TEMA 5 - METODAT DHE TEKNIKAT E AUDITIMIT

LENDA

BAZAT E AUDITIMI TË BRENDSHËM
Viti 2011 -2012
LËNDA: “BAZAT E AUDITIMIT TE BRENDSHEM” 
Qëllimi i lëndës: Lënda “Bazat e Auditimit të Brendshëm” në sektorin publik ka synim kryesor te pajis kandidatët që kualifikohen dhe trajnohen për të fituar titullin “Auditues i brendshëm në sektorin publik” me një kornizë konceptuale brenda së cilës mund të analizohen vendimet ekonomiko-financiare të organizatave (Institucioneve) publike si dhe t’u japë atyre njohuri të përgjithshme teorike e praktike të nevojshme për kryerjen e shërbimit të auditimit. Përvetësimi i njohurive të këtij programi, jep garanci në formimin e përgjithshëm të audituesve, puna e të cilëve duhet të orientohet drejt garantimit të një sigurie objektive e të pavarur mbi përdorimin me ekonomi, efektivitet dhe eficiencë të mjeteve dhe të burimeve, si dhe në dhënien e rekomandimeve për përmirësimin e sistemit të menaxhimit financiar dhe kontrollit dhe atë të drejtimit.

Përmbajtja e lëndës: Lënda “Bazat e Auditimit të Brendshëm”, është programuar që të zhvillohet në tre seksione si më poshtë:

Seksioni 1. Hyrje në Auditim. Tipet e auditimit dhe objekti i veprimtarisë së tyre. Kuadri ligjor dhe funksionimi i strukturave të auditimit.

Seksioni 2. Standardet , baza metodologjike, metodat, teknikat, materialiteti dhe risku ne zhvillimin (kryerjen) e Auditimit të Brendshëm.  

Seksioni 3. Zhvillimi (Kryerja), Dokumentim, raportimi dhe sigurimi i cilësisë së

veprimtarisë së Auditimit të Brendshëm.
Objektivat e përgjithshëm të lëndës: Objektiv i përgjithshëm i lëndës është paisja e kandidatëve me konceptet bazë që lidhen me funksionimin e sistemit të Auditimit, për të bërë të mundur realizimin e auditimit të veprimtarisë së organizatave (Institucioneve) publike. Konceptet në këtë fushë kanë evoluar vazhdimisht në vite, por pas viteve 90 e në vazhdim kanë marrë një rendësi më të madhe duke synuar në përmirësimin e elementëve që kanë të bëjnë me drejtimin nga format e vjetra tradicionale drejt formave të reja shkencore me bazë funksionimin e sistemeve dhe vlerësimin riskut. Temat e këtij moduli bazohen në dispozitat ligjore dhe në standardet ndërkombëtare që lidhen me auditimin. Në këtë modul trajtohen çeshtjet që lidhen me llojet e auditimit, dispozitat ligjore, mënyrën e organizimit dhe të funksionimit të strukturave të auditimit, me metodat, teknikat, materialitetin, riskun dhe procedurat e zhvillimit, raportimit dhe rekomandimeve  të auditimit.

Struktura e orëve mësimore: Programi i kësaj lënde është parashikuar të zhvillohet në 36 orë mësimore me 60 minuta secila. 

Detyrimet dhe vlerësimi i lëndës:
a-Detyrimet e lëndës: Kandidatët duhet të marrin pjesë (frekuentojnë mësimet) në leksione jo më pak se 80 % të kohës, në rast të kundërt nuk hyjnë në provim.

b-Sistemi i vlerësimit: Lënda shlyhet me provim me shkrim dhe vlerësimi për provimin është 100 pikë. Kandidati që fiton mbi 51 pikë, konsiderohet fitues në provim.  

Zhvillimi i programit mësimor: Temat mësimore do të zhvillohen sipas programit në sallën e Njësisë Qendrore të Harmonizimit për Auditimin e Brendshëm.

PROGRAMI PËR LËNDËN

 “BAZAT E AUDITIMIT TË BRENDSHËM”

Seksioni I – 
Hyrje në Auditim. Tipet e auditimit dhe objekti i veprimtarisë së tyre. Kuadri ligjor dhe funksionimi i strukturave të auditimit.

Tema Nr.1. Domosdoshmëria për shërbimet e auditimit 

1. Si lindën shërbimet e auditimit.

2. Zhvillimet Kryesore të auditimit

a. Historiku i zhvillimit të auditimit.

b. Historia e kontrollit dhe auditimit në Shqipëri.
c. Zhvillimet e AB në ekonomitë në tranzicion pas viteve 90 të .
3. Tipet e auditimit, objekti i veprimtarisë, dallimet dhe anët e përbashkëta të tyre.
Tema Nr.2. Roli dhe misioni i auditimit të jashtëm në sektorin publik dhe privat 

1. Roli dhe misioni i auditimit të jashtëm sipas standardeve ndërkombëtare INTOSAI në sektorin publik. Kuadri ligjor, funksionimi dhe organizimi i auditimit të jashtëm në sektorin publik në Shqipëri.
2. Roli dhe misioni i auditimit të jashtëm sipas standardeve ndërkombëtare IFAC dhe GAO në sektorin privat. Kuadri ligjor, funksionimi dhe organizimi i auditimit të jashtëm në sektorin privat në Shqipëri.
Tema Nr.3. Auditimi i Brendshëm, roli dhe misioni i tij në organizatë (institucion).

1. Auditimi i Brendshëm, një shërbim i domosdoshëm për çdo organizatë në sektorin publik dhe privat. Llojët dhe shërbimet e Auditimit të Brendshëm.

2. Auditimi i Brendshëm një elemet i rendësishëm i sistemit të Kontrollit Brendshëm Financiar Publik (KBFP). Baza ligjore dhe nënligjore për implementimin e shërbimit të Auditimit të Brendshëm në Shqipëri. 

3. Organizimi dhe funksionimi i strukturave të Auditimit të Brendshëm në Shqipëri.

Seksioni  II – 
Standardet , baza metodologjike, metodat, teknikat, materialiteti dhe 


risku në zhvillimin (kryerjen) e Auditimit të Brendshëm.  

Tema Nr.4.Standardet e Auditimit të Brendshëm dhe Etika profesionale.

1. Kuptimi dhe permbajtja e AB, sipas standardeve ndërkombëtare IIA

2. Llojet e Standardeve te Auditimit te Brendshëm sipas IIA

3. Etika profesionale. Parimet dhe Standardet morale mbi etikën. 
Tema Nr. 5:  
Programimi (planifikimi) i veprimtarisë së Auditimit të Brendshëm.
1. Planifikimi i veprimtarisë së auditimit të brendshëm dhe menaxhimi i burimeve njerëzore dhe materiale.

2. Raportimi dhe monitorimi i veprimtarisë së Auditimit të Brendshëm. Hartimi i programeve vjetore dhe strategjike dhe raporteve konsoliduese për veprimtarinë e Auditimit të Brendshëm në sektorin publik.

Tema Nr. 6: Metodat, metodologjitë dhe teknikat e auditimit.

1. Metodat e auditimit me bazë në sistem (ABS) dhe me bazë në Risk (ABR).
2. Metodologjitë dhe teknikat e auditimit.
Tema Nr. 7: Materialiteti dhe risku i auditimit.
1. Materialiteti.

2. Risku i auditimit.Vlerësimi i riskut gjatë planifikimit të misionit të auditimit.

Seksioni III- Zhvillimi (Kryerja), Dokumentim, raportimi dhe sigurimi i cilësisë së
veprimtarisë së Auditimit të Brendshëm.
Tema Nr. 8: Zhvillimi (kryerja) e angazhimit/misionit për auditimin e brendshëm.
1. Programimim i angazhimit të auditimit (planifikimi i angazhimit).
2. Zhvillimi i angazhimit të auditimit.
3. Sigurimi i cilësisë së punës nga grupi i auditimit gjatë zhvillimit të angazhimit të auditimit.
Tema Nr. 9: Auditimi i përputhshmërisë dhe auditimi financiar.
1. Auditimi i përputhshmërisë në sitemin e drejtimit, buxhetimit dhe prokurimeve në një organizatë (institucion) publike.
2. Auditimi financiar (auditimi i bilancit dhe i pasqyrave financiare)
Tema Nr.  10: Auditimi i performancës.

1. Koncepte dhe përkufizime mbi performancën: ekonomia, efiçenca dhe efektiviteti. Objektivat e auditimit të performancës.
2. Teknikat e auditimit të performances dhe llojët e evidencave të auditimit të performancës.

Tema Nr.11. Raportimi dhe dokumentimi i veprimtarisë së Auditimit të Brendshëm  
1. Raportimi i rezultateve të angazhimit të auditimit. Llojet e raporteve të auditimit, procedurat e raportimit dhe ndjekja e rekomandimeve.
2. Objektivat dhe standartet e letrave të punës. Dokumentat e auditimit. Përmbajtja e dosjes së auditimit dhe administrimi i saj.

Tema Nr. 12. Kontrolli i jashtëm dhe rishikimi i brendshëm i cilësisë së punës së 



auditimit të brendshëm.  
1. Rishikimi i brendshëm dhe sigurimi i cilësisë punës së auditimit.

2. Kontrolli i jashtëm i cilësisë së punës audituese dhe sigurimi i zbatimit të standardeve të auditimit  

LITERATURA: 

a-Literatura Bazë:

1. Cikli i leksioneve të pergatitura për modulin “Bazat e Auditimin e Brendshëm”.

2. Standardet ndërkombëtare të AB publikuar nga IIA-ja.

3. Standardet ndërkombëtare të AJ për sektorin publik, publikuar nga INTOSAI.

4. Standardet ndërkombëtare të AJ për sektorin privat, publikuar nga IFAC dhe GAO.

5. Ligji për Kontrollin e Lartë të Shtetit.

6. Ligji për Auditimin e Brendshëm në sektorin publik.

7. Ligji për Auditimin ligjor, organizimin e profesionit të ekspertit kontabel të regjistruar (EKR) dhe të kontabilistit të miratuar.

8. Manuali i Auditimit të Brendshëm.

9. Manuali i Auditimit të Performancës-KLSH

b-Literatura e rekomandueshme:

1.“The role of Auditing in Public Sector Governance”,IIA-Professional guidance.

2.“Welcome to the World of PIFC” guidance, EU.
3.Udhëzuesit europianë për zbatimin e standarteve të kontrollit të brendshëm.

4. Standards and guidelines for performance auditing base on INTOSAI Audit 

    standards and practical experience.
Adresa wbsite-s:

1. www.theiia.org 
2. www.oecd.org.gov.sigma
3. www.gao.gov
4. www.intosai.org
5. www.COSO.org
6. www.aicpa.org
7. www.fasb.org
8. www.gasb.org
9. www.iasb.org
10. www.ifac.org/iaasb
Tema Nr.1. Domosdoshmëria për shërbimet e auditimit 

4. Si lindën shërbimet e auditimit.

5. Zhvillimet kryesore të auditimit

d. Historiku i zhvillimit të auditimit.

e. Historia e kontrollit dhe auditimit në Shqipëri.
f. Zhvillimet e AB në ekonomitë në tranzicion pas viteve 90 të .

6. Tipet (llojët) e auditimit, objekti i veprimtarisë, dallimet dhe anët e përbashkëta.
1. Si lindën shërbimet e auditimit

Historia e shërbimeve të auditimit është mjaft e hershme. Që në kohët e lashta njerëzve që kishin prona u lindi nevoja e shqyrtimit të hollësishëm të veprimeve të tyre të përditshme ekonomike. Domosdoshmëria për transparencë në administrimin e pasurisë shtroi nevojën e fillimit të legjimitetit të shërbimeve të kontabilitetit dhe auditimit. Shërbimet e para të kontabilitetit njihen nëpërmjet dokumentacionit të rrallë të hershëm, ku mundësia për të mos grabitur shpikjen apo zbulimin e shkruar njihet rreth 8500 vjet përpara krishtit (B.C). Në Egjiptin e vjetër, Babiloni dhe Greqi, dëshmi të shkruara flasin për ekzistencën e ligjeve tregëtare dhe të raporteve kontabël që në vitin 3000 para Krishtit (B.C). Në Egjiptin e lashtë faraonët tentonin në veçanti grumbullimin e drithërave dhe për këtë arsye u vendosën me ligj ”mbikqyrësit” për drithrat e bukës. Gjithashtu, në Athinën e vjetër 300 vjet para Krishtit është themeluar Kongresi i Kontabilitësve me qëllim inspektimin e ekonimive të shtetit. Në Romën e lashtë ndeshen ”vlerësuesit” dhe ”arkëtarët”, të cilët ishin të detyruar të paraqisnin në gjykatë raporte për administrimin e parave publike.

Në kohët e mesjetës, kur zotëruesi i tokave dhe pronave, të një zone shkonte në luftë apo largohej për të eksploruar pjesë të tjera të konsiderueshme të panjohura për madhështinë e tijë, të Mbretit, princit apo të vendit, zakonisht prona në mungesë të tij (pronarit), menaxhohej nga një person apo një grup njerëzish të tjerë të caktuar prej tij. Këta persona, që caktoheshin të menaxhonin pronën (tokën,blegtorin,pyjet etj) quheshin kujdestar. Kur pronari kthehej, i kërkonte kujdestarit që të paraqiste një llogari mbi veprimtarinë e tij lidhur me proceset e menaxhimit të pronës dhe realizimin e produkteve. Pra kujdestari i raportonte pronarit mbi veprimtarinë e tij ekonomike dhe menaxhimin e pronës. Me zgjerimin e veprimtarisë ekonomike dhe me kalimin e saj drejt ekonomisë së tregut rritja e kerkesës dhe nevojës për financime, solli gjithnjë e më shumë pronar dhe investitorë. Në këtë mënyrë filluan të praktikohen pronësitë e përbashkëta mbi një biznes dhe u formuan kompanitë e kushtëzuara (aksionere). Pronarët filluan të rekrutonin drejtues për të menaxhuar kompanitë, të cilët jepnin llogari, zakonisht një herë në vit për  kujdestarinë e tyre. Por, kur kujdestari jep llogari për kujdestarinë e tij, pronarit i lindnin një sërë pyetjesh të rëndësishme në mendjen e tij të tilla si:

A mund t’i besoj kësaj llogarie apo pasqyrimi të treguesve ekonomik dhe financiar?

A mund të ketë gabime ne pasqyrimin e treguesve ekonomik dhe financiar?

A mund të ketë keqkuptime mbi raportimet që bëhen nga kujdestaria e caktuar?

A mund të ketë fshehje nga kujdestaria e caktuar?

A mund të ketë mashtrim nga kujdestaria e caktuar apo punonjës të tjerë?

A mund të ketë vjedhje për vete dhe për të tjerët (tretët)?. etj etj.

Sqarimi lidhur me përgjegjet rreth këtyre pyetjeve përbente dilemën më të madhe për investitorët dhe pronarët, të cilët kërkonin saktësi dhe garanci në administrimin e pasurisë së tyre. Shumica e pronarëvë që investojnë fonde dinë pak ose aspak, për mënyrën e evidentimit të veprimeve ekonomike, rregullat e administrimit, shlyerjen e detyrimeve ndaj shtetit etj, rreth biznesit ku ata investojnë, pasi pothuaj gjithmonë fillimi i një biznesi së pari kërkon iniciativë dhe guxim. Për rrjedhojë ata nuk mund të ishin të sigurt se sa reale dhe e besueshme është paraqitja e llogarisë nga punonjësit e ngarkuar me menaxhimin e pronës për llogari të tyre. Nëse investitorët do të gjenin një mekanizëm, i cili do t’ju jepte atyre garanci dhe siguri mbi zhvillimin e veprimtarisë ekonomike dhe përdorimin e pronës, atëhere Ata do të vazhdonin të zgjeronin gjithnjë e më shumë aktivitetin e tyre ekonomik dhe financiar me qëllim që ata të siguronin sa më shumë fitim. Që në kohët e lashta pronarët dhe dijetarët (profesionistë e shkenctarë) menduan për zgjidhjen e këtij problemi, i cili përbente bazën kryesore për të zgjeruar vëprimtarinë ekonomiko-shoqërore dhe orijentuar atë drejt një ekonomie të tregut të lirë në mënyrë që investitorët të zgjidhnin dhe të shtonin bizneset sipas dëshirave dhe mundësive financiare.

Përfundimisht ky problem (kjo dilemë) është zgjidhur duke caktuar një palë të tretë, të pavarur që të dëgjojë kujdestarët në paraqitjen e llogarisë. Pas dëgjimit pala e tretë- “Dëgjuesit” nëse ishte e nevojshme bënin ekzaminime dhe investigime mbi veprimtarinë e kujdestarve, dhe pastaj ata duhet të jepnin një opinion mbi saktësinë dhe korrektësinë e raportimit të kujdestarëve mbi administrimin e pronës dhe mbajtjen e kontabilitetit për llogari të pronarit. Fillimisht, dhënia e llogarisë paraqitej gojarisht, shpesh në ambjente të hapura dhe pasi dëgjohej, dëgjuesit e respektuar do të raportojnë opinionin e tyre tek investitori-pronari. 

Pikrisht ky është momenti kur lindi nevoja e shërbimeve të auditimit, pra personat e caktuar si “dëgjues” njihen si “auditues”. 

Nga këtu rrjedh nevoja, që para se të ballafaqohemi me aspektet e ndryshme të përdorimit të fjalës “dëgjues”, të qartësojmë prejardhjen dhe qëllimin e përdorimit të kësaj fjale. Fjala “të dëgjosh” rrjedh nga latinishtja “audire” që në anglisht do të thotë “auditim”. Në fakt, edhe në Romën Antike, fjala auditorium tregonte trupën e gjykatës. Sot termi auditorium tregon një vend në të cilin shkohet për të dëgjuar diçka (kryesisht muzikë).

Kuptimi i kësaj fjale që në epokat e largëta, kryesisht është lidhur me vlerësimin dhe gjykimin e veprimtarive. Siç shihet është evidente që ky term ka ruajtur kuptimin origjinal, i cili lidhet me rishikimin, verifikimin, ekzaminimin, investigimin, gjykimin dhe dhënien e një opinjoni mbi një aktivitet apo veprimtari, gjithashtu mjaft larg nga koncepti i verifikimit dhe kontrollit të cilëve ky kontekst u referohet në shqipëri.

Në këtë kuptim fjala “auditor -që në shqip do të thot - auditues” përdoret për të treguar atë që kontrollon dhe verifikon pra individin apo gupin e punës, ndërsa “auditing - që në shqip do të thot – “auditim” përdoret për të treguar atë që lidhet me procesin , pra me rolin, misionin, qëllimin dhe funksionin e kësaj veprimtaria.

Ndërsa bizneset zgjeroheshin dhe bëheshin gjithnjë e më të sofistikuara, paraqitja e llogarise në mënyrë gojore, ishte e pamundur ta kryente funksionin e për pasojë, zëvendësohet në formën me shkrim, pra në formën e pasqyrave financiare, të cilat i nështroheshin shërbimit të “dëgjuesve”-auditimit.

Mbrojtja që u ofrohet pronarëve nëpërmjet raportimit të pavarur nga audituesit u bë e njohur duke e paraqitur si një kërkesë statutore, sipas së cilës pasqyrat financiare për çdo kompani apo institucion buxhetor duhet të auditohen.

Dorëshkrimet tregojnë se shumë vjet para Krishtit, “Përgjegjësat” me “Kontabilistët” auditonin llogaritë e administrimit për të siguruar pjesën e të ardhurave publike në favor të shtetit. Roli i kontrollit apo audituesit në atë kohë ndeshej në funksione të tilla si: “analizues”, “avokat”, “provues”, “mbikëqyrës”, ”vrojtues”, “mbrojtës” etj., të cilët ishin ngarkuar me kompentenca të ndryshme kontrolli apo auditimi dhe ishin të detyruar të raportonin tek pronari apo drejtuesi.

Kompleksiteti i biznesit dhe cilësia e ndryshme e “kujdestarisë” dhe e “dëgjuesve-auditorve” nga ana e shtetit dhe pronarve kërkoj vendosjen e një kodi, ligji si dhe të rregullave për kompanitë dhe shtetin duke krijuar kështu shtratin për miratimin e akteve ligjore dhe nënlidhore si dhe të udhëzimeve kombëtare dhe ndërkombëtare që sigurojnë zhvillimin normal të veprimtarisë ekonomiko - financiare nga njëra anë dhe funksionimin e strukturave drejtuese nga ana tjetër. 

Auditorët, të cilët zotërojnë aftësi dhe ekspertizë profesionale në masë të konsiderueshme në ekzaminimin e veprimeve ekonomiko-financiare dhe në investigimin e llogarive dhe raportimin e gjetjeve të tyre, bëhen të njohur dhe të kërkuar. Shumë prej tyre përgjatë shekujve, u bënë themeluesit e firmave kryesore të sotme të auditimit.

2. Zhvillimet kryesore të auditimit

a. Historiku i zhvillimit të auditimit
Zhvillimi i veprimtarisë audituese është i lidhur ngushtë me zhvillimin e ekonomisë së tregut, në këtë kuptim edhe strukturat më të zhvilluara të auditimit i gjejmë në vendet e zhvilluara si: SHBA, Britani e Madhe, Irlandë, Skotlandë, Australi, Gjermani, India, Austri, Itali, Japoni, Francë etj. Siç e trajtuam edhe më lartë 
Auditimi publik lindi, mbijetoi dhe vazhdonë të ekzistojë edhe sot mbi bazën e funksioneve të zyrtarëve publikë të ngarkuar me auditimin e shpenzimeve qeveritare dhe u zyrtarizua për herë të parë në Angli në vitin 1285 me një dekret të Eduardit I rë. Ky dekret përcakton se të gjithë administratorët e parave publike auditohen nga audituesit.

Për veprimtarinë e auditimit, moment mjaft të rëndësishëm përbën mbajtja e kontabilitetit sipas mënyrës së regjistrimit të dyfishtë që u bë nga familja  e mjekve “Florence” në Itali në vitin 1397. Mbajtja e kontabilitetit sipas kësaj forme është konsideruar si shpikje, duke i dhënë kështu shtetit të Italisë të drejtën për ta quajtur  “Atdheun e Kontabilitetit”.  Epoka e zhvillimit dhe modernizimit të kontabilitetit fillon nga viti 1494 e në vazhdim, kur një monak i quajtur Luca Pacioli publikoi librin e parë mbi kontabilitetin. Ai njihet si “Babai i Kontabilitetit” sepse informacioni dhe libri i tij dimensional u shpërnda plotësisht. 

Krijimi dhe stabilizimi i një strukture të pavarur për auditimin e shpenzimeve të thesarit me përshkrimin e përgjegjësive zyrtare për herë të parë u bë në Angli nga Mbretëresha Elizabeth I rë në vitin 1559. 

Në kongresin e parë të shteteve të bashkuara të Amerikës mbajtur më 1789 u aprovua një akt që përfshinte masat për emërimin e sekretarit të thesarit, kontrolluesit dhe audituesit. Auditimi sipas këtij akti përfaqësonte një funksion të paster dhe të ndarë nga strukturat e tjera të drejtimit në organizatë. Rol të rëndësishëm në reformimin e përgjegjësive parlamentare dhe të financave publike luajti shteti Anglez. Kështu në vitin 1866 në Agli u miratua Ligji për Departamentin e Auditimit dhe të Thesarit, i cili u propozua nga Ministri i Financave të asaj kohe “Gladstone”, i cili bëri një reformë të fuqishme në sistemin financiar. Me këtë Ligj ju kërkohej të gjitha departamenteve, për herë të parë, që të përgatisnin llogaritë vjetore, të njohura si llogari të përvetësimit (appropriation accounts) duke krijuan bazën e përgjegjësive për fondet publike. Parlamenti miraton dhe autorizon me ligj shpenzimet dhe Audituesit e Përgjithshëm auditojnë dhënien e fondeve dhe llogaritë e përgatitura nga departamentet qeveritare dhe raportojnë në Parlament mbi këtë veprimtari.

Në SHBA zhvillimi intensiv i auditimit fillon më 1887 kur në shtetin New York themelohet shoqata e parë amerikane e auditorëve me emërtimin “Kontabilist i Autorizuar Publik” (Certified Publik Accountants), emërtim i cili vazhdon edhe sot.

Auditimi si profesion dhe proces është zhvilluar në vazhdimësi duke përcaktuar mënyra dhe rrugë të reja me synim plotësimin e kërkesave të publikut për të ofruar shërbime gjithnjë e më të kualifikuara. Kompleksiteti i biznesit dhe krijimi i shoqërive të përbashkëta kombëtare e ndërkombëtare si dhe zgjerimi i administratës shtetërore bëri të pamundur që nga ana e strukturave të auditimit të realizohej ekzaminimi i plotë i të gjitha transaksioneve dhe veprimtarisë drejtuese të kompanive dhe departamenteve, pasi kërkonte shumë kohë, punonjës mjete dhe para. 

Edhe në këtë rast zgjidhja vjen nga legjislacioni anglez i vitit 1921, i cili adreson lejimin e Kontrollorëve dhe Audituesve të Përgjithshëm (C & AG) që të besojnë dhe të mbështeten në shembullin e një kompioni mesatar (dmth. marrjen e rasteve me zgjedhje për mostër gjatë procesit të auditimit) për ekzaminimin e një pjese të transaksioneve dhe pastaj të japin gjykimin e tyre mbi funksionimin e veprimtarisë së kompanisë apo departamenteve. Lejimi i audituesve që të mbështeten në një “kompioni mesatar” për ekzaminimin e një pjese të transaksioneve dhe pastaj të jepnin gjykimin mbi veprimtarinë e kompanive dhe departamenteve, shtroj për auditimin alternativën e përsosjes së metodave dhe teknikave nga njëra anë dhe të përmirësimit të procedurave nga ana tjetër duke krijuar kështu terrenin e duhur për hartimin e standardeve kombëtare dhe më vonë ndërkombëtare duke bashkëpunuar me shoqatat profesionale të kontabilitetit dhe auditimit në vendet e zhvilluara.  
Në vitin 1941, u themelua Instituti i Auditorve të Brendshëm [(The institute of Internal Auditors (IIA)] në Amerikë. Ky institut u zhvillua me një shpejtësi mjaftë të madhe duke kapërcyer kufinjët e SHBA-s, i cili funksionon si një shoqatë ndërkombëtare profesionale. Aktualisht ky Institut ka më shumë se 150.000 anëtarë me të drejta të plota që përfaqësojnë 165 shtete, duke përfshirë rreth 65.000 auditorë të brendshëm të certifikuar. Pas IIA-s vjen, Instituti i Auditorëve të Brendshëm në Angli dhe Irlandë i themeluar më 1952, i cili ka rreth 14.750 anëtarë me të drejta të plota dhe ka vendosur marrëdhënie ndërkombëtare me rreth 150 vende të botës.

Nuk mund të flitet për zhvillimin e Auditimit në kushtet e sotme pa institucione profesionale, të cilat mbrojnë dhe zhvillojnë këtë profesion në vazhdimësi. Kompleksiteti i biznesit dhe krijimi i shoqërive të përbashkëta bëri të domosdoshme hartimin dhe miratimin e ligjeve dhe udhëzimeve të përbashkëta midis kompanive dhe shteteve të ndryshme drejt krijimit të standardeve ndërkombëtare për mbajtjen e kontabilitetit, kontrollin e brendshëm, sistemet e menaxhimit financiar, Auditimin e Jashtëm dhe Auditimin e Brendshëm. 

Presioni për reformimin e sistemit financiar publik u rrit nga vitet 1960, pasi u duk qartë një hendek i madh ndërmjet perceptimeve të publikut nga njëra anë dhe auditorëve nga ana tjetër, në lidhje me funksionet dhe përgjegjësitë që ata kishin për të bërë transparencën e fondeve publike. Ndjekja e çështjeve dhe problemeve të shprehura nga parlamentarët dhe akademikët në pjesën më të madhe të vendeve të zhvilluara, se fusha e auditimit publik ka nevojë të modernizohet për të reflektuar ndryshimet domethënëse në rolin e sipërmarrjes qeveritare mbi orientimin e shekullit të 19-të, shtroj alternativën për zhvillim reformash në sistemin financiar publik. 

Problematika e iniciuar nga akademikët u bë shkak për debate nga parlamentarët, duke shtruar nevojën për një forcë specifike (të veçantë) për të lejuar kontrollorët dhe audituesit për të raportuar në Parlament në mënyrë të pavarur dhe në liri veprimi me maturi e pjekuri dhe pa ndikime politike për arritjen e vlerës së parasë nga departamentet qeveritare. Për të realizuar këto reforma, theksohej gjithashtu, se sa më e fuqishme të jetë marrëveshja për të vënë në vend dhe për të siguruar pavarësinë e auditorëve publikë aq më mirë do të realizohet reforma e sistemit financiar publik dhe ajo e Kontrollit të Brendshëm me elemetet përbërës të tij. Realizimi i reformave për çdo vend është i vështirë, kërkon kohë mjete financiare dhe mbështetje politike, pasi ndryshimi i formës organizative dhe i strukturave të shtetit rregullohet me dispozita ligjore, të cilat në rastet e kërkesës së realizimit të një reforme aktet ligjore dhe nënligjore kërkojnë ndryshime. Reflektimet e para ndaj presionit për reformimin e sistemit të auditimit u shfaqën në Francë në vitin 1965 me themelimin e Institutit të Auditimit të Brendshëm. 

Në vitet 70-të, Kongresi Amerikan miratoi paketën kryesore të rekomanimeve për përmirësimin e veprimtarisë audituese, lidhur me zbulimin e mashtrimeve, me paralajmërimin e publikut për mundësitë potenciale të mbylljes së bizneseve në tërësi dhe masat disiplinore nëse shkelej etika profesionale.

Më pas, në vitin 1974 u themelua komisioni “KOHEN”, i cili analizoi problemet lidhur me rolin e audituesve të pavarur. Nga ky komision u hartua një paketë e plotë  rekomanidimesh, duke trajtuar një gamë të gjerë problemesh të fushës audituese. 

Në Angli këto ndryshime u reflektuan në ligjin e viti 1983, për Auditimin Kombëtar. Sipas këtij akti, Kontrollorët dhe Audituesit e Përgjithshëm, zyrtarisht u bënë zyrtarë të Dhomës së Përfaqësuesve (House of Commans) të cilët morën menjëherë forcë (express power) për të raportuar në mënyrë të pavarur dhe pa ndikime politike e në liri të plotë mbi ekonominë, efektivitetin dhe eficiencën në Parlament. Ky Ligj, gjithashtu, krijoi Zyrën Kombëtare të Auditimit (NAO) për të zëvëndësuar departamentet e thesarit dhe të auditimit të krijuara në bazë të akteve të vitit 1866,  në mbështetje të Kontrollorëve dhe Audituesve të Përgjithshëm (C & AG). 

Një ndryshim shumë i rëndësishëm me ndikim mjaftë pozitiv për sitemin e Kontrollit të Brendshëm (KB) dhe Auditimin e Brendshëm (AB) ndodhi në vitin 1985 me krijimin e Komisionit “Treadway”, i cili ishte një bashkim origjinal sponsorizimesh i financuar nga pesë Institute dhe shoqata profesianale te kontabilisteve në Amerike të cilat ishin: Instituti i Auditorve të Brendshëm në Amerikë (The institute of Internal Auditors-IIA), Instituti Amerikan i Kontabilistëve Publik të Certifikuar (American Institute of Certified Public Accountatnts-AICPA), Shoqata e Kontabilistëve Amerikan (Amerikan Accounting Association-AAA), Instituti i Kontabilitisteve të Menagimit (Institute of Management Accountants-IMA), dhe Zbatimi Financiar Ndërkombëtar (Financial Executives International-FEI). Këto institute dhe shoqata themeluan në Amerikë atë që sot quajmë “Komiteti i Organizatave Sponsorizuese-COSO” (The Committee of Sponsoring Organizations-COSO). Ky Komiteti i sapo krijuar përveç problematikës lidhur me KB dhe rastet e mashtrimit të raportimit financiar, për auditimin e brendshëm përcaktoi:

1.Se duhet të ekzistojë një funksion i Auditimit të Brendshëm në çdo organizatë.

2.Se duhet të kemi nje komitet auditimi në organizatë të përbërë nga drejtues jo ekzekutiv të sajë.

Më vonë në përgjigje të reformave të zhvilluara nga vendet e ndryshme të botës, Bordi i Drejtorëve të Institutit të Auditorëve të Brendshëm në Amerikë, në vitin 1999, konstatoi se praktikat profesionale të AB, të miratuara në mesin e shekullit të 19-të, nuk i shërbenin ndryshimeve të thella që kishte pësuar sistemi në tërsi dhe, për këtë arsye, ndërmori nismën për rishikimin e tyre, mandatimi i Standardeve të reja të AB u bë në Janar 2004.

b. Historia e zhvillimit të kontrollit dhe auditimit në Shqipëri
Historia e kontrollit në Shqipëri para viteve 90 të.
Rrethanat historike të zhvillimit, luftërat dhe pushtimet e huaja, për shumë shekuj nuk lejuan krijimin e një shteti nacional në Shqipëri. Për gati pesë shekuj të okupimit turk, në Shqipëri vepronin ligje dhe rregulla që imponoheshin nga interesat e perandorisë turke. Luftërat e pareshtura të popullit shqiptar për liri e pavarësi kombëtare u kurorëzuan vetëm më 28 Nëntor 1912. Këtë vit, Shqipëria mundi të formojë shtetin e parë shqiptar me kufij nacionalë, që ndonëse të cunguar, u njohën nga fuqitë e mëdha ndërkombëtare. Qeveria e pare Shqiptare ngriti institucionet e veta ligjore dhe administratën shtetërore. Por, ende pa u konsoliduar shteti, lufta ballkanike dhe ajo botërore pezulloi konsolidimin e institucioneve të shtetit shqiptar. Institucioni i Kontrollit në shtetin shqiptar e ka fillesën e vet jo shumë larg në kohë.

Në vitin 1925, Asambleja Kombëtare miraton të parin Statut Themeltar të Shtetit Shqiptar, i cili njihet si “Kushtetuta e vendit”. Për kohën e vet, Statut Themeltar i Shtetit ishte një arritje e madhe historike. Ky dokument sanksionoi tiparet kryesore të shtetit dhe të institucioneve legjitime të tij. Në Statut, perveç të tjerash përcaktohet edhe institucioni që ngarkohet me kontrollin shtetëror të financave publike. Ky institucion ishte Dhoma e Deputetëve.

Dhoma e Deputetëve kishte atributet e një institucioni që kishte të drejtë dhe detyrë të kontrollonte qeverinë, për mbrojtjen e interesave të përgjithshme të vendit. Dhoma e Deputetëve krijonte komisione hetimi për të studjuar çështje e fakte që lidheshin me këto interesa. Komisionet kryenin hetime, kërkonin shpjegime nga autoritetet publike, shoqëritë shtetërore apo individët privatë dhe kishin të drejta ekskluzive për të mbikëqyrur aktet zyrtare dhe për të provuar pajtueshmërinë e tyre me interesat publike. Këto atribute kishin në përmbajtje një autoritet ligjor që sanksiononte kontrollin e parlamentit mbi qeverinë.

Në vitet 1928-1939, vendi drejtohet nga një monarki institucionale. Në Statutin Themeltar të Mbretërisë Shqiptare, kontrolli shtetëror pëson perfeksion në formë dhe përmbajtje. Në këtë Statut (Kushtetutë), financat e shtetit kontrollohen nga Këshilli Kontrollues i cili merr atributet e një organizmi të pavarur. Këshilli Kontrollues, pranë Parlamentit, përbëhej nga kryetari dhe dy anëtare të zgjedhur. Me ligj të veçantë përcaktohej mënyra e organizimit dhe ushtrimit të detyrës. Objekt i veprimtarisë së Këshillit Kontrollues ishte kontrolli preventiv dhe konsuntiv i të ardhurave dhe shpenzimeve të shtetit. Me ligj përcaktohej mënyra e raportimit në Parlament dhe marrëdhëniet e tij me këtë organ, me qeverinë dhe mbretin. Gjithashtu, në ligj përcaktohen edhe modalitetet e emërimit dhe mandati kushtetues prej 7, vjetësh, i cili siguronte paprekshmërinë funksionale dhe mbrojtjen ligjore të anëtarëve të këtij Këshilli. I organizuar në formën e Këshillit Kontrollues, kontrolli shtetëror merr atributet e një institucioni të pavarur që përputhet me konceptet moderne të organizimit të tij.

Në vitet 1939-1944, Shqipëria pushtohet nga forcat e koalicionit nazifashist të Italisë dhe Gjermanisë. Për rrjedhojë, pezullohet i gjithë aktiviteti i këtij institucioni suprem, sikurse për të gjithë institucionet e tjera shtetërore. Shqipëria si pjesë e koalicionit antifashist çlirohet nga pushtimi në Nëntor 1944. 

Pas kësaj periudhe deri në fund të vitit 1991, vendi drejtohet nga një regjim i egër komunist. Në vitin 1945, Këshilli Antifashist Nacional Çlirimtar, i cili kishte atributet e një Parlamenti, institucionalizon kontrollin shtetëror nëpërmjet një Këshilli Kontrollues.

Ky Këshill kishte për objekt kontrollin ekonomik e financiar në të gjithë vendin. Detyra kryesore e Këshillit Kontrollues ishte: kontrolli preventiv dhe konsuntiv i shpenzimeve të shtetit, mbikëqyrja për të ardhurat shtetërore dhe ajo e veprimtarisë të nëpunësve që administronin vlerat materiale dhe monetare te shtetit. Këshilli Kontrollues kishte të drejtë të jepte gjykime e vlerësime për përgjegjësitë administrative të funksionarëve shtetërore dhe për llogaritë përfundimtare të shtetit. Atij i njihej e drejta të kërkonte nga institucionet shtetërore të dhëna e informacione që i gjykonte të nevojshme. Ky Këshill raportonte, çdo 3 muaj, para Këshillit Antifashist mbi mënyrën e zbatimit të buxhetit të shtetit. Dispozitat ligjore e përcaktonin këtë organ kontrolli të pavarur nga qeveria. Në këtë kuptim kjo struktur, ndoshta edhe për efekt tradite vazhdonte veprimtarinë si institucion i pavarur veprimtaria e të cilit përputhej me konceptet moderne të organizimit të tij.

Pothuajse një vitë më vonë në Gusht 1946 bëhet riorganizimi tërësor i organeve të kontrollit, si në formë edhe në përmbajtje. Me ligj të veçantë të Kuvendit Popullor krijohet Komisioni i Kontrollit të Shtetit.


Ashtu si për të gjitha strukturat e tjera shtetërore, edhe për Komisionin e Kontrollit të Shtetit, ndryshimi kishte për qëllim që sistemi i organizimit, funksionet dhe detyrat e këtij institucioni t’u përshtateshin nevojave për konsolidimin e sistemit komunist në politikë dhe ekonomi. Shteti kishte nisur rrugën e shoqërizimit të pronës private. Ekonomia e vendit drejtohej mbi bazën e parimit të centralizmit absolut. Në këto kushte Komisioni i Kontrollit të Shtetit nuk ishte me një organ i pavarur që të raportonte në parlamentit, por pjesë e strukturës së Qeverisë. Ai vepronte kolegjialisht, kurse kryetari ishte anëtar i Qeverisë. Komisioni i ushtronte detyrat përmes inspektorëve të përgjithshëm. Organizimi i kontrollit realizohej mbi bazë rajonesh (Rreth). 

Në ligjin organik ndryshojnë tërësisht funksionet, objekti, vartësia, organizimi dhe kompetencat e Kontrollit të Përgjithshëm të Shtetit. Si objektiv kryesor, këtij institucioni i ngarkohej: të ndihmonte dhe mbikëqyrte veprimtarinë e administratës shtetërore, të instituteve dhe ndërmarrjeve që varen prej tyre, të mbikëqyrte zbatimin e ligjeve, vendimeve, rregulloreve dhe udhëzimeve të organeve më të larta të pushtetit shtetëror nga hallkat në vartësi të tyre. Komisioni i Kontrollit të Shtetit kishte të drejtë të hetonte organizimin e brendshëm të institucioneve shtetërore, raportet dhe librat financiare, veprimtaritë private; të pezullonte çdo veprim të paligjshëm apo shpenzim të parregullt. Ky institucion mund të fillonte vetë ndjekjet disiplinore dhe të zhdëmtimit, kundrejt nëpunësve të shtetit që kishin kryer veprime të paligjshme. Pra, në kushtet e një sistemi totalitar komunist edhe Kontrolli i Shtetit, si pjesë i këtij organizmi shoqëror, ishte veshur me kompetenca represive.

Në Janar 1950, me disa ndryshime në ligjin organik, këtij institucioni i kufizohet rrethi i objektit të kontrollit. Objektiv i tij ishte vetëm kontrolli mbi llogaritë dhe shpenzimet e Qeverisë dhe zbatimi i vendimeve të saj. Detyra bazë përcaktohet kontrolli preventiv (paraprak) dhe përfundimtar mbi llogaritë e shtetit në gjithë njësitë ekonomike, financiare e prodhuese; ruajtja e vlerave monetare e materiale të shtetit në ndërmarrjet, kooperativat bujqësore, institucionet shtetërore dhe ato shoqërore. 

Kur kërkohej nga qeveria ose me inisiativën e vet, Komisioni i Kontrollit të Shtetit kryente vetë kontroll revizione financiare. Edhe në këtë periudhe, institucioni mbetet në vartësi të Qeverisë dhe raporton para saj. Në organizimin e brendshëm suprimohen hallkat e kontrollit në rajone dhe veprimtaria përqendrohet tërësisht në qendër. Bëhen kufizime në të drejtën për të vendosur masa disiplinore ndaj nëpunësve të shtetit. Kjo e drejtë jepet vetëm në formën e rekomandimeve, kurse organet shtetërore të emërteses ishin të detyruar të informonim për zbatimin e tyre. 

Në vitet 1952 dhe 1959, në vartësi të situatës politike dhe gjendjes social-ekonomike të vendit, dispozitat ligjore për Kontrollin Shtetëror pësojne ndryshime parciale. Me dekrete të posaçme u bënë disa kufizime në objektin e veprimtarisë ose në kompetencat vendimmarrëse. Vitet 60 në Shqipëri përjetohen me gjendje të rënduar politike, ekonomike e sociale. Lufta politike brenda udhëheqjes së Partisë e të Shtetit të asaj kohe, izolimi total i vendit nga bota demokratike, agravimi i situatës ekonomike, e detyrojnë regjimin komunist të zhvillojë reforma drastike që kufizuan liritë e të drejtat themelore të njeriut dhe forcuan diktaturën.

Më 1966 suprimohet Komisioni i Kontrollit të Shtetit, duke e riorganizuar në formën e një Inspektimi Shtetëror. Këtë formë ai e ruajti deri në vitin 1987. Si tipar kryesor, ky organ kishte reduktimin e thellë të pozitës institucionale dhe të objektit të veprimtarisë dhe kompetencave të kontrollit shteteror. Inspektimi i Shtetit merr tiparet e një zyre brenda administratës së qeverisë, që vepron me porosi dhe në emër të saj dhe raporton vetëm në qeveri. Inspektimi i Shtetit kishte objekt: kontrollin për zbatimin e akteve ligjore e nënligjore në fushën e administrimit financiar. Ky organizëm kryente kontroll dhe për detyra të veçanta që i ngarkonte Qeveria. Sipas mënyrës së organizimit këtij institucioni I kufizohej detyra për të ushtruar kontroll revizione direkte në subjektet shtetërore. Ndërkohë, i lihej detyra të mbikëqyrte veprimtarinë e organeve të kontrollit financiar dhe e drejta të kërkonte prej tyre, kur e çmonte të domosdoshme të kryenin kontrolle në subjekte të veçanta. Inspektimi i Shtetit kishte të drejtë: të pezullonte aktet e paligjshme, të kërkonte marrjen e masave disiplinore apo të zhdëmtimit sipas dispozitave të Kodit të Punës, për nëpunësit dhe punonjës të tjerë të administratës shtetërore apo të njësive ekonomike. Për kooperativat bujqësore masat ishin rekomanduese, pasi ato si organizata shoqërore vepronin me statut të veçantë.

Në vitin 1987, me dekret të veçantë, rikrijohet përsëri Komisioni i Kontrollit të Shtetit, thuajse me të njëjtin organizim dhe me të njëjtat objektiva dhe kompetenca që ky organ kishte në vitet e mëparshme. Ky institucion vazhdoi të veprojë në ambjentin e ekonomisë shqiptare deri në fund të vitit 1991. 

Kontroll revizioni para viteve 1990

Kontroll revizioni ishte një veprimtari, e cila filloj të funksionojë sipas rregullores tip të funksionimit të ministrive dhe institucioneve qendrore, e cila ishte miratuar me Vendimin e Këshillit të Ministrave Nr.237, datë 13.06.1983. Strukturat e kontroll-revizionit, kanë qenë pjesë e strukturës dhe përbërjes organike të Drejtorive të Financës të emërtuara “Drejtoria e Financës dhe e Kontroll-Revizionit” për ministritë, ndërsa në rrethe ishin të organizuara në përbërje të struktures dhe organikës së Seksioneve të Financës të emërtuara “Seksioni i Financës dhe Kontroll-Revizionit”

Sipas këtij organizimi, objekti kryesor i strukturave të kontroll-revizionit ishte që të ushtronin kontroll financiar me anë të lekut si në procesin e planifikimit ashtu edhe gjatë zbatimit të planeve. Bazuar në detyrat dhe kompentencat e drejtorive apo seksioneve të financës rezulton se, e gjithë veprimtaria e kontrollit varej drejtpërdrejt nga drejtuesi i financës.

Në vitin 1984, me Urdhëresën e Këshillit të Ministrave Nr.1, datë 10.02.1984 “Për kontroll – revizionin financiar” u përcaktuan më qartë strukturat e kontroll-revizionit financiar si dhe objekti i punës së kontroll-revizionit. Sipas kësaj urdhërese, strukturat e kontroll-revizionit financiar u përcaktuan si më poshtë:

1. Kontrolli i Ministrisë së Financave, i cili përgjigjej për mbarëvajtjen e punës së kontroll-revizionit financiar dhe për udhëheqjen metodologjike të tij në të gjithë vendin.

2. Kontroll-revizioni financiar i ministrive, institucioneve të tjera qendrore, komiteteve ekzekutive të këshillave popullore të rretheve.

3. Kontroll-revizioni financiar i ndërmarrjeve, institucioneve, njësive, njësive të bashkuara, reparteve ushtarake, kooperativave bujqësore, degëve e sektorëve në industri e bujqësi etj.

Megjithëse sipas këtij udhëzimi u bë një hap përpara drejt ngritjes së strukturave dhe përcaktimit të objektivave të kontroll-revizionit financiar, në lidhje me pavarësinë e këtyre strukturave nuk u zgjidh ndonjë gjë. Kështu, në pikën “ç” të këtij udhëzimi përcaktohej se: “Kontrollin financiar të brendshëm të ministrive, të institucioneve të tjera qendrore, komiteteve ekzekutive të këshillave popullore të rretheve, njësive të bashkuara, të ndërmarrjeve, të institucioneve, të njësive e reparte ushtarake, të kooperativave bujqësore si dhe të degëve, kantiereve, sektorëve, fabrikave e tjerë që kryhet në qendrën e tyre mbi veprimtarinë financiare nën përgjegjësinë e drejtuesve të financës dhe kontabilitetit”. 

Sipas këtij akti Ministria e Financës kishte përgjegjësi për udhëheqjen metodologjike duke përfshirë organizimin e kontroll-revizionit, hartimin dhe përsosjen e metodikave, verifikimin e zbatimit të planeve të kontroll-revizionit financiar dhe përpunimin e përgjithësimin e përvojës. Ky akt e ngarkonte Ministria e Financës për të kontrolluar punën e organeve të kontroll-revizionit financiar të ministrive, institucioneve të tjera qendrore, komiteteve ekzekutive të këshillave popollore të rretheve, ndërmarrjeve, institucioneve, njësive, njësive të bashkuara, reparteve ushtarake e kooperativave bujqësore, etj. 

Ministria e Financës sipas këtij udhëzimi, kryente kontroll-revizione në të gjithë veprimtarinë financiare të vendit. Në vitin 1985, me Urdhëresën e Këshillit të Ministrave Nr.7, datë 11.12.1985 “Për Kontrollin Bankar” u përcaktua se Banka e shtetit Shqiptar dhe Banka Bujqësore ushtrojnë kontroll në fondin e pagave në të gjitha ndërmarrjet dhe institucionet për përdoriminë e pagave në përputhje me plotësimin e treguesve të planit e me dispozitat ligjore në fuqi.

Historia e zhvillimit të kontrollit dhe auditimit në Shqipëri Pas viteve 1990 

Rrëzimi i diktaturës komuniste dhe vendosja e pluralizmit politik në Shqipëri, në fund të vitit 1991, shoqërohet me reforma të thella politike dhe demokratike. Pas ndryshimit të sistemit ekonomik e politik, ekonomia filloj ndryshimin nga një ekonomi e centralizuar drejt ekonomisë së tregut. Ndryshimet në ekonomi u shoqëruan me reforma, të cilat kondicionuan edhe një rishikim dhe trajtim më adekuat të konceptimit, nivelit të organizimit, përmbajtjes dhe funksioneve të kontrollit të përgjithshëm të shtetit. Përafrimi me standardet ndërkombëtare në fushën e administrimit publik kërkoi krijimin e institucioneve sipas parimeve dhe skemave të vendeve të demokracisë perëndimore. E këtij karakteri ishte edhe reforma institucionale në fushën e kontrollit shtetëror.

Në vitin 1992, me ligj të veçantë, krijohet institucioni suprem i kontrollit të shtetit. Ky institucion u emërtua Shërbimi i Kontrollit të Shtetit. Shërbimi i Kontrollit të Shtetit merr atributet e një organizmi të pavarur nga qeveria. Drejtimi i institucionit realizohej në mënyre kolegjiale nga një kryesi e përbërë nga tre anëtarë (kryetari dhe dy zëvendës kryetarë) të cilët emëroheshin nga Parlamenti. Mandati i tyre përcaktohej për 7 vjet. Objekti i veprimtarisë i përgjigjej në përgjithësi kërkesave bashkëkohore dhe standardeve të kontrollit. Objekt kryesor ishte: organizimi, drejtimi dhe realizimi i kontrollit për zbatimin e buxhetit të shtetit, i burimeve të të ardhurave, administrimi i pronës publike dhe përdorimi i fondeve materiale e financiare të shtetit. 

Shërbimi i Kontrollit të Shtetit kishte detyrë të kontrollonte ligjshmërine, rregullaritetin, rentabilitetin, dobishmërinë, ekonomicitetin dhe eficiencën e veprimtarisë ekonomiko-financiare të organeve qendrore e vendore të shtetit; marrëdhëniet e kreditimit midis Bankës së Shqipërisë dhe buxhetit të shtetit; ligjshmërinë për privatizimin e pronës shtetërore; zbatimin e legjislacionit për arkëtimin e të ardhurave nga organet doganore e tatimore, përdorimin e dobishëm të fondeve publike etj. 

Në fushën e kontrollit, krahas mbikëqyrjes së kontrollit të brendshëm financiar, institucioni kishte detyrë të kryente vetë kontrolle financiare, në të gjithë njësitë administrative të shtetit, në qendër e zonat rurale, si edhe në ndërmarrjet shtetërore. Shërbimi i Kontrollit të Shtetit kishte të drejtë të kërkonte nga subjektet nën kontroll dokumentacionin e duhur dhe çdo informacion tjetër financiar. 

Për problemet e lindura gjatë kontrollit i bënte rekomandime organeve shtetërore për mënjanimin e të metave dhe kërkonte prej tyre marrjen e masave disiplinore. Në se gjatë kontrollit vërtetoheshin dëme financiare ose vepra që përbënin shkelje penale kishte të drejtën që ndaj personave përgjegjës të bënte padi direkt në Gjykatë.

Ndonëse ligji për Shërbimin e Kontrollit të Shtetit ishte një hap i mirë drejt standardeve ndërkombëtare të kontrollit, në nivelin e organizimit dhe shkallën e pavarësisë kishte ende mangësi. Mbulimi prej tij i kontrollit të brendshëm financiar në të gjithë vendin, tërhoqi vëmendjen nga problemet themelore për kontrollin mbi buxhetin e shtetit, paralizoi veprimtarinë e strukturave të kontroll – revizionit duke krijuar mangësi në fushën e drejtimit dhe krijoi ngarkesa artifice në veprimtarinë e këtij institucioni.

Për të përsosur bazën ligjore e institucionale të Kontrollit Shtetëror, me ndihmën e SIGMAs, u miratua nga Parlamenti ligji nr. 8270, datë 23.10.1997 "Mbi Kontrollin e Lartë të Shtetit". Ky ligj, pas miratimit të Kushtetutës së Republikës së Shqipërisë, në nëntor 1998, u pasurua në muajin prill 2000 me disa amendime plotësuese. Institucioni merr emrin "Kontrolli i Lartë i Shtetit" (KLSH) i cili funksionon edhe sot. Me këtë ligj u bënë ndryshime të rëndësishme dhe në tërësinë e tij ai i përmbahet parimeve dhe standardeve ndërkombëtare të shpallura nga Organizata Ndërkombëtare e Institutit Suprem të Auditimit (The International Organization of Supreme Audit Institutions  “INTOSAI”).

Në vitin 1992, në vendin tonë funksionet e kontroll-revizionit i kaluan Kontrollit të Lartë të Shtetit. Në këtë mënyrë, elementët e shërbimit të auditimit të brendshëm jo vetëm që nuk njiheshin, por nuk u bë e mundur që të sigurohej as vazhdimësia e veprimtarisë së strukturave të kontroll-revizionit për një periudhë prej 10 vjetësh. Me Vendimin e Këshillit të Ministrave Nr.217, datë 05.05.2000 “Për Kontrollin financiar” u bë e mundur që të rikrijoheshin strukturat e kontrollit të brendshëm. Kështu, në mbështetje të këtij vendimi u krijua Drejtoria e Përgjithshme e Kontrollit Financiar në Ministrinë e Financave, si dhe strukturat e kontrollit financiar në ministritë e linjës dhe në institucionet qendrore. 

Në vitin 2003 u miratua, për herë të parë, një ligj për auditimin e brendshëm, i cili hodhi bazat fillestare dhe zhvilloi konceptet bazë lidhur me veprimtarinë e auditimit në sektorin publik. Sipas këtij ligji, strukturat e kontrollit financiar u shndërruan në struktura të auditimit të brendshëm, duke shkëputur për herë të parë varësinë e strukturave të kontrollit nga strukturat e menaxhimit financiar dhe duke ia kaluar auditimin nivelit më të lartë të drejtimit në subjektin publik. Pra, me këtë rast u hodhën bazat e para lidhur me fillimin e një rruge drejt krijimit të pavarësisë për strukturat e auditimit të brendshëm. 

Kuptohet se kjo formë riorganizimi fillimisht pasqyronte vetëm ndryshimet në emërtime, pasi për të realizuar funksionet dhe misionin e auditimit të brendshëm, përveç kapaciteteve që duhen krijuar, kërkohet të përmirësohet i gjithë sistemi i Kontrollit të Brendshëm Financiar Publik (KBFP). Nga ana tjetër, një rendësi shumë të madhe ka ndërgjegjësimi i nivelit të lartë drejtues dhe nivelit tjetër të menaxhimit për rolin e auditimit të brendshëm, me qëllim që kjo strukturë të mbështetet, të zhvillohet e të fuqizohet si dhe të punojë në mënyrë të pavarur e me profesionalizëm për të këshilluar menaxhimin mbi funksionimin e sistemeve të kontrollit, mjaftueshmërinë e tyre dhe të japë një siguri objektive dhe të arsyshme se fondet publike përdoren me ekonomi, efektivitet dhe eficiencë. 

Në fillimin e vitit 2006, pra vetëm tre vjet më vonë nga miratimi i ligjit të parë për auditimin e brendshëm, për shkak të reformave në fusha të ndryshme të financave publike, të cilat kërkonin një institucionalizim ligjor më të plotë u bë e domosdoshme të rishikohej ligji i auditimit të brendshëm. 

Meqenëse ndryshimet e propozuara dhe të mbështetura nga organizmat ndërkombëtare dhe BE-ja kishin një karakter të zgjeruar, dhe me amendim nuk mund të kryheshin u punua për një ligj të ri, i cili u miratuar në fillimin e tremujorit te dytë të vitit 2007 dhe njihet si Ligji Nr. 9720, datë, 23.04.2007 “Per auditimin e brendshem në sektorin publik, i cili është amenduar me ligjin Nr. 10318, datë 16.09.2010. 

Ky ligj mishëron eksperiencën pozitive të krijuar në vendin tonë si dhe përmirësimet e mundshme të propozuara nga KLSH-ja dhe ekspertë të ministrive të linjës, pushtetit vendor, shoqërisë civile, botës akademike, si dhe konsiderimin e pjesës më të madhe të komenteve dhe opinioneve nga institucionet financiare ndërkombëtare si FMN, BB, BE, SIGMA, USAID dhe nga Këshilli i Evropës (Brukseli).

c. Historia e AB në ekonomitë në tranzicion pas Viteve 90 të
Pas vitit 1990, ekonomitë e reja të sapoformuara shtetërore filluan procesin e zhvillimit të sistemeve të kontrollit financiar si një nevojë e ekonomisë së tregut. Përpjekjet fillestare u fokusuan në reformat teknike. Por, duke kaluar koha u bë e dukshme që kërkoheshin ndryshime afatgjata në institucionet e sektorit publik dhe, mbi të gjitha, u kuptua që stafi po operonte në një ambient pune me kushtëzime të mëdha të karakterit intelektual apo fizik. Vënia në jetë e këtyre reformave në institucionet dhe sistemet e auditimit të brendshëm ka kaluar prova të vështira nga ku veç mungesës së kapaciteteve që pak a shumë janë evidente gjatë gjithë periudhës së tranzicionit, u shoqëruan me problematika në shpërndarjen e pushtetit politik dhe burokratik brenda sektorit publik. 

Si rezultat, shumë nga vendet në tranzicion kishin pak traditë në auditimin e brendshëm modern, ndërkohë që në vendet e përparuara kjo është një praktikë shumë e përhapur. Në fakt, në shumë vende në tranzicion auditimi i brendshëm akoma nuk është kuptuar ashtu siç duhet. Në këto vende, ekziston një traditë e “kontrollit shtetëror” apo ”kontroll aktiviteti” bazuar në praktikën e regjimit të mëparshëm. E thenë në mënyrë të përmbledhur, nocioni i auditimit të brendshëm në vendet në tranzicion ka mbetur akoma i lidhur me nocionin e “policit”, “revizorit”, “inspektorit”, diçka që pothuajse nuk ka lidhje me rolin dhe perceptimin e auditimit të brendshëm modern në vendet e përparuara. 

Auditoret e Komisionit Europian kane informacione te sakta te standarteve te administrimit organizativ per ato vende qe kerkojne te perfitojne fonde nga BE. 

Në qoftë se zevendesojmë nocionin e “administrimit organizativ” me nocionin e “auditimit të brendshem” atehere behet lehtesisht e kuptueshme qe auditoret e brendshem profesioniste, eksperte dhe te trajnuar ne çeshtjet e auditit te brendshem jane ne gjendje te sigurojne drejtim dhe konsultim ne çeshtjet e organizimit dhe zbatimit te auditit te brendshem.
Më të përparuara në ketë drejtim, ndër vendet në tranzicion, janë ato vende që janë në procesin e plotësimit të kushteve për t’u bërë anëtare të Bashkimit Evropian. BE-ja, po inkurajon strukturat e mëparshme të kontrollit shtetëror të formojnë një funksion të pavarur të auditimit të brendshëm, që vepron në përputhje me standardet ndërkombëtare. 

Fokusimi për reformimin e sistemeve të menaxhimit financiar në institucionet publike ka qenë tepër i lartë. Reformat e para tentuan të fokusohen në zhvillimin e funksioneve të administrimit të thesarit dhe mjeteve monetare në cash, për një orientim me theks në buxhetimin strategjik. Këto përpjekje ishin si një përgjigje racionale e pakësimit të burimeve dhe, si rrjedhim i krizës buxhetore të qeverive nga mesi i viteve 1990. 

Reformat e mëvonshme vazhduan përpunimin dhe institucionalizimin e procesit buxhetues, modernizimin e kontabilitetit dhe raportimin për të hedhur hapat e parë në zhvillimin e funksionit të auditimit të jashtëm. Gjithnjë e më shumë, vendet kanë parë vlerën e integrimit dhe përshkallëzimit të reformave, duke marrë parasysh prioritetet dhe kapacitetet teknike të disponueshme. Kjo nënkupton që ministritë e financave duhet të marrin rolin udhëheqës në kontrollin e burimeve publike, planifikimin e alokimit të burimeve në të ardhmen dhe menaxhimin e burimeve, si dhe duhet të ndërtojnë mekanizma institucionalë që mbështesin dhe kërkojnë një orientim performance në të gjitha drejtimet. 

Nga të gjitha këto procese, modernizimi i kontrollit të brendshëm, pra i sistemit të menaxhimit financiar dhe kontrollit nga njëra anë dhe ai i auditimit të brendshëm nga ana tjetë, kanë qenë më të ngadalta për t’u ndërmarrë, pasi proceset e tjera kishin impakt apo urgjencë më të madhe. Për shumë nga vendet në tranzicion kanë pak, ose aspak traditë për funksionimin e auditimit të brendshëm modern, dhe konceptet bazë të auditimit të brendshëm nuk janë kuptuar mirë. 
Një pyetje kyç është se si të zhvillojmë një funksion të auditimit të brendshëm publik në një mjedis të kapaciteteve të pakta, me prioritete konfliktuale dhe pa perspektivë për futjen në Bashkimin Evropian. Eksperienca për këtë është fragmentare. Si rezultat, Banka Botërore vendosi të hartojë një metodologji vlerësimi për të kuptuar më mirë faktorët që kontribuojnë në zhvillimin e suksesshëm të një funksioni të auditimit të brendshëm modern në ekonomitë në tranzicion, dhe të jenë në gjendje të mbështesin zhvillimin e procesit të auditimit të brendshëm. 

Ekziston një marrëveshje e gjerë që institucionet efektive dhe sistemet e menaxhimit financiar publik kanë një rol kritik për të luajtur në mbështetjen e zbatimit të politikave të zhvillimit kombëtar dhe reduktimit të varfërisë për një vend. 

Gjithashtu, është tepër e rendësishme për komunitetin të kuptohet që të gjitha këto politika zhvillohen nën kontekstin e faktorëve ekonomikë, socialë dhe politikë të vendit përkatës, faktorë të cilët mund të çojnë përpara ose të bllokojnë këtë ndryshim. Pasqyrimi i saktë i mjedisit në të cilin do të zbatohet ose jo reforma e auditimit të brendshëm ka një impakt të rendësishëm në mbështetjen dhe vazhdimësinë e reformës. Kjo gjë nënkupton që vlerësimi i mjedisit, pra i kontekstit të gjerë në të cilin do të zbatohet kjo reformë, është gjëja e parë që duhet marrë në konsideratë.

3. Tipet (llojët) e auditimit, objekti i veprimtarisë, dallimet dhe anët e përbashkëta të tyre.
Nëse i referohemi historisë së veprimtarisë dhe zhvillimit të auditimit kuptohet lehtësisht se në kontekstin ekonomik të organizatës, mund të flitet për ekzaminime, verifikime, kontrolle veprimtarish, testime, monitorime, vlerësime ose përgjithësisht për veprimtari të ndryeshme “auditimi” në aspekte të ndryshme të organizatës. Si rrjedhojë nisur nga të gjitha këto rezulton se llojët e auditimit, lidhen në thelb me elementët apo karakteristikat e shënuara më poshtë:

1. Subjektin që zhvillon veprimtarinë e auditimit;

2. Segmenti i organizatës dhe sfera, në të cilën orientohet funksioni i auditimit;

3. Objekti i veprimtarisë së auditimit (procesi ose rezultati i auditimit);

4. Objektivi për të cilin zhvillohet auditimi, nga i cili varet zgjedhja e një mënyre apo praktike që bazohet në metoda, metodologji dhe teknika të ndryeshme që do të përdoren për zhvillimin e auditimit.

1. Në se i referohemi subjektit që zhvillon veprimtarinë e auditimit, në mënyrë të përgjithshme flitet për “auditues” me varësi tek titullari brenda organizatës dhe në këtë rastë lloji apo tipi i auditimit është auditim i brendshëm dhe me veprimtari auditimi që zhvillohet nga auditues jashtë funksioneve të organizatës dhe në këtë rastë lloji apo tipi i auditimit është auditim i jashtëm. Duhet të përmendim se të dy llojët (tipet) e auditimit janë të domosdoshëm për çdo organizatë qoftë kjo publike apo private, pasi objekti i punës dhe veprimtarisë së auditimit të brendshëm është i ndryeshëm nga objekti i veprimtarisë së auditimit të jashtëm.

2. Për sa i përket segmentit të organizatës dhe sferës, në të cilën orientohet funksioni i auditimit, mund të flitet për auditues të lidhur me funksione të veçanta të organizatës - për shembull, auditues i cilësisë, auditues i bilanceve, auditues i sjelljeve shoqërore dhe ambientale të organizatës, auditues i sigurisë, auditues i organizimit dhe i procedurave të organizatës, përfshirë ato informatike – ose mund të flitet për auditim të aspekteve që lidhen më tepër me menaxhimin, të tilla si: mjedisin e organizatës, vlerat përbërëse të një organizimi, politikat e stimulimit dhe të kualifikimit të personelit etj., dhe që lidhen me auditimin e sistemeve të kontrollit dhe performancës së organizatës. Në të dyja rastet, në çdo mënyrë, bëhet fjalë për lloje të ndryeshme të auditimit të organizatës që dallohen ndërmjet tyre për: objektin e punës, metodologjitë, qëllimet, teknikat dhe nivelet e nevojshme profesionale.

3. Për sa i përket objektit të veprimtarisë së auditimit mund të të flitet për një proces që qëndron në fillim të një rezultati ose vetëm rezultati i një procesi. Ky dallim është shumë i rëndësishëm, pasi karakterizon fort konceptin modern të auditimit, gjithnjë e më tepër i orientuar për të garantuar besueshmërinë e një procesi dhe për të dhënë siguri mbi saktësinë dhe besueshmërinë e rezultatit. Nëse bazohemi në objektin e veprimtarisë së një organizate, dallojmë dy fusha apo sisteme shumë të rendësishme të cilat janë:

a- Sistemi i kontrollit dhe i drejtimit (menaxhimit), pra sistemi i menaxhimit financiar dhe kontrollit i cili duhet të sigurojnë realizimin e objektivave në organizatë nëpërmjet përdorimit të fondeve me ekonomi, eficience dhe efektivitet dhe në përshtatje me qëllimin e miratuar nga ligjvenësi (Parlamenti). Fuksionimi i këtij sistemi është përgjegjësi e titullarit dhe drejtuesve (menaxherve) të tjerë në organizatë.

b- Sistemi financiar dhe i kontabilitetit, i cili duhet të sigurojnë një evidencë të mjaftueshme për të përcaktuar nëse pasqyrat financiare janë përgatitur pa anomali (gabime materiale), janë të sakta dhe të besueshme dhe se janë në përputhje me legjislacionin përkatës dhe me standardet e kontabilitetit.

Referuar dy fushave të lartëpërmendura si dhe nevojes për shërbimet e auditimit nga njëra anë dhe standarteve të auditimit nga ana tjetër rezulton auditimi sistemit të menaxhimit financiar dhe kontrollit, i cili duhet të sigurojnë realizimin e objektivave në organizatë nëpërmjet përdorimit të fondeve me ekonomi, eficience dhe efektivitet dhe në përshtatje me qëllimin e miratuar nga ligjvenësi është objekt pune për auditimin e brendshëm, i cili asiston titullarin në realizimin e objektivave duke rekomanduar përmirsimin e nënsistemeve për sistemin e MFK pra duke certifikuar veprimtarinë e drejtimit. Ndërsa auditimi i sistemit financiar dhe i kontabilitetit, i cili duhet të sigurojnë një evidencë të mjaftueshme gabime materiale, të sakta dhe të besueshme dhe në përputhje me legjislacionin përkatës dhe me standardet e kontabilitetit është objekt pune për auditimin e e Jashtëm, të cilët certifikojnë bilancin dhe përgatisin një raport që përmban një shprehje të qartë të opinionit të tyre mbi pasqyrat financiare. 
4. Për sa i përket objektivit për të cilin zhvillohet auditimi, përgjithësisht kemi të bëjmë me certifikim veprimtarish dhe me dhënien e një sigurie të arsyeshme mbi zbatimin e dispozitave dhe standarteve nga audituesit në zhvillimin e auditimit.

Për sa kemi theksuar deri tani, rezulton e vështirë dhënia e një përkufizimi të vetëm dhe të qartë të veprimtarisë së auditimit duke e konsideruar këtë shprehje të veme pra “Auditim”. Prandaj rezulton më e dobishme ta konsiderojmë këtë koncept si një aglomerat të aspekteve të ndryshme, shumë prej të cilave shfaqen në përkufizimet e ndryshme të propozuara sipas llojëve të auditimit. Gjithësesi veprimtaria e auditimit:

1. Është një veprimtari specifike që kryhet nga organizata profesionale;

2. Bazohet në një proces ekzaminimi, verifikimi, kontrolli, testimi, vlerësimi dhe si rrjedhojë në një bashkësi verifikimesh të veçanta të lidhura  ndërmjet tyre  dhe të vendosura në një sistem;

3. Zhvillohet nga një ose më shumë subjekte audituese, nëpërmjet profesionistëve (ekspertëve) të pajisur me dëshmi që verteton njohjen e standardeve me profesionalizëm dhe pavarësi të mjaftueshme;

4. Ka për qëllim të garantojë besueshmërinë e një procesi ose besueshmërinë dhe korrektësinë e një rezultati në një proces që përbën sistem;

5. Përfundon me përpilimin e një një dokumenti; relacion, mendim profesional, opinion profesonal, që, siç do të shihet në vazhdim, mund të marrë paraqitje ose forma të ndryshme (opinion, relacion i certifikimit, Raport konfidencial, Projekt – raport, Raport final etj.) dhe që synon t’u garantojë të tretëve cilësinë e një procesi ose të një rezultati përfundimtar.

Vetëm verifikim ose vetëm kontroll, me fjalë të tjera veprimtari të shkëputura kontrolluese nuk përbëjnë veprimtari auditimi qoftë edhe shumatorja e një numri të madh verifikimesh ose kontrollesh, nëse nuk lidhen në një sistem ndërmjet tyre nga një proces i saktë (planifikimi, realizimi, kontrolli riplanifikimi dhe përfundimi), pra një veprim i shkëputur nuk mund të konsiderohet veprimtari auditimi. Me veprimtari auditimi, në fakt, do të kuptohet gjithmonë një proces i identifikuar dhe i kodifikuar mirë dhe që ve në sistem një seri veprimesh të tilla si: ekzaminime, verifikime, kontrolle,teste, vlerësime që, në të kundërt, në mungesë të një logjike të këtij lloji, mund të konsiderohet maksimalisht vetëm një shumatore të dhënash por jo auditim.

Klasifikimi i auditimit sipas llojëve (tipeve) të auditimit

Të orientohesh ndërmjet llojeve të ndryshme të auditimeve, kryesisht për ata që përballen për herë të parë me këtë nocion (lëndë, modul) është iniciativë jo e lehtë; por ia vlen të inkuadrohet një klasifikim mbi llojët e auditimit duke patur parasysh disa drejtime kulturore dhe konceptuale. Një tentativë për klasifikimin e llojëve (tipeve) të auditimit mund të bëhet duke mbajtur parasysh treguesit e mëposhtëm:

1. Bazuar në mënyrën e organizimit, objektin e punës dhe nivelin e raportimit nga struktura që zhvillon veprimtarinë  e auditimit- auditimi klasifikohet në: auditim të brendshëm dhe në auditim të jashtëm;

2. Bazuar në rregullat që përcaktojnë detyrimin për zhvillim të auditimit - auditimi klasifikohet në; auditim të detyrueshëm, i cili zhvillohet nga auditimi i brendshëm dhe në auditim me zgjedhje (dëshirë), i cili zhvillohet nga auditimi i jashtëm. Që do të thotë se auditimi i jashtëm nuk është një veprimtari e detyrueshme për cdo organizatë, nuk ushtrohet çdo vitë  dhe nuk ka detyrimin që të shikojë të gjithë veprimtarinë e organizatës në sensin që të fillojë aty ku është përfunduar auditimi i mëparshëm siç ndodh me auditimin e brendshëm; 

3. Bazuar në llojin e organizatës; - auditimi klasifikohet në; Auditim në organizatat e sektorit publik, auditim në organizatat e sektorit privat dhe  auditim në organizatat jo fitimprurëse.

4. Bazuar në fushën (segmentin) e administrimit- auditimi klasifikohet në; auditime organizative që lidhem ne funksionimin e sistemit të menaxhimit financiar dhe kontrollit dhe që janë objekt pune i strukturave të auditimit të brendshëm, në auditime fiskale e doganore dhe që janë objekt pune i strukturave të auditimit të brendshëm të Ministrisë së Financave, në auditime përputhshmërie dhe që janë objekt pune i strukturave të auditimit të brendshëm dhe të jashtëm dhe synojnë zbatimin e ligjeve dhe standardeve dhe përmirësimin e metejshëm të tyre,  në auditime të cilësisë dhe performancës dhe që janë objekt pune i strukturave të auditimit të brendshëm dhe të jashtëm dhe synojnë përmirësimin e cilësisë dhe përdorimin e fondeve me ekonomi, eficience dhe efektivitet,  në auditime të sistemit të teknologjisë dhe informacionit dhe që janë objekt pune i strukturave të auditimit të brendshëm dhe të jashtëm dhe synojnë përmirësimin e metejshëm të këtij sistemi dhe në auditime të sistemit të kontabilitetit dhe që janë objekt pune kryesisht i strukturave të auditimit të jashtëm në rastet kur kanë qëllim certifikimin e llogarive dhe të bilanceve dhe për rastet kur kërkohet auditimi për qëllime të funksionimit të këtij sistemi ato zhvillohen edhe nga auditimi i brendshëm dhe synonë zbatimin e ligjeve dhe standardeve si dhe përmirësimin e metejshëm të funksionimit të sistemit.  

Në formë figurative ky klasifikim jepet në fund të leksionit

Përfundimisht nëse i referohemi historisë së veprimtarisë dhe zhvillimit të auditimit dhe klasifikimit sipas llojëve (tipeve) të auditimit mund të kuptohet lehtësisht se “auditimi” në vetvete ndahet në dy tipre (llojë) veprimtarish të të mëdha të cilat janë:

1. Auditimi i Jashtëm 

2. Auditimi i Brendshëm

1.Auditimi i Jashtëm (AJ)

Zhvillimi i Auditimit të Jashtëm në kuptimin e vërtet të fjalës ka filluar që në momentin e lindjes së nevojës për auditim, si një shërbim nga të tretët për të audituar punën e administratorëve dhe drejtuesve dhe për ti raportuar pronarit mbi këtë veprimtari. Përderisa kjo veprimtari ishte një punë e kontraktuar nga pronarët për ti garantuar ata se si administrohej pasuria e tyre, edhe pagesa për ta ishte më e mirë. Në këto kushte ushtrimi i kësaj veprimtarie kërkonte një staf të kualifikuar dhe shumë të aftë nga pikëpamja profesionale më qëllim që të kënaqte interesat e pronarëve. Ky staf pas auditimit duhej të vlerësonte (gjykonte) mbi baza të shëndosha dhe reale punën dhe veprimtarinë e subjekteve të audituara bazuar në raportimet e tyre financiare, dhe pastaj të përgatiste një raport për pronarët me besnikëri mbi veprimtarinë ekonomiko-financiare për një periudhë një ose më shumë vjeçare.

Kjo do të thotë se auditimi në një farë mënyre që në kohët e lashta certifikonte bilancet duke dhënë një opinion nëse “pasqyrat financiare” të audituara si një e tërë kanë ose nuk kanë evidencë të padeklaruar ose siç themi sot, gabime materiale në një masë “sigurie të arsyeshme” me qëllim që këto gabime të mos influencojnë në marrjen e vendimeve për organizatën apo institucionin. Nga këtu dalim në konkluzionin se:

Objekti kryesor i veprimtarisë së Auditimit të Jashtëm është: Testimi i transaksioneve historike financiar, ekzaminimi i pasqyrave financiare dhe certifikimi i bilancit mbi veprimtarine ekonomiko - financiare vjetore.

Veprimtaria e AJ për sektorin publik në çdo shtet drejtohet dhe realizohet nga institucioni më i lartë i kontrollit në vend. Këto institucione zakonisht quhen me një emër të përgjithshëm “Institucione Supreme të Auditimit” (Supreme Audit Institutions-SAI). Veprimtaria e tyre mbështetet në aktet ligjore të çdo vendi (zakonisht Ligji themeltar i shtetit, pasi përfaqësojnë një institucion kushtetues),  në statutin e tyre dhe në standardet ndërkombëtare të Auditimit të Jashtëm.
Emërtimi i institucioneve të Auditimit të Jashtëm për secilin shtet i referohet traditës dhe mënyrës së organizimit të këtij shërbimi. Kështu Shqipëria, Gjermania, Kuba dhe Egjipti, shërbim e Auditimit të Jashtëm e kanë të organizuar përkatësisht sipas emërtimeve: Kontrolli i Lartë i Shtetit, Bundestagu, Ministria e Kontrollit dhe Auditimit dhe Organizata Qëndrore e Auditimit. Në disa nga vendet e tjera të botës Auditimi i Jashtëm është i organizuar si më poshtë:
· Me emërtimin: “Zyra Kombëtare e Auditimit” (National Audit Office-NAO) në Angli, Australi, Kinë, Finlandë, Hungari, Latvi, Lituani, Maltë, Qipro, Serbi, Maqedoni dhe Kroaci. 
· Me emërtimin: “Gjykata e Llogarise ose Gjykata e Auditimit” në Bashkimin Europian, Austri, Belgjikë, Brazil, Andora, Francë, Greqi, Itali, Luksemburg, Moldavi, Slloveni, Spanjë, Turqi, Rumani dhe Portugali. 
· Me emërtimin: “Zyra e Kontrollit të Përgjithshëm” në Armeni, Bolivi, Ekuador, Israil, Kili, Meksika, Kolumbi, Kosta Rika, Guatemala, Honduras, Nikaragua, Panama, Paraguaj, Peru, Republikën domenikane, Uruguaj dhe Venezuelë.  
· Me emërtimin: “Zyra Qeveritare e Kontabilitetit ose Federata e Kontabilisteve” në SHBA, Rusi dhe Ukrainë. 
· Me emërtimin “Zyra e Kontrollorëve dhe Audituesve të Përgjithshëm” në Indi,  Irlandë dhe Kenia. 
· Me emërtimin: “Zyra e Audituesve të Përgjithshëm” në Skotlandë, Siri-Lanka, Pakistan, Bosnje & Hercegovinë dhe Suedi etj.
Në vitin 1953 në Havana të Kubës u themelua “Organizata Ndërkombëtare e Institucioneve Supreme të Auditimit” - INTOSAI (The International Organization of Supreme Audit Institutions -), e cila përfaqëson një lidhje mbarë botërore  për institucionet e AJ. Anëtarët e saj janë kryesisht drejtuesit e institucioneve të AJ nga secili shtet. Në momentin fillestar të themelimit moren pjesë 34 institucione të auditimit të cilat përfaqësojnë grupin origjinal të formimit. Që nga ajo kohë e deri në vitin 2010 anëtarësia  e kësaj organizate përfshin 193 anëtarë, nga të cilat 188 janë institucione kombëtare të auditimit të jashtëm sipas shteteve, 1(një) është Gjykata Evropiane e Auditorëve dhe 4 janë shoqata profesianale të anëtarësuara.
Që nga koha e themelimit e deri në ditët e sotme “Organizata Ndërkombëtare e Institucioneve Supreme të Auditimit” ka luajtur rolin kryesor lidhur me publikimin e standardeve ndërkombëtare për Auditimin e Jashtëm në sektorin publik. Ndërsa lidhur me publikimin e standardeve të Auditimit të Jashtëm për sektorin privat rolin kryesor e kanë luajtur dhe vazhdojnë ta luajnë Shoqatat Kombëtare dhe Ndërkombëtare apo Federatat e Kontabilitetit. Standardet Ndërkombëtare të Auditimit (INTOSAI), dallojnë në thelb dy lloj auditimesh për veprimtarinë e Auditimit të Jashtëm:

1. Auditimi i rregullshmërisë
2. Auditimi mbi raportimin financiar dhe zbatimin e buxhetit. 
Pra siç shihet edhe më lart AJ si për sektorin publik ashtu edhe për atë privat e orienton punën e tij në auditimin e sistemit financiar dhe të kontabilitetit, duke synuar që të sigurojnë një evidencë të mjaftueshme për të përcaktuar nëse pasqyrat financiare janë përgatitur: 

· Pa anomali (gabime materiale)

· Në përputhje me legjislacionin përkatës

· Në përputhje me standardet e kontabilitetit

Pas sigurimit të kësaj evidence Audituesit e Jashtëm certifikojnë bilancin dhe përgatisin një raport që përmban një shprehje të qartë të opinionit të tyre mbi pasqyrat financiare. 
Auditimin e jashtëm në sektorin privat.

Auditimit të Jashtëm në sektorin privat realizohet nga shoqatat kombëtare dhe nërkombëtare të kontabilitetit dhe kanë si qëllim kryesor zhvillimin e auditimit të pasqyrave financiare dhe certifikimin e llogarive dhe bilanceve të sektorit privat. Bazuar në praktikat ndërkombëtare lidhur me këtë fushë rezulton se organizatat më të fuqishme që udhëheqin këtë sistem janë IFAC dhe GAO.

Institucioni që realizon veprimtarinë e Auditimit të Jashtëm në sektorin privat në Republikën e Shqipërisë është “Instituti i Ekspertve Kontabel të Autorizuar (IEKA)”, ku përfshihen:

Të gjithë Ekspertët Kontabel të Regjistruar (EKR) dhe shoqëritë audituese, vendase e të huaja, të regjistruara për kryerjen e auditimit ligjor të pasqyrave financiare (PF), individuale dhe/ose të konsoliduara, të shoqërive tregtare në RSH.

Veprimtaria që lidhet me auditimin e pasqyrave financiare (PF) në Shqipëri rregullohet me Ligjin Nr.10091, datë 05.03.2009 “Për auditimin ligjor, organizimin e profesionit të ekspertit kontabel të regjistruar (EKR) dhe të kontabilistit të miratuar” dhe ka për qëllim:
a. përmirësimin dhe forcimin e mbikëqyrjes publike të profesionit të EKR,

b. auditimin ligjor të PF vjetore, individuale dhe të konsoliduara, 

c. organizimin e profesionit të EKR dhe të shoqërive të auditimit në sektorin privat, 

d. organizimin dhe rregullimin e kontabilistit të miratuar, si dhe të organizatave profesionale në fushën e kontabilitetit.

2.Auditimi i Brendshëm (AB)

Po të marrim si referim historinë e zhvillimit të auditimit në tërësi mund të kuptojmë se edhe “Auditimi i Brendshëm” e ka filluar veprimtarinë e tij shumë shekuj më parë. Sidoqoftë përcaktime të sakta lidhur me këtë veprimtari nuk ka, por mund të themi se domosdoshmëria e kësaj veprimtarie erdhi si rezultat i kërkesës nga niveli i lartë i menaxhimit për një siguri objektive mbi funksionimin e sistemeve të kontrollit dhe realizimin e objektivave në organizatë. 

Meqenëse niveli më i lartë i menaxhimit në organizatë ka përgjegjësinë kryesore për funksionimin e sistemit të Kontrollit të Brendshëm (KB), realizimin e objektivave dhe miratimin e treguesve ekonomiko-financiar, pra të llogaridhënies vjetore, ai ka nevojë për një siguri objektive lidhur me funksionimin e sistemit të kontrollit të brendshëm me qëllim që të sigurojë realizimin e objektivave nga njëra anë dhe mirëadministrimin e përdorimit të fondeve nga ana tjetër. Kjo nevojë apo kërkesë, nivelit të lartë të menaxhimit, i vjen natyrshëm sepse në momentin e llogaridhënies ai paraqitet njëkohësisht edhe si “pronar” për organizatën që drejton, por edhe si llogaridhënës për “pronarin e vërtetë” të cilit i shërben (në sektorin privat për aksionarët dhe në sektorin publik për përfaqësuesin e “pronës shtet”, Institucioni i pavarur, Ministria, Kryeministria apo Parlamenti).

Për sa më sipër rezulton se edhe shërbimi i AB përfaqëson një veprimtari që kryhet nga një palë e tretë, por brenda organizatës me varësi të drejtpërdrejtë tek titullari për të gjykuar dhe vlerësuar funksionimin e sistemit të Menaxhimit Financiar dhe Kontrollit (MFK), i cili realizohet nga të gjithë punonjësit e tjerë në organizatë me përjashtim të atyre që kryejn AB. 

Fillimi i trajtimit teorik dhe domosdoshmërisë së veprimtarisë së Auditimit të Brendshëm (AB) nis me përcaktimin e tij. Bordi i drejtorëve të IIA-s në Amerikë në vitin 1999 konstatoi se praktikat profesionale të auditimit të brendshëm, të miratuara në mesin e shekullit të 19-të, nuk i shërbenin ndryshimeve të thella që kishte pësuar sistemi në tërësi dhe, për këtë arsye, ndërmori nismën për rishikimin e tyre. Referuar ndryshimeve që pësuan këto standarde në vitin 2004, Auditimi i Brendshëm është përkufizuar si më poshtë:

“Auditimi i Brendshëm është veprimtari e pavarur që jep siguri objektive dhe këshilla për drejtimin, i projektuar për të shtuar vlerën dhe përmirësuar veprimet e subjektit publik. Ai ndihmon subjektin me anë të një mënyre sistematike dhe të disiplinuar për të vlerësuar dhe përmirësuar frytshmërinë e menaxhimit të riskut, proceset e kontrollit dhe të qeverisjes/drejtimit”
3.Dallimet midis Auditimit të Jashtëm (AJ) dhe Auditimit të Brendshëm (AB)

Dallimet midis AJ dhe AB bazohen në rolin, qëllimin dhe misionin për të cilin funksionojnë këto veprimtari. Dallime mund të ketë shumë por më kryesoret janë:
1. Auditimi i Jashtëm synon të testojë transaksionet kryesore që formojnë bazat e sistemit financiar dhe të certifikojë bilancet ndërsa Auditimi i Brendshëm, synon të këshillojë menaxhimin mbi funksionimin e sistemit të menaxhimit financiar dhe kontrollit dhe të certifikoj veprimtarinë drejtuese.

2. Auditimi i Jashtëm preokupohet mbi ndikimet materiale në llogaritë e paraqitura në bilanc ndërsa Auditimi i Brendshëm preokupohet mbi ndikimet e mos funksionimit të sitemeve në realizimin e objektivave. Ai mund të ngarkohet edhe me investigimin e mashtrimeve të të gjitha llojeve. 
3. Auditimi i Jashtëm është një veprimtari e kontraktuar nga jashtë organizatës, ose veprimtari që realizohet nga Institucioni Suprem i Auditimit ndërsa Auditimi i Brendshëm është veprimtari që realizohet nga punonjësit e organizatës; 

4. Auditimi i Jashtëm mbulon kryesisht sisteme financiare dhe të kontabilitetit që ndikojnë në rezultatin financiar ndërsa Auditimi i brendshëm mbulon të gjithë operacionet e organizatës dhe menaxhimin e riskut. 

5. Auditimi i Jashtëm punon një pjesë të kohës gjatë vitit, Auditimi i Brendshëm punon periodikisht gjatë gjithë vitit. 

Ngjashmëritë midis Auditimit të Jashtëm (AJ) dhe Auditimit të Brendshëm (AB)

1. Të dy llojet e auditimit merren me testime që përfshijnë analizimin dhe ekzaminimin e transaksioneve apo veprimtarive. 

2. Të dy llojet e auditimet shqetësohen në rast se procedurat nuk do të ishin të mjaftueshme.

3. Të dy llojet e auditimit tentojnë të jenë të angazhuara thellësisht në sistemet e informacionit.

4. Të dy llojet e auditimit bazohen në një disiplinë profesionale dhe operojnë me standarde profesionale;

5. Të dy llojet e auditimit kërkojnë bashkëpunim mes dy funksioneve;

6. Të dy llojet e auditimit janë të lidhur ngusht me sistemin e KB.

7. Të dy llojet e auditimit shqetësohen për gabimet që mund të ketë në dokumentet financiare.

8. Të dy llojet e auditimit prodhojnë raporte auditimi për veprimtarinë e tyre dhe ndjekin zbatimin e rekomandimeve që ata kanë lenë në auditimet e mëparshme. 

Konkluzione:

1.Bazuar në historinë e lindjes dhe zhvillimit të auditimit dalim në konkluzionin se:

Auditimi lindi si një shërbim që kryhej nga një palë e tretë, e pavarur e cila “dëgjonte -auditonte” llogaridhënien mbi veprimtarinë që administronte dhe drejtonte (veprimtarinë për të cilën ishin përgjegjës, për një periudhë kohe zakonisht një-vjeçare), “kujdestarët e atëhershëm”.

2.Megjithëse kemi një ndryshim shumë të madh në kohë që nga lindja e këtij shërbimi, prapëseprapë edhe sot mund të themi se domosdoshmëria e shërbimeve të auditimit mbështetet në të njëjtin parim, pra konkluzioni është se:

Auditimi është një veprimtari që kryhet nga një palë e tretë e pavarur (me punonjës të kontraktuar nga organizatat profesionale të kontabilistëve dhe auditimit për sektorin privat dhe me punonjës të strukturave shtetërore për sektorin publik) të cilët “auditojnë” llogaridhënien mbi veprimtarinë që drejtohet apo menaxhohet (veprimtarinë për të cilën ata janë përgjegjës për një periudhë kohe zakonisht një-vjeçare) nga menaxherët e niveleve të ndryshme në organizatat private dhe institucionet publike deri tek drejtuesi ekzekutiv në sektorin privat apo titullari i institucionit në sektorin publik.

3.Çdo kompani dhe shoqëri private apo institucion publik, e ka të domosdoshëm si Auditimin e Brendshëm ashtu edhe Auditimin e Jashtëm sepse Auditimi i Brendshëm nuk mund të certifikojë bilancet e organizatës pasi është në konflikt interesi për të certifikuar vetveten, kjo veprimtari vetëm këshillon nivelin e lartë të menaxhimit për përmirësimin e sistemit të menaxhimit financiar dhe kontrollit.

4. Për të zhvilluar veprimtarinë e auditimit kërkohen punonjes me përvojë, të aftë profesionalisht, të kualifikuar dhe të certifikuar për të dëshmuar njohjen e Kodeve (ligjeve) dhe standardeve ndërkombëtare të kontabilitetit dhe të Auditimit të Brendshëm e të Jashtëm. Stafi i auditimit gjithëashtu duhet t’i nënshtrohet trajnimit të vijueshëm të detyrueshëm për update-imin (përshtatjen) e njohurive.

5.Probleme në bashkërendimin e teorisë me praktikën dhe jetën reale kanë ekzistuar dhe do të ekzistojnë vazhdimisht. Ndërkohë që në një vend prezantohet pozicioni i fundit i Kodeve (ligjeve) dhe guidave e rregulloreve në vende të tjera dalin Kode, Ligje e guida të reja më të përmirësuara dhe më të kuptueshme.

Figura Nr.1 Klasifikimi i auditimit sipas tipeve-llojëve

TEMA NR 2.  Roli dhe misioni i auditimit të jashtëm në sektorin publik dhe privat 

1. Roli dhe misioni i auditimit të jashtëm sipas standardeve ndërkombëtare INTOSAI në sektorin publik. Kuadri ligjor, funksionimi dhe organizimi i auditimit të jashtëm në sektorin publik në Shqipëri.

2. Roli dhe misioni i auditimit të jashtëm sipas standardeve ndërkombëtare IFAC dhe GAO në sektorin privat. Kuadri ligjor, funksionimi dhe organizimi i auditimit të jashtëm në sektorin privat në Shqipëri.

Hyrje: Ky leksion trajton ceshtje te koncepteve themelore të auditimit të jashtëm, si dhe në mënyrë të veçantë, vecoritë e auditimit të strukturës të sektorit publik krahasuar me ato të sektorit privat. Eshtë trajtuar roli i audituesit të jashtëm dhe të brendshëm, dhe është marrë në konsideratë mënyra se si secila prej tyre plotësojnë njëra-tjetrën për të siguruar funksionimin me eficiencë të auditimit për organizatat e sektorit publik.


Ne kete teme do te trajtohen: 

· Objektivat dhe roli i auditimit të brendshëm dhe  të jashtëm.

· Përgjegjësitë e audituesit te jashtem dhe te brendshem marredhëniet midis tyre 

· Linjat e organizimit dhe të raportimit të funksionit të auditimit, të brendshëm dhe të jashtëm 

· Aspektet ligjore ne te cilat bazohet misioni dhe veprimtaria e KLSH-  se si organ i auditimit te jashtem ne sektorin publik ne Shqipëri .

· Marredhenjet e KLSH-se me auditimin e brendshem ne sektorin publik risku i mbivendosjes së auditimeve dhe funksioni i mbikëqyrjes se auditimit të brendshëm nga KLSH.

Llojet e auditimit ne sektorin publik janë: 

· Auditimi i jashtëm.

· Auditimi i brendshëm.

I. Mbi Auditimin e jashtem ne sektorin publik: 

Administrimi I fondeve publike çështje besimi. Auditimi nuk është një qellim ne vetvete por synon: 
· Te zbuloje shmangjet nga standartet e pranuar 

· Të zbulojë shkeljet e parimeve te ligjishmerise eficences efektivitetit te ekonomise dhe administrimit efektiv te burimeve 

· Marrjen e masave per parandalimin e gjendjes dhe rekomandimet per permiresim  

Koncepti I llogaridhënjes në burimet publike është mjaft I rëndësishëm në procesin e administrimit të fondeve dhe një element kyç ne një demokraci të shëndoshë. 

Ligjvënësi dhe publiku në vijimësi kërkojnë të informohen në se ekzekutivi –qeveria ka punuar me efiçencë efektivitet dhe ekonomicitet dhe nëse programet qeveritare kanë arritur objektivat. Një nga mjetet qe realizon llogaridhenjen e qeverisë para publikut dhe ligjvënësit është nepermjet SAI 

Me synim arritjen e objektivave është e nevojshme qe çdo shtet demokratik funksionin e auditimit publik t’ia ngarkojnë një institucioni tjetër te jashtëm te veçante qe janë institucionet supreme te auditimit te pavarura te cilat garantohen nga kushtetuta.

   Institucionet supreme te auditimit (SAI) jane agjensi nacionale te pavarura dhe raportojne para ligjvenesit pergjegjese per auditimin e fondeve publike.
    Roli dhe misioni I institucioneve supreme tw auditimit wshtw : 
    1- auditimi, mbikqyrja e menaxhimit te fondeve publike 
     2-auditimi, ekzaminimi i cilesise dhe besueshmerise se raporteve financiare te qeverise. 

-   SAI zbatojne Standartet nderkomebtare te Auditimit (INTOSAI) 
II. Auditimi i Brendshëm. Cfarë eshte? 

Auditimi i brendshëm eshte një aktivitet i vlerësuar i vendosur brenda një njësie ekonomike në formën e një shërbimi për njësinë ekonomike. 

Funksionimi i  tij përfshin, ekzaminimin, vlerësimin dhe monitorimin e përshtatshmërisë dhe efektivitetit sistemeve te kontrollit të brendshëm”.
Cfarë bëjnë audituesit e brendshëm?

· Ti raportojnë drejtimit mbi përshtatshmërinë e dhe efektivitetin e sistemeve te kontrollit të brendshëm si një kontribut për përdorimin në mënyrën e duhur, ekonomike, eficiente dhe efektive të burimeve. 
	Njohuri mbi modelet e organizimit te Institucioneve Supreme te Auditimit

Modelet e organizimit te SAI te cdo vendi janë standartizuar ne tre forma:

1. Modeli Latin: te njohura ndryshe si Gjykata Llogarish apo Gjykata kontrolli dhe drejtimi kolegjial Greqi, Itali, Portugali, Austri, France etj 

2. Modeli Anglo-sakson;qe jane Institucione Supreme te Auditimit te tipit dikasterial nen drejtimin monokratik si Angli, Vendet e Komenuelthit etj. 
         KLSH eshte organizuar sipas ketij modeli.  

3. Modele te SAI-t me bord drejtues si disa vende te lindjes Kine Kore etj 

Institucionet Supreme te Auditimit aderojne ne shoqaten e tyre nderkombetare me baza vullnetarizimi duke ruajtur pavaresine administrative dhe funksionale (INTOSAI)

Organizatat e modelit anglosaksion jane vetem institucione qe nuk perfaqesojne asnje lloj pushteti dhe kane te drejte te auditojne ne menyre te pakufizuar pasurite publike.

-Nuk kanë të drejtë vendimmarrje pas përfundimit të kontrolleve , por vetëm i rekomandojnë subjekteve qe auditojnë masa mekarakter legjislativ, administrativ, ngrejne padi civile dhe penale perapara gjykatave administrative dhe organeve te hetimit shteteror .

SAI-t e modeleve Latine Gjykatat e Llogarive kryejne auditim parafaktit (Audititimi paraprak konsiderohet efektiv per administrimin e mire te fondeve publike) Gjykata e llogarive kane nga nje perfaqesues ne cdo institucion qendror qe administron fonde publike. Por ky model ka disavantazh se krijon sasi te madhe pune dhe marrje përgjegjësie si ortak me organet ekzekutive te qeverisë dhe masat kane karakter ekzekutiv.

Ndërsa SAI-t sipas modelit latin auditojne pas faktit dhe detyra e tyre eshte te auditojne ligjishmerine rregullshmerine financiare , pasqyrat financiare si dhe te kryejne auditime te performancës dhe te japin rekomandime per permiresimin e gjendjes 




            Institucionet supreme te auditimit janë të pavarura nga qeveria por drejtuesit e tyre zgjidhen nga Legjislativi dhe i raportojne Kuvendit sipas procedurave të përcaktuara në Kushtetutë dhe ne Ligjet e tyre organike

 Institucionet supreme te auditimit zbatojnë Standartet Ndërkombëtare të Institucioneve Supreme te Auditimit (INTOSAI) dhe ne përshtatje me kushtet organizative proceduriale cdo SAI miraton standartet e veta. Psh Kontroll i Larte i shtetit ka gjeneruar standartet e KLSH-se te cilat jane përshtatje të Standarteve Nderkombetare te Auditimit. 

Roli dhe misioni i auditimit të jashtëm (KLSH) në sektorin publik.

Kontrolli i Larte i Shtetit është institucioni më i lartë i Kontrollit Ekonomik e Financiar ne vendin tone, dhe i nënshtrohet vetëm Kushtetutës dhe ligjeve.

Kontrolli i Larte i shtetit përfaqëson një instrument te fuqishëm për përkrahjen e përgjegjshmërisë dhe llogaridhënien në sektorin publik si dhe ndihmon ne nxitjen e administrimit dhe vendimmarrjen me te mire me impakt përdorimin efektiv te parave te taksapaguesve.

Misioni i KLSH-se është: Rritja e rolit dhe kontributit në drejtim të mirëadministrimit të financave publike, nëpërmjet kryerjes së kontrolleve cilësore dhe raportimit mbi rregullueshmërinë dhe efektivitetin e përdorimit të gjithë burimeve financiare shtetërore në interes të shtetit dhe publikut në tërësi.

KLSH gjithashtu ka për mision te sigurojë Kuvendin dhe taksapaguesit nëse  burimet e sektorit publik janë përdorur në mënyrë të ligjshme dhe efektive.

Institucioni i KLSH e ushtron veprimtarinë në përputhje me rekomandimet mbi funksionimin e Institucioneve Supreme të Auditimit në Kuadrin e Integrimit Evropian.

1.2 Baza ligjore,organizimi, funksionet dhe pavarësia

KLSh ka një bazë ligjore të plotë të qëndrueshme dhe të zbatueshme që parashikohet në Kushtetutë , në Ligjin Organik dhe te plotësuar me udhëzime rregulla dhe procedura të miratuara nga Kryetari. 

1.2. Kushtetuta e Republikës se Shqipërisë sanksionon: 
a) Autoritetin dhe funksionin e KLSH-se

b) Objektin e veprimtarisë.
c) Mënyrën e raportimit 

d) Marrëdhëniet me Kuvendin

e) Marrëdhënien e KLSH-së më Qeverinë 

f) Zgjedhjen dhe statusin e Kryetarit të KLSH-së
Ne përmbajtje kuadri kushtetues plotëson këto kërkesa baze:

1.2.1 Autoritetin dhe funksionin e KLSH-se, si institucioni me i larte i kontrollit ekonomik e financiar ne Republikën e Shqipërisë, i cili ne veprimtarinë e tij i nënshtrohet vetëm Kushtetutës dhe ligjeve.

1.2.2. Mënyrën e zgjedhjes se Kryetarit te KLSH-se, i cili zgjidhet dhe shkarkohet nga Kuvendi, me propozim te Presidentit te Republikës dhe qëndron ne detyre për 7 vjet, me te drejte rizgjedhjeje .
1.2.3. Objektin e veprimtarisë kontrolluese, i cili ka ne themel veprimtarinë ekonomike te institucioneve shtetërore e te personave te tjerë juridike shtetërore; përdorimin dhe mbrojtjen e fondeve shtetërore nga organet e pushtetit qendror dhe atij vendor; veprimtarinë ekonomike te personave juridike, ne te cilet shteti ka me shume se gjysmën e pjesëve ose te aksioneve, ose kur huate, kreditë dhe detyrimet e tjera garantohen nga shteti 
1.2.4. Mënyrën e raportimit dhe marrëdhëniet me Kuvendin, sipas te cilës Kontrolli i Larte i Shtetit i paraqet Kuvendit raportin për zbatimin e buxhetit te shtetit dhe mendimin e tij për raportin e Këshillit te Ministrave për shpenzimet e vitit te kaluar financiar, para se ky te miratohet nga Kuvendi. Kuvendit i dërgohen edhe informacione per rezultatet e kontrolleve sa here qe kërkohen nga Kuvendi. Gjithashtu, Kontrolli i Larte i Shtetit i paraqet Kuvendit raportin vjetor te veprimtarisë se tij .
1.2.5 Marredheniet me Qeverine gjejne shprehje ne te drejten qe i jepet Kryetarit te Kontrollit te Larte te Shtetit, i cili mund te ftohet te marre pjese dhe te flase ne mbledhjet e Keshillit te Ministrave, kur shqyrtohen çeshtje qe lidhen me funksionet e tij .
1.2.6. Mbrojtja ligjore e Kryetarit te Kontrollit te Larte te Shtetit garantohet nga Kushtetuta, imuniteti i te cilit barazohet me imunitetin e Kryetarit te Gjykates se Larte 

1.3. Ligji Organik i Kontrollit te Larte te Shtetit.

Objektivat, detyrat organizimi dhe kompetencat e Kontrollit të Lartë të Shtetit trajtohen ne Ligjin nr. 8270, date 23.12.1997, i ndryshuar me Ligjin nr. 8599, date 01.06.2000 "Për Kontrollin e Larte te Shtetit".

Ne përmbajtje, ky ligj krahas përcaktimeve kushtetuese sanksionon gjithashtu:

 1.3.1. Postulatin baze te Kontrollit te Larte te Shtetit si:
Institucioni me i larte i kontrollit ekonomik e financiar ne Republikën e Shqipërisë, i cili ne ushtrimin e kompetencave te tij i nënshtrohet vetëm Kushtetutës dhe ligjit. 

Përdorimi efikas i fondeve publike përbën një nga kërkesat themelore për administrimin eficent të financimeve publike dhe efektivitetin e vendimeve të autoriteteve përgjegjëse.

Për arritjen e këtij objektivi është e domosdoshme që çdo vend të ketë një Institucion të Lartë Auditimi pavarësia e të cilit të garantohet me ligj .
Institucionet Supreme të Auditimit (SAI) mund ti ushtrojnë detyrat e tyre me efektivitet dhe objektivitet, vetëm nëse janë të pavarura.

Megjithëse institucionet shtetërore nuk mund të jenë krejtësisht të pavarura se ato janë pjesë e shtetit në tërësi , SAI-it duhet të kenë pavarësi funksionale dhe organizative që u nevojitet për të përmbushur detyrat e tyre.

1.3.2. Parimi i pavarësisë financiare sipas se cilit mjetet financiare të KLSH-se përballohen nga buxheti i shtetit ku KLSH ka grup te veçante ne klsaifikimin buxhetor :

Projektbuxheti propozohet nga Klsh  ne Komisionin e Ekonomise dhe Financës te Kuvendit i cili e paraqet për miratim ne Kuvend në përputhje me ligjin e buxhetit.

Klsh përgatit çdo vit llogaritë e tij te cilat kontrollohen nga një organizëm i pavarur i caktuar nga Kuvendi dhe raporton tek ky i fundit.

1.3.3. Parimi i  ushtrimit te veprimtarisë se KLSH-se është konform legjislacionit shqiptar dhe standardeve ndërkombëtare te kontrollit. Ky institucion ushtron kontroll per administrimin e pronës shtetërore dhe zbatimin e buxhetit ne subjektet e përcaktuara ne ligj .

Institucioni i KLSH-së është një organ i depolitizuar dhe i departizuar 
1.3.4. Zgjidhja e konflikteve te kompetencave: Në mënyrë të veçantë është garantuar mbrojtja ligjore ndaj çdo ndërhyrjeje pavarësie dhe mandatit auditues të SAI .

Konfliktet e kompetencave midis KLSH-së  dhe institucioneve te tjera shteterore zgjidhen nga Gjykata e Apelit .
1.3.5.Objekti kryesor i veprimtarisë së KLSH-së është kontrolli i përdorimit efektiv dhe i dobishëm i fondeve publike, mire administrimi financiar dhe zbatimi i ligjshmërisë ne fushën ekonomike e financiare. 
Subjektet në të cilat KLSH ushtron kontroll janë:

· Institucionet shtetërore qendrore, 

· Njësitë e pushtetit vendor,

· Organizatat politike kryesisht per fondet e deleguara nga buxheti i shtetit 

· Kompanitë shtetërore ku shteti ka shumicën e aksioneve 

· Borxhet shteterore qe jane garantuar prej tij 

Një aspekt i veçantë i veprimtarisë së KLSH-së është dhe e drejta dhe detyra per te ushtruar rolin mbikëqyrës ne strukturat e auditimit te brendshëm ne sektorin publik.

Si Kushtetuta dhe ligji garanton një shkallë shumë të lartë të iniciativës dhe autonomisë  së Kontrollit të Lartë të Shtetit.

Kontrolli i lartë i shtetit është një institucioni cili ne ushtrimin e funksioneve te tij reflekton një transparence te plote me mediat dhe publikun ne tërësi.

Për kete ai ka detyrim ligjor te botoje :

1. Buletine periodike dhe vjetore, raportet e kontrollit, konkluzionet e nje rendesie te veçante, rregullat dhe procedurat e kontrollit dhe llogarite vjetore te buxhetit te vet . 
1.3.5. USHTRIMI I FUNKSIONEVE INSTITUCIONALE
KLSH PROPOZON REKOMANDIME per:

· Permiresimin e legjislacionit

· Kerkon ndryshimin ose shfuqizimin e akteve ligjore e nenligjore nga organet qe i kane nxjerre, nese keto bien ne kundershtim me ligjet baze.

· Permiresimin e sistemeve te kontrollit te brendshem, 

· KLSH mund te kontraktoje eksperte te perkohshem kur i lind nevoja.

Kerkon nga subjektet e kontrolluara dhe autoritetet e larta shteterore:

· Marrjen e masave disiplinore 

· Masa zhdemtimi te vlerave monetare, ne perputhje me ligjet kur konstaton deme direkte ose indirekte

· Dergimin e ceshtjeve per kallezim penal ne Prokurori 

· Te ngreje padi ne gjyq kur e çmon te nevojshme. 

Autoritetet shteterore detyrohen te pergjigjen brenda 20 diteve per zbatimin ose jo te ketyre rekomandimeve.

1.3.6. DETYRIMET E SUBJEKTEVE

· Autoritetet detyrohen te vene ne dispozicion te klsh-se te gjithe dokumentet qe kerkohen, nga perfaqesuesit e autorizohen perfshire edhe ato sekrete te cilat administrohen me rregulla te veçanta .

· Te siguroje ambientet e punes per KLSH

· Ti pergjigjen me shkrim ose verbalisht kerkesave te kontrolloreve si dhe te jape dokumentacionin brenda nje jave nga kerkesa e paraqitur

1.3.7. RAPORTIMI PARA PARLAMENTIT:

Kontrolli i Lartë i Shtetit është i autorizuar dhe i kërkohet nga Kushtetuta dhe Ligji të raportojë cdo vit në mënyrë te pavarur para Kuvendit i cili edhe publikohet.

Kjo siguron një diskutim dhe përhapje të gjerë dhe krijon nje klime të favorshme për zbatimin e rekomandimeve e konkluzioneve që jep KLSH për përmirësimin e administrimit të fondeve publike. 

Ne ligj percaktohen raportet qe KLSH duhet te paraqese ne Kuvend:

a) Raportin per zbatimin e buxhetit faktik duke perfshire konkluzionet e kontrollit dhe opinionin e vet.

b) Mendime per raportin e Keshillit te Ministrave per shpenzimet e vitit te kaluar financiar, para se te miratohet ne Kuvend.

(Raporti vjetor i konsoliduar i zbatimit te buxhetit i Keshillit te Ministrave i cili i paraqitet Kuvendit brenda muajit qershor bazuar ne nenin 63 te Ligjit “Per menaxhimin e sistemit buxhetor ne RSH-se’ permban: 

- llogarite e konsoliduara vjetore per transaksionet financiare te shtetit 

-Informacion per zbatimin e buxhetit vjektor 

-raport per borxhin publik , dhe perdorimin e fondit rezerve te keshillit te ministrave

-informacion per arritjen e objektivave situaten e menaxhimit dhe te kontrollit te brendshem financiar dhe te auditimit te brendshem.

Struktura e Raportit qe KLSH paraqet ne Kuvend ne pergjigje te detyrimit ligjor (pikat a&b) permban :

1. Vleresim, dhe opinion per raportin vjetor i konsoliduar i zbatimit te buxhetit  per ceshtjet e renditura me siper si dhe shkeljet e konstatuara gjate procesit te auditmit te menaxhimit e fondeve publike .

2. Ne kete raport jepet edhe opinioni ne lidhje me saktesine e llogarive te konsoliduara te buxhetit te shtetit te deklaruara nga Keshilli i Ministrave.

Ne pjesen e trete te ketij raporti perfshihen rekomandimet qe KLSH jep per permiresimin dhe menaxhimin efektiv te fondeve 

Krahas sa me siper KLSH paraqet ne Kuvend: 

c) Informacion per rezultatet e kontrollit, sa here qe kerkohet nga Kuvendi.

d) Raportin vjetor te veprimtarise se tij.

e) Kryetari i KLSH-se ka te drejte t`i kerkoje Kuvendit qe te degjohet prej tij per çeshtje qe ai i çmon te rendesishme dhe te ftohet te marre pjese ne mbledhjet e Keshillit te Ministrave kur shtrohen çështje qe lidhen me funksionet e tij 
1.3.7. Organizimi, struktura dhe kompetencat:

Është kompetencë ekskluzive e Kryetarit te KLSH-se:

1. E drejta per organizimin e brendshem, 

2. Krijimin e departamenteve, strukturen, emertimin e funksioneve,

3. Kompetencat dhe detyrat e hallkave dhe personelit, strukturen e pages dhe shperblimin e tij, 

4. Miratimin e planit vjetor te kontrollit, 

5. Miratimi i standarteve te kontrollit, buletinin,

6. Miratimi i materialeve qe i kalojne prokurorise 

7. Ceshtjet qe do t'i dergohen gjykatave.

1.3.8. STATUSI I PERSONELIT - ngritja ne detyre, levizja paralele, vleresimi, transferimi, lirimi, pezullimi si dhe masat disiplinore per kontrolloret behen ne perputhje me kuadrin rregullator te statusit te nëpunësit civil.

1.3.9. Kufizimet ne te drejtat e stafit te KLSH-se: 

Keto kufizime lidhen me papajtueshmerine e funksionit te kryetarit dhe kontrolloreve me : 

Ndalohet:

·  Kryerja e detyrave te tjera me ose pa shperblim ne subjektet publike private ose jo fitimprurese.

Lejohet: 

·  Mesimdhenja 

·  E drejta e autorit 

·  Kryerja e veprimtarive kulturore.

Keto kufizime lidhen me papajtueshmerine e funksionit te kryetarit dhe kontrolloreve me : 

· mandatin e deputetit;

·  te qenurit anetar i qeverise ose anetar partie politike ;

1.3.10. DOKUMENTIMI I KONTROLLIT

Dokumentet standarde (permabajtja) si dhe procedurat e kryerjes se kontrolleve jane te miratuara nga Kryetari I KLSH-se.Keto janë: 

· Njoftim per fillim kontrolli

· Program Kontrolli, Procesverbali, Aktverifikimi

· Projektraporti i kontrollit, Raporti perfundimtar

· Projektvendimi dhe vendimi i Kryetarit te KLSH-se

· Rekomandimet dhe masat qe i dergohen subjektit

TEMA Nr.3

Auditimi i Brendshëm, roli dhe misioni i tij.

Çështjet kryesore : 

1. Auditimi i Brendshëm, një shërbim i domosdoshëm për çdo organizatë në Sektorin Publik dhe privat. 

2. Auditimi i Brendshëm një element i rëndësishëm i sistemit të Kontrollit të Brendshëm Financiar Publik (KBFP/PIFC). Baza ligjore dhe nënligjore mbi të cilën kryhet veprimtaria e auditimit të brendshëm në Shqipëri.

3. Organizimi dhe funksionimi i strukturave të Auditimit të Brendshëm në Shqipëri.

Auditimi i Brendshëm, një shërbim i domosdoshëm për çdo organizatë të sektoritn Publik dhe privat. 

Auditimi i brendshëm bashkëkohor është zhvilluar si një mjet i menaxhimit me synim shtimin e vlerës së organizatës jo vetëm duke raportuar faktet, por para së gjithash duke parandaluar ndodhjen e gabimeve, duke identifikuar fushat për përmirësim nëpërmjet zbatimit të praktikave më të mira profesionale.

Nëpërmjet veprimtarisë së auditimit të brendshëm organizata siguron:

· Identifikimin dhe vlerësimin e ekspozimeve ndaj riskut dhe përmirësimin e sistemeve të menaxhimit të riskut dhe kontrollit;
· Vlerësimin e përshtatshmërisë dhe efikasitetit të kontrollit;
· Në subjektet publike ndihmon qeverisjen në llogaridhënien e saj ndaj publikut, nëpërmjet zbatimit të ligjit, kontrolleve të vendosura si dhe ekonomicitetin, efiçencën dhe efektivitetin e veprimeve;
· Organeve drejtuese u jep siguri rreth besueshmërisë dhe seriozitetit të raporteve financiare dhe raporteve të performancës të përgaditura nga menaxhimi;
· Mbrojtjen e pasurive  nga mashtrimi, humbja dhe keqpërdorimi;
· Ndihmon punonjësit në përmirësimin e performancës së përgjithshme të opunës dhe zbatimin e kontrolleve të vendosura;
· Vlerësimin dhe zbatimin e rekomandimeve mbi përmirësimin e procesit të qeverisjes me qëllim përmbushjen e objektivave të organizatës.
Përcaktimi i Institutit Ndërkombëtar të Auditimit (IIA) për Auditimin e Brendshëm (AB) është si më poshtë:
“AB është një veprimtari e pavarur, që jep siguri objektive dhe këshillon menaxhimin, i projektuar të shtojë vlerën dhe të përmirësojë veprimtarinë e organizatës. Ai ndihmon organizatën për të përmbushur objektivat e saj duke sjellë një model sistematik, dhe të disiplinuar për të vlerësuar dhe përmirësuar efektivitetin e menaxhimit të riskut, kontrollit dhe proceseve të qeverisjes”. 

Duke e analizuar përcaktimin zyrtar të IIA-së nëpërmjet shqyrtimit të çdo koncepti konstatojmë se :

· “Auditimi i brendeshem” është një shërbim që parashikohet për të funksionuar brenda ogranizatës dhe është i dallueshem nga roli i auditimit të jashtëm;

· Pavarësia. Koncepti i pavarësisë është themelor. Auditimi i Brendshëm nuk mund të funksionojë nëse ai nuk është objektiv dhe i pavarur. Të gjitha përkufizimet e Auditimit të Brendshëm kanë tipar të tyre themelor Pavarësinë, pra pavarësisht mënyrës se si arrihet, ajo është tipari kryesor i Auditimit të Brendshëm. Funksioni i Auditit të Brendshëm duhet të ketë status të mjaftueshëm dhe të jetë i aftë të vëzhgojë nga sipër proceset që ai mbikqyrë në drejtim të dobishmërisë së tyre. Nëse kjo nuk mund të arrihet, atëherë kemi shmangie nga shërbimi dhe nga funksionet e Auditimit të Brendshëm të përcaktura sipas stadarteve të auditimit të brendshëm;

· Siguria dhe konsulenca. Kjo pjesë e përkufizimit i referohet ndryshimeve të rolit dhe funksioneve të Auditit të Brendshëm. Këto ndryshime qartësuan ngatërresat e termave të përdorura më parë në drejtim të aspekteve të këshillimit dhe konsulences që tashmë po zhvillohen në pjesën e konsulencës mbi funksionin e Auditit të Brendshëm. Auditi i brendshëm siguron këshillime dhe asistencë për menaxhimin në mënyrë të tillë që të plotësoj në mënyrën më të mirë të mundshme nevojat e tyre. Megjithatë duhet theksuar se, konsultimi mbart në vetevete ndikimin e riskut, pasi standarti IIA 2100.CI përcakton : “Gjatë shërbimeve të konsulencës, auditët e brendshëm duhet të adresojnë riskun në përputhje me objektivat e angazhimit dhe duhet të jenë vigjilentë ndaj ekzistencës së risqeve të tjera thelbësorë”.

Gjithashtu, Auditi i Brendshëm ka një rol të rëndësishëm në dhënien e sigurisë së pavarur se, organizata është duke e manaxhuar riskun në mënyrën e duhur ose jo. Pra, Auditi i Brendshëm duhet të japë siguri nëse kontrollet e brendshme janë në gjendje të adresojnë riskun, por duhet theksuar se, kjo siguri nuk është absolute. Për këtë audituesve i vjen në ndihmë dhe zbatimi i standarit të IIA 1220 A3, që saktëson këtë pikpamje duke përcaktuar : “Audituesit e brendshëm duhet të jetë vigjilentë ndaj risqeve të dukshme të cilat mund të ndikojnë në objektivat, operacionet apo burimet. Megjithatë, procedurat e sigurisë, edhe atëherë kur kryhen me kujdesin e duhur profesional, nuk garantojnë se të gjitha risqet e mundshme do të identifikohen”. 

· Veprimtaria. Eshtë shumë i rëndësishem fakti që funksioni i Auditit të Brendshëm është një veprimtari me vete dhe jo pjesë e strukturave operacionale. Kjo do të thotë që ai është një shërbim i përcaktuar, por jo domosdoshmërisht i vendosur brenda organizatës. Ai mund të sigurohet edhe nga burime të jashtme si shërbim i kontraktuar.

· Projektuar të shtojë vlerë. Si një shërbim veprimtaria e Audititit të Brendshëm duhet të krijojë një bazë për klientin duke njohur dhe kuptuar nevojat e organizatës. Shërbimi i Auditit të Brendshëm duhet të çoj drejt përfitimeve për organizatën pavarësisht synimeve që ka vetë Auditi i Brendshëm.

Shtimi i vlerës duhet zërë vendin e parë në mendjen e shefit të ekzekutivit të Auditit të Brendshëm dhe ky tipar duhet të udhëheqë të gjithë procesin e AB.

· Përmirësimi i veprimtarisë së organizatës. Auditi i Brendshëm ka si qëllim të tij përmirësimin dhe progresin e vazhdueshëm. Auditimi i Brendshëm është i pranishëm me qëllim që të bëjë që realisht gjërat të shkojnë mirë dhe jo për të inspektuar dhe për ti kapur njerëzit në gabime. Nëse shefi i ekzekutivit të Auditi i Brendshëm nuk mund të demonstrojë se, Auditi i Brendshëm mund të përmiresojë biznesin e organizatës, atëherë do jetë e vështirë që ky shërbim të mund të financohet.

· Ndihmon organizatën për të përmbushur detyrat. Detyra e Auditit të Brendshëm është të përcaktoj objektiva të qarta dhe të rëndësishme për organizatën. Bërja e një organizate të sukseshme është çelësi lëvizës i një udhëheqjeje (një udhëheqje e keqe e organizatës nuk mund të jetë e sukseshme) për menaxhimin e riskut (kur ka risqe që pengojnë arritjen e objektivave, atëhere ato duhet të jenë fokusi kryesor), dhe kontrollet e brendëshme (që synojnë të sigurojnë që objektivat të realizohen). Për më tepër, kërkesa që organizata të ketë sukses në periudhën afat-gjatë, është ajo që udhëheq shërbimin e Auditit të Brendshëm, si dhe nga ana tjetër përcakton dhe përbërjen e ekipit të Auditit të Brendshëm. 

· Modeli sistematik dhe i disiplinuar  i Auditit të Brendshëm tashmë është një funksion i plotë. Kjo do të thotë që veprimtaria e Auditimit të Brendshëm kryhet në bazë të standarteve profesionale të përcaktuara qartë, dhe që është në gjendje të punojë sipas udhëzuesve të praktikave më të mira, në dhënien e një shërbimi cilësor. Një masë matëse e këtij profesionalizmi është dhe ajo që organizata pret nga AB, aplikimin e një modeli të disiplinuar dhe sistematik të punës së tij. Në standartin e performancës 2040 të IIA, përcaktohet : “Shefi ekzekutiv i auditimit duhet të hartoj politika dhe procedura që udhëzojnë aveprimtarinë e auditimit të brendshëm”.

· Vlerësimi dhe përmirësimi. Më sipër u theksua nevoja e fokusimit për të bërë përmirësime në organizatë dhe si pjesë e kësaj veprimtarie për përmirësime kërkohet të bëhen vlerësime. Auditi i Brendshëm vendos përballë njëra-tjetrës atë që është konstatuar gjatë auditimit me atë që duhet të jetë në fakt. Kjo nevojë kërkon përdorimin e metodave dhe teknikave të vlerësimit që janë aplikuar në mënyrë profesionale dhe objektive për të dhënë rezultate të besueshme. Shpesh grupet e auditimit lënë jashtë punës audituese aspektin e vlerësimit, dhe thjeshtë bëjnë disa pyetje të pakta ose ekzaminojnë disa regjistrime, dhe në fund rezultati që ata arrijnë nuk është i rëndësishëm. Auditi i Brendshëm nga ana tjetër ka të përcaktuar në përkufizimet e tij zyrtare përdorimin e procedurave vlerësuese për të mbështetur përmirësimin e veprimtarisë.

· Efektiviteti është një koncept themelor që bazohet në nocionin se, manxhimi duhet të jetë i aftë të pëcaktoj objektiva dhe sigurojë burimet në mënyrë të tillë që qëllimi të jetë i arritshëm. Lidhja midis kontrolleve dhe objektivave duhet të jetë e qartë dhe audituesi duhet të jetë i aftë të kuptoj nevojat thelbësore të menaxhimit si dhe punën e tij për arritjen e qëllimit. Koncepti i efektivitetit është mjaftë i gjërë, dhe përfshirja e tij në përcaktimet e Auditit të Brendshëm e bën qëllimin dhe funksionin e tij mjaft të rëndësishëm.

· Menaxhimi i rikut, kontrolli  dhe procesi i udhëheqjes. Këto tre koncepte të lidhura me njëri-tjetrin kanë përcaktuar rolin e auditimit të brendshëm. Organizatat që nuk kanë krijuar një sistem të fortë për këto tre çështje kanë mundësi të dështojnë në të ardhmen afat-mesme si dhe të ballafaqohen me shkelje të rregullave në të ardhmen afat-shkurtër. 
Audituesit e brendshëm janë të vetmit profesionistë që mund të bëjnë të jenë sëbashku këto tre faktor të rëndësishëm në veprimtarinë e organizatës dhe të forcojnë rolin e tyre duke i dhënë asaj frymëmarrjen. Ata duhet të jenë të parët që duhen kërkuar nga cilido qoftë që ka nevojë për forcimin e qeverisjes së organizatës. Standarti IIA 2130 përcakton se : “Veprimtaria e auditimit të brendshëm duhet të vlerësojë dhe bëjë rekomandimet e duhura për përmirësimin e procesit të qeverisjes në përmbushjen e objektivave në vijim :

• Promovimi i etikës dhe vlerave në kuadër të organizatës;

• Sigurimi i menaxhimit të performancës dhe përgjegjshmërisë efektive organizative;

• Komunikimi efektiv i informacioneve për riskun dhe kontrollin për fushat e duhura të njësisë; dhe

• Koordinimi efektiv i veprimtarive dhe komunikimi i informacioneve ndërmjet bordit, audituesve të brendshëm dhe të jashtëm, si dhe menaxhimit. 

Roli i sigurisë që jep Auditi i Brendshëm duhet të kuptohet mirë. Siguria bazohet në garancinë e konfirmimit se, gjithshka po shkon mirë dhe vjen nga burime të besueshme. Sa më objektive dhe profesionale të jenë burimet e sigurisë aq më të besueshme ato bëhen.

Katër elementët bazë për veprimtarinë e auditit të brendshëm

Qëllimi i AB është përcaktuar në standartin 2110 A2 të IIA-së, ku përcaktohet : 
 “Veprimtaria e auditimit të brendshëm duhet të vlerësojë ekspozimin ndaj riskut i cili ka të bëjë me qeverisjen, operacionet e organizatës/njësisë, dhe sistemin e informacionit në lidhje me: 

• Besueshmërinë dhe integritetin e informacioneve financiare dhe operacionale; 

• Efektivitetin dhe efiçencën e operacioneve;

• Ruajtjen e aseteve; dhe

• Përputhjen me ligjet, rregulloret dhe kontratat”. 

Besueshmëria dhe integriteti i informacioneve financiare dhe operacionale. Audituesit e brendshëm rivlerësojnë besueshmërinë dhe integritetin e informacioneve financiare dhe operacionale dhe burimet përdoren për të: identifikuar, matur, klasifikuar dhe raportuar informacionin e përftuar. 

Efektiviteti dhe eficenca e operacioneve. Audituesit e brendshëm duhet të vlerësojnë ekonominë dhe efiçencën me të cilën burimet janë angazhuar. Duhet të rishikojnë veprimet dhe programet në mënyrë që të përcaktojnë shtrirjen e rezultateve në përputhje me qëllimet dhe objektivat e përcaktuara për të arritur në vlerësimin se, programet dhe veprimet po zbatohen apo kryhen siç pritej.

Ruajtja e Aseteve. Audituesit e brendshëm duhet të rivlerësojnë mënyrat dhe përshtatshmërinë e ruajtjes së aseteve dhe verifikimin e aseteve të veçanta.  


Përputhjen me ligjet, rregulloret dhe kontratat. Audituesit e brendshëm duhet të rivlerësojnë sistemet e vendosura për të dhënë sigurinë e përputhjes midis politikave, planeve, procedurave, rregullave, ligjeve dhe kontratave të rëndësishme. Përputhja (përshtashmëria) mund të ketë një ndikim të rëndësishëm mbi operacionet dhe raportet. Nëpërmjet rivlerësimit të sistemeve të vendosura përcaktohet se, organizata është në përputhje me ligjet, rregulloret dhe kontratat e parë si një e tërë. Audituesit e brendshëm rivlerësojnë shtrirjen (zonën, fushën) mbi të cilën menaxhimi ka ndërtuar (krijuar) sisteme kontrolli të forta në mënyrë që objektivat e vendosura të arrihen duke përdorur në mënyrë efiçente burimet. Kjo përfshin ruajtjen dhe mbrojtjen nga humbjet dhe abuzimet. Përshtatshmëria, sistemi i informacionit dhe ruajtja e aseteve janë të mirë paracaktuara (vlerësuara) nga vlera për para.

Subjekti i punës së audituesit të brendshëm nuk duhet të kushtëzohet në asnjë mënyrë dhe rrethanë, kjo do të thotë që: 

· Të kenë të njëjtin akses në lidhje me regjistrimet, mjetet (astetet) dhe personelin sikurse audituesit e jashtëm;

· Të kenë të drejtën e raportimit në të gjitha nivelet e organizatës;

· Të përcaktojnë prioritetet e tyre, duke u konsultuar me manaxherët;

· Të kenë personel me një objektiv të qartë në mendjen e tyre;
· Të kenë personel pa konflikt interesi apo ndonjë kushtëzim tjetër të vendosur në punën e tyre, të vendosur nga manaxherët e tyre; si dhe

· Të kenë personel, puna e të cilëve të mos jenë objekt i auditimit.

Auditimi i brendshëm është përgjegjës vetëm ndaj manaxherëve, dhe është i një rëndësie të madhe (jetësore) që të jetë niveli i lartë i manaxhimit. 

Sikurse audituesit e jashtëm, edhe audituesit e brendshëm udhëhiqen nga:

· Standardet, udhëzimet dhe dokumentet e tjera të auditimit të përgaditura nga organizatat profesionale e kontable; dhe

· Standardet dhe praktikat më të mira të vetëvendosura. 

3.1.1 Marëdhëniet ndërmjet Auditimit të Brendshëm dhe Auditimit të Jashtëm

Dallimet kryesore ndërmjet Auditimit të Jashtëm dhe atij të Brendshëm dhe marrëdhëniet ndërmjet tyre.
Përgjegjshmëria 

· Audituesit e jashtëm emërohen mbi bazën e statutit, për të raportuar në mënyrë të pavarur mbi pasqyrat financiare. Në këtë mënyrë, përgjegjshmëria e tyre kryesore është ndaj atyre që i emëron ata, p.sh. aksionierët.
· Audituesit e brendshëm u përgjigjen vetëm manaxherëve. 
Objektivat
· Objektivi (shqetësimi) kryesor i audituesit të jashtëm është nëse pasqyrat financiare nuk përmbajnë anomali, ndërsa

· Objektivat e audituesit të brendshëm ndryshojnë sipas kërkesave të manaxhimit dhe, përgjithësisht, vihet më pak theksi në problemin e materialitetit.

· Audituesi i jashtëm është një person i kontraktuar nga jashtë dhe jo një i punësuar i organizatës siç është audituesi i brendshem; 

· Audituesi i jashtëm ka si objektiv të paraqesë një raport nëse pasqyrat financiare paraqesin një pamje të ndershme dhe të vërtetë, ndërsa auditimi i brendshëm formon një opinion mbi efektivitetin e sistemit, menaxhimin e riskut dhe kontrollin e brendshëm. 

Tre elementë kyç të këtij modeli janë:

1. Sistemi financiar mund të konsiderohet nga audituesi i jashtëm si një rrugë e shkurtër për të verifikuar të gjitha të dhënat në llogari për të plotësuar procesin e auditimit.    Por, dhe audituesi i brendshëm auditon këto sisteme si pjesë e planit të auditimit; 

2. Risku i përgjithshëm i menaxhimit është shqetësimi kryesor i audituesit të brendshëm, i cili është drejtpërdrejt i interesuar në arritjen e objektivave të shoqërisë. 

Për auditin e jashtëm llogaritë financiare janë preokupimi kryesor nëse të dhënat e paraqitura në llogari paraqesin një pamje të drejtë dhe të vërtetë të veprimeve financiare të organizatës. 
· Roli i audituesve te jashtem është i ndryshëm nga ai i auditit të brendshëm si në objektiva ashtu dhe në qëllimin e punës; 
· Siç u theksua më lart, auditimi i jashtëm është një kërkesë ligjore për shpk dhe organizatat kryesore publike, ndërsa auditimi i brendshëm nuk është një kërkesë statutore për të gjitha kompanitë private, por është i detyrueshëm sipas dispozitave ligjore në subjekte të sektorit publik; 
· Auditët e brendshëm mbulojnë të gjithë operacionet e organizatës ndërsa audituesit e jashtëm punojnë kryesisht me ato sisteme financiare që ndikojnë në rezultatin final financiar; 
· Auditët e brendshëm mund të ngarkohen për zhvillimin e iniciativave që rrisin kursimet ose promovojnë efiçencën në organizatë; 

· Auditët e brendshëm rishikojnë sistemet e kontrollit të brendshëm, ndryshe nga audituesi i jashtëm, i cili vlerëson nëse gjendja e kontrollit do të lejojë një sasi më të reduktuar të testimit; 

· Auditimi i brendshëm punon për organizatën ndërsa auditimi i jashtëm është i punësuar nga një palë e tretë, aksionarët; 

· Auditimi i brendshëm punon periodikisht gjatë gjithë vitit, ndërsa auditimi i jashtëm zakonisht punon në fund të vitit, pasi kanë dalë rezultatet financiare, megjithëse disa procese mund të kryhen edhe gjatë vitit. 

Më poshtë paraqiten disa nga veçoritë kryesore të veprimtarive të dy auditëve, atij të brendshëm dhe të jashtëm: 

	Faktori
	 Auditimi i brendshëm
	  Auditimi i jashtëm

	                  Objektivat
	Menaxhimi i riskut dhe kontrolli
	Llogaritë = të vërteta dhe të ndershme

	               Qëllimi i punës
	Sistemet e përgjithshëme që veprojnë në organizatë
	Llogaritë humbje/fitime, bilancet, raportimet vjetore

	                   Pavarësia
	Nga operacionet me profesionalizem dhe status
	Nga kompania me të drejta statutore

	Struktura
	Të ndryshme: menaxher, punonjës, asistente
	Partnerët, menaxherët, trajnerët

	Stafi
	Persona kompetentë të trajnuar në audit të brendshem
	Ekonomistë të kualifikuar

	              Metodologjia
	Sisteme të bazuara në vlerësimin e riskut dhe punë këshilluese
	Siguria dhe verifikimi, si dhe disa vlerësime të sistemeve në bazë të riskut

	                  Raportet
	Raporte të mirëshpjeguara të kuptueshme për të gjitha strukturat
	Raporte të shkurtra të standardizuara për aksionerët dhe përdoruesit e llogarive

	               Standartet
	IIA dhe/ose te tjera
	 Sipas kërkesave te ndryshme

	              Legjislacioni
	Zakonisht jo detyrues por i inkurajuar ne shume sektore
	Legjislacioni i shoqërisë dhe legjislacion kombëtar

	                 Madhësia
	Në përgjithësi organizatat e mëdha
	Të gjitha kompanitë e regjistruara dhe sektori publik (kompanite e vogla mund të bëjnë përjashtime)


Standartet e performancës të IIA 2050 mbulojnë kordinimin e veprimtarive ndërmjet auditit të brendshëm dhe të jashtëm dhe i përmbahen kërkesave të mëposhtme, pasi sipas këtyre standardeve “Auditimi i brendshëm duhet të ndajë informacionin dhe të koordinojë veprimtarinë me hallkat e tjera”. 

Bashkëpunimi ndërmjet Auditit të Brendshëm dhe atij të Jashtëm

a) Interesat e Përbashkëta të dy auditëve
- Sistemet efektive të kontabilitetit dhe të kontrollit të brendshëm; 

- Funksionimi efektiv i këtyre sistemeve në mënyrë të vazhdueshme;

- Lëvizje efektive e informacionit financiar dhe operativ;

- Kontrolle jofinanciare për të ruajtur asetet;

- Veprime në përputhje me ligjet, rregullat dhe kërkesat e tjera shtesë.

b) Ngjashmëritë kryesore ndërmjet auditimit të brendshëm dhe të jashtëm janë:

· Të dy auditimet merren me testime që përfshijnë analizimin dhe ekzaminimin e shumë transaksioneve; 

· Të dy shqetësohen në rast se procedurat nuk do të ishin të mjaftueshme; 

· Të dy tentojnë të jenë të angazhuar thellësisht në sistemet e informacionit; 

· Të dy bazohen në një disiplinë profesionale dhe operojnë me standarde profesionale;

· Të dy kërkojnë bashkëpunim mes dy funksioneve;

· Të dy janë të lidhur ngushtë me sistemin e kontrollit të brendshëm;

· Të dy shqetësohen për gabimet që mund të ketë në dokumentet financiare;

· Të dy prodhojnë raporte auditimi për veprimtarinë e tyre. 

    Ndërsa përgjegjëshmëria dhe objektivat e audituesve të jashtëm dhe të brendshëm mund të ndryshojnë, ato kanë interesa të përbashkëta, që do të thotë se shpesh puna e tyre mbivendoset. Shembuj të aspekteve të mbivendosjes janë:

· Ekzaminimi i sistemit të kontrollit të brendshëm;

· Ekzaminimi i regjistrimeve kontabël, librave, llogarive dhe i dëftesave të pagueshme (bonuseve);

· Verifikimi i mjeteve (aseteve) dhe i detyrimeve.
     Disa nga mënyrat që mund të përdoren për të inkurajuar bashkëpunimin ndërmjet dy auditëve, përfshijnë:

Një metodologji auditimi e përbashkët. Një bashkëpunim i ngushtë mund të rezultojë nga adoptimi i një metodologjie të ngjashme auditimi;

Programe të përbashkëta trainimi. Programe trainimi plotësisht të integruara, do të ishte mjaft mirë të bëheshin, por nuk mund të aplikohen nisur nga natyra e ndryshme e funksioneve të auditit. Megjithatë një politikë e përbashkët trainimi mund të zbatohet, por kjo kufizohet kryesisht në teknikat e përgjithshme të auditimit;

Planifikime të përbashkëta të punës së auditit. Skema e mëposhtëme është më e dobishme në lidhje me koordinimin e veprimtarive ndërmjet auditit të brendshem dhe te jashtëm, ku paraqiten fazat kryesore në të cilat planifikohet veprimtaria audituese:

Faza e parë: Shkëmbimi i kopjeve të planeve, pasi ato kanë përfunduar;

Faza e dytë: Një takim i përbashkët ku diskutohen dhe harmonizohen planet;
Faza e tretë: Takime të rregullta ku planet e integruara përfundimisht janë botuar në një dokument të vetëm. 

Duke kaluar nga njëra fazë në tjetrën (nga 1-3) rritet edhe bashkëpunimi mes dy llojeve të auditimit. Por, në raste veçanta ai mund të rezultojë dhe në një planifikim të vetëm për organizatën. 

Asistence direkte në projektet e njëri-tjetrit. Një shkëmbim burimesh ndërmjet tyre krijon bashkëpunim edhe më të ngushtë. 

Shkëmbimi i raporteve. Kjo është një metodë e thjeshtë për ti mbajtur të dyja palët e informuara, megjithatë kjo është më e rëndësishme për sektorin publik. Por, ky proces mund të deformohet nga manovrime politike ku sejcila palë aplikon rregulla të veçanta për raportet konfidenciale ose për raportet që nuk kanë arritur në statusin final të raportimit. 

Këshilluesi Praktik i IIA-së 2050-1 për kordinimin e veprimtarive të auditimit të brendshëm dhe të jashtëm:

Udhëzuesi 2050-1 i IIA-së, mbulon kordinimin e veprimtarive të auditimit të brendshëm dhe të jashtëm, ku pikat kyçe janë si më poshtë:

· Puna e auditimit të brendshëm dhe të jashtëm duhet të kordinohet për të siguruar mbulimin me auditim të mjaftueshëm dhe për të mënjanuar auditime të dyfishta (mbivendoje të auditive); 

· Rishikimi i punës së audituesve të jashtëm, duke përfshirë dhe kordinimin me veprimtarinë e auditimit të brendshëm zakonisht është përgjegjësi e bordit; 

· Shefi ekzekutiv i auditit të brendshëm mund të bie dakord të punojë për auditimin e jashtëm për sa i përket kontrollit të përvitshem që ata ushtrojnë mbi pasqyrat financiare;

· Shefi ekzekutiv i auditit të brendshëm duhet të bëjë vlerësime të rregullta të kordinimit të punës ndërmjet auditimit të brendshëm dhe të jashtëm;

· Në ushtrim të rolit të tij rishikues, Bordi mund ti kërkojë shefit ekzekutiv të vlerësojë performancën e audituesve të brendshëm në koordinim me auditimin e brendshëm dhe çështje të tjera si: njohuritë dhe eksperienca profesionale, njohuri për industrinë (fushën), pavarësinë, shërbime të veçanta, përgjegjshmëria, marëdhëniet e punës, detyrimet kontraktuale dhe shkëmbimin e vlerave; 

· Auditi i brendshëm mund ti njoftoj drejtimit te lartë ose Bordit çëshjte të ndryshme si: pavarësia, dobësitë e theksuara në sistemin e kontrollit, gabimet dhe parregullsitë, aktet e kundraligjshme, vlerësimet kontabël, rregullimet në punën e auditit, mosmarrëveshje me menaxhimin, dhe vështirësitë me auditin;

· Koordinimi, mbulimi i auditimit, aksesi në programet dhe materialet e punës, shkëmbimi i raporteve të auditimit, dhe letrat e menaxhimit, kuptimi i teknikave të auditimit, metodat dhe terminologjia; 

· Më efektive për auditimin e brendshëm dhe të jashtëm mund të jetë përdorimi i teknikave të përafërta, metodave dhe terminologjisë së përbashkët, për të koordinuar efektivisht punën e tyre dhe për tu mbështetur te njëri-tjetri. 

 Përdorimi i Punës së Auditorëve të Brendshëm nga Auditorët e Jashtëm
Gjatë procesit të planifikimit, audituesit e jashtëm duhet të bëjnë një vlerësim paraprak të funksionimit të auditimit të brendshëm, nëse është e mundur që një pjesë të punës së audituesit të brendshëm të përdoret edhe nga audtimi i jashtëm. Një vlerësim i favorshëm mund t’i lejojë audituesit të modifikojnë natyrën, afatet kohore dhe përmasat e procedurave të audimit të jashtëm.

Detaje mbi kriteret që përdoren për të vendosur nëse audituesi i jashtëm mund të mbëshetet në punën e auditimit të brendshëm, paraqiten në Standartin Ndërkombëtar të Auditimit 610 – “marrja në konsideratë e punës së auditimit të brendshëm”. 

Audituesit e jashtëm, përgjithësisht, do të konsiderojnë si pjesë të rishikimit të tyre elementet e mëposhtëm:

Statusin Organizativ: statusi i veçantë i auditimit të brendshëm dhe mundësia që ky audit të jetë objektiv. Auditimi i Brendshëm raporton në nivelet më të larta të manaxhimit dhe nuk ka asnjë llojë përgjegjësie operative. Çdo kushtëzim apo kufizim i vendosur mbi auditimin e brendshëm nga manaxhimi duhet të merret në konsideratë me kujdes nga auditimi i jashtëm. Në veçanti, audituesi i brendshëm duhet të jetë i lirë të komunikojë për të gjitha aspektet me audituesin e jashtëm.

Fushat e Funksionimit: audituesi i jashtëm, duhet të marrë në konsideratë nëse manaxhimi vepron mbi bazën e rekomandimeve të auditimit të brendshëm dhe se si kjo evidentohet.

Kompetenca Profesionale: nëse auditimi i brendshëm është realizuar nga persona që kanë trajnimin dhe zotërojnë aftësitë e duhura profesionale si auditues të brendshëm. Audituesi i jashtëm mundet, për shembull, të rishikojë politikat për punësimin dhe trajnimin e stafit të auditimit, eksperiencat e tyre dhe kualifikimet profesionale.

Kujdesi Profesional: nëse auditimi i brendshëm është planifikuar, mbikëqyrur, rishikuar dhe dokumentuar në mënyrën e duhur. Duhet të merren në konsideratë ekzistenca e manualeve të përshtatshme të auditimit, programet dhe letrat e punës.

Por, e rëndësishme është që të mbahet parasysh se:

· Çdo punë e bërë si pjesë e funksionimit të auditimit të brendshëm nga çdokush që është caktuar ta bëjë atë, (dhe që mund të përfshijë edhe audituesin e jashtëm) është pjesë e veprimtarisë së organizatës; dhe

· Auditi i brendshëm asnjëherë nuk mund të arrijë të njëjtën shkallë pavarësie sikurse është kërkuar për auditimin e jashtëm, pavarësisht nga shkalla e autonomisë dhe e objektivitetit që mund të ketë auditi i brendshëm. 

Ndërsa audituesi i jashtëm mund të përdorë punën e realizuar nga auditimi i brendshëm: 

· Audituesit e jashtëm kanë vetëm përgjegjësi që të shprehin opinionin e auditimit;

· Kjo përgjegjësi nuk kufizohet nga përdorimi i punës së auditit të brendshëm;

· Të gjitha gjykimet e lidhura me auditimin e pasqyrave financiare janë ato të paraqitura nga audituesit e jashtëm; dhe

· Audituesit e jashtëm nuk kanë mundësi që të marrin evidencën e duhur dhe të mjaftueshme të auditimit për të mbështëtur konkluzionet e tyre mbi problemet e materialitetit duke u bazuar vetëm në punën e auditimit të brendshëm. 

Personi përgjegjës për manaxhimin e auditimit të brendshëm, gjithmonë, duhet të ketë parasysh, që raporti i punës për njësinë e tij do të jetë subjekt i rishikimit nga auditimi i jashtëm. Për këtë arsye, raportet e punës së auditimit të brendshëm duhet të jenë në atë standard që të plotësojnë kërkesat e auditimit të jashtëm dhe t’i lejojë ata të bazohen në punën e auditimit të brendshëm. 

Raportet e punës së auditimit të brendshëm, si të gjitha raportet e punës, duhet të jenë të kuptueshëm nga çdo auditues tjetër me eksperiencë. Manaxheri i auditimit të brendshëm dhe personeli i tij, për këtë arsye, duhet të përgatisë raportet e punës në mënyrë që të jenë vetëshpjeguese në rast se do të rishikohen nga auditi i jashtëm.

3.1.2 Mardhëniet ndërmjet Auditimit dhe Menaxhimit
Manaxhimi në të gjitha nivelet duhet të ketë besimin e plotë mbi integritetin dhe pavarësinë e auditimit. Ky fakt duhet të reflektohet dhe të forcojë ndërlidhjen midis auditit të brendshëm, të jashtëm dhe manaxhimit në përgjithësi. Kjo mund të realizohet më mirë nga audituesi:

· Nëse kuptohen reagimet e niveleve të ndryshme të manaxhimit ndaj punës së audituesve;

· Të qënit të sinkronizuar me stilet e ndryshme të manaxhimit kur planifikojnë metodën e tyre të auditimit;

· Duke shpjeguar plotësisht detyrat e auditimit që ata realizojnë dhe përse i realizojnë;

· Realizimin e detyrave të auditimit në mënyrë të hapur, miqësore dhe të respektueshme;

· Duke respektuar traditën e vendit për probleme të tilla si korrektesa dhe veshja; dhe

· Duke kontaktuar me manaxhimin përgjatë procesit të auditimit.

Çdo oportunitet duhet të shfrytëzohet për të përmirësuar komunikimin dhe për të zhvilluar marrëdhënie të mira midis manaxhimit dhe audituesve.

Audituesit, gjithashtu, duhet të kujdesen vazhdimisht që të ketë një marrëdhenie të privilegjuar midis manaxherëve dhe audituesve, dhe në mënyrë konfidenciale duhet ta mirëmbajnë atë gjatë gjithë kohës.

Manaxhimi i ndërlidhjes midis dy degëve të auditimit dhe manaxherëve duhet të jetë një proces në tre drejtime. 

Në Britaninë e Madhe, Komisioni i Auditit për Anglinë dhe Uellsin ka formuluar një strategji të quajtur “Auditimi i manaxhuar”. 

Diagrama e mëposhtme ilustron karakteristikat themelore dhe përfitimet që rrjedhin nga kjo metodë. 

Trekëndëshi i Auditit të Manaxhuar

Diagrama e mëposhtme tregon se si çdo palë përfiton nga metoda e auditit të manaxhuar.

             Manaxhimi

“Auditi i manaxhuar” është shërbimi që rezulton nga aplikimi i parimeve të auditimit dhe i standardeve të duhura profesionale në kushtet kur për ekipin e auditimit ekzistojnë:

· Sisteme të pastra financiare;

· Kontrolle efektive;

· Auditim të brendshëm të mirë; dhe

· Procese të besueshme të mbajtjes së llogarive.

Kur ekipi i auditimit përmirëson standartet e kontrollit mbi bazën e sistemeve financiare dhe bëhet më efiçientë, atëhere audituesit e jashtëm duhet të jenë të aftë të realizojnë gjithashtu kursime efektive.

Duke ruajtur pavarësinë, audituesit e jashtëm e realizojnë funksionin e tyre nëpërmjet bashkëveprimit në mënyrë konstruktive me manaxhimin dhe auditimin  e brendshëm, si dhe duke eliminuar çdo dublikim apo përpjekje të panevojshme të auditimit.

Auditimi i jashtëm plotëson qeverisjen e organizatës duke paraqitur një raport mbi llogaritë finale të përgatitura nga bordi. Ai auditon nëse këto llogari paraqesin një pasqyrim të vërtetë e të ndershëm të performancës së organizatës (kompanisë), të aktiveve dhe detyrimeve të saj në fund të vitit ushtrimor. Modeli i qeverisjes së organizatës (korporatës) mund të përmiresohet më tej duke përfshirë në procesin e dhënies së llogarisë, si edhe auditimin e jashtëm.


Kur një auditues e kupton menaxhimin dhe procesin e menaxhimit, është e lehtë të bashkëpunohet. Metoda e pjesmarrjes e sjell AB afër një roli konsultativ dhe nevojat e menaxhimit i vendos primare. Shumë departamente të AB kanë levizur drejt këtij kursi dhe modelet shpjeguese sugjerojnë që lëvizja e mëtejshme mund të dizenjohet drejt vazhdimësisë në pjesmarjen direkte. Nënvizohet se nëse promovohet më shumë pjesmarje atëherë do të kemi dhe mbajtjen e një niveli të kenaqshëm të tiparit të pavarësisë. Është e mundshme të përdoret një model i AB që pozicionohet midis një AB tradicional drejt një stili të AB pjesmarrës. Për çdo komponent të AB ka një fushë të përcaktuar në këtë model të AB si në tabelën e mëposhtëme:

	Faktorët
	Stili Tradicional
	Stili i pjesmarjes

	Roli
Autoriteti

Burimi i Autoritetit

Sanksionet
	Policesk
Formal

Zyra

Forca, detyrimi
	Këshillues (adviser)
Informal

Atributet personale

Sugjerimet


Këto janë dy ekstreme ku nga njëra anë kemi rolin e AB si një funksion i përcaktuar nga menaxhimi për të vëzhguar tërë organizaten si një polic, dhe nga ana tjetër kemi shërbimin e AB të parë më shumë si një funksion këshillues që shkon në të njëjtën linjë me nevojat e menaxhimit. Qartësisht, sot, auditimi i brëndshem modern, është zhvendosur drejt rolit të partneritetit me menaxhimin. Audituesit duhet të njohin kulturën që ekziston në zonat ku ata auditojnë dhe të sigurohen që rekomandimet janë dhënë për të ndihmuar dhe plotësuar nevojat e menaxhimit (rekomandimet janë përcaktuar për tu përfshirë brenda nevojave të menaxhimit). Auditimi pjesmarrës do të thotë që të punohet me menaxhimin më shumë se sa të auditohen ata. Kjo është në të njëjtin drejtim me pikëpamjen se, kontrollet i përkasin më shumë menaxhimit dhe se menaxhimi duhet të inkurajohet të mirëmbajë dhe përmirësojë kontrollet.

3.2. Auditimi i Brendshëm një elemet i rendësishëm i sistemit të Kontrollit Brendshëm Financiar Publik (KBFP).

Ç’far synon Titullari i Institucionit?
Titullari i Institucionit është një menaxher i nivelit te larte,  është një drejtues që synon suksesin në vendosjen e nje sistemi të plotë e të konsoliduar për Kontrollin e Brendshëm (KB), i cili jep garanaci se:

Veprimtaria e institucionit zhvillohet në përputhje me dispozitat ligjore e nënligjore dhe shkalla e plotesimit te objektivave arrihet (realizohet) me kursim – dobi - frytshmëri (ekonomi, eficencë dhe efektivitet).

Për ç’far i duhet “Auditimi i Brendshëm” ↔ Titullarit të Institucionit! 

Titullari duhet te krijoje besimin që sistemi i Kontrollit të brendshëm, për të cilin ai eshte pergjegjes, funksionon si duhet dhe ndihmon per realizimin e objektivave te organizates me kosto efeketive. Për të realizuar këtë besim titullari bazohet në funksionimin e sistemit të Kontrollit të brendshëm.

Ç’far është “Kontrolli i brendshëm” (KB)?

Kontrolli i brendshëm: është një proces integral i sistemit të Menaxhimit Financiar dhe Kontrollit (MFK), si dhe i Auditimit të Brendshëm (AB), i vendosur nga titullari i njësisë publike, brenda objektivave të saj qeverisëse, për të ndihmuar kryerjen e veprimtarive të njësisë publike me kursim – dobi - frytshmëri (Ekonomi, Efektivitet dhe Efiçencë).

KB = [MFK + AB]. Kontrolli i brendshëm ↔ Vlerësohet nga AB dhe NJQH/AB.

Ç’far është Menaxhimi Financiar & Kontrolli (MFK)?

Menaxhimi Financiar & Kontrolli: është një sistem politikash, procedurash, veprimtarish dhe kontrollesh, të cilat vendosen dhe përditësohen në mënyrë periodike, nga menaxhimi i lartë, si dhe vihen në zbatim nga personeli i njësisë publike, me qëllim trajtimin e risqeve për të dhënë siguri të arsyeshme që objektivat e njësisë publike (organizatës) po arrihen në përputhje me ligjet me kursim – dobi - frytshmëri - 3E-të (ekonomi, efiçencë dhe efektivitet).

Në mënyrë të përmbledhur qellimi i AB është: 

Vlerësimi lidhur me mjaftueshmërinë dhe funksionimin e sistemeve të MFK për te kontribuar në përdorimin e burimeve materiale e njerëzore me Kursim – Dobi - Frytshmëri (3E). Përmirësimi i sistemeve nëpërmjet lënies së rekomandimeve dhe raportimi tek Titullari i organizatës (Institucionit apo njësisë  publike).

Objekti i veprimtarisë së auditimit të brendshëm

Referuar nenit 6 te ligjit mbi AB objekt i punës së auditimit të brendshëm janë të gjitha vendimet financiare për: të ardhurat, shpenzimet, administrimin e pasurive (aseteve) dhe borxheve. Auditimi i brendshëm, si një proces dhe veprimtari e pavarur nga pikpamja funksionale, vlerëson funksionimin e drejtimit financiar dhe sistemin e kontrollit të brendshëm. Në përfundim të procesit të auditimit jepen rekomandime për të përmirësuar funksionimin dhe drejtimin e subjekteve të audituara. 

Në bazë të Ligjit, objekt i veprimtarisë së auditimit të brendshëm është kryerja e auditimit të brendshëm të të gjitha strukturave, programeve, veprimtarive dhe proceseve, si dhe të njësive shpenzuese të nivelit më të ulët brenda njësisë publike, përfshirë edhe auditimin e njësive që shpenzojnë burimet e Bashkimit Europian. Veprimtaria e auditimit të brendshëm në sektorin publik synon:

1. Mbështetjen e njësisë publike për të arritur qëllimet e saj, duke:

a) ndihmuar titullarin të identifikojë dhe të vlerësojë risqet në njësinë publike;

b) vlerësuar përshtatshmërinë dhe efektivitetin e sistemeve, të strukturave, të vendimeve, të procedurave e të kontrolleve, pra, sistemin e menaxhimit financiar dhe kontrollit, në përgjithësi, duke u fokusuar kryesisht në:

- identifikimin, vlerësimin dhe menaxhimin e riskut nga titullari i 

  njësisë publike;

- përputhshmërinë e akteve të brendshme dhe të kontratave me

  legjislacionin;

- besueshmërinë dhe gjithëpërfshirjen e informacionit financiar dhe

  operacional;

- kryerjen e veprimtarive me ekonomi, efektivitet dhe efiçencë;

- ruajtjen e aseteve dhe të informacionit;

- përmbushjen e detyrave dhe arritjen e qëllimeve;

c) dhënë rekomandime për përmirësimin e veprimtarive të njësive publike;

2. Mbështetjen e angazhimeve/kryerjen e detyrave të veçanta të auditimit për dhënien e shërbimeve të sigurisë ose të shërbimeve të konsulencës;

3. Mbështetjen e një angazhimi auditimi për shërbimet e sigurisë, që nënkupton dhënien e një vlerësimi objektiv për të dhënat nga audituesi i brendshëm, me qëllim që ai të japë një opinion ose përfundim të pavarur për një proces, një sistem ose një çështje tjetër që mbulohet nga auditimi.

Objektivat dhe objekti për çdo angazhim/detyrë auditimi për shërbimet e sigurisë përcaktohen nga drejtuesi i auditimit të brendshëm. Një angazhim/detyrë auditimi kalon nëpër këto faza:

a) planifikimin;

b) kryerjen e kontrolleve;

c) raportimin dhe ndjekjen e veprimtarive pasuese për të monitoruar zbatimin e rekomandimeve të bëra.

Një angazhim/detyrë auditimi për shërbime konsultimi ka për qëllim të shtojë vlerën dhe të përmirësojë qeverisjen e njësisë publike, menaxhimin e riskut dhe proceset e kontrollit, pa qenë e nevojshme që audituesi i brendshëm të marrë përsipër përgjegjësi menaxheriale. Një angazhim auditimi për shërbime konsultimi bëhet me nismën e titullarit të njësisë publike. Objekti dhe objektivat e çdo detyre përcaktohen nga programi i auditimit.

Pavarësia dhe objektiviteti

Pavarësia përcaktohet si të qenurit i lirë nga kushtet që kërcënojnë objektivitetin ose të qenurit objektiv. Kërcënimet e objektivitetit duhet të menaxhohen në nivele individuale angazhimi, funksionimi dhe organizative të audituesit. Objektiviteti përshkruhet si një gjykim i paanshëm që i mundëson Audituesve të Brendshëm të kryejnë angazhimet në mënyrë të tillë që të kenë besim përsa i përket produktit të punës të tyre dhe se nuk është bërë ndonjë kompromis përsa i përket cilësisë. Objektiviteti kërkon që Audituesit e Brendshëm për problemet e auditimit të mos varen në gjykimet e tyre nga të tjerët. Pra :

Është shumë e rëndësishme që audituesit të jenë të pavarur, por 

gjithashtu edhe të shihen nga të tjerët se janë të pavarur. 

Audituesit e brendshëm janë të pavarur gjatë kryerjes së punës së tyre në mënyrë të lirë dhe objektive. Pavarësia u lejon audituesve të brendshëm që të japin gjykime të paanshme dhe të drejtpërdrejta që janë me rëndësi thelbësore për zhvillimin e duhur të angazhimeve të Auditimit të Brendshëm. Kjo arrihet nëpërmjet statusit organizativ dhe objektivitetit të audituesve të brendshëm profesionistë. Brenda njësisë publike, Njësia Qendrore e Harmonizimit dhe Njësitë e Auditimit të Brendshëm në sektorin publik janë të pavarura nga pikëpamja funksionale dhe organizative. 

Pavarësia Funksionale nënkupton që, strukturat e auditimit janë të pavarura në planifikimin, kryerjen dhe raportimin e rezultateve dhe rekomandimet e auditimit nga subjekti që auditohet. Kryerja e auditimit duhet të zhvillohet sipas kuadrit ligjor e rregullator dhe Standardeve të propozuara nga Njësia Qendrore e Harmonizimit dhe të miratuar nga Ministri i Financave dhe nuk i nënshtrohet asnjë ndikimi tjetër nga individë me autoritet, qofshin këta brenda apo jashtë njësisë. Audituesit respektojnë strukturat në njësinë që auditohet, rregullat e etikës dhe sjelljes në shërbimin civil. 

Pavarësia Organizative brenda organizatës nënkupton që strukturat e auditimit raportojnë direkt tek titullari i subjektit publik i cili është niveli më i lartë i drejtimit në organizatën që auditohet. Strukturat e auditimit nuk mund të angazhohen në detyra të tjera brenda organizatës të cilat nuk lidhen me funksionimin e Auditimit të Brendshëm. Ato janë pjesë e strukturave të menaxhimit dhe jo e strukturave operacionale të njësisë. 

Pavarësia mund të sigurohet kur:

a. Drejtuesi i AB ka të drejtë aksesi direkt të Titullari (drejtuesi) i Institucionit.

b. Plani vjetor dhe strategjik i AB aprovohet nga Titullari (drejtuesi) i Institucionit.

c. NjAB nuk ka përgjegjësi për funksionet operacionale, apo nuk ka autoritetet mbi ndonjë aktivitet që është subjekt i auditimit.

d. Stafi i AB nuk përfshihet në hartimin, ndërtimin, menaxhimin  ose drejtimin e sistemeve të cilat ata mund t’i auditojnë. 

e. Shërbimet që kryhen nga AB  janë në funksion këshillues, dhe në asnjë mënyrë të çlirojë menaxhimin nga përgjegjësitë.

Llojet e auditimit të brendshëm
Auditimi i Brendshëm përfshin:

1. Shërbimet e Sigurisë dhe 
2. Shërbimet e Konsulencës dhe Këshillimit
· Një angazhim auditimi për shërbimet e sigurisë zhvillohet në një auditim me bazë sistemi nëpërmjet auditimit të përputhshmërisë, auditimit të performancës, auditimit financiar, auditimit të teknologjisë së informacionit apo nëpërmjet kombinimit të llojeve të ndryshme të auditimit. 

· Një angazhim auditimi për shërbimin e konsulencës përfshin veprimtari këshilluese dhe të tjera si këto si: konsulta, këshilla, ndihmë dhe trajnime, natyra dhe objekti i të cilave miratohen nga kreu i organizatës. 

Kush e realizon Veprimtarinë e AB ?

Veprimtaria e AB kryhet nga:

· Njësia e AB, e cila i raporton drejtpërdrejt titullarit të organizatës (institucionit) përkatës.

· Audituesit e brendshëm të një njësie tjetër, në bazë të një marrëveshjeje ndërmjet Titullarve.

· Një funksion auditimi i nënkontraktuar dhe i realizuar në përputhje me dispozitat ligjore.

Kriteret për ngritjen e njësive të AB miratohen nga KM, me propozimin e MF. 

Konceptimi i Kontrollit të Brendshëm Financiar Publik (KBFP/PIFC)

Kontrolli i Brendshëm Financiar Publik përmban sistemin gjithëpërfshirës dhe të konsoliduar të kontrollit, i bazuar në standardet e pranuara ndërkombëtarisht, të përcaktuara dhe të vëna për zbatim nga qeveria apo autoriteti që i është deleguar kjo kompetencë, në mënyrë që të garantojë kontroll dhe mirë-menaxhim financiar të fondeve publike.

Sistemi i KBFP-së përqendrohet në këto tre shtylla kryesore:

1. Sisteme të shëndosha të Menaxhimt financiar dhe kontrollit (MFK) si përgjegjësi parësore të menaxherëve në çdo qendër shpenzuese publike, me theks të veçantë tek kërkesat minimale të kontrollit të brendshëm.

2. Shërbim i pavarur dhe objektiv i Auditimit të Brendshëm (AB), për ta mbështetur menaxhimin dhe për t’i dhënë atij këshilla dhe sigurinë që sistemet e menaxhimit dhe kontrollit janë ngritur në përputhje me rregullat dhe standardet, dhe sipas parimeve të shëndosha të menaxhimit financiar.

3. Shërbimi qendror në Ministrinë e Financave (MF) – për të hartuar dhe zbatuar një metodologji të harmonizuar dhe cilësi të standardizuar si të sistemit të KMF ashtu edhe të auditimit të brendshëm.

Të tre shtyllat e lartëpërmendura, përbëjnë bazën e zhvillimit dhe të implementimit të sistemit të KBFP. Ato ngrihen dhe funksionojnë sipas parimit të përgjegjshmërisë menaxheriale dhe kërkojnë obligimin e të gjithë menaxherëve të të gjithë organizatave të sektorit publik për ndjekjen dhe zbatimin e parimeve të menaxhimit të mirë financiar dhe ligjshmërisë në menaxhimin e fondeve publike.

Përkufizim: i Kontrollit të Brendshëm Financiar Publik (KBFP)-sipas BE-së

“Kontrolli i Brendshëm Financiar Publik (KBFP)”,është i gjithë sistemi i kontrollit të brendshëm, që ushtrohet nga Qeveria (apo nga organizatat e ngritura prej tij), që synon të garantojë se menaxhimi financiar dhe kontrolli i njësive shpenzuese të buxhetit kombëtar (përfshirë edhe fondet e huaja) është në përputhje me legjislacionin përkatës, përshkrimet e buxhetit, si dhe me parimet e menaxhimit financiar të shëndetshëm, me transparencë, dobi, frytshmëri dhe kursim. Në sistemin e punës së KBFP-së përfshihen të gjitha masat që  kanë të bëjnë me kontrollin e të ardhurave, të shpenzimeve, të aseteve dhe detyrimet e Këshillit të Ministrave. Ky sistem kontrolli përfshin, gjithashtu, harmonizimin qendror dhe bashkërendimin e menaxhimit financiar dhe të kontrollit si dhe të auditimit të brendshëm.

Përse duhet zhvilluar, fuqizuar dhe implemtuar sistemi Kontrollit të Brendshëm Financiar Publik (KBFP)?
Në vitet e fundit, raste të pasaktësive në pasqyrimin dhe dokumentimin e veprimtarive financiare të entiteteve dhe subjekteve publike dhe private, të cënimit të objektivave dhe mashtrimeve në administrim, skandaleve publike dhe falimentimeve të bankave apo korporatave kanë prekur ekonominë e shumë vendeve dhe kanë marrë publicitet të gjerë në gjithë botën financiare dhe bankare. Për ta ilustruar këtë fizionomi, mjafton të përmendim dhe rikujtojmë disa ngjarje të bujshme që kanë tronditur sistemin: 

Në vitin 1991, Banka e kreditit dhe tregtisë ndërkombëtare «BCCI », mendohet si mashtrimi më i madh në botë, shkaktuar nga një bankë që vepronte në mbi 60 vende të botës, e cila u rrënua me një borxh prej 13 miliardë dollarë, dhe sipas hetimeve të mëvonshme ajo figuronte e falimentuar që prej vitit 1977.

Në vitin 2001, « Enroni », shoqëri shumëkombëshe e tregtimit të energjisë me qendër në Hjuston, Teksas u shemb si një gërmadhë, kur firmat vlerësuese të kreditit përgatiten vlerësimet e tyre për borxhet e kompanisë. Ajo u rrënua për shkak të veprimeve tregtare të kamufluara dhe manipulimit financiar. Enroni ishte kompania e shtatë më e madhe e Amerikës.

Në vitin 2002, sapo ekonomia amerikane po merrte veten pas goditjes së Enronit, një tjeter skandal gjigand u shfaq në dritë→ skandali i « WordComi-t ». Në vitin 1999, kjo kompani ishte vlerësuar me 180 miliardë dollarë. Në fillim ajo ishte një agjensi e vogël vendore e telekomunikacioneve, por shpejt u bë një prej furnizuesve kryesorë të kësaj industrie. Si pasojë e veprimeve të parregullta mashtruese të bera me shpenzimet dhe investimet kapitale, u krijua një mbivlerësim i aksioneve te WorldComi-t. 

Në vitin 2003, në Itali, vihet alarmi nga një krizë financiare që rroku firmën e prodhimeve ushqimore « Parmalat ». Skandali dhe kërcenimi Parmalat, për nga efektet e krizës, është quajtur Enroni i Evropës. Kjo kompani që prodhonte qumësht dhe bulmete me kohë të gjatë skadence kaloi në agoni, pas një humbjeje të pashpjegueshme prej 10 miliardë dollarësh nga llogaritë e saj financiare.


Në vitin 2008 e deri në ditët e sotëme vazhdon të sundojë një gjendje mjaft e vështirë financiare e shkaktuar nga dificitet dhe borxheve të sistemit bankar ndërkombëtarë, i cili ka dhënë alarmin e një krizë botërore financiare me pasoja mjaftë të mëdha kryesisht në Amerikë e Europë, dhe pothuaj në të gjitha vendet e zhvilluara në shkallë botërore. Kjo gjendje ka tërhequr vemendjen e gjithe opinionit publikë në shkallë botërore duke detyruar klasën politike dhe kryesisht drejtuesit e vendeve të zhvilluara që të marrin masa drastike në drejtim të menaxhimit të financave publike për uljen e  shpenzimeve publike si dhe financimin e deficitit të bankave me qëllim zbutjen e krizës.  

Si rrjedhojë, rezulton një gjëndje pasigurie në procesin e kontrollit të brendshëm dhe raportimit financiar. Kjo pasiguri, kërkon rritjen e përgjegjësisë menaxheriale e të auditimit financiar të Institucioneve të Qeverisjes qëndrore dhe vendore në sektorin publik dhe të kompanive apo organizatave (korporatave) ne sektorin privat dhe një përpjekje të përbashkët e të koordinuar brenda strukturës së sistemit të kontrollit të brendshëm financiar publik → nga bordi i drejtorëve, administratorëve, audituesve dhe gjithë stafit që përfshihet në procesin e vendimmarrjes dhe raportimit financiar.

Për rrjedhojë, ndjeshmëria e publikut, veprimet e zyrave siguruese e reagimet e bankave dhe sensibiliteti i strukturave legjislative të mjaft shteteve, janë drejtuar me shqetësim të madh për çështjet e përgjegjësive të menaxhimit dhe forcimin e hallkës audituese, duke konsoliduar rolin e domosdoshëm të Auditimit, si element kyç (çelës) të mirëqeverisjes. 

Studiuesit e teorisë së Menaxhimit kanë cilësuar se përkufizimi i vitit 1999 i organizatës OECD (Organizata për Bashkëpunim dhe Zhvillim Ekonomik) mbi qeverisjen është shumë i dobishëm, ai e sheh atë si “një sitem në të cilin veprimtaritë janë të drejtuara dhe të kontrolluara“, mirëpo kalimi drejt qeverisjes së mirë  (Good Governance), pasqyron efekte të reja thelbësore. Kështu, “Qeverisja e mirë” parakupton marrëdheniet e përgjegjëshmërisë mes aktorëve kryesorë të sistemit të kontrollit të brendshëm financiar publik, brenda të cilit funksionon: bordi i drejtorëve, audituesit e brendshëm, menaxherët ekzekutivë, audituesit e jashtëm.

Referuar ngjarjeve të lartëpërmendura rezulton se sistemi i kontrollit të brendshëm financiar publik është tronditur së tepërmi, prandaj del e domosdoshme që të rishikohen komponentët dhe elementët përbërës të tij. Kjo, me synim që të rishikohen, të përmirësohen e të zhvillohen dhe të krijohet një garanci më e madhe, si dhe të ulet maksimalisht rreziku që është vazhdimisht prezent dhe na ndjek në çdo hap. Në këtë kontekst, edhe nga ana e qeverisë Shqiptare janë ndërmarrë iniciativa të përbashkëta me vendet e zhvilluara të Evropës Perëndimore dhe kryesisht me Anglinë, Francën, Holandën, Poloninë, Japoninë etj për të përmirësuar komponentët dhe elementët e sistemit të kontrollit të brendshëm financiar publik, duke synuar kështu në forcimin e tij dhe në përdorimin me efektivitet dhe eficiencë të fondeve publike.

Çështja kyç mbetet, çfarë reforme financiare nevojitet dhe cili duhet të jetë programi i saj për të ndihmuar përmirësimin e sistemit të kontrollit të brendshëm financiar publik në të dyja situatat e më poshtëme:

1. Në situatën e një pozicioni fillestar kur menaxhimi është i dobët.

2. Në situatën e mëvonshme kur kemi përmirësimin e kapaciteteve menaxhuese. 

Problemet që lidhen me dy çështjet e mësipërme e kanë venë theksin në kujdesin gjatë zhvillimit të funksionit të auditimit të brendshëm. Nga ana tjetër, është jetike të sigurohemi që auditimi i brendshëm i ka kapacitetet për të përballuar reformën nga rolet dhe përgjegjësitë e menaxherëve të sektorit publik. Në qoftë se shërbimi i auditimit të brendshëm mund të ndërtohet për t’i pajisur menaxherët me një mjet për t’iu përgjigjur kësaj nevoje, reforma ka probabilitet të madh për të pasur sukses.

Organizimi i një shërbimi qendror në Ministrinë e Financave për zhvillimin dhe zbatimin e një metodologjie të harmonizuar.

Për të shmangur konfliktin e interesave si dhe për të siguruar një harmonizim të veprimtarisë së strukturave menaxhimit financiar dhe kontrollit dhe të auditimit të brendshëm është e domosdoshme që në Ministrinë e Financave të funksionojë një autoritet qendror, misioni i të cilit është zhvillimi i kuadrit të nevojshëm legjislativ, regullator dhe metodologjik për strukturat e menaxhimit financiar dhe kontrollit dhe për strukturat e auditimit të brendshëm. Duke ju referuar praktikës evropiane lidhur me këtë autoritet, vendet e ndryshme anëtare dhe kandidate të Bashkimit Evropian,në përputhje me traditën e tyre kombëtare dhe përshtatjen me kushtet ndërkombëtare, kanë praktikuar dy modele.

Modeli i parë, i përket formës së organizimit të një autoriteti qendror i emertuar Njësia Qendrore e Harmonizimit (NjQH), e cila mbulon çështje që lidhen me harmonizimin e metodologjisë për të gjithë komponentët e sistemit të kontrollit të brendshëm financiar publik. Pra, sipas këtij modeli, ekziston një njësi qendrore e cila prodhon ligje, akte nënligjore, metodologji, udhëzime, rregullore\ etj të kësaj natyre, si dhe harmonizon veprimtaritë si për strukturat e kontrollit të menaxhimit financiar ashtu edhe per strukturat e auditimit të brendshëm.

Modeli i dytë, i përket formës së organizimit të dy njësive qendrore në Ministrinë e Financave në rolin e autoritetit qendror të emërtuar “Njësia Qendrore e Harmonizimit për strukturat e kontrollit të menaxhimit financiar” dhe “Njësia qendrore e harmonizimit për strukturat e auditimit të brendshëm”. Sipas këtij modeli, secila njësi qendrore mbulon çështje që lidhen me hartimin dhe miratimin e ligjeve, akteve nënligjore, metodologjive, udhëzimeve, rregulloreve etj. të kësaj natyre, si dhe harmonizimin e veprimtarisë së strukturave përkatëse për të cilën janë ngritur. Pra, sipas këtij modeli, njësia qendrore e harmonizimit për strukturat e kontrollit të menaxhimit financiar prodhon ligje, akte nënligjore, metodologji, rregullore si dhe harmonizon veprimtarinë për këto struktura, ndërsa njësia qendrore e harmonizimit për strukturat e auditimit të brendshëm prodhon ligje, akte nënligjore, metodologji, rregullore si dhe harmonizon veprimtarinë për strukturat e auditimit të brendshëm.

3. Organizimi dhe Funksionimi i Strukturave të Auditimit të Brendshëm Publik në Shqipëri. 
· Kuadri ligjor per Auditimin e Brendshem ne sektorin publik.

· Strukturat e auditimit të brendshëm në sektorin publik. Organizimi, funksionimi, lidhja dhe varësia funksionale midis tyre.

Veprimtaria e auditimit të brendshëm në sektorin publik bazohet në Ligjin Nr.9720, datë 23.04.2007 “Për auditimin e brendshëm në sektorin publik”, në aktet e tjera ligjore dhe nënligjore që rregullojnë veprimtarinë e auditimit të brendshëm ne sektorin publik si dhe nw standardet nderkombetare te publikuara nga Instituti i Auditorve të Brendshëm të Amerikës [(The institute of Internal Auditors (IIA)]. 

Veprimtaria e auditimit të brendshëm kryhet nga:

1. Njësia e auditimit të brendshëm, e cila përbëhet nga drejtuesi dhe nga audituesit e brendshëm, që i raporton drejtpërdrejt titullarit të organizatës përkatëse.

2. Audituesit e brendshëm të njësisë së auditimit të një njësie publike tjetër, në bazë të një marrëveshjeje ndërmjet drejtuesve të njësive publike përkatëse.

3. Një funksion auditimi i nënkontraktuar, në përputhje me kriteret e miratuara nga Ministri i Financave e të përcaktuara në bazë të kostos, të cilësisë dhe të përvojës

Mënyra e funksionimit, lidhjet dhe varësia midis organeve drejtuese dhe strukturave te auditimit te brendshem  ne sektorin publik bazohet ne ligjin e auditimit te brendhem, ne aktet nenligjore dhe ne standardet nderkombetare te auditimit. 


Bazuar në Ligjin Nr.9720, datë 23.04.2007 “Për auditimin e brendshëm në sektorin publik”, organet drejtuese të auditimit të brendshëm janë:

1. Ministri i Financave (MF).

2. Komiteti i Auditimit të Brendshëm (KAB).

3. Njësia Qëndrore e Harmonizimit për Auditimin e Brendshëm (NJQH/AB).

4. Njësitë e auditimit pranë subjekteve të audituara.

Përgjegjësitë e Ministrave dhe drejtuesve të subjekteve publike për funksionimin e Auditimit të Brendshëm.

Ministrat dhe drejtuesit e subjekteve publike janë përgjegjës për:

a) krijimin e shërbimeve të besueshme të auditimit të brendshëm, në përputhje me legjislacionin në fuqi, si dhe garantimin e kapaciteteve të duhura për të përmbushur të gjitha kërkesat që parashikon ky ligj dhe përdorimin e tyre me ekonomi, efektivitet dhe efiçencë;

b) hartimin e planit të masave për zbatimin e rekomandimeve të lëna në përfundim të procedurave të auditimit nga Njësia Qendrore e Harmonizimit për Auditimin e Brendshëm apo drejtuesi i njësisë së auditimit të brendshëm në subjektet e audituara, brenda 30 ditëve nga dorëzimi i raportit përfundimtar;

c) ngritjen dhe funksionimin e sistemeve efektive dhe të përshtatshme të menaxhimit financiar e të kontrollit dhe korrigjimin e parregullsive të vërejtura nga auditimet e kryera, si dhe marrjen e masave të duhura ligjore, kur kjo është e nevojshme.

ç)
respektimin e kritereve të marrjes në punë të audituesve, të hartuara në bashkëpunim me Njësinë Qendrore të Harmonizimit për Auditimin e Brendshëm.

Tema Nr.4.Standardet e Auditimit të Brendshëm dhe Etika profesionale.

1. Kuptimi dhe permbajtja e AB, sipas standardeve ndërkombëtare IIA

2. Llojet e Standardeve te Auditimit te Brendshëm sipas IIA

3. Etika profesionale. Parimet dhe Standardet morale mbi etikën. 
a. Ç‘JANË STANDARTET?–

Standardet janë norma, parime, shpallje profesionale, praktika apo udhëzimet më të mira për një zonë të caktuar studimi a veprimi, që lëshohen nga organizma komptentë e të njohur. 

A1. Standardet mund të klasifikohen varësisht nga fusha e tyre, në: 

· Sektoriale: Këto mbulojnë sektorët ekonomik dhe institucional. Të tilla mund të konsiderohen p.sh. qeverisja e bankës qendrore, industria e sigurimit, letrat me vlerë, sektorët e korporatave, etj.

· Funksionale: Brenda çdo sektori, standardet mbulojnë fusha të tilla si, qeverisja, kontabiliteti, transparenca, mjaftueshmëria e kapitalit, mbikëqyrja, shkëmbimi i informacionit, menaxhimi i rrezikut, pagesat dhe shlyerjet, etika e biznesit, etj. 

A2. Një tjetër dallim midis standardeve është mënyra në të cilën ata i specifikojnë kërkesat dhe ndahen në:
· Standardet e performancës përshkruajnë rregullin se si një shërbim apo produkt është menduar të funksionojë duke përmbush një set kërkesash të paracaktuara, dhe 

· Standardet e Projektimit përcaktojnë karakteristikat si një produkt duhet të ndërtohet dhe dizenjohet analitikisht. 

A3. Një tjetër skemë klasifikimi, bën dallimin ndërmjet standardeve në dy grupe:

· Standarde vullnetare, kur organizata nuk është e obliguar detyrimisht, por vendos vetë pa detyrime në lidhje me përdorimin e tyre; 

· Standarde të detyrueshme që janë publikuar në përgjithësi si pjesë e ndonjë kodi, rregulli ose rregulloreje, nga një organ rregullator ose agjenci qeverisëse, që gëzon autoritetin të vendos detyrimin e palëve të përcaktuara për zbatimin e detyrueshëm të këtyre normave. Megjithatë, dallimi në mes këtyre dy kategorive mund të shuhet, kur standardet vullnetare me konsensus janë cekur në rregulloret e qeverisë, duke i bërë ato në mënyrë efektive të detyrueshme si standarde. 

A4. Standardet mund t’u adresohen fushave dhe sektorëve të ndryshëm. Ato mbulojnë një gamë të gjerë llojeojësh dhe shërbejë për një shumëllojshmëri të qëllimeve. Kështu, mund të dallojmë standarde të specifike të sektorit bankar, standarde gjuhësore, standarde të kontabilitetit, standarde të auditimit, etj., që në mëyrë të përmbledhur evidentohen në vijim:

· Standardet Gjuhësore: Për gjuhësinë shqiptare standard kemi atëherë kur nga dy a më shumë trajta, njëra është e ligjëruar dhe përdoret si trajtë e vetme letrare. Sipas gjuhëtarëve anglezë standard është ajo formë apo varietet komunkimi që mësohet dhe pranohet si korrekt nga komuniteti. Sipas gjuhëtarëve francezë standardi është ai sistem shprehjesh dhe komunikimi, i ndërtuar sipas një modeli ideal. Siç shikohet standardi ngërthen në vetvete dy tipare thelbësore:tiparin e unifikimit dhe tiparin e modelit ideal. 

· Standardet e Kontabilitetit: Ligji “Për kontabilitetin dhe pasqyrat financiare” nënvizon se standardet e kontabilitetit janë parime ose rregulla të përgjithëshme, të shpallura nga një organizëm përgjegjës për normalizimin kontabël dhe shërbejnë si bazë për zgjedhjen e trajtimeve ose metodave kontabile që zbatohen për përgatitjen dhe paraqitjen e pasqyrave financiare.

· Standardet e Auditimit: konsiderohen ato shpallje profesionale të nxjerra nga organizma të autorizuar apo nga trupa kombëtare e ndërkombëtare siç është p.sh Bordi i Standarteve të Auditimit të Brendshëm. Standardet janë konventa, rregulla, parime a kritere që fokusohen në kërkesat për kryerjen e një rangu të gjerë aktivitetesh të auditimit të brendshëm dhe ofrojnë një kornizë për kryerjen dhe promovimin e auditimit të brendshëm. Çdo standard bazohet në praktikat më universale e më të përgjithëshme të miratuara dhe duhet të shërbejë si udhëzues për audituesit përgjatë ndërmarrjes së angazhimeve. Si rregull, standardet e auditimit janë “distiluar” zakonisht nëpër vite gjatë praktikës së punës, duke u mbështetur në praktikat më universale e të përgjithëshme dhe janë të një cilësie të tillë, që një profesionist apo departament duhet ti aplikojë pa mëdyshje e dallim. Ato shpalojnë konsiderata të plota për cilësitë profesionale si kompetenca, aftësia, kërkesat e raportimit të pavarur etj.
Standardet janë kërkesa të detyrueshme që përbëhen nga:

· Deklarimet mbi kërkesave themelore për praktikën profesionale të auditimit të brendshëm dhe për vlerësimin e efektivitetit të punës së tij. Kërkesat janë të zbatueshme ndërkombëtarisht në nivel organizativ dhe individual.

· Interpretimet, të cilat sqarojnë termat apo konceptet bazike në këto deklarime apo shpallje.
Është e nevojshme që të merren parasysh të dyja komponentët (deklarimet dhe interpretimet e tyre), për të kuptuar dhe aplikuar me korrektësi standardet. Termat e standardeve të punës kanë kuptime rigorozisht të veçanta, ashtu siç theksohen në Fjalorin përmbyllës, i cili është edhe pjesë e integruar e standardeve.


-Standartet Ndërkombëtare GAAS për kompanitë private: 
 

Në Shtetet e Bashkuara, Instituti Amerikan i Kontabilistëve Publik të Çertifikuar (AICPA) që në vitin 1947 ka zhvilluar 10 standarde të auditimit të pranuara përgjithësisht (GAAS), që përqëndrohen në: (1) standardet e përgjithshme, (2) standardet e punës në terren, dhe (3) standardet e raportimit. Tipar mbizotërues i standarteve GAAS është përqëndrimi në cilësitë e rëndësishme personale që një auditues duhet të demostrojë në sjelljen e tij profesionale. Megjithatë, me ndryshimet vijuese rregullatore, GAAS zbatohen vetëm për kompanitë private dhe analizohen në vijim:

1. Standardet e përgjithshme: kërkojnë që audituesët të ketë trajnim adekuat teknik për kryerjen e auditimit, të ruajnë pavarësinë në qëndrim në të gjitha çështjet që lidhen me auditimin, si dhe të demonstrojnë kujdesin e duhur profesional. 

1. Audituesi duhet të ketë trajnimin e nevojshëm teknik dhe aftësitë për të kryer auditimin. 
2. Audituesi duhet të ruajë pavarësinë në të gjitha çështjet që lidhen me auditimin. 

3. Audituesi duhet të përdorë kujdesin e duhur profesional gjatë kryerjes së auditimit dhe përgatitjes së raportit. 

2. Standardet e punës në terren: shpjegojnë akumulimin e provave dhe paraqitjen e të gjitha aktiviteteve të tjera. Një auditues duhet të demonstrojë me prova të mjaftueshme një planifikim dhe mbikëqyrje, që vërteton se ai ose ajo i kuptojnë kontrollet e brendshme dhe mjedisin e organizatës, duhke u siguruar që: 

1. Audituesi duhet të planifikojë punën në mënyrën e duhur dhe duhet të mbikëqyrë çdo asistent.

2. Audituesi duhet të fitojë një kuptim të mjaftueshëm mbi njësinë ekonomike dhe mjedisin e saj, duke përfshirë kontrollin e saj të brendshëm, për të vlerësuar rrezikun e parregullsive dhe anomalive materiale në pasqyrat financiare për shkak të gabimeve ose mashtrimeve, dhe për të hartuar procedura të mëtejshme të auditimit, varësisht nga nga natyra, koha, dhe shtrirja e rreziqeve 

3. Audituesi duhet të pajiset me evidenca të mjaftueshme e të përshtatshme të auditimit nga kryerja e procedurave të auditimit, për të qenë në gjendje të japë në baza të arsyeshme një opinion lidhur me pasqyrat financiare të audituara. 

3. Standardet mbi raportimin: kërkojnë nga audituesi përgatitjen e një raporti mbi pasqyrat financiare të marra si një e tërë, duke përfshirë çdo deklarim informativ. 

1. Audituesi duhet të deklarojë në raportin e audituesit nëse pasqyrat financiare janë paraqitur në përputhje me parimet e kontabilitetit përgjithësisht të pranuara. 

2. Audituesi duhet të identifikojë në raportin e audituesit ato rrethana në të cilat parimet e tilla nuk janë përputhur vazhdimisht në periudhën aktuale në lidhje me periudhën e mëparshme. 
3. Kur audituesi konstaton se shpalosjet informative nuk janë të mjaftueshme, audituesi duhet ti deklarojë në raportin e audituesit. 
4. Audituesi duhet ose të shpreh një opinion lidhur me pasqyrat financiare, të marra si një e tërë, edhe nëse një opinion nuk mund të lëshohet, në raportin e audituesit. Kur audituesi nuk mund të shpreh një opinion të përgjithshëm, ai duhet ti theksojë arsyet në raportin e auditimit. Në të gjitha rastet ku emri i një auditi është i lidhur me pasqyrat financiare, audituesi duhet të tregojë qartë në raportin e auditimit, karakterin e punës së auditimit, nëse ka, dhe shkallën e përgjegjësisë e audituesit që ai ka patur. 
b. STANDARTET E AUDITIMIT – INSTRUMENT I RËNDËSISHËM PËR ZHVILLIMIN PROFESIONAL

b1: Përkufizimi mbi auditimin e brendshëm:

 
Auditimi i brendshëm është një veprimtari e pavarur, e sigurisë objektive dhe konsulencës, i projektuar për të shtuar vlerën dhe përmirësuar operacionet e organizatës. Ai e ndihmon organizatën të arrijë objektivat e saj duke sjellë një qasje (trajtim) sistematik, të disiplinuar për vlerësimin dhe përmirësimin e efikasitetit të menaxhimit të riskut, kontrollit dhe proceseve të qeverisjes.. 
b2: Standardet Ndërkombëtare Për Praktikën Profesionale të Auditimit të Brendshëm


Standartet perfaqesojne nje deklarim apo shpallje profesionale autoritare. Standardet e Praktikës Profesionale për të auditimin e brendshëm janë kodifikuar nga Instituti i Audituesëve të Brendshëm dhe janë kriteret e zbatueshme nga njësitë audituese.
Qëllimi i Standarteve mbetet konstant: përvijimi i parimeve bazë që përfaqësojnë praktikën e auditimit të brendshëm, ashtu siç duhet të jetë; sigurimi i një kuadri për kryerjen dhe promovimin e një rangu të gjerë të aktiviteteve të auditimit me vlerë të shtuar; vendosja e bazave për vlerësimin e performancës së auditimit të brendshëm dhe nxitja e proceseve dhe veprimeve te përmirësuara organizative. 

Struktura e Kornizës së Praktikave Profesionale te Auditimit permbledh tre grupime ose direktori bazë:

· Direktoria e I-rë (për nga natyra janë të detyrueshme për zbatim), grupon Përkufizimin për Auditimin, Standartet Ndërkombëtare të Auditimit dhe Kodin Etik. 

· Direktoria e II-të (për nga natyra janë të rekomanduara fuqimisht), përfshin Këshillat Praktike, që janë interpretime të Standarteve.

· Direktoria e III-të ((për nga natyra inkurajohen për zbatim, pasi ndihmojnë në zhvillimin profesional), perfshin studimet korrente, kërkimet, botimet, seminaret etj.

Paketa e Standarteve te IIA-se përbëhet nga tre panele: Standartet e Veçorive (Atributive), Standartet e Përmbushjes (Performancës) dhe Standartet e Zbatimit (Implementimit). Aktualisht 106 Standarde janë aprovuar gjithsej dhe ato reflektojnë gjithë përmirësimet e bëra deri më 1.1.2011 dhe skematikisht  paraqiten si më lartë:


I. Standartet Atributive skicojnë karakteristikat e organizatave dhe palëve që kryejnë aktivitetet e auditimit të brendshëm. Në 4 sete (nga standarti 1000 deri 1322), inkuadrohen 33 standarte atributive, që pasqyrojne aspektet kryesore të organizimit të auditimit, të mishëruara në Kartën (Statusin) e Auditimit. Në këtë kuadër gjejnë trajtim të plotë komponentët organizativ të misionit të auditimit, (qëllimi, autoriteti, përgjegjesia, objektiviteti, pavarësia, aftësia, kujdesi i duhur dhe zhvillimi profesional, papajtueshmëria, sigurimi i cilësisë, etj).Në këtë grup të Standardeve Atributive nënrenditen 15 standardet e implementimit (10 për shërbimet e sigurisë dhe 5 për shërbimet këshillimore).

II. Standartet e performancës (standartet 2000 deri 2600) përshkruajnë natyrën e punës dhe caktojnë rregulla për menaxhimin e aktiviteteve të auditimit të brendshëm. Ato sigurojnë kritere cilësie përkundrejt te cilave performanca e ketyre sherbimeve mund te ballafaqohet e matet. Këto standarde shtrihen në 6 blloqe, ku bëjnë pjesë 73 standarde gjithsej. Zona e shtrirjes së këtij grupi-standartesh është mjaft e gjërë, që fillon me planifikimin e angazhimeve, koordinimin, komponentet e kontrollit, menaxhimin e rriskut, qeverisjen e organizatave dhe shtrihet deri në raportet për kryerjen e angazhimeve. Lidhur me angazhimet audituese, standartet prezantojnë konsiderata të hollësishme për rreth-ciklin e procesit: planifikimin, objektivat, identifikimin e informacionit, rregjistrimet, ekzaminimet financiare e administrative, supervizimet vlerësuese, komunikim - shperndarjen e rezultateve e duke u rikthyer sërish në monitorimin e progresit. Në këtë grup të Standardeve të Performancës nënrenditen 40 standarde të implementimit, (nga këto 24 u adresohen shërbimeve të sigurisë dhe 16 u korrespondojnë shërbimeve këshillimore).

III. Standartet e Implementimit janë gjithsej 55 dhe futen në “xhepat” e dy grupimeve të sipërpërmendura, atyre atributive dhe performancës, ngaqë ato hasen si llojë specifike angazhimesh. Këto standarte u përgjigjen sherbimeve te sigurise (për lehtësi dallohen të koduara dhe të ndjekura simbolikisht nga germa “A”), dhe shërbimeve këshillimore (të koduara dhe vijuara nga germa “C”). 

Nxjerrja, zhvillimi dhe modifikimi i Standarteve është një proces i gjatë e i vazhdueshëm.Kodi i Etikës është dokumenti i parë që pa dritën e aprovimit në vitin 1968, kurse Standardet janë miratuar për herë të parë nga Instituti i Auditëve të Brendshëm (IIA) në qershor 1978. Përpara se këto standarde të lëshoheshin, shpallje apo deklarime pjesore mjaftë autoritare ishin aprovuar e publikuar mbi përgjegjësitë e audituesve që në vitin 1941, me rishikimet pjesore, derisa u rishikuan në mënyrë substanciale në vitin 1981. 

Të permiresuara e në formë komplete si kornizë apo Kuadër i Praktikave Profesionale, ato u emetuan gjatë vitit 2000. Studimet për Kornizat profesionale iu besuan një universiteti australian, i cili ftoi 800 auditues nga e gjithë bota për përgatitjen e tyre.Vetëm pas 90 ditësh diskutime në kuader të Forumit Global, ato iu paraqitën Bordit të Standarteve për miratim. Së bashku me këshillat praktike, që bejne interpretime te hollësishme dhe japin konsiderata e sygjerime komplementare rreth çdo standarti, standartet krijojnë themelin e organizimit të auditimit dhe shtratin metodologjik të realizimit të angazhimeve profesionale.

Standardet e auditimit, pavarësisht se cili organ i ka miratuar, janë një “trup i gjallë”. Ata janë shqyrtuar pothuajse në mënyrë të vazhdueshme e të përsëritur, duke reflektuar e marrë në konsideratë praktikat e reja pozitive, problemet e dala në përditshmërinë dhe aplikimin e tyre, nevojën e korrigjimit të akteve dhe rregullave që krijojnë shmangie e dëmtime të entiteteve publike e private, ose praktikat që mund të shpiejnë në cënimin dhe rrënimin e besimit tek shërbimi i auditimit. Prandaj, ata janë publikuar në një bazë pothuajse vjetore dhe në mënyrë periodike të gjitha standardet janë shqyrtuar dhe ndryshuar. Bordet e standardeve publikojnë planin e aktiviteteve për rishikimin dhe ndryshimin e standardeve ekzistuese, duke lejuar organizatat anëtare, anëtarët e tyre, dhe publikun në përgjithësi për të ndikuar në proceset e ndryshimit të standardeve profesionale.
Standardet aktualizohen në akord me progresin profesional. Procesi i Kornizës së Praktikave Profesionale Ndërkombëtare kërkon që të gjitha udhëzimet të rishikohen të paktën një herë çdo tre vjet. Ndryshimet e vazhdueshme janë një komponent kyç i zhvillimit të vazhdueshëm të kësaj kornize. Bordi i standardeve të IIA ka kryer gjatë vitit 2010 një shqyrtim gjithëpërfshirës të standardeve, duke ekspozuar publikisht ndryshimet gjatë periudhës 15 shkurt deri më 14 maj 2010. Pas grumbullimit dhe shqyrtimit me kujdes të 1350 opinioneve dhe komenteve të marra nga individë dhe 29 organizata profesionale mbi ndryshimet e propozuara rreth draftit të ekspozuar në 90 ditë, në mbledhjen e qershorit 2010, Komiteti i Etikës rishqyrtoi standardet përfundimtare, për të garantuar konsistencën e tyre me Kodin Etik. Standartet e reja u publikuan më 19 tetor 2010. Kjo paketë standardesh do të jetë në fuqi nga 1 janari 2011.
Këto rishikime e ndryshime të fundit të paketës së standarteve rrokin 26 përmirësime, konkretisht:

· 3 standarde të reja: [Standardi 2450, 2070 dhe 2010A2].

· 15 ndryshime në standardet ekzistuese;

· 2 fshirje (heqje) nga standardet e mëparëshme; [Standardi 2130 A2 që është shkrirë me standardet 2120 A1 dhe 2130 A1; Standardi 2130 A3 që është riformuluar me standardet 2120 A1 dhe 2130 A1].

· 6 ndryshime/ përmirësime në fjalorin e termave [rishikimi i përkufizimeve rreth termave “vlerë e shtuar”, “shefi ekzekutiv i auditimit”, “pavarësia”, “mjedisi i kontrollit”, “administrimi (menaxhimi) i teknologjisë së informacionit”, dhe “objektiviteti”].

Standartet e Auditimit të Brendshëm në Shqipëri: për herë të parë auditimi i brendshëm publik në Shqipëri u orientua drejtë Standarteve Ndërkombëtare të Auditimit në vitin 2003 Më konkretisht:

1.  Neni 4 i ligjit nr. 9009, datë 13.02.2003 vendosi detyrimin që autoritetet e fushës të përzgjedhnin dhe zbatonin një kuadër standardesh. Kjo dispozitë përcaktonte shprehimisht se “veprimtaria e auditimit të brendshëm në sektorin publik mbështetet kryesisht në standardet ndërkombëtare të auditimit, si edhe në udhëzimet e nxjerra në zbatim të tyre, të miratuara nga Ministri i Financave me propozimin e Drejtorit të Përgjithshëm, i cili vepron sipas përcaktimeve të bëra në nenin 10 të këtij ligji. Ministri i Financave, me propozimin e Drejtorit të Përgjithshëm do të zgjedhë një prej standardeve të këtyre organizmave: Standardeve Ndërkombëtare të Auditimit (ISA), Organizatës Ndërkombëtare të Kontabilistëve (IFAC), Organizatës së Institucioneve të Larta të Auditimit (INTOSAI), standardet për praktikat profesionale të auditimit të brendshëm, të nxjerra nga Instituti i Audituesëve të Brendshëm (IIA)”. Ministri i Financave me Urdhrin nr. 1714, datë 01.03.2004 përzgjodhi si standarde bazë të punës së auditimit të brendshëm publik standardet e IIA Florida/ SHBA.

2. Me përmirësimet e mëvonëshme, neni 6 i ligjit nr. 9720, datë 23.04.2007 “Për auditimin e brendshëm të sektorit publik” nominoi se “veprimtaria e auditimit të brendshëm në sektorin publik bazohet në këtë ligj, në standardet ndërkombëtare të auditimit të brendshëm, të pranuara për t’u zbatuar në Republikën e Shqipërisë. Ministri i Financave, me propozimin e Komitetit të Auditimit të Brendshëm, shpall standardet e auditimit të brendshëm”. Këto standarde janë inkuadruar në Manualin e ri të Auditimit të Brendshëm Publik, të miratuar nga Ministri i Financave me urdhrin nr. 69, date 29.09.2010.  

Shtjellim i hollësishëm i Standardeve Ndërkombëtare Për Praktikën Profesionale të Auditimit të Brendshëm (SNPPAB).

Aktivitetet e auditimit të brendshëm kryhen në ambiente të ndryshme ligjore dhe kulturore; në kuadër të organizatave që ndryshojnë nga qëllimi, madhësia, kompleksiteti dhe struktura; dhe nga persona brenda apo jashtë njësisë. Derisa ndryshimet mund të ndikojnë në praktikën e auditimit të brendshëm në çdo ambient, përputhja me Standardet ndërkombëtare për Praktikën Profesionale të Auditimit të Brendshëm është me rëndësi thelbësore nëse duhet të përmbushen përgjegjësitë e audituesve të brendshëm. Nëse audituesve të brendshëm u ndalohet me ligj që të jenë në përputhje me pjesë të caktuara të standardeve, ata duhet të jenë në përputhje me të gjitha pjesët e tjera të standardeve dhe të zbulojnë gjërat e duhura.

· Shërbimet e sigurisë përfshijnë vlerësimin objektiv të Audituesit të Brendshëm për evidencat, për të dhënë një mendim apo konkluzion të pavarur në lidhje me një proces, sistem apo ndonjë çështje tjetër në fjalë. Natyra dhe objekti i angazhimit të sigurisë përcaktohen nga Audituesi i Brendshëm. Në përgjithësi në shërbimet e sigurisë janë tre palë të përfshira (1) personi apo grupi i kyçur drejtpërsëdrejti në proces, sistem apo ndonjë çështje tjetër në fjalë – pronari i procesit; (2) personi ose grupi i cili e bën vlerësimin – audituesi i brendshëm, dhe (3) personi ose grupi i cili e përdor vlerësimin - përdoruesi.

· Shërbimet e konsulencës për nga natyra janë këshilluese, dhe në përgjithësi kryhen me kërkesën e veçantë të ndonjë klienti të angazhuar. Natyra dhe objekti i angazhimit të konsulencës përcaktohen me një marrëveshje me klientin e angazhuar. Shërbimet e konsulencës zakonisht përfshijnë tre palë (1) personin ose grupin i cili ofron këshilla – audituesi i brendshëm, dhe (2) personin ose grupin i cili kërkon dhe pranon këshilla – klientin e angazhuar. Kur kryen shërbime të konsulencës Audituesi i Brendshëm duhet të ruajë objektivitetin dhe të mos marrë përgjegjësinë e menaxhimit.

Qëllimi i Standardeve është: 

1. Të shpjegohen parimet themelore të cilat paraqesin praktikën e auditimit të brendshëm ashtu si duhet të jetë. 

2. Të sigurohet një kuadër për kryerjen dhe promovimin e aktiviteteve të auditimit të brendshëm të një rangu të gjerë që shtojnë vlerën. 

3. Të krijohen bazat për vlerësimin e performancës së auditimit të brendshëm. 

4. Kujdesi për proceset dhe operacionet e përmirësuara organizative. 
Standardet janë pjesë e Kuadrit (ose Kornizës) të Praktikave Profesionale. Kuadri i Praktikave Profesionale përfshin Përkufizimin e Auditimit të Brendshëm, Kodin e Etikës, Standardet, dhe udhëzuesit e tjerë. Udhëzuesi në lidhje me mënyrën se si mund të aplikohen standardet është përfshirë në Këshilluesit e Praktikave që janë nxjerrë nga Komiteti për Çështje Profesionale.

Standardet shfrytëzojnë terma të cilave u është dhënë domethënia e veçantë në Fjalor.

STANDARDET ATRIBUTIVE

1000 – Qëllimi, Autoriteti, dhe Përgjegjësitë
Qëllimi, autoriteti, dhe përgjegjësitë e aktivitetit të auditimit të brendshëm duhet të përcaktohen formalisht tek karta e auditimit të brendshëm, në përputhje me Përkufizimin e Auditimit të Brendshëm, Kodin e Etikës, dhe Standardet. Sh

efi ekzekutiv i auditimit duhet të rishikojë periodikisht kartën e auditimit të brendshëm dhe t’i paraqesë ato për miratim tek menaxhimi i lartë dhe bordi.

Interpretimi: 
 
Karta e Auditimit të Brendshëm është një dokument zyrtar që përcakton qëllimin, autoritetin dhe përgjegjësinë e aktivitetit të auditimit të brendshëm. Karta e auditimit të brendshëm përcakton pozicionin e aktivitetit të auditimit të brendshëm brenda organizatës, duke përfshirë natyrën e marrëdhënies funksionale të raportimit të shefit ekzekutiv të auditimit tek bordi; autorizon qasjen (aksesin) në të dhënat, personelin, dhe pasuritë fizike të rëndësishme që lidhen me kryerjen e angazhimeve; dhe përcakton qëllimin (fushëveprimin) e aktiviteteve të auditimit të brendshëm. Miratimi përfundimtar i Kartës së Auditimit të Brendshëm kryhet nga Bordi. 

1000.A1 – Natyra e shërbimeve të sigurisë që i ofrohen njësisë duhet të përcaktohet tek karta e auditimit të brendshëm. Nëse siguria duhet t`u jepet palëve jashtë njësisë, natyra e këtyre sigurimeve po ashtu duhet të përkufizohet tek karta e auditimit të brendshëm.

1000.C1 – Natyra e shërbimeve të konsulencës duhet të përcaktohet tek karta e auditimit të brendshëm.

1010 – Njohja e Përkufizimit të Auditimit të Brendshëm, Kodit të Etikës, dhe Standardeve tek Karta e Auditimit të Brendshëm.
Natyra detyruese e Përkufizimit të Auditimit të Brendshëm, Kodit të Etikës, dhe Standardeve duhet të njihet tek Karta e Auditimit të Brendshëm. Shefi ekzekutiv i auditimit duhet te diskutojë për Përkufizimin e Auditimit të Brendshëm, Kodin e Etikës dhe Standardet me menaxhimin e lartë dhe bordin.

1100 – Pavarësia dhe Objektiviteti
Aktiviteti i auditimit te brendshëm duhet të jetë i pavarur, dhe audituesit e brendshëm duhet të jenë objektiv / të paanshëm në kryerjen e punës së tyre. 

Interpretimi: 
 
Pavarësia është liria nga kushtet që kërcënojnë aftësinë e aktivitetit të auditimit të brendshëm ose shefin ekzekutiv të auditimit të brendshëm për të përmbushur përgjegjësitë në mënyrë të paanshme. Për të arritur shkallën e nevojshme të pavarësisë në përmbushjen e përgjegjësive të aktivitetit të auditimit të brendshëm, shefi ekzekutiv i auditimit ka akses të drejtpërdrejtë dhe të pakufizuar tek menaxhimi i lartë dhe bordi. Kjo mund të arrihet përmes një marrëdhënie të dyfishtë të raportimit. Kërcënimet e pavarësisë duhet të menaxhohen personalisht nga audituesi, në nivel funksional, të angazhimit dhe organizativ. 

 
Objektiviteti është një qëndrim i paanshëm mental (logjik), që lejon auditët e brendshëm për të kryer angazhimet në mënyrë të tillë, që ata të besojnë në produktin e punës së tyre dhe se nuk janë bërë kompromise me cilësinë. Objektiviteti kërkon që audituesët e brendshëm mos e nënshtrojnë gjykimin e tyre mbi çështjet e auditimit tek të tjerët. Kërcënimet e objektivitetit duhet të menaxhohen nga audituesi individualisht, në nivelet funksional dhe organizativ të angazhimit,.

 1110 – Pavarësia Organizative
Shefi ekzekutiv i auditimit duhet të raportojë tek një nivel në kuadër të njësisë që i mundëson aktivitetit të auditimit të brendshëm të përmbushë përgjegjësitë e veta. Shefi ekzekutiv i auditimit duhet t’i konfirmojë bordit, të paktën një herë në vit, pavarësinë organizative të aktivitetit të auditimit të brendshëm.

Interpretimi:
Pavarësia organizative është arritur në mënyrë efektive kur shefi ekzekutiv i auditimit raporton funksionalisht tek bordi. Shembuj të raportimeve funksionale te bordi, që përfshijnë bordin:

· Miratimi i kartës së auditimit të brendshëm; 

· Miratimi i planit të auditimit të brendshëm të bazuar në rreziqet.
· Marrja e komunikimeve nga ana e shefit ekzekutiv të auditimit mbi performancën e veprimtarisë së auditimit të brendshëm, në lidhje me ecurinë e planit të saj dhe çështje të tjera; 

· Miratimi i vendimeve në lidhje me emrimin dhe shkarkimin e shefit ekzekutiv të auditimit dhe, 

· Bërja e hetimeve të duhura, të kërkuara nga menaxhimi dhe drejtori ekzekutiv i auditimit për të përcaktuar nëse ka fusha të papërshtatshme ose burime të kufizuara. 

1110.A1 – Aktiviteti i auditimit të brendshëm duhet të jetë i lirë nga ndërhyrjet kur bëhet përcaktimi i objektit të auditimit të brendshëm, kur kryhet puna, dhe kur komunikohen rezultatet. 

1111 – Ndërveprimi i Drejtpërdrejtë me Bordin
Shefi ekzekutiv i auditimit duhet të komunikojë dhe ndërveprojë drejtpërdrejt me bordin.

1120 – Objektiviteti Individual 

Audituesit e brendshëm duhet të mbajnë qëndrim të paanshëm, dhe duhet t`i shmangen konfliktit të interesit. 

Interpretimi: 
 
Konflikti i interesave është një situatë në të cilën një audit i brendshëm, që është në një pozicion besimi, ka një konkurrencë me interesat profesionale ose personale. Interesat e tilla konkurruese mund të bëjnë të vështirë përmbushjen e detyrave të paanshme të tij ose të saj. Konflikti i interesave ekziston edhe nëse nuk kanë rezultatuar veprime joetike e të pahijshme. Konflikti i interesave mund të krijojë një pamje të papërshtatëshme, që mund të minojë besimin te auditi i brendshëm, aktiviteti i auditimit të brendshëm, dhe tek profesioni. Një konflikt interesash mund të pengojë ose dëmtojë aftësinë e individit për të kryer objektivisht detyrat dhe përgjegjësitë e tij. 

1130 – Dëmtimi i pavarësisë ose objektivitetit 
Nëse pavarësia ose objektiviteti dëmtohet ose duket se është dëmtuar, detajet e dëmtimit duhet t`u bëhen të njohura apo t`u zbulohen palëve përkatëse. Natyra e zbulimit do të varët nga dëmtimi. 

Interpretimi:
 
Dëmtimet e pavarësisë organizative dhe objektivitetit individual mund të përfshijnë, por nuk kufizohen, në konfliktet personale të interesit, kufizimet e fushëveprimit, kufizimet në qasjen mbi të dhënat, personelin dhe pronat, dhe burimet e kufizuara, të tilla si financimi.

Përcaktimi i pjesëve të përshtatshme për të cilat detajet e një dëmtimi të pavarësisë apo objektivitetit duhet të shpalosen, janë në varësi nga pritjet e veprimtarisë së auditimit të brendshëm dhe përgjegjësitë e shefit ekzekutiv të auditimit para menaxhimit të lartë dhe bordit, siç përshkruhet në kartën e auditimit të brendshëm.

1130.A1 – Audituesit e brendshëm duhet të përmbahen për vlerësimin e operacioneve specifike për të cilat ata më parë kanë qenë përgjegjës. Objektiviteti konsiderohet si i dëmtuar nëse një auditues i brendshëm ofron shërbime të sigurisë për një aktivitet, për të cilin audituesi i brendshëm ka pasur përgjegjësi gjatë vitit të kaluar. 

1130.A2 – Angazhimet e sigurisë për funksionet mbi të cilat shefi ekzekutiv i auditimit ka përgjegjësi duhet të mbikëqyren nga një palë jashtë aktivitetit të auditimit të brendshëm. 

 1130.C1 – Audituesit e brendshëm mund të ofrojnë shërbime konsulence në lidhje me operacionet për të cilat ata kanë pasur përgjegjësi paraprake. 

1130.C2 – Nëse audituesit e brendshëm kanë dëmtime potenciale të pavarësisë ose objektivitetit që ka të bëjë me shërbimet e propozuara të konsulencës, kjo duhet t`i bëhet e ditur klientit të angazhimit përpara se të pranohet angazhimi.
1200 – Zotësia dhe Kujdesi i Duhur Profesional. 

Angazhimet duhet të kryhen me zotësinë dhe me kujdesin e duhur profesional. 

1210 – Zotësia (Mjeshtria).
Audituesit e brendshëm duhet të zotërojnë njohuri, aftësi dhe kompetenca të tjera të nevojshme për të përmbushur përgjegjësitë e tyre individuale. Aktiviteti i auditimit të brendshëm si tërësi duhet të zotërojë ose fitojë njohuritë, aftësitë dhe kompetencat e nevojshme për përmbushjen e përgjegjësive të veta. 

Interpretimi:
 
Njohuritë, aftësitë dhe kompetencat e tjera janë një term i përbashkët që i referohet aftësive profesionale të kërkuara për auditët e brendshëm për të kryer në mënyrë efektive përgjegjësitë e tyre profesionale. Auditët e brendshëm janë të inkurajuar të demonstrojnë aftësitë e tyre me marrjen e certifikatave dhe kualifikimeve të duhura, të tilla si Audit i Brendshëm i Certifikuar dhe emërtime të tjera të ofruara nga Instituti i Audituesëve të Brendshëm dhe organizatat e tjera përkatëse profesionale.

1210.A1 – Shefi ekzekutiv i auditimit duhet të marrë këshilla dhe ndihmë kompetente nëse personeli i auditimit të brendshëm nuk ka njohuri, aftësi, apo kompetenca të tjera për kryerjen e tërë angazhimit apo një pjese të tij. 

1210.A2 – Audituesi i brendshëm duhet të ketë njohuri të mjaftueshme për vlerësimin e rreziqeve të mashtrimit, dhe mënyrën me të cilën ato janë menaxhuar nga organizata, por nuk pritet që ai të ketë ekspertizën e një personi që përgjegjësi primare ka zbulimin dhe hetimin e mashtrimit. 

1210.A3 – Auditët e brendshëm duhet të kenë njohuri të mjaftueshme mbi rreziqet kryesore të teknologjisë së informacionit, të kontrollit dhe teknikat e auditivit, bazuar në teknologjinë e disponueshme për kryerjen e punës së tyre të caktuar. Megjithatë, jo të gjithë audituesët e brendshëm pritet që të kenë ekspertizën e një audituesi të brendshëm përgjegjësi kryesore e të cilit është auditimi i teknologjisë së informacionit.
1210.C1 – Shefi ekzekutiv i auditimit duhet të refuzojë angazhimin e konsulencës ose të marrë këshilla dhe ndihmë nëse audituesve të brendshëm u mungojnë njohuritë, aftësitë apo kompetencat e tjera të nevojshme për kryerjen e të gjithë ose një pjese të angazhimit.

1220 – Kujdesi i Duhur Profesional 

Audituesit e brendshëm duhet të aplikojnë kujdesin dhe aftësinë e pritshme të një audituesi të brendshëm kompetent e me maturi të arsyeshme. Kujdesi i duhur profesional nuk nënkupton pagabueshmëri. 

1220.A1 – Audituesi i brendshëm duhet të ushtrojë kujdesin e duhur profesional duke marrë në konsideratë:

· Shkallën e punës së nevojshme për arritjen e objektivave të angazhimit.

· Kompleksitetin relativ, materialitetin, ose rëndësinë e çështjeve për të cilat aplikohen procedur at e sigurisë.

· Përshtatshmërinë dhe efektivitetin e proceseve të menaxhimit të riskut kontrollit dhe qeverisjes.

· Probabilitetin për gabime të rëndësishme, parregullsi, apo mospërputhje; dhe

· Koston e sigurisë në lidhje me përfitimet e mundshme. 

1220.A2 – Në ushtrimin e kujdesit të duhur profesional audituesi i brendshëm duhet të konsiderojnë përdorimin e teknologjisë në auditim dhe teknikat e tjera të analizës së të të dhënave. 

1220.A3 – Audituesi i brendshëm duhet të jetë vigjilent ndaj risqeve të rëndësishme (domethënëse) të cilat mund të ndikojnë objektivat, operacionet apo burimet. Megjithatë, vetëm procedurat e sigurisë, edhe atëherë kur kryhen me kujdesin e duhur profesional, nuk garantojnë se të gjitha risqet rëndësishme do të identifikohen. 

1220.C1 – Audituesi i brendshëm duhet të ushtrojë kujdes të duhur profesional gjatë angazhimit të konsulencës duke marrë në konsiderim: 
· Nevojat dhe pritshmëritë e klientëve, përfshirë natyrën, kohën dhe komunikimin e rezultateve të angazhimit; 

· Kompleksitetin relativ dhe shkallën e punës së nevojshme për arritjen e objektivave të angazhimit; dhe

· Koston e angazhimit të konsulencës në raport me përfitimet e mundshme.

1230 – Zhvillimi i vazhdueshëm profesional 
Audituesit e brendshëm duhet të rrisin njohuritë, aftësitë dhe kompetencat e tjera të tyre përmes zhvillimit të vazhdueshëm profesional. 

1300 – Sigurimi i Cilësisë dhe Programi i Përmirësimit

Shefi ekzekutiv i auditimit duhet të zhvillojë dhe mirëmbajë sigurimin e cilësisë dhe programin e përmirësimit të cilët mbulojnë të gjitha aspektet e aktivitetit të auditimit të brendshëm. 

Interpretimi:
 
Një program përmirësimi dhe i sigurimit të cilësisë hartohet për të mundësuar një vlerësim të konformitetit (përputhjes) së aktivitetit të auditimit të brendshëm me Përkufizimin e Auditimin të Brendshëm dhe Standardet dhe një vlerësim nëse auditët e brendshëm zbatojnë Kodin e Etikës. Programi gjithashtu vlerëson efikasitetin dhe efektivitetin e veprimtarisë së auditimit të brendshëm dhe identifikon mundësitë për përmirësim.

1310 – Kërkesat e Sigurimit të Cilësisë dhe Programet e Përmirësimit 

Sigurimi i cilësisë dhe programet e përmirësimit duhet të përfshijnë të dy vlerësimet të brendshme dhe të jashtme.
1311 – Vlerësimet e Brendshme
Vlerësimet e Brendshme duhet të përfshijnë: 

· Monitorimin e vazhdueshëm të performancës së aktivitetit të auditimit të brendshëm; dhe 

· Rishikimet periodike të cilat kryhen përmes një vet-vlerësimi apo përmes personave të tjerë brenda njësisë, me njohuri të mjaftueshme mbi praktikat e auditimit të brendshëm. 

Interpretimi:
 
Monitorimi i vazhdueshëm është një pjesë integrale e mbikëqyrjes shqyrtimit, dhe matjes së përditëshme të aktivitetit të auditimit të brendshëm. Monitorimi i vazhdueshëm është i përfshirë në politikat dhe praktikat rutinë që përdoren për të menaxhuar aktivitetin e auditimit të brendshëm dhe përdor proceset, mjetet, dhe informacione që konsiderohen të nevojshme për të vlerësuar përputhjen me Përkufizimin e Auditimit të Brendshëm, Kodin e Etikës, dhe Standardet.

Rishikimet periodike janë vlerësime të kryera për të vlerësuar përputhjen me Përkufizimin e Auditimit të Brendshëm, Kodin e Etikës, dhe Standardet.

Njohuria e mjaftueshme e praktikave të auditimit të brendshëm kërkon të paktën kuptimin e të gjitha elementeve të Kuadrit të Praktikave Profesionale Ndërkombëtare.

1312 – Vlerësimet e Jashtme
Vlerësimet e jashtme duhet të kryhen të paktën një herë në pesë vjet nga një rishikues i kualifikuar dhe i pavarur, ose nga një grup rishikuesish jashtë organizatës. Shefi ekzekutiv i auditimit duhet të diskutojë me bordin: 

· Nevojën për vlerësime të jashtme më të shpeshta; dhe 

· Kualifikimet dhe pavarësinë e rishikuesve të jashtëm apo grupeve të rishikimit, duke përfshirë konfliktin potencial të interesit.

Interpretimi:
 
Një rishikues i kualifikuar ose një ekip rishikimi demonstrojnë kompetencë në dy zona: në praktikën profesionale të auditimit të brendshëm dhe në procesin e vlerësimit të jashtëm. Kompetenca mund të demonstrohet përmes gërshetimit të eksperiencës (përvojës) dhe të mësuarit teorik. Përvoja e fituar në organizata të ngjashme nga madhësia, kompleksiteti, sektorët ose industria, dhe çështjet teknike janë më të vlefshme se përvojat më pak të rëndësishme. Në rastin e një ekipi vlerësues, jo të gjithë anëtarët e ekipit nevojitet të kenë të gjitha kompetencat; por është ekipi si një i tërë që duhet të jetë i kualifikuar. Shefi ekzekutiv i auditimit përdor gjykimin profesional kur vlerëson nëse një rishikues apo një ekip rishikimi demonstrojnë kompetencë të mjaftueshme për të qenë të kualifikuar.

Rishikues ose grup rishikimi i pavarur do të thotë të mos kesh konflikt real interesash ose një konflikt në dukje dhe të mos jesh pjesë apo nën kontrollin e organizatës, të cilës i përket aktiviteti i auditimit të brendshëm 

1320 – Raportimi për Sigurimin e Cilësisë dhe Programin e Përmirësimit 
 Shefi ekzekutiv i auditimit duhet të komunikojë rezultatet e sigurimit të cilësisë dhe programit të përmirësimit tek menaxhimi i lartë dhe tek bordi. 

Interpretimi:
 
Forma, përmbajtja, dhe frekuenca (denduria) e komunikimit të rezultateve të sigurimit të cilësisë dhe programit të përmirësimit caktohet përmes diskutimeve me drejtuesit e lartë dhe me bordin dhe konsiderohet përgjegjësi e aktivitetit të auditimit të brendshëm dhe e shefit ekzekutiv të auditivit, siç e përmban karta e auditimit të brendshëm. Për të demonstruar pajtueshmërinë (përputhjen) me Përkufizimin e auditimin e brendshëm, Kodin e Etikës, dhe Standardet, rezultatet e vlerësimeve periodike të jashtme dhe të brendshme janë komunikuar si të tilla pas përfundimit të vlerësimeve dhe rezultatet e monitorimit të vazhdueshëm janë komunikuar të paktën çdo vit. Rezultatet përfshijnë vlerësimet e rishikuesve ose të ekipeve të rishikimit në respektimin e shkallës së përputhjes (pajtueshmërisë).

1321– Përdorimi i "Janë kryer në përputhje me Standardet Ndërkombëtare për Praktikat Profesionale të Auditimit të Brendshëm" 
 Shefi ekzekutiv i auditimit mund të deklarojë se aktiviteti i auditimit të brendshëm është në përputhje me Standardet Ndërkombëtare për Praktikat Profesionale të Auditimit të Brendshëm vetëm nëse rezultatet e sigurimit të cilësisë dhe programit të përmirësimit e mbështesin këtë deklaratë. 

Interpretimi:

 
Aktiviteti i auditimit të brendshëm është në përputhje me standardet, kur ai arrin rezultatet e përshkruara në Përkufizimin e Auditimit të Brendshëm, Kodin e Etikës dhe Standardet. Rezultatet e sigurimit të cilësisë dhe programit të përmirësimit, përfshijnë rezultatet e dy vlerësimeve: të brendshme dhe të jashtme. Të gjitha aktivitetet e auditimit të brendshëm duhet të jenë rezultat i vlerësimeve të brendshme. Aktivitetet e auditimit të brendshëm në ekzistencë, të paktën një herë në pesë vjet duhet të kenë rezultatet e vlerësimeve të jashtme.
1322– Njoftimi (shpalosja) për Mospërputhjet
Kur mospërputhja me Përkufizimin e Auditimit të Brendshëm, Kodin e Etikës, apo Standardet ndikon në objektin apo funksionimin e përgjithshëm të aktivitetit të auditimit të brendshëm, shefi ekzekutiv i auditimit duhet të shpalosë (zbulojë) mospërputhjen dhe ndikimin e saj tek menaxhimi i lartë dhe bordi.

STANDARDET E PERFORMANCËS

2000 – Menaxhimi i aktivitetit të auditimit të brendshëm. 
 Shefi ekzekutiv i auditimit duhet të menaxhojë aktivitetin e auditimit të brendshëm në mënyrë efektive për të siguruar shtimin e vlerës së organizatës. 

 Interpretimi:
 
Aktiviteti i auditimit të brendshëm është menaxhuar në mënyrë efektive kur:
· Rezultatet e punës së aktivitetit të auditimit të brendshëm arrijnë qëllimet dhe përgjegjësitë e përfshira në kartën auditimit të brendshëm;

· Aktiviteti i auditimit të brendshëm është në përputhje me përkufizimin e auditimin e brendshëm dhe standardet; dhe 

· Individët që janë pjesë e aktivitetit të auditimit të brendshëm demonstrojnë përputhje me Kodin e Etikës dhe Standardet.
Aktiviteti i auditimit të brendshëm shton vlerën e organizatës (dhe palëve të interesuara të saj), kur ai jep siguri objektive dhe të rëndësishme, dhe kontribuon në efektivitetin dhe efikasitetin e qeverisjes, menaxhimin e rrezikut, dhe proceset e kontrollit.
2010 – Planifikimi

Shefi ekzekutiv i auditimit duhet të përpilojë plane të bazuara në risk për të përcaktuar prioritetet e aktivitetit të auditimit të brendshëm, në përputhje me qëllimet e organizatës. 

Interpretimi:
 
Shefi ekzekutiv i auditimit është përgjegjës për zhvillimin e një plani të bazuar në rrisqet (rreziqet). Shefi ekzekutiv i auditimit të marrë parasysh kuadrin e rrisqeve në menaxhimin e organizatës, duke përfshirë nivelet e rreziqeve të vendosur nga menaxhimi për aktivitetet të ndryshme ose pjesë të organizatës. Nëse ky kuadër nuk ekziston, shefi ekzekutiv i auditimit përdor gjykimin e tij / saj mbi rreziqet pas konsultimeve me drejtuesit e lartë dhe bordin.

2010.A1 – Plani i aktivitetit të angazhimit të auditimit të brendshëm duhet të bazohet në vlerësimin e risqeve të dokumentuara, që bëhet të paktën një herë në vit. Informacionet e menaxhimit të lartë dhe bordit duhet të merren në konsideratë në këtë proces. 

2010.A2 – Shefi ekzekutiv i auditimit duhet të identifikojë dhe të marrë parasysh pritjet e menaxhimit të lartë, të bordit, dhe aktorëve tjerë të interesuar për opinionet e auditimit të brendshëm dhe konkluzionet e tjera.

2010.C1 – Shefi ekzekutiv i auditimit duhet të marrë në konsideratë pranimin e angazhimeve të propozuara të konsulencës në bazë të mundësisë së angazhimit që të përmirësojë menaxhimin e riskut, të shtojë vlerën, dhe të përmirësojë operacionet e organizatës. Këto angazhime që janë pranuar duhet të përfshihen në plan. 

2020 – Komunikimi dhe Miratimi

Shefi ekzekutiv i auditimit duhet të komunikojë planet e aktivitetit të auditimit të brendshëm dhe kërkesat për burime, përfshirë ndryshimet e rëndësishme të përkohshme, tek menaxhimi i lartë dhe tek bordi për rishikim dhe aprovim. Shefi ekzekutiv i auditimit duhet po ashtu të komunikojë ndikimin e kufizimeve të burimeve. 

2030 – Menaxhimi i Burimeve

Shefi ekzekutiv i auditimit duhet të sigurojë se burimet e auditimit të brendshëm janë të përshtatshme, të mjaftueshme, dhe të shpërndara në mënyrë efektive për të arritur planin e aprovuar. 
Interpretimi:
 
Referime të përshtatshme mbi kombinimin e njohurive, aftësive dhe kompetencave të tjera nevojiten për realizimin e planeve. Mjaftueshmëria i referohet sasisë së burimeve të nevojshme për të përmbushur planin. Burimet janë shpërndarë në mënyrë efektive kur ato janë përdorur në një mënyrë që optimizon realizimin e planit.

2040 – Politikat dhe Procedurat

Shefi ekzekutiv i auditimit duhet të themelojë politika dhe procedura që udhëzojnë aktivitetin e auditimit të brendshëm. 

Interpretimi:
 
Forma dhe përmbajtja e politikave dhe procedurave janë të varura nga madhësia dhe struktura e veprimtarisë së auditimit të brendshëm dhe kompleksiteti i punës së tij.
2050 – Koordinimi

Shefi ekzekutiv i auditimit duhet të ndajë informacione dhe të koordinojë aktivitetet me ofruesit e tjerë të brendshëm dhe të jashtëm të shërbimeve përkatëse të sigurisë dhe të konsulencës për të siguruar përfshirjen e duhur dhe për të minimizuar dyfishimin (dublimin) e përpjekjeve.

2060 – Raportimi tek Menaxhimi i lartë dhe tek Bordi 

Shefi ekzekutiv i auditimit duhet të raportojë në mënyrë periodike te bordi dhe te menaxhimi i lartë në lidhje me qëllimin, autoritetin, përgjegjësinë, dhe kryerjen e aktivitetit të auditimit të brendshëm në relacion me planin e tij. Raportimi duhet po ashtu të përfshijë ekspozimet e rëndësishme ndaj riskut dhe çështjet e kontrollit, duke përfshirë rreziqet e mashtrimit, çështjet e qeverisjes, dhe çështjet e tjera të nevojshme apo të kërkuara nga bordi dhe menaxhimi i lartë. 

Interpretimi:
 
Shpeshtësia dhe përmbajtja e raportimit përcaktohen në diskutim me drejtuesit e lartë dhe bordin dhe varet nga rëndësia e informacionit që do të komunikohet dhe urgjenca e veprimeve që merren nga menaxhmenti i lartë ose bordi.

2070–Siguruesi i shërbimit të jashtëm dhe përgjegjësia organizative për Auditimin e Brendshëm 
Kur një ofrues i shërbimit të jashtëm shërben si aktivitet i auditimit të brendshëm, ofruesi duhet të jetë i vetëdijshëm se organizata ka përgjegjësinë për mbajtjen e një veprimtarie efektive të auditimit të brendshëm.

 
Interpretimi:
 
Kjo përgjegjësi është demonstruar përmes sigurimit të cilësisë dhe programit të përmirësimit, të cilat vlerësojnë përputhjen me Përkufizimin e auditimin e brendshëm, Kodin e Etikës dhe Standardet.
2100– Natyra e Punës

Aktiviteti i auditimit të brendshëm duhet të vlerësojë dhe kontribuojë në përmirësimin e proceseve të menaxhimit të rrezikut, kontrollit dhe qeverisjes duke përdorur metoda sistematike dhe të disiplinuara.

2110 – Qeverisja

Aktiviteti i auditimit të brendshëm duhet të vlerësojë dhe të bëjë rekomandimet e duhura për përmirësimin e procesit të qeverisjes në realizimin e objektivave të saj të mëposhtme:

· Promovimi (nxitja) i etikës dhe i vlerave të përshtatshme brenda organizatës;

· Sigurimi i menaxhimit efektiv të performancës organizative dhe të llogaridhënies.

· Komunikimi i informacionit mbi rreziqet dhe kontrollin për zonat e përshtatshme të organizatës, dhe

· Koordinimi i aktiviteteve të komunikimit dhe informacionit midis bordit, auditëve të jashtëm dhe të brendshëm dhe menaxhimit.

2110.A1 – Aktiviteti i auditimit të brendshëm duhet të vlerësojnë hartimin, zbatimin, dhe efektivitetin e etikës organizative në lidhje me objektivat, programet dhe aktivitetet.


2110.A2 – Aktiviteti i auditimit të brendshëm duhet të vlerësojë nëse qeverisja e teknologjisë së informacionit mbështet strategjitë dhe objektivat e organizatës.

2120 – Menaxhimi i Rrezikut
Aktiviteti i auditimit të brendshëm duhet të vlerësojë efektivitetin dhe të kontribuojë në përmirësimin e proceseve të menaxhimit të riskut. 

Interpretimi:
Përcaktimi nëse proceset e menaxhimit të rrezikut janë efektive, është një gjykim që rezulton nga vlerësimi i auditimit të brendshëm që:

· objektivat organizative mbështeten dhe lidhen me misionin e organizatës;
·  rreziqet më të rëndësishme janë identifikuar dhe vlerësuar;
· reagimet (përgjigjet) e duhura janë zgjedhur për rreziqet e organizatës dhe
· informata relevante mbi rreziqet janë kapur dhe komunikuar në kohën e duhur në gjithë organizatën, duke ia bërë të mundura personelit, menaxhimit dhe bordit për të kryer përgjegjësitë e tyre.

Aktiviteti i auditimit të brendshëm mund të mbledh informacione për të mbështetur këtë vlerësim gjatë angazhimeve të shumta. Rezultatet e këtyre angazhimeve, kur shikohen së bashku, japin një kuptim mbi proceset e menaxhimit të rreziqeve në organizatë dhe efektivitetin e tyre.

Proceset e menaxhimit të rrezikut janë monitoruar nëpërmjet menaxhimit të vazhdueshëm të aktiviteteve, vlerësimeve të veçanta, ose të dyja.

2120.A1 – Aktiviteti i auditimit të brendshëm duhet të vlerësojë ekspozimin ndaj riskut i cili ka të bëjë me qeverisjen e organizatës, operacionet, dhe sistemet informative në lidhje me: 

 •Besueshmërinë dhe integritetin e informacioneve financiare dhe operacionale. 

 • Efektivitetin dhe eficencën e operacioneve dhe programeve. 

 • Ruajtjen e aseteve; dhe

 • Përputhjen me ligjet, rregulloret, politikat, procedurat dhe kontratat. 

2120.A2 – Aktiviteti i auditimit të brendshëm duhet të vlerësojë mundësinë e ndodhjes së mashtrimit dhe mënyrën se si organizata e menaxhon riskun e mashtrimit.

2120.C1 – Gjatë angazhimeve të konsulencës, audituesit e brendshëm duhet të adresojnë riskun në përputhje me objektivat e angazhimit dhe të jenë vigjilentë ndaj ekzistencës së të risqeve të tjera thelbësorë. 

2120.C2 – Audituesit e brendshëm duhet të inkorporojnë njohuritë për risqet e marra nga angazhimet e konsulencës në procesin e identifikimit dhe vlerësimit të proceseve të menaxhimit të riskut të organizatës. 
2120.C3 –Gjatë ndihmimit të menaxhimit për ngritjen apo përmirësimin e proceseve të menaxhimit të riskut, audituesit e brendshëm nuk duhet të marrin asnjë përgjegjësi menaxheriale për menaxhimin faktik të risqeve. 

2130 – Kontrolli

Aktiviteti i auditimit të brendshëm duhet të ndihmojë organizatën në mirëmbajtjen e kontrolleve efektive duke kryer vlerësimin e efektivitetit dhe eficencës së tyre dhe duke nxitur përmirësimin e vazhdueshëm.

2130.A1 – Aktiviteti i auditimit të brendshëm duhet të vlerësojë ekspozimin ndaj riskut i cili ka të bëjë me qeverisjen, operacionet e njësisë, dhe sistemet e informacionit në lidhje me: 

•Besueshmërinë dhe integritetin e informacioneve financiare dhe operacionale. 

• Efektivitetin dhe eficencën e operacioneve dhe programeve. 

• Ruajtjen e aseteve; dhe

• Përputhjen me ligjet, rregulloret, politikat, procedurat dhe kontratat:
2130.C1 – Audituesit e brendshëm duhet të inkorporojnë njohurinë për kontrollet e marra nga angazhimet e konsulencës në procesin e vlerësimit të proceseve të kontrolleve të organizatës. 
2200 – Planifikimi i Angazhimit


Audituesit e brendshëm duhet të përgatisin dhe të dokumentojnë një plan për secilin angazhim, përfshirë fushën, objektivat, kohën dhe ndarjet e burimeve. 

2201 – Konsideratat e Planifikimit

Në planifikimin e angazhimit, audituesit e brendshëm duhet të marrin në konsideratë: 

· Objektivat e aktivitetit që rishikohet dhe mjetet përmes të cilave aktiviteti e kontrollon performancën e tij;

· Rreziqet më domethënëse për aktivitetin, objektivat, burimet dhe operacionet e tij dhe mjetet përmes të cilave ndikimi i mundshëm i rrezikut mbahet në një nivel të pranueshëm;

· Përshtatshmërinë dhe efektivitetin e menaxhimit të riskut të aktivitetit dhe sistemet e kontrollit të krahasuara me një kornizë relevante të kontrollit apo një model; dhe

· Mundësitë për të bërë përmirësime të rëndësishme në sistemet e menaxhimin të riskut dhe proceseve të kontrollit të aktivitetit.

2201.A1 – Kur planifikohet një angazhim për palët jashtë njësisë, audituesit e brendshëm duhet të bëjnë një marrëveshje me shkrim me ta në lidhje me objektivat, objektin, përgjegjësitë përkatëse dhe pritshmëri të tjera, përfshirë kufizimet në lidhje me shpërndarjen e rezultateve të angazhimit dhe qasjen (eksesin) mbi të dhënat e angazhimit. 

2201.C1 – Audituesit e brendshëm duhet të bëjnë një marrëveshje me klientët e angazhimit të konsulencës në lidhje me objektivat, objektin, përgjegjësitë përkatëse dhe pritshmëritë e klientëve. Për angazhime të rëndësishme, këto kuptime duhet të dokumentohet. 

2210 – Objektivat e Angazhimit

Objektivat duhet të përcaktohen për çdo angazhim.

2210.A1 – Audituesit e brendshëm duhet të kryejnë një vlerësim paraprak për rreziqet e lidhura me aktivitetin që është duke u rishikuar. Objektivat e angazhimit duhet t’i reflektojnë rezultatet e këtij vlerësimi. 

2210.A2 – Gjatë zhvillimit të objektivave të angazhimit, audituesi i brendshëm duhet të ketë parasysh probabilitetin për gabime, mashtrim, mospërputhje dhe ekspozime të tjera të rëndësishme.

2210.A3 – për vlerësimin e kontrolleve nevojiten kritere të përshtatshme. Audituesit e Brendshëm duhet të përcaktojnë shtrirjen e kritereve të përshtatshme të vendosura nga menaxhimi për të përcaktuar nëse objektivat dhe qëllimet janë arritur. Nëse janë të përshtatshme, audituesit e brendshëm mund t’i përdorin këto kritere gjatë kryerjes së vlerësimit. Nëse nuk janë të përshtatshme, audituesit e brendshëm duhet të punojnë me menaxhimin që të zhvillojnë kriteret e përshtatshme për vlerësim. 

2210.C1 – Objektivat e angazhimit të konsulencës duhet të adresojnë risqet, kontrollet dhe proceset e qeverisjes deri në masën e rënë dakord me klientin.

2210.C2 –Objektivat e angazhimeve të konsulencës duhet të jenë në përputhje me vlerat, strategjitë, dhe objektivat e organizatës.

2220 – Objekti i Angazhimit

Objekti i përcaktuar duhet të jetë i mjaftueshëm për të përmbushur objektivat e angazhimit. 

2220.A1 - Objekti i angazhimit duhet të përfshijë marrjen në konsideratë të sistemeve, shënimeve, personelit dhe pasurive fizike relevante, përfshirë edhe ato që kontrollohen nga palët e treta.

2220.A2 – Nëse gjatë angazhimit të sigurisë paraqiten mundësi të rëndësishme konsulence , duhet të arrihet një marrëveshje specifike e shkruar sa i përket objektivave, objektit, përgjegjësive përkatëse dhe pritshmërive të tjera, dhe rezultatet e angazhimit të konsulencës duhet të komunikohen sipas standardet e konsulencës.

2220.C1 – Gjatë kryerjes së angazhimeve të konsulencës , audituesit e brendshëm duhet të sigurojnë që objekti i angazhimit mjafton për të adresuar objektivat e rëna dakord. Nëse audituesit e brendshëm gjatë angazhimit, kanë rezerva rreth objektit , këto duhet të diskutohen me klientin për të përcaktuar nëse duhet të vazhdohet me angazhimin .

2220.C2 – Gjatë angazhimeve të konsulencës, auditët e brendshëm duhet të adresojnë kontrollet në përputhje me objektivat e angazhimit dhe të jenë vigjilent për çështje të rëndësishme të kontrollit.

2230 – Shpërndarja e Burimeve të Angazhimit

Audituesit e brendshëm duhet të përcaktojnë burimet e përshtatshme për arritjen e objektivave të angazhimit. Caktimi i personelit duhet të bazohet në vlerësimin e natyrës dhe kompleksitetit të çdo angazhimi, kufizimeve kohore dhe burimeve në dispozicion.

2240 – Programi i Punës për Angazhim

Audituesit e brendshëm duhet të zhvillojnë programet e punës me të cilat arrihen objektivat e angazhimit. Këto programe të punës duhet të regjistrohen.

2240.A1 – Programet e punës duhet të krijojnë procedura për identifikimin, analizimin, vlerësimin dhe dokumentimin e informacioneve gjatë angazhimit. Programi i punës duhet të aprovohet para se të implementohet, dhe çdo ndryshim duhet të aprovohet menjëherë.

2240.C1 – Programet e punës për angazhimet e konsulencës mund të ndryshojnë në formë dhe përmbajtje, në varësi të natyrës së angazhimit. 

2300 – Kryerja e angazhimit

Audituesit e brendshëm duhet të identifikojnë, analizojnë, vlerësojnë dhe regjistrojnë informacione të mjaftueshme për të arritur objektivat e angazhimeve. 

2310 – Identifikimi i informacioneve 
Audituesit e brendshëm duhet të identifikojnë informacione të mjaftueshme, të besueshme, relevante dhe të dobishme për të arritur objektivat e angazhimit. 

 
Interpretimi:
Informacioni i mjaftueshëm është i bazuar në fakte, kompetent, dhe bindës në mënyrë të matur, informues për personat që të arrijnë në konkluzione të njëjta si auditët. Informacion i besueshëm është informacioni më i mirë i arritshëm përmes përdorimit të teknikave të përshtatshme të angazhimit. Informacioni i përshtatshëm mbështetet në vërejtjet dhe rekomandimet e angazhimit dhe është në përputhje me objektivat e angazhimit. Informacionet e dobishme ndihmojnë organizatën në përmbushjen e qëllimeve të saj.
2320 – Analiza dhe Vlerësimi 
Audituesit e brendshëm duhet t’i bazojnë konkluzionet dhe rezultatet e angazhimeve në analizat dhe vlerësimet e duhura. 

2330 – Dokumentimi i informacioneve

Audituesit e brendshëm duhet të regjistrojnë informacione relevante për të mbështetur konkluzionet dhe rezultatet e angazhimit.

2330.A1 – Shefi ekzekutiv i auditimit duhet të kontrollojë aksesin në të dhënat (qasjet) e angazhimit. Shefi ekzekutiv i auditimit duhet ta marrë aprovimin e menaxhimit të lartë dhe/apo këshilltarit ligjor para se të japë këto shënime tek palët e jashtme, sipas nevojës.

2330.A2 – Shefi ekzekutiv i auditimit duhet të përgatisë kërkesat për ruajtjen e shënimeve të angazhimit pavarësisht mjetit ku është ruajtur çdo e dhënë. Këto kërkesa për ruajtje duhet të jenë në pajtim me udhëzimet e organizatës dhe ndonjë kërkesë rregullatore përkatëse apo kërkesat e tjera.

2330.C1 – Shefi ekzekutiv i auditimit duhet të përpunojë politikat që qeverisin kujdesin dhe ruajtjen e shënimeve të angazhimit, si dhe lëshimin (nxjerrjen) e tyre palëve të brendshme dhe të jashtme. Këto politika duhet të jenë në përputhje me udhëzuesit e njësisë, si dhe me kërkesat përkatëse rregullatore apo kërkesat e tjera. 

2340 – Mbikëqyrja e angazhimit
Angazhimet duhet të mbikëqyren siç duhet për të siguruar se arrihen objektivat, sigurohet cilësia dhe zhvillohet stafi.

2400 – Komunikimi i Rezultateve

Audituesit e brendshëm duhet të komunikojnë rezultatet e angazhimit.

2410 – Kriteret për komunikim
Komunikimet duhet të përfshijë objektivat dhe fushën e angazhimeve, si dhe konkluzionet, rekomandimet dhe planet e veprimit të aplikueshëm.

2410.A1 – Komunikimi përfundimtar i rezultateve të angazhimit duhet që sipas nevojës të përmbajë opinion e përgjithshëm të audituesit të brendshëm dhe/apo konkluzionet.

Interpretimi:
Opinionet në nivelin e angazhimit mund të jenë vlerësime, konkluzione, apo përshkrime të tjera të rezultateve. Një angazhim i tillë mund të jetë në lidhje me kontrollin e proceseve të veçanta, rreziqeve, apo njësive të biznesit. Formulimi i mendimeve të tilla kërkon marrjen në konsideratë të rezultateve të angazhimit dhe rëndësinë e tyre.
2410.A2 –Audituesit e brendshëm inkurajohen të vërtetojnë përmbushje të kënaqshme të komunikimeve të angazhimit.
2410.A3 – Gjatë lëshimit të rezultateve të angazhimit për palët jashtë organizatës, komunikimi duhet të përfshijë kufizime në shpërndarjen dhe përdorimin e rezultateve.
2410.C1 – Komunikimi i progresit dhe i rezultatit të angazhimeve të konsulencës do të ndryshojë në formë dhe përmbajtje, në varësi të natyrës së angazhimeve dhe nevojave të klientit.
2420 – Cilësia e Komunikimeve
Komunikimet duhet të jenë të sakta, objektive, të qarta, koncize, konstruktive, të plota dhe në kohë. 

Interpretimi:
 
Komunikimet e sakta janë të lira nga gabimet dhe shtrembërimet dhe janë besnike në të kuptuarin e fakteve themelore. Komunikimi objektiv janë drejtësia, paanshmëria, dhe të paanësia dhe janë rezultat i një vlerësimi të drejtë dhe të balancuar të të gjitha fakteve dhe rrethanave relevante. Komunikimi i qartë është kuptimi i kthjellët e logjik, duke shmangur gjuhën e panevojshme teknike dhe duke siguruar të gjitha informatat e rëndësishme dhe relevante. Komunikimet koncize janë me vend dhe për të shmangur përpunimin e panevojshëm, detajet e tepërta, të bollëshme dhe premtimet. Komunikimi konstruktiv është dobia për klientin e angazhimit dhe organizimet që çojnë në përmirësime kur është e nevojshme. Komunikimi i plotë është gjithçka thelbësore për tragetet e audiencës dhe përfshin të gjitha informatat dhe observimet e rëndësishme për të mbështetur rekomandimet dhe konkluzionet. Komunikimet në kohë janë të përshtatshme dhe të dobishme, në varësi të rëndësisë së çështjes, e i lejojnë menaxhimit marrjen e masave të duhura korrigjuese.

2421 – Gabimet dhe shmangiet
Nëse komunikimi përfundimtar përmban ndonjë gabim apo shmangie të madhe shefi ekzekutiv i auditimit duhet t’ua komunikojë informacionet e korrigjuara të gjitha palëve që më parë kanë marrë komunikimin origjinal. 

2430 –Përdorimi i "Janë kryer në përputhje me Standardet Ndërkombëtare për Praktikat Profesionale të Auditimit të Brendshëm" 
Audituesit e brendshëm mund të raportojnë se angazhimet e tyre janë “kryer në përputhje me Standardet Ndërkombëtare për Praktikat Profesionale të Auditimit të Brendshëm”, vetëm nëse rezultatet e sigurimit të cilësisë dhe programet e përmirësimit e mbështesin këtë deklaratë.

2431 – Shpalosja (njoftimi) për mospërputhjen e angazhimit 

Kur mospërputhja me Përkufizimin e Auditimit të Brendshëm, Kodin e Etikës apo me Standardet ndikon në një angazhim specifik, komunikimi i rezultateve duhet të shprehë (zbulojë):

· Parimin ose rregullin e sjelljes së Kodit të Etikës ose Standardin me të cilin nuk u arrit përputhja e plotë;
· arsyet e mospërputhjes; dhe

· Ndikimin e mospërputhjes në angazhim dhe rezultatet e komunikuara të angazhimit.

2440 – Shpërndarja e rezultateve
Shefi ekzekutiv i auditimit duhet tua komunikojë rezultatet palëve të duhura.

Interpretimi:

Shefi ekzekutiv i auditimit apo të tjerë persona të caktuar rishikojnë dhe miratojnë komunikatën finale të angazhimit përpara lëshimit dhe vendimit se për kë do të shpërndahet dhe si do të shpërndahen.

2440.A1 –Shefi ekzekutiv i auditimit është përgjegjës për komunikimin e rezultateve përfundimtare palëve të cilat mund të sigurojnë se rezultatet janë shqyrtuar si duhet.

2440.A2 – Nëse sipas kërkesave ligjore, apo rregullatore, nuk shprehet ndryshe, shefi ekzekutiv i auditimit para shpërndarjes së rezultateve për palët jashtë organizatës, duhet që:

· Të vlerësojë rrezikun e mundshëm për organizatën;

· Të konsultohet me menaxhimin e lartë dhe/apo këshilltarin ligjor, sipas nevojës; dhe

· Të kontrollojë shpërndarjen duke kufizuar përdorimin e rezultateve.

2440.C1 –Shefi ekzekutiv i auditimit është përgjegjës për komunikimin e rezultateve përfundimtare të angazhimeve të konsulencës tek klientët.

2440.C2 – Gjatë angazhimeve të konsulencës mund të identifikohen çështjet e menaxhimit të riskut, kontrollit dhe qeverisjes. Kurdoherë që këto çështje janë të rëndësishme për organizatën, këto duhet t’i komunikohen menaxhimit të lartë dhe bordit. 

2450 - Opinioni i përgjithshëm

Kur një opinion i përgjithshëm është lëshuar, ai duhet të marrë parasysh pritjet e menaxhimit të lartë, të bordit dhe aktorëve të tjerë dhe duhet të mbështetet nga të dhëna të mjaftueshme, të besueshme, relevante dhe të dobishme.
 
Interpretimi:
Komunikimi duhet të identifikojë:

• Shtrirjen, duke përfshirë periudhën kohore të cilës i takon opinioni;

• kufizimet e fushëveprimit;

•shqyrtimin e të gjitha projekteve të lidhura, duke përfshirë mbështetjen në ofruesit e tjerë të sigurisë;

• kornizën e rreziqeve ose të kontrollit ose kriteret e tjera të përdorura si bazë për opinionin e përgjithshëm, dhe

• opinionin e përgjithshëm, gjykimin, apo konkluzionin e arritur.

Arsyet për një mendim të përgjithshëm të pafavorshëm duhet të deklarohen.
Listen
Read phonetically
2500 – Monitorimi i Progresit

Shefi ekzekutiv i auditimit duhet të krijojë dhe mirëmbajë një sistem për të monitoruar shpërndarjen e rezultateve të cilat i komunikohen menaxhimit.

2500.A1 – Shefi ekzekutiv i auditimit duhet të krijoj një proces ndjekjeje për monitorim dhe për të siguruar që veprimet e menaxhimit janë zbatuar në mënyrë efektive, apo që menaxhimi i lartë ka pranuar riskun e mos-ndërmarrjes së veprimit (masave).

2500.C1 – Aktiviteti i auditimit të brendshëm duhet të monitorojë shpërndarjen e rezultateve të angazhimeve të konsulencës deri në masën e rënë dakord me klientin. 

2600 – Zgjidhja për pranimin e risqeve nga menaxhimi i lartë 

Kur shefi ekzekutiv i auditimit beson se menaxhimi i lartë ka pranuar një nivel të riskut të mbetur që mund të jetë i papranueshëm për organizatën, shefi ekzekutiv i auditimit duhet ta diskutojë çështjen me menaxhimin e lartë. Nëse vendimi në lidhje me riskun e mbetur nuk është zgjidhur, shefi ekzekutiv i auditimit dhe menaxhimi i lartë duhet ta raportojnë çështjen tek bordi për zgjidhje. 

c- KODI I ETIKËS SË INSTITUTIT TË AUDITUESVE TË BRENDSHËM

Sipas Institutit Amerikan të Audituesve të Brendshëm (IIA), Kodi i Etikës shpall parimet dhe pritshmëritë që rregullojnë sjelljen e individëve dhe organizatave në kryerjen e auditimit të brendshëm. Ai përshkruan kërkesat minimale për të kryer, dhe pritjet sjelljet e shpresuara (të besuara) në aktivitete të veçanta. 

 
Qëllimi i Kodit të Etikës të Institutit është të promovojë një kulturë etike në profesionin e auditimit të brendshëm.

Kodi i etikës është i nevojshëm dhe i duhur për profesionin e auditimit të brendshëm, duke marrë parasysh se ai bazohet në besimin e krijuar me sigurimin objektiv të tij për menaxhuar riskun, kontrollin dhe qeverisjen. Kodi i Etikës i Institutit shtrihet përtej përkufizimit të auditimit të brendshëm, duke përfshirë dy komponentë themelorë:

 
-Parimet relevante për profesionin dhe 

 
-Praktikën e auditimit të brendshëm;

Rregullat e Mirësjelljes, përshkruajnë normat e sjelljeve që priten nga audituesit e brendshëm. Këto rregulla ndihmojnë në interpretimin e Parimeve gjatë aplikimit në praktikë dhe kanë për qëllim të udhëzojnë sjellje etike për audituesit e brendshëm.

Kodi i etikës së bashku me Kuadrin e Praktikave Profesionale të Institutit, si dhe prononcimet e tjera relevante të Institutit, japin udhëzime për audituesit e brendshëm, të cilët u shërbejnë të tjerëve. Termi Audituesit e Brendshëm, i referohet anëtarëve të Institutit, atyre që kanë pranuar apo kandidatëve për pranim të certifikatave profesionale të IIA, si dhe atyre që ofrojnë shërbime të auditimit të brendshëm, brenda profesionit dhe vënies në praktikë të auditimit të brendshëm; 

ZBATUESHMËRIA DHE DETYRIMI

Ky Kod Etike aplikohet si për individët ashtu edhe për njësitë që ofrojnë shërbime të auditimit të brendshëm.

Për anëtarët e Institutit dhe ata që kanë pranuar apo që janë kandidatë për të pranuar certifikata profesionale të IIA, thyerjet e rregullave të Kodit të Etikës do të vlerësohen dhe administrohen sipas Urdhëresave dhe Udhëzimeve Administrative të Institutit. Fakti që një sjellje e veçantë nuk përmendet në Rregullat e Mirësjelljes, nuk parandalon mundësinë që ajo sjellje të jetë e papranueshme apo diskredituese, dhe si pasojë, anëtari, kandidati apo pranuesi i certifikatës, do t’u nënshtrohen masave disiplinore. 

PARIMET

Audituesit e brendshëm pritet që t’i aplikojnë dhe t’i mbështesin parimet e mëposhtme: 

· Integriteti 

Integriteti i audituesve të brendshëm krijon besimin dhe ofron bazat për t’u mbështetur në gjykimin e tyre. 

· Objektiviteti 

Audituesit e brendshëm shfaqin nivel më të lartë të objektivitetit profesional në grumbullimin, vlerësimin dhe komunikimin e informacioneve rreth aktivitetit apo procesit që ekzaminohet. Audituesit e brendshëm kryejnë një vlerësim të balancuar për të gjitha rrethanat relevante dhe nuk ndikohen shumë nga interesat vetjake apo nga të tjerët, gjatë formimit të gjykimeve. 

· Konfidencialiteti 

Audituesit e brendshëm respektojnë vlerën dhe zotërimin e informacioneve të pranuara dhe nuk zbulojnë informacione pa patur autorizim të duhur, përveç nëse është në pyetje ndonjë detyrim ligjor apo profesional. 

· Kompetencat 
Audituesit e brendshëm aplikojnë njohuritë, aftësitë dhe përvojën e nevojshme, gjatë kryerjes së shërbimeve të auditimit të brendshëm. 

RREGULLAT E MIRËSJELLJES

1. Integriteti 

Audituesit e Brendshëm: 

1.1 Do të kryejnë punën e tyre ndershmërisht, zellshëm dhe me përgjegjësi;

1.2. Do të respektojnë ligjin dhe zbulojnë atë çfarë kërkohet sipas ligjit dhe profesionit;

1.3. Nuk do të jenë qëllimisht pjesë e ndonjë aktiviteti joligjor apo pjesëmarrës në akte diskredituese për profesionin e auditimit të brendshëm apo organizatën; 

1.4. Do të respektojnë dhe kontribuojnë në objektivat legjitime dhe etike të njësisë.

2. Objektiviteti

Audituesit e Brendshëm:

2.1. Nuk do të jenë pjesëmarrës të ndonjë aktiviteti apo marrëdhënie, që do të mund të dëmtonte apo supozohet se do të dëmtonte vlerësimin e tyre të paanshëm. Kjo pjesëmarrje përfshin aktivitetet apo marrëdhëniet të cilat mund të jenë në konflikt me interesat e njësisë;

2.2. Nuk do të pranojnë asgjë që do të mund të dëmtonte apo supozohet që do të dëmtonte gjykimin e tyre profesional.

2.3. Do të zbulojnë të gjitha faktet materiale për të cilat janë në dijeni dhe të cilat mund të shtrembërojnë raportimin e aktiviteteve në shqyrtim, po që se nuk zbulohen.

3. Konfidencialiteti 

Audituesit e Brendshëm: 

3.1. Do të jenë të matur gjatë përdorimit dhe mbrojtjes së informacioneve të siguruara gjatë detyrave të tyre 

3.2. Nuk do të përdorin informacion për ndonjë përfitimi personal apo i cili, në ndonjë mënyrë do të ishte në kundërshtim me ligjin ose do të ishte i dëmshëm për objektivat legjitime dhe etike të njësisë. 

4. Kompetencat 

Audituesit e Brendshëm:

4.1. Do të angazhohen në shërbimet, në të cilat kanë njohuri, aftësi dhe përvojë të duhur; 

4.2. Do të kryejnë shërbime të auditimit të brendshëm, në përputhje me Standardet Ndërkombëtare të Praktikës Profesionale të Auditimit të Brendshëm
4.3. Do të përmirësojnë vazhdimisht aftësitë e tyre, si dhe efektivitetin dhe cilësinë e shërbimeve të tyre. 

Tema Nr. 5:  
Programimi (planifikimi) i veprimtarisë së Auditimit të Brendshëm.

1. Planifikimi i veprimtarisë së auditimit të brendshëm dhe menaxhimi i burimeve njerëzore dhe materiale.
2. Raportimi dhe monitorimi i veprimtarisë së Auditimit të Brendshëm. Hartimi i programeve vjetore dhe strategjike dhe raporteve konsoliduese për veprimtarinë e Auditimit të Brendshëm në sektorin publik

1. PLANIFIKIMI VEPRIMTARISË AUDITUESE

2010 - Planifikimi
Drejtuesi i auditimit duhet të hartojë planet mbi bazë risku për të përcaktuar prioritetet e veprimtarisë së auditimit të brendshëm, në pajtueshmëri me qëllimet e organizatës. 

2010. Këshilla praktike A1- Plani i veprimtarisë së angazhimeve të auditimit të brendshëm duhet të bazohet në një dokument të vlerësimit të riskut, të ndërmarrë të paktën çdo vit. Në këtë proces duhet të merren në konsideratë informacionet nga manaxhimi i larte dhe bordi.

2010. Këshilla praktike C1- Drejtuesi i auditimit të brendshëm duhet të marrë parasysh pranimin e angazhimeve të propozuara këshillimore duke u bazuar në mundësinë e angzhimit për të përmirësuar manaxhimin e risqeve, shtimin e vlerës dhe përmirësimin e veprimtarive të organizatës. Angazhimet e pranuara duhet të përfshihen në plan.

Planifikimi është një pjesë e rëndësishme e procesit të auditimit. Ai përcakton se si mund të përdoren më së miri burimet e auditimit për arritjen e objektivave strategjike dhe specifik të tij. 

Për programimin e veprimtarive të auditimit të brendshëm përdoren tre lloj planesh:

· Plani Strategjik – përcakton punën që do të ndërmerret nga njësia e Auditimit të Brendshëm për periudha të ardhshme disa vjeçare (zakonisht pesë vjet, sipas skemës 1+4). Për shkak të hapësirës kohore ky plan është shumë i gjerë. Plani strategjik përditësohet çdo vit, me qëllim që të sigurohet përshtatja e tij. 

· Plani vjetor – përcakton më në detaje veprimtaritë e Auditimit të Brendshëm që do të ndërmerren gjatë vitit ushtrimor nga njësia e auditimit. 

· Plani i Angazhimit (misionit) të auditimit - mbulon punën që do të ndërmerret si pjesë e çdo angazhimi auditimi dhe është një plan shumë i detajuar. 

Nëse plani i angazhimit bëhet siç duhet, atëherë ai do të mundësojë mbulimin e sistemeve/fushave të duhura në detaje, që do të thotë se Auditimi i Brendshëm i shton vlerë organizatës që auditohet. 

Auditimi i Brendshëm bazohet mbi njohjen e thellë të veprimtarisë dhe sistemeve të informacionit që kontribuojnë të kontrolli i brendshëm dhe të raportimi financiar. 

Që të njohë veprimtarinë e organizatës, Njësia e Auditimit të Brendshëm duhet të marrë në konsideratë risqet e përgjithshme me të cilat përballet organizata, mjedisin e jashtëm ku vepron, kuadrin ligjor dhe rregullator, përformancën e mëparshme financiare dhe sistemet e kontrollit të brendshëm të organizatës. Të gjitha këto ndihmojnë në përcaktimin e metodës/qasje së auditimit, e cila duhet të jetë:

Efiçente 
Burimet për Auditimin e Brendshëm caktohen sipas fushave me risk më të lartë dhe metodat e auditimit zgjidhen për të përmbushur objektivat e Drejtorisë së Njësisë së Auditimit të Brendshëm me kosto sa më të ulët;

Efektive 
Sigurimi i të dhënave përkatëse të mjaftueshme në mbështetje të konkluzioneve dhe rekomandimeve të raportit të auditimit; dhe

Shtues vlere 
Titullarit të Njësisë së Audituar i ofrohen këshilla konstruktive mbi menaxhimin e riskut dhe kontrolleve të brendshëm sipas rrethanave të tyre. 

Plani i auditimit duhet të përgatitet mbi bazë risku – e thënë ndryshe Auditimi i Brendshëm fokusohet në ato sisteme/fusha ku gjërat ka të ngjarë të mos bëhen siç duhet ose siç janë parashikuar. 

Vlerësimi i riskut kryhet gjatë gjithë procesit të auditimit, veçanërisht në fazat e planifikimit në nivel strategjik dhe vjetor, por dhe gjatë angazhimit të auditimit. Dallimi në mes të këtyre dy niveleve paraqitet në tabelën e mëposhtme:

	Vlerësimi i riskut gjatë Planifikimit Strategjik dhe Vjetor
	Vlerësimi i riskut gjatë planifikimit të auditimit për çdo angazhim

	Mbulon gjithë organizatën. 
	Mbulon procesin (proceset) e përzgjedhur për auditim. 

	Përdor informacion të përgjithshëm mbi risqet. 
	Përdor informacion më të detajuar mbi risqet. 

	Informacionet mbi risqet mund të mos jenë të kohëve të fundit. 
	Audituesi përdor informacione të përditësuar në lidhje me risqet

	Risqet mund të vlerësohen vetëm nga audituesi, ose së bashku me menaxhimin. 
	Risqet vlerësohen vetëm nga audituesi. 

	Audituesi merr parasysh risqet strategjikë lidhur me proceset e nivelit të lartë të menaxhimit
	Risqet zakonisht gjenden të proceset e veprimtarive në nivel operacional. 

	Risqet e brendshme vlerësohen më vete nga kontrollet e brendshme. 
	Vlerësimi i riskut është pjesë e vlerësimit të kontrollit të brendshëm të procesit të përzgjedhur. 


Që të sigurohet se plani i auditimit është efektiv, audituesit duhet të kuptojnë plotësisht strukturën e organizatës që do të auditohet, mjedisin ku operon dhe risqet kryesore me të cilat përballet ajo. Strukturat e Auditimit përgatisin një plan strategjik ku parashtrojnë veprimtaritë kryesore të planifikuara për një periudhë pesë vjeçare dhe Audituesit e Brendshëm duhet të sigurohen që të gjitha sistemet/fushat me risk mbulohen gjatë kësaj periudhe. 

Drejtimet kryesore që mbulon auditimi i brendshëm janë: 

· sistemet e menaxhimit financiar, si sistemi i kontabilitetit, i pagesave, i të ardhurave, i prokurimeve e të tjera;

· proceset organizative, si: sistemet, kontrollet e buxhetit, sistemi i menaxhimit të riskut dhe sistemet e planeve financiare afatmesme;

· sisteme të tjera me risk si projekte madhore kapitali (investime publike) dhe Teknologjisë së Informacionit; 

· sisteme të procesit të rekrutimit.

Burimet e informacionit që ndihmojnë procesin e planifikimit janë të brendshme ose të jashtme në lidhje me organizatën. Burimet e brendshme të informacionit merren nga menaxhimi i organizatës. Edhe pse audituesit do të bëjnë takime të herëpashershme me menaxherët e lartë të organizatës gjatë gjithë vitit, një takim i veçantë i cili ka si qëllim njohjen me planet strategjikë dhe vjetorë të auditimit, do të jetë i dobishëm për dy qëllime:

1. audituesit të bashkëpunojnë me menaxhimin e organizatës dhe ta ndihmojnë atë që të marrë disa përgjegjësi përsa i përket planeve të auditimit; dhe 

2. audituesit të identifikojnë shqetësimet e menaxhimit dhe risqe të tjera për të cilat audituesit mund të mos kenë dijeni. 

Si pjesë e procesit të planit të auditimit, audituesit duhet t’i përmbahen disa dokumenteve kyçe që ka hartuar organizata. Këtu përfshihen planet strategjike, raportet vjetore e të tjera dhe do të ndihmojnë Njësinë e Auditimit të Brendshëm që të krijojë një panoramë mbi objektivat që kërkon të arrijë organizata si dhe risqet që i duhet të përballojë. 

2.1. PLANI STRATEGJIK I AUDITIMIT 

Audituesit e Brendshëm përgatisin një plan strategjik të Auditimit të Brendshëm që bën të mundur mbulimin e risqeve kryesore gjatë periudhës pesëvjeçare.

Fazat kryesore në zhvillimin e një plani strategjik janë ilustruar me një diagramë. Në këtë kapitull është dhënë informacion i detajuar mbi secilën fazë që duhet të ndiqet gjatë hartimit të planit strategjik. 

2.1.1. Diagrama e Planit Strategjik të Auditimit të Brendshëm

	
	1. Njohja me organizatën (Formati Standart 3)
	

	
	(
	

	
	2. Identifikimi i sistemeve dhe fushave të rëndësishme të llogarisë (Formati Standart 4)
	

	
	(
	

	
	3. Konsolidimi i punës së planifikimit (Formati Standart 5)
	

	
	(
	

	
	4. Përllogaritja e burimeve të disponueshme
	

	
	(
	

	
	5. Hartimi i planit strategjik pesëvjeçar të auditimit të brendshëm
	

	
	(
	

	
	6. Miratimi i planit strategjik dhe atij vjetor në bashkëpunim me menaxhimin e organizatës. 
	


2.1 Faza e parë – Njohja me organizatën

Audituesit duhet ta njohin mirë organizatën që do të auditohet, mjedisin në të cilin ajo vepron dhe risqet kryesorë që asaj i kanosen, me qëllim që të sigurohet se plani strategjik fokusohet në fushat e duhura. Njohja me organizatën që do të auditohet i ndihmon Audituesit e Brendshëm që të kuptojnë proceset kryesore të organizatës. Kjo përfshin përgatitjen e buxhetit, planin financiar, menaxhimin e riskut e të tjera. Një pjesë e informacionit që nevojitet është e njohur nga Njësia e Auditimit të Brendshëm nga puna që është bërë një vit më parë në organizatën që po auditohet. Megjithatë, që të sigurohet se Plani bazohet në informacion të përditësuar, do të jetë e nevojshme që të intervistohen menaxherët e lartë të organizatës si dhe të bëhet rishikimi i raporteve dhe i planeve të biznesit që i përkasin kohës më të fundit. 

2.2 Faza e dytë – Identifikimi i sistemeve dhe i fushave të llogarisë për t’u audituar

a) Sistemet 
Me qëllim që të përcaktojnë sistemet për t’u audituar, Audituesit e Brendshëm duhet të kuptojnë veprimtarinë e organizatës. Një gjë e tillë mund të bëhet duke identifikuar dhe rishikuar të gjithë sistemet e përdorura nga organizata me qëllim që të sigurohet se të gjitha objektivat dhe veprimtaritë e saj janë përfshirë në këtë proces. Për këtë Drejtuesi i saj duhet të ketë në vëmendje se disa sisteme mund të trajtojnë një ose më shumë objektiva të veçanta të menaxhimit, ndërsa disa të tjera mund t’i trajtojnë ato pjesërisht. Për këtë, Drejtuesi i NjAB duhet të vlerësojë me kujdes sistemet dhe të shikojë mundësinë e klasifikimit të tyre në grupe të krahasueshme si psh: sistemi i rekrutimit, sistemi i trajnimit, sistemi i pagave etj. Në identifikimin e sistemeve për t’u audituar, Drejtuesi i NjAB duhet të marrë në konsideratë informacionet e periudhave të mëparshme, raportet e mëparshme të auditimeve, nëse ka pasur, si dhe duhet të këshillohet me drejtuesit e organizatës. 

Klasifikimi i sistemeve në grupe mund të bëhet sipas mënyrave të mëposhtme:

· Mënyra funksionale - sipas të cilës sistemet ndahen sipas funksionit që ata mbështesin dhe rolit që luajnë në tërësinë e kontrollit të brendshëm në organizatë (p.sh. sistemet operative, sistemet e monitorimit etj)

· Mënyra e strukturimit - sipas të cilës sistemet ndahen në një numër relativisht të vogël të fushave, sipas strukturës organizative të organizatës (psh. Drejtorì, Drejtorì të Përgjithshme, Sektorë etj)

· Mënyra e kombinuar - është një kombinim i dy mënyrave të sipërpërmendura (p.sh. një sistem funksional që zbatohet në disa Drejtorì)

b) Fushat e Llogarisë

Me qëllim që të vlerësojnë se në cilat fusha llogarie të përqendrojnë vëmendjen, Audituesit e Brendshëm duhet të kuptojnë burimet kryesore të të ardhurave dhe zërat kryesorë të shpenzimeve të organizatës. Një gjë e tillë mund të bëhet duke kontrolluar buxhetin dhe deklaratat financiare të organizatës.

2.1.1.1. Faza e tretë – Konsolidimi i punës së planifikimit

Identifikimi sistemeve i mundëson audituesëve të brendshëm një kuptim të mirë të organizatës, të sistemeve të përdorura prej saj si dhe sfidat me të cilat ajo përballet. Megjithatë, pasi të kenë identifikuar këto sisteme, Audituesit e Brendshëm duhet të tregojnë se si duhet ta planifikojnë punën e tyre për të trajtuar risqet. Duke ushtruar gjykimin e tyre profesional, Audituesit e Brendshëm përcaktojnë fushat kritike të cilat kërkojnë vëmendjen e auditimit. Vlerësimi i riskut fillon me shqyrtimin e faktorëve të cilët kanë mundësinë më të madhe për të shkaktuar një ngjarje të papritur dhe duke u dhënë prioritet gjithashtu dhe fushave të cilat kanë mundësinë më të lartë për të patur një ndikim negativ nga ndodhja e kësaj ngjarjeje. Tre elementët kryesorë të riskut janë si vijon:

· Një ngjarje e papritur që mund të ketë ndikim në arritjen e objektivave të organizatës

· Mundësia që kjo ngjarje të ndodhë

· Ndikimi negativ që do të ketë në arritjen e objektivave nëse kjo ngjarje ndodhë. 

Përcaktimi i frekuencës dhe kohëzgjatja e punës audituese për sistemet që janë identifikuar duhet të bëhet në mënyrë të tillë që të sigurojë përfshirje të mjaftueshme për të dhënë një vlerësim të përgjithshëm të sistemeve ekzistuese të menaxhimit financiar dhe sistemeve të kontrollit. Faktorët që merren në konsideratë në këto përcaktime vijojnë si më poshtë:

· Rëndësia – Për këtë audituesit duhet të gjykojnë nëse sistemi/fusha e identifikuar për t’u audituar ka rëndësi të madhe për organizatën dhe nëse ndonjë mosfunksionim i mirë i mundshëm në këtë sistem/fushë do të kishte ndikim të madh në veprimtarinë e organizatës. 

· Materialiteti – Kjo do të thotë: A mbulon objekti i identifikuar për auditim pjesën më të madhe të veprimtarive të organizatës?

· Ndryshimi – Për të përcaktuar ndikimin e këtij faktori duhet të merret parasysh nëse ka patur ndryshime të cilat kanë prekur apo kanë lidhje me objektin që do të auditohet gjatë kohëve të fundit dhe nëse janë parashikuar ndryshime të rëndësishme për të ardhmen?

· Risku – Për këtë faktor audituesi duhet të vlerësojë nivelin e riskut për objektin e veçantë që do të auditohet dhe të marrë në konsideratë nëse ka pasur probleme të identifikuara nga auditimet e mëparshme. 

· Pikëpamjet e menaxherëve – Këtu duhet të merren në konsideratë opinionet e drejtuesëve të organizatës për përformancën e saj lidhur me këtë sistem/fushë të veçantë auditimi. 

· Ndikimi i jashtëm – Ky faktor ka të bëjë me përfshirjen e grupeve të tjera të interesit për çështjen, objektin apo organizatën që auditohet. Pra, vlerësohet niveli i interesit të organizatave apo aktorëve të tjerë për këtë çështje. Për shembull, niveli i mbledhjes së taksave lokale mund t’i interesojë Qeverisjes Qendrore. 

· Frekuenca - Plani Strategjik duhet të përfshijë të gjithë sistemet e identifikuara, por nuk do të ishte realiste përfshirja e të gjitha aspekteve të kontrollit të brendshëm brenda një viti. Për sisteme të cilat vlerësohen me një nivel të lartë risku, plani strategjik i auditimit duhet të parashikojë auditimin me një frekuencë më të shpeshtë – zakonisht një vit, ndërkohë që sistemet me nivel më të ulët të riskut mund të parashikohen për t’u audituar më rrallë. Kur auditimi kryhet për herë të parë në një sistem me nivel të lartë risku, kontrollet e brendshëm rishikohen në detaje, me qëllim që të përcaktohen se cilat janë kontrolle kyçe dhe sa efektive janë ato. Ndërkohë në auditimet vijuese në një sistem me risk të lartë, puna audituese mund të kufizohet vetëm në verifikimin nëse objektivat e sistemit, objektivat e kontrollit, risqet dhe kontrollet janë po ato që kanë qenë më parë dhe në këtë rast kryhen testet e pajtueshmërisë me kontrollet kyçe. 

Audituesit e Brendshëm duhet të marrin në konsideratë faktorët e mësipërm në gjykim të tyre se kur duhet të ndërmerret një angazhim i Auditimit të Brendshëm dhe sa kohë duhet t’i kushtohet angazhimit. 

	Faktori
	Reagimi i Auditimit të Brendshëm 

	Rëndësia
	Audituesit e Brendshëm përgjithësisht do të shpenzojnë më shumë kohë për fushat më me rëndësi për organizatën. 

	Materialiteti
	Audituesit e Brendshëm do të harxhojnë më shumë kohë për fushat e mëdha të të ardhurave dhe të shpenzimeve dhe më pak kohë (ose aspak) për fushat që nuk kanë shumë rëndësi. 

	Ndryshimi 
	Kur një sistem/fushë llogarie a proces biznesi ka ndryshuar, atëherë risku rritet dhe si rrjedhojë, Audituesit e Brendshëm duhet të shikojnë për këtë fushë, vitin në të cilin janë bërë ndryshimet. 

	Risku
	Një metodë me bazë risku do të thotë se burimet e Auditimit të Brendshëm do t’i kushtohen fushave ku risku është më i lartë. 

	Pikëpamjet e menaxhimit
	Pasi Auditimi i Brendshëm i mundëson shërbim menaxhimit të një organizate, është e rëndësishme që plani strategjik të marrë në konsideratë shqetësimet e menaxherëve. 

Fushave që janë shqetësim për menaxhimin e organizatës duhet t’i jepet prioritet në planin strategjik. 

Megjithatë, duhet të tregohet kujdes i veçantë ndaj pikëpamjeve të menaxherëve pasi këta të fundit mund të përpiqen që të largojnë vëmendjen e audituesve të brendshëm nga fushat e rëndësishme. 

	Ndikimi i jashtëm
	Ekzistenca e ndikimit të jashtëm rrit rëndësinë e një sistemi të veçantë dhe si rrjedhojë, do të jetë e përshtatshme rritja e inputeve të auditimit. 

	Frekuenca
	Për sisteme të cilat vlerësohen me një nivel të lartë risku, Strategjia e Auditimit të Brendshëm duhet të parashikojë auditimin me një frekuencë më të shpeshtë. Për sistemet me nivel të ulët risku, auditimi do të kryhet me një frekuencë më të rrallë.


Megjithatë, në praktikë, plani strategjik duhet të balancojë faktorët e mësipërm. Nuk ka ndonjë metodologji të veçantë që mund të përdoret për hartimin e planit strategjik dhe si rrjedhojë, hartimi i tij do të varet nga gjykimi profesional. Së fundmi, Audituesit e Brendshëm duhet të sigurohen se plani strategjik është një reflektim i arsyeshëm i punës që duhet të ndërmerret. 

 2.1.4.
Faza e katërt – Përllogaritja e burimeve të auditimit
Si fillim, koha që i kushtohet punës së auditimit çdo vit kufizohet nga burimet e Auditimit të Brendshëm në dispozicion. 

I. Burimet e auditimit

Me burimet të auditimit të brendshëm do të kuptohen burimet njerëzore dhe materiale. Burimet njerëzore jane kapacitetet audituese që struktura e auditit ka në dispozicion për realizimin e misionit të auditimit. të tilla mund të jenë:

· Burime të brendshme që përfaqësohen nga kapacitetet njerëzore dhe profesionale që njesia e auditimit të brendshëm ka në dispozicion në menyre të perhershme;

· Burime të jashtme që përfaqsojnë kapacitete të pajtuara nga jashtë njësisë së auditit. Të tilla mund të jenë ekspertet teknike të fushave të ndryshme, ekspertët kontabël të autorizuar, auditët e jashtëm të Kontrollit të Lartë të Shtetit dhe burime të tjera të ketij lloji.

Burimet materiale janë kapacitetet logjistike që auditit i vihen në dispozicion për të realizuar misionin e auditimit. Keto burime mund të jenë të perhershme ose të perkohshme. Drejtuesi i njesise se auditimit të brendshëm në kryerjen e nje auditimi, por edhe në planin strategjik e vjetor duhet të beje bilancin e ketyre burimeve në raport me objektivat dhe misionin e auditimit dhe t'ia prezantoje niveleve të menaxhimit.


i. Stafi i auditimit


Auditet punojne në të gjitha njesite e subjektet publike dhe ushtrojne detyrat e tyre në emerte titullarit të subjektit publik. Kjo do të thote që ata vleresohen nga nje numer i madh punonjesish, të cilet në vazhdimesi i vleresojne ata jo vetem për cilesite e tyre profesionale, por në vecanti vlerat e tyre etike dhe gjatë duhet të kualifikohet nga pikëpamja profesionale, si dhe kodin e etikës për audituesit.

ii. Kualifikimi personal

Nje auditues  mund dhe duhet të jete i pajisur me cilesite e meposhtme personale:

a- Virtutet bazë si, ndershmëria dhe sinqeriteti, aftësitë profesionale, moskorruptimi, ndjenja e detyrës, besnikeria, toleranca.

b- Mënyra të mira të sjelluri dhe aftësi në marrëdhëniet me njerëzit e tjere që reflektohet në: 

"
njohuri mbi natyrën njerëzore,

"
ndjeshmëri psikologjke,

"
besueshmërine dhe jo metoda detyrimi,

"
taktin dhe aftësinë për të vlerësuar situatat,

"
bashkëpunimin, pa ndihmuar në favorizimin e të tjereve,

"
këmbënguljen dhe vetënxitja,

"
aftësinë për t'u shkuar punëve deri në fund. 

c- Karakter të fortë dhe aftësi intelektuale që reflektohen në:

"
vetëbesimin dhe këmbënguljen,

"
aftësitë vetëkorigjuese dhe të punës në grup,

"
aftesitë për të zhvilluar kritikën në sensin pozitiv,

"
vetëpërmbajtje dhe tolerancë,

"
bindës dhe argumentues, jo kokëfortë,

"
aftësi vetëanalizuese, dhe vetorganizuese, gjykim objektiv dhe të paanshem,

"
i aftë për të përcaktuar zgjidhje në lidhje me parregullsitë që konstaton.

iii. Kualifikimi profesional

Si rregull, personeli i subjektit të audituar ka njohuri më të plota për subjektin se auditi që kryen auditimin, veçanërisht kur punonjësi i njësisë që auditohet hyn në trajtimin e hollësishëm të problemit. Fuqia e auditit konsiston jo në njohjen e detajeve të problemeve, por në faktin se ai duhet të ketë njohuri më të gjera mbi gjithë aktivitetin që kryhet nga subjekti, mbi rregulloret e departamenteve të veçanta, si edhe marrëdhëniet midis tyre, si dhe midis tyre dhe subjekteve të tjera dhe shtetit. Detyra e auditit është të rregjistrojë dhe të njohë brenda një periudhë të shkurtër kohë faktet thelbësore për punen që kryen njësia e audituar, të verifikojë nëse ata përputhen me rregullat në fuqi dhe të vlerësoje atë me ndihmën e njohurive të tij të gjera dhe eksperiencës që ai zotëron. I gjithë ky proces është i rekomandueshëm të kryhet me shkrim. Për të përmbushur këtë detyrë nevojiten të paktën cilësitë e mëposhtme profesionale:

· Njohuri të mira teorike e praktike për disiplinen në fjalë;

· Kapacitet intelektual (njohuri perceptimi, aftësi për të menduar analitikisht dhe në menyre abstrakte dhe të ketë fuqinë e deduksionit dhe të kuptojë ekonominë dhe mekanizmat e saj);
· Te ketë imagjinatë dhe krijueshmëri;

· Njohuri organizative;

· Fuqi shprehëse.

iv.
Trajnimi i vazhdueshëm

Është e rëndësishme që çdo audit të azhurnojë njohuritë e tij. Ai duke zotëruar gjuhë të huaj, (veçanërisht atë angleze), si dhe duke ndjekur kurset e kualifikimit të gjuhës mund të fitojë njohuri mbi bazat dhe përvojat e mira, që lidhen me termat e punes së tij. Ai duhet të jetë i aftë të bëjë vetëvlerësimin e njohurive të tij, si edhe përpjekje për rritjen e nivelit të njohurive të profesionit të tij. Atij duhet t'i jepet për këtë qëllim një kohë në dispozicion gjatë përgatitjes për auditimin e një funksioni të caktuar. Gjithashtu, kanë midis dy auditëve të njëpasnjëshëm në njësi të caktuara, shërben edhe si kohë për ngritjen e tij profesionale. Përveç mbledhjes së rregulloreve, manualeve e procedurave për stafin, një librari e vogël mund të ngrihet që të përmbajë literaturën e përshtatshme në çdo departament dhe për çdo audit. Në literaturë duhet të përfshihen publikimet e drejtorisë së pergjithshme në fushën e auditimit, botime të vëna në dispozicion, buletinet e dërguara nga Kontrolli i Lartë i Shtetit, literaturë që mund të gjendet nëpërmjet internetit, materialet e siguruara nëpërmjet pjesëmarrjes nëpër seminare etj. Veçanërisht, materialet që përmbajnë punë praktike jane shumë të përshtatshme për trajnim të mëtejshëm. Stafi duhet të trajnohet edhe në kurse të ndryshme të mbledhura dhe me shkeputje nga puna e perditshme. Për këtë qëllim të gjithë strukturat e auditimit të brendshëm publik duhet të hartojnë planin e trajnimit, dhe në bilancin e kohës të planifikojnë jo më pak se 40 ore në vit për trajnimin. Një kopje e planit të trajnimit duhet të depozitohet në Drejtorinë e Përgjithshme të Auditimit të brendshëm (NJQH/AB) në Ministrine e Financave, e cila duhet të koordinoje më tej punën për këtë qellim. Kërkesat për trajnim jashtë vendit mund të paraqiten edhe në menyre individuate. Ato i paraqiten me shkrim menaxhimit të lartë, sipas rregullit të vendosur në institucionin perkates, brenda muajit shtator të çdo viti për t'u marrë në konsideratë gjatë planifikimit të buxhetit të trajnimeve të vitit të ardhshem.

Arsyeja e trajnimit në kurse jashtë vendit mund të shpjegohet me nevojën e rritjes së kualifikimit të auditëve, krahas kualifikimit të vazhdueshëm që bëhet për specialistët në fusha të ndryshme të punës.

v. Metodat e punës së auditëve

Qëllimi i punës së auditëve është që rezultatet e nxjerra dhe rekomandimet e dhëna të pranohen dhe të zbatohen. Bashkëpunimi i frytshëm midis subjekteve të audituara dhe auditeve është nje kusht thelbësor për realizimin e auditimit. Nga auditët kërkohet që të zbatojnë punën e tyre në mënyrë të pavarur, p.sh. ata vetë janë pergjiegjes për planifikimin e punes se tyre brenda nje kohë të caktuar, dhe ta përfundojne punen në menyre sa me të sakte. Prej tyre kërkohen gjykime të sakta dhe t'i mbështësin faktikisht ata. Një kërkesë e rëndësishme për sukses gjatë auditimit është aftësia e auditeve për të mos u ndikuar nga faktet që ndeshin në departamentet që ata auditojnë, dhe nëse është e nevojshme të jenë në gjendje të zhvillojnë alternativat.

II. Menaxhimi i personelit dhe zhvillimi i burimeve njerëzore


Drejtuesi i auditimit të brendshëm duhet të hartojë një program për zgjedhjen dhe zhvillimin e burimeve njerëzore të njësisë së auditit të brendshëm.

Programi duhet të siguroje:

"
Një përshkrim të punës (job descriptions) të shkruar për çdo nivel të stafit të auditit.

"
Zgjedhje të kualifikuar dhe kompetente individuale.

"
Trajnimin dhe sigurimin e mundësisë për edukim të vazhdueshëm për secilin audit të brendshëm.

"
Vlerësimin e performancës se çdo auditi të brendshëm të paktën çdo vit.

"
Sigurimin e këshillimit të auditeve të brendshëm në përformancen dhe zhvillimin e tyre profesional.

Drejtuesi i njësisë së auditimit duhet të bëjë periodikisht vlerësimin e performancës së auditëve.

Vlerësimi i performancës së auditeve të brendshëm mund të ndihmohet nga faktorë të tillë si:

"
Njohuritë profesionale dhe eksperienca;

"
Njohurite për organizimin e ekonomise publike;

"
Pavarësia;

"
Vlefshmeria e sherbimeve të specializuara;

"
Mbajtja e lidhjeve perkatese të punes;

"
Permbushja e detyrave të marra persiper;

"
Nje vazhdimesi e arsyeshme e zgjidhjes se zotimit të personelit.

Vlerësimi i performancës duhet të mbështetet në qëllimin e pergjithshëm të punes, objektivat dhe përshkrimin e vendit të punës të auditeve. Në këtë proces duhen vlerësuar aftësi të tilla, si:


1. Aftësitë organizuese dhe drejtuese të cilat përfshijne aftesite për të ndikuar tek vartesit që nen drejtimin e tij të ndikojë në arritjen e objektivave.


2. Gjykimin e shëndoshë që përfaqeson aftësinë për të analizuar të dhënat dhe për të marrë vendimin më të mirë.


3. Aftësia për të punuar në grup është mënyra se si auditi i caktuar kontribuon dhe ndihmon të tjerët në arritjen e objektivave.


4. Administrimi i burimeve nënkupton aftësinë për të përdorur me efektivitet dhe eficensë burimet në dispozicion në procesin e arritjes së objektivave.


5. Vetënxitja me anë të së cilës auditi përdor në mënyrën më të mirë aftësitë e tij nëpërmjet pjesëmarrjes së plotë në veprimet duke treguar përkushtimin maksimal në plotësimin e objektivave.


6. Shpirti krijues presupozon aftësinë e auditit për të krijuar ide të reja që sjellin zgjidhje efikase të problemeve due arritje të objektivave.


7. Vetëorganizimi presupozon planifikimin e kohës dhe caktimin e rëndëve e prioriteve në kryerjen e detyrave.


8. Aftësitë komunikuese me shkrim vlerësojnë mënyren se si auditët përcjellin informacionin e shkruar të zyrtari më i lartë dhe aftësia e tij për t'a interpretuar atë, ose informacionin e paraqitur në nje material tjeter.

9. Komunikimi me gojë është aftësia për të përcjellë verbalisht një informacion të saktë dhe në menyrën e duhur te të tjerët, si dhe aftësia për të kuptuar dhe interpretuar në mënyrë që të tjerët të kuptojnë mendimin.


10. Cilësia e shërbimit është ndërgjegjësimi vetjak dhe i kolegëve si dhe ndërmarrja e veprimeve efektive për të plotësuar nevojat e publikut dhe detyrat e menaxhimit me frytshmëri duke ruajtur cilesine e duhur.


 11. Ekspertiza teknike e cila përfaqëson aftësinë për të përdorur dhe përvetësuar njohuritë teknike dhe aftësitë që nevojiten për të qene efikas në pune.


 12. Pavarësia profesionale që nenkupton kryerjen e auditimeve dhe dhenien e opinioneve jashte ndikimeve të njerëzve me autoritet ose interesave të ndryshme.


Në vartësi të niveleve dhe funksioneve të auditit, përveç kësaj duhen vlerësuar edhe elemente të tjera, si aftësia për të deleguar detyrat, shkathtësia në bisedime, shpirti praktik, incitiva, pavarësia në ekzekutim, aftësia për të pranuar mendimin e tjetrit, gatishmëria për të marrë përsiper përgjegjësi etj. Vlerësimi duhet t'i komunikohet përherë personelit që vlerësohet, por ai përgjithesisht duhet të jetë konfidencial dhe të mos publikohet. Vlerësimi është e këshillueshme të jetë në formën e një raporti të arsyetuar që të analizohen qëllimi i përgjithshëm dhe arritja e objektivave. Mbi bazen e vlerësimit bëhet shpërblimi dhe promovimi i personelit, prandaj ai duhet të jetë konsistent me objektivat e tij dhe real e i arsyetuar. Një vlerësim i pasaktë, joreal, dërgon mesazhe të gjithe personeli dhe ka efektin e kundërt në promovimin e personelit. Aftësitë e përmendura më sipër kanë të bëjnë kryesisht me vlerësimin vjetor të auditit dhe ndryshojnë shumë nga aftësitë e përgjithshme të personelit dhe janë të bazuara kryesisht mbi gjykimin e drejtuesit të njësisë së auditit. Por, do të ishte më efikase sikur ky vleresim të bëhej në periudha më të shkurtera mujore ose tremujore ose në rastet kur spikasin pozitivisht ose negativisht aftësitë e mësipërme. Një vlerësim karakteristik i punës së auditit dhe një vlerësim i plotë i performancës së tij dhe me efektiv është vlerësimi i produktit. Ky vlerësim bazohet jo në periudha kohore por në produktet e nxjerra. Kështu, është e rekomandueshme dhe shume efektive që të mund të bëhet vlerësimi i performancës për çdo auditim. Ky vlerësim merr në konsideratë kryesisht ekspertizën dhe cilësinë e shërbimit, por mund të futen edhe elemente të tjera, si vleresimi i punes në grup, marrëdhëniet ndërpersonale, aftësite shprehëse me shkrim dhe me gojë etj. Ky vlerësim duhet të jetë i formalizuar në formën e një kartele që i bashkëngjitet raportit dhe dokumenteve të tjera të auditit dhe që depozitohet në dosjen e auditit. Kartela e vlerësimit të performancës ka formen bashkengjitur. Drejtuesi i auditit të brendshëm duhet t'i komunikojë rezultatet e vleresimit të performancës ndërmjet auditëve të brendshëm dhe menaxhimit së bashku me komentet përkatëse rreth
 performancës së audituesve të brendshëm.

Caktimi i auditeve në një auditim nuk është nje veprim i rastit. Drejtuesi i njësisë së auditimit të brendshëm duhet të marrë parasysh një sërë faktorësh e rrethanash në caktimin e auditëve të cilat më së paku kanë të bëjnë me:

"
Aftësitë profesionale individuale të auditëve; që kanë të bëjnë me njohuritë, aftësitë dhe kapacitetin profesional dhe intelektual të auditit për kryerjen e misionit. Drejtuesi i njësisë së auditimit brendshëm asnjëherë nuk duhet t'a vendosë auditin në pozita jo kompetente.

"
Natyrën e kompleksitetin e subjektit të audituar; që përfaqëson madhësinë, flukset e punes, kompleksitetin e subjektit. Sa më i madh të jete vellimi i punes, kompleksiteti i subjektit, aq me shumë kujdes duhet bërë në zgjedhjen dhe me njohuri të veçanta për fushën që do të auditohet.

"
Marrëdhëniet ndërpersonale kushtëzojnë punën e auditëve në grup. Sido që të jenë aftësitë e auditëve, auditimi i një subjekti kërkon punën në grup dhe një bashkëpunim të mirë midis tyre gjatë auditimit. për shkaqe të ndryshme ndodh që marrëdhëniet ndërpersonale midis dy apo me shumë auditëve nuk janë të mira. Rekomandohet që ato të mos jenë në të njejtin grup pune në auditimin e një subjekti.

"
Marrëdhëniet e meparshme të auditit me subjektin e audituar përfaqsojne marredhenie e auditit me subjektin gjate kryerjes se auditimeve të meparshme. Nese në auditimet meparshme jane krijuar konflikte midis auditit dhe drejtuesve të subjektit, të cilat kane mbetur në nivelin fillestar, nuk është i rekomandueshem caktimi i nje auditi në kete subjekt.

"
Konfliktin e interesave që përfaqëson një gjendje ose marrëdhënie pasurore ose interes moral të auditit me subjektin i cili ndikon në opinionet e auditit. Drejtuesi duhet shqyrtojë me kujdes deklaraten e pavaresise se auditorit, por të "shfletoje" edhe njohurite dhe informacionet personale që ka në kete drejtim.

Ligji "Për auditimin e brendshëm " ka percaktuar qarte se një auditim i kryer nga nje audit që ndodhet në konflikt interesash duhet zhvleresuar. Një zhvlerësim i tille është një humbje financiare, por edhe morale për strukturën e auditit, prandaj nje kujdes i vecante duhet kushtuar ketij komponenti.

Kohëzgjatja

Drejtuesi i NjAB duhet të përcaktojë numrin e ditëve të punës të nevojshme për auditimin e sistemeve të identifikuara për t’u audituar gjatë periudhës së ardhshme 4-vjeçare. Zakonisht për të përcaktuar kohën Standarte për kryerjen e auditimeve merret në konsideratë niveli i riskut për çdo sistem. Më poshtë jepen shembuj të kohës së nevojshme për sistemet me shkallë të ndryshme të riskut:

· Sisteme me risk të lartë - kërkojnë më shumë kohë në dispozicion. 

· Sisteme me risk të mesëm - kërkojnë më pak kohë se ata me risk të lartë dhe më tepër se ata me risk të ulët.

· Sisteme me risk të ulët - kërkojnë më pak kohë se ata me risk të mesëm. Drejtuesi i NjAB llogarit mbi këtë bazë ditët e nevojshme për çdo vit të planit strategjik dhe më pas bën përllogaritjen e kërkesave për personel në auditim. 

Gjithashtu duhet të merret në konsideratë kompleksiteti i një fushe llogarie apo sistemi. Sistemet e thjeshta kërkojnë më pak kohë se ata kompleksë. Për shembull, duhet më shumë kohë për të audituar sistemin e pagave dhe më pak kohë për sistemin e të ardhurave nga përdorimi i fotokopjes. 

	Sistemi 
	Vlerësimi 

i rrezikut
	Kërkesa 

në ditë-pune
	Shpeshtësia 
	Efekti total

	a
	I lartë
	20
	Gjysëm viti
	40

	b
	I lartë 
	60
	3 vjeçar
	20

	c
	Mesatar 
	10
	Vjetor 
	10

	d
	I ulët 
	50
	5 vjeçar
	10

	e
	Mesatar 
	10
	Mujor
	120

	f
	I lartë
	25
	Vjetor 
	25

	etj
	etj.
	etj.
	etj.
	etj.

	
	
	Totali i ditë-pune të kërkuara
	XXX


Drejtuesi i njësisë së auditimit përllogarit ditët e nevojshme për realizimin e planit strategjik dhe më vonë ai plotëson një kërkesë për burime njerëzore (staf) që nevojiten për të kryer veprimtaritë e Auditimit të Brendshëm. 
Përcaktimi i kërkesave për personel në auditim

Burimet e disponueshme për Njësinë e Auditimit të Brendshëm duhet të përllogariten çdo vit, duke marrë në konsideratë kohën për trajnim, pushimet, e të tjera dhe mungesa të mundshme për shkak të sëmundjeve. Kjo siguron që plani të jetë i arritshëm. Për një grup prej katër vetash, burimet e mundshme për çdo vit mund të jenë 812 ditë në total. Një tabelë është dhënë si shembull më poshtë:

	Emërtimi
	Ditët
	Llogaritjet

	Koha maksimale e vlefshme
	1 040
	52 javë x 5 ditë x 4 persona

	Pushimet vjetore
	(80)
	4 javë për person

	Festat 
	(32)
	8 ditë për person

	Sëmundjet
	(20)
	1 javë për person

	Trajnimet
	(40)
	2 jave për person

	Takime në grup
	(16)
	Takime në çdo tre muaj

	Ndihma emergjente
	(40)
	2 javë për person

	Totali i burimeve të mundshme
	812 ditë
	203 ditë për person


Kur bëhet përllogaritja e saktë e burimeve të disponueshme, duhet të merren në konsideratë çështje si puna me kohë të pjesshme, leja e zakonshme dhe pushimet zyrtare gjatë një viti. Burimet e disponueshme duhet të rishikohen çdo vit për të reflektuar ndryshimet që mund të ndikojnë në bërjen e punës së planifikuar, si për shembull sëmundjet afatgjata, leja e zakonshme dhe leja e shtatzënisë. Megjithatë, në afat gjatë, plani strategjik duhet të përdoret për të përcaktuar madhësinë e burimeve të nevojshme për auditim në çdo sistem. 

Për shembull, një organizatë me risk të lartë mund të ketë një njësi auditimi të brendshëm relativisht të vogël dhe me kalimin e kohës do të ketë mundësinë të rrisë nivelin e burimeve të disponueshëm. Nga ana tjetër, disa organizata të mirë menaxhuara mund të kenë burime auditimi të lira. 

Po kështu, me kalimin e kohës është e domosdoshme që të përdoren burime shtesë të Auditimit të Brendshëm për të audituar fusha ku nevojitet një nivel më i lartë ekspertize, për shembull të një projekt i madh i TI ku mund të mos ketë ekspertizë të mjaftueshme. 

Mbi bazën e llogaritjeve të mësipërme, Drejtuesi i NjAB-së mund të përcaktojë edhe numrin e audituesve që nevojiten për zbatimin e planit. Duke pjesëtuar numrin e ditëve të planifikuara me numrin e ditëve në dispozicion për çdo auditues, llogaritet me përafërsi numri i nevojshëm i audituesve. Pra, nëse totali i ditëve që i nevojiten NjAB në një vit është 1080 dhe mesatarisht një auditues mund të punojë 203 ditë pune, burimet e nevojshme janë:

1080 / 203 = 5, 32 auditues. 

Një llogaritje e tillë do të mundësonte më tej krahasimin e numrit të audituesve të nevojshëm me numrin e audituesve që janë aktualisht të punësuar. Kjo do të kishte ndikim të rëndësishëm për plotësimin në kohë të nevojave të NjAB-së me audituesë. Një planifikim sa më real i nevojave do të siguronte që NjAB të kishte burime të mjaftueshme të stafit për të realizuar këtë plan. Nëse kërkohen burime shtesë në staf, Drejtuesi i NjAB-së është përgjegjës për të gjetur rrugët e mundshme ligjore e për të siguruar këto burime. Një gjë e tillë do të parashikonte dhe përdorimin apo kontraktimin e burimeve të jashtme. Sidoqoftë, edhe në rastet kur nuk është e mundur të sigurohen burime shtesë, Drejtuesi i NjAB-së duhet të përshtasë përdorimin e burimeve në dispozicion me kërkesat për realizimin e Planit dhe të sigurojë një shpërndarje sa më efiçente të këtyre burimeve, duke e rishikuar planin strategjik ose duke rishikuar vlerësimin e riskut. Është e rëndësishme të theksohet se, megjithë kujdesin dhe saktësinë gjatë fazës së planifikimit, asnjëherë nuk mund të arrihet saktësia e plotë e këtij procesi. 

Plani Strategjik duhet të rishikohet dhe të përditësohet në intervale të përsëritshme vjetore. Kjo do të thotë se viti i dytë i planit aktual strategjik do të bëhet viti i parë i planit të vitit të ardhshëm dhe do të jetë bazë e planit vjetor të vitit të ardhshëm (plani i punës për vitin e ardhshëm + planin strategjik për katër vitet e tjera (1+4). 

Plani strategjik për auditimin duhet të zhvillohet së bashku me planin vjetor për vitin e ardhshëm. Një rishikim i planit strategjik mund të bëhet edhe kur ka ndryshime të mëdha në veprimtarinë dhe në mënyrën e organizimit të organizatës.

Në procesin e Planifikimit Strategjik, Drejtuesi i NjAB-së mund të ngarkojë Audituesit e Njësisë me detyra specifike që kanë të bëjnë me grumbullimin dhe analizën e të dhënave të nevojshme, lidhur me veprimtarinë dhe objektivat strategjikë të organizatës. Gjithashtu audituesve mund t’u kërkohet të ndihmojnë në përcaktimin e objektivave dhe prioriteteve të Auditimit të Brendshëm, duke identifikuar sistemet për t’u audituar si dhe risqet dhe vlerësimin e tyre. Në shpërndarjen e punës, Drejtuesi i NjAB-së duhet të marrë në konsideratë aftësitë, eksperiencën dhe nivelin profesional të audituesve. 
2.1.5. Faza e pestë – Hartimi i planit strategjik të auditimit të brendshëm

Kjo fazë ka të bëjë me mbledhjen e informacionit rreth organizatës dhe sistemeve/fushave të saj të llogarisë dhe si një gjë e tillë, të kthehet në një plan strategjik. Kur planifikojnë punën në nivel strategjik, audituesit mund të zgjedhin që të shikojnë çdo sistem të paktën një herë në pesë vjet:

	Sisteme
	Viti 1
	Viti 2
	Viti 3
	Viti 4
	Viti 5

	Sistemi i pagave
	(
	
	
	
	

	Sistemi i menaxhimit të riskut 
	
	(
	
	
	

	Sistemi i prokurimeve 
	
	
	(
	
	

	Sistemi i menaxhimit buxhetor
	
	
	
	(
	

	Sistemi i kontabilitetit 
	
	
	
	
	(


Në mënyrë alternative, audituesit mund të zgjedhin që të auditojnë aspekte të ndryshme të një fushe llogarie për një sërë vitesh.Më poshtë jepet një shembull i sistemit të pagave, i cili përfshin këto fusha llogarie:

	Fusha 
	2010
	2011
	2012
	2013
	2014

	Pagat - rishikim i përgjithshëm
	(
	
	
	
	

	Pagesat e orëve jashtë orarit
	
	(
	
	
	

	Punonjësit e rinj
	
	
	(
	
	

	Punonjësit që kanë lënë punën
	
	
	
	(
	

	Përfitimet shtesë
	
	
	
	
	(


Metoda e fundit mund të jetë e përshtatshme nëse ditët e vlefshme janë të kufizuara, që do të thotë se nuk është e mundur të mbulosh të gjithë sistemin gjatë një viti. 

2.1.6. Faza e gjashtë – Miratimi i planit strategjik të auditimit të brendshëm 

Gjatë ushtrimit të funksionit të tyre Audituesit e Brendshëm i japin siguri të pavarur menaxhimit të një organizate. Si rrjedhojë, është e rëndësishme që plani strategjik i Auditimit të Brendshëm të diskutohet me menaxhimin e organizatës dhe të bihet dakord me ta. Kjo praktikë pune që plani strategjik të mbulojë të gjitha fushat me risk të një organizate si dhe e bën menaxhimin që t’i besojë procesit të auditimit. Nëse ka ndonjë mosmarrëveshje midis menaxhimit dhe Njësisë së Auditimit të Brendshëm, atëherë mosmarrëveshjet duhet të zgjidhen nëpërmjet negociatave. Megjithatë, kur një gjë e tillë nuk është e mundur, pavarësia e Audituesve të Brendshëm dhe e drejta për të pasur akses si për personelin ashtu edhe për informacione që janë përfshirë në kartën e Auditimit të Brendshëm, do të thotë se Njësia e Auditimit të Brendshëm e ka fjalën e fundit përsa i përket përmbajtjes së planit strategjik të auditimit. Në praktikë, mosmarrëveshje të tilla ndodhin rrallëherë. 

3. PLANI VJETOR I AUDITIMIT 

Plani vjetor i auditimit mund të bëhet vetëm pasi të jetë bërë plani strategjik i Auditimit të Brendshëm. Siç është trajtuar më lart, plani strategjik i Auditimit të Brendshëm paraqet një panoramë të punës që do të bëhet në pesë vitet e ardhshme, ndërsa plani vjetor i Auditimit të Brendshëm jep më shumë informacion mbi punën që do të kryejë Auditimi i Brendshëm gjatë një viti. Plani strategjik i auditimit përmbledh treguesë të përgjithshëm, kurse ai vjetor është më i detajuar dhe bazohet më shumë mbi informacionet e vlerësimet e riskut. Si pikënisje për hartimin e planit vjetor të Auditimit të Brendshëm do të jetë plotësimi i pyetësorit mbi mjedisin e përgjithshëm të kontrollit. Ky pyetësor duhet të plotësohet një herë në vit si pjesë e zbatimit të planit të Auditimit të Brendshëm. Në të ardhmen nuk do të jetë e nevojshme që të plotësohet pyetësori mbi mjedisin e përgjithshëm të kontrollit nga fillimi. Audituesit e Brendshëm thjesht mund ta përmirësojë atë për të reflektuar ndryshimet. Formati Standart i mjedisit të përgjithshëm të kontrollit përdoret për të ndihmuar në vlerësimin e riskut në çdo sistem apo nënsistem që do të auditohet dhe si rrjedhojë, një gjë e tillë bëhet më së miri kur hartohet plani vjetor i auditimit. 

4. AFATI I PËRGATITJES DHE MIRATIMIT TË PLANIT STRATEGJIK DHE PLANIT VJETOR

Plani Strategjik dhe Plani Vjetor, i përgatitur nga njësitë e AB, pasi miratimit nga titullari i institucionit, dërgohen jo më vonë se data 15 tetor e çdo viti pranë njësisë së NjQH/AB.NjQH/AB çdo vit, brenda datës 30 nëntor përgatit planin e konsoliduar strategjik dhe vjetor për të gjithë veprimtarinë e sistemit të Auditimit të Brendshëm në sektorin publik. Ky plan, i paraqitet Komitetit të Auditimit nga NjQH/AB brenda datës 15 dhjetor. Pasi vlerësohet nga Komiteti i Auditimit të Brendshëm, plani i dërgohet Ministrit të Financave, brenda datës 31 dhjetor të çdo viti. 

Forma dhe linja e raportimit të Planit Strategjik dhe Planit Vjetor përcaktohen me udhëzime të veçanta.







4.1. Lidhjet midis planit strategjik dhe planit vjetor të auditimit të brendshëm 
Plani vjetor i Auditimit të Brendshëm e konverton kolonën e parë të planit strategjik, për shembull, viti tjetër financiar, më në detaje. Një shembull i bazuar në pjesën e shkëputur të planit strategjik mund të jetë si më poshtë:

	Sistemet
	2010
	2011
	2012
	2013
	2014

	Sistemi i pagave
	20 ditë
	10 ditë
	10 ditë
	10 ditë
	10 ditë

	Sistemi i menaxhimit të riskut 
	
	30 ditë
	
	
	20 ditë

	Sistemi i prokurimeve 
	50 ditë
	
	
	
	

	Sistemi i menaxhimit buxhetor
	15 ditë
	
	15 ditë
	
	15 ditë

	Sistemi i kontabilitetit 
	
	
	
	20 ditë
	


	Fusha kryesore 
	Detajet e punës që duhet ndërmarrë
	Koha 

	Sistemi i pagave
	Ndiq rekomandimet e bëra në raportin e fundit të Auditimit të Brendshëm 
	2 ditë

	
	Dokumento dhe vlerëso procedurat e reja për pagat dhe bëj një vlerësim të detajuar të kontrollit të brendshëm ekzistues. 
	18 ditë

	Sistemi i prokurimeve
	Vlerëso si janë planifikuar dhe kontrolluar shpenzimet për projekte të mëdha. 
	15 ditë

	
	Rishiko angazhimet (kontratat) në mënyrë që t’i jepet prioritet projekteve potenciale 
	10 ditë

	
	Shqyrto se si implikimet e të ardhurave të skemave të investimeve merren në konsideratë kur hartohet buxheti. 
	5 ditë

	
	Shqyrto se si sigurohet organizata se projektet e mëdha të ndërtimit ofrojnë vlerë për para. 
	20 ditë

	Sistemi i menaxhimit buxhetor 
	 Shqyrto procedurat për monitorimin e të ardhurave dhe shpenzimeve të organizatës në çdo muaj dhe monitorimin e raportimit të ndryshimeve (mosrealizim ose tejkalim) tek menaxhimi. 
	15 ditë


Ashtu si për planin strategjik të Auditimit të Brendshëm, edhe për planin vjetor të auditimit duhet rënë dakord me menaxhimin e lartë të organizatës. Këto plane miratohen nga titullari i organizatës. 

4.2. Rishikimi i planeve strategjikë dhe vjetorë të auditimit të brendshëm

Herë pas here lind nevoja që të rishikohen e të bëhen ndryshime në planet e auditimit të brendshëm të një organizate. 

Veprimtaria e auditimit të brendshëm ka si synim të jetë një shërbim i dobishëm për menaxhimin e organizatës dhe si rrjedhojë është e rëndësishme që planet e auditimit të brendshëm të ndryshojnë me qëllim që t’iu përgjigjen ndryshimeve në organizatë. 

Në një kohë që planifikimi përfshin diskutimet me nëpunësit e organizatës, mund të jenë bërë zhvillime të cilat nuk ishin të njohura në kohën që u përgatitën planet. Ndryshimet mund të përfshijnë:

· Një sistem të ri të Teknologjisë së Informacionit në një fushë të caktuar llogarie;

· Një projekt madhor ndërtimi;

· Një mashtrim të madh; ose 

· Një shkrirje me një organizatë tjetër. 

Çdo ndryshim i bërë planeve të auditimit duhet të aprovohet nga Drejtori i Njësisë së Auditimit të Brendshëm dhe gjithashtu duhet të bihet dakord me menaxhimin e organizatës. 

Për shkak të kësaj, disa auditues të brendshëm përfshijnë një kontigjent të vogël dietash në planet e tyre të cilat përdoren për të trajtuar çështje të papritura që mund të lindin. Përdorimi i kontigjentit të dietave duhet të përfshihet në raportin vjetor. 

Të gjithë planet vjetorë dhe strategjikë të rishikuar të auditimit të brendshëm duhet t’i  dërgohen NjQH/AB së bashku me shpjegimet e ndryshimeve të bëra. 

3.   5.
RAPORTIMI DHE KOMUNIKIMI I AUDITIMIT.

Produktet kryesore të një auditimi janë llojet e ndryshme të raporteve që përgatiten. Komunikimi efektiv është shumë i rëndësishëm pasi puna e auditimit synon të ketë një ndikim sa më pozitiv dhe t’i shtojë vlerë organizatës. Të gjithë përdoruesit e raportit të auditimit duhet ta kuptojnë përmbajtjen e tij dhe raporti i auditimit përcakton qartë atë që përdoruesit duhet të bëjnë në zbatim të tij. Raportimi është i rëndësishëm pasi pasqyron cilësinë e punës së auditimit, ndikon dhe siguron një ndryshim efektiv duke krijuar një bashkëpunim të mirë me organizatën që po auditohet. Duhet theksuar se procedurat më të mira të planifikimit dhe të kryerjes të auditimit si edhe tërësia e letrave të punës nuk do të kishin shumë vlerë, nëse në fund audituesit përgatisin një raport jocilësor. Pra, ia vlen që audituesit të investojnë më shumë kohë, me qëllim që të hartojnë një raport sa më cilësor. Në fund të angazhimit të auditimit, Audituesit e Brendshëm raportojnë rezultatet e punës së tyre tek menaxhimi i organizatës në afatet e përcaktuara. Raportimi i të gjitha gjetjeve të auditimit zbatohet pavarësisht natyrës dhe rëndësisë së gjetjeve. Ky është një parim i rëndësishëm. Nëse nuk janë identifikuar probleme, atëherë audituesi duhet t’i japë siguri menaxhimit se kontrollet po veprojnë në mënyrë efektive. Nga ana tjetër, nëse identifikohen probleme, audituesi duhet të bëjë rekomandime  të dobishme për të përmirësuar strukturën, proceset dhe procedurat në organizatë në mënyrë sa më të përshtatshme. 

5.1 Komunikimi i audituesit 

Standartet e IIA-së kërkojnë që audituesit të kenë komunikime të sakta, objektive, të qarta, konçize, konstruktive, të plota dhe në kohë (IIA 2420). Komunikimi i mirë është tipar thelbësor i një auditimi të mirëorganizuar. Komunikimet ndihmojnë efiçencën dhe efektivitetin e auditimit dhe i vijnë në ndihmë organizatës që auditohet për të kuptuar më mirë procesin e auditimit, proces i cili kontribuon në përmirësimin e menaxhimit të riskut dhe kontrollit. Komunikimi i Audituesit të Brendshëm duhet të jetë:
1) I saktë:

· Komunikim i mbështetur nga evidenca të mjaftueshme auditimi.

2) Objektiv:
· Komunikim i përshtatshëm dhe në perspektivë;

· Raportet duhet të jenë të paanshme dhe pa devijime.

Trajtimi i problemeve të vogla mund të jetë një formë pasaktësie, pasi një gjë e tillë të jep përshtypjen se ka shumë probleme me organizatën, ndërsa në fakt mund të mos jetë kështu. 

3) I qartë:

· Komunikimi ndjek një vijë logjike që nga evidenca e deri të konkluzionet dhe rekomandimet, duke përfshirë referenca për dokumentet përkatës;

· Të shmanget përdorimi i termave teknike dhe zhargoni pa shpjegime të qarta;

· Të jepet një ekspoze e përshtatshme për problemet komplekse;

· Të qartësohen çështjet komplekse duke përdorur diagram, grafikë apo mjete të tjera vizuale ndihmëse. 

· Të shmangen fjalitë e gjata që vështirësojnë kuptimin e qartë. 

Audituesit duhet ta kenë të qartë evidencën e auditimit që mbështet konkluzionet e tyre, me qëllim që ata të raportojnë gjetjet në mënyrë sa më të saktë dhe të kenë mundësi t’i mbrojnë këto gjetje në rast se kundërshtohen nga menaxhimi i organizatës. 

4) Konçiz:

· Të jesh konçiz nuk do të thotë që komunikimi të jetë domosdoshmërisht i shkurtër. 

Kur duhet raportuar informacion i konsiderueshëm, Audituesi i Brendshëm duhet të japë një përmbledhje të pikave kyçe. 

5) Në kohë:

· Në kohën e duhur për të mundësuar veprime të shpejta korrigjuese;

· Për gjetjet apo risqet kyçe, audituesit mund të përdorin diskutime joformale ose komunikime të vazhdueshme për të parashikuar konsideratat dhe veprimet e menaxhimit. 

· Komunikimi përfundimtar duhet të jetë në përputhje me Standartet profesionale, gjë që do të marrë kohë për ta përgatitur dhe rishikuar, por ai duhet të përfshijë të gjitha gjetjet dhe çdo veprim të ndërmarrë nga menaxhimi përpara daljes së raportit. 

· Raportet përfundimtarë duhet të dorëzohen në afatet e përcaktuara, pasi ato janë të rëndësishëm për vlerësimin e menaxhimit të mjedisit të kontrollit. 

6) Konstruktiv:

· Me tonalitet të përshtatshëm dhe profesional;

· Duhet të shmanget përmendja e emrave të individëve apo vënia në dukje e gabimeve të tyre;

· Duhet të merret parasysh rëndësia e çështjeve të ngritura dhe të lihen mënjanë vogëlsirat.

Komunikimi duhet të ndihmojë në përmirësimin e kontrolleve të menaxhimit që janë me rëndësi për përdoruesin. Përgjithësisht, menaxhimi i lartë merr në konsideratë dhe adreson çështjet e organizatës – koncepte të përgjithshme me vlerë për organizatën si një e tërë dhe menaxherët e njësive që adresojnë kontrolle specifike operacionale. 

Përveç sa u trajtua më sipër, rekomandimet e mëposhtme ndihmojnë për të pasur një stil më të thjeshtë, më të qartë të të shkruarit:

· Të shmangen fjalitë që janë shumë të gjata për t'u kuptuar menjëherë;

· Të përdoren paragrafë të shkurtër dhe disa kapituj me tituj përshkrues;

· Të përdoret renditja me pika, apo me numra, dhe të jepen referenca të qarta atje ku është e mundur;

· Të ruhet një vijë logjike e prezantimit, të shmangen çështjet e parëndësishme;

· Të përdoret një strukturë e qëndrueshme fjalie dhe fjalori;

· Të shmangen dykuptimshmëritë që vijnë për shkak të përdorimit të përemrave që paraprihen nga emra të paqartë, apo renditja e pasaktë e fjalëve në fjali;

· Të shmanget zhargoni dhe gjuha teknike (apo njohuritë shkollore ose akademike) me të cilat përdoruesi mund të mos jetë i njohur. Kur janë të domosdoshme për t’u përdorur, ato duhet të shoqërohen me një shpjegim të shkurtër;

· Fjalitë të formohen në ligjëratën e drejtë dhe jo të zhdrejtë (psh. drejtuesi miraton pagesën dhe jo pagesa u miratua nga drejtuesi).

5.2.Struktura e raporteve të auditimit të brendshëm

Qëllimi i të gjithë raporteve të auditimit të brendshëm është i njëjtë. Ato shërbejnë:

· Për të informuar menaxhimin e organizatës mbi punën e bërë në organizatë.

· Për të raportuar gjetjet dhe konkluzionet nga puna e bërë në organizatë; dhe 

· Për të bërë rekomandime konstruktive që do të ndihmojnë organizatën të përmirësojë veprimtarinë e saj.

Kur shkruhet një raport, gjëja kryesore është që të shihet më parë për evidencën – kujt i drejtohet raporti dhe se çfarë niveli dhe detaje informacioni do të përmbajë?

Raportet e Auditimit të Brendshëm duhet të përdorin të njëjtin format, si më poshtë:

	Përmbledhje ekzekutive
	Jo të gjithë përdoruesit/lexuesit e raporteve të auditimit kanë kohë apo nevojë për të lexuar të gjithë raportin. Një përmbledhje ekzekutive përmban një parathënie të shkurtër të raportit (një ose dy paragrafë) që shpjegojnë se çfarë është bërë dhe pse është bërë. 

Përmbledhja ekzekutive duhet të përfshijë konkluzionet e përgjithshme të raportit dhe rekomandimet kryesore të tij. 



	Hyrje 
	Hyrja duhet të përcaktojë historikun e auditimit, punën që është bërë dhe arsyet. Audituesit duhet të mos përdorin shumë informacione këtu dhe të shmangin përfshirjen e informacioneve për të cilat lexuesi ka dijeni. 

	Metoda e Auditimit
	Si e ka bërë punën audituesi? Çfarë periudhe ka mbuluar auditimi? A kanë bërë intervista audituesit? A janë njohur ata me dokumentet më kryesore? Çfarë metodologjie është përdorur?

Puna e audituesit është e rëndësishme me qëllim që përdoruesi të mund t’i besojë një punë të tillë. 



	Gjetjet dhe konkluzionet
	Çfarë kanë gjetur audituesit si rezultat i punës së tyre? Gjatë hartimit të raportit, audituesit duhet të trajtojnë në seksione të veçanta sipas çështjeve dhe problematikave të trajtuara, me qëllim që përdoruesi ta ndjekë lehtësisht raportin e auditimit. Për shembull, mund të hartojnë më vete një seksion për planifikimin e buxhetit dhe një tjetër për zbatimin e buxhetit. 

Në fillim përfshihen gjetjet kryesore. Audituesit duhet të kuptojnë se çfarë e ka shkaktuar problemin – ishte si rrjedhojë e mungesës së trajnimit, ndarje e dobët e përgjegjësive, mungesë e kontrolleve të brendshme, e kështu me radhë, me qëllim që të gjenden zgjidhjet e duhura?



	Plan Veprimi
	Të gjitha rekomandimet duhet të përmblidhen në një plan veprimi. 

Menaxhimi duhet t’i përgjigjet të gjitha rekomandimeve të bëra.  


5.3.Raportimi i gjetjeve dhe konkluzioneve
Audituesit duhet të jenë të qartë kur raportojnë gjetjet e tyre. Nuk duhet të shprehet se “u gjetën një sërë problemesh përsa i përket sistemit të pagave”, por se çfarë është audituar dhe çfarë është gjetur. Për shembull audituesi mund të shprehet se “u audituan 20 pagesa jashtë orarit dhe u gjet se asnjëra nga këto nuk është e autorizuar nga menaxheri i duhur i linjës”.Kur është e mundur, të përmendet shuma e përfshirë, sepse përdoruesit e raporteve të auditimit, shpesh pyesin “sa” kur shikojnë gjetjet e audituesve. Ndonjëherë gabimet duhet të përafrohen me qëllim që përzgjedhja të përfaqësojë tërësinë në mënyrë që përdoruesi të ketë një ide të qartë mbi problemin.Shembulli i mëposhtëm tregon qartë problemet e gjetura dhe ndikimet e mundshme brenda organizatës që auditohet: 

‘U audituan 20 listë prezenca mujore dhe u gjetën se katër nga ato kishin probleme aritmetike, një pagë ishte paguar më shumë prej 14 000 lekësh. Nëse ky gabim zgjat për një vit, atëherë totali që është paguar gabimisht është 168 000 lekë (12 x 14 000). 

5.4 Raportimi i rekomandimeve 

Audituesit e Brendshëm përmbledhin gjetjet dhe konkluzionet e tyre në mënyrë konçize dhe të qartë/saktë dhe duhet t’i ndër-referojnë ato pjesë të veçanta të raportit. Në raste të veçanta kur gjetjet e grupit të auditimit janë të rëndësishme dhe tregojnë nivel të lartë dëmtimi dhe abuzimi për organizatën që auditohet, hartohet një raport paraprak specifik që i përcillet Drejtuesit të Njësisë së AB me qëllim vënien në lëvizje dhe angazhimin e strukturave të inspektimit financiar.

Rekomandimet duhet të jenë veçanta, të përshtatshme, të kohës dhe i drejtohen qartësisht një individi, njësie ose ndonjë departamenti për të ndërmarrë veprime përmirësuese. Për audituesit është e rëndësishme që të jetë e qartë se çfarë presin në organizatë me qëllim që të adresojnë mangësitë që ata kanë gjetur. Supozohet se po auditohet një fushë llogarie për sistemin e pagave dhe u gjet se pagesat e punës jashtë orarit janë bërë gabimisht. Nuk duhet të shkruhet se“Organizata nuk duhet të bëjë pagesa të pasakta për punën e bërë jashtë orarit në të ardhmen” pasi kjo shërben vetëm për të theksuar gjetjen dhe nuk ndihmon menaxhimin e organizatës, por duhet menduar cili ishte problemi, çfarë e ka shkaktuar atë dhe si mund të shmanget ai në të ardhmen. Për këtë rekomandohet:

· Organizata duhet të përditësojë procedurat e manualit të saj përsa i përket pagesave jashtë orarit;

· Gjithë stafi duhet të udhëzohet përsa i përket procesit të punës dhe pagesave të orëve jashtë orarit. E gjithë puna jashtë orarit duhet të programohet më parë, duke përdorur një “formular miratimi për orët jashtë orarit” që duhet të firmoset nga menaxheri i linjës së punonjësve;

· Pagesat për orët jashtë orarit nuk duhet të bëhen derisa formulari për miratimin e orëve jashtë orarit të plotësohet saktë dhe të dorëzohet tek departamenti pagave.

Me qëllim që raportimi i Auditimit të Brendshëm të jetë sa më efektiv, duhet të përdoret një sistem për renditjen e rekomandimeve sipas nivelit të drejtimit për raportimin e tyre. Tre kriteret që përdoren janë si më poshtë:

· I lartë – Ky aplikohet në një parregullsi/mangësi të rëndësishme kontrolli dhe përbën një problem që duhet t’i raportohet menjëherë menaxhimit të lartë.

· I mesëm – Ky aplikohet në rast se kontrolli ka një mangësi të veçantë. Është një problem që duhet të trajtohet menjëherë, por nuk do të thotë se duhet të trajtohet nga menaxhimi më i lartë. 

· I ulët – Ky aplikohet kur gjenden mangësi të parëndësishme të sistemeve të kontrollit. Ndryshimet duhen të zbatohen me kalimin e kohës, por nuk janë të nevojshme që organizata t’i hartojë si primare. 

Të gjitha rekomandimet e Auditimit të Brendshëm duhet të përfshihen në një plan veprimi. Kjo është një përmbledhje e të gjitha rekomandimeve të bëra në raport dhe për të cilat është rënë dakord me menaxhimin e organizatës. Më poshtë jepet një shembull i planveprimit, megjithëse për t’u lexuar më lehtësisht mund të përdoret një Format horizontal. 

	Numri i Rekomandimeve
	Rekomandimet 
	Renditja sipas niveleve 
	Referenca e paragrafeve në raport
	Reagimi i menaxhimit
	Afati i përcaktuar

	
	
	
	
	
	

	
	
	
	
	
	

	
	
	
	
	
	

	
	
	
	
	
	


Audituesit e Brendshëm duhet të tregohen të vëmendshëm si ndaj reagimeve të menaxhimit, ashtu dhe ndaj afatit për zbatimin e rekomandimeve të rëna dakord si më poshtë:

· Reagimi i menaxhimit –A ka pranuar organizata gjetjet e audituesve të brendshëm? A i adreson plan veprimi problemet e identifikuara? A ka organizata burime dhe kapacitete për të zbatuar rekomandimet në mënyrën se si i ka sugjeruar ato menaxhimi? Sa të sigurt janë audituesit që menaxhimi bëhet permanent dhe se organizata nuk do të kthehet në mënyrën e mëparshme të pagesës së orëve jashtë orarit (referuar shembullit të mëparshëm)

· Afati i përcaktuar – A është i arsyeshëm afati i përcaktuar për zbatimin e rekomandimeve? Nëse është caktuar një datë e largët në të ardhmen, atëherë ka të ngjarë që menaxhimi nuk do të ndërmarrë asnjë veprim për zbatimin e rekomandimit. Nëse data e caktuar është e afërt, kjo do të thotë që mund të mos jetë e mundur për menaxhimin për të ndërmarrë veprimet e duhura për të përmirësuar mangësitë. 

Të gjitha rekomandimet duhet të jenë:

· Specifike për veprimet që i duhet të ndërmarrë organizata;


· Të dobishme, praktike dhe të bazuar në vlerësimin e përfitimit të organizatës për t’i zbatuar ato; dhe








· Të marrin në konsideratë edhe koston e zbatimit. Nëse kostoja e zbatimit është e konsiderueshme, atëherë kjo duhet të raportohet. 

5.5 Projekt raporti, raporti final dhe memorandumi

Projekt raporti është raporti i parë përmbledhës i veprimtarisë audituese që i dërgohet organizatës. Ky projekt raport shoqërohet me një kërkesë zyrtare për menaxhimin në të cilin i kërkohet organizatës të reagojë në lidhje me rekomandimet paraprake të paraqitura në projekt raport. Në kohën kur dërgohet projekt raporti, puna e bërë nga Auditimi i Brendshëm dhe vetë projekt raporti janë subjekt i rishikimeve të brendshme dhe sigurimit të cilësisë. Procedurat për sigurimin e cilësisë realizohen para dërgimit të projekt- raportit në organizatë, pasi është e pamundur të kërkohet rikthimi mbrapsht i projekt raportit. 

Pas dërgimit të projekt raportit (nëse kërkohet nga palët), Audituesit e Brendshëm takohen me drejtuesit, nivelet e menaxhimit të organizatës për të rënë dakord mbi përmbajtjen e tij dhe për të plotësuar plan veprimin ku përcaktohen reagimet e organizatës ndaj rekomandimeve të bëra nga Auditimi i Brendshëm. 

Duhet rënë dakord për saktësinë faktike të projekt raportit me organizatën, gjatë procesit të auditimit. (Kjo bën të mundur shmangien e çdo keqkuptimi dhe gjithashtu bën të mundur që projekt raporti të mos jetë diçka shokuese e (panjohur) për menaxhimin e organizatës). 

Pasi të jetë rënë dakord me planin e veprimit, një gjë e tillë duhet t’i bashkëngjitet në fund projekt raportit para se t’i dërgohet zyrtarisht menaxhimit të lartë si raport final. 

	Dërgimi në organizatë i raportit paraprak

	
	(
	

	Diskutimi me organizatën i raportit, përfshirë rekomandimet 

	
	(
	

	Ndryshimi i raportit për të reflektuar diskutimet (nëse është e nevojshme) dhe plotësimi i plan veprimit me përgjigjet e organizatës

	
	(
	

	Përfundimi i raportit dhe dërgimi tek organizata

	
	(
	

	Memorandumi dhe dërgimi të titullari i subjektit publik


Si pjesë e takimit fillestar, duhet të bihet dakord edhe për afatet e raportimit. Normalisht raporti paraprak i dërgohet organizatës brenda dy javëve pas përfundimit të punës audituese. 

Pas kësaj audituesit synojnë të bien dakord për raportin paraprak me menaxhimin e organizatës përfshi këtu edhe plan veprimin dhe përfundimin e raportit final brenda dy javëve pas dërgimit të raportit paraprak tek organizata. 

5.6 Memorandumi 

Me dorëzimin e raportit final në subjektin e audituar, grupi i auditimit formulon një përmbledhje të shkurtër të raportit, e cila ruan strukturën e raportit, por është më koncize. Kjo përmbledhje do të quhet memorandum.Memorandumi është një dokument përmbledhës i raportit final, i cili hartohet me qëllim për të informuar titullarin e subjektit publik. Memorandumi hartohet nga grupi i punës që ka kryer auditimin dhe duhet të jetë: i qartë dhe konçiz, jo shumë i detajuar (sintetik), i mundshëm për të nxjerrë përfundime. Një kopje e këtij dokumenti do të dërgohet bashkëlidhur raportit periodik pranë NjQH/AB.
5.7 Raportet periodike dhe raporti vjetor i AB

Pas përfundimit të çdo angazhim auditimi, audituesit e brendshëm i dërgojnë një raport menaxhimit të organizatës së audituar. Raporti bazohet në punën e kryer.Përveç raporteve të angazhimeve individuale, Njësia e Auditimit të Brendshëm duhet t’i dorëzojë organizatës raportin periodik dhe raportin vjetor i cili përmbledh veprimtaritë e auditimit.Raporti vjetor duhet të përmbajë numrin dhe llojin e angazhimeve të Auditimit të Brendshëm që janë ndërmarrë atë vit, rekomandimet e lëna si rrjedhojë e punës së bërë dhe veprimet që duhet të ndërmerren nga nivelet e menaxhimit të organizatës për zbatimin e rekomandimeve. Raportet periodike dhe raporti vjetor, të përgatitur nga njësitë e AB, pas miratimit nga titullari i institucionit, dorëzohen në rrugë zyrtare dhe në format elektronik pranë NjQH/AB jo më vonë se 15 ditë pas përfundimit të periudhës përkatëse raportuese. NjQH/AB, brenda një afati 60 ditor nga përfundimi i periudhës përkatëse raportuese, harton një raport të konsoliduar periodik dhe vjetor për gjithë veprimtarinë e AB në sektorin publik dhe e paraqet atë në Komitetin e Auditimit të Brendshëm. Pas vlerësimit nga KAB, raporti i konsoliduar i dërgohet Ministrit të Financave, i cili, në vijim e paraqet atë në Këshillin e Ministrave sipas përcaktimeve ligjore. Forma e raportimit përcaktohen me udhëzime të veçanta nga NjQH/AB.

Tema Nr. 6: Metodat, metodologjitë dhe teknikat e auditimit.

1. Metodat e auditimit me bazë në sistem (ABS) dhe me bazë në Risk (ABR).

2. Metodologjitë dhe teknikat e auditimit.

I. ZHVILLIMI I AUDITIMIT BAZUAR Në SISTEMET (ABS) 
Auditimi i organizatave 30 deri 40 vite më parë nuk kryhej në një ambient operues kaq kompleks e të sofistikuar sikurse sot. Sistemet e kontabilitetit në përdorim kanë qenë shumë tradicionale dhe relativisht të drejtpërdrejta. Sistemet e kompjuterave ishin më pak të sofistikuara dhe kontrolloheshin më shumë nëpërmjet:

· Përpunimit të partive të të dhënave në një qendër të vetme dhe kontrolleve të shpeshta manuale mbi inputet, përpunimin dhe outputin e të dhënave.

· Puna ishte relativisht e lirë, në veçanti puna e personelit të auditimit, por gjithashtu puna e kontabilistit. 

· Roli i kryer nga audituesi i brendshëm ka qenë më shumë si i një inspektori, sesa një shërbim i rëndësishëm që i shton vlerën veprimtarive të menaxhimit të një organizate si ndodh sot. 

Qasja/metoda e audituesit të jashtëm, para zhvillimit dhe futjes së ABS-së ka qenë ajo për kryerjen e auditimit të faturave, me anë të të cilave shumë transaksione dhe gjendje të llogarive kontrolloheshin në mënyrë të pavarur duke barazuar të gjitha dokumentet e punës, p.sh. tepricat kreditore dhe pasqyrave të furnitorëve, pagesat e kryera dhe faturat e blerjes. Kjo natyrisht nënkupton që një pjesë e madhe e kohës së audituesit shpenzohej në shumë detyra të përsëritura dhe rutinë , pasi përqindja e transaksioneve dhe e tepricave bazohej në fatura, sistemi kontabël ishte i drejtpërdrejtë dhe i kontrolluar mirë. Si rezultat, niveli i sigurisë së ofruar nga auditori ishte i lartë dhe cilësia e punës gjithashtu. 

Gjatë viteve ‘70, ndërsa sistemi kontabël bëhej gjithnjë e më kompleks nëpërmjet përdorimit në shkallë të gjerë të kompjuterave, audituesit e kuptuan se duhet të kuptonin sistemin dhe e shkurtuan punën e tyre të auditimit drejt auditimit të një sistemi të vecantë. Audituesit kuptuan se ata duhet të rifreskonin vazhdimisht njohuritë e tyre për sistemet e TI-së që vazhdimisht ndryshojnë, në të njëjtën kohë me zhvillimin dhe përshtatjen e metodikës dhe teknikave të auditimit për të ekzaminuar dhe testuar sistemet specifike, rezultati i të cilave është futur në pasqyrat e kontabilitetit. 

Një metodë/qasje e re e përshtatur nga audituesit ishte dokumentimi i procedurave në sistemin e kontabilitetit dhe vlerësimi i këtyre procedurave – kjo është njohur si auditimi procedural. Për shembull dokumentimi i procedurave në sistemin e blerjes – nga kërkesa e blerjes, urdhër-porosia e blerjes, lëvizja e mallrave dhe marrja në dorëzim, fatura e blerjes, rregjistrimi ne librin e llogarive të blerjes – nëpërmjet të cilit audituesi kontrollon lëvizjen e informacionit ( të dhënave) nga lart poshtë, u quajt dhe auditimi vërtetues. 

Siç kemi thënë, me rritjen e kompleksitetit të sistemeve të kontabilitetit dhe TI-së, u rrit dhe nevoja që audituesit të zhvillojnë aftësitë, gjykimin, përvojën dhe kualifikimet. Kjo kërkesë për auditorë më të informuar dhe më të përgatitur rezultoi në rritjen e tarifave profesionale për të tërhequr dhe mbajtur njerëzit me cilësinë dhe njohuritë e kërkuara. Firmat e auditimit të jashtëm, në përballje me presionin për rritjen e kostos për shkak të pagesave të rrogave më të larta për staf të specializuar, filluan të shqyrtonin efikasitetin e auditimit procedural, dhe konstatuan se kishte mangësi në dy aspekte:

· Koha e shpenzuar për vlerësimin të atyre pjesëve të auditimit që kanë qenë më të rëndësishme apo kyçe, në formimin e një opinioni mbi sistem ishte e pamjaftueshme krahasuar me disa ceshtjë të tjera që nuk kishin të njëjtën rëndësi apo ishin më pak të rëndësishme. p.sh. kontrolli i hyrjeve të mallrave të blera me faturat e blerjes, ishte shumë i rendësishëm për të konfirmuar se të gjitha shpenzimet ishin regjistruar; ndërsa, duke kontrolluar kërkesat për blerje me porosinë për blerje, ishte më pak e rëndësishme (koha e audituesit shpenzohej në aspekte më pak të rëndësishme). Firmat pranuan se ata do të mund të përdorin stafin e tyre auditues më ekonomikisht, efektivisht dhe në mënyrë efikase duke drejtuar përpjekjet e tyre në veçanti në pjesët e sistemit ku procedimi dhe regjistrimi i transaksioneve kishte ndikim të drejtpërdrejt në sistemin e kontabilitetit. Ata bënë këtë për shkak të mangësive të pazbuluara në këtë fazë që mund të kenë pasur ndikim në formimin e opinionit të auditorit, varësisht nga shtrirja apo shpeshtësia e mangësive. 

· Nuk vihej në dukje fakti që një sistem i veçantë ka pasur mundësi të auditohet mire (prandaj rreziku i gabimeve historikisht ka qenë i ulët),ndërsa një sistem i ngjashëm kontrollohej më pak dhe rreziku i gabimit është më i lartë. Për firmat audituese komerciale, ky nuk ishte aspak përdorim i mirë i burimeve të pakta e të shtrenjta profesionale. Ata kuptuan shpejt se marzhi i fitimit mund të rritej duke përshtatur metodën/qasjen ABS. Për pasojë, vonë, nga vitet 1970, u zbatua metoda e audimit i bazuar në sistemet. 

Njëkohësisht me zhvillimet e mësipërme të auditimit të jashtëm, u rishikuan dhe metodikat dhe përgjegjësitë e aplikuara nga audituesit e brendshëm. Kjo lidhej pjesërisht me nevojat për të parë nëse përmirësimi në efikasitetin e auditimit të jashtëm do të përshtatej për përdorim nga auditorët e brendshëm. Auditimi i brendshëm ballafaqohej me presione për “të shtuar vlerë” në një njësi ekonomike, në mënyrë që të justifikonte kostot e veta. Në sektorin publik ky presion ishte shtuar nga rritja e presionit të tregut nëpërmjet tenderimit konkurues të shërbimit të siguruar nga klientët e auditimit të brendshëm.Në sektorin publik, viteve të fundit ka pasur rritje të kërkesës (nga politikanët, administratorët, media, aksionerët publik dhe të tjerë) për sisteme më të mira të kontrollit të brendshëm dhe raportim vlerësues në funksionimin e tyre. Kontrolli i brendshëm shihet si mjet i ofrimit të zgjidhjeve për shumë risqe apo probleme të mundshme me të cilat organizatat përballen sot në demonstrimin e përdorimit të burimeve në mënyrë efikase, efektive, ekonomike, etike dhe ligjore. ABS i ka dhënë auditimit të brendshëm mjetet për një organizatë si: 

· Sigurinë se kontrollet e brendshme funksionojnë efektivisht. 

· Këshillë se si të përmirësohet efikasiteti dhe efektiviteti i kontrolleve. 

Siç e thamë më lart, ABS mund të aplikohet në auditimin e sistemeve financiare dhe atyre jo-financiare. Prandaj audituesit e brendshëm kanë zgjeruar aktivitetet organizative mbi të cilat mund të kryejnë efektivisht vlerësim operacional të bazuar në auditim. Kjo ka sjellë përmirësimin në cilësinë e opinionit që mund të japë audituesi i brendshëm për menaxhimin, për rrjedhojë duke shtuar vlerën e shërbimit më gjithëpërfshirës në organizatë. 

Përkufizimi i auditimit të bazuar në sisteme 

Auditimi i bazuar në sistem është një metodë/qasje audituese në të cilën audituesi kërkon të fitojë nivelin e duhur të sigurisë duke: 

· Evidentuar ekzistencën e një sistemi efektiv të pëpunimit dhe regjistrimit të transaksioneve.

· Vlerësuar dhe testuar kontrollet e brendshme përkatëse.

· Kryer nëse është e nevojshme një testim thelbësor të një niveli të reduktuar . 

Audituesit e brendshëm edhe ata të jashtëm aplikojnë ABS-në, edhe pse ka një dallim ndërmjet tyre. Këtu përfishen: 

1. Audituesit e brendshëm fokusohen në kontrollet e brendshme brenda organizatës për të siguruar :

· Mbrojtjen e aktiveve (mjeteve).

· Besueshmërinë e regjistrimeve(saktësinë dhe besueshmërinë e regjistrimeve)

· Ekonominë, efikasitetin dhe efektivitetin e operacioneve dhe se organizata i përmbahet legjislacionit, rregulloreve dhe direktivave tjera (kriteri i rregullsisë që përmendëm më lart). 

2.  Audituesit e jashtëm gjithashtu fokusohen në të njëjtat fusha por kryesisht janë të interesuar në formimin e opinionit të qartë nëse:

· Llogaritë e njësisë ekonomike paraqesin një pamje reale të aktiviteteve të tij.

· Njësia ekonomike vepron vetëm brenda të drejtave dhe autorititet të saj statuor ( rregullshmëria). 

II.
ETAPAT E AUDITIMIT BAZUAR NË SISTEME 

Pasi që janë prezantuar arsyet historike të evoluimit të ABS-së, le të njihemi tani me fazat e ndryshme që duhet të kryhen me radhë kur kryhet një auditim i tillë. 

II.1
Përcaktimi i fushës së veprimit (sistemeve) të auditimit 

Manuali i Auditimit të Brendshëm në lidhje me planifikimin e auditimit thekson se një plan angazhimi duhet të përgatitet para se të kryhet një punë audituese. Audituesi duhet të sigurojë që objektivat e auditimit të jenë përcaktuar përpara se të fillojë puna. Kjo përfshin qartësimin e kufijve me sistemet e tjera. Gjithmonë aktiviteti i auditimit duhet të përcaktohet në pajtueshmëri me objektivat dhe mbi bazën e marrëveshjes me manaxherin e auditimit. Për shembull, nëse plani vjetor i auditimit për sistemet e pagesave që funksionon në spital ka caktuar një numër ditësh të auditimit për shqyrtim të pagesave për furnizuesit e pajisjeve mjekësore (zakonisht blerje me vlerë të madhe), atëherë fusha e veprimit të auditimit duhet ta specifikojë këtë. Pagesat, për shembull, për ndërmarrjet e pastrim gjelbërimit, ndërmarrjet e mirëmbajtjes së infrastrukturës apo stafin mjekësor nuk do të përfshiheshin në fushën e këtij angazhimi auditimi. 

Menaxhimi gjithashtu duhet të ofrojë dokumentacionin, treguesit e performancës dhe informata tjera që ilustrojnë/tregojnë cilësinë e performancës në sisteme. Këto informacione përdoren nga audituesit e brendshëm për të caktuar burimet në mënyrë efektive dhe efikase në fushat kyçe të aktivitetit. 

Sistemet janë të pandryshueshme ndaj hierakisë së objektivave të kontrollit dhe kontrolleve:

· Kontrollet e manaxhimit realizojnë qëllimet, planifikimin dhe monitorimin e sistemit.

· Kontrollet operacionale të lidhura me transaksionet dhe proceceset. 

Për një përdorim më efektiv të kohës së tyre, audituesit duhet të fillojnë vlerësimin nga niveli më i lartë i kontrollit të manaxhimit dhe të vazhdojnë me kontrollet operacionale.

Objektivi i auditimit duhet të identifikohet në fillim të procesit të vëzhgimit, p.sh. për një rishikim të sistemit të pagave, objektivi i audtituesit të brendshëm mund të jetë: 

“Të arrihet një opinion mbi përshtatshmërinë/mjaftueshmërinë dhe besueshmërinë e kontrolleve të brendshme brenda sistemit të pagave”. 

II.b
Përcaktimi i objektivave të kontrollit të sistemit 

Në auditimin e brendshëm termi objektiva përdoruret në shumë kontekste. 

Fillimisht një organizatë. krijohet për arritjen e objektivave të specifikuara nga vetë themeluesit apo krijuesit e saj. Ndërmarrja në sektorin privat ka objektiv organizativ   “ofrimin e mallrave dhe shërbimeve për klientët për të krijuar fitim”. Subjekti i sektorit publik ka objektiv organizativ “dhënien e mallrave dhe shërbimeve për taksapaguesit/publikun për të përmirësuar mirëqenien e tyre, apo së paku për të lehtësuar funksionimin e rregullt të shoqërisë”. Objektivat e organizatës mund të specifikohen më tej sipas qëllimit specifik të cdo organizate , si për shembull: dhënia e kujdesit më të mirë shëndetësor,  funksionimi më efikas i shërbimit urban apo ofrimi i shërbimit arësimor në nivele të larta në të gjithë vendin. Objektiva të tilla janë të nivelit të lartë dhe për qëllime të auditimit, konvertimi i tyre në synime te realizuaeshme, mund të analizohet në objektiva më të fokusuara dhe të hollësishme. 

Njëri prej funksioneve të menaxherëve është të thjeshtësohen objektivat e përgjithshme të organizatës në objektiva më specifike të menaxhimit, siç janë mirëmbajtja e shërbimit të urban me përpikëri në 90%, apo mbajtja e listës së pritjes me kohë për operimet në nivel minimal apo sigurimi i stafit në nivel në shkolla të mos bije nën nivel të specifikuar. Objektivat e menaxhimit konvertojnë objektivat organizative në tregues sasior , të matshme. Prandaj niveli I arritjes së këtyre treguesve ndihmon në vlerësimin e performancës së menaxhimit në arritjen e objektivave. 

Për të arritur objektivat, menaxhimit i duhen njerëz dhe procese të cilat duke ndërvepruar sëbashku të punojnë si sisteme. Kështu që për shembull drejtuesve të sistemit shëndetësor  do t’ju duhen sisteme të raportimit për përdorimin e burimeve kirurgjikale për tu siguruar se ata mund të përshtasin kërkesat e pacientëve dhe numrin e shtretërve. Drejtuesit e shërbimit arsimor do të kenë nevojë për sisteme që u japin informata se sa fëmijë kanë nevojë të mësojnë, sa mësues janë në dispozicion tani dhe sa do të dalin në pension në vitet të ardhshme, kështu që ata mund të parashikojnë numrin e duhur të mësuesve të rinj. Secila prej këtyre nevojave të menaxhimit përfaqëson objektiv sistemi dhe këto vendosen nga menaxhimi i lartë. Kjo është një pamje e vendosjes së objektivave të organizatës, menaxhimit dhe sistemit. 

Për t’u siguruar se gjithshka kryhet sic duhet, se po veprohet në drejtim të plotësimit të objektivave të përgjithëshme të organizatës, menaxherët vendosin kontrolle, dmth. Mbajnë nën kontroll/monitorojnë, për t’u siguruar se janë kryer veprimet sipas parashikimit, për shembull, raportet që menaxhimi kërkon të bëhen në kohë. Pra p.sh. menaxherët e shëndetësisë do të kërkojnë person të caktuar për të parashtruar informatat e duhura mbi përdorimin e burimeve kirurgjike në një kohë të caktuar, çdo javë. Ky kontroll u mundëson atyre që të arrijnë objektivat e kontrollit duke pasur të dhënat përkatëse që të planifikojnë pranime në kirurgji. Në të njëjëtën mënyrë edhe menaxherët e shërbimit arsimor do të kenë nevojë për informata demografike që të analizohen dhe raportohen në baza vjetore (kontrollohen) për t’u mundësuar atyre të arrijnë objektivat e kontrollit për përditësimin e fakteve dhe shifrave me të cilat planifikohet trajnimi i mësuesve. 

Prandaj objektivat e kontrollit mund të përkufizohen thjeshtë si nën-objektiva të cilët formohen duke zbërthyer elementet që përbëjnë objektivat e përgjithshme të sistemit. Për shembull, një objektiv i përgjithshëm i sistemit të pagesave duhet të sigurojë se pagesat bëhen vetëm për shumat e duhura dhe për punonjësit e duhur ( aktualë). Ky objektiv mund të zbërthehet në nën-objektiva të pagesave për punëtorët në vlerën korrekte për punën e kryer. Këto nën-objektiva të identifikuara ndihmojnë audituesit të specifikojnë objektivat e kontrollit kundrejt të cilit kontrollet e sistemit do të vlerësohen. 

Përcaktimi korrekt i objektivave të kontrollit është qenësor për një auditim efektiv. Gabimet në përcaktim mund të rezultojnë në konkluzione të gabuara dhe zhvlerësojnë punën e audituesit. Përcaktimi i objektivave të kontrollit duhet të diskutohet me menaxhimin e organizatës së audituar për të siguruar nëse janë kuptuar si duhet se për çfarë funksionesh janë projektuar dhe implementuar kontrollet. Objektivat e kontrollit duhet të shprehen qartë dhe të përmbledhura. Nuk duhet të jenë të paqarta apo të përgjithësuara. Për shembull do të ishte e vështirë të gjenden bazat e vlerësimit të kontrollit ku objektivat e kontrollit janë shprehur si “sigurim se pagesat janë kryer.” Ky objektiv nuk na tregon se çfarë lloj pagesash, apo kujt.Menaxhimi dëshiron të dijë  nëse pagesat  bëhen në mënyrë të saktë, në mënyrë të vlefshme dhe në kohë. Frazeologjia e lirshme – vepron si një pengesë për kryerjen e kësaj faze të rëndësishme të auditimit të bazuar në sisteme. Përgjithësimet sikurse “siguria që shërbimet mbështetëse janë adekuate" shkakton më shumë punë sepse duhet përgjigjur pyetjeve shtesë për të sqaruar saktësisht se çka nënkuptohet me perspektivën e audituesit. Më poshtë janë dhënë disa objektiva specifike të kontrollit për sistemin e pagave:

· Përfshihen vetëm punonjësit/pensionistët që janë efektiv.

· Të gjitha pagesat janë realizuar në kohë, plotësisht dhe saktësisht.

· Të gjitha ndryshimet (të rinj/të larguar/ndryshimet në kategori/shkurtimet) janë të autorizuara në mënyrën e duhur.

· Të gjitha pagesat janë koduar në mënyrën e duhur dhe janë marrë në konsideratë.

· Informacionet e duhura të manaxhimit janë përgatitur për të lehtësuar monitorimin e rregullt të shpenzimeve për paga kundrejt atyre të parashikuara (te buxhetuara). 

II.3.
Regjistrimi i sistemit 

Për të regjistruar sistemin (e përcaktuar mirë) që auditohet, informatat përkatëse grumbullohen duke: 

· Intervistuar stafin e duhur, si operacional ashtu edhe menaxherial.

· Studiuar kuadrin ligjor, procedurial dhe rregullator lidhur me funksionim e sistemit përkatës. 

Shënimet e audituesit në sisteme zakonisht konsistojnë në shënime të shkurtuara dhe në grafikë apo diagrame. Këto të fundit janë paraqitje në formë diagrami të fazave të procedimit të transaksioneve në një sistem. Informatat, dokumentet, veprimet dhe stafi që i kryen ato sistematikisht dhe logjikisht regjistrohen për të dhënë një vizatim të thjeshtë të asaj që ndodh (nga faza hyrëse deri te ajo dalëse.) 

Qëllimi i shënimeve të shkurtuara/përmbledhëse dhe diagramave është dhënia e një përshkrimi për menaxhimin dhe audituesit sipas :

· Llojeve dhe natyrës së transaksioneve në sistem. 

· Metodat  sipas të cilave përpunohen transakasionet. 

· Mënyrat në të cilat kontrollohet sistemi. 

Teknikat e evidentimit te sistemeve

Për evidentimin e sistemeve ka tri teknika të ndryshme:

1. Shënime të detajuara.

2. Diagramat (me të cilat kuptohet cikli i qarkullimit të dokumenacionit të përcaktuara për një cikël të caktuar) (Floëcharts).

3. Pyetësorët e kontrollit të brendshëm (PKB).

Këto teknika mund të jenë plotësuese për sisteme të cdo përmase apo kompleksiteti. 

1. Shënime të Detajuara

Avantazhet e shënimeve të detajuara janë:

· Nëse janë të shkruara mirë, ato mund të paraqesin një pamje të qartë të sistemit.

· Ato mund të mbahen nëpërmjet një programi të ‘ëord processor” dhe të përmbajnë informacionin e fundit 

Disavantazhet e shënimeve të detajuara janë:

· Ato kërkojnë kohë që të përgatiten dhe, nëse nuk janë shkruar mirë, nuk kanë vlerë që të shkruhen.

· Ndryshimet në sistem mund të kërkojnë rishkrimin e pjesës më të madhe të informacionit.

· Lexuesi (nëse manaxheri rishikon shënimet apo audituesi i vitit tjeter i lexon për të kuptuar sistemin) është i detyruar që të ndjekë mënyrën e paraqitjes së mendimit sipas mënyrës së mbajtësit të shënimeve, informacion të cilin mund të doni ta kishit të paraqitur në mënyrë tjetër.

· Mund të jetë e vështirë që të mendohet nëse ato janë të plota.

2. Diagramat

Avantazhet e diagramave (floëcharts) janë:

· Paraqesin hapat e sistemit në mënyrë kronologjike.

· Tregojnë qartësisht cdo lloj boshllëku në evidentimin e sistemit.

· Tregojnë qartë ndarjen e detyrave dhe pikat e kontrollit.

· E bëjnë relativisht të lehtë t’i referohemi në mënyrë të drejtpërdrejtë një pjesë të vecantë të sistemit.

· Mund t’i bëjnë të pranishme ndryshimet në sistem më lehtë se sa shenimet e detajuara.

Disavantazhet e diagramave janë:

· Nuk mund të shpjegojnë përse sistemet janë në gjendjen që ato janë (shënimet e detajuara janë të mira për këtë).

· Mund të jenë shumë të detajuara, nëse përmbajnë shumë elemente të vizatuara.

· Nuk mund të kritikojnë apo të vlerësojnë një sistem (PKB-të janë për këtë).

· Mund të mos manaxhohen lehtë, nëse ato duhet të paraqesin disa alternativa të procedurave, p.sh., shpërndarjen pjesore të porosive, kthimin e produkteve (shënimet e detajuara janë të dobishme për të përshkruar mënyrën se si sistemet realizojnë transaksionet e rastit apo të pazakonta).

3. Pyetësorët e Kontrollit të Brendshëm (PKB )

Tradicionalisht, PKB-të janë përdorur vetëm për të vlerësuar kontrollet në sistem. Ndërsa diagramat, të plotësuara nga shënimet e detajuara, mbeten metoda më e përdorshme e evidentimit të sistemit. Ka raste kur PKB-të janë strukturuar si për evidentimin dhe për kontrollin e sistemit. Kjo metodë konsumon më pak kohë (dhe është më pak rigoroze) dhe mund të jetë më shumë eficient në Vlerën e Parasë të auditimit, kur audituesi është fokusuar në dobësitë më shumë se sa në marrjen e sigurisë mbi produktet e sistemit. Përdorimi i PKB-ve për të evidentuar dhe vlerësuar sistemin, përgjithësisht, kërkon një auditues me më shumë eksperiencë.

Standardet e PKB-së mund të japin një kontribut të konsiderueshëm për një auditim të bazuar në sistemet. Ato mund të kenë AVANTAZHET e mëposhtme, nëse hartohen mirë dhe përdoren sic duhen:

· Përcaktojnë objektivat e kontrollit. Në praktikë, duhet eksperiencë për të identifikuar objektivat e kontrollit (në provim ju duhet të bëni më të mirën) ndërsa në një sistem të vecantë mund të ketë objektiva të kontrollit të cilat nuk janë në standardet e PKB-ve, por në fund të fundit PKB siguron parimet bazë.

· Imponojnë një disiplinë, një strukturë dhe një standard në vlerësimin e kontrolleve.

· Veprojnë si një suport për audituesit pa eksperiencë.

· Veprojnë si një ndihmësmemorje për audituesit me eksperiencë (p.sh., mungesa e kontrollit mbi librin e porosive në shembullin e mëparshëm).

· Sigurojnë një evidentim të përhershëm për audituesit e ardhshëm.

· Sigurojnë një bazë për rishikimin e auditimit nga ana e manaxherit.

· Inkurajojnë audituesit të mendojnë.

DISAVANTAZHET e standardeve të PKB-ve janë:

· Ato asnjëherë nuk mund të jenë 100% të përshtatuar për një sistem të vecantë, prandaj audituesi duhet të jetë fleksibël gjatë plotësimit të tyre.

· Audituesit me eksperiencë mund t’i kushtojnë shumë vëmendje pyetjeve mbi kontrollet anësore apo të padomosdoshme.

· Nëse konsiderohen si rutinë, puna e plotësimit të tyre bëhet tendencioze.

· PKB mund të mos reflektojë aspektet humane të një sistemi, të cilat mund të kenë një ndikim thelbësor në cilësinë e kontrollit.

Hartimi i diagramave 
Llojet kryesore të diagramave janë si më poshtë: 

· Diagrama e përgjithshme do të tregojë në një fletë letre burimet/hyrjet kryesore, përpunimin dhe rezultatet/produktet e sistemit, si dhe lidhjet me sistemet e tjera (numri i simboleve në diagramë duhet t’i përmbahet një minimumi në një diagramë të përgjithshme).

· Diagrama proceduriale (dokumentave) është kryesisht një përshkrim nëpërmjet diagramës së sistemit duke treguar lëvizjen e dokumentacionit dhe të informacionit nëpër sistem, si dhe procedurat dhe kontrollin, nëpër të cilat kalojnë dokumentat dhe informacioni. Departamente të ndryshme (apo njerëz) realizojnë procedurat apo kontrollet që janë paraqitur në diagramat.
· Struktura e kompiuterizuar e diagramës, që përfshin dokumentat e hyrjeve, përpunimin, rezultatet dhe kontrollet në një sistem kompjuterash (kjo mund të kombinohet me diagramet procedurale). 
Simbolet e diagramit

Diagrami mund të jetë një metodë shumë efektive për përcaktimin e qartë se si një sistem përpilohet dhe lidhshmëritë mes elementeve që e përbëjnë atë.

Simbolet kryesore të diagramit janë si në vijim:

Simboli


1. DOKUMENTI

2. Manuale/udhezime

3. Rrjedha e informacionit dhe të dhënave
------------------------------------

4. Lëvizja e dokumentacionit


5. Procedura ose funksionimi


x


6. Dosja



7. Kontroll

8. Lidhje


9. VDU


10. Hard Disk


11. Perpunimi dokumentit


12. Përfundimi

13. Përgatitja

II.4
Testet hap pas hapi (ec përmes) 

Testi hap pas hapi (Ëalkthrough testing) kryhet për të konfirmuar, nëse një auditues kupton se si një sistem operon dhe nëse se ky fakt është evidentuar në mënyrë korrekte në një etapë më të hershme(paraprake). Për realizimin e këtij testi, audituesit duhet të kërkojnë evidenca mbi ekzistencën e kontrolleve të përshkruara në intervista me stafin dhe të përfshira në të dhënat e sistemeve. Kjo mund të përfshijë auditimin e një ose dy transaksioneve nëpër sistem duke filluar nga etapa e hyrjes së të dhënave e në vijim të procesit të përpunimit të burimeve të përdorura e deri tek outputi/rezultati i përpunimit, duke konfirmuar se ekzistojnë kontrolle për cdo etapë, d.m,th. Ecja “hap pas hapi” (ëalking) e transaksionit nëpër sistem.

II.5
Vlerësimi i kontrollit të brendshëm 

Audituesi ka përgjegjësi të përcaktojë në mënyrë të pavarur nëse kontrollet e sistemit, siç janë projektuar dhe zbatuar nga menaxhimi janë të mjaftueshëm, të përshtatshëm për përmbushjen e objektivave të kontrollit të sistemit. Për të përmbushur objektivat e  auditimit, audituesi duhet të kryejë teste të ndryshme mbi kontrollet e identifikuara për të mbledhur dëshmi mbi të cilat mund të bazohet opinioni i tij/saj auditues. 

Testet e kontrollit normalisht nuk kryhen në të gjitha kontrollet; zakonisht testohen vetëm kontrollet kyçe. Këto janë kontrollet që audituesi ka synim t’i testojë për efektivitetin si element bazë për një auditim të besueshëm. Këto janë kontrolle që: 

· Janë hartuar të parandalojnë apo zbulojnë keq-deklarimet materiale në pohime specifike të pasqyrave financiare. (Pohimet janë deklarime të kuptueshme bërë nga menaxhimi kur paraqesin pasqyrat financiare për shqyrtim. Ato ndërlidhen me konceptet e kontabilitetit të plotësisë dhe saktësisë së informatave, vlerësimi dhe pronësia e të drejtave dhe detyrimeve të deklaruara. Ato gjithashtu përfshijnë, në organizatat e sektorit publik, një vlerësim të rregullshmërisë. 

· U adresohen të njëjtave probleme sikurse procedurat thelbësore të auditimit, aspektet e realizimit të të cilave mund të kufizohen, nëse kontrollet veprojnë në mënyrë efektive. 

· Mund të testohen, d.m.th. të kenë evidencë për funksionimin e tyre në mënyrën e duhur.

Kontrollet kyçe janë identifikuar duke vlerësuar pohimet për të cilat duhet bërë opinion i auditimit. Nganjëherë është e domosdoshme të shikohet funksionimi i më shumë se një kontrolli për të dhënë siguri për pohimin. Për shembull nëse auditohet sistemi i arkës dhe bankave dhe duhet të shikohet nëse të gjitha hyrjet e parave janë regjistruar në bankë si duhet çdo ditë,nuk do të ekzaminohen vetëm të dhënat e shumave të depozituara. Të dhëna shtesë do të kërkohen duke  testuar  arkëtime ditore të arkëtarëve individualë për t’u siguruar se ato janë balancuar. Pastaj do të testohet për t’u siguruar se arkëtimet e arkëtarëve janë barazuar me totalin ditor të bankës. Kështu që janë tri teste të ndryshme të kontrollit që do të duhe të kryhen për të vlerësuar nëse të gjitha arkëtimet e parave janë proceduar në bankë / transaksionet e arkës me bankën janë përpunuar në rregull. 

Anasjelltas, funksionimi efektiv i një kontrolli mund të ofrojë siguri në më shumë se një pohim. Kontrollet kyçe më shpesh janë kontrolle zbuluese sesa parandaluese  p.sh. ato i tregojnë menaxhimit se diçka ka shkuar gabim dhe jo të veprojnë më parë për të ndaluar mosfunksionimin e një gjëje. Megjithatë disa kontrolle mund të veprojnë si parandaluese edhe si zbuluese. 

Kur kryhet Regjistrimi i Sistemit, audituesit pyesin menaxhimin dhe stafin e organizatës së audituar për grumbullimin e informatave të cilat i ndihmojnë atyre në kuptimin dhe dokumentimin e sistemit që auditohet. Pasi shkruhen shënimet e shkurtuara dhe hartuar diagramet, bëhen pyetje lidhur me funksionimin e kontrolleve që janë identifikuar më parë në këtë fazë regjistrimi. 

Ekzistojnë tri lloje kryesore të listave të pyetjeve: 

. Pyetësorët e kontrollit të brendshëm. 

. Pyetësorët e vlerësimit të kontrollit të brendshëm. 

. Listat e elementëve të kontrollit të brendshëm. 

Pyetësorët e kontrollit të brendshëm

Pyetësorët e kontrollit të brendshëm (PKB) ndihmojnë audituesin të identifikojë përparësitë dhe dobësitë e kontrollit, anët positive dhe negative të tij. Në thelb ato janë një listë pyetjesh që ndërlidhen me objektiva specifike të kontrollit që mund të pritet të arrihen brenda sistemit të caktuar. Me ndihmën e një PKB-je, audituesi është në gjendje të fitojë kuptojë shpejt një sistem që auditohet. Vlerësimi i pyetësorit gjithashtu i mundëson audituesit të vlerësojë pjesët më të dobëta dhe më të fuqishme të sistemit të kontrollit të brendshëm. Plotësimi I PKB-së gjithashtu ndihmon audituesin në përgatitjen e programit të auditimit dhe fokusimin në ato kontrolle apo fusha të cilat paraqiten të dobëta. 

Pyetjet duhet të grupohen sipas objektivave të kontrollit dhe të hartohen në përputhje me objektin e kontrollit, si dhe për të njohur nëse dhe në cfarë shkalle janë plotësuar objektivat e kontrollit. Një karakteristikë e rendësishme e PKB-së është mënyra, sipas së cilës janë paraqitur pyetjet (shkruar apo formuluar). Zakonisht, pyetjet duhet të formulohen në mënyrë që përgjigjet të jenë Po apo Jo, përgjigjja Po të përcaktojë një anë të fortë të kontrollit dhe përgjigjja JO një anë të dobët të kontrollit.

Pyetjet gjithmonë duhet të jenë të qarta dhe jo me dykuptime dhe duhet të mbahet parasysh se pyetjet zakonisht janë shtruar për t’ju përgjigjur audituesit e jo klientit angazhues. PKB-të shpesh zhvillohen brenda seksioneve të auditimit dhe përdoren sa herë që sistemi rishikohet. Në këtë rast, është me rëndësi që ato të përditësohen periodikisht. Ekzistojnë disa mangësi në përdorimin e PKB-ve ndër të cilat përmendim: 

· Pyetjet nuk mund të bëjnë dallimin midis dobësive kryesore dhe jo shumën të rëndësishme (apo të vogla dhe të mëdha); kjo kërkon një gjykim profesional të audituesve. 

· Audituesit i  kërkohet që të gjykojë për të mundësuar nxjerrjen e konkluzioneve në një sistem të kontrollit të brendshëm, p.sh. nëse ai është i mjaftueshëm apo jo. 

· PKB-të janë të përgjithshme dhe nuk janë parashikuar për sistemet e një organizate të vecantë. Cdo pyetësor i përgjithshëm mbi kontrollin e brendshëm kërkon që të adoptohet dhe të rregullohet për t’iu përshtatur organizatës që është në proces auditimi, me qëllim që të sigurohet që ky pyetësor është plotësisht i përshtatshëm  dhe i duhuri për organizatën. 

· PKB-ja mund të jetë i gjatë dhe pasiv në përcaktimin e aspekteve kyc të riskut të auditimit. 

Pyetësorët e vlerësimit të kontrollit të brendshëm 
Pyetësorët e vlerësimit të kontrollit të brendshëm (PVKB) mund të përdoren në lidhje me PKB-të apo mund të përdoren si zëvendësim për këto të fundit. Dallimi kryesor ndërmjet PKB-ve dhe PVKB-ve është se PKB-të përqëndrohen në kontrollet e brendshme që janë të pranishëm/funksionojnë, ndërsa PVKB-të vlerësojnë lloje të mundshme të anomalive/keq-deklarimeve në informacionin e menaxhimit apo pasqyrat financiare për shkak të mashtrimit, gabimit apo keqinterpretimit.

Duke përdorur PVKB-në audituesit duhet të realizojnë një vlerësim fillestar të sistemit, duke përfshirë funksionimin e kontrolleve të brendshme, përpara se të përcaktohet natyra dhe shkalla e testeve (plotësuese dhe thelbësore). Metoda më përshkruese është të vlerësohet sistemi duke përdorur kombimin e PKB-së dhe PVKB-së.

Listat e elementëve të kontrollit të brendshëm
Listat e elementëve të kontrollit të brendshëm (LEKB) zëvendësojnë PKB dhe PVKB-në. Ato formalizojnë qasjen/metodën e auditimit të sistemit dhe identifikon më qartë qëllimin e tij. Lista e elementeve të kontrollit të  brendshëm kryen dy funksione duke përdorur këtë metodë formale:

· Ndihmon në identifikimin e mekanizmave të kontrollit, dhe

· Vepron si një mjet për vlerësimin e kontrolleve të tilla.

Lista e elementeve të kontrollit të brendshëm duhet të përdoret me kujdes dhe duke marrë në konsideratë qëllimin e tij kryesor. Plotësimi i listës së elementeve të kontrollit të brendshëm nuk është i mjaftueshme për të mbledhur informacion të përgjithshëm.

Avantazhet dhe disavantazhet e listës së elementeve të kontrollit të brendshëm janë:

· Përqendron vëmendjen e auditorëve mbi kontrollin.

· Nxit pyetjen e në mënyrë të sistemuar dhe llogjike.

· Vepron si një burim potencial reference për personelin e ri.

Por:

· Përdorimi jokritik i listës së elementeve të kontrollit të brendshëm mund të cojë në metoda mekanike dhe jokrijuese të vlerësimeve të sistemeve, dhe

· Rendësia relative e pyetjeve të vecanta mund të humbasë midis detajeve.

Mbikëqyrësit e sektorit të auditimit duhet të jenë vigjilent në veçanti për të siguruar se: 

· LEKB-ja është e përditësuar dhe është hartuar të mbulojë rrethanat e veçanta të organizatës. 

· Audituesi që plotëson formatin është i vetëdijshëm për dobinë e LEKB-së në vlerësimin e kontrollit. 

· Audituesi duhet të marrë në konsideratë faktin që duhet të jetë i lirë dhe me iniciativë për të vendosur, nëse lista e elementeve të kontrollit të brendshëm mbulon të gjitha aspektet që janë nën kontroll.

Duke supozuar se kontrollet, që janë realizuar në përputhje me objektivat e kontrollit, janë identifikuar, duhet të realizohen testet plotësuese mbi këto kontrolle.  
III.
TESTET NE METODEN ABS

Kur kryhet auditim me përdorim të ABS-së, zakonisht përdoren dy lloje kryesore të testeve të auditimit. Këto njihen si teste të kontrollit/plotësuese dhe testime thelbësore/substanciale. Standardet Ndërkombëtare të Auditimit kërkojnë të përdoren të dy llojet e testeve për nivele të ndryshme kur kryejmë procedurat tona të auditimit, p.sh. ne s’mund ta bazojmë opinionin tonë vetëm në vlerësim të dhënave që mbledhim duke përdorur testimin e kontrolleve apo vetëm testimin thelbësor/substancial. Megjithatë, me rritjen e përvojës dhe gjykimit me kohë, ne mund të zhvillojmë aftësinë për të përdorur një lloj të testit në atë mënyrë që mund të jemi të aftë për të reduktuar sasinë e testimit që kërkohet duke përdorur llojin tjetër, objektivi për të audituar në mënyrë më efikase e efektive (p.sh. përdorimi i burimeve) kësisoj demonstrohet shtimi i vlerës së organizatës.  

Testet e kontrollit 

Testet e kontrollit/plotësuese janë teste, të cilat synojnë t’u sigurojnë evidencë audituesve mbi funksionimin e kontrollit të brendshëm të vendosur nga manaxhimi (dhe i identifikuar nga sistemet e vlerësimit të kontrollit), realizohen në përputhje me synimet dhe përshkrimet.

Kryesisht ato nuk synojnë të jenë mjete për identifikimin e gabimeve apo të dështimeve për të arritur objektivat. Nëse gjatë testeve të kontrollit/plotësuese vihen re mungesa, audituesit duhet të tregojnë interes për to, pasi identifikojnë pamjaftueshmërinë e mundshme të kontrollit. Gabimet e gjetura gjatë testeve plotësuese mund të tregojnë për dobësinë e kontrollit. 

Testimi i kontrolleve mund të kryhet në katër mënyra kryesore:

1. Monitorimi/vëzhgimi  i personeli në kryerjen e detyrave të zakonshme dhe intervistimi i tyre për të vlerësuar nivelin e njohurive të tyre për punët që menaxhimi u ka ngarkuar.

2. Ekzaminimi i evidencave të dokumentuara mbi funksionimin e kontrolleve.

3. Realizimi i vëzhgimit/rikryerja e modelimit në një grup transaksionesh (veprimesh) apo në elemente të tjera, të cilat kanë ‘kaluar’ nëpërmjet kontrolleve, dhe

4. Përdorimi në masë i të dhënave të shkallëzuara/të ndryshme (për të dhënat cilësore mund të përdoren shkallëzime për të marrë opinione sh.p.) për të përcaktuar, nëse kontrollet janë eficiente në zbulimin e gabimeve të tilla. 

Shembujt e testeve të kontrollit në sistemin e blerjes mund të përfshijnë: 

· Kontrollimin se porositë/urdhrat janë vendosur duke përdorur mjete të kontrolluara zyrtarisht. 

· Sigurimi se porositë/urdhrat janë kontrolluar dhe autorizuar nga nënshkruesit e miratuar. 

· Kontrollimi se porositë/urdhrat janë vënë vetëm me furnizuesit e miratuar apo, ku nuk respektohet kjo praktikë, tenderi më i ulët për furnizim është pranuar. 

· Sigurimi se të gjitha dokumentet për mallrat e pranuara përputhen me urdhër-blerjet dhe sasia/cilësia e artikujve të pranuar është sipas specifikimeve . 

Audituesi duhet të dokumentojë plotësisht, në dokumentet e auditimit, arsyen për propozim dhe plotësim të llojit të testit të kontrollit që është duke u përdorur. Kjo shërben për të treguar se audituesi kupton: 

· Cfarë evidence duhet të grumbullohet nga testi.

· Se procedurat e kontrollit duhet të konsiderohen si objekt kontrolli në vetvete dhe jo vetëm transaksionet, dhe 

· Detaje se si duhet të realizohen duke përfshirë dokumentat, personelin dhe procedurat e duhura.

Për vlerësimin e rezultateve të testeve të kontrolleve/plotësuese duhet të merren në konsideratë:

(1) A funksionojnë kontrollet në mënyrë të kënaqshme gjatë periudhës, së cilës audituesi i referohet?

(2) A janë plotësuar në mënyrë të kënaqshme objektivat e kontrollit?

Së fundi, audituesi, duke realizuar të gjitha këto teste, duhet të jetë i aftë të nxjerrë konkluzione mbi nivelin e besueshmërisë së kontrolleve kyc dhe, për rrjedhojë, mbi nivelin e testeve thelbësore që kërkohen. 

Testimi thelbësor/substancial 

Testet thelbësore/substanciale kanë të bëjnë me testimin e transaksioneve dhe tepricave në regjistrimet e kontabilitetit dhe pasqyrave financiare, e jo funksionimin e kontrolleve në sistem i cili regjistron dhe prodhon shifrat. Testet thelbësore (dhe teste të tjera të tilla si procedurat analitike thelbësore) janë testet e transaksioneve dhe të tepricave, të cilat synojnë t’i sigurojnë audituesit evidencë mbi plotësinë, saktësinë dhe vlefshmërinë e informacionit të përfshirë në regjistrimet kontabël ose në pasqyrat financiare. Ato janë të lidhura më shumë me rezultatin/outputin se sa me mjaftueshmërinë e kontrolleve, prandaj kanë një rol të kufizuar në krijimin e një opinioni mbi mjaftueshmërinë e kontrolleve. Kështu, ato mund të jenë të dobishme për të treguar shkallën e ekzitencës së një dobësie nëse manaxhimi nuk bindet me mjetet e tjera. Nëse testimi tregon në mënyrë të suksesshme se transaksionet dhe tepricat janë korrekte, atëherë kjo mund të merret si dëshmi që shifrat në regjistrimet e kontabilitetit dhe pasqyrat financiare me siguri janë korrekte materialisht 

Nëse testet plotësuese provojnë një situatë të kënaqshme, d.m.th. kontrollet janë duke funksionuar sikurse përshkruhet, atëhere testet thelbësore do të kufizohen.

Testet thelbësore mund të grupohen në dy kategori:

· Testet e detajuara, të cilat përfshijnë testet e transaksioneve të vecanta apo të tepricave për t’u siguruar se ato janë të sakta, të vlefshme dhe të plota, dhe 
· Procedurat Analitike (PA), sipas të cilave krahasohen tendencat, tepricat duke u krahasuar me të dhëna të tjera financiare apo jofinanciare për periudha të ndryshme kohore apo midis rajoneve. Të dhënat mund të krahasojnë llojet e njëjta të gjendjeve/tepricave ndërmjet dy apo më shumë periudhave kontabël. Mund të krahasojë tepricat ndërmjet muajve brenda të njëjtës periudhë kontabël. Audituesit i kërkohet  të përdorë gjykimin në zgjedhjen se cilat shmangie të veçanta të papritura nga tendenca për testim të mëtejshëm; ngjarjet e papritura, për shembull të ardhurat apo shpenzimet që nuk mund të shpjegohen nga faktorët e njohur duhet gjithashtu të nxisin audituesin për testime të mëtejshme. 

IV.
PËRDORIMI I ABS 

Vendimi për të përdorur Auditimin e Bazuar në Sisteme (ABS) duhet marrë në fazën e planifikimit dhe duhet të merren në konsideratë faktorët e mëposhtëm:

· ABS është e përshtatshme vetëm në sistemet kryesore të cilat janë materiale për organizatën. Ajo është më eficiente për auditimin e sistemeve të vogla duke vëzhguar kontrollet bazë, pa të cilat regjistrimet kontabël do të ishin të pabesueshme (rakordimet e llogarisë ‘banka” me konfermën bankare), dhe atëhere realizohen vetëm teste thelbësore. 

· ABS, vecanërisht, është i përshtatshëm për sistemet që përpunojnë volume të mëdha transaksionesh. Shuma monetare e transaksioneve në total mund të jetë e lartë, por nëse numri i transaksioneve është i vogël, p.sh. disa sisteme të aktiveve të qëndrueshme, mund të jetë më eficiente të realizohen teste thelbësore për transaksionet me volum të madh. 

· Përpara se të vendosë të përdoret ABS, audituesi duhet të ketë njohuri bazë mbi sistemin për të përcaktuar nëse ai mund të bazohet në kontrollet.

· Nëse rikryerja/rikthimi i auditimit kërkon që të vlerësohen sisemet e kontrolleve, ABS është një metodë e dobishme, por nëse nuk është i nevojshëm vlerësimi, atëhere evidentimi i sistemit nuk duhet të jetë shumë i detajuar nëse ai nuk do të përdoret në vitet e ardhshme. 

ASB, gjithashtu, mund të aplikohet në sistemet jofinanciare. Për shembull, ajo mund të aplikohet në sistemet e manaxhimit të personelit, sistemet e hartimit të politikave dhe në ndonjë aspekt tjetër të aktiviteteve që mund të lidhen me burimet, përpunimin dhe rezultatet. 

Disa literatura rekomandojnë që auditimi i brendshëm duhet vetëm të vlerësojë sistemin dhe të nxjerrë konkluzione që kontrollet janë qarta (të plota). (Standartet e auditmit kërkojnë që audituesit e jashtëm të realizojnë disa teste thelbësore në formimin e opinionit të tyre megjithëse ata mund të përcaktojnë masën e testeve.)
	Avantazhet
	Disavantazhet

	(1) Prodhon raporte cilësore për manaxherët bazuar në përmirësimet e sugjeruara të sistemeve të konkluduara nga një vëzhgim i detajuar i kontrolleve.
	(1) Ekziston rreziku që të mos përcaktohet se në cilat kontrolle do të mund të mbështetemi.

	(2) Nëse sistemi është i konsoliduar atëherë kursehet kohë në vitet e ardhëshme nëpërmjet uljes së testeve thelbësore.
	(2) Konsumon shumë kohë në vitin e parë, kur sistemi është evidentuar dhe vlerësuar. Nëse sistemi ndryshon në masë të konsiderueshme, në vitin e parë, ka mundësi që të ripërsëriten volumet e punës.

	(3) Kjo është një metodë interesante dhe profesionale për audituesit duke e krahasuar me testet thelbësore, duke shaktuar një kënaqësi më të madhe të punës.
	(3) Audituesit duhet të jenë më të trajnuar.


Megjithatë, asnjë sistem nuk mund të jetë i garantuar që të parandalojë apo zbulojë cdo mashtrim apo gabim dhe asnjë sistem nuk mund të sigurojë ndaj fenomeve të tilla si marrëveshjet midis personelit mashtrues. Për këtë arsye disa teste thelbësore gjithmonë duhet të realizohen nga auditimi i brendshëm.Audituesit e brendshëm dhe të jashtëm përcaktojnë objektiva të ndryshme kontrolli. Audituesit e jashtëm fokusohen më shumë në vërtetësinë dhe saktësinë e pasqyrave financiare dhe rregullsinë e transaksioneve, megjithëse ata do ti paraqesin manaxherëve një letër ku të shprehin cdo dobësi (dhe rekomandimet e përmirësimeve) që ata kanë ndeshur. Audituesi i jashtëm në mënyrë të vecantë duhet të ndërmarri auditimin e vlerës (eficesës së përdorimit) së parasë dhe ti raportojnë manaxhimit. Auditi i brendshëm fokusohet më shumë në Vlerën e Parave të konsumuara gjatë punës së tyre audituese bazuar në sisteme  se sa audituesit e jashtëm, por gjithashtu, mund të ndërmarri projekte të vecanta për të vëzhguar vlerën e parave të konsumuara në aspekte të vecanta.

6.2
TEKNIKAT E AUDITIMIT

i. Burimet e evidences se auditimit

ii. Teknikat e grumbullimit te evidences se auditimit

iii. Teknika e auditimit: Intervistimi dhe fazat e implementimit.

iv. Teknika e auditimit: Vrojtimi. Llojet e vrojtimit
Ky leksion trajton teknikat e ndryshme që përdorin audituesit gjatë angazhimit të auditimit. 

Në funksion të opinionit të auditimit dhe nxjerrjes së konkluzioneve të argumentuara audituesi duhet të grumbulloje evidencë të mjaftueshme të pershtatshme dhe te besueshme. 

(Standardi Ndërkombëtar mbi Auditimin IAS 500 – Evidenca e Auditimit) 
Mjaftueshmëria është aspekt sasior i evidencës. Sa evidencë i duhet audituesit? Elementi i duhur i evidencës lidhet me aspektet me përshtatshmërinë ndaj objektivave të audituesit dhe besueshmërisë së evidencave.

Evidencë e përshtatshme: Evidenca e auditimit duhet të lidhet me elementet e  objektit te auditimit.

 Evidencë e Besueshme: Në besueshmërinë e evidencave ndikojnë këta faktorë :

· Njohuritë direkte të auditimit të fituara nëpërmjet ekzaminimeve fizike, observimeve apo rikalkulimeve të tepricave zakonisht janë më të besueshme se evidencat indirekte të marra nëpërmjet konfirmimeve apo kërkesave për informacion.

· Evidencat e marra nga palë të treta (pala e parë janë audituesit, pala e dytë janë manaxhimi i klientit) janë më të besueshme se evidencat e marra nga brenda njësisë ekonomike, p.sh. evidencat e marra nga një bankë apo debitor të njësive ekonomike.

· Evidenca dokumentare është zakonisht më e besueshme se evidenca gojore.

· Evidencat e marra nga burimet e jashtme të dokumentacionit zakonisht janë më të besueshme se ato që janë marrë nga burimet e brendshme të dokumentacionit.

· Evidenca e marrë në kushtet e një ambjenti të besueshëm kontrolli është e mundur të jetë më e besueshme se sa ato që merren në kushtet e një ambjenti të pabesueshëm kontrolli.

· Procedurat e auditimit më pak komplekse janë shpesh më të besueshme se ato komplekse.

Evidencë e mjaftueshme: Mjaftueshmëria e evidencës së auditimit do të gjykohet jo vetëm bazuar në besueshmërinë dhe domosdoshmërinë, por gjithashtu në 

· Nivelin e kërkuar të sigurisë, duke marrë në konsideratë evidencat e tjera që janë të vlefshme.

· Hapësirat apo shtrirjen e procedurave, të cilat përcaktojnë cilësinë e evidencave që ata sigurojnë.

BURIMET E EVIDENCES SE AUDITIMIT
Burimi i ynë kryesor i evidencave zakonisht janë regjistrimet kontabël, por vetëm ato nuk mund të jenë një evidencë e mjaftueshme. Në përgjiithësi, ka tri burime të evidencës, të cilat janë paraqitur më poshtë, të renditura sipas besueshmërisë.

1. Evidencë e siguruar nga audituesit, p.sh. inventaret që janë gjendje, kalkulimet.

2. Evidencë e siguruar nga burime të brendshme, p.sh. konfermat bankare, deklaratat e kreditorëve, korespondencat, faturat.
3. Evidencë e siguruar nga klientët, p.sh. dokumentat e brendshëm, prezantimet e manaxhimit.

TEKNIKAT E GRUMBULLIMIT TE EVIDENCAVE

Ka nëntë teknika të ndryshme:

1. Ekzaminimi Fizik dhe Numërimi-E preferueshme per tu përdorur  për aktivet fizike  - inventaret, aktivet fikse, paratë në arkë.

2. Konfirmimet me Shkrim-Vecanërisht evidenca është e fortë kur jepet nga burimet jashtë njësisë ekonomike – debitorëve, bankave, (si, garantuesit, sigurimi i huave), Drejtimit mund ti kërkohet të konfirmojnë me shkrim që manaxhimi ka vënë në dispozicion të audituesve të gjithë informacionin e përshtatshëm.

3. Mbeshtetese-Kontrolli i dokumentit nga dokumentat origjinale për evidentimin kontabël për të konfirmuar plotësinë, saktësinë dhe vlefshmërinë e informacionit kontabël.

4. Rikalkulimet-Keto jane teknika te merzitshme te lodhshme monotone, por jane te rëndësishme. A ka përputhje midis shumës totale të llogarisë sintetike dhe shumës së listës së kreditorve? A ka përputhje me tepricat individuale me librin e llogarive? A janë pasqyrat e inventareve të sakta në përmbajtje dhe në shumat totale? Softwaret me këto teknika mund të jenë të dobishme dhe të kursejnë kohën në këtë aspekt.
5. Kontrolli i mbartjeve-Kjo përfshin kontrollin që regjistrimet kontable janë evidentuar saktësisht në llogaritë përkatëse, si dhe kontrollin që regjistrimet në ditar janë mbartur në mënyrë të saktë.

6. Vëzhgimi i elementeve me shumë të madhe apo të pazakonte-Rishikimi i evidencave kontabël, vecanërisht e ditarëve ditorë apo të pasqyrave të transaksioneve, për të identifikuar elemente të tilla, të cilat janë në vëzhgim. 

7. Informimi-Duke pyetur, sigurohet një evidencë shumë sasiore e auditimit. Cilësia e kësaj evidence, megjithatë, është në varësi të faktit që njerëzit tregojnë të vërtetën dhe japin përgjigjet e drejta ?! . Për pasojë, prezantimet e rëndësishme gojore duhet përgjithësisht të konfirmohen duke marrë evidencë mbështetëse.

8. Vëzhgimi-Kjo është vecanërisht një teknikë per inventarizimet dhe konfirmimin e funksionimit të kontrollit të brendshëm.

9. Procedurat Analitike-Në përgjithësi, ato përfshijnë informacionin përkatës, që vjen nga burime të ndryshme të pavarura. Këto mund të jenë me natyrë financiare apo jo financiare.  

Procedurat analitike thelbësore janë bërë shumë të përdorshme nga audituesit, sepse ato janë të shpejta dhe të thjeshta për t’u realizuar. Ato mund të shmangin nevojën e testimit të një numri të madh të transaksioneve apo tepricave të vecanta. 

Me poshte paraqesim disa shembuj te perdorimit te teknikave te siperpermendura:

1. Paraqitja e transaksioneve apo tepricave mbi baza mujore, dhe duke kërkuar shpjegime për diferencat midis tyre. p.sh. shuma bruto e listëpagesave, etj. 

2. Paraqitja e tendencave apo koeficientëve vjetorë dhe shpjegimi i lëvizjeve.

3. Duke krahasuar shifrat e vitit në vazhdim ato të buxhetuara dhe me ato  të vitit të kaluar – koeficientët financiarë, shitjet totale, pagat e punonjësve etj, dhe përsëri shpjegimi i diferencave.

4. Duke krahasuar një organizatë apo departament me një tjetër, ose në termat e koeficientëve financiarë/statistikorë, apo më përgjithësisht, nëpërmjet indikatorëve të performancës.

Teknika e auditimit : Intervistimi: 
PROCESI I INTERVISTIMIT

Intervista është një bashkëbisedim me një qëllim të veçantë. Ajo ka një fillim dhe një mbarim. Eshtë e dyanshme, ballëpërballë, këmbim pikëpamjesh. Intervistimi është një nga aftësitë më të rëndësishme për të realizuar një auditim efektiv. Ka mënyra, sipas të cilave audituesit  marrin sa më shumë informacion. Prandaj, kjo është thelbësore që të kuptohen kërkesat për një intervistim të suksesshëm.

Procesi i intervistimit ka katër etapa:

· Planifikimi i intervistës.

· Fillimi i intervistimit.

· Realizimi i intervistës.

· Përfundimi i intervistimit.

i) Planifikimi i Intervistimit

Është e rëndësishme të ndërtohet raporti midis audituesit dhe klientit. Për të realizuar këtë, klienti duhet të ndihet i qetë dhe ta bindë vetveten të jetë një faktor bashkëpunues. Për të arritur këtë, nga audituesi duhet të ndërmerren një sërë etapash:

· Përcaktohen qartë objektivat e intervistës, duke përfshirë detaje të informacionit, të cilin ju kërkoni ta merrni.

· Sigurohuni që klienti, që keni përcaktuar ta intervistoni është personi i duhur për të intervistuar dhe për të marrë informacionin e kërkuar. Kjo mund të realizohet nëpërmjet diskutimit me manaxherin e linjës së tyre.

· Ndërmerreni intervistën në kohën e përshtatshme për të dyja palët dhe informoni manaxherin e linjës së klientit se intervista u caktua, në mënyrë që ata të kenë oportunitetin të asistojnë nëse do të dëshirojnë.

· Qartësoni me klientin dokumentavionin që kërkoni t’ju vihet në dispozicion gjatë intervistës, me qëllim që të shmangen ndërprerjet apo vonesat në intervistat tuaja.

· Vendosni kur është më e përshtatshme të realizoni intervistën. Kjo mund të përcaktohet nga natyra e informacionit, që jeni përpjekur të merrni sikurse edhe vlefshmëria e hapësirave për biseda konfidenciale brenda njësisë ekonomike.

· Nëse intervista do të bëhet në zyrën e audituesit, ju keni në kontroll dhe mund të organizoni pajisjet e zyrës, në mënyrë që klienti të ketë një atmosferë qetësuese.

· Përgatisni një përmbledhje të aspekteve që do të diskutohen dhe e bëni këtë të vlefshme për klientët përpara intervistës.

· Merrni parasysh se kush do të marrë pjesë në intervistë, kushtojuni vëmendje informacioneve mbi mënyrën e tyre të sjelljes, opinionet, përgjegjësive dhe rezultateve të takimit të mëparshëm me audituesit kur këto janë të njohura.

ii) Fillimi i Intervistës

Përshtypja e parë është gjithmonë e rëndësishme dhe prandaj është e rëndësishme që audituesi të përpiqet të vendosë tonet e duhura. Nëse intervista do të mbahet në zyrën e audituesit, atëherë është e lehtë të kontrollohet, megjithatë, nëse intervista do të mbahet në zyrën e klientit, atëherë duhet të kihen parasysh disa aspekte në vendosjen e tonit, si:

· Hyni në intervistë në kohë, por jo më parë se pesë minuta.

· Audituesi duhet tëprezantojë veten dhe të japë mundësi identifikimi.

· Përgjigjuni dhënies së dorës.

· Uluni vetëm kur t’ju ftojnë.

· Mos nxitoni të filloni me pyetje. Përpiquni të realizoni një bisedë të vogël përpara se të filloni intervistat, për shembull klienti mund të ketë një pikturë të këndshme në mur apo koha të jetë e vecantë në atë zonë.

· Të keni gati një deklaratë të shkurtër hyrëse, e cila duhet  në parim të përmbajë një referencë për asistencën apo sigurinë që auditimi do të japë për manaxhimin. Kjo mund t’ju ndihmojë që të zvogëloni ankthin për intervistën.

· Shpjegojini klientit përse duhet kërkuar ky informacion.

iii) Realizimi i Intervistave

Audituesit duhet të mbajnë kontroll mbi qetësinë dhe përmbajtjen e intervistës. Kjo do të ndihmojë që të shmanget informacioni i panevojshëm dhe të sigurohet që është marrë i gjithë informacionin. Audituesi duhet të mbajë një raport me klientin dhe të ketë kujdes për sa më poshtë:

· Pyetjet

· Dëgjimi

· Mbajtja e shënimeve

· Komunikimi joverbal

· Përmbledhja

iv) Pyetjet

Është shumë e rëndësishme që të bëni pyetje të drejtë. Pyetja duhet të jetë e qëllimshme, e planifikuar dhe e organizuar. Ka një numër pyetjesh:

(a) Pyetje të hapura përdoren për të inkurajuaritë intervistuarin të flasi. Audituesi duhet të përgatisë pyetje të hapura me shprehje të tilla si ‘më tregoni rreth’ apo “si e bëni këtë”. Duhet treguar kujdes me pyetjet që nxisin të folurën tek i intervistuari, pasi informacioni i padobishëm nuk përbën ndonjë pjesë të rendësishme të diskutimit.

(b) Pyetje të mbyllura përdoren për të evidentuar fakte të vecanta. Megjithatë, ato synojnë të prodhojnë përgjigje të shkurtra dhe të prera. Ka dy lloj pyetjesh të mbyllura – të dyja janë hartuar për të nxjerrë në dritë fakte. Për shembull:
1. A është hapur ndonjëherë posta pa prezencën e ndonjë personi tjetër në dhomë? Po/Jo

2. Kush i firmos urdhërat? Identifikojeni

Përdorimi vetëm i pyetjeve të mbyllura duhet të shmange,t pasi ato mund t’i japin të intervistuarit përshtypjen e të marrit në pyetje.

(c) Pyetjet eksploruese shërbejnë për të nxjerrë në dritë dhe për të kontrolluar detajet e ngjarjeve, për të sqaruar kuptimin e fjalëve të folësit dhe për të marrë informacion të mëtejshëm. Pyetjet eksploruese janë jetësore për të siguruar detaje dhe për të njohur të gjithë historinë. Përgjithësisht, pyetjet eksploruese ndjekin pyetjet e hapura për të hedhur dritë mbi ngjarjet dhe procedurat. Pyetjet eksploruese fillojnë me kush, cfarë, ku, si dhe pse?
(d) Pyetjet që kërkojnë opinion hartohen për të eksploruar sjelljen, ndjenjat dhe besimin, d.m.th., cfarë mendoni mbi marrëveshjen e punësimit të personelit të ri në seksionin e pagave?

(e) Nxitëse janë gjithashtu pyetje eksploruese, por nuk paraqiten në mënyrë të drejtëprdrejtë si pyetje. Nxitësit bazohen në pyetje të pathëna si “Cfarë mendoni?” Audituesit mund të paraqesin komentet e tyre dhe të presin përgjigjet e klientit.

(f) Pyetjet imponuese, d.m.th. pyetje, të cilat sugjerojnë një përgjigje (të tilla si ‘Ju kontrolloni detajet e paraqitura në urdhërin për blerje para se ta autorizoni, apo jo?”) duhet të shmangen.
(g) Pyetjet me alternativa duhet të shmangen, pasi ato mund të shkaktojnë konfuzion si te auditori dhe te klienti. Gjithashtu, ato i japin mundësinë klientit të paraqesë vetëm një pjesë të informacionit të kërkuar, duke përzgjedhur vetëm një nga përgjigjet e paraqitura.

v) Dëgjimi

Audituesi duhet të dëgjojë me kujdes gjatë gjithë kohës dhe t’ia shprehën këtë klientit nëpërmjet tundjes së kokës dhe përdorimi i shprehjeve nxitëse, të tilla si “ju kuptova”, etj.

Vështroni të intervistuarin – kjo tregon interes dhe e inkurajon, gjithashtu e aftëson auditorin të marrë të gjithë përfitimin e mundshëm nga komunikimi joverbal nga klienti.

Audituesi duhet të kujdeset që mos i lejojë vetes që ‘ti tërhiqët lehtë vëmendja dhe duhet të shmangë lëvizjet e tepërta, si kruajtjet apo hedhjen e shikimit rreth e rrotull.

Gjithashtu, gjatë dëgjimit, audituesi mund të vlerësojë përgjigjen ndaj pyetjeve të bëra dhe të gjykojë nëse është marrë informacion i mjaftueshëm apo nëse duhet të bëhen pyetje të tjera. Bëni pyetje që rrjedhin në moment, edhe nëse ato mund të mos jenë përfshirë në listën e pyetjeve, apo që mund t’i keni harruar deri në fund të intervistës.

Mbani Shënime

Mbajtja e shënimeve është një element shumë i rëndësishëm gjatë procesit të intervistimeve. Është joprofesionale të bëni pyetjen dy herë, kështu është e rëndësishme që të mbahen shënimet e duhura. Shënimet duhet të mbahen gjatë gjithë kohës kur mbahet intervista dhe duhet të rishikohen dhe të sqarohen nëse është e nevojshëm në fund të intervistës. Mund të jetë e nevojshme të përmblidhen momentet kryesore të përmendura nga klienti për t’u siguruar që është kuptuar cfarë është thënë dhe janë dokumentuar detaje në një shkallë të mjaftueshme.

Nëse do të ishte e mundur, do të jetë një ide e mirë që në intervistë të marrin pjesë dy auditues: njëri të pyesë dhe tjetri të mbajë shënime. Mbajtësi i shënimeve mund të bëjë pyetjet që rrjedhin nga biseda, por shumica e pyetjeve duhen të bëhen nga personi tjetër. Duke patur dikë që të mbajë shënime, është thelbësore për një intervistë më formale, më sinjifikative, p.sh., vlerësimi i eficiencës së parave të konsumuara (VFM) apo intervista e dikujt të dyshuar për mashtrim.

Nëse ju mbani shënime vetë gjatë intervistave, duhet të keni parasysh disa udhëzime që ju ndihmojnë:

· Mos u përpiq të shkruash cdo gjë që është thënë.

· Mos shkruaj gjatë gjithë kohës. Në mënyrë që të vendosni një raport me klientin, është e nevojshme të mbani kontakte me vështrime sa më shumë që të jetë e mundur.

· Nëse ka disa pika që duhen mbuluar në intervistë, shkruajini më parë në ditarin tuaj, fakt i cili mund t’ju ndihmojë për të shkruar shënimet, pika apo pyetjet brenda ditarit tuaj.

· Shënimet duhet të tregojnë se kush është i pranishëm në takim, kur dhe ku është mbajtur takimi.

· Shënoni vetëm pikat dhe fjalët kyce.

· Përdorni shënimet për të marrë kontrollin e intervistës. Nëse informacioni vjen shumë shpejt, atëherë ndaloni duke thënë “ Më lejoni të mbaj shënim cfarë më thatë”.

· Përdorni nënvizimet për të grupuar shënimet.

· Alarmohuni në situatat që kërkojnë shënime të sakta.

· Shënimet për të gjitha intervistat duhet të mbeten në skedë.

Në disa situata mund të jetë e nevojshme që të bëhen disa kopje të shënimeve të takimit me klientin. Kjo është vecanërisht e dobishme, kur shënimet i përkasin një takimi mbyllës të organizuar për të diskutuar konkluzionet kryesore të raportit dhe rekomandimet, të cilat do të përfshihen në raportin e auditimit të brendshëm. Kur kjo ndodh, shënimet e skeduara duhet të jepen si një kopje për personin e përshtatshëm.

Komunikimi Joverbal

Audituesit duhet të jenë të përgatitur se jo i gjithë komunikimi është verbal. Lëvizjet e mimikës  mund të japin mesazhe të ndryshme, tendencat e lëvizjes mund të kenë interes, mbajtja e kontaktit nëpërmjet vështrimeve mund të jetë inkurajuese dhe klienti mund ta ketë me të lehtë që të besojë audituesin. Buzëqeshja e rastit dhe tundja e kokës e inkurajojnë dhe mund ta bëjnë klientin të flasë. Është e vlefshme që të merret në konsideratë se si mund të pranohet metoda juaj nga një palë e tretë.

Gjithashtu, audituesi duhet të lexojë sinjalet joverbaletë klientit, të tilla si makthi, pakënaqësia dhe inatosja, në mënyrë që të realizojë një atmosferë produktive dhe profesionale.

Përmbledhje

Ka dy aspekte në  lidhje me këtë:

· Duke konfirmuar kuptimin e informacionit të marrë në etapat përkatëse të intervistës (shpesh në lidhje me shënimet e marra).

· Përmbledhja dhe arritja e marrëveshjes mbi pikat kryesore të intervistës.

Ka një tendencë për ta nënvlerësuar rëndësinë e përmbledhjes, shpesh për shkak të presionit. Përmbledhja është jetike për të konsoliduar kuptimin e informacionit të marrë, për të konkluduar dhe për të marrë argumentat e klientit mbi pikat kryesore të intervistës. Koha duhet të planifikohet për këtë.

Konkluzionet e Intervistës

Kur audituesi merr të gjithë informacionin e nevojshëm dhe ka konfirmuar diskutimin e tij me klientin nëpërmjet përmbledhjes, ka një oportunitet të mirë për të pyetur nëse klienti ka ndonjë gjë tjetër për të shtuar, të cilën ai e mendon se është e nevojshme. Pas intervistës, audituesi mund të vazhdojë me ndonjë aspekt që kërkon sqarim apo informacion të mëtejshëm. Kjo, normalisht, do të realizohet duke kontaktuar me burime të tjera.

LLOJET E INTERVISTAVE TE AUDITIMIT

Do të marrim në konsideratë disa lloje te intervistat e auditimit:

1. Intervista para auditimit- Kontakti fillestar me subjektin

2. Auditimi ne proces- Intervista për grumbullimin e fakteve 

3. Rishikimi dhe intervista pas auditimit.

Nëse audituesi tregon gjatë intervistës se ka bërë përgatitjet e veta, kjo hedh dritë mbi përgjegjshmërinë dhe profesionalizmin e tij. Një auditues, i cili demonstron se nuk ka bërë përgatitje, mund të humbasë kredibilitetin tek i audituari.Suksesi i intervistës përcaktohet nga shumë faktorë, por mungesa e përgatitjes nga audituesi është plotësisht e shmangshme dhe tregon mungesë të profesionalizmit. Intervistat e auditimit në proces mund të jenë në lloje të vecanta:

(a) Për të hedhur dritë mbi funksionimin e sistemit kontabël, ndoshta nga pikëpamja e hartimit të diagramës së tij. Është e rendësishme të intervistohen njerëzit e duhur d.m.th. ata me nivelin e duhur të njohurive mbi sistemin, të cilat kërkohen nga audituesi. Në përgjithësi, për të marrë një kuptim të sistemit kontabël, është mirë si të përdoren pyetjet e hapura.
(b) Tipi tjetër i intervistave të auditimit në proces shpesh përdoret për të konsoliduar informacionin e marrë gjatë intervistave të para mbi sistemin kontabël dhe të bëjnë pyetje të tjera që rrjedhin nga intervista e parë. Ky është një oportunitet për të kërkuar imformacion në një nivel më të lartë nëpërmjet: 

· Cfarë do të ndodhë nëse........ (një urdhër blerje humbet)?

· Cfarë mendoni mbi këtë pjesë të sistemit?

· Përse sistemi punon në këtë mënyrë të vecantë?

· Lloji i fundit i intervistës së auditimit në proces përfshin marrjen e shpjegimeve mbi pikëpyetjet, dobësitë apo gabimet e evidentuara gjatë punës së auditimit..

3. Intervistat e pasauditimit kanë dy qëllime kryesore:

· Të diskutohen raportet e auditimit me manaxherët.

· Të diskutohet aspektet e paraqitura nga auditimi.

Raporti i auditimit do të dërgohet te Drejtuesi, dhe tregon mirësjellje nëse fillimisht paraqitet tek manaxheri kryesor (për të siguruar se nuk ka asnjë gabim në të). Drejtuesit duhet të marrin draftin e raportit të auditimit përpara se intervista t’i adresojë atij pyetjet e ngritura. 

Gjatë intervistës, Drejtuesi mund të sugjerojë mënyrat e duhura, sipas të cilave rekomandimet e audituesve do të përmirësohen – kjo mund të jetë shumë e dobishme. Gjithashtu, drejtuesi mund të sugjerojë alternativa për të rishkruar nëse e ndjen që toni i përdorur nuk është i duhur për të apo për departamentin. Drejtuesi duhet të diskutojë mbi të deri sa të gjitha pikat të qartësohen.

Së fundi, problemet e ngritura nga audituesi dhe të papërfshira në raport duhet të diskutohen me manaxherin, i cili do të jetë i përqendruar për të ditur se cfarë tjetër është gjetur dhe se si ka shkuar auditimi. 

Teknika e auditimit – Vrojtimi

Nje nga teknikat e rendesishme te auditimit eshte dhe percaktimi i grupeve te vrojtimit per auditimin. Nepermjet kesaj teknike audituesi ben te mundur qe te percaktoje rastet qe do te testoje te cilat duhet te jene te mjaftueshme si numer me synim qe te konsideroje nje baze te konsiderueshme me qellim qe te realizoje nje perfaqesim statistikor. 
Cfare jane grupet e vrojtimit? 

Për formimin e opinionit të tyre të auditimit, audituesit zakonisht nuk ekzaminojnë të gjithë informacionin e vlefshëm (100% te transaksioneve) . Përgjithësisht, është jopraktike të veprohet kështu, sepse:
· Kostot në formën e shpenzimeve të burimeve të auditimit do të jenë të palejueshme.

· Një kontroll i plotë do të kërkonte aq shumë kohë, saqë pasqyrat financiare do të bëhen histori e lashtë përpara përdoruesit ti shohin ato.

· Audituesit do të mërziten duke u bërë ineficente dhe të mundshëm për të bërë gabime nese do kontrollonin 100 % te transaksioneve .

· Audituesit nuk i kerkohet që të sigurojnë sigurinë absolute që llogaritë janë të sakta.

· Konkluzionet e vlefshme mund të arrihen duke përdorur grupet  e vrojtimit.

Në disa raste, kontrollet në masën 100% janë të nevojshme :

· Në rastet e pazakonta apo elemente të jashtëzakonshme.

· Për kategoritë që janë pak në numër, por të një rëndësie të madhe, të tilla si tokat, ndërtesat.

· Për kategoritë e një rëndësie të vecantë, ku materialiteti nuk është i rëndësishëm, të tilla si huatë e drejtorit dhe përfitimet.

· Aspektet me risk të lartë.

Grupi i vrojtimit të auditimit është përcaktuar në Standardin Ndërkombëtar të Auditimit SNA (ISA) 530 – Vrojtimi i Auditimit dhe Mjetet e Tjera të Testimit, si:
“… aplikimi i procedurave të auditimit:

1. Për më pak se 100% të transaksioneve të tilla ku 

2. Të gjitha njësitë e përzgjedhura për vrojtim kanë të njëjtin oportunitet për t’u përzgjedhur. 

Kjo i mundëson audituesit të marrin dhe të vlerësojnë evidencën e auditimit mbi disa karakteristika të zërave të përzgjedhur për të formuar apo ndihmuar në formimin e konkluzioneve në lidhje me gjithë popullsinë, nga i cili është përzgjedhur grupi i vrojtimit.” Të dhënat nga të cilat janë përzgjedhur grupi i vrojtimit është quajtur popullsia – të cilat mund të jenë llogari të bilancit (debitorët, kreditorët, inventaret) apo transaksionet (pagesat e frunitorve, pagimi i shpenzimeve) prokurimet etj – është quajtur popullsia. Elementet e vecanta që përbëjnë popullsinë janë quajtur njësitë  e grupit të vrojtimit. 

Popullsia përfshin të gjitha të dhënat, nga të cilat audituesit do të përzgjedhin grupin e vrojtimit në mënyrë që të arrijnë konkluzionet e duhura.

Për të ndihmuar përcaktimin efektiv dhe eficient të grupit të vrojtimit, audituesit mund të përdorin grupet homogjene.  Kryesisht, kjo do të thotë që popullsia të ndahet në nëngrupe, nga të cilat të merren grupe vrojtimi, në mënyrë të vecantë, apo në raste të tilla si kur vlerat janë të larta.

Llojet e grupimit te vrojtimit te auditimit

Ka dy lloje të grupeve të vrojtimit të auditimit, të cilat mund të përdoren në një test:

· Grupet përfaqësuese të vrojtimit.

· Grupet e përzgjedhura të vrojtimit.

Grupet përfaqësuese të vrojtimit janë formuar nga përzgjedhja e rastit nga popullsia kontabël. Ajo duhet të jetë e madhe në masë të mjaftueshme për të bërë përgjithësime të vlefshme mbi gjithë popullsinë.

Grupet e përzgjedhura të vrojtimit janë ato që përqendrohen në elemente të vecanta të popullsisë. Normalisht, ato janë elemente voluminoze dhe të pazakonta, transaksionet apo tepricat që janë në shuma të mëdha dhe që shkaktojnë një gabim material nëse janë të gabuara, apo të cilat kanë vlerë që të investigohen, të tilla si shumat e pagesave.

Një mënyrë tjetër për klasifikimin e grupeve të vrojtimit të auditimit është midis:

· Grupet e arsyetuara të vrojtimit. 
· Grupet statistikore të vrojtimit. 

Grupet e arsyetuara të vrojtimit janë ato të përzgjedhura mbi bazën e arsyes (gjykimit). Shumica e grupeve të vrojtimit të ndërtuara gjatë auditimit, përgjithësisht, janë grupe të arsyetuara të vrojtimit. P.sh.:

· Një faturë e shitjes të evidentuar nëpërmejt sistemit të kompjuterave, vetëm për të kontrolluar që programi e realizon evidentimin në mënyrë korrekte apo jo.

· Tre ekstrate bankare për të hedhur dritë që ky kontroll kyc funksionon në mënyrë të kënaqshme.

· Dy urdhëra blerjeje, të vëzhgohen gjatë gjithë sistemit për të konfirmuar regjistrimin në sistem.

· Të trija ndërtesat e blera apo të ndërtuara gjatë vitit.

Kryesisht, grupet e vrojtimit të arsyetuara janë përzgjedhur nga audituesit, mbi bazën që ai do që të përzgjedhë elementet me vlerë të madhe, elementet jo të zakonshme, elementet e rastit apo elementet që ai “nuhat” se është e vlefshme që të investigohen. 

Grupi i vrojtimit statistikor është ai grup, madhësia e të cilit janë përcaktuar nëpërmjet teorive statistikore, bazuar në shkallën e sigurisë, qe audituesit te  japin konkluzionet e tyre. Ajo ka avantazhe të vecanta duke i lejuar auditorëve të paraqesin konkluzione sasiore, bazuar në një shkallë të matshme dhe të pranueshme të sigurisë. 

Grupi i vrojtimit statistikor konsumon kohë dhe duhet të përdoret kur ajo mund të justifikohet. 

Përdorimi i tij zakonisht kushtëzohet në popullsinë me së paku 1,000 elemente, dhe ajo bëhet më e dobishme në popullsi më të mëdha – ajo realizon një konkluzion objektiv mbi rezultatet e testit. 

Grupi i vrojtimit statistikor është vecanërisht i dobishëm në testimin e gabimit në transaksionet me volume të mëdha. 
Per te kupruar me qarte se nga cfarë mund të jetë përbërë grupi i vrojtimit me poshte po japim disa shembuj:

1.  Një kontroll kyc në një sistem shitjesh (objektivi i auditimit - për të siguruar që të gjitha mallrat e shpërndara janë faturuar – plotësia) mund të jetë mbi cdo lloj malli të shpërndarë duke shënuar numrin që i korrespondon faturës së shitjes dhe duke kontrolluar fletë-daljet përkatëse është vendosur si referencë, dhe asnjë nuk mungon. Audituesi mund të dojë të realizojë një test plotësues këtij kontrolli, dhe popullsia, nga e cila ai do të marrë grupin e vrojtimit do të jenë të gjitha fletë-daljet.

2. Për të kontrolluar vlefshmërinë e listë-pagesave, audituesi mund të marrë grup vrojtimi nga popullsia e fletave të kohës së punës për të kontrolluar që orët e punës kanë qenë regjistruar në mënyrë të saktë.

3. Për të kontrolluar vlerësimin korrekt të inventareve, audituesi mund të krijojë grupe vrojtimi nga popullsia e pasqyrës së inventareve dhe të kontrollojë që sasia e inventarit ka qënë e vlerësuar në mënyrë korrekte (të saktë) (duke kontrolluar më tej faturat e blerjes së tyre).

4. Për të kontrolluar plotësinë e shpenzimeve, audituesit mund të krijojnë grupe vrojtimi nga popullsia e fletë-hyrjeve.

5. Për të kontrolluar vlefshmërinë e aktiveve fikse (ndërtesat), audituesi mund të marrë grupin e vrojtimit nga popullsia e ndërtesave të reja të blera apo të ndërtuara në vit, sikurse është paraqitur në llogari.

Avantazhet e përdorimit të grupit të vrojtimit statistikor janë:

· Ai është shkencor.

· Ai është mbrojtës.

· Ai jep deklarata të sakta matematikore mbi propabilitetin për të qenë të saktë.

· Ai është eficiente – nuk merren grupe vrojtimi shumë të mëdha.

· Ai synon të realizojë standarde uniforme midis firmave të ndryshme të auditimit.

· Ai mund të përdoret nga një nivel i ulët i personelit, i paaftë të përdorë gjykimin e nevojshëm nga grupi i vrojtimit të arsyetuar.

Megjithatë, ka disa disavantazhe:

· Si një teknikë, ai nuk është gjithmone e kuptueshme dhe në këtë mënyrë nga rezultatet mund të nxirren konkluzione jo të drejta.

· Koha e harxhuar duke luajtur me matematikën do të ishte më mirë të harxhohej me auditimin.

· Gjykimi i auditit zë vend të dytë në saktësimin e rezultateve matematikore.

· Ai është jofleksibël.

· Shpesh cilësi të ndryshme të transaksioneve apo të dokumentave janë testuar në të njëjtën kohë. Statistika nuk i merr lehtë në bashkëveprim të gjitha ato.

Pavarësisht këtyre disavantazheve, grupi i vrojtimit statistikor është një mjet i dobishëm i auditimit.

Metodat e formimit të grupit të vrojtimit të përdorura nga audituesit do të përcaktohet mbi bazën e raportit midis kostos dhe përfitimeve. Kështu:

· Koha e nevojshme për të përzgjedhur dhe për të realizuar grupin e vrojtimit, nuk duhet që të jetë dispropocionale kundrejt kohës së nevojshme për ta ekzaminuar atë.

· Siguria që do të përftohet nga grupi i vrojtimit, nëse përzgjedhja e grupit të vrojtimit mund t’i japë audituesit siguri mbi një proporcion të lartë të popullsisë nga pikëpamja e vlerës, atëhere një test i vogël i gjykimit të tepricës së popullsisë mund të jetë i mjaftueshëm.

· Nxjerrja e konkluzioneve nga të dhënat që kanë vlera të mëdha gjatë ekzaminimit të një grupi vrojtimi është një pjesë shumë e zhvilluar në disiplinën e statistikës. Në praktikë kërkohet  një nivel i lartë i kompetencës matematikore, nëse do duhet të nxirren konkluzione të vlefshme nga evidencat e grupit të vrojtimit. Megjithatë, shumica e firmave që përdorin grupet e vrojtimit statistikor kanë hartuar plane komplekse, të cilat mund të vihen në funksionim nga personeli pa trajnim statistikor.

· Grupi i vrojtimit statistikor është vecanërisht i dobishëm në testimin e gabimit në transaksionet me volume të mëdha. Audituesit mund të përcaktojnë, me një nivel të lartë të konfidencës (sigurisë), shkallën e mundshme të gabimit, ndërsa kontrollon transaksionet relativisht të vogla

METODAT E KRIJIMIT Te GRUPIT TE VROJTIMIT (SAMPLING)

Llojet kryesore të grupeve statistikore të vrojtimit janë si më poshtë:

· Grupet e vrojtimit të Rastësishme janë përfaqësues të popullsisë si një e tërë, dhe na lejojnë të nxjerrim konkluzione objektive mbi popullsinë. Popullsia e Fletëdajleve si në pikën (i) do të cojë vetë në përzgjedhjen e rastësishme të grupit të vrojtimit (duke supozuar se të gjitha fletë-daljet janë skeduar në të njëjtën vend) sepse cdo fletëdalje ka një numër unik. Supozohet se janë 10.000 fletë-dalje gjatë periudhës në auditim nga numri 60,024 – 70, 023, dhe është kërkuar një grupë vrojtimi prej 50 elemente. Tabela me numra të rastit mund të përdoret për të regjistruar 50 numra të rastit në intervalin e paracaktuar të numrave fletë-daljet e duhura do të testohen (për të siguruar që ato janë shoqëruar me numrin e faturës së shitjeve).

· Intervali i grupit të vrojtimit redukton punën e ndarjes dhe të evidentimit të 50 numrave të rastësishëm (përafërsisht me rend të rastit!) Në shembujt e mësipërm, ne duhet të përzgjedhim elementet e parë në grupin e vrojtimit duke përdorur tabelën e numrave të rastit, dhe pastaj përzgjidhet pjesa tjetër në një interval konstant (në cdo 200 në këtë rast, 10,000 pjesëtuar me 50). Është e mundur që popullsia e fletëve të kohës së punës në rastin (ii), të cilat duhen të numërohen. Duke supozuar se ne kemi prova që disponohen, intervali i përzgjedhjes së grupit të vrojtimit do të jetë mënyra më e mirë për të përzgjedhur grupin e vrojtimit në rastin e fletëve të kohës së punës.

· Nëngrupet e vrojtimit  janë përdorur kur popullsia nuk është homogjene, p.sh. në popullsinë e inventareve si në rastin (iii), nëse ka disa elemnete të inventareve me vlera të larta, një numër i madh elementesh të inventareve me vlera të vogla dhe një numër mesatar i inventarit me vlera mesatare, ne mund t’i trajtojmë këto tre aspekte në mënyrë të ndarë në nënpopullsi, nga të cilat, respektivisht, do të krijohen grupet e vrojtimit. Do të nxirren konkluzione si nga nënpopullsitë ashtu edhe nga popullsia si një e tërë.

· Grupet e vrojtimit të grupuara janë përdorur në rastet e popullsisë së shpërndarë. Për shembull, supozojmë që popullsia e mallrave të marra si në rastin (iv) është skeduar për 120 rajone të ndryshme nëpër gjithë vendin . Mund të vendoset që të përzgjidhen (te themi) katër rajone (në grupe – in cluster). Nëse këto katër do të përzgjidhen në mënyrë të rastësishme grupet e vrojtimit, ky do të quhet grupi i vrojtimit me shumë etapa. Grupet e vrojtimit të grupuara kushtëzojnë cilësinë e konkluzioneve statistikore. Grupi i vrojtimit nuk përzgjidhet në mënyrë të rastësishme dhe për rrjedhim eshtë e nevojshme që grupe të vrojtimit me përmasa të mëdha të arrijnë të njëjtin nivel të sigurisë (konfidencës) sikurse në grupin e vrojtimit të rastit.

Ka katër kategori të gjera të teknikave të krijimit të grupit të vrojtimit statistikore që janë të dobishme për audituesin:

· Cilësitë e grupit të vrojtimit.

· Shprehja monetare e grupit të vrojtimit.

· Popullsitë reciproke.

· Variablat e grupit të vrojtimit.

Grupi i vrojtimit statistikor luan rol në auditim, por ai është eficient vetëm kur popullsia ka një numër të madh të elementeve që do të auditohen.

Cilësitë e grupit të vrojtimit (dhe grupet e vrojtimit në njësi monetare – një variant i cilësisë së grupit të vrojtimit) përdoren lehtësisht dhe më gjerësisht se sa variablat e grupit të vrojtimit. Të dyja janë bërë më eficiente nga përdorimi i kompjutrave.

Modeli i riskut të auditimit është bërë i njohur formalisht në kontekstin e sigurisë së auditimit dhe grupit të vrojtimit statistikor. Duhet të keni kujdes që në cdo aspekt të auditimit, audituesi do të vlerësojë me intuitë  elementët e riskut – ky është një aspekt i zakonshëm.
Tema Nr. 7: Materialiteti dhe risku i auditimit.

1. Materialiteti.

2. Risku i auditimit.Vlerësimi i riskut gjatë planifikimit të misionit të auditimit.

Koncepte mbi materialitetin.

- Ç’është materialiteti, materialiteti sipas vlerës dhe sipas natyrës.

- Kur mund të themi se kemi një materialitet cilësor.

- Ç’mardhënie ekziston ndërmjet materialitetit dhe rrezikut të auditimit.

- Llogaritja e materialitetit dhe vlerësimi i rezultateve për gabimet nga testimet.
- Interpretimi i rezultateve të nxjerra nga përzgjedhjet.
Risku auditimit:

· Vlerësimin e riskut të auditimit dhe të komponentëve të tij, gjatë planifikimit të misionit të auditimit.

Llojët e risqeve:

· riskun e kontrollit (RK), 

· riskun e brendshem (RB),

·  riskun e zbulimit (RZ) 

- Mjedisi i kontrollit dhe lidhja e tij me riskun e auditimit.

- Sistemet kontabël dhe i kontrollit të brëndshëm.

Hyrje:

Qëllimi i kësaj teme është t’i japë përgjigje disa pyetjeve lidhur me materialitetin: 

· si llogaritet materialeliteti, 

· lidhja e tij me rrezikun e auditimit, 

· si realizohet vlerësimi i riskut të auditimit (RA) dhe i komponentëve të tij, siç janë: risku i kontrollit (RK), risku i brendshem (RB), risku i zbulimit (RZ) në një proçes auditimi, si dhe për të njohur sistemet kontabël dhe të kontrollit të brendshem, në një mision auditimi. 

Në çdo mision auditimi, puna e parë dhe objektivi kryesor është zhvillimi i një metode auditimi dhe përgatitja e një programi auditimi, i cili do të sigurojë grumbullimin e evidencave të përshtatshme e të mjaftueshme, për të mbështetur raportin e auditimit, në mënyrën më efektive të mundshme. 

Audituesi duhet të arrijë të njohë në mënyrë të mjaftueshme sistemet kontabël dhe të kontrollit te brëndshëm, për të planifikuar auditimin dhe për të përpunuar një metode auditimi efektive. 

Ai duhet të përdorë gjykimin profesional, për të llogaritur nivelin e materialitetit, për të vlerësuar riskun e auditimit dhe për të përcaktuar procedurat e auditimit, që japin sigurinë e zvogëlimit të këtij rreziku në një nivel të ulët, të pranueshëm.

Njohja në mënyrë të mjaftueshme e sistemeve kontabël dhe e kontrollit të brendshëm e mundëson audituesin të:

· Përcaktojë materialitetin për auditimin.Gjykimi ynë profesional, lejon të marrim vendime lidhur me shkallën e gabimeve ose të mangësive të pranuara nga ana jonë, në një proçes auditimi, të cilët me të drejtë mund të ndikojnë në vendimet e përdoruesve të raportit të auditimit;
· Mundëson audituesit, të identifikojnë ata faktorë që çojnë në rritjen e riskut të mosdeklarimit ose parregullsisë materiale. Përdorimi i gjykimit profesional, lejon së pari, të identifikojë risqet në nivel organizate/subjekti dhe më pas t’i saktësojë ato (risqet), sipas efektit të tyre mbi sistemet/fusha apo nen/sistemet, objekt auditimi.
· U mundëson audituesve, të përgatisin një metodë, e cila mundëson testimin mbi faktorët specifikë të riskut, për sistemin/fushën apo nën sistemin, objekt auditimi.
Objektivi i auditimit të pasqyrave financiare është t’i japë mundësi audituesit, për të shprehur opinionin, nëe pasqyrat financiare janë përgatitur, në të gjitha aspektet materiale të tyre, në përputhje me një kuadër kontabël të njohur të raportimit financiar.

Materiliteti, konceptet dhe lidhja e tij me rrezikun e auditimit

Përkufizimi i materialitetit:
Sipas SNA (Standartet Ndërkombëtare të Auditimit), një informacion është material, atëherë kur mosparaqitja e tij apo paraqitja e gabuar ose pasaktësia e tij, mund te influencojnë (të ndikojnë) në vendimet ekonomike, të marra nga përdoruesit, bazuar në pasqyrat financiare të audituara.

Kur përgatit planin e auditimit, audituesi përcakton një nivel materialiteti të pranueshëm, me qëllim që të zbulojë nga pikëpamja sasiore, anomalitë materiale. Megjithatë, është e nevojshme, të mbahet parasysh njëherazi si shuma (sasia, vlera) ashtu edhe natyra (cilësia) e anomalive materiale.

Vetëm në raste përjashtimore, audituesi mund ta gjykojë të nevojshme, të devijojë nga një SNA (standat ndërkombetar auditimi ose standard kombëtar auditimi SKA), me qëllim që të arrije më efektivisht objektivin e auditimit.Ne një situate të tille, audituesi duhet të jetë në gjendje të justifikojë devijimin.

Është e rëndësishme të theksohet, se SNA-të zbatohen vetëm në çështje materiale. Materialiteti, varet nga përmasat e elementit ose gabimit të gjykuar në rrethanat e veçanta të mangësisë apo anomalisë se tij. Prandaj, materialiteti është me tepër një kufi minimal ose pike ndarje, se sa karakteristikë cilësore kryesore, që duhet të ketë informacioni, nëse ai duhet të jete i dobishëm.

Kur ka një materialitet cilësor, sipas SNA.

Shembuj të anomalive cilësore, (të një materialiteti cilësor) do të ishin: 

a) Përshkrimi jo siç duhet dhe jo i përshtatshëm, i një politike kontabël, e cila rrezikon të udhëzojë gabim, një përdorues të pasqyrave financiare.

b) Ka mungesa të deklarimit, për mos zbatimin e ligjeve dhe të akteve të tjera rregulluese, kur mos zbatimi strikt i këtyre të fundit, do të dëmtonte ndjeshëm veprimtarinë e entitetit.

c) Udhëzime të gabuara lidhur me përdorimin e pasqyrave financiare.

Të tre rastet e mësipërme e bëjnë një informacion financiar material (cilësor), i cili do të ndikonte në marrjen e vendimeve ekonomike, bazuar në pasqyrat financiare.

Në kryerjen e auditimit, është e nevojshme që audituesi të marrë në konsideratë mundësinë e anomalive, për shuma relativisht të vogla, të cilat në mënyrë të grupuar, mund të kenë një efekt material në pasqyrat financiare.

Për shembull: një gabim në një procedurë të fundit të muajit, mund të jetë një tregues i një anomalie të mundshme materiale, neqoftëse gabimi është përsëritur për çdo muaj. 

Në punën e tij, kërkohet që audituesi të mbajë parasysh materialitetin, si në nivelin e përgjithshëm të pasqyrave financiare, ashtu edhe në lidhje me tepricat e llogarive individuale, grupeve të transaksioneve dhe deklarimeve.

Një specifikë e materialitetit është se ai mund të influencohet, nëpërmjet elementeve të tillë si:

a- kërkesat ligjore e rregulluese; ose 

b- nga çështje që prekin rubrika të ndryshme të pasqyrave financiare dhe marrdhëniet midis tyre. 

Ky proces mund te rezultojë në nivele të ndryshme te materialitetit, në varësi të aspekteve të pasqyrave financiare që merren në konsideratë.

Para çdo audituesi, shtrohet pyetja: se kur materialiteti duhet të mbahet parasysh?

Materialiteti duhet të mbahet parasysh nga ana e audituesit kur: 

(a) Përcaktohen llojet e auditimit, (angazhim për shërbimet e sigurisë apo shërbim konsulence)

(b) Kur përcaktohet afati i auditimit,

(c) Kur përcaktohet shtrirja e auditimit,

(d) Kur përcaktohet ndikimi i anomalive në auditim.

Pasqyrat financiare, paraqesin të gjithë informacionin material, që ndikon në gjendjen financiare, performancën financiare dhe fluksin e parasë së njësisë ekonomike raportuese. Informacioni në këto pasqyra konsiderohet material, nëse mungesa ose pasaktësia në prezantimin e tij, do të ndikonte në vendimet ekonomike të përdoruesve të pasqyrave financiare.

Në përcaktimin e materialitetit, duhet të merren parasysh aspektet cilësore dhe sasiore të informacionit. Për transaksione të caktuara mund të ndodhë, që shumat e vogla mund të kenë një rëndësi kuptimore më të madhe për përdoruesit, se sa transaksione të tjera të zakonshme.

Shembuj të zërave, që shpesh klasifikohen si materiale, pavarësisht nga shuma e tyre janë:

· transaksionet me palët e lidhura;
· një transaksion ose rregullim që ndryshon një fitim në humbje dhe anasjelltas;
· një transaksion ose rregullim që e bën njësinë ekonomike raportuese të kalojë nga një tepricë aktive neto afatshkurtër, në një tepricë pasivesh neto afatshkurtër dhe anasjelltas;
· një transaksion ose rregullim që maskon një ndryshim në fitim ose ndryshime të tjera;
· një transaksion ose rregullim, që ndikon në paraqitjen e plotësimit ose jo nga ana e njësisë ekonomike raportuese, të kushteve të marrëveshjeve të huave ose kërkesave të tjera kontraktuale;
· një transaksion ose rregullim, që ndikon në rritjen e shpërblimeve për stafin drejtues, për shembull një transaksion ose rregullim që paraqet si të plotësuar kërkesat për dhënien e bonuseve;
· mospërputhja me ligjet dhe rregulloret;
· gjobat për njësinë ekonomike raportuese;
· çështjet ligjore.
Mardhëniet midis materialitetit dhe rrezikut të auditimit, në një mision auditimi

Grupi i auditimit, kur planifikon kryerjen e një misioni auditimi, duhet të mbajë parasysh elementët që rrezikojnë të krijojnë anomali materiale në pasqyrat financiare.

Vlerësimi nga ana e grupit te auditimit i materialitetit, në lidhje me tepricat e llogarive të veçanta dhe grupeve të transaksioneve specifike, ndihmon audituesin që të vendose për çeshtje te tilla si: 

a. cilët janë elementet që duhen ekzaminuar,

b. cilët elementë rrezikojnë të krijojnë anomali materiale, në pasqyrat financiare,

c. do të duhet që të përdoren procedurat e auditimit me zgjidhje apo dhe me procedurat analitike.

d. dhe sa do të jete numri i transaksioneve, objekt auditimi.

Kjo i jep mundësi audituesit të zgjedhë ato procedura auditimi, të cilat në kombinim, mund të pritet që të zvogëlojnë rrezikun e auditimit, në një nivel më të ulët të pranueshëm. 

Në vlerësimin e materialitetit, audituesi i sektorit publik/i organizatës, duhet që përveç ushtrimit të gjykimit profesional, të marrë në konsideratë legjislacionin ose rregullat, të cilat mund të ndikojnë në këtë vlerësim. Ëshë e rëndësishme për sektorin publik, që materialiteti të jetë i bazuar gjithashtu në “kontekstin dhe natyrën” e një elementi dhe përfshin, për shembull, ndjeshmërinë si vlerë. Në këtë temë do të trajtojmë materialitetin sipas vlerës dhe materialitetin sipas natyrës, si dhe ndikimin e tyre në kryerjen e auditimit të pasqyrave financiare.

Materialiteti sipas vlerës:

Audituesit duhet të përcaktojnë materialitetin dhe të dokumentojnë arsyet dhe bazat mbi të cilat është llogaritur ai.

Koncepti i materialitetit është thelbësor për auditimin e pasqyrave financiare. Ai siguron një standard për përcaktimin e nivelit të tolerueshëm të parregullsive dhe së bashku me riskun, përcaktojnë shtrirjen dhe drejtimin e punës së auditimit. Pasqyrat financiare, rrallë mund të jenë absolutisht të sakta edhe nëse do të ishte kështu, ka pak mundësi që përdoruesi të kërkojë këtë nivel saktësie.

Për rrjedhojë, në saktësinë e tyre pranohet edhe njëfarë shkalle tolerance. Kjo tolerancë është materialiteti. Materialiteti prek qoftë mënyrën se si audituesit planifikojnë dhe projektojnë punën e tyre, po ashtu dhe se si ata vlerësojnë dhe raportojnë rezultatet e punës së tyre. Gjatë fazës së planifikimit, audituesit janë të interesuar kryesisht rreth materialitetit sipas vlerës. 

Në përcaktimin e materialitetit sipas vlerës, audituesit tentojnë të vlerësojnë nivelin më të lartë të parregullsive përmes pasqyrave financiare në tërësi, që audituesit presin të tolerojë marrësi apo përdoruesi i raporteve të auditimit të pasqyrave financiare. 

Për të bërë diçka të tillë, ata duhet të marrin parasysh karakteristikat financiare të subjektit të audituar (bazën e materialitetit) dhe ndjeshmërinë (interesimin e Shtetit, Parlamentit, medias dhe publikut në veprimtaritë e subjektit).

Baza e materialitetit do të jetë zakonisht, totali i shpenzimeve bruto (ose të ardhurat për subjektet që marrin të ardhura). Për deklaratat financiare të përgatitura në bazë të kontabilitetit të të drejtave dhe detyrimeve të konstatuara, fitimi, aktivet bruto, etj.

Për llogaritë e Ministrive të Linjës dhe subjekteve të tjera publike të autorizuara nga Shteti (Parlamenti) për të shpenzuar fondet publike, fokusi kryesor i vëmendjes së Parlamentit, priret të jenë shpenzimet bruto dhe është pikërisht kjo që do shërbejë normalisht, si baza më e përshtatshme për vendosjen e materialitetit.

Ndjeshmëria e pasqyrave financiare të subjektit të audituar, ndaj interesit të publikut, pasqyrohet në përqindjen e aplikuar kundrejt bazës së materialitetit. 

Normat më të ulëta të përqindjes, duhet të aplikohen kur drejtuesi i auditimit të brendshëm e gjykon llogarinë si tepër të ndjeshme dhe normat më të larta kur llogaria nuk ka një ndjeshmëri të lartë. Vetëm në rrethana të jashtëzakonshme, do të ishte e përshtatshme që materialiteti të caktohej në një nivel jashtë kufijve minimale dhe atyre maksimale.

Kufijtë nevojiten të zbatohen me inteligjencë dhe nuk janë zëvendësues për një gjykim profesional, bazuar në një kuptim tërësor të veprimtarive të subjektit. Për të theksuar vlerësimin e përdorur, për të përcaktuar planifikimin e materialitetit nëpërmjet vlerës, i referohemi shembullit në faqen 8 .
Materialiteti sipas natyrës.

Materialiteti sipas natyrës, ka të bëjë me karakteristika të natyrshme, të vetvetishme, të rëndësishme, të një apo disa gjendjeve të llogarive dhe jo thjesht me vlerën e tyre. 

Audituesit identifikojnë gjendje të tilla të llogarive në fazën e planifikimit, përcaktojnë nivelin e saktësisë që ata besojnë se përdoruesit e raportit të auditimit, presin të marrin dhe më pas hartojnë testet e auditimit. 

Çështjet mund të jenë materiale për nga natyra, për shkak se mund të ketë kërkesa specifike për mbylljen e tyre, të cilat kërkojnë një shkallë më të lartë saktësie nga ç’pritet normalisht ose kur ekzistojnë çështje, që audituesit i dinë që janë mjaft të rëndësishme për Parlamentin ose Qeverinë dhe për publikun sa që ata mund të jenë të interesuar rreth deklaratave të gabuara, të cilat mund të ulin ndjeshëm vlerësimin sasior të materialitetit (materialiteti sipas vlerës).

Në kategorinë e parë, mund të përfshihen, për shembull:

· Raporte të hollësishme të humbjeve, që kërkojnë mbyllje të veçanta;
· Gjendje të llogarive të tjera, për të cilat përdoruesi/marrësi i raportit të auditimit me të drejtë mund të presë një shkallë më të lartë saktësie dhe që të mund të jenë fondet ndërkombëtare, marrëveshje specifike ligjore, grante nga donatorë ndërkombëtarë, marrëveshje konçinsionare etj.
Në kategorinë e dytë, audituesit kanë nevojë të jenë të vetëdijshëm për të dyja rastet, si për çështjet që kanë ngjallur interes parlamentar, ministror, publik lidhur me një nivel të gjerë subjektesh dhe institucionesh, po ashtu dhe për çështje të ngritura, por që lidhen me subjekte të veçanta. 

Në këtë rast, mënyra e marrjes në konsideratë nga audituesi, do të ishte një zgjerim i mëtejshëm i vlerësimeve për ndjeshmërinë e pasqyrave financiare, të përmendura më sipër.

Ndryshimi kryesor është se problemi në këtë rast, ka të bëjë me aspekte të veçanta të funksioneve të subjektit dhe gjëndjeve të llogarive të caktuara dhe jo thjesht me pasqyrat financiare në tërësi.

Nuk është e mundur të sigurosh një listë të qartë të çështjeve që priren të jenë materiale nga natyra, si rezultat i interesit parlamentar/ministror, publik pasi ky i fundit ndryshon nga njëra organizatë në tjetrën.Sidoqoftë, shpesh këto do të trajtohen për më tepër në lidhje me rregullshmërinë (mosrespektimin e ligjeve, mashtrimin, përshkrimi i papërshtatshëm i një politike kontabël, e cila rrezikon të udhëzojë gabim një përdorues të pasqyrave financiare, etj.).
Pavarësisht kësaj, audituesit nuk duhet të supozojnë automatikisht që gabimet “e rregullshmërisë” janë materiale nga natyra dhe duhet të marrin në konsideratë secilin rast, duke u bazuar në cilësitë e tyre.

Shembuj te riskut të anomalisë materiale 

Identifikimi dhe vlerësimi i rrezikut të anomalisë materiale.

Çështjet që audituesi duhet të marrë në konsideratë në vlerësimin e rrezikut të anomalisë materiale:
· Efekti aktual ose i pritshem i një çmuarje kontabël.
· Vlera e regjistruar e çmuarjes kontabël, në lidhje me vlerën e pritshme nga audituesi për tu regjistruar.
· Nëse drejtimi ka përdorur një ekspert për përllogaritjen e çmuarjes kontabël.
· Rezultati i shqyrtimit te çmuarjeve kontabël te ushtrimeve te meparshme.
Përgjigjet ndaj rrezikut te anomalive materiale.

Ne përgjigje ndaj rreziqeve te vlerësuara te anomalisë materiale, audituesit i kërkohet që të ndërmarrë një ose me shumë nga hapat e mëposhtëm:

· Të përcaktojë nëse ngjarjet që ndodhin deri në datën e raportimit japin evidence auditimi në lidhje me çmuarjet kontabël.

· Të testojë se si drejtimi kryen çmuarjet kontabël dhe të dhënat ku është bazuar.

· Të testojë efektivitetin e operimit te kontrolleve se si drejtuesit pergatisin çmuarjen, se bashku  me proçedurat thelbë sore te përshtatshme.

· Të zhvillojë një vlerësim ose shkallë për të vlerësuar mënyrën e çmuarjes së drejtimit.

Aftësitë ose njohuritë e specializuara

Në shumicen e çmuarjeve kontabël edhe aty ku ka një paqartësi të vlerësimit, është e nevojshme të kërkohen njohuri ose aftësi të specializuara.

Megjithatë, kur kemi të bëjmë me çështje të një fushe ndryshe nga kontabiliteti ose auditimi, audituesi mund të mos ketë njohuritë, aftësitë e nevojshme të specializuara, mund të kërkohet asistence nga një ekspert i fushës.

Proçedura thelbë sore e metejshme, për t’ju përgjigjur rreziqeve te rëndësishme.

Për çmuarjet kontabël, nga ku mund të lindin rreziqe të rëndësishme, në vazhdim të proçedurave thelbësore të kryera, për të plotësuar kërkesat e SNK, audituesi duhet të vlerësojë si më poshtë:

· Se si drejtimi ka marrë në konsideratë supozime ose rezultate alternative dhe pse i ka refuzuar ato,
·  si drejtimi ka adresuar pasigurinë e çmuarjeve në përllogaritjen e çmuarjeve kontabël,
· Ne se supozimet e rëndësishme të përdorura nga drejtimi jane të arsyeshme.
· Qëllimi i Drejtimit për të ndërmarre veprime të veçanta dhe mundësine për ta realizuar..
Per çmuarjet kontabël që mund te ketë rrezik të rëndësishem, audituesi duhet të marrë evidence te mjaftueshme dhe të përshtatshme lidhur me:

· Njohjen

· Matjen

Çeshtje që duhet të paraqiten në lidhje me çmuarjet, do të ishin:

1. Hipotezat e përdoruara.

2. Metoda e vlerësimit e përdorur, duke perfshirë ndonje model të aplikuar.

3. Baza për perzgjedhjen e metodes së vlerësimit.

4. Efekti i ndonje ndryshimi ndaj metodes së vlerësimit nga ushtrimi paraardhes.

5. Burimet dhe implikimet e pasigurise se çmuarjes.

Shenimet në përputhje me kuadrin e raportimit financiar përkates 

Shënimet jane të rëndësishme për përdoruesit e PF në mënyre që të kuptojnë çmuarjet kontabël te njohura ose të paraqitura në pasqyrat financiare SNK dhe SKK.

Audituesi është i detyruar që të marrë evidence auditimi të përshtatshme dhe të mjaftueshme, në se shënimet në pasqyrat financiare, në lidhje me çmuarjet kontabël janë në përputhje me kërkesat e kuadrit te raportimit financiar përkates.

Çfarë mardhënie ekziston ndërmjet materialitetit dhe rrezikut të auditimit.

Në auditimin e pasqyrave financiare, audituesi interesohet vetëm për ato politika dhe procedura, brenda sistemeve kontabël dhe të kontrollit të brendshëm, të cilat lidhen me pohimet e pasqyrave financiare. Njohja e aspekteve përkatëse specifike të sistemeve kontabël dhe të kontrollit të brendshem, së bashku me vlerësimet e rrezikut të vetvetishëm, të rrezikut te kontrollit, të rrezikut te brendshëem dhe konsiderata të tjera, i japin mundësi audituesit:

(a) të identifikojë tipet e anomalive të mundshme materiale, që mund të ndodhin në pasqyrat financiare;

(b) të përcaktojë procedurat e duhura të auditimit.

Kur audituesi përpunon një mënyre auditimi, ai mban parasysh vlerësimet paraprake të rrezikut të kontrollit, (se bashku me vlerësimin e rrezikut të vetvetishëm) për të përcaktuar rrezikun e mos-zbulimit të pranuar për pohimet e pasqyrave financiare dhe për të përcaktuar natyrën, afatin dhe shtrirjen e procedurave thelbësore te kontrollit për këto pohime.

Gjatë fazës së planifikimit, audituesit janë të interesuar kryesisht rreth materialitetit sipas vlerës. 

Në përcaktimin e materialitetit sipas vlerës, audituesit tentojnë të vlerësojnë nivelin më të lartë të parregullsive, përmes pasqyrave financiare në tërësi që audituesit presin të tolerojë marrësi apo përdoruesi i raporteve.

Llogaritja e materialitetit:

Baza e materialitetit, do të jetë zakonisht totali i shpenzimeve bruto (ose të ardhurat për subjektet që marrin të ardhura). Për deklaratat financiare të përgatitura në bazë të kontabilitetit të të drejtave dhe detyrimeve të konstatuara , baza e materialitetit zakonisht do të jetë:

· shpenzimet bruto;

· te ardhurat bruto; 

· teprica/fitimi;

· aktivet bruto.

Ndjeshmëria e pasqyrave financiare të subjektit të audituar ndaj interesit të publikut, pasqyrohet në përqindjen e aplikuar kundrejt bazës së materialitetit.

Niveli që aplikohet normalisht është 0.5% deri në 2% të shpenzimeve/të ardhurave bruto ose aktiveve bruto dhe 5 deri 10% të tepricës ose fitimit mesatar (vetëm për kompanitë).

Normat më të ulëta të përqindjes, duhet të aplikohen kur drejtuesi i auditimit të brendshëm e gjykon llogarinë si tepër të ndjeshme dhe normat më të larta, kur llogaria nuk ka një ndjeshmëri të lartë. 

Vetëm në rrethana të jashtëzakonshme, do të ishte e përshtatshme që materialiteti të caktohej në një nivel jashtë kufijve minimale dhe atyre maksimale.

Kur llogarisim materialitetin për sektorin publik i referohemi bazës së materialitetit, e cila do t’i referohet, një prej shumave të mësipërme dhe llogaritet vetëm një here.

Vetëm në rrethana të jashtëzakonshme, do të ishte e përshtatshme që materialiteti të caktohej në një nivel jashtë kufive minimal dhe atyre maksimal.

Për ta bërë sa më të kuptueshëm konceptin e materialitetit, mënyrën e llogaritjes së tij, i referohemi të dhënave të nxjerra nga pasqyrat financiare e Organizatës “X” Tiranë.

Në analize, janë marre shpenzimet bazë për: paga, sigurime shoqërore e shëndetësore, si dhe shpenzimet operative sipas tabelës.

Listë pagesa (shuma bruto)                  50,000,000
lekë

Kontributi për Sig. Shoq & Shëndet            5,900,000
lekë

Shpenzimet                              113,100,000
lekë

                                       ____________

Baza e materialitetit          169.000.000
lekë

Duke konsideruar dhe të dhëna të tjera mbështetëse, mund të llogarisim materialitetin, përmasën e modelit dhe kufirin më të lartë të gabimit, gjatë auditimit të pasqyrave financiare si më poshtë:

Të dhëna për organizaten “X”

	Materialiteti i bazuar për zërat e llogarisë

Baza e Materialitetit  ______________________________________________ 169,000.000 

Liste pagesa (shuma bruto)                50,000,000

Kontributi për Sig. Shoq.& Shëndet.          5,900,000

Shpenzimet operative                    113,100,000

Materialiteti ne % i vlerësuar për lehtësi veprimi = 1 %

Niveli Matetialitetit (160,000,000 *1% )__________________________________  1,690,000

Gabimi i pritshëm i tolerueshëm (1,690,000 * 10%)   10 % _____________        169.000

Saktësia                                 90 % _______________________  1,521,000

Treguesi i preçizionit 1,521,000 * 90% =  _______________________________   1,368,900

(Gabimet e mundshme për gjithë popullaten)                                                                       

Masat e modelit                 Popullsia    Faktori i Risk (3)         Masa e modelit 

Sipas fushes përkatese                                                të sugjeruar

Listë pagesa __________________ 50,000,000  * 3 : 1,521,000 =                98

Kontributi i Sig. Shoq&Shend___    5,900,000  * 3 :  1,521,000 =               12

Shpenzimet operative__________  113,100,000  * 3 :  1,521,000 =              223

TOTALI: Baza e Materialitetit ___ 169,000,000  * 3 :  1,521,000 =              333

         Niveli e materialitetit 

         Korrigjuar (1,521,000)

         Vlersuar faktorin risk 3




Llogaritjet në tabelën e mësipërme shpjegohen:

1- Nisur nga ndjeshmëria dhe interesi i lartë ministror dhe publik për shpenzimin e fondeve publike, për llogaritjen e materialitetit, do të merret shuma bruto e shpenzimeve për paga, sigurime shoqërore e shëndetësore dhe shpenzimet operative, që në total janë supozuar të jenë 169,000,000 lekë. Kjo përbën bazën e materialitetit. 

2- Në rastin konkret materialiteti është marrë 1% për lehtësi veprimesh, por duhet pasur parasysh që niveli i materialitetit lëviz midis kufijve 0.5% deri 2%, dhe për të përcaktuar këtë nivel, audituesi përdor gjykimin e tij profesional gjatë fazës së njohjes së subjektit. Nëse gjykohet që niveli i riskut të jetë i ulët, atëherë audituesi duhet të zgjedhë një nivel të lartë materialiteti i cili do të lëvizë në kufijtë 1% deri në 2%. Nëse gjykohet që niveli i riskut të jetë i lartë, atëherë audituesi duhet të zgjedhë një nivel të ulët materialiteti i cili do të lëvizë në kufijtë 0.5% deri në 1%.

3- Nëse audituesi vlerëson një nivel më të lartë materialiteti, kjo do të thotë që audituesi mund të pranojë një nivel më të lartë gabimesh brenda pasqyrave financiare. Ai gjithashtu do të thotë që do të përdoren shembuj me përmasa më të vogl.

4- Produkti i bazës së materialitetit, që në këtë rast është 169,000,000 lekë me koeficentin e materialitetit 1%, (169,000,000 x 1%= 1,690,000) do të japë nivelin e materialitetit prej 1,690,000 lekë.

5- Referuar tabelës, Gabimi i pritshëm i tolerueshëm prej 10%, i llogaritur mbi nivelin e planifikuar të materialitetit, (1,690,000 x 10% = 169,000), përbën në vetvete përcaktimin e gabimit të mundshëm të tolerueshëm nga ana jonë, në një proces auditimi dhe në fund të fundit na jep një numër statistikor, që korrigjon nivelin e materialitetit (1,690,000 - 169,000 ) = 1,521,000 dhe shërben për të llogaritur treguesin e saktësisë apo saktësimin.

6- Saktësimi bazë është fiksuar në nivelet 90% të diferencës ndërmjet materialitetit të planifikuar dhe gabimit të vlerësuar më të mundshëm. Në tabelë, 90% i shumëzuar me nivelin e materialitetit të korrigjuar, (90% x 1,521,000=1,368,900 lekë) përcakton gabimet e mundshme, për gjithë grupimin popullaten që nuk do të testohet, ose treguesin e preçizionit (saktësimin). 

7- Llogaritet përmasa e modelit/shembullit (e cila nënkupton numrin e transaksioneve, që në do të auditojmë nga i gjithë grupimi, popullata), 

1. Faktori i planifikuar i riskut gjykohet të jetë i lartë në nivelin 3.

2. Përmasat e modelit/shembullit do të llogariten në bazë të formulës:

Përzgjedhja e planifikuar =   (Grupimi nga bëhet përzgjedhja) x (Faktorin e riskut)




               Niveli i materialitetit i korrigjuar (saktësia)

Përzgjedhja e planifikuar = Bazën e Mater 169,000,000 x Faktori i riskut 3   = 333 Transaksione

            Niveli i materialitetit i korrigjuar(saktësia)1,520,000

Duke konsideruar një nivel të mos suksesit të testeve në rastin e auditimit të 333 transaksioneve dhe duke pasur parasysh faktorin e riskut të planifikuar 3, gjykojmë që përmasat e shembullit duhet të rriten me 30%, atëherë:

Përzgjedhja e planifikuar = 333 +(333 * 30%) = 433 transaksione, raste/ shembuj

Për ta bërë të kuptueshëm shembullin mbi kuptimin e materialitetit, supozojmë se nga testimi i 333 transaksioneve, kemi konstatuar një gabim në vlerën 186,500 lekë. 

Cili do të ishte gjykimi në këtë rast ?

Duke supozuar se numri i transaksioneve të kryera nga subjekti është 1200 dhe ne kemi audituar 333 prej tyre, ku shkalla e gabimit rezultoi 186,500 leke.

Ky është moment kyç, në proçesin e auditimit, pasi saktësia që ne kemi llogaritur, përfaqëson gabimin e tolerueshëm për 867 transaksione të pa audituara.

Hapi i mëtejshëm do të ishte llogaritja e kufirit më të lartë të gabimit, duke përdorur një llogaritje matematikore për të gjithë grupimin (në rastin tonë për 1 200 transaksione).

Mënyra e llogaritjes:

1- Treguesi i preçizionit të llogaritur në shumën 1,368,900 lekë, përfaqëson gabimin e vlerësuar me të mundshëm, për 867 transaksione. 

2- Nga testimi rezultoi një gabim prej 186,500 lekë, që i përkasin 333 transaksioneve të audituara

 (fushat e llogarive të audituara). 

3- Llogarisim kufirin më të lartë të gabimit për të gjithë grupimin (popullaten) i cili del si shumë e Gabimit të vlerësuar më të mundshëm me Saktësimin (1,368,900 + 186,500 = 1,555,400 leke), ky është niveli më i lartë i gabimit të tolerueshëm dhe të njohur për gjithë grupimin, në rastin tonë 1200 transaksione.

Për të arritur në një gjykim sa më të drejtë, nëse pasqyrat financiare përmbajnë apo jo parregullsi materiale, kufiri më i lartë i gabimit, krahasohet me nivelin e materialitetit dhe siç shihet ky kufi rezulton të jetë më i vogël se niveli i materialitetit të planifikuar (1,555,400 < 1,690,000) dhe audituesit në mënyrë të arsyeshme mund të nxjerrin përfundimin se nuk ka parregullsi materiale dhe për pasojë nuk kërkohet të kryhet asnjë punë tjetër shtesë.

Për efekte ilustrimi, po sikur nga testimi i 333 transaksioneve kemi një gabim të gjetur 400,000 lekë, si do vepronim ?

Nëse niveli i gabimit në transaksionet e testuara, do të ishte 400,000 lekë, atëherë gjykimi i audituesit do të ndryshonte si më poshtë: kufiri më i lartë i gabimit do të ishte 1,768,900 lekë (1,368,900 + 400,000 = 1,768,900) pra më i lartë se niveli i materialitetit (1,768,900 > 1,690,000) dhe kjo do të thotë që ka mundësi të ekzistojë parregullsia materiale dhe në këtë rast, i cili konsiderohet si “i pa pranueshëm”, audituesve u nevojitet të ndërmarrin punë të mëtejshme për të mënjanuar situatën e dyshimtë. 

Në këto kushte audituesi duhet të synojë të arrijë: 

a) zvogëlimin e nivelit të vlerësuar të rrezikut të kontrollit, atje ku është e mundur, duke u kompensuar me anë të testeve të procedurave me të shtrira apo shtesë, 

b) zvogëlimin e rrezikut të zbulimit, duke modifikuar natyrën, afatin dhe shtrirjen e procedurave themelore të planifikuara të auditimit.

c) shtimi i numrit të testimit të transaksioneve edhe për një numër te konsiderueshëm, deri sa të arrihet në konkluzionin se: nuk kemi shmangie dhe gabime të tjera, por duke konsideruar që modelet e zgjedhura në fillim në mënyre rastësore, dolën me gabime.

Materialiteti dhe rreziku i auditimit në vlerësimin e evidencës së auditimit.

Vlerësimi i kryer nga audituesi për materialitetin dhe për rrezikun e auditimit i bërë në kohen e planifikimit fillestar të angazhimit, mund të ndryshojë nga vlerësimi i bëre në kohen e vlerësimit të rezultateve të procedurave të auditimit. Kjo vjen si pasojë e ndryshimit të rrethanave ose dhe nga ndryshimi i njohurive të audituesit, që vijnë nga kryerja e auditimit. për shembull, nqs auditimi është planifikuar para fundit te ushtrimit, audituesi mund te parashikojë rezultatet e operacioneve dhe gjendjen financiare.

Në qoftë se, rezultatet faktike të operacioneve dhe gjendja financiare ndryshojnë shumë, vlerësimi i materialitetit dhe rrezikut te auditimit, gjithashtu, mund të ndryshojë. Përveç kësaj, në planifikimin e punës se auditimit, audituesi në mënyre te vetëdijshme, përcakton nivelin e pranueshëm te materialitetit, në një nivel me te ulet se sa ai që parashikohet te përdoret, për te vlerësuar rezultatet e auditimit. Kjo mund të bëhet për të zvogëluar mundësinë e anomalive te pa zbuluara dhe për ta pajisur audituesin me një kufi te sigurisë, kur ai vlerëson ndikimin e anomalive të zbuluara gjatë auditimit.

Vlerësimi i ndikimit të anomalive.

Ne kuadrin e vlerësimit te tij, për pamjen e sinqertë të pasqyrave financiare, audituesi duhet të përcaktojë nëse totali i anomalive te zbuluara nga audituesi, por të pa korrigjuara, është material.

Totalet e anomalive të pa korrigjuara përbëjnë:

(a) anomalitë specifike te zbuluara nga audituesi, duke përfshirë efektin neto të anomalive të pa korrigjuara te vena në dukje gjate auditimeve të periudhave të mëparshme,

(b) vlerësimin me të mirë të audituesit, për anomalitë e tjera, të cilat nuk mund te identifikohen në mënyre specifike (psh. Gabimet e projektuara)

Audituesi do të përcaktojë, nëse totalet e anomalive të pa korrigjuara janë apo jo materiale. Në qoftë se audituesi arrin në konkluzion se anomalitë mund të jenë materiale, ai duhet të parashikojë zvoglimin e rrezikut te auditimit, duke i zgjeruar procedurat e auditimit ose duke i kërkuar drejtimit që te korrigjojë pasqyrat financiare. në të dy rastet është e mundur që drejtimi te dëshirojë te korrigjojë pasqyrat financiare për anomalitë e zbuluara.

Në qoftë se drejtimi refuzon të korrigjojë pasqyrat financiare dhe rezultatet e proçedurave të zgjeruara të auditimit. nuk i japin mundësi audituesit të arrije në përfundimin që totalet e anomalive të pa korrigjuara nuk janë materiale, atëherë audituesi duhet të parashikojë modifikimin e duhur të raportit të auditimit.

Në qoftë se totalet e anomalive të pa korrigjuara, të zbuluara nga audituesi, i afrohen nivelit te materialitetit të fiksuar, audituesi duhet të përcaktojë nëse mund të ndodhe që anomalitë e pa zbuluara, kur merren të bashkuara me anomalitë e tjera të pa korrigjuara, tejkalojnë nivelin e materialitetit të fiksuar, audituesi duhet të parashikojë zvogëlimin e rrezikut, duke kryer procedura auditimi shtese, ose duke i kërkuar drejtimit që të korrigjojë pasqyrat financiare, për anomalitë e zbuluara.

Faktori i rriskut në varësi të gjykimit, sipas SNA, mund te përcaktohet 1, 2 dhe 3.
Ekziston një marrëdhënie inverse, midis materialitetit dhe nivelit te riskut të auditimit, që do të thotë: 

Sa më i lartë të jetë niveli i materialitetit, aq më i ulët është rreziku i auditimit dhe e kundërta. 

Materialiteti dhe risku i auditimit, janë në raport të zhdrejtë.

-Sa më i lartë niveli i materialitetit, aq më i ulët risku i auditimit dhe anasjelltas.

Materialitet i ulët – Risk i lartë – Shume evidence.

Materialitet i lartë – Risk i ulët – Pak evidencë.

Përgjegjësia e audituesit është të përcaktojë që pasqyrat financiare nuk janë paraqitur me gabime materiale.

II. MENAXHIMI I RISKUT GJATË AUDITIMIT DHE VENDOSJA E PRIORITETEVE

Risqet e Auditimit

Vlerësimi i riskut gjatë fazës së planifikimit të auditimit
Vlerësimi i riskut për sistemet
Renditja e risqeve sipas prioriteteve
Modeli i riskut
Menaxhimi i riskut
Identifikimi i risqeve kyçe dhe pragut të riskut
Vlerësimi i riskut gjatë planifikimit të misionit të auditimit
Zvogëlimi i riskut

Verifikimi i vlerësimit të rriskut
Risqet e auditimit
“Risku i auditimit” (RA), është rreziku që audituesi të japë, një opinion auditimi të papërshtatshëm për shkak të anomalive materiale, që përmbajnë pasqyrat financiare. 
“Risku i kontrollit” (RK), është risku, që një anomali në tepricën e një llogarie apo kategorie të transaksioneve, i cili mund të jetë material qoftë individualisht ashtu edhe kur bashkohet me anomali në teprica ose kategori të tjera transaksionesh, nuk do të mund të parandalohet, zbulohet dhe korrigjohet, në kohën e duhur, nga ana e sistemeve kontabël dhe të kontrollit të brendshem.

“Risku i brendshem” (RB), është risku që një gabim me peshë të konsiderueshme të ndodhë, duke supozuar se sistemi i kontrollit të brendshëm, nuk funksionon. Lidhet me ekspozimin ndaj një gabimi të konsiderueshëm, i cili në vetvete ose i lidhur me gabime të tjera, do të ketë ndikim të rëndësishëm në veprimtarinë e analizuar, në mungesë të kontrolleve të brendshme të përshtatshme. 

“Rreziku i zbulimit” (RZ), është rreziku që procedurat thelbësore të audituesit nuk do të arrijnë të zbulojnë një anomali, që ekziston në një tepricë llogarie apo kategori të transaksioneve, e cila mund të jetë materiale individualisht ose kur bashkohet me anomali te tepricave te llogarive apo te kategorive të tjera të transaksioneve.

Vlerësimi i riskut gjatë fazës së planifikimit të auditimit.
Vlerësimi i riskut kryhet gjatë gjithë auditimit, por sidomos tek faza e planifikimit në nivel strategjik/vjetor dhe gjatë programimit të auditimit. Dallimi në mes të këtyre dy niveleve është prezantuar në tabelën e mëposhtme:


Vlerësimi i Riskut për Sistemet.

Afatet e punës së auditimit, duhet të bazohen në vlerësimin e prioritetit dhe ekspozimit ndaj riskut. Pasi të identifikohen dhe grupohen të gjitha sistemet, duhet të bëhet renditja e riskut të vlerësuar për të përcaktuar se cili prej tyre do të auditohet në katër vitet e ardhshme dhe në çfarë intervale. Kjo mbështet shpërndarjen e burimeve të Auditimi të Brendshëm, duke i përqendruar auditimet tek ato sisteme, që bartin në vetvete risk më të madh.

Risqet shpesh herë mund të përcaktohen duke kryer intervista me menaxherët dhe stafin, duke përdorur pyetësorë ose duke mbajtur diskutime në grup mes audituesve të NJAB. Sasia e hulumtimeve të ndërmarra, do të ndikohet nga kostoja dhe nga shkalla e vështirësisë në grumbullimin e të dhënave për vlerësimin e sistemeve.

Në thelb, vlerësimi i riskut është çështje e gjykimit subjektiv, por mund të përdoren teknika të ndryshme, për ta bërë analizën më sistematike dhe deri në një farë mase, më objektive.

Përdorimi i këtyre teknikave e mbështet fuqishëm gjykimin e Drejtuesit të NJAB-së, në lidhje me prioritetin dhe frekuencën e auditimeve. Secila fazë e ushtrimit të vlerësimit të rrezikut duhet të dokumentohet plotësisht. Në vlerësimin e riskut, Drejtuesi i NJAB-së duhet të marrë në konsideratë informacionet e disponueshme për risqet, analizimin e tyre, vlerësimin dhe kontrollin e bërë nga menaxhimi.

Faktorët e Riskut. 

Drejtuesi i NJAB-së, së bashku me audituesit e lartë, duhet t'i ndajnë risqet sipas prioriteteve. Për këtë, Drejtuesit të NJAB-së i vijnë në ndihmë një mori modelesh, për renditjen e riskut sipas fushave potenciale për auditim. Pjesa më e madhe e modeleve të riskut, përdorin faktorët e riskut për përcaktimin e prioritetit të angazhimit, si për shembull:

· Cilësia e kontrolleve të brendshme,
· Kompleksiteti dhe përmasat e operacioneve;
· Impakti Financiar;
· Koha e angazhimit të fundit të auditimit;
· Rregullat ligjore dhe kontraktuale;
· Ndryshimet e fundit në aktivitet apo proces;
· Kompetenca menaxheriale; 
· Marrëdhëniet midis punonjësve dhe menaxhimit të lartë.
Faktoret e riskut ndeshen ne:
· Mjedisin etik dhe presionin në menaxhim për të arritur objektivat.

· Kompetencën, përshtatshmërinë dhe integritetin e personelit.

· Masën e aseteve, likuiditetin dhe vëllimin e transaksioneve.

· Kushtet financiare dhe ekonomike.

· Kushtet krahasuese.

· Kompleksitetin dhe paqendrueshmërinë e aktiviteteve.

· Ndikimin e klienteve, furnizuesve dhe rregullave qeveritare.

· Shkallen e kompjuterizimit te sistemit te informacionit.

· Shperndarjen gjeografike te operacioneve.

· Përshtatshmërinë dhe efektivitetin e sistemit te kontrollit te brendshëm.

· Organizim, operativiteti, teknologjia ose ndryshimet ekonomike.

· Gjykimet menaxhuese dhe vlerësimi i llogarive.

· Pranimi i zbulimeve te auditimit dhe veprimet korrigjuese te marra.

· Te dhenat dhe rezultatet e auditimiteve te meparshme.

Risku mund të lidhet me:

· Një vendim të gabuar, që vjen si pasojë e përdorimit të informacioneve të pavërteta, të paplota, të pasakta, apo të paraqitura jashtë afateve. 

· Regjistrimin e gabuar të të dhënave, me kontabilizimin e pasaktë të të dhënave, me raporte të falsifikuara, me humbje financiare, apo me mundësinë që të regjistrohen të tilla humbje.

· Mungesën e një sigurimi të përshtatshëm për aktivet/pasuritë.

· Pakënaqësinë e klientëve/të interesuarve, reputacionin e keq, mundësinë për zbulimin e informacioneve që mbrohen me ligj.

· Morealizimin e politikës dhe të strategjisë ekzistuese të Ministrisë,ose Njesive Vartese moszbatimin e planeve dhe të procedurave, apo me shkeljen e legjislacionit në fuqi.

· Blerjen joekonomike të mjeteve, apo me përdorimin e tyre në mënyrë pak efektive dhe frytdhënëse.

· Mosarritjen e qëllimeve dhe objektivave të përcaktuara për operacionet dhe programet.

· Dobësinë, ose mungesën e kontrolleve të inkuadruara tek proceset.

· Ndërgjegjësimin e pamjaftueshëm të titullarit mbi rëndësinë e funksionimit të kontrolleve brenda procesit dhe mbi nevojën e menaxhimit të riskut.

· Sjellje të caktuara / ngjarje mund të ndodhin tek një veprimtari e caktuar e Ministrisë apo në një proces të caktuar që shoqëron këtë veprimtari, ose eventualisht në një fragment/pjesë të këtij procesi.

Pesha e riskut (rëndësia).

Ndikimi i çdo njërit prej faktorëve të riskut, mbi sistemin e marrë në analizë, i shprehur me anë të një vlerë relative që i jepet këtij faktori. Dhënia e një rëndësie relative, një fenomeni të caktuar, në kontekstin e organizatës, e parë si një e tërë. 

Përcaktimi i kësaj madhësie relative është çështje e gjykimit profesional dhe konsiston në përllogaritjen e ndikimit që kanë mbi tërë organizatën gabimet, pakujdesia, parregullsitë apo veprimet e paligjshme ose edhe veprime të tjera, që mund të ndodhin si pasojë e dobësive të kontrollit, në kuadër të fushës së audituar.
Në dhënien e kësaj madhësie/peshe, punonjësi që kryen auditimin, duhet të sugjerojë një nivel të përgjithshëm të gabimeve që mund të pranohen nga ana e titullarit dhe audituesit, por duke patur parasysh aftësinë e gabimeve dhe dobësive të vogla për t’u akumuluar, që do të thotë aftësinë e tyre, për t’u shndërruar në gabime, apo dobësi të mëdha nëpërmjet të ashtuquajturit efekt të akumulimit.

Renditja e Risqeve sipas Prioriteteve. 

Shembulli i mëposhtëm, tregon procedurën për ndarjen e riskut, sipas prioriteteve bazuar në njohuritë e audituesit dhe/ose menaxhimit të njësisë. Kjo listë e kategorive të riskut, nuk është e plotë. Drejtuesi i NJAB-së dhe menaxhimi i njësisë që auditohet duhet të jenë të aftë t’i identifikojnë dhe shqyrtojnë ato faktorë risku, që paraqesin rëndësi për aktivitetin e njësisë në fjalë.

	Risku
	Faktori i shqyrtuar i Riskut

	Risku për reputacionin
	Skandal mediatik apo një skandal që implikon drejtuesit e

njësisë, dështimi i projekteve me rëndësi publike.



	Risku operacional
	Mospagimi i shërbimeve publike si psh. i sigurimeve shoqërore

	Risku Strategjik
	Rezultatet nuk kanë përmbushur objektivat e paracaktuara

	Risku Legjislativ
	Ndryshimi në kuadrin rregullator shton kompleksitetin e

Aktiviteteve

	Risku Kontraktual
	Kontrata komplekse me vlerë të lartë dhe klauzola garancie

	Risku Financiar
	Vëllimi i transaksioneve mujore, shumave të buxhetit apo detyrimeve domethënëse.

	Risku menaxherial
	Aftësia, qarkullimi, apo komunikimi


Drejtuesi i NJAB-së mund të vendosë një shkallë klasifikimi për çdo faktor risku, zakonisht nga 1 deri në 3 ose risk i “ulët”, “i mesëm” dhe “i lartë”. Duke përdorur njohuritë e fituara të sektorëve të synuar të auditimit së bashku me gjykimin e tij profesional, grupi i auditimi dhe Drejtuesi i NJAB-së, përcakton qartë natyrën e renditjes se risqeve nga niveli 1 - 3. Këto kritere mund të jenë sasiore ose cilësore.

Një shembull i faktorëve të riskut dhe kritereve korresponduese të renditjes, jepen në tabelën e mëposhtme. Kjo nuk është një listë gjithë përfshirëse për të gjithë faktorët e mundshëm të riskut dhe e kritereve korresponduese të renditjes Ky shembull ka për qëllim vetëm ilustrimin e metodologjisë.

Drejtuesi i NJAB-së duhet të përcaktojë faktorët e riskut dhe të specifikojë kriteret korresponduese të renditjes në mënyrë që të reflektohet natyra specifike e sektorëve të synuar gjatë auditimit.

	Faktori

riskut
	Kriteri për renditje
	Shkalla

(1-3)
	Pesha

(%)
	Prioriteti

riskut

	Lëvizja e stafit
	Nuk
ka pasur ndryshim në stafin menaxherial apo specialist gjatë 4 viteve të fundit.
	1
	30%
	0.3

	“
	Një qarkullim më pak se 10% i stafit të specialistëve, dhe asnjë ndryshim në stafin menaxherial.
	2
	30%
	0.6

	“
	Ndryshim
në
stafin
menaxherial
dhe

qarkullim më shumë se 10% i stafit të specialistëve gjatë 4 viteve të fundit
	3
	30%
	0,9

	Kontrollet e

Brendshme të

Menaxhimit
	Menaxhimi është në dijeni për rëndësinë e

kontrolleve efektive. Auditimet e kaluara konfirmojnë se mjedisi i kontrolleve të brendshme është efektiv, dhe se nuk ka patur  ndonjë ndryshim thelbësor që pas mbarimit të auditimit të fundit
	1
	70%
	0,7

	“
	Menaxhimi e
kupton rëndësinë e kontrolleve efektive dhe po merr masa për përforcimin e mjedisit aktual të kontrollit në drejtim të adresimit të dobësive të gjetura gjatë auditimit të kaluar.
	2
	70%
	1.4

	“
	Menaxhimi nuk e kupton rëndësinë për të identifikuar kontrollet që funksionojnë me efektivitet, dhe nuk është marrë asnjë masë për  dobësitë e kontrollit të identifikuara gjatë auditimit të fundit.
	3
	70%
	2.1


Modeli i Riskut. 

Modeli i riskut, që përdoret për të përllogaritur pikët e riskut duhet të jetë i lehtë për t’u kuptuar dhe përdorur. Në vijim, risqet mund të ndahen sipas prioriteteve, duke krahasuar pikët e marra me rëndësinë relative të tyre.

Për faktorët e sipërpërmendur, pesha relative është 30% për qarkullimin (lëvizjen) e stafit dhe 70% për kontrollet e brendshme. Për një auditim të mirëfilltë, 6 risqet kryesore mund të identifikohen me anë të peshës që ata zënë në raport me vlerën totale prej 100 %.

Drejtuesi i NJAB-së duhet t’i klasifikojë sistemet e identifikuara në sisteme me risk të lartë, me risk të mesëm dhe me risk të ulët, sipas modelit të përdorur të riskut. Kjo ndihmon për të përqendruar vëmendjen efektive tek aktiviteti i auditimit.

Menaxhimi i riskut.
Menaxhimi i riskut është procesi që kryhet nga menaxhimi për identifikimin, vlerësimin dhe menaxhimin e risqeve, që janë mbi nivelin e tolerueshëm të riskut dhe nuk përbëjnë kërcënim për objektivat e njësisë. Njësitë buxhetore janë përgjegjëse për zbatimin e procedurave të identifikimit, vlerësimit dhe zvogëlimit të riskut në organizatat e tyre. Vlerësimi dhe menaxhimi i risqeve është përgjegjësi e menaxhimit.

Funksioni i Auditimit të Brendshëm është:

· Të rishikojë dhe testojë procedurat dhe kontrollet e ngritura nga menaxhimi për të zvogëluar risqet;

· Të komentojë mbi përshtatshmërinë e këtyre kontrolleve dhe procedurave dhe të shprehet nëse ato funksionojnë siç duhet; 

· Dhënia e rekomandimeve për përmirësim, ku të shihet e nevojshme.

 Zvogëlimi i riskut. 

Strategjitë e përgjithshme për zvogëlimin e riskut janë:

· Shmangia- Ri-projektimi i një procesi apo aktiviteti, në mënyrë që paraqitja e riskut të shmanget plotësisht.

· Shpërndarja- e risqeve midis proceseve/aktiviteteve, njësive organizative dhe anëtarëve të stafit, në mënyrë që të ulet niveli i përgjithshëm i riskut; (p.sh. përfshirja e disa njësive në administrimin e buxhetit, duke bërë ndarjen e detyrave të prokurimit nga ato të pagesave).

· Kontrollimi i riskut- Përgatitja dhe zbatimi i kontrolleve për të parandaluar, zbuluar apo korrigjuar rastet e risqeve dhe pasojat e tyre. (psh. ndarja e detyrave ku një punonjësi përpilon dhe nënshkruan cek-listën për pagesat, dhe dikush tjetër merret me verifikimin dhe autorizimin e pagesës).

· Ndarja e rrezikut - ndarja e riskut ndërmjet ortakëve apo palëve të ndryshme në kontratë (psh. Në një projekt, njësia (organizata) publike ndan pasojat e rënies së të ardhurave me partnerin privat që i ofron këto shërbime në bazë kontraktuale).

· Transferimi i rrezikut- i gjithë risku merret përsipër nga një palë tjetër (p.sh. nën- kontraktimi i një funksioni ose transferimi i përgjegjësive dhe risqeve të menaxhimit të buxhetit).

· Pranimi i rrezikut - shpërfillja e pranisë së risqeve, ku argumentohet se kostoja e parandalimit të riskut është më e lartë sesa në rastin e realizimit të këtij risku (psh. risku që stafi i ministrisë të mos jetë në gjendje të kryejë një vlerësim nëse mbështetja me konsulencë mund të merret me kosto të arsyeshme).

Identifikimi i risqeve kyçe dhe pragut të riskut:
Menaxhimi i njësisë mund ta miratojë pragun e tolerancës së riskut, si dhe parimet e përgjithshme dhe metodat për zvogëlimin e risqeve të rëndësishme në përputhje me metodologjitë e përmendura më sipër. 

Njësia e Auditimit të Brendshëm duhet ta diskutojë pragun e tolerimit me drejtuesit, kur mendohet se ka shqetësime se niveli është i papranueshëm dhe mund të ndikojë tek arritja e objektivave të njësisë. 
Në përgjithësi, sektori publik është mjaft i ngurtë në reagimin ndaj riskut dhe vepron sipas parimit “zero–tolerancë”.Gjithsesi, me poshtë jepet një metodologji për identifikimin e risqeve kryesore dhe klasifikimin e tyre sipas prioriteteve:

Prioriteti 1 - Risqet Kritike, janë ato risqe ku të dy faktorët vlerësohen të jenë më shumë se 2. Zakonisht, ky është grupi i risqeve që duhet t’u kushtohet vëmendje e menjëhershme, ndërsa aktivitetet e menaxhimit të rrezikut duhet të shqyrtohen në detaje.

Prioriteti 2 - Risqet Kontingjente, janë ato risqe, që duhet të menaxhohen para “risqeve shtëpiakë”, sepse efekti i tyre mund të jetë i rëndësishëm edhe pse probabiliteti për hasjen e tyre është më i ulët sesa për risqet kritike. Zakonisht, mund të mbrohemi ndaj risqeve të tilla (p.sh shkatërrimi nga zjarri).

Prioriteti 3 - Risqet shtëpiakë, kanë probabilitet të lartë të ndodhin, por impakti i tyre është relativisht i ulët. Zakonisht mund të mbrohemi ndaj risqeve të tilla. Efekti grumbullues, duhet të konceptohet në mendje si një seri e problemeve të vogla, paraqitja e të cilave mund të ketë efekt të lartë grumbullues apo sistematik.

Prioriteti 4 - Risqet e papërfillshme, janë ato risqe, në të cilat te dy faktorët janë vlerësuar nën 2. Bazuar në caktimin e nivelit të tolerancës së rrezikut, këto risqe ose nuk vërehen ose nuk u kushtohet vëmendje, në varësi të burimeve në dispozicion dhe kërkesave të palëve.

Vlerësimi i riskut gjate planifikimit te misionit te auditimit dhe nivelet e risqeve
Audituesit duhet të përdorin njohjen apo çfarë ata kanë kuptuar lidhur me subjektin e audituar dhe veprimtarinë e tij për të identifikuar faktorë specifikë të riskut, duke marrë në konsideratë si faktorët në nivel subjekti, po ashtu dhe për fusha specifike dhe objektivat e auditimit.

Metoda e auditimit, hartohet për të pakësuar në një nivel të pranueshëm riskun që auditimi nuk do të zbulojë parregullsitë materiale.
Vendimet mbi natyrën, shtrirjen dhe drejtimin e testeve të auditimit varen nga vlerësimi i riskut, të ndodhjes së parregullsive materiale (risku i brendshëm) dhe i riskut që kontrollet e subjektit të audituar nuk do të zbulojnë gabime apo parregullsi të tilla në kohën e duhur (risku i kontrollit).

Shkalla e riskut i takon për gjykim audituesit, por ekzistojnë nivele të ndryshme të riskut të brendshëm të cilët jane:

Risku normal: Aty ku transaksionet përpunohen sistematikisht në rrjedhën normale të veprimtarisë, ku mjedisi i drejtimit dhe kontrollit është i mirë dhe ku natyra e vetë transaksioneve nuk të çon në një risk gjithnjë në rritje të deklaratave të gabuara. Në këtë rastë audituesit krijojnë disa siguri të brendshme dhe për rrjedhojë pakësojnë testimin;

Risku i lartë: Për çdo fushë llogarie dhe objektiva aty ku karakteristikat e mësipërme nuk gjejnë zbatim, e thënë ndryshe, në qofte se humbja sinjifikative monetare ose materiale, humbja e produktivitetit ose veshtiresite në arritjen e objektivave, jane rrjedhojë e mungeses se kontrollit te rrezikut. E thene me qarte, nëse subjekti nuk ka të organizuar sistemet për vlerësimin, kontrollin dhe menaxhimin e rrezikut. Në këtë raste, audituesit duhet të marrin të gjithë sigurinë e kërkuar nga vetë testet thelbësore dhe të kontrolleve. 

I moderuar: në qoftë se humbja monetare ose materiale, humbja e produktivitetit ose veshtirësite në arritjen e objektivave janë rrjedhim i një rreziku te veçantë, i cili është me i madh se niveli i ulët por jo aq shqetësues dhe me përqindje të lartë rreziku.

I ulët: në qofte se niveli i humbjeve monetare e materiale, si dhe vështiresitë e përmbushjes së objektivave dhe rreziqet e veçanta, janë minimale.

Tipari kryesor i metodës së auditimit është fokusi. Audituesit nuk aplikojnë saktësisht të njëjtat proçedura dhe teste tek i njëjti subjekt, ata duhet të konsiderojnë që të gjithë subjektet ndryshojnë mes tyre dhe se auditimi duhet të adaptohet respektivisht. Po kështu, për subjekte të veçanta jo domosdoshmërisht aplikohet e njëjta metode apo testohet me të njëjtën thellësi nëpër të gjitha fushat dhe objektivat e auditimit. 

Vlerësimi i riskut e pasqyron diçka të tillë, nisur nga fakti që bëhet një vështrim i përgjithshëm i riskut në një subjekt. Audituesit identifikojnë faktorët specifikë të riskut, dokumentojmë natyrën e risqeve (dhe pse risku vlerësohet si i lartë); fushat e llogarisë dhe objektivat e auditimit që preken, kontrollet që drejtimi ka krijuar për të zvogëluar riskun.

Edhe pse vlerësimi i riskut bëhet gjatë planifikimit të auditimit, ai duhet të rishikohet gjatë gjithë proçesit realizimit të auditimit. 
Ndryshimet në funksionet dhe drejtimin e subjektit gjatë vitit mund të çojnë në një rivlerësim të riskut.

Në vijim, proçedurat e auditimit mund të identifikojnë një nivel gabimi, që është i papajtueshëm me vlerësimin fillestar të riskut.

Në secilin prej këtyre rasteve, bëhet një rishikim i supozimeve gjatë planifikimit dhe me pas shqyrtojmë nevojën për ndryshime në natyrën apo shtrirjen e proçedurave të auditimit. 

Identifikimi i riskut

Proçesi për identifikimin e risqeve duhet të jetë i vazhdueshëm dhe të zhvillohet gjatë gjithë periudhës së planifikimit. Për lehtësi veprimi, është bërë një dallim midis risqeve të subjektit (risqeve që audituesit identifikojnë nga rishikimi nga lart-poshtë i subjekteve e që mund të prekin një sërë fushash të ndryshme llogarish) dhe risqeve të fushave të llogarisë (risqet e identifikuar nga një rishikim i detajuar i secilës fushë llogarie) dhe ato që dalin gjatë rrjedhës së transaksioneve.

Risqet e subjektit. Puna paraprake mbi kuptimin e subjektit të audituar dhe veprimtarinë e tij duhet që normalisht të jetë e mjaftueshme, për të identifikuar riskun në nivel subjekti. Është e pamundur të përgatitet një listë e gjatë me faktorët e riskut, por për shumicën e organizatave faktorët e mëposhtëm janë të rëndësishëm për audituesit:

· Presioni i vazhdueshëm mbi subjektin: aty ku subjekti ndodhet nën një presion të madh nga jashtë, nga ana e qeverisë, sponsorëve ose subjekteve, për të arritur rezultate të veçanta, risku do të jetë përgjithësisht më i lartë sesa në ato raste ku ka më pak interes të jashtëm në subjekt;
· Eksperienca dhe përvoja e stafit: risku është normalisht më i ulët aty ku stafi ka përvojë, ka trajnimin e duhur dhe është i mirë mbikëqyrur. Qarkullimi i lartë, mungesë angazhimi për trajnime dhe mbikëqyrje e dobët janë faktorë që do të çonin në një nivel më të lartë të riskut;
· Besueshmëria e sistemeve kontabël: transaksione të përpunuara sistematikisht, nëpërmjet sistemeve të provuar dhe të testuar normalisht, rezultojnë në risk më të ulët. Sistemet e reja, sistemet që kërkojnë një nivel të caktuar të punës manuale ose ato sisteme që janë shtuar ose zgjeruar në njëfarë mënyre, priren të kenë më shumë risk;
· Qëndrueshmëria e subjektit: subjekte të qëndrueshme, që kryejnë të njëjtat funksione në të njëjtën mënyrë, për vite me radhë priren drejt një risku të ulët. Ndryshimet e mëdha nëpërmjet shtimit ose zhvendosjes së funksioneve dhe kufizimeve organizative ose gjeografike priren të rrisin nivelin e riskut.
· Mungesë angazhimi: nga ana e drejtimit ndaj kontrollit të brendshëm financiar dhe raportim i saktë financiar;
Audituesit duhet gjithmonë të jenë në gjendje të lidhin risqet e identifikuara në nivel subjekti me fushat specifike të llogarisë dhe objektivat e auditimit.

Për shembull, nëse menaxhimi është nën presion për të arritur objektiva të veçanta të performancës, faktorët specifikë të riskut mund të jenë të pranishëm në ato fusha llogarie, të cilat janë të rëndësishme për këto objektiva dhe konsiderohen të jenë të ndjeshme ndaj manipulimeve.

Ai gjithashtu analizon, për secilën kategori të riskut të subjektit, rrethanat e ndryshme sipas të cilave këto risqe mund të klasifikohen si të larta apo normale (të ulëta në mesatare). Audituesit, duke u mbështetur në kuptimin dhe njohjen e tyre për subjektin e audituar, duhet që më pas të përpiqen të identifikojnë risqet “e larta” të cilat mund të çojnë në parregullsi materiale në llogaritë që ata do të auditojnë.

Çështjet/temat që duhen marrë në konsideratë kur identifikohen fushat e riskut dhe faktorët e riskut janë:

· Qëllimet dhe detyrat e Organizatës, apo Njësive Vartëse,

· Kuadri ligjor që rregullon veprimtarinë e Organizatës, apo Njësive Vartëse,

· Rezultatet e auditimeve dhe kontrolleve të mëparshme,

· Rezultatet e vlerësimit të mëparshëm të efektivitetit, përshtatshmërisë dhe mjaftueshmërisë së sistemeve të kontrollit, 

· Faktorët e brendshëm dhe të jashtëm të riskut që kanë ndikim në realizimin e qëllimeve,

· Informacionet e marra nga punonjësit,

· Numrin, llojin dhe madhësinë e operacioneve të kryera,

· Numrin dhe kualifikimin e punonjësve,

· Veprimet që ndikojnë në opinionin publik,

· Raportet financiare.

Risqet e fushave të auditimit.

Rishikimi nga lart-poshtë i risqeve të subjektit duhet të japë një tregues fillestar të faktorëve specifikë të riskut me të cilët duhet të lidhen proçedurat e auditimit (testet), por që ka pak mundësi në vetvete të identifikohen të gjitha ato. Për rrjedhojë, audituesit duhet të ndërmarrin një rishikim më të detajuar për secilën fushë llogarie për të identifikuar risqet që mund të jenë të pazakonshme për rrjedhën e transaksioneve apo gjëndjet e përfshira në to. Përsëri, nuk është e mundur të sigurosh një listë të plotë të karakteristikave që mund të sugjerojnë një risk më të lartë se normalisht, por ato mund të klasifikohen sipas kategorive të mëposhtme:

· Transaksione që udhëhiqen nga rregullore komplekse. Sa më komplekse të jenë rregulloret, aq më i madh është risku i parregullsive. Ato mund të ndodhin qoftë gjatë një keqkuptimi ose një keqinterpretimi të rregullores ose nëpërmjet një gabimi në zbatim.

· Sherbime apo programe te dhena apo te ofruara neprmjet paleve te treta. Shumë subjekte të audituara veprojnë të zhvendosur nga destinacioni përfundimtar i shërbimit dhe në raste të tilla duhet të punojnë nëpërmjet agjentëve. Aty ku ndodh diçka e tillë ato ditë pas dite humbasin shkallën e kontrollit të drejtpërdrejtë;

· Pagesa dhe faturime të kryera në bazë të kërkesave apo deklaratave dhe jo në këmbim të mallrave dhe shërbimeve. Verifikimi i faturave të mallrave ose shërbimeve do të jetë përgjithësisht më i lehtë sesa verifikimi që, për shembull, një kërkues të përmbushë kriterin e specifikuar për marrjen e një granti.

· Transaksione që nuk janë në rrjedhën normale të veprimtarisë dhe që përgjithësisht përkufizohen si të pakta në numër, por mund të jenë relativisht në vlerë të lartë dhe për rrjedhojë shpesh kanë një efekt material. Ato priren drejt parregullsive, sepse ato zakonisht përpunohen mbi baza jo normale, shpesh dhe nga staf i cili nuk është familjarizuar me natyrën e tyre;

· Vlerësime të transaksioneve të regjistruara. Do të ketë gjithnjë faktorë specifikë të riskut që shoqërojnë vlerësimet kontabël. Evidenca e disponueshme për të mbështetur një vlerësim rrallë do të jetë përfundimtare; vlerësimet e përfshira do të jenë subjektive dhe ka gjithnjë mundësi për këndvështrime konfliktuale.

· Sistemimet e përfundimit të periudhës. Këto përfshijnë zakonisht karakteristika si të vlerave ashtu dhe transaksioneve të cilat nuk janë në rrjedhën normale të veprimtarisë se subjektit. Ato mbartin me vete risqet që shoqërojnë të dyja këto. 

Evidenca e disponueshme për të mbështetur një vlerësim rrallë do të jetë përfundimtare, vlerësimet e përfshira do të jenë subjektive dhe ka gjithnjë mundësi për këndvështrime konfliktuale.

Kontrolle të brendshëm që zvogëlojnë riskun
Aty ku auditimi ka identifikuar faktorët specifikë të riskut, audituesit kërkojnë të identifikojnë ato kontrolle që me efektivitet zvogëlojnë këto faktorë të riskut.

Vlerësimi i riskut në subjekt dhe niveli i fushës së llogarisë do të identifikojë faktorët specifikë të riskut, të cilët rrisin riskun e gabimeve dhe parregullsive materiale dhe do t’i lidhin ato me fushat e llogarisë dhe objektivat. Për secilin nga këta faktorë specifikë të riskut, audituesit marrin në konsideratë nëse drejtimi ka krijuar dhe vendosur kontrollet e brendshëm të cilët pakësojnë riskun.

Një sistem i kontrollit të brendshëm përfshin si mjedisin e kontrollit, ashtu dhe procedurat e kontrollit. Mjedisi i kontrollit përfshin filozofinë e menaxhimit dhe stilin e veprimit, caktimin e përgjegjësive dhe linjën e mbikëqyrjes së proçedurave të kontrollit. Për rrjedhojë, ai është themelor për mënyrën sipas së cilës kontrollet funksionojnë brenda një subjekti. Aty ku mjedisi i kontrollit është i dobët, ka pak mundësi që proçedurat e kontrollit të jenë efektive, megjithëse të shkruara mirë ato mund të mos jene efektive në zbatim për shkak te ambjentit.
Procedurat e kontrollit janë politikat dhe rregullat që drejtimi vendos për t’u mbrojtur ndaj mashtrimit, humbjeve, parregullsive dhe deklaratave të rreme. Ato mund të jenë të një natyre parandaluese ose investigative/gjurmuese. 

Ekzistojnë një sërë mënyrash të ndryshme për të klasifikuar proçedurat e kontrollit, por për qëllimet e auditimit ato mund të përshkruhen si: 

Kontrollet e menaxhimit/drejtimit, përfshijnë nivelin e lartë të mbikëqyrjes dhe rishikimit nga ana e menaxhimit/drejtimit. Ato janë përgjithësisht të një natyre investigative dhe përfshijnë, për shembull, rishikimin nga menaxhimi i raporteve përjashtuese (rasteve të veçanta), performancës kundrejt buxheteve/planeve dhe përdorimit të ekspertëve profesionale.
Kontrollet organizative, rrjedhin nga mënyra sipas së cilës subjekti është strukturuar dhe mund të jenë si investigative ashtu dhe parandaluese. Ato mund të përfshijnë normalisht përcaktimin e duhur të përgjegjësive dhe ndarjen e funksioneve të papajtueshme, siç janë inicim i transaksioneve, përpunimin dhe regjistrimin e tyre.

Kontrollet e autorizimit, veprojnë në nivel individual të transaksioneve dhe janë të një natyre parandaluese. Qëllimi i tyre është të ndalojnë përpunimin e një transaksioni, nëse nuk është miratuar nga autoriteti përkatës. Kontrollet e mira të autorizimit do të jenë specifike për atë që duhet të japë miratimin dhe për çfarë, masën e verifikimit të kërkuar para se të behet miratimi dhe mënyrën se si ky verifikim duhet të evidentohet.

Kontrollet e funksioneve, kanë të bëjnë me plotësinë dhe saktësinë e përpunimit dhe ndoshta mund të jenë si investigative ashtu dhe parandaluese. Ato mund të përfshijnë: verifikimin e njëpasnjëshëm për të krijuar siguri mbi plotësinë e dokumenteve të numëruara; krahasimin e një grupi dokumentesh me një grup tjetër (shembull: urdhërpagesat me faturat); dhe përdorimin e shumave totale të kontrollit dhe rakordimeve.

Kontrollet fizike, janë projektuar zakonisht, për të qenë parandaluese dhe përfshijnë kontrollet mbi ekzistencën e aseteve dhe regjistrimeve kontabël nëpërmjet masave të thjeshta fizike të tilla si transferimi dhe ruajtja, por edhe kontrolle logjike të tilla si akses fjalëkalimi për dosjet kompjuterike. Një vlerësim paraprak i këtyre kontrolleve duhet të kryhet gjatë planifikimit. 
Vlerësimet kontabël, janë kontrolle që mund të përfshijnë rishikime të menaxhimit ose të pavarura të bazave të vlerësimeve kontabël dhe verifikime për dokumentacionin shoqërues; Rregullimet në fund të periudhës mbartin risqe të ngjashme ndaj transaksioneve të pazakonta dhe vlerësimeve kontabël. Kontrollet mund të përfshijnë verifikim të detajuar dhe rishikim të drejtimit për dokumentacionin shoqërues;
Në praktikë, kjo mund të kryhet dhe të bëhet pjesë e vlerësimit të riskut, për secilën fushë llogarie. Qëllimi i vlerësimit të riskut për fushën e llogarisë është të identifikojë risqet specifike që shoqërojnë rrjedha të veçanta transaksionesh dhe gjendjesh. 
Duke konsideruar kontrollet kyçe për çdo fushë llogarie, audituesit duhet të jenë në gjëndje të përcaktojnë, nëse ekzistojnë kontrolle që zvogëlojnë ndonjë faktor të riskut, si dhe në ato fusha llogarie, ku nuk ka faktorë specifikë të riskut, ekzistojnë kontrolle që funksionojnë dhe janë të besueshëm. 

Shqyrtimi i kontrollit të brendshëm dhe i mjedisit të tij 

Nuk duhet harruar se vlerësimi i kontrollit të brendshëm, bëhet jo vetëm si pjesë e vlerësimit të riskut në fazën e planifikimit vjetor të auditimit, por edhe gjatë fazave të ndryshme të planifikimit dhe zbatimit të një detyre të caktuar auditimi.

Vlerësimi i mekanizmave të kontrollit të brendshëm duhet të ofrojë garanci të arsyeshme edhe pse jo absolute, se elementët kryesorë të sistemit janë të mjaftueshëm për arritjen e qëllimeve dhe objektivave. Analiza dhe vlerësimi duhet të pasqyrohen nga audituesi në dokumentacionin përkatës, si dhe të mbështeten nga rezultatet e testimeve, vëzhgimeve dhe verifikimeve.

Audituesi duhet të përqendrohet në marrjen e një sigurie të mjaftueshme, mbështetur në prova të besueshme, se sistemet e menaxhimit dhe të kontrollit punojnë sipas përshkrimit dhe se ato janë të mjaftueshme dhe efektive, për të garantuar mirëfunksionimin e procesit, sidomos në drejtim të kryerjes së shpenzimeve, përfshirë edhe ato që kryhen nga financimet e huaja, si dhe në drejtim të pasqyrimit të plotë dhe të vërtetë të të dhënave financiare.

Fakti i përdorimit nga ana e të audituarve të metodave elektronike për përpunimin e të dhënave, të cilat mund të ndikojnë në besueshmërinë, dobishmërinë dhe saktësinë e të dhënave financiare apo statistikore, si dhe të raportimeve në këtë drejtim, duhet të jenë në vëmendje gjatë analizave dhe vlerësimit të rezultateve të tyre.

Nëse struktura e audituar, zotëron shërbimet e veta të kontrollit, përgjegjëse për analizën dhe vlerësimin e sistemeve të veta të kontrollit, atëherë të dhënat e mbledhura prej tyre, duhet të shërbejnë si pikënisje për audituesin, në vlerësimin e funksionimit të kontrollit të brendshëm në këtë strukturë.

Në veçanti, të gjitha konstatimet e bëra nga shërbimet e brendshme të kontrollit në raport me ndonjë prej procesve të audituara, duhet të merren në konsideratë, me qëllim që të përcaktohet nëse janë marrë masat e duhura dhe efektive për njohjen dhe eliminimin e dobësive, të zbuluara nga shërbimet e brendshme të kontrollit, në kuadër të procesit në fjalë.

Për vlerësimin e sistemit të kontrollit të brendshëm janë të domosdoshme kriteret e vlerësimit, të përcaktuara gjatë programimit. Audituesit e brendshëm duhet të shqyrtojnë gjatë analizave të tyre, kriteret e përcaktuara nga drejtuesi përsa i takon arritjes së qëllimeve dhe zbatimit të detyrave.

Nëse kriteret janë të përshtatshme, audituesit e brendshëm duhet t’i shfrytëzojnë këto kritere në vlerësimet e tyre. Nëse kriteret janë të papërshtatshme, audituesit e brendshëm duhet të bashkëpunojnë me drejtuesit e strukturës në fjalë, me qëllim vendosjen e kritereve të duhura për vlerësimin.

Në vlerësimin e mekanizmave të kontrollit, audituesi i brendshëm, duhet të marrë në konsideratë faktorët e mëposhtëm:

· Llojet e gabimeve dhe të parregullsive, të cilat mund të ndodhin ose tashmë kanë ndodhur,

· Procedurat e mekanizmave të kontrollit, që i shërbejnë parandalimit dhe zbulimit të këtyre gabimeve dhe parregullsive,

· Nëse janë miratuar procedurat e duhura dhe nëse niveli i respektimit të tyre, është i kënaqshëm,

· Anët e dobëta të mekanizmave ekzistuese të kontrollit, që çojnë në moszbulimin e gabimeve dhe parregullsive prej tyre,

· Ndikimi që këto anë të dobëta, kanë në karakterin, shpërndarjen në kohë, dhe intensitetin e gabimeve dhe të parregullsive.

Vetëm ato funksione të mekanizmave të kontrollit të brendshëm, që do të konsiderohen si kritike apo të rëndësishme për ruajtjen e fuqisë së një zinxhiri të dhënë transaksionesh duhet të testohen dhe të vlerësohen.

Mekanizmat e kontrollit të brendshëm i nënshtrohen vlerësimit përgjatë gjithë kohës së auditimit. Konstatimet dhe rekomandimet që vijnë si rezultat i analizave, dokumentohen në dokumentacionin e punës. Ky dokumentacion përfshin anët e dobëta dhe të forta të mekanizmave të kontrollit të identifikuara.

Dokumentet e punës duhet të hartohen për të nxjerrë në pah pikërisht këto tipare të mekanizmave të kontrollit të brendshëm, në kuadër të proceseve të audituara. Rezultatet e vlerësimit të mekanizmave të ndryshëm të kontrollit, duhet të dokumentohet në formën e dokumentit të konstatimeve.

Audituesi i brendshëm duhet të sigurohet që:

· Instrumentet ekzistuese të kontrollit janë të përshtatshme dhe janë në gjendje të mbrojnë organizatën, që do të thotë mbrojnë aktivet e saj ndaj risqeve të llojëve të ndryshme (të identifikuara) e sidomos janë në gjendje të mbrojnë aktivet ndaj humbjeve të ndryshme, përfshirë edhe humbjet që janë rezultat i mashtrimeve, parregullsive dhe korrupsionit.

· Kontrollet funksionojnë efektivisht, që do të thotë, vlerëson nëse kontrollet i përmbushin qëllimet e tyre në mënyrë të mjaftueshme, para së gjithash në drejtim të:

· Ruajtjes së informacionit,

· Garantimit të kërkesave të parashikuara me ligj,

· Mbrojtjes së pasurisë,

· Garantimit të përdorimit racional të burimeve,

· Garantimit të arritjes së qëllimeve të caktuara nga Titullari,

· Garantimit se mjetet financiare përdoren me kursim dhe brenda qëllimit të tyre;

· Politika e vendosur si dhe procedurat e dispozitat ligjore respektohen, ripërtërihen dhe janë efektive, ekonomike dhe optimale,

· Informacionet e titullarit janë të plota, të sakta dhe të besueshme

Vlerësimi i riskut të brendshëm:
Për të vlerësuar riskun e brendshëm audituesit duhet të bëjnë një analizë të strukturës më të cilën vepron subjekti i auditimit dhe karakteristikat e operacioneve. për çdo subjekt apo tip llogarie. Vendimi për të vlerësuar riskun e brendshëm përkatës varet përgjithesisht nga formimi dhe arsyetimi profesional i audituesit.

Risku i kontrolleve te brendshëm:
Risku që gabimet në pasqyrat financiare apo transaksionet mund të mos zbulohen ose të korrigjohen në kohë nga sistemi i kontrollit të brendshëm.
Minimumi që audituesi duhet të bëjë:-Të kryejë një rishikim të mjedisit të kontrollit të brendshëm dhe të bëjë një vlerësim paraprak të procedurave të tyre në çdo zonë llogarie.

Mjedisi i kontrollit perfaqëson;

-Vlerat etike dhe integritetin e menaxhereve

-Përcaktimin e objektivave nga menaxheret dhe vetëdijen e tyre mbi rreziqet

-Stilin operativ të menaxhereve dhe strukturën organizative

-Si e shperndajnë përgjegjesinë menaxheret

-Politikat e menaxhereve për të stimuluar stafin kompetent

-Mbikqyrjen nga menaxheret të procedurave të kontrollit dhe funksionimin e sistemit  kontabël,  përfshirë rishikimin transaksioneve dhe monitorimin e buxhetit

-Si sigurohen menaxherët se ligjet, aktet nenligjore e rregullatore zbatohen si duhet

Proceset operative ku mund të ndeshet

· Paga, shpërblime, dieta;

· Grante;

· Blerje;

· Të ardhurat;

· Asetet dhe detyrimet;

· Investimet;

· Mallrat stoqe dhe në përdorim;

· Debitorët dhe parapagimet;

· Pagesat arke dhe banke;

· Kreditorët;

· Kredite afatgjata;

· Kapitali dhe rezervat. 

Faktorë të mundshem

-Natyra e biznesit të entit të audituar

-Integriteti dhe sjellja e menaxhereve 

-Motivimi i entit të audituar 

-Rezultatet e auditimeve të mëparshme 

-Angazhimi fillestar krahasuar me atë të vazhdueshëm 
-Transaksionet Jo-Rutinë 
-Gjykimi 

-Asete me mundësi të madhe për gabim 

-Kompleksiteti i operacioneve dhe përmasat e tyre 

-Shtrirja territoriale 

-Gjendja financiare e entit 

-Kompleksiteti i standarteve te kontabilitetit 

Vlerësimi i riskut te kontrolleve:
Për të vlerësuar riskun e kontrolleve të brendshëm audituesit duhet të mbledhin informacion mbi kontrollet e brendshëm, por edhe t’i testojnë këto informacione për çdo subjekt apo tip llogarie. Vendimi për të vlerësuar riskun e brendshëm përkatës varet përgjithesisht nga informacioni i mbledhur dhe formimi dhe arsyetimi profesional i audituesit.

Risku i auditimit (RA) është produkt i riskut të kontrollit (RK), Riskut të brendshem (RB) dhe Riskut të zbulimit (RZ) 

RA = RK x RB x RZ
Vlerësimi i riskut te zbulimit: Risku i zbulimit përcaktohet si raport i Riskut të Auditimit (RA) me produktin e Riskut të Brendshëm (RB) me Riskun e Kontrollit (RK), me anë të formulës:

RZ =  

  RA 
 RB x RK

Shenjat që mund të jenë tregues të riskut të mashtrimit
Për të vlerësuar mashtrimet, audituesit duhet të jenë në dijeni të shenjave që mund të jenë tregues të riskut të mashtrimit. Referuar standardeve nderkombetare te auditimit keto shenja grupohen si më poshtë:

Për punonjësit:
· Ndryshimi i stilit të jetës së punonjësve;

· Borxhe të konsiderueshme dhe probleme me kreditë;

· Ndryshim në sjellje (tregues që lidhen me përdorimin alkoolit, bixhozit,etj)

· Qarkullim i madh i punonjësve, veçanërisht në fushat profesionale;

· Refuzimi për të marrë lejen e zakonshme apo raport mjekësor; 

· Mungesa e ndarjes së detyrave në fushat vulnerabël.
Për menaxhimin:
· Ngurrimi për t’i dhënë informacion audituesve;

· Numër tejet i madh i llogarive bankare;

· Ndryshime të shpeshta në veprimet bankare;

· Numër tejet i madh i transaksioneve në fund të vitit; ose

· Overdraftë të paparashikuara, apo rënie të papritura në gjendjen bankare;

Llogaritë në para:
· Ankesa nga klientët se nuk po marrin konfirmim për pagesat në llogaritë e tyre.

· Numër i pazakontë i furnitorëve apo zërave të pazakontë në shpenzimet e punonjësve;

· Prania e dokumenteve të dorës, ku punonjësit shprehin borxhin ndaj arkës; ose

· Llogaritë bankare që nuk janë rakorduar në intervale të rregullta.

Për pagesat:
· Orë të pa-argumentueshme pune jashtë orarit; 

· Jepet pagesë për punën jashtë orarit për punonjës të larguar, apo gjatë një periudhe me intensitet të ulët pune.

Për blerjet/Inventaret:
· Mungesë e sigurisë fizike për aktivin/inventarin;

· Tkurrje anormale në inventar.

· Pagesat për shitësit nuk gjenden tek lista e miratuar e shitësve; ose

· Shitësit nuk kanë adresë fizike.
Tema Nr. 8: 
Zhvillimi i angazhimit/misionit për auditimin e brendshëm.

1. Programimi i angazhimit të auditimit (planifikimi i angazhimit).
2. Zhvillimi i angazhimit të auditimit.
3. Sigurimi i cilësisë së punës gjatë zhvillimit të angazhimit të auditimit.
1.Programimim i angazhimit të auditimit (planifikimi i angazhimit).
Planifikimi i angazhimit të auditimit bazohet në Standardin 2200 “Planifikimi i Angazhimit”. Audituesit e brendshëm duhet të përgatisin dhe të dokumentojnë një plan për secilin angazhim, përfshirë objektin, objektivat, kohën dhe shperndarjen e burimeve.
Realizimi dhe zhvillimi në praktike i veprimtarisë së auditimit lidhet me zhvillimin e angazhimeve (misionive) të auditimit. Realizimi i një angazhim apo misioni auditimi kalon nëpër katër faza kryesore , të cilat janë si vijon:

· Faza e parë    –  Planifikimi i një Angazhim Auditimi 

· Faza e dytë    –  Puna në terren

· Faza e tretë    –  Raportimi

· Faza e katërt  –  Ndjekja e rekomandimeve

Sistemet e identifikuara për auditim përcaktohen në planin strategjik dhe vjetor. Detyra e audituesit është të ndihmojë menaxhimin e organizatës në zbulimin dhe vlerësimin e risqeve dhe të japë rekomandime për përmirësimin e sistemit të menaxhimit financiar dhe kontrollit në organizatë. Sistemi i menaxhimit financiar dhe kontrollit përbehet nga nënsisteme që zakonisht në praktikën e përditshme njihen si sisteme. Në përgjithësi, me nësistem do të kuptojmë një grup transaksionesh që janë subjekt në një proces të zakonshëm, për shembull, sistemi i rekrutimit, sistemi i kontabilitetit, sistemi i pagave, sistemi i pagesave për mallra e shërbime, sistemi i teknologjisë së informacionit e kështu me radhë. Nëpërmjet auditimeve, Audituesit krijojnë një opinion lidhur me llojet e kontrolleve dhe mekanizmave që ekzistojnë, mënyrën se si ato funksionojnë dhe cili është ndikimi i tyre në objektivat e organizatës. Kjo realizohet duke ekzaminuar dhe vlerësuar të gjithë proceset në organizatë. Një mënyrë e mirë pune është që audituesit të përgatisin një plan për secilin sistem, nënsistem apo fushë llogarie që do të auditohet dhe t’i kushtohet kohë secilës veprimtari. Kjo siguron që puna e auditimit të brendshëm të përfundojë në kohën e duhur dhe brenda limiteve të përcaktuara.

a. Faza përgatitore për fillimin e një angazhimi (misioni) auditimi.

Në përgjithësi për kryerjen me efektivitet të një auditimi, faza e planifikimit përfshin ndjekjen e dy hapave kryesorë:

1. Përgatitja për misionin e auditimit 
2. Planifikimi i veprimtarive të auditimit dhe ndarja e burimeve.

1.Përgatitja për misionin e auditimit

Autorizimi: Për kryerjen e një angazhimi për auditim, Drejtuesi i Njësisë së Auditimit (NJA) bazuar në planin vjetor të auditimit të aprovuar nga titullari përpilon një Autorizim për përgatitjen dhe fillimin e angazhimit/misionit të auditimit. Autorizimi përfaqëson mandatin për fillimin e angazhimit nga njesia e auditimit të brendshëm (NJAB) për të realizuar misionin e auditimit. Ne autorizim caktohet përgjëgjësi i grupit dhe emrat e anëtarëve të grupit të auditimit.

Deklarata e pavarësisë: Në mënyrë që misioni i auditimit të realizohet sipas standardeve duhet të garantohet pavaresia e audituesve të caktuar për auditim.

Për këtë qëllim, punonjësi i auditimit, i caktuar në një angazhim auditimi sapo të njihet me autorizimin për kryerjen e angazhimit, plotëson deklaratën e pavarësisë dhe ja dërgon Drejtuesit të NJA, i cili gjykon në lidhje me ekzistencën ose jo të ndonjë konflikti të mundshëm interesi dhe në përshtatje me situatën konkrete vendos për procedurat e mëtejshme duke bërë ndryshimet e nevojshme të anëtarëve të grupit të auditimit nëse është e nevojshme me shkrim. Përgjegjësi i grupit të auditimit i ngarkuar me kryerjen e angazhimit, pasi njihet me formën përfundimtare të autorizimit, mbledh anëtarët e grupit të punës dhe bën ndarjen e detyrave për të filluar mbledhjen e informacionit të nevojshëm për hartimin e projekt/programit të angazhimit. Standardet e auditimit përcaktojnë qartë se një auditim i kryer nga një veprimtari që ndodhet në konflikt interesash duhet zhvlerësuar. Një zhvlerësim i tillë është një humbje financiare, por edhe morale për strukturën e auditimit, prandaj një kujdes i veçantë i duhet kushtuar këtij momenti, për tu siguruar se veprimtaria nuk zhvillohet në kushtet e një konflikti interesash. Duhet të vendoset një frymë bashkëpunimi midis grupit të auditimit dhe subjekteve të audituara. Kjo nuk duhet të cenojë faktin që personeli i auditimit ka akses të plotë në të gjitha të dhënat, personelin dhe burime të tjera të informacionit që i nevojiten gjatë auditimit. Kur është e nevojshme duhet të merren masa paraprake për ekzaminimin e informacionit konfidencial ose të klasifikuar. 

Faktorët që duhet të merren parasysh nga audituesit gjatë planifikimit të auditimit janë: 

1. Risqet e mundshme që kanë ndikim në procesin e auditimit duhet të identifikohen dhe audituesit duhet të përqendrohen në pjesët e sistemit që përfshijnë nivel të lartë rrezikshmërie.

2. Nevojat e kryetarit të institucionit. Strategjia e auditimit duhet të reflektojë preferencat (ose interesat) e titullarit të organizatës që do të auditohet.

3. Rezultatet e auditimeve të mëparëshme duhet të merren në konsideratë gjatë planifikimit.

4. Eksperienca personale dhe profesionale e audituesve duhet marrë në konsiderat me qëllim që të sigurojmë se procesi i auditimit do të zhvillohet me profesionalizëm.

5. Mbeshtetja nga menaxheri/titullari i organizatës. Audituesit duhet të sigurojnë mbështetjen (materiale e financiare) nga menaxhimi për realizimin e misionit të auditimit dhe menaxhimi nga ana e tij duhet të japë patjetër mbështetjen e kërkuar. Mungesa e mbështetjes nga menaxhimi për kryerjen e auditimit duhet konsideruar si kufizim i fushës së auditimit dhe duhet pasqyruar në raportin e auditimit.

6. Gatishmëria e evidencave dhe dhënia e informacionit, evidencave. Audituesit e brendshem nuk mund t'i përmbushin detyrat e tyre në menyrë normale pa të dhëna dhe burime informacioni. Nëse ka probleme lidhur me këtë çështje duhet të referohen në raportin përfundimtar të auditimit.

7. Rendësia e objektit të audituar, madhësia, flukset e punës dhe specifikat që organizata paraqet duhet të merren parasysh në programimin e auditimit.

2. Planifikimi i veprimtarive të auditimit dhe ndarja e burimeve.

Gjatë planifikimit të veprimtarive të auditimit duhet të merren në konsideratë këta faktor:

a. Stafi i njësisë së auditimit

b. Burimet e jashtme të punës audituese

c. Përgjegjësitë individuale të secilit auaditues

d. Kohëzgjatja (ose afatet kohore)

e. Masat për sigurimin e cilësisë

f. Mbledhja e informacionit paraprak

g. Skema e procesit të auditmit dhe hapat e auditimit

a. Stafi i njësisë së auditimit, caktimi i audituesve : 

Audituesit punojnë në të gjitha njësitë e ndërmarrjes, kompanisë apo institucionit dhe ushtrojnë detyrat e tyre në emër të titullarit. Kjo do të thotë që ata vlerësohen nga një numër i madh punonjësish, të cilët në vazhdimsi i vlerësojnë ata jo vetëm për cilesitë e tyre profesionale, por në veçanti vlerat e tyre etike dhe njerëzore. Në qoftë se ai deshiron të pelqehet nga punonjesit, punën e të cileve auditon, ai fillimisht duhet të pranohet edhe nga pikepamja njerëzore. Caktimi i audituesve në një auditim nuk është një veprim i rastit. Drejtuesi i njësisë së auditimit të brendshëm duhet të marrë parasysh një sere faktoresh e rrethanash në caktimin e audituesve të cilat më së paku kanë të bejnë me:

1. Aftesitë profesionale individuale të audituesve si: me njohuritë, aftësitë dhe kapacitetin profesional dhe intelektual etj. Drejtuesi i njësisë së auditimit brendshëm asnjëherë nuk duhet t'a vendose auditimin në pozita jo kompetente.

2. Natyrën e kompleksitetin e subjektit të audituar; që përfaqëson madhësinë, flukset e punës, kompleksitetin e subjektit. Sa më i madh të jetë vëllimi i punës, kompleksiteti i subjektit, aq më shumë kujdes duhet bërë në zgjedhjen e audituesve të cilëtr duhet të jenë me njohuri për fushën që do të auditohet.

3. Marrëdheniet ndërpersonale kushtëzojnë punën e audituesve në grup. Sido që të jenë aftësitë e audituesve, auditimi i një subjekti kërkon punën në grup dhe bashkëpunim midis tyre gjatë auditimit. Për shkaqe të ndryshme ndodh që marrëdhenit ndërpersonale midis dy apo më shumë audituesve nuk janë të mira. Rekomandohet që në këto raste të mos jenë në të njejtin grup pune. 
4.  Marrëdheniet e mëparshme të auditimit me subjektin e audituar. Nëse në auditimet mëparshme janë krijuar konflikte midis audituesve dhe drejtuesve të subjektit, të cilat kanë mbetur në nivelin fillestar, nuk rekomandohet caktimi i të njëjtëve audituesish përsëri në subjekt. 

5. Konfliktin e interesave që përfaqëson një gjendje ose marrëdhenie pasurore ose intermorale te audititusve me subjektin i cili ndikon në opinionet e auditimit. Drejtuesi duhet të shqyrtojë me kujdes deklaratën e pavarësisë së audituesit, por të "shfletojë" edhe njohuritë dhe informacionet personale që ka në këtë drejtim.

Realizimi me efektivitet i një angazhimi dhe planifikim i saktë i stafit është synimi kryesor i veprimtaris së auditimit, për rrjedhojë anëtarët më me eksperiencë të NJA duhet të bëjnë planifikimin e punës, kurse anëtarët me më pak eksperiencë mund të bëjnë plotësimin e testeve të detajuara si dhe pjesë plotësuese të programit. Kur një organizatë që auditohet është shumë komplekse, ose sistemi që po auditohet është vlerësuar me risk të lartë, patjetër në auditim duhet të përfshihen anëtarët e njësisë së auditimit që kanë më shumë përvojë në punë. E njëjta gjë vlen edhe nëse puna e auditimit ka si synim të shikojë një sistem/fushë të rëndësishme (për shembull auditimi i një projekti ndërtimi) atëherë, këshillohet që të përdoret staf me eksperiencë dhe me njohuri specifike profesionale të fushës që auditohet. Rekrutimi i kësaj ekspertize do të bëhet nga titullari i subjektit pasi të jetë marrë miratimi nga NJQH për Auditimin. Mënyra e pagesës së ekspertëve bëhet me urdhër të veçantë të Ministrit të Financave.

b. Burimet e jashtme të punës audituese: 

Nëse nuk ka burime njerëzore të mjaftueshme në auditimin e brendshëm për të ndërmarrë disa punë ose nëse kërkohen persona të specializuar në fushën përkatëse, atëherë mund të kontraktohet një palë e tretë për të kryer punën audituese. Kjo palë e tretë është përgjegjëse për të gjitha aspektet e punës së kryer prej saj. Megjithatë, me qëllim që të sigurohen Standarde të larta auditimit, DNJA  që kontrakton palën e tretë sigurohet se kjo palë ka kualifikimet dhe përvojën e duhur për të kryer auditimin. Drejtuesi gjithashtu duhet të rishikojë një kampion të dosjeve të auditimit të palës së tretë për t’u siguruar se cilësia e kërkuar është arritur nga pala e tretë.

c. Përgjegjësitë individuale të çdo audituesi: 

Është thelbësore që për çdo auditues të brendshëm të përcaktohet detyra përkatëse që nga plani fillestar deri në dorëzimin e raportit final. E thënë thjesht, planifikimi i angazhimit duhet të marrë në konsideratë “kush e bën dhe çfarë bën”. Kur caktohen detyra të veçanta që duhen përfunduar, duhet të merret në konsideratë përvoja dhe aftësia e stafit që do të kryejnë angazhimin. Kjo do të sigurojë që stafi më me eksperiencë të angazhohet në fushat më komplekse të punës dhe ato me risk më të lartë. Një gjë e tillë bën të sigurt se angazhimi i Auditimit bëhet në një mënyrë efiçente. 

d.Kohëzgjatja (afatet kohore): 

Përgatitja me cilësi e planit ka rëndësi të veçantë, pasi çdo pasaktësi e tij mund të çojë në vonesa për realizimin e punës audituese, pra puna do të zgjasë më shumë në kohë nga sa ishte planifikuar të bëhej. Gjatë takimit fillestar me organizatën që do të auditohet, audituesit duhet të diskutojnë dhe të bien dakord me menaxhimin e lartë të organizatës mbi afatet kohore të planifikuara. Kjo është veçanërisht e rëndësishme për aspektin e punës së auditimit kur kërkohen të dhëna nga vetë organizata, si për shembull dhënia e informacionit që ka të bëjë me sistemin/fushën që auditohet ose reagimi ndaj projekt raportit të Auditimit.

e. Masat për sigurimin e cilësisë: 

Duke qenë se sigurimi i cilësisë duhet të bëhet gjatë gjithë angazhimit, është e rëndësishme që ky proces të përcaktohet në planin e përgjithshëm të angazhimit. Kjo bën të mundur eleminimin e vonesava nga grupi i auditimit, i cili gjatë angazhimit të auditimit, duhet të rishikojë punën e kryer gjatë një faze, para se të kalojë në fazën tjetër. 

f.Mbledhja e informacionit paraprak:

Gjatë kësaj faze audituesit kerkojnë dhe mbledhin informacionin e përgjithshëm në subjektin që do të auditohet. Informacioni duhet të jetë i aplikueshëm dhe i dobishëm në  sherbim të hartimit të programit të auditimit dhe të arrihen qëllimet e mëposhtme:

· Identifikimi i elementeve kryesor të përmbajtjes institucionale dhe social-ekonomike të subjektit që do të auditohet.

· Njohja me organizimin teknikat dhe nivelet e ndryshme të administrimit në subjektin e audituar.

· Identifikimi i pikave kyçe të funksionimit të subjektit, të sistemeve të tij të kontrollit, për një vlerësim paraprak të pikave të forta dhe të dobëta.

· Identifikimi i risqeve që kanë efekte të rendësishme në objektivat e organizatës.

· Identifikimi i informacionit dëshmues, të nevojshëm për të arritur objektivat e kontrollit dhe për të zgjedhur metodat dhe teknikat e përshtatshme të auditimit.
· Aktet ligjore, nënligjore dhe rregullatore të tilla si: 

· Legjislacionin përkatës, aktet nënligjore, direktivat dhe marrëveshjet e tjera, duke përfshirë edhe marrëveshjet ndërkombëtare të lidhura dhe që përbëjnë objekt auditimi, nqs ka.

· Rregulloren e brendshme të funksionimit të organizatës.

· Rregulloret e brendshme të strukturave të ndryshme të varësisë së organizatës.
· Proçedurat e tjera të brendshme, udhëzimet dhe instruksionet që rregullojnë veprimtarinë e saj, njësive vartëse, një proçes të caktuar ose një sektor të dhënë,

· Të dhëna dhe informacionet që vijnë nga raporte të ndryshme, monitorimi, inspektimet dhe audituesit.

Audituesi i brendshëm, i ngarkuar me përgjegjësinë e auditimit të një sistemi/fushe të caktuar, të veprimtarisë së organizatës, duhet të kryej aktualizimin/azhornimin e të dhënave, që lidhen me proçeset apo të verifikojë, nëse ka ndryshime në proçeset, brenda një veprimtarie të caktuar ose eventualisht, nëse ka lindur nevoja për përshkrimin e ndonjë proçesi të ri,  të paspecifikuar më parë.

g-Skema e procesit të auditmit 

	1. Plotësimi i Formatit të vlerësimit të riskut për sistemin/fushën që auditohet

	(

	2.Përllogaritja e nivelit dhe koeficientit të riskut për sistemin që auditohet

	(

	3. Takimi me organizatën për të rënë dakord mbi kohën dhe programin e auditimit

	(

	4. Dokumentimi i Sistemit

	(

	5. Kontrolli i dokumentimit  të sistemit – Një test Ec-përmes

	(

	6. Vlerësimi i efektivitetit të sistemit 

	(

	7. Përgatitja e programit të auditimit 

	(

	8. Kryerja e testeve të auditimit

	(

	9. Rishikimi i punës së grupit të auditimit

	(

	10. Hartimi i projekt raportit të auditimit dhe raportimi i gjetjeve 

	(

	11. Rënia dakord për raportin dhe plotësimi i plan veprimit-ndjekja e rekomandimeve 


Referuar hapave të përcaktuar në skemen e lartëpërmendur shohim se veprimtaritë e parashikuara në hapin 1 deri në hapin 7, lidhen me fazën e parë, veprimtaritë e parashikuara në hapin 8 dhe 9, lidhen me fazën e dytë, veprimtaritë e parashikuara në hapin 10, lidhen me fazën e tretë dhe veprimtaritë e parashikuara në hapin 11, lidhen me fazën e katërt. Çdo hap i përcaktuar në skemën e mësipërme për planifikimin e një angazhimi auditimi trajtohet më në detaje në vijim: 

Hapi 1. Plotësimi i formatit të vlerësimit të riskut për sistemin/fushën që auditohet

Plani i auditimit është mirë që të përgatitet mbi bazë risku, e thënë ndryshe, auditimi duhet fokusuar në ato sisteme/fusha, ku gjërat ka të ngjarë të mos bëhen siç duhet ose siç janë parashikuar. Audituesit bëjnë kombinimin e vlerësimit të riskut për një sistem të veçantë, me atë të vlerësimit të kontrollit të përgjithshëm, me qëllim që të përllogaritin koefiçientin e riskut për sistemin/fushën që auditohet. Risku eshte nje ngjarje e mundshme per nje fenomen, veprimtari (kompleks fenomenesh, veprimtarish) ose nje gjendje qe mund te shkaktoje deme ne aktive ose ne pjese te tjera te sistemit duke rrezikuar arritjen e objektivave. Menxhimi i riskut gjate auditimit te nje subjekti bazohet në faktoret e risqeve qe mund te konsiderohen gjate planifikimit të auditimit dhe bazohet në treguesit e mëposhtëm:

1. Qëllimet dhe objektivat e organizatës.

2. Numrin e transaksioneve, llojin dhe madhësinë e operacioneve të kryera.

3. Mundësinë për përdorimin abuziv të aseteve dhe mashtrime për të përvetësuar para.

4. Vlerësimit për përshtatshmërinë dhe mjaftueshmërisë së sistemeve të kontrollit.
5. Aftësitë e menaxhimt të stafit dhe kualifikimin e punonjësve.

6. Ambienti i auditimit dhe pozicioni i tij në organizatë.

7. Veprimet që ndikojnë në opinionin publik,

8. Raportet financiare,etj.

Personi pergjegjes per auditimin duhet te percaktoje nevojat e auditimit dhe perparesite ne lidhje me qellimin e auditimit si dhe vleresimin e riskut te mundshem. Gjate zhvillimit te auditimit, prioritet duhet t'u jepet qellimeve te vena. Minimizimi i risqeve ne nivelin zero eshte i pamundur (per shkak te kufizimit te kostos), per me teper njesia e auditimit duhet te vezhgoje nivelin e riskut ne hapesira te ndryshme veprimi dhe t'ia paraqese titullarit te subjektit bashke me rekomandime te pranueshme lidhur me risqet ose nivelin e tyre. Kjo bën të mundur që koha e kufizuar që ka në dispozicion Auditimi të fokusohet në sistemet më të rëndësishme. Hapi i parë i punës së zbatimit është plotësimi i formatit të vlerësimit të riskut për sistemin që auditohet. Për të realizuar këtë format veprohet si vijon: 

a. Si pjesë e procesit fillestar të planifikimit të organizatës në tërësi, vlerësohet mjedisi i përgjithshëm i kontrollit. 

b. Më tej bëhet vlerësimi i riskut për sisteme të veçanta. 

Ndryshimet midis vlerësimit të riskut për një sistem të veçantë dhe vlerësimit të mjedisit të përgjithshëm të kontrollit mund të paraqiten si më poshtë:

	
	Vlerësimi i mjedisit të përgjithshëm të kontrollit 
	Vlerësimi i riskut në sisteme të veçanta

	Koha 
	Plotësohet gjatë planit të përgjithshëm të auditimit për vitin
	Plotësohet në fazën e zbatimit për sistemin që auditohet. 

	Plotësimi
	Plotësohet një herë në vit. 
	Plotësohet një herë për çdo sistem. 

	Mbulimi 
	Mbulon të gjithë organizatën
	Mbulon sistemet që auditohen.

	Vlerësimi 
	Vlerësimi mbulon të gjithë organizatën dhe një vlerësim i lartë risku do të thotë që organizata është e keqmenaxhuar. 
	Vlerësimi kufizohet në sisteme të caktuara dhe një vlerësim i lartë risku jo gjithmonë do të thotë se ky sistem është keq menaxhuar. Kjo thjesht mund të tregojë se ky sistem paraqet një risk të lartë. 


Hapi 2: Përllogaritja e nivelit dhe koeficientit të riskut për sistemin që auditohet

Pasi të përcaktohet se si duhet të funksionojë sistemi/fusha e llogarisë që auditohet, grupi i Auditimit duhet të bëjë një punë të detajuar për të vlerësuar se si funksionon në të vërtetë sistemi apo fusha e llogarisë. Për shembull, fakti se diçka duhet të autorizohet nuk do të thotë se ajo në të vërtetë është autorizuar. Madhësia e kampionit që auditohet do të varet nga niveli i riskut të sistemit/fushës përkatëse të llogarisë si dhe nga frekuenca e auditimit. Vlerësimi i riskut përcaktohet duke parë si vlerësimin e riskut për mjedisin e përgjithshëm të kontrolleve ashtu edhe vlerësimin e riskut për sistemet/fushat e llogarisë që po auditohen. 

Vlerësimi i riskut fillon me shqyrtimin e faktorëve, të cilët kanë mundësinë më të madhe për të shkaktuar një ngjarje të papritur dhe duke u dhënë prioritet, gjithashtu fushave të cilat kanë mundësinë më të lartë, për të patur një ndikim negativ nga ndodhja e kësaj ngjarjeje. 

Këto dy vlerësime risqesh mund të kombinohen, me qëllim që të japin një vlerësim të përgjithshëm, për sistemin/fushën e audituar.

Tre elementët kryesorë të riskut janë:

· Probabiliteti që ngjarje të ndodhë.

· Mundësia që ngjarje që ndodhë të ketë ndikim në arritjen e objektivave të organizatës. 

· Dhe nëse ngjarja ndodh ndikimi negativ do të jetë i madh në arritjen e objektivave.

Tabela e mëposhtme paraqet të gjitha kombinimet e mundshme të vlerësimit të riskut të mjedisit të përgjithshëm të kontrollit dhe vlerësimit të riskut për sistemin/fushën e llogarisë që do të auditohet. 

	Vlerësimi i riskut të mjedisit të përgjithshëm të kontrollit
	Vlerësimi i riskut të sistemeve/fushave që po auditohen
	Vlerësimi i përgjithshëm i riskut

	i lartë
	i lartë
	i lartë

	i lartë
	i mesëm
	i lartë

	i lartë
	i ulët
	i mesëm

	
	
	

	i mesëm
	i lartë
	i lartë

	i mesëm
	i mesëm
	i mesëm

	i mesëm
	i ulët
	i mesëm

	
	
	

	i ulët
	i lartë
	i mesëm

	i uët
	i mesëm
	i mesëm

	i ulët
	i ulët
	i ulët


Supozojmë se mjedisi i përgjithshëm i kontrollit është vlerësuar me risk të lartë, por i sistemit/fushës së llogarisë është vlerësuar me risk të ulët, atëherë vlerësimi i mjedisit të përgjithshëm rezulton me risk të mesëm. 

Audituesit duhet të bëjnë kombinimin e vlerësimit të riskut të mjedisit të përgjithshëm të kontrollit dhe të riskut të sistemit/fushës së llogarisë brenda tabelës dhe e përdorin një gjë të tillë për të bërë vlerësimin e përgjithshëm të riskut. 

Audituesit duhet t’i shtojnë madhësisë së kampionit, të sugjeruar të gabimit, koeficientin e riskut sipas rastit: 

· Risk i lartë, 
koeficienti  
1.1 - 1.6

· Risk i mesëm, koeficienti  
0.7 – 1

· Risk i ulët, 
koeficienti  
0 - 0.6

Këta koeficientë përdoren gjerësisht gjatë auditimit. Gjatë punës së tyre audituese, Audituesit do të përqendrohen më shumë në sistemet/fushat me risk më të lartë dhe do t’i kushtojnë më pak kohë sistemeve/fushave me risk më të ulët. Për të llogaritur koeficentin dhe madhësinë e kampjonit bazohemi tek frekuenca e kontrollit dhe numri i rekomanduar i modeleve. Supozojmë se për testet për testimin e kontrollit  të derdhjes së të ardhurave nga qiraja në një bankë kemi këto të dhëna lidhur me frekuencën e kontrollit dhe numrin e rekomanduar të modeleve.

	Frekuenca e Kontrollit
	Nr. i rekomanduar i modeleve

	Më shpesh se çdo javë
	15

	Çdo javë
	10

	Çdo muaj
	5

	Çdo tremujor
	2


Bazuar në sa thamë më lartë për të konkretizuar veprimet e më tejëshme po marrim një shembull.

Shembull:

Audituesit mendojnë se mjedisi i përgjithshëm i kontrollit të brendshëm ne bankë po funksionon shumë mirë dhe e kanë vlerësuar me risk të ulët. Sistemi/fusha e llogarisë që duhet të auditohet, gjithashtu vlerësohet të jetë me risk të ulët. Kontrolli që testohet është rregulli i derdhjes së të ardhurave nga qiraja në bankë çdo javë. Audituesit në fillim përllogarisin vlerësimin e përgjithshëm të riskut duke përdorur tabelën përkatëse lidhur me kombinimet e mundshme të vlerësimit të riskut nga ku sipas shembullit që morem rezulton se vlerësimi i përgjithshëm i riskut është i “ulët”. Referuar të dhenave dhe shembullit Bazuar në frekuencën e kontrollit dhe numrin i rekomanduar të modeleve madhësia e kampionit do të jetë =6. Ekuacioni është: Numri i rekomanduar i modeleve (10) x koeficienti i riskut (0.6) = 6. 

Testet duhet të sigurojnë që sistemet e kontrollit po funksionojnë në mënyrë efektive. Metoda e auditimit do të bazohet më tepër në auditimin e sistemeve se sa në kontrollin e transaksioneve individuale. Audituesit e bëjnë një gjë të tillë duke parë kontrollet ekzistuese të sistemit, të cilat i kanë dokumentuar. 

Hapi 3: Takimi me organizatën për të rënë dakord mbi realizimin e misionit.
Si rregull, Drejtuesi i Njësië së auditimit duhet të njoftojë organizatën 10 ditë pune përpara takimit fillestar për përfshirjen e bashkëpunimit dhe komunikimit të plotë midis njësisë dhe grupit të auditimit. Kjo u mundëson Audituesve të përcaktojnë punën që duhet të bëjnë, kur do ta bëjnë dhe se cilët do të jenë kontaktet kryesore. Grupi do të ketë mundësi që të shpjegojë se çfarë informacioni duhet dhe të shikojë se kush do të jenë personat e kontaktit në një organizatë. 

Megjithatë, në raste të veçanta përgjegjësi i grupit të auditimit mund të mos e njoftojë paraprakisht organizatën që auditohet. Këto raste të veçanta bazohen tek gjykimi i drejtuesit të auditimit dhe kryesisht lidhen me auditime të veçanta, si p.sh. kur mund të ketë të dhëna për abuzim apo shpërdorim, si dhe veprime penale të mundshme. Në këto rrethana, njoftimi paraprak për auditim mund të sjellë që menaxherët e organizatës të fshehin informacion kritik për audituesit. Në çdo rast të auditimit pa njoftim paraprak, Drejtuesi i Njësisë së  auditimit është i detyruar të përfshijë në dosjen e auditimit argumentimin dhe çështjet e auditimit. Në takimin fillestar me organizatën që do të auditohet, duhet të diskutohen hapur objektivat, metoda e auditimit, afatet për raportime etj. Gjithashtu, në takim jepet informacion dhe njohuri se shërbimi i auditimit, do t’i mundësojë nivelit të lartë të menaxhimit, siguri objektive në mënyrë të pavarur dhe do të synojë në përmirësimin e veprimtarisë dhe performancës së organizates, i cili do të konsistojë: 

1. Në ndihmën ndaj institucionit ose të organizatës, për të qenë të përgjegjshëm ndaj publikut, duke vlerësuar zbatimin e ligjit, rregulloreve dhe kontrolleve të vendosura, si dhe përdorimin me dobi, frytshmëri dhe kursim të burimeve.

2. Do të ndihmojë menaxhimin e lartë, në arritjen e qëllimeve dhe objektivave, duke përmirësuar sistemet e kontrollit të brendshëm dhe shërbimet e njësive.

3. Do të minimizojë mundësitë për mashtrim, shpërdorim dhe abuzim. 

4. Do të ndihmojë nënpunësit, në përmirësimin e performancës  së  përgjithshme të punës dhe në zbatimin e kontrolleve të vendosura.

5. Do të ndihmojë menaxhimin e lartë, në dhënien e vlerësimit për mënyrën se si janë realizuar objektivat afatshkurtër, afatmesëm dhe strategjik, të miratuar prej tij.

6. Do të ndihmojë drejtimin, lidhur me mbikëqyrjen e  marrëdhënive të punës dhe shkëmbimit të informacionit, me institucione të tjera qëndrore dhe vendore, për bashkërendimin e ushtrimit të kompetencave, me qëllim realizimin e detyrave, që ka secila drejtori.
7. Do të ndihmojë drejtimin, me dhënien e vlerësimit, lidhur me realizimin e investimeve, në përputhje me programet e hartuara dhe të miratuara.

Audituesit duhet të shqyrtojnë fushat ku menaxhimi ka shqetësim apo ka identifikuar risqe dhe organizata mund të përfitojë nga vlerësimi i pavarur i Auditimit. Normalisht raporti paraprak i dërgohet organizatës brenda dy javëve pas përfundimit të punës audituese. 

Në takimin me organizatën, grupi i auditimit, i bën të ditur menaxhmit të lartë, se:

Audituesi, ka të drejtë të shfletojë të gjithë dokumentet, përfshirë këtu librat kontabël, librat e llogarive, marrëveshjet, kontratat, korrespondencën e brendshme, shkresat, shiritat, raportet, dokumentet e kontrolleve të bëra dhe shënime të tjera, si dhe të ketë akses tek llogaritë bankare të organizatës, tek përbërësit pasurorë, që shfrytëzohen nga njësitë organizative të institucionit, duke respektuar dispozitat për mbrojtjen e të dhënave sekrete dhe mbrojtjen e të dhënave personale.Audituesi i brendshëm, kur e vlerëson të domosdoshme, mund të kërkojë dhe të marrë kopje, lista dhe përllogaritje, që gjenden në këto dokumente, përfshirë këtu edhe të dhëna, që gjenden në bartësit elektronikë të informacionit, të njësuara me origjinalin, me vulë të njomë.Audituesi i brendshëm, ka të drejtë të mbledhë dhe të përfitojë informacione, që lidhen me fushat e veprimtarisë së institucionit edhe kur këto nuk përfshihen në periudhën e detyrës së auditimit.Gjatë realizimit të detyrës së auditimit, audituesi i brendshëm ka të drejtë t’u drejtohet njësive të tjera, nëpërmjet Drejtorit të Njësisë, me kërkesën për të marrë një provë të besueshme apo konfirmimin e saj.Grupit të auditimit, duhet t’i vihen në dispozicion, pajisjet informatike dhe ambientet e nevojshme, për përmbushjen e detyrës.

Hapi 4: Dokumentimi i sistemit (me anë të diagramës)

Para se të fillojë testimi, audituesi duhet të identifikojë plotësisht fushat që do të auditojë. 

Siç është parashtruar më sipër, Audituesit fillojnë duke plotësuar vlerësimin e riskut për sistemet/fushat që do të auditohen. Pasi të jetë plotësuar Formati Standard, audituesit duhet të vlerësojnë nëse sistemi paraqet risk të lartë, të mesëm apo të ulët. 

Hapi tjetër është dokumentimi nga ana e audituesve i sistemit që po auditojnë. Ky duhet të jetë gjithëpërfshirës dhe duhet të mbulojë çdo fazë të procesit në organizatë. Për shembull, kur auditohet një pagesë, audituesit duhet të regjistrojnë veçmas procesin kur punonjësit janë marrë në punë (të sapo punësuarit) dhe kur kontrata e punës është ndërprerë me atë organizatë (të larguarit), si dhe procesin e pagesave jashtë orarit. 

Audituesit duhet të sigurojnë që dokumentimi i sistemit të përditësohet tërësisht dhe duhet të saktësohen nëse po përdoren diagramet e mëparshme të tyre apo nëse diagramet janë përgatitur nga organizata që po auditohet. Audituesit janë përgjegjës për saktësinë e diagrameve të sistemit të cilat janë përdorur gjatë planifikimit të auditimit. 

Si pikënisje, Njësia e Auditimit duhet të përgatisë një dosje të përhershme për çdo njësi të audituar. Grupi i auditimit fokusohet në kërkesat për informacion shtesë për sistemet/fushat që nuk gjenden në dosjen e përhershme. Më pas, grupi duhet të përditësojë dosjen e përhershme me informacion auditimi shtesë dhe të heqë materialet e tepërta apo të vjetëruara. Përveç se duhet të regjistrojnë procesin aktual, audituesit gjithashtu duhet të regjistrojnë kontrollet e brendshme ekzistuese. 

Organizata duhet të ketë një tërësi të shkruar procedurash me qëllim që i gjithë stafi që punon në fusha të ndryshme të llogarisë, të kuptojë se si funksionon sistemi. Audituesit nuk janë përgjegjës për ngritjen (përgatitjen) e sistemit të kontrollit të brendshëm. Roli i Audituesit është të kontrollojë se si funksionon sistemi dhe t’i japë siguri nivelit të lartë të menaxhimit të organizatës se procedurat e kontrollit janë efektive ose të bëjë rekomandime se si mund të përmirësohet procesi. Ka një sërë mënyrash për të klasifikuar procedurat e kontrollit por, për qëllimin e auditimit, ato mund të përshkruhen si vijon:

· Kontrollet e menaxhimit: Ato mbulojnë mbikëqyrjen nga niveli i lartë dhe rishikimin nga menaxherët. Përgjithësisht kanë natyrë zbuluese dhe përfshijnë, për shembull, rishikimin nga menaxhimi i raporteve përjashtuese, performancën përkundrejt buxhetit dhe përdorimin e ekspertëve profesionalë. 

· Kontrollet organizative: Përcaktohen nga mënyra se si është strukturuar organizata dhe mund të jenë zbuluese ose parandaluese. Zakonisht ata përfshijnë përgjegjësì të përcaktuara qartë dhe ndarjen e funksioneve, si p.sh. fillimi i prokurimit, përpunimi, regjistrimi dhe pagesa e tij.

· Kontrollet autorizuese: Zakonisht veprojnë në nivele individuale të transaksioneve dhe kanë natyrë parandaluese. Qëllimi i tyre është që të ndalohet një transaksion nga përpunimi i tij nëse nuk ka miratimin nga niveli i përshtatshëm. Kontrollet autorizuese efektive janë specifike mbi atë se kush dhe çfarë miraton, shtrirjen e verifikimit të kërkuar dhe nga mënyra se si duhet të evidentohen këto verifikime. 

· Kontrollet operacionale: Fokusohen tek plotësia dhe saktësia e përpunimit dhe mund të kenë natyrë parandaluese, zbuluese ose korrigjuese. Këto kontrolle përfshijnë: verifikimin e ciklit për të ofruar siguri mbi plotësinë e dokumenteve të numërtuar; krahasimin e një seti dokumentesh me një set tjetër (shembull: urdhri i prokurimit krahasohet me faturën) dhe kontrollet për shumat dhe rakordimet. 

· Kontrollet fizike: Janë hartuar për të qenë parandaluesë dhe përfshijnë kontrollet ndaj aksesit tek arkivet dhe të të dhënave kontAuditimiitël duke përdorur mjete të thjeshta fizike siç janë kasafortat dhe kartat e hyrjes, por edhe me anë të kontrolleve logjike siç janë fjalëkalimet për hyrje tek dosjet kompjuterike. 

Audituesit duhet të regjistrojnë këto kontrolle me shënime që mbështesin diagramin. Diagrama e sistemit duhet të përfshijë çdo fazë të procesit. Një diagram blerjesh mund të jetë si më poshtë:

Prokurimi 




Shënimet Mbështetëse

	
	Formulari që kërkon blerjen e diçkaje (për shembull një kompjuter të ri).
	
	Plotësohet formulari fillestar i kërkesës për blerje. Kjo firmoset nga nënpunësi që ndjek zbatimin e buxhetit, i cili konfirmon se lekët janë gjendje.

	
	(
	
	

	
	Merren tre oferta.
	
	Rregulloret përputhen me tre ofertat që vijnë nga lista e furnizuesve të përzgjedhur.

	
	(
	
	

	
	Rishikimi i tre ofertave dhe selektimi i asaj me çmim më të ulët.
	
	Ofertat hapen së bashku, në prani të tre personave dhe përzgjidhet oferta me çmim më të ulët. Në formular regjistrohen detajet e të gjitha prokurimeve dhe firmoset nga të pranishmit.

	
	(
	
	

	
	Plotësimi i kërkesës zyrtare për lëvrimin e porosisë.
	
	Plotësohet kërkesa zyrtare dhe më pas ajo firmoset nga nënpunësi që ndjek zbatimin e buxhetit.


Është esenciale që dokumentimi i sistemit të regjistrojë më vete çdo fazë që ndodh gjatë proceseve. Kur një dokument plotësohet dy ose tre herë, dokumentimi i sistemeve duhet të regjistrojë se çfarë ka ndodhur në çdo kopje të dokumentit. Kjo lidhet me dokumentimin dhe mund të paraqitet në këtë formë:

	
	Faturat merren nga organizata dhe vulosen për të treguar datën kur kanë ardhur. 
	

	
	(
	

	
	Detajet e faturave krahasohen me porosinë zyrtare që të sigurohet se çmimi dhe sasia janë të sakta. Personi që bën verifikimin e firmos një gjë të tillë. 
	

	
	(
	

	
	Shënimi mbi mallrat e marra i bashkëngjitet faturës për t’u siguruar se malli është dorëzuar. 
	

	
	(
	

	
	Personi i autorizuar për buxhetin e firmos faturën dhe e kalon tek departamenti i financës. 
	


Mbështetur në këto teste, audituesi vendos nëse kontrollet që ekzistojnë në organizatë, janë të përshtatshme, në raport me një tip dhe nivel të riskut të identifikuar. Audituesit duhet të tregojnë interes jo vetëm ndaj faktit nëse mekanizmat e kontrollit janë të mjaftueshme, por edhe ndaj faktit nëse kontrollet janë të tepruara ose janë shumë të kushtueshme. Vlerësimi i sistemit të kontrollit është proçes i vazhdueshëm. Nëse audituesi konstaton se sistemi i kontrollit nuk funksionon, ai ndërmerr teste të besueshmërisë, në shkallë të gjerë. 

Hapi i 5: Kontrolli i dokumentimit të sistemit - Testi ec-përmes

Testi ec-përmes ka si qëllim sigurimin që dokumentimi i sistemit të jetë bërë saktësisht. Sistemi financiar dhe proceset e tjera (si ai i menaxhimit të riskut dhe vendosjes së buxhetit) janë të komplikuar në organizatat e mëdha. Grupi i auditimit duhet të sigurohet se e ka kuptuar siç duhet se si funksionon sistemi. Audituesit duhet t’i kryejnë verifikimet hap pas hapi për të konfirmuar perceptimin e tyre dhe për të dhënë disa tregues se si kontrollet veprojnë në praktikë. Verifikimet ec-përmes mund jenë veçanërisht shumë të dobishme atje ku kontrollet veprojnë mbi transaksione individuale. Kjo bëhet duke selektuar një transaksion dhe duke e gjurmuar atë nëpër sistem për t’u siguruar se janë ndjekur proceset e pritshëm. Një gjë e tillë njihet si një test ec-përmes. Për të realizuar këtë test, audituesi duhet të identifikojë pikënisjen e një transaksioni të veçantë. Një proces i tillë mund të jetë i njëanshëm dhe paraqitet si më poshtë:

	Transaksioni
	Pikënisja e një transaksioni

	Frekuentimi i një restoranti. 
	Klienti bën porosinë. 

	Rekrutimi i një punonjësi të ri. 
	Plotësimi i një formular aplikimi, i cili firmoset nga menaxheri i buxhetit, me qëllim që të konfirmohet se ka fonde të mjaftueshme. Kjo aprovohet nga departamenti i burimeve njerëzore i cili bën të mundur një numër identifikimi për personin e rekrutuar. 

	Pagesa e një fature. 
	Plotësohet një formular i parashënuar. Kjo firmoset nga menaxheri i buxhetit, i cili konfirmon gjendjen e parave që mund të përdoren. 

	Pagesat e orëve jashtë orarit. 
	Puna jashtë orarit miratohet më parë nga menaxheri i linjës dhe formulari autorizues plotësohet dhe firmoset si nga menaxheri i linjës ashtu dhe nga punonjësi në fjalë. 


Pasi identifikohet pikënisja, audituesi duhet të selektojë një transaksion dhe ta ndjekë gjithë procesin që ka kaluar ky transaksion. Një gjë e tillë bën të mundur që:

· Dokumentimi të jetë korrekt dhe të gjithë kontrollet ekzistuese janë regjistruar në diagramë; dhe

· Kontrollet që duhet të funksionojnë zbatohen në praktikë. 

Kur bën një test ec-përmes, gjëja e parë që duhet të bëjë një auditues është të marr një transaksion të bërë gjatë një viti në sistemin/fushën e llogarisë që do të auditohet, duke e përzgjidhue atë rastësisht. Pasi të përzgjidhet transaksioni që do të auditohet, atëherë duhet të identifikohet pikënisja për transaksionin në fjalë.Më pas ndiqet ky transaksion në të gjitha hallkat që ka kaluar për të parë se çfarë ka ndodhur në organizatë. Ajo që bëhet është se po rigjurmohet procesi i ndjekur për atë transaksion. Për shembull, kur auditohen pagesat e mallrave dhe të shërbimeve, ndiqen hapat e mëposhtme:

1. Përzgjidhet një transaksion në mënyrë të rastësishme për një vit, për shembull një faturë që ka paguar organizata. 

2. Identifikohet pikënisja për atë transaksion. Kjo jep një panoramë se çfarë ka bërë organizata para se të fillojë procesin. Shumë gjëra mund të ndodhin para se organizatës t’i jetë dërguar një faturë dhe audituesve iu duhet të gjurmojnë procesin që nga pikënisja. Në rastin e pagesave për mallra dhe shërbime, kjo ka të ngjarë (pikënisja) të jetë përfundimi i një porosie zyrtare për transaksionin në fjalë. Pasi të jetë identifikuar pika fillestare për transaksionin, audituesi duhet të ndjekë transaksionin në të gjitha proceset. 

Verifikohet porosia zyrtare dhe shikohet se çfarë ka ndodhur në të vërtetë. Pra, kush e ka plotësuar një gjë të tillë, kush e ka autorizuar një gjë të tillë dhe çfarë ka ndodhur më pas? Duke ndjekur një procedurë të tillë deri në fund, audituesit do të mund të kuptojnë proceset e ndjekura për atë sistem/fushë të caktuar llogarie. 
Hapi 6 : Vlerësimi i efektivitetit të sistemit

Pasi të konfirmohet saktësia e regjistrimit të sistemit, atëherë grupi i auditimit vlerëson efektivitetin e sistemit. Çështjet që përfshihen në vlerësim janë:

· Mbikëqyrja, nëse është përfshirë në mënyrë të mjaftueshme menaxhimi i lartë. Për shembull, duhet të ketë raportime të rregullta të menaxhimit dhe duhet të rishikohen në mënyrë të pavarur rakordimet kryesore.

· Ndarja e përgjegjësive, nëse është bërë ndarja e detyrave kryesore tek personat përkatës, apo i janë ngarkuar këto detyra një personi të vetëm.

· Frekuenca, nëse është e mjaftueshme frekuenca e kontrolleve. Për shembull, dërgimi i parave në bankë duhet të bëhet çdo ditë dhe rakordimet kryesore duhet të bëhen në kohën e duhur.

· Plotësia, ku audituesit duhet të vlerësojnë nëse rregullorja siguron se janë regjistruar të gjitha transaksionet. Dokumenteve kryesore, si porositë zyrtare dhe faturat, duhet t’iu vihen numra.

· Siguria, nëse përdoren fjalëkalime, mbahen paratë në kasafortë, ruhen dokumenta të veçantë si fletë porositë zyrtare apo faturat dhe përforcohen herë pas here e në mënyrë të rregullt sistemet kompjuterike?

Kur rishikojnë përshtatshmërinë e  sistemit/fushës së llogarisë, audituesit duhet të marrin në konsideratë pritshmërinë për kontrollet e vendosura. Është përgjegjësi e nivelit të lartë të menaxhimit të organizatës, që të vendosë kontrolle të brendshëm në çdo sistem apo fushë llogarie, për t’u siguruar që kontrollet janë të pranishëm.

Shembuj: Pritshmëritë e dëshirueshme për një numër sistemesh apo fushash llogarie jepen si më poshtë:

Në Sistemin e pagave:

a. Paguhen  vetëm punonjësit faktik.

b. Gjithë stafi paguhet në shumën e duhur.

c. shikohet nëse është kryer në fakt e gjithë puna e kryer jashtë  orarit. 

d. Kontabilizimi i pagave është i saktë. 

e. Tatimet dhe sigurimet shoqërore janë mbajtur dhe derdhur në rregull.

Në Sistemin e blerjeve:

a. Mallrat janë blerë sipas kërkesës së bërë dhe nevojave.

b. Mallrat blihen me çmimin më të ulët të mundshëm.

c. Janë paguar vetëm mallrat që ka porositur organizata.

d. Është paguar vetëm për mallrat e marra në dorëzim nga organizata.

e. Mallrat janë bërë hyrje dhe administrohen sipas rregullave.

Në Sistemin e të ardhurave nga qiratë:

a. Është mbledhur qiraja për të gjitha pronat në pronësi të organizatës.

b. Qiraja e pambledhur kërkohet në kohë.

c. Të ardhurat nga qiraja ruhen në vend të sigurt.

Shembujt e mësipërm shërbejnë vetëm për qëllime ilustruese. Në praktikë mund të ketë më shumë kontrolle të brendshëm dhe masa mbrojtëse.Kur vlerëson përshtatshmërinë e kontrollit të brendshëm brenda një sistemi/fushe të caktuar llogarie, audituesi duhet të ketë parasysh, si vijon:

· Ngjarjen, që siguron organizatën që të gjitha transaksionet e regjistruara në sistemin financiar, kanë ndodhur me të vërtetë dhe kanë lidhje me organizatën.

· Plotësinë, që siguron organizatën se të gjitha transaksionet që duhet të regjistroheshin, janë regjistruar në të vërtetë në sistemin financiar.

· Saktësinë, që siguron organizatën se shumat dhe të dhëna të tjera që kanë lidhje me transaksionet e regjistruara, janë regjistruar në mënyrë të saktë.

· Momentin, që siguron organizatën se të gjitha transaksionet janë regjistruar në periudhën e duhur financiare.

· Klasifikimin, që siguron organizatën se transaksionet dhe ngjarjet janë regjistruar në llogaritë përkatëse

· Ligjshmërinë, që siguron organizatën nëse shpenzimi është bërë sipas kërkesave ligjore.

Shembull:

Lidhjet e pohimeve të auditimit, që u përmendën më lart, me fushat individuale të llogarisë, janë paraqitur në tabelën e mëposhtme:

	Pohimet e auditimit
	Ç’do të thotë kjo për listë pagesat?
	Ç’do do të thotë një gjë e tillë për pagesat e mallrave dhe shërbimeve?

	Ngjarja
	Si sigurohet organizata që paguhen vetëm punonjësit faktikë?
	Si sigurohet organizata që pagesat janë bërë vetëm për mallrat dhe shërbimet që janë porositur dhe marrë në dorëzim?

	Plotësia
	Si sigurohet organizata se regjistrohen të gjitha pagesat e stafit?
	Si sigurohet organizata se janë regjistruar të gjitha pagesat e bëra për mallrat e shërbimet?

	Saktësia
	Si sigurohet organizata se pagesat e stafit janë regjistruar në llogarinë përkatëse?
	Si sigurohet organizata se të gjitha pagesat për mallrat dhe shërbimet regjistrohen në llogarinë përkatëse?

	Momenti
	Si sigurohet organizata që pagesat

e bëra për vitin 200X, janë regjistruar në vitin financiar përkatës?
	Si sigurohet organizata se të gjitha pagesat për mallrat dhe shërbimet të bëra në vitin 200X janë regjistruar në vitin financiar përkatës?

	Klasifikimi
	Si sigurohet organizata që pagat e stafit janë bërë për departamentin përkatës dhe paraqiten në mënyrë të saktë si kosto e stafit?
	Si e bën të mundur organizata se të gjitha pagesat për mallrat dhe shërbimet janë pasqyruar tek departamenti përkatës dhe janë ndarë në mënyrë korrekte,

midis kostove të TI, pajisjeve dhe mirëmbajtjeve të tjera?

	Ligjshmëria
	Si sigurohet organizata që pagesat dhe shtesat e bëra janë në përputhje me legjislacionin në fuqi?
	A është zhvilluar proçedura sipas ligjit të prokurimeve? A ka fuqi ligjore organizata për të kryer shpenzime të këtij lloji?


Në vlerësimin e efektivitetit të sistemit, Audituesit duhet të marrin në konsideratë mundësitë e mashtrimit apo të vjedhjeve brenda një sistemi/fushe llogarie. Fushat që merren në konsideratë në shembullin e lartëpërmendur janë: 
•
A ruhen paratë në vend të sigurt dhe a dërgohen në bankë çdo ditë?

•
A janë ndarë përgjegjësitë në mënyrë të përshtatshme ose a mundet që një person i vetëm të  jetë përfshirë në të gjithë transaksionin nga fillimi deri në fund?

Shembuj kontrollesh të brendshëm në fushën e llogarisë.

	Pritshmëria e menaxhimit
	Kontrolle të brendshme të mundshme

	Paguhen vetëm   punonjësit faktikë të organizatës.
	•Menaxherët e departamenteve firmosin një listë të punonjësve të tyre, çdo muaj,  për të konfirmuar që ata punojnë për organizatën.

•Pagat kalohen në llogarinë e punonjësit dhe nuk bëhen pagesa me para në dorë.

•Plotësohet një formular për çdo punonjës të ri dhe ky firmoset nga menaxheri i burimeve njerëzore dhe menaxheri i departamentit.

•Çdo punonjës ka numrin e tij të identifikimit. Ky caktohet nga departamenti i burimeve njerëzore pas plotësimit të dosjes personale.

	Stafi  paguhet  në  shumën  e duhur.
	•Menaxherët e departamenteve firmosin listë prezencën e punonjësve të tyre për të konfirmuar pagat e tyre.

•Bëhet  një verifikim i pavarur për të parë nëse pagat në sistemin e pagave janë transferuar në mënyrë korrekte nga formulari i punonjësit të ri.

•Që paga reflekton shumën e përcaktuar me akte ligjore.

•Bëhen  verifikime direkte për ndalesat e duhura dhe nëse ato janë bërë siç duhet.

•E gjithë puna e bërë jashtë orarit ka marrë miratim paraprak nga menaxherët e linjës.

•Bëhen  verifikime të pavarura për të parë nëse çdo pagesë shtesë në sistemin e pagave transferohet në mënyrë korrekte në sistemin e pagave nga formulari i punonjësit të ri.


Kur konstatohen anomalì që lidhen me ndërtimin dhe funksionimin e sistemit, këto duhet t’i bëhen të ditur menaxherëve të organizatës dhe audituesit duhet të bëjnë rekomandime për përmirësimin e sistemit. 

Hapi 7: Përgatitja e programit të angazhimit të auditimit.

Pas takimit fillestar me organizatën, grupi i auditimit duhet të bjerë dakord për objektivat e përgjithshëm dhe specifike të Auditimit për sistemet/fushat që do auditohen. 

Shembull: mbi objektivat e auditimit në një subjekt lidhur me pagesën për stafin e vet. 

Risku i auditimit: subjekti mund të mos përputhet plotësisht me kërkesat ligjore apo të kontraktimit; mund të mos ketë sistemet dhe kontrollet e përshtatshme për të identifikuar saktë pagën e caktuar të stafit, ose listë-pagesa e stafit nuk menaxhohet me efektivitet. 

Objektivat e përgjithshëm të auditimit përfshijnë:

· Vlerësimin nëse sistemi i listë-pagesave është në përputhje me legjislacionin në fuqi, me procedurat dhe me politikën e menaxhimit. 

· Sigurinë që sistemi i listë-pagesave kryen pagesat e personelit sipas kontratës së tyre dhe në kohën e duhur. 

· Procedurat që listë-pagesat janë efektive dhe efiçente. 

Objektivat specifike të auditimit mund të përfshijnë sigurinë që:

· Orët e punës së personelit, personat që largohen, ngritjet në detyrë, pagat dhe ndalesat e pagave janë të autorizuara siç duhet;

· Kohëshënuesi rishikohet, miratohet, përpunohet, dokumentohet dhe regjistrohet qartë tek kodi i përshtatshëm i llogarisë apo i buxhetit;

· Pagesa bruto, ndalesat dhe pagesa neto janë të sakta dhe në bazë të marrëveshjeve kontraktuale të autorizuara;

· Informacioni tatimor dhe i sigurimeve shoqërore raportohet saktësisht dhe menjëherë sipas kërkesës së autoriteteve përkatëse; dhe

· Informacioni i listëpagesës trajtohet dhe mbahet sekret.

Programi i punes duhet te permbaje qarte dhe ne menyre te permbledhur te pakten keto kerkesa:

1. Emertimin e organit qe kryen auditimin

2. Autoritetin ligjor qe autorizon kryerjen e auditimi

3. Emertimin e organizatës që do të auditohet

4. Llojin e auditimit

5. Periudhen qe do te auditohet

6. Afatin per kryerjen e auditimit

7. Grupin e punes dhe pergjegjesin e grupit

8. Koston e parashikuar te auditimit

9. Tematiken e auditimit

Pas reflektimit të komenteve në takimin me organizatën dhe pasi janë plotësuar formati i vlerësimit të riskut, përllogaritja e koefiçentit të tij dhe dukumentimi i sistemit Drejtuesi i NjA miraton, Programi e angazhimit të auditimit dhe ja dërgon zyrtarisht organizatës (subjetit) që do të auditohet. Grupi i punës udhëhiqet nga përgjegjësi i grupit, i cili mban kontakt të vazhdueshëm me Drejtuesin e NjA gjatë gjithë kohës së punë në teren dhe deri në mbylljen e angazhimit dhe ndjekjen e rekomandimeve. 

Grupi i punës i ngarkuar për kryerjen e auditimit në përputhje me afatin e përcaktuar në program, paraqitet në subjektin që do të auditohet dhe fillon programin e auditimit. 

2.Procedurat që ndiqen për zhvillimin e angazhimit të auditimi.




2.1. Zhvillimi i misionit të auditimit

2.2.Kryerja e testeve të auditimit dhe përgatitja e raporteve.

2.3.Ndjekja e rekomandimeve

2.1. Zhvillimi i misionit të auditimit. Hapat që duhen ndjekur.


Hyrje
Në zhvillimin (kryerjen) e misionit të auditimit, Njësia e Auditimit, realizon një punë të detajuar, për të vlerësuar se si funksionon në të vërtetë sistemi i kontrollit duke krijuar një opinion lidhur me llojet e kontrollit që ekzistojnë, mënyrën si funksionojnë dhe cili është ndikimi i tyre në objektivat e organizatës. Kjo realizohet duke ekzaminuar dhe vlerësuar të gjitha proçeset në organizatë apo fushë të llogarisë. Për shembull, fakti se një transaksion, ose një veprim duhet të autorizohet, nuk nënkupton se në të vërtetë është autorizuar. 

Madhësia e kampionit që auditohet do të varet nga niveli i riskut të sistemit/fushës përkatëse të llogarisë si dhe nga frekuenca e kontrollit. 

Vlerësimi i riskut përcaktohet, duke parë si vlerësimin e riskut për mjedisin e përgjithshëm të kontrolleve ashtu edhe vlerësimin e riskut për  sistemet/fushat e llogarisë që po auditohen, bazuar në të dhënat e rezultuara sipas hapave më poshtë:
· Plotësimi i formatit të vlerësimit të riskut për sistemin/fushën që auditohet.

· Përllogaritja e koefiçientit të riskut për sistemin që auditohet.

· Takimi me organizatën për të rënë dakord mbi kohën, objektin e punës dhe kërkesa të tjera.

· Dokumentimi i sistemit.

· Kontrolli i dokumentimit  të sistemit – Një test ec-përmes.

· Vlerësimi i efektivitetit të sistemit. 

Nga të dhënat e rezultuara, grupi i auditimit plotëson tabelën e mëposhtme (e cila përmban vlerësimin përfundimtar të riskut), që paraqet të gjitha kombinimet e mundshme të vlerësimit të riskut të mjedisit të përgjithshëm të kontrollit dhe vlerësimit të riskut për sistemin/fushën e llogarisë që  auditohet.

	Vlerësimi i riskut për mjedisin e përgjithshëm të kontrollit 

(Formati 7)
	Vlerësimi i riskut për sistemin/ fushën që po auditohet (Formati 8)
	Vlerësimi i përgjithshëm i riskut.

	i lartë
	i lartë
	i lartë

	i lartë
	i mesëm
	i lartë

	i lartë
	i ulët
	i mesëm

	

	i mesëm
	i lartë
	i lartë

	i mesëm
	i mesëm
	i mesëm

	i mesëm
	i ulët
	i mesëm

	

	i ulët
	i lartë
	i mesëm

	i ulët
	i mesëm
	i mesëm

	i ulët
	i ulët
	i ulët


Audituesit bazuar në kombinimin e vlerësimit të riskut të mjedisit të përgjithshëm të kontrollit dhe të riskut të sistemit/fushës së llogarisë, bëjnë vlerësimin e përgjithshëm të riskut.  Në varësi të nivelit të riskut koefiçientët janë:

· Risk i lartë koefiçienti 3

· Risk i mesëm koefiçienti 2

· Risk i ulët koefiçienti 1

Audituesit duhet t’i shtojnë madhësisë së kampionit të sugjeruar, koefiçientin e riskut sipas rastit. Këta koefiçientë përdoren gjerësisht gjatë auditimit. Gjatë punës së tyre, audituesit përqëndrohen më shumë në sistemet/fushat me risk më të lartë dhe i kushtojnë më pak kohë sistemeve/fushave me risk më të ulët. Supozojmë  se nga testimet e kryera, rezulton se : 

1. Frekuenca e kontrollit është realizuar më shpesh se çdo javë,  për një numër prej 20 modelesh të zgjedhur, 

2. Frekuenca e kontrollit është realizuar për çdo javë, për një numër prej 15 modelesh 

3. Frekuenca e kontrollit është realizuar për çdo muaj, me një numër prej 5 modelesh. 

Nisur sa më sipër, audituesit mendojnë se mjedisi i përgjithshëm i kontrollit të brendshëm, nuk po funksionon shumë mirë dhe e kanë vlerësuar me risk të lartë. Sistemi/fusha e llogarisë që duhet të auditohet, gjithashtu vlerësohet të jetë me risk të lartë, atëherë do të përdoret koefiçient risku i lartë për përcaktimin e madhësisë së kampionit.

Shembull: Kontrolli që testohet, është rregulli i derdhjes së të ardhurave nga qiraja në bankë çdo javë. Audituesit në fillim përllogarisin vlerësimin e përgjithshëm të riskut, duke përdorur tabelën e mëposhtme:

	Vlerësimi i riskut për mjedisin e përgjithshëm të kontrollit
	Vlerësimi i riskut për sistemin/

fushën e llogarisë që po auditohet
	Vlerësimi i përgjithshëm i riskut

	i lartë
	i lartë
	i lartë


Për këtë shembull, risku është i lartë dhe në këtë mënyrë do të përdoret një koefiçient 3.

Kontrolli bëhet çdo javë dhe madhësia e kampionit do të jetë 45.

Ekuacioni është: 

Numri i rekomanduar i modeleve (15) x koefiçienti i riskut (3) = 45.

Testet duhet të sigurojnë që sistemet e kontrollit po funksionojnë në mënyrë efektive. Metoda e auditimit do të bazohet më tepër në auditimin e sistemeve se sa në kontrollin e transaksioneve individuale. Audituesit e bëjnë një gjë të tillë duke parë kontrollet ekzistuese të sistemit, të cilat i kanë
Mbikqyrja e veprimtarisë së punës së grupit të auditimit

Gjatë kryerjes së auditimit drejtuesi i njësisë së auditimit të brendshëm dhe nivele të tjera të drejtimit duhet të mbikëqyrin kryerjen e auditimit për t'u siguruar se:

· Auditimi po kryhet sipas planit të miratuar;

· Burimet e auditimit po përdoren me efiçensë dhe efektivitet;

· Auditmi po kryhet në përputhje me standardet dhe metodologjinë e përcaktuar;

· Cilësia e auditimit është në nivelin e kërkuar;

· Audituesit po marrin asistencën e nevojshme.

Drejtuesi i njësisë së auditimit gjatë mbikëqyrjes informohet për ecurinë e auditimit dhe diskuton me auditët për mënyrat, format më efikase të kryerjes së auditimit, si dhe jep rekomandime. Për çështje të rëndësishme drejtuesi i njësisë së auditit të brendshëm mund të caktojë edhe detyra me shkrim për audituesit. Drejtuesi i njësisë së auditit mund të kërkojë të informohet me shkrim për realizimin e programit të auditimit, pengesat, kufizimet dhe problemet që kanë dalë si dhe nevojat që kanë auditët për përfundimin e auditimit. Ky njoftim bëhet me anë të raporteve të ndërmjetme dhe aplikohet kryesisht në ato subjekte që kanë një volum të madh pune dhe kërkojnë një kohë të gjatë për t'u audituar.
Fillimi i auditimit dhe identifikimi i informacionit.

Shënimet e mbajtura gjatë auditimit: Çdo auditues që nga fillimi i auditimit e deri në përfundimin e tij për çdo subjekt të veçantë është i detyruar të mbajë një fletore me shënime ku regjistrohen:

· Orientimet e përgjegjësit të grupit të caktuar për kryerjen e auditimit.

· Informacionet ose problemet e ngritura nga personeli drejtues ose të punësuarit gjatë paraqitjes së programit ose gjatë kryerjes së tij.

· Parregullsitë, shkeljet, abuzimet, shpërdorimet etj, që konstaton gjatë ekzaminimit të dokumentacionit apo gjetjet e tjera, të cilat paraprakisht i mendon si të tilla.

· Diskutimet me personat që janë të implikuar në shkeljet dhe parregullsitë si dhe konkluzionet e tyre.

· Si dhe çdo shënim tjetër që ai e gjykon të arsyeshme lidhur me auditimin.

· Në shënimet e audituesit bëjnë pjesë dhe raportet e auditimit pjesor të hartuara nga secili auditues për çeshtjet e audituara prej tij/saj, të cilat përdoren nga përgjegjësi i grupit për të hartuar projekt raportin dhe raportin final të auditimit.Shënimet e auditimit, pasi firmosen nga audituesi përkatës dorëzohen bashkë me kopjen eprojekt raportit dhe vendosen në dosjen përkatëse. Të gjithë dokumentet që ekzaminohen gjatë auditimit duhet të kenë shenjën e spontimit nga Audituesi.
Regjistrimi i kohës dhe i produktit: Regjistrimi i kohës dhe i produktit synon:

1. Përdorimin me efektivitet të kohës së punës në raport me produktet

2. Dokumentimin e veprimtarisë së auditimit në raport me përgjegjësinë që ai ka për fushat e ekzaminuara dhe rekomandimet e opinionet që ai paraqet.

3. Plotësimin e formularit që pasqyron regjistrimin e kohës dhe të produktit, detyrimisht përveç të tjerave duhet të pasqyrojë:

· Emrin dhe mbiemrin e audituesit

· Kronologjinë (datat) në të cilat zhvillohet misioni i auditimit

· Veprimtarinë e zhvilluar (fusha e audituar)

· Ekstremet e dokumentacionit të ekzaminuar

· Produktet e nxjerra, zbulimet, proçes verbalet etj.

Regjistrimi i kohës dhe i produktit plotësohet nga të gjithë audituesit dhe jo vetëm gjatë auditimit, por edhe gjatë përgatitjes së raporteve dhe dokumenteve të auditimit, diskutimit të rezultateve me të audituarin ose me strukturat përgjegjëse të auditimit, udhëtimet për në subjektin e audituar, ndërprerjet në punë për shkaqe të ndryshme etj.
Kryerja e testeve të auditimit, përgatitja e raporteve dhe rishikimi i cilësisë

2.1.1.Kryerja e testeve të auditimit (Hapi 8)

Teste të sugjeruar për Listë-pagesat: Këto teste janë dhënë si shembuj. Puna reale që do të kryhet duhet të varet në ndërtimin e sistemit (fushës së llogarisë) në organizatën që auditohet. 
	Nr. 
	Testet e sugjeruara

	1
	Përzgjidhet një numër punonjësish dhe sigurohet se paga mujore/vjetore bazë është e saktë. 

	2
	Përzgjidhet një numër transaksionesh dhe përsëriten përllogaritjet që të sigurohet se taksat dhe ndalesat e tjera janë llogaritur saktësisht. 

	3
	Përzgjidhet dhe sigurohet se formati  është autorizuar në mënyrë të saktë. 

	4
	Përzgjidhet një numër punonjësish të larguar nga organizata dhe sigurohet se formularët janë autorizuar në mënyrë të saktë. 

	5
	Kontrollohet nëse pagat që janë derdhur në numrin e llogarisë të punonjësve janë autorizuar saktësisht. 

	6
	Kontrollohet nëse pagesat e bëra ndaj qeverisë për taksat dhe ndalesat e tjera, janë bërë në mënyrë korrekte dhe janë derdhur në kohë. 

	7
	Kontrollohet nëse ndalesat e tjera (si pagesat për telefona dhe gjobat), janë mbajtur në mënyrë korrekte. 

	8
	Kontrollohet nëse pagesat e bëra, rakordohen me ato në sistemin e llogarisë (librin e përgjithshëm të llogarive) dhe se të gjitha këto rakordohen me njëra tjetrën në mënyrë të rregullt. 

	9
	Kontrollohet se si sigurohet ruajta e të dhënave për sistemin i listë pagesave. 

	10
	Rishikohet nëse pagesat e kryera, janë bërë vetëm për punonjësit faktikë. 


Testet e mundshme për pagesat e bëra për mallra dhe shërbime: Teste të tilla janë dhënë si shembuj. Puna që është bërë në të vërtetë varet nga ndërtimi i sistemit/fushës së llogarisë të organizatës që auditohet. 
	Nr.
	Testet e sugjeruara

	1
	Përzgjidhet një numër pagesash të bërë nga organizata dhe sigurohet se ka pasur një fletë porosi zyrtare që është plotësuar saktësisht. 

	2
	Përzgjidhet një numër pagesash nga organizata dhe sigurohet që ka një faturë mbështetëse që i është dërguar organizatës. 

	3
	Përzjgidhet një numër pagesash të bëra nga organizata dhe sigurohet se është bërë një verifikim për të saktësuar nëse mallrat dhe shërbimet janë marrë nga organizata. 

	4
	Përzgjidhet një numër pagesash të bëra nga organizata dhe sigurohet se fatura është autorizuar nga personi i autorizuar për të bërë një gjë të tillë. 

	5
	Përzgjidhet një numër pagesash të bëra nga organizata dhe sigurohet se faturat janë vulosur si “të paguara”, me qëllim që të shmanget mundësia e dublikimit të pagesave të bëra. 

	6
	Përzgjidhet një numër pagesash të bëra nga organizata dhe sigurohet se janë marrë në shqyrtim një numër faturash nga organizata. 

	7
	Rishikohen rakordimet midis sistemit të pagesave të bëra për mallra dhe shërbime dhe sistemin e llogarisë kryesore të organizatës. 

	8
	Sigurohet se fusha e llogarisë që mbulon pagesat për mallra dhe shërbime përforcohet (back up) rregullisht. 

	9
	Përzgjidhet një numër pagesash të bëra nga organizata dhe sigurohet se shpenzimet janë vendosur në kodin e duhur të llogarisë. 

	10
	Rishikohen proceset e kontrollit buxhetor ekzistues në organizatë dhe vlerësohen se sa efektivë janë në menaxhimin e shpenzimeve në organizatë. 


Testet e mundshme për të ardhurat: Teste të tilla jepen si shembuj. Puna që do të ndërmerret varet nga ndërtimi i sistemit, apo të fushës së llogarisë që do të auditohet. 

	Nr.
	Testet e sugjeruara

	1
	Rishikohet një numër faturash (për shembull, të ardhurat e mbledhura) dhe sigurohet se një gjë e tillë është klasifikuar në mënyrën e duhur në sistemin kryesor të llogarisë së organizatës. 

	2
	Shikohet nëse ka një ndarje detyrash të përshtatshme midis punonjësve përgjegjës për dërgimin e faturave dhe personave përgjegjës për mbledhjen e parave. 

	3
	Sigurohet që është lëshuar një faturë për të gjitha të ardhurat e mbledhura nga organizata. 

	4
	Shikohet nëse ka rakordim midis numrit të pronave në pronësi të organizatës dhe numrin e faturave të lëshuara. 

	5
	Sigurohet se paratë janë të ruajtura mirë në ambientet e organizatës. 

	6
	Sigurohet se paratë dërgohen në bankë çdo ditë. 

	7
	Sigurohet se të gjitha faturave dhe vërtetimeve u janë vënë numra në mënyrë individuale. 

	8
	Përzgjidhet një numër faturash dhe shikohet nëse për çdo pronë është aplikuar shuma e duhur e qirasë. 

	9
	Shikohet nëse ka një rakordim ditor midis sistemit të të ardhurave dhe shumës së parave që është mbledhur. 

	10
	Shikohet nëse ka një listë debitorësh që i detyrohen kompanisë prej kohësh dhe nëse shuma e parave që debitorët i detyrohen organizatës gjurmohet në kohën e duhur. 


Gabimet

Kur teston kontrollet, audituesi normalisht planifikon se nuk pritet të ketë ndonjë parregullsi testesh. Nëse nuk janë gjetur parregullsi, objekti i testit është përmbushur dhe si rrjedhojë, nuk nevojitet punë e mëtejshme. Nëse gjendet një parregullsi, atëherë kampioni fillestar duhet të dyfishohet. Pra, nëse madhësia e kampionit fillestar ishte p.sh. 20 fatura, audituesi duhet të testojë edhe 20 fatura të tjera. Nëse nuk gjenden më parregullsi, objektivi i testit është përmbushur dhe nuk kërkohet më punë e mëtejshme. Kjo procedurë me testet e kampionit mund të përmblidhet në tabelën e mëposhtme:

	Nr

I parregullsive
	Veprimi

	0
	Konkludohet se kontrollet po funksionojnë në mënyrë efektive. 

	1
	Dyfisho madhësinë fillestare të kampionit dhe bëj teste të tjera. Nëse nuk gjenden më gAuditimiitime, atëherë arrihet në përfundim se kontrollet po veprojnë në mënyrë efektive por parregullsia e konstatuar raportohet tek niveli i lart i menaxhimit. Nëse gjenden gAuditimiitime të tjera, atëherë arrihet në përfundimin se kontrollet nuk funksionojnë në mënyrë efektive dhe raportohet tek niveli i lart i menaxhimit.

	Më shumë se 1 parregullsi
	Konkludohet se kontrollet nuk po veprojnë në mënyrë efektive dhe raportohet tek niveli i lart i menaxhimit. 


Kur audituesit raportojnë parregullsitë tek menaxhimi, duhet:

· Të mendojnë se ç’do të thotë parregullsi – Çfarë ka ndodhur që nuk ka funksionuar kontrolli? A mund të jenë paguar punonjës fiktivë nga organizata, apo është vjedhur ajo sasi lekësh?
· Kush e ka shkaktuar atë parregullsi dhe si mund ta shmangë organizata një përsëritje të tillë?
· Mendo për paratë në fjalë. Nëse shpërblimet e stafit janë përllogaritur gabim, sa i ka kushtuar ky gabim organizatës?
Të gjithë dokumenteve të punës u vihen numra individualë dhe ndër-referohen kur është e përshtatshme. 

2.2.Rishikimi paraprak i punës së auditimit nga grupi i punës (Hapi 9)
Sigurimi i cilësisë ka rëndësi të veçantë, pasi nëpërmjet rishikimit duhet të sigurohet nëse puna e AB është kryer në përputhje me Standardet e kërkuara. Sigurimi i cilësisë, përfshin si rishikimin (vlerësimin) direkt të punës së auditimit nga një anëtar i stafit që ka më shumë eksperiencë, po ashtu dhe pjesëmarrjen e një anëtari më me eksperiencë në takime të rëndësishme me menaxhimin e organizatës. Nuk ka një metodë të vetme për të bërë vlerësimin e cilësisë. Megjithatë, duhet të merren në konsideratë, faktorët e mëposhtëm:

· Risku i organizatës që auditohet, i bazuar në vlerësimin e mjedisit të përgjithshëm të  kontrollit të organizatës;

· Risku i sistemit/fushës që auditohet, bazuar në menaxhimin e riskut të sistemit, nënsistemit apo të fushës së llogarisë;

· Eksperienca e grupit të Auditimit të Brendshëm;

· Çdo problem tjetër, si p.sh. marrëdhënia e vështirë me klientët, ndjeshmëria politike etj.

Është e rëndësishme të mbahet parasysh se puna e auditimit për çdo angazhim duhet të rishikohet, në fazat e mëposhtme, nga një anëtar me eksperiencë i grupit të auditimit:

· Pas plotësimit të vlerësimit të riskut për sistemin, nënsistemin apo fushën e llogarisë që po auditohet dhe vlerësimit të riskut të mjedisit të përgjithshëm të kontrollit (i lartë/i mesëm/ i ulët) për atë sistem, nënsistem apo fushë llogarie.
· Pasi të jetë përcaktuar objekti i Auditimit të brendshëm, drejtuesi i Njësisë së Auditimit ose një i ngarkuar prej tij, duhet të marrë pjesë në takimin fillestar me nivelin e lartë të menaxhimit në organizatën që auditohet.

· Pas hartimit të programit të auditimit.

· Pasi të kenë përfunduar testet e detajuara të Auditimit të Brendshëm.

· Pasi të jetë përgatitur projekt raporti, drejtuesi i Njësisë së Auditimit ose një i ngarkuar prej tij, duhet të marrë pjesë në takimin me menaxhimin e organizatës që auditohet për të diskutuar projekt raportin.

· Pasi të ketë përfunduar plan veprimi për zbatimin e rekomandimeve dhe raporti final i auditimit të jetë në fazën e përfundimit, plan veprimi është reagimi i organizatës ndaj rekomandimeve - çfarë do të bëhet, kush është përgjegjës dhe kur do të realizohet?

· Hartimi i projekt raportit të auditimit të brendshëm dhe më pas raportimi i gjetjeve të auditimit tek menaxhimi i organizatës.

· Rënia dakord për raportin dhe plotësimi i plan veprimit (ndiq rekomandimet si pjesë e  ndjekjeve të auditimit që ndërmerren në atë vit)

2.3. Përgatitja e P/raportit, raportimi i gjetjeve tek menaxhimi. (Hapi 10)

Analiza dhe vlerësimi: Konkluzionet e nxjerra duhet te jene te pershtatshme dhe te qendrueshme me gjetjet e auditimit. Përpara perfundimit të materialit dhe përpunimit të tij për ta dorzuar përvec të tjerave duhet të:

a. Siguroni që përzgjedhjet janë përfaqesuese dhe të mjaftueshme për një opinion.

b. Dokumentoni rezultatet dhe përfundimet e testeve sipas objektivave të auditimit.

c. Siguroni që testet e pajtueshmërisë vendosin një besueshmëri në kontrollet e brendshme.

d. Siguroni që testet thelbësore janë të përshtatshme dhe garantojnë evidencë të mjaftueshme për ekzistencën e gabimit material ose mashtrimit.

e. Sigurohuni që kontrollet e brendshme janë përshkruar ashtu si duhet.

Çuarja deri në fund

a. Shenoni zonat që nuk janë të mbuluara nga auditimi, por që kanë një natyrë të rendësishme dhe që duhen çuar deri në fund.

b. Lista e dyshimeve që kanë dalë gjatë auditimit që duhen çuar deri në fund.

Zbatimi i standardeve profesionale. Sigurohuni që:

a. është treguar kujdes për të gjitha zonat materiale të auditimit;

b. risqet e gabimev, shkeljet, shpenzimet e paligjshme apo të pasakta, veprimet e pa autorizuara, harxhimi dhe ineficenca janë marrë parasysh;

c. është vlerësuar efektiviteti i kontrollit të brendshëm;

d. testet e auditimit janë të përshtatshme dhe të dobishme;

e. puna është planifikuar dhe monitoruar kundrejt planit;

f. janë marrë në konsideratë zbulimet e raportuara më parë;

g. është përdorur një metodologji e përshtatshme auditimi;

h. aty ku një asistent (i aktivizuar) ka punuar me auditimin ka një evidencë të rishikimit nga audituesi i një niveli më të lartë;

i. janë përmbushur objektivat e auditimit;

j. gjykimi profesional është përdorur për të nxjerrë evidencën e auditimit;

k. janë bërë rekomandime të cilat do të çojnë në përmirësim.

Raportimi i gjetjeve të punës tek menaxhimi i organizatës është një pjesë e rëndësishme e procesit të auditimit. Përmes raportimit, menaxhimi informohet mbi gjetjet e auditimit, bëhen me dije rekomandimet për të përmirësuar funksionimin e organizatës në të ardhmen. Menjëherë pasi të jetë plotësuar puna në terren, Audituesit, të cilët kryen angazhimin duhet të përgatisin projekt raportin e auditimit. Audituesit duhet të bien dakord, për saktësinë e gjetjeve faktike të tyre, me stafin e organizatës pasi të jetë plotësuar puna në terren. Projekt raporti duhet të jetë subjekt rishikimi nga një anëtar më me përvojë (zakonisht përgjegjësi i grupit) si dhe nga përgjegjësi i sektorit ose një funksion tjetër i njësuar me këtë nivel pune.  

2.4. Përgatitja e raportit final të auditimit (Hapi 11)

Rënia dakord për raportin final dhe plotësimi i plan veprimit (Hapi 11)

Faza finale e punës në terren është që të bihet dakord me organizatën përsa i përket raportit dhe plotësimit të planit të veprimit. Ky planveprimi do të formojë bazat e çdo pune për ndjekjen e procedurave në të ardhmen. Raporti i Auditimit të Brendshëm ka të ngjarë të ketë një sërë rekomandimesh. Ky plan veprimi parashtron: 

· Atë që do të bëhet në lidhje me rekomandimet;

· Kush do të jetë përgjegjës për zbatimin e rekomandimeve; dhe 

· Kur do të përfundojë puna në lidhje me rekomandimet. 

Për personin ose grupin e personave me të cilët do të bihet dakord përsa i përket raportit të Auditimit, duhet të diskutohet në takimin fillestar (shiko hapin 3 të skemës së Auditimit të Brendshëm). Pasi Audituesit të bien dakord, përsa i përket saktësisë së gjetjeve faktike të tyre me stafin e organizatës gjatë ose pas plotësimit të punës në terren, nuk pritet që të ketë shumë ndryshime midis projekt raportit dhe raportit final. 

Administrimi i observacioneve.

Krahas dorëzimit të raportit audituesit bien dakord me palën e audituar për kohën dhe organizimin e takimit përfundimtarë (përmbyllës), brenda afatit dhjetë ditor nga dorëzimi i projektraportit dhe njoftojnë për këtë edhe drejtuesin e njësisë së auditimit. Drejtuesi i njësisë së auditimit, ose kur nuk është e mundur, një i caktuar prej tij, detyrimisht duhet të marrë pjesë në takimin përmbyllës të auditimit. Në takimin pajtues marrin pjesë si rregull drejtuesi i subjektit të audituar dhe palë të tjera të interesuara të organizatës, si dhe audituesit dhe drejtuesi i njësisë së auditimit. Në takimin përmbyllës paraqiten argumentet dhe kundërargumentet për opinionet e audituesve të parashtruara në raport dhe sqarohen të gjitha detajet e raportit. Në takim audituesit mbajnë shënim të gjitha vërejtjet e bëra dhe sqarimet sipas një protokolli të veçantë të mbajtur për këtë qëllim. Pala e audituar duhet të paraqesë me shkrim kundërshtimet për projektraportin nëse ka, që në takimin e përfundimtar.

Përpunimi i raportit të auditimit

Nga takimi përmbyllës mund të mos arrihet në një mendim të përbashkët midis palëve, dhe opinionet ose kundërshtimet përfundimtare paraqiten pas hartimit dhe dorëzimit të rapartit final. Audituesit mbi bazën e protokollit dhe të kundërshtimeve përkatëse bëjnë modifikimin e raportit për problemet për të cilat është rënë dakord dhe formulojnë raportin final. Në raport duhet të bëhet arsyetimi i kundërshtimeve të subjektit të audituar, të cilat nuk janë reflektuar në raport dhe nuk janë marrë parasysh nga audituesit gjatë formulimit të raportit final.

Trajtimi i observacioneve të të audituarve.

Raporti i auditimit nënshkruhet nga grupi që ka kryer auditimin. Kur gjatë përpilimit të raportit të auditimit dhe në takimin pajtues nuk është arritur të shëshohen pretendimet e të audituarve, këto të fundit nuk e nënshkruajnë raportin, por paraqesin vërejtjet përkatëse, në një aneks bashkëngjitur me shkrim duke venë përbri emrit të tyre në raport, shënimin "shih observacionin".

Audituesi, pasi i shqyrton pretendimet e të audituarve i rikthehet edhe një herë vlerësimit të tyre duke reflektuar me shkrim në një aneks të veçantë të raportit të auditimit, mbi pretendimet e të audituarve. Në këtë vlerësim audituesi duhet të argumentojë teknikisht shkaqet se përse nuk merren parasysh vërejtjet e bëra dhe në rast se ato merren parsysh ai duhet t'i evidentojë ato me shkrim.

Rishikimet, pranimi dhe përgjigjet ndaj raportit 

Eshtë moto e audituesve të brendshëm që të arrije marrëveshje me personelin që preket, lidhur me korrektësinë e fakteve që lidhen me gjetjet e auditimit para shpërndarjes së raportit final. Kur është e përshtatshme veprime korrigjuese duhet të përfshihen në raport. Sipas rastit stafi i auditimit mund të punojë me klientët e auditimit për të gjetur zgjidhjen më të mirë për mangësitë e vërejtura gjatë auditimit. Për tu siguruar që marrëveshja është arritur, rezultatet e auditimit rishikohen me drejtuesin e institucionit ose kontrollorin të cilëve me vonë do tu jepet një draft i raportit para shumëfishimit. Kur shefi i auditimit është i kënaqur dhe mendon se raporti është i përshtatshëm, behet dërgimi i raportit. Shefi i auditimit është përgjegjës për vlerësimin e përgjigjeve nga sektorët. Audituesi do të punojë me menaxhimin dhe drejtuesit aq sa duhet për të zgjidhur përgjigjet e papërshtatëshme. Raportet e auditimit janë konfidenciale dhe kanë shpërndarje të kufizuar. Ato nuk duhet të riprodhohen apo të transmetohen të të tretët pa lejen e shefit të auditimit. Drejtuesi përkatës i secilit sektor është përgjegjës për implementimin korrekt dhe në kohë të çështjeve të raportuara nga auditimi. Nëse ka vonesa shefi i auditimit duhet të njoftohet menjëherë për natyrën dhe arësyet e vonesës. Aty ku progresi nuk është i kënaqshëm, shefi i auditimit mund të ftojë menaxhimin e njësisë përkatëse për të diskutuar problemet me drejtimin e lartë/bordin/komitetin e auditimit.Pas kësaj audituesit synojnë të bien dakord për rekomandimet me menaxhimin e organizatës, përfshir këtu edhe planveprimin si dhe përfundimet e raportit final brenda dy javëve pas dërgimit të raportit paraprak tek organizata. 

Menaxhimi i reagimeve (feedback) të marra nga pala e audituar.

Puna e auditimit është e rëndësishme për t’i shtuar vlerë organizatave që auditohen dhe nga ana tjetër, është po aq e rëndësishme që këto organizata të vlerësojnë punën e kryer nga. Si me çdo shërbim të mundësuar, përgjigjet e “klientit” janë një mënyrë e dobishme për përmirësimin e cilësisë së përgjithshme se çfarë është ofruar. Së bashku me raportin përfundimtar të auditimit, Drejtuesi i Njësisë së auditimit, shpërndan një anketë për të marrë reagime në lidhje me auditimin. Kjo anketë i jepet palës së audituar në nivel mbikëqyrësi, menaxheri, ose në nivele më të larta, përfshirë personat me të cilët ka pasur më shumë kontakte grupi i auditimit dhe së paku një personi nga çdo departament i audituar. Formularët e plotësuar të kësaj ankete i kthehen Njësia e auditimit, e cila përmbledh rezultatet dhe ia dorëzon Drejtuesit të Njësisë së auditimit. Përmbledhësja e këtyre reagimeve mund të përfshihet në përmbajtjen e raportit vjetor për Auditimin, ose t’i bashkëlidhet atij. 

3.Ndjekja e rekomandimeve

Faza finale e punës së kryer në terren është që të bihet dakord me organizatën përsa i përket raportit dhe plotësimit të planit të veprimit. Ky plan veprimi do të krijojë bazat e çdo pune për ndjekjen e proçedurave në të ardhmen. Raporti i Auditimit të Brendshëm mund të ketë një sërë rekomandimesh.Ky plan veprimi parashtron:

· Atë që do të bëhet në lidhje me rekomandimet;

· Kush do të jetë përgjegjës për zbatimin e rekomandimeve; dhe

· Kur do të përfundojë puna në lidhje me rekomandimet. 

Proçedurat e ndjekjes së rekomandimeve:

Standardet e auditimit, kërkojnë që drejtuesi i auditimit të hartojë proçesin e ndjekjes së rekomandimeve për të monitoruar dhe për t’u siguruar që veprimet e menaxhimit janë zbatuar me efektivitet, ose që drejtuesit e nivelit të lartë të menaxhimit e kanë pranuar riskun që vjen nga mosmarrja e veprimeve. Një rol i rëndësishëm i grupit të auditimit është që të sigurohet se organizata ka zbatuar rekomandimet e bëra më parë. Audituesit e Brendshëm vlerësojnë përshtatshmërinë, efektivitetin dhe afatet e veprimeve të ndërmarra nga menaxhimi për adresimin e çdo rekomandimi të auditimit. Kjo njihet si “ndjekja e proçedurave” dhe mund të bëhet ose si pjesë e punës së auditimit për vitin që vjen, kur një gjë e tillë është përfshirë në planin strategjik të Auditimit të Brendshëm, ose si një ushtrim i veçantë, nëse nuk është planifikuar ndonjë punë në atë sistem, nënsistem, apo fushë llogarie. Puna për ndjekjen e proçedurave është shumë e rëndësishme, nëse menaxhimi i organizatës nuk do të zbatojë rekomandimet e bëra në një mënyrë efektive, atëherë veprimtaria e organizatës nuk do të përmirësohet. 

Ndjekja e rekomandimeve të auditimit:

Pikënisja për fillimin e punës për ndjekjen e proçedurave është përfundimi i plan veprimit nga puna e mëparshme e Auditimit të Brendshëm. Rënia dakord për një plan veprimin është përkushtimi i menaxhimit për të zbatuar të gjitha rekomandimet që janë bërë nga Njësia e Auditimit të Brendshëm. Puna e ndjekjes së proçedurave siguron se menaxhimi i organizatës ka përfunduar punën për të cilën kanë rënë dakord gjatë miratimit të plan veprimit fillestar. Të gjitha rekomandimet e bëra në raportimin e Auditimit të Brendshëm janë të rëndësishme, por disa mund të jenë më të rëndësishme se të tjerat.Si rrjedhojë duhet të përcaktojnë një nivel rëndësie për secilin rekomandim dhe tre kriteret që duhet të përdoren janë si më poshtë:

I lartë – Kjo vlen për një parregullsi të rëndësishme të kontrollit dhe është një problem që duhet të adresohet menjëherë nga menaxhimi i lartë. 

I mesëm – Kjo vlen për një parregullsi të rëndësishme të kontrollit. Një gjë e tillë duhet të adresohet menjëherë, por në fakt, nuk është e rëndësishme që të adresohet nga menaxhimi i lartë i organizatës. 

I ulët – Kjo vlen kur janë identifikuar parregullsi të vogla (jo të rëndësishme) të kontrollit. Ndryshimet duhet të zbatohen me kalimin e kohës, por nuk janë primare që organizata t’i adresojë ato. Audituesit e Brendshëm i kushtojnë më shumë kohë rekomandimeve për parregullsitë e rëndësishme, se sa rekomandimeve të parregullsive të vogla.

Shtrirja e ndjekjes së rekomandimeve të auditimit varet nga:

· Risku i ndodhjes së ndonjë ngjarjeje të kundërt nëse nuk merren masa korrigjuese;

· Rëndësia e dobësive të zbuluara;

· Shkalla ndaj realizimit të objektivave të njësisë;

· Kostoja dhe përpjekjet që duhen për përmirësimin e proçesit të audituar;

· Objekti i veprimit korrigjues për të gjitha strukturat e njësisë;

· Afati kohor për zbatimin e ndryshimeve. 

Proçedurat e efektshme për ndjekjen e rekomandimeve përmbajnë: 

· Vlerësimin dhe verifikimin e përgjigjeve të menaxhimit;

· Sigurinë që autoriteti menaxherial përkatës është vënë në dijeni për përgjigjet e pakënaqshme apo pranimin e risqeve nga njësia. 

Është e rëndësishme të theksohet fakti se, është përgjegjësi e nivelit të lartë të menaxhimit të organizatës që të informojë nëse të gjitha rekomandimet janë zbatuar

Megjithatë, Drejtuesi i Njësisë së Auditimit, mund t’i dërgojë menaxhimit të organizatës një letër rikujtuese, ndoshta një javë përpara mbarimit të afatit përfundimtar të zbatimit të çdo rekomandimi. Disa rekomandime mund të jenë të lehta për t’u zbatuar nga një organizatë (për shembull, vulosja e faturave si të paguara) ndërsa për të tjera mund t’ju duhet më shumë kohë (për shembull, rindërtimi i një sistemi të veçantë per mbledhjen e taksave). Kur duhet më shumë kohë për zbatim, grupi i Auditimit të Brendshëm duhet të vlerësojë progresin e bërë nga organizata dhe jo vetëm të presë nëse çdo gjë është bërë sipas afatit të rënë dakord. 

Raportimi i ndjekjes së rekomandimeve tek organizata

Plani strategjik i Auditimit përcakton sistemet/fushat që do të shikohen gjatë pesë viteve të ardhshme. Disa sisteme, apo fusha llogarie mund të jenë pjesë e rëndësishme e veprimtarive të një organizate dhe si rrjedhojë mund të shikohen çdo vit. Në këto raste, Audituesit duhet të përfshijnë progresin në zbatimin e rekomandimeve të rëna dakord më parë në raportin e Auditimit për atë sistem, nënsistem apo fushë llogarie. Në rastet kur nuk bëhet një rishikim i plotë nga Auditimi në vitin në vazhdim, Audituesit duhet t’i mundësojnë një raport të shkurtër menaxhimit të organizatës, duke përcaktuar se çfarë progresi është bërë përsa i përket zbatimit të rekomandimeve të rëna dakord më parë.

Përgjegjësia e organizatës për të zbatuar rekomandimet e AB:

Një organizatë e mirëmenaxhuar vendos proçedura për t’u siguruar se çdo rekomandim, i bërë nga njësia e AB, zbatohet ashtu siç duhet. Njësia e Auditimit të Brendshëm i kërkon organizatës të caktojë një punonjës me përvojë që të mbajë shënim të gjitha rekomandimet e bëra nga Auditimi i Brendshëm dhe të monitorojë progresin që është bërë përsa i përket rekomandimeve të bëra nga auditimi. Kjo do të ndihmojë që të sigurohet se përmirësimi i kontrolleve të brendshme është përgjegjësi e menaxhimit të organizatës dhe jo një rol i Njësisë së Auditimit të Brendshëm. 

3.Sigurimi i cilësisë së punës gjatë zhvillimit të angazhimit të auditimit.
Rishikimi i punës së auditimit nga përgjegjesi i grupit të punës 
1.Çuarja deri ne fund

c. Shënoni zonat që nuk janë të mbuluara nga auditimi, por që kanë një natyre të rendësishme dhe që duhen cuar deri në fund.

d. Lista e dyshimeve që kanë dalë gjatë auditimit që duhen çuar deri në fund.

2. Paraqitja

· Të sigurohemi se kemi hartuar një hyrje të mirë që përshkruan angazhimin  e auditimit
· Të jetë i adresuar saktë dhe i nënshkruar;

· Të sigurohemi mbi përdorimin e duhur të titujve;

· Të sigurohemi se zbulimet  janë radhitur sipas rendësisë; 

· Të sigurohemi se janë përdorur referencat të sakta  ligjore dhe nënligjore që kanë lidhje me veprimtarinë e audituar; 

· Të sigurohemi se janë vënë numra tek paragrafët dhe faqet për një referencë më të lehtë për lexuesit; 

· Të sigurohemi për gabime gramatikore apo në të shtypur ; 

· Të shprehë opinionin e AB për të gjitha gjetjet dhe mbi gjendjen e menaxhimit financiar dhe kontrollit. 

· Të shoqërohet me material të detajuar si shtesë; 

· Rekomandimet të korrespondojnë me zbulimet e auditimit; 

3. Saktësia dhe plotësia

Të sigurohemi se janë përmendur të gjithë faktorët e rendësishëm që ndikojnë në sistemin e menaxhimit financiar dhe kontrollit.
Të sigurohemi se janë venë në pah të gjitha zonat e rendësishme jo të mbuluara nga angazhimi i auditimit janë.

4. Plotësimi i evidencës së auditimit

Vlerësimi se, çfarë është një evidencë auditimi e përshtatshme në mënyrë të mjaftueshme do influencohet nga faktorë të tillë si:

· Rëndësia e çështjes që ekzaminohet; 

· Eksperienca që përfitohet gjatë auditimeve të mëparshme; 

· Gjetjet nga puna e bërë gjatë auditimeve të tjera;

· Burimet dhe besueshmëria e informacionit; 

· Natyra e sistemit të kontrollit të brendshëm dhe e fushës së llogarisë, përfshirë mjedisin e përgjithshëm të kontrollit.

Në një kohë që besueshmëria e evidencës varet nga rrethana individuale, udhëzimet e mëposhtme ndihmojnë në vlerësimin e besueshmërisë:

· Evidentimi në formën e dokumenteve dhe prezantimeve te shkruara është më i besueshëm se sa prezantimet me gojë;

· Dokumentet origjinalë janë më të besueshëm se sa fotokopjet, faksi ose posta elektronike;

· Evidenca e auditimit që merret nga regjistrimet e palës së audituar është më e besueshme kur kontabiliteti dhe sistemet e kontrolleve të brendshme veprojnë në mënyrë efektive në atë organizatë;

· Evidenca e auditimit që merret nga regjistrimet e palës së audituar është më e besueshme kur kontabiliteti dhe sistemet e kontrolleve të brendshme veprojnë në mënyrë efektive në atë organizatë;

· Evidenca e marrë direkt nga audituesit është më e besueshme se ajo që merret  nga ose tek pala e audituar;

· Evidenca e auditimit e marrë nga burime të jashtme është më e besueshme se ajo e marrë nga regjistrimet e palës së audituar

Në mënyr figurative një gjë e tillë ilustrohet në diagramën e mëposhtme:

	Më e besueshme
	Një burim i jashtëm i pavarur
	Që e merrni në mënyrë direkte
	Dokumentet
	Dokumentet origjinalë

	(
	Burimi
	Kush e merr atë?
	Në çfarë forme?

	Më pak e besueshme
	Regjistrimet e organizatës
	Organizata 
	Ekzaminimet orale
	Kopjet


Audituesi duhet të dokumentojë proceset e auditimit në detaje të mjaftueshme, në mënyrë të tillë që të lejojë përsëritjen e procesit. Për shembull, kur testohen faturat, duhet të regjistrohen detajet ekzakte të regjistrimeve të ekzaminuara si: 

Numrin e faturës;

Dosjen në të cilën ruhet fatura; dhe 

Data e përpilimit të faturës së bashku me nënshkrimet.

Kur evidenca është marrë nga intervistat me stafin e organizatës, duhet të regjistrohen;

· kush është intervistuar;

· data e intervistës;

· pozicioni ose roli në palën e audituar;

· çfarë pyetjesh i janë bërë atyre; dhe 

· një reflektim të saktë të përgjigjeve të tyre.

Evidenca për të mbështetur gjetjet duhet të regjistrohet sa më shpejt të jetë e mundur. Dokumentet e punës nuk duhet:

a. thjesht të regjistrojnë çdo gjë që është bërë, por vetëm nëse ato janë të përshtatshme për gjetjet e konstatuara; ose

b. të përfshijnë shumë kopje të dokumenteve. Kur ekzistojnë versione të ndryshme të një dokumenti, ata duhet të ruhen nëse versionet e ndryshme kanë rëndësi për punën e audituesit dhe për konkluzionet e arritura. 

Nëse është e mundur të përsëriten procedurat pa marrë një kopje, mos e merrni atë, me përjashtim të rastit kur:             

· Dëshmon ndonjë problem, i cili kërkon ndjekje të mëtejshme;

· Dëshmon dobësi që të çon në mungesa ose dëme të vlerave materiale apo monetare;

· Dëshmon diçka që shtrembron të dhënat mbi raportimin;

· Dëshmon diçka që kërkon ndjekje të përhershme.

Dokumentet nuk duhet të mbahen nëse ata janë marrë nga burime të tjera, për shembull legjislacioni i përgjithshëmme me përjashtim të rasteve kur është e domosdoshme për të mbajtur dokumentacion, edhe nëse këto janë marrë nga burimet e tjera. Shembuj mund të përfshijnë punën e kryer nga stafi pa eksperiencë, ose kur ka probleme të profilit të lartë, ku mund të kërkohet një shqyrtim i më tejshëm ose ri-performim. 

5. Konkluzionet e duhura

Konkluzionet dhe rekomandimet duhet të përputhen me zbulimet e auditimit. Gjatë hartimit të raportint, audituesit duhet të komentojnë çfarë kanë gjetur si rezultat i punës së tyre? Dhe të nxjerrin konkluzionet e duhura për përmirësimet e punës së veprimtarisë audituese për të ardhmen. 

6. Perforcimi

Raporti permend zona te rendesishme qe kerkojne nje veprim perforcimi atëhere kur.

a. Natyra e veprimit te perforcimit eshte pershkruar ashtu si  duhet.

b. Veprimi i perforcimit eshte bere brenda kohes se percaktuar.

7. Zbatimi i standardeve profesionale. Sigurohuni që:

a. është treguar kujdes për të gjitha zonat materiale të auditimit;

b. risqet e gabimeve, shkeljet, shpenzimet e paligjshme apo të pasakta, veprimet e pa autorizuara, harxhimi dhe ineficenca janë marrë parasysh;

c. është vlerësuar efektiviteti i kontrollit të brendshëm;

d. testet e auditimit janë të përshtatëshme dhe të dobishme;

e. puna është planifikuar dhe monitoruar kundrejt planit;

f. janë marrë në konsideratë zbulimet e mëparshme të auditimit;

g. është përdorur një metodologji e përshtatshme auditimi;

h. aty ku ka audituar një asistent  ka një evidencë të rishikimit nga audituesi i një niveli më  të lartë; 

i. gjykimi profesional është përdorur për të nxjerrë evidencën e auditimit;

j. janë bërë rekomandime të cilat do të çojnë në përmirësim.

8.Veprimet ne zbatimin e rekomandimeve

Te shkruara ne nje menyre te drejte dhe profesionale. Rekomandime duhet të jenë konstruktive dhe me mundesi per te ndikuar ne menaxhim, per te permiresuar të gjitha zonat e adresuara nga raporti i auditimit. Personi pergjegjes ose kryetari i njesise se AB do te harmonizoje me titullarin e organizatës së audituar, procedurat per ndermarrjen e veprimeve ne zbatimin e rekomandimeve ose arsyen per mosberjen e tij; ne rastet kur rekomandimet nuk jane zbatuar, ai/ajo do te konsiderojne nevojen per marrjen e hapave shtese dhe hartimin e nje raporti te drejtperdrejte per titullarin e organizates. Ne këtë rast merret ne konsiderate roli i menaxhimit dhe planifikimi i i ndjekjes se rekomandimeve.

Tema Nr. 9: Auditimi i përputhshmërisë dhe auditimi financiar.

1. Auditimi i përputhshmërisë në sitemin e drejtimit, buxhetimit dhe prokurimeve në një organizatë (institucion) publike.

2. Auditimi financiar (auditimi i bilancit dhe i pasqyrave financiare)

Për të kuptuar rëndësinë e auditimit të përputhshmërisë në sistemin e rekrutimit dhe drejtimit të institucionit do t’i referohemi përkufizimit te Kontrollit te Brendshëm që i ka dhënë Zyra e Audituesit të Përgjithshëm (Government Accounting Office. Sh.B.A).

Kontrolli i brendshem është :

“ një proces, i ndikuar nga menaxhimi dhe personeli tjetër, i projektuar që të japë siguri të arsyeshme në lidhje me arritjen e objektivave”
Përkufizimi sipas GAO evidenton dukshëm rolin e menaxhimit dhe te njerëzve në procesin e kontrollit te brendshëm.

Përdorimi me efikasitet i forcave të punës, i kapitalit human është esencial në arritjen e rezultateve pozitive, 

Kapitali njerëzor në organizatë duhet konsideruar më tepër si Aset se sa Kosto
Menaxhimi i B.NJ. është pjesa më e rëndësishme e sistemit te kontrollit të brendshëm dhe duhet të jetë një nga drejtimet kryesore te veprimtarisë audituese të njësisë së auditimit të brendshem.

Duhet te ekzistojnë procedura për t’u siguruar që aftësitë e personelit të jenë në përputhje me përgjegjësitë e tyre te punës. 

 
Funksionimi i duhur i çdo sistemi varet nga kompetenca dhe integriteti i njerëzve që bëjnë pjesë në të. 


Ligji për “Statusin e Nëpunësit Civil” dhe Vendimet e Këshillit të Ministrave përfaqësojnë kuadrin rregullator për procedurat e pranimit në shërbimin civil, për mënyrën e fillimit dhe mbarimit të marrëdhënieve të punës, për zhvillimin e karrierës, për garantimin e të drejtave dhe përcaktimin e detyrimeve të nëpunësve civilë, me synim krijimin e një shërbimi civil të qëndrueshëm, profesional dhe efiçient. 

Me synim menaxhimin efektiv te burimeve njerëzore në organizate nga drejtimi: 

· Duhet të ndiqet politikë vlerësimi. Drejtimi duhet të sigurohet se aftësitë janë vlerësuar siç duhet .

· Duhet të ketë një sistem shpërblimi efektiv që punonjesit të kuptojnë lidhjen midis kryerjes së detyrës dhe suksesit të institucionit si dhe 

· Të motivojë punonjësin më të vlefshëm të planifikojë zëvendësuesin dhe të sigurojë vazhdimësinë e aftësive dhe zotësive 

Bazuar sa më sipër drejtimet kryesore të auditimit të menaxhimit të burimeve njerëzore janë:


1. Mbi zbatimin e ligjishmërisë të rekrutimit dhe largimit nga puna të punonjesve në entitet .

-Zbatimi i kërkesave të kuadrit rregullator për implementimin e shërbimit civil. Kriteret bazë të rekrutimit të personelit duhet të duhet të jenë kërkesat etike dhe profesionale. 

-Rekrutimi i personelit duhet të kryhet bazuar jo vetëm testimeve me shkrim por edhe intervistave dhe veçanërisht referencave në punet e mëparshme dhe rekomandimeve. 

Ne vartësi të kërkesave të vendit të punës të cilat duhet të jenë gjithashtu të shkruara dhe të publikuara, menaxhimi duhet të caktojë edhe kërkesa te veçanta etike për nivele te caktuara punësimi.


Procedurat për zgjedhjen e personelit duhet të jenë të tilla që të shmangin subjektivizmin dhe joshjet në konkurim. 

Menaxhimi duhet të sigurojë një proces të mbikqyrjes së implementimit të procedurave gjatë përzgjedhjes së personelit. 

Po kështu drejtim kryesor duhet të jetë edhe zbatimi i ligjishmërisë dhe procedurave të largimit nga puna të nepunesve civil apo dhe punonjësve të tjerë 

2. Mbi vlerësimin e zbatimit të procedurave të përcaktuara në lidhje me trajnimin e personelit të rekrutuar rishtazi por edhe atij ekzistues. 

Audituesi vlerëson nëse ka proces te organizuar trajnimi për të gjithë punonjësit . për këtë duhet te ketë një plan vjetor trajnimi, procedurat të caktuara (psh pyetësor, intervista etj ) për përcaktimin e nevojave për trajnim dhe 
Veçanërisht sa herë që ndryshojnë teknollogjitë ose sistemet, menaxhimi duhet të organizojë trajnime me të gjithë personelin.

Për këtë audituesit vlerësojnë të gjitha trajnimet e kryera nga personeli jashtë dhe brenda vendit dhe konkretisht: nëse personat e përzgjedhur për pjesmarrje në workshope apo konferenca përputhen me ushtrimin e detyrave funksionale apo caktimi i pjesmarrësve në keto aktivitete kryhet mbi baza preferenciale apo dhurimit te favoreve.

3. Mbi vlerësimin e zbatimit të kritereve për vlerësimin e personelit.

Kuadri rregullator ka përcaktuar te gjitha procedurat për vlerësimin periodik dhe atë vjetor të punonjësve.

Si proces është një proces
jo i lehtë pasi titullari i drejtëpërdrejtë që bën vlerësimin duhet të ketë aftësi dhe njohuri të mjaftueshme për objektivat dhe përshkrimin e vendit të punës. 

Vlerësimi në vetvete duhet të jetë proces monitorimi dhe qëllimi kryesor është korigjimi dhe rritja e performancës. 

Audituesi duhet të kryejë auditimin e procedurave të zbatuara për këtë qëllim dhe duhet të verifikojë nëse vlerësimi është kryer i detajuar në të gjitha drejtimet sipas formularëve të miratuar për këtë qëllim. Audituesi duhet të japë opinionin e tij nëse ky vlerësim është bërë formal apo bazuar në një vlerësim dhe evidentim të mangësive në mënyrë të vazhdueshme duke filluar që nga 1 Janari deri në 31 Dhjetor të vitit korent. Vlerësimi duhet të evidentojë si anët e mira ashtu edhe mangësitë përkatëse duke dhënë rekomandime për përmirësimin e punës.

Disa nga drejtimet kryesore ku duhet të përqendrohet një vlerësim mund të jenë:
1. Aftësitë drejtuese të cilat përfshijne aftësitë për të ndikuar tek vartësit që nën drejtimin e tij të ndikojë në arritjen e objektivave.


2. Gjykimin e shëndoshë që perfaqson aftësinë për të analizuar të dhënat dhe për të marrë vendimin më të mirë.


3. Aftësia për te punuar në grup është mënyra se si personeli i caktuar kontribuon dhe ndihmon të tjerët në arritjen e objektivave.


4. Administrimi i burimeve nënkupton aftësinë për të përdorur me efektivitet dhe eficensë burimet në dispozicion në procesin e arritjes së objektivave.


5. Vetënxitja me anë të së cilës personeli përdor në mënyrën më të mirë aftësitë e tij nëpërmjet pjesëmrrjes së plotë në veprimet duke treguar përkushtimin maksimal në plotësimin e objektivave.


6. Shpirti krijues, presupozon aftësinë e personelit për të krijuar ide të reja që sjellin zgjidhje të problemeve dhe arritje të objektivave.


7. Veteorganizimi presupozon planifikimin e kohës dhe caktimin e rendeve e prioriteve në kryerjen e detyrave.


8. Aftësitë komunikuese me shkrim vlerësojnë mënyrën se si personeli përcjell informacionin e shkruar tek zyrtari më i lartë dhe aftësia e tij për ta interpretuar atë ose informacionin e paraqitur në një material tjetër.


9. Komunikimi me gojë është aftësia për të përcjellë verbalisht një informacion të saktë dhe në mënyren e duhur tek të tjerët si dhe aftësia për të kuptuar dhe interpretuar në mënyrë që të tjerët të kuptojnë mendimin

10. Cilësia e shërbimit është ndërgjegjësimi vetiak dhe i kolegëve si dhe ndërmarrja e veprimeve efektive për të plotësuar nevojat e publikut dhe klientëve

11. Ekspertiza teknike e cila përfaqëson aftësinë për të përdorur dhe përvetësuar njohurite teknike dhe aftësite që nevojiten për te qene efikas në pune.

Vlerësimi duhet të komunikohet përherë personelit që vlerësohet por ai përgjithësisht duhet të jetë konfidencial dhe të mos publikohet. 

Audituesi duhet të vlerësojë si janë kryer procedurat e promovimit apo shpërblimit të personelit mbi bazen e vlerësimit.

Një nga pikat më delikate dhe elementi kyç në menaxhimin e burimit njerëzor është dhe promovimi dhe shpërblimi që i bëhet punonjësve referuar rezultateve në punë. 

Mbi bazën e vlerësimit bëhet shpërblimi dhe promovimi i personelit prandaj ai duhet të jetë real e i arsyetuar.

 një vlerësim i pasaktë, jo real, ka efektin e kundërt në promovimin e personelit dhe sjell mosmotivimin në punë të punonjësve si dhe uljen e nivelit të performancës. 


Duhet të kryhet një politikë vlerësimi, nxitje në kryerjen e detyrave i shoqëruar me sistem shperblimi efektiv për t’i bërë punonjësit të kuptojnë funksionalitetin e kryerjes së detyrës, vlerësimit suksesit dhe shperblimit. 

Vlerësimit i drejtimit


Vlerësimi i drejtimit është pjesë e rëndësishme e sistemit te kontrollit te brendshëm.

Çdo drejtues është me përkufizim “një kontrollor”. Drejtimi i një organizate kontrollon veprimtarinë e saj dhe që kjo organizatë të jetë e suksesshme, kontrolli duhet të jetë efektiv. 

Drejtimi duhet të ketë besimin se sistemet, për të cilat ai është përgjegjës, funksionojnë në rregull, në mënyrë që të arrijë qëllimet dhe objektivat e organizatës me një kosto efektive. 

Për të patur këtë besim drejtimi vendos në funksionim kontrollet mbi sistemet.

Gjatë procesit të vlerësimit të drejtimit, audituesi duhet të vlerësojë që sistemi i kontrolleve financiare dhe i kontrolleve të tjera është ngritur në mënyrë të tillë që ofron garanci të mjaftueshme për:

· operacione efektive dhe eficente;

· kontrolle të brendshme financiare;

· pajtueshmëri me ligjet dhe rregullat.

Gjatë vlerësimit të drejtimit, auditiuesit duhet të përqendrohen në këto drejtime kryesore:

· A ka qenë objekt i punës së subjektit shqyrtimi efekteve të vendimeve të qeverisë.

· A janë hartuar programe për realizimin e objektivave dhe nëse këto programe takohen me objektivat (realizimi programeve).

· Nëse jane audituar perveç fondeve buxhetore edhe ndihmat financiare të organizatave ekonomike, fondacioneve të ndryshme etj.

· A janë testuar sistemet e kontrollit brendshëm të entit dhe nëse është bërë vlerësimi i sistemit të testuar.

· A jepet siguri e arsyeshme për funksionin e auditimit të brendshëm të një cilësie të larte për menaxhimin e lartë te entit.

· Nëse organizimi i ndihmon audituesit e jashtëm të organeve të larta shtetërore të njohin dhe analizojnë sistemet dhe funksionet e entit.

· Të sigurohet pajtueshmëria e transaksioneve financiare dhe e veprimtarive të tjera të drejtimit me procedurat, politikat, rregullat dhe legjislacionin.

· A sigurohet dobishmëria e strukturave të një enti si drejtorive, sektorëve etj. 

· Nëse janë vënë në zbatim procedurat dhe mjetet për ruajtjen e aseteve dhe shfrytëzimin e burimeve.

· Drejtuesit dhe nëpunësit a kanë pavarësi, vlerë etike dhe kompetencë.

· Natyra e filozofisë së drejtimit dhe stili i operimit a është i përshtatshëm për arritjen e objektivave.

· A ekziston caktimi i drejtë i autoritetit dhe i përgjegjësisë.

· Nëse ekziston organizimi i drejtë i burimeve në dispozicion.

· A ka vëmendje të plotë dhe drejtim efektiv nga drejtuesit.

· Vlerat etike dhe profesionale të punonjesve a përputhen me objektivat. 
Tema  9.2 MBI AUDITIMIN E PËRPUTHSHMËRISË NË SISTEMIN E BUXHETIT DHE TË THESARIT. 

Hyrje: 

Në ciklin e menaxhimit të shpenzimeve publike Auditimi është një nga stadet përmbyllëse dhe të rëndësishme të këtij cikli.

 Auditimi i brendshem, i konsideruar si një shërbim në funksion te titullarëve (apo nëpunësve autorizues) të njësive të qeverisjes së përgjithshme siguron në mënyre të arsyeshme që burimet publike në dispozicion te entitetit: 


a) Janë shpenzuar dokumentuar dhe raportuar në bazë të një informacioni te besueshëm

b) Kanë kontribuar maksimalisht në arritjen e qëllimeve dhe objektivave të politikës


c) janë përdorur në mënyre eficente, ekonomike dhe efektive

d) nuk janë vjedhur keqpërdorur dhe shpërdoruar.


Në kuadrin e implementimit dhe zbatimit te reformës për sistemin e planifikimit të integruar te menaxhimit te shpenzimeve publike roli i strukturave te auditimit te brendshem dhe te jashtem është mjaft i rëndësishem. 

Në këtë aspekt auditimi i veprimtarisë së entiteve në proceset e hartimit dhe zbatimit të buxhetit ka për qëllim nxitjen e të gjitha strukturave të përfshira në ketë proces për zbatimin e kuadrit rregullator ligjor në këtë fushë.

Kuadri rregullator ligjor që duhet të mbështëtet audituesi gjatë ushtrimit të veprimtarisë audituese për auditimin e fondeve buxhetore në institucionet buxhetore : 

· Ligji organik i buxhetit nr 9936, date 26.6.2008 “Për menaxhimin e sistemit buxhetor në Republiken e Shqipërisë”.
· Ligji vjetor buxhetit 
· Udhëzimet e të hartimit dhe zbatimit të buxhetit te Ministrisë së Financave (MOF) 

· Projektbuxhetet afatmesme 
· Udhëzime të përbashkëta të MOF dhe ministrive të linjës (p.sh.: në rastin e subvencioneve shtetërore).

Auditimi i buxhetit kryhet në drejtim të zbatimit të kritereve dhe procedurave të 

A. Hartimit. 

B. Zbatimit 

C. Raportimit të tij. 
A. Auditimi i procedurave të hartimit të buxhetit.

Auditimi përqendrohet në aspekte te tilla si : 

-Si janë zbatuar afatet dhe kriteret e përcaktuara në udhëzimin e përgatitjes së buxhetit me synim hartimin e Projekt Buxhetit Afatmesëm të njësisë së qeverisjes.

-Në rastin e auditimit të Ministrive kryhet auditimi i rregullueshmërisë së dokumentit që ka të bëjë me Planin e Integruar të Ministrisë përkatëse si dhe 

-Rregullshmëria e dokumenteve përkatëse të gjeneruara nga ky proces si planet e shpenzimeve dhe te investimeve të programeve. (PSh IP ) që bën vlerësimin e kostos se rezultateve te arritura te programeve duke identifikuar si do te alokohen burimet për vepimtaritë dhe zërat e shpenzimeve brenda programit. një drejtim i rëndësishem është auditimi i planifikimit të investimeve publike (të brendshme apo të huaja) . 

-Në drejtim të planifikimit të investimeve audituesi duhet të kryejë testime me qëllim që të sigurohet që projektet e investimeve publike që zbatohen me fondet buxhetore a jane në përputhje me strategjinë sektoriale dhe të jenë të përfshira në kërkesën për shpenzime në kuader te PBA-se.

-Gjithashtu auditohet nëse janë respektuar limitet e tavanet e përcaktuara nga Ministria e Financave apo institucioni qendror nga i cili varen gjate paraqitjes së projekt buxheteve .
-Shtesat mbi limitet si jane relatuar dhe si jane argumentuar bazuar në politikat e reja.
-Auditohet rregullshmeria e paraqitjes se buxhetit sipas formateve anekseve te miratuara nga MOF.
-Si janë zbatuar procedurat për hartimin e projektbuxhetit vjetor.
-Përputhja e programeve të planifikuara me prioritetet. Impaktet e pogrameve e të tjera.
B. Auditimi i zbatimit te buxhetit.

Auditimi përqendrohet në këto drejtime:

-Zbatimi i procedurave te detajimit te fondeve dhe miratimi i tyre nga Ministria e Financave. 
2. për institucionet e varësisë në rastin e Ministrive të linjës dhe të ndarë sipas periudhave si dhe detajimi mujor për efekt të ndjekjes së buxhetit në funksion të menaxhimit të likujditeteve. 
-Auditohet saktesia e strukturave në të cilat bëhet detajimi.

-Detajimi i investimeve kryhet në nivel objekti dhe nuk duhet të kalojë shumën e përcaktuar në nivel programi. Ky detajim dërgohet për Miratim në Ministrinë e Financave. 

-Auditohet ligjishmëria e kryerjes së shpenzimeve buxhetore sipas klasifikimit ekonomik shpenzime personeli, operative investime transferta te ndryshme etj. 

-Në detajimin e fondeve të investimeve duhet të auditohet në keto aspekte: 

1. Nëse jane përfshirë në listën e projekteve objektet e investimeve të paraqitura në kuvend gjate shqyrtimit te projektbuxhetit (Në rastin e auditimit te Ministrive dhe institucioneve qendrore)

2. Investimet në proces të financuara por të pa perfunduara nga viti i kaluar

3. Bashke financuimet e buxhetit te shtetit në projektet me financime të huaja

3. A janë detajuar investimet sipas projekteve sektoriale në PBA-në e atij viti. 

- A është respektuar kriteri sipas të cilit ndalohet përdorimi i formes se ngurtesimit në llogari te klientit për të gjitha kontratat (ndërtimet apo shërbimet) 

- Po kështu a është respektuar kriteri i dhenjes së fondeve paradhënje deri në 10 % të vlerës por jo më shumë se kufiri i garancisë së kontratës.

-Auditohet gjithashtu rregullshmëria e detajimit të investimeve me financim të huaj në përputhje me treguesit e miratuar me ligj.
Në auditimin e rregullshmërise së kryerjes së transferimeve të fondeve. Auditohen:

- Zbatimi i kritereve të vendosura nga MOF. 

- Argumentimi i transferimeve nga institucionet vartese.

- Tek investimet auditohen argumentimet për transferimin nga një objekt në tjetrin.

- Pse kryhet transferimi? Mund të jetë planifikim me rezerva.


-
Transferimet e fondeve nga një program në tjetrin brenda së njëjtës Ministri/Institucion apo midis programeve te Ministrive /institucioneve të ndryshme bëhen me miratim të KM-ve deri në 10 % të totalit të shpenzimeve të tabelave të ligjit .

- Transferimet midis Titujve Kapitujve dhe Artikujve a janë miratuar sipas kritereve te përcaktuara në udhëzim. 
- Si janë plotësuar fishe projektet e investimeve.
-A përputhet detajimi i investimeve në nivel projekti me prioritetet dhe strategjitë sektoriale?
- A ka projektzbatimi për çdo objekt të investuar?
- A është detajuar ai për vlerën e plotë te objektit apo për vlerë pjesore. Zbatimi i kritereve te Ministrise se Financave në ketë drejtim. 
- A ka objekte te planifikuara në mënyre te tille që alokimi i fondeve kryhet në disa vite buxhetore nderkohe që mund te perfaqesojë një objekt që kryhet brenda vitit buxhetor.
- Kryerja e investimeve në vlera të preventivuara që i kapërcejnë nevojat eventuale që mund të ketë komuniteti për ato objekte si shkolla spitale ambulanca etj. 
- A janë shqyrtuar dhe verifikuar kërkesat për akordim fondesh si janë përzgjdhur projektet?
- Verifikimi i dokumentacionit teknik shoqërues të investimit (projekteve, preventivave, skicave, studimeve të tokës etj.).
- Krahasimi i investimeve për financim me leverdishmërinë dhe nevojat reale të subjektit, vlerësimi në krahasim me objektet e tjera konkurruese.
- Verifikimi i plotësise se dokumentacionit fillestar te akordimit te objektit te investimit (plan studimi, skica, ide, leje sheshi, leje ndërtimi, dokumentacion shpronësimi, prishje objektesh, leje shfrytezimi etj.).  

Për auditimin e pagesës së vendimeve gjyqësore

 Auditohet zbatimi i kriterit:

1. Miratimi i ekzekutimit të vendimit gjyqesor (likujdimi) nga Titullari Ministrisë/ institucionit nga varet .

2. Institucionet duhet analizojnë vendimet që sjellin dëm efektiv për buxhetin e shtetit dhe kërkojnë nxjerrjen e përgjegjësisë.

C. Auditimi i raportimit të buxhetit.

Auditimi përqendrohet në aspektet e mëposhtme : 

- Zbatimi i kritereve dhe procedurave për mbylljen e buxhetit te vitit te kaluar. 

- Saktësia dhe zbatimi i afateve kohore te kryerjes se rakordimeve te planit me ndryshime dhe atij perfundimtar.

- Kryerja e rakordimeve për situacionet faktike te te ardhurave dhe shpenzimeve me Degen e thesarit në rreth, midis institucioneve vartese dhe ministrive te linjes dhe kjo e fundit me MOF.

- Zbatimi i kritereve ligjore për hartimin e raporteve për realizimin e treguesve te monitorimit te Ministrive përkatese dhe analizave buxhetore faktoriale nga institucionet e vartesise. 

9.3 AUDITIMI I PËRPUTHSHMËRISË NË SISTEMIN E PROKURIMEVE 


HYRJE: Auditimi i sistemit të prokurimeve në një entitet sektorit publik është një nga fushat më të rëndësishme nga pikapamja e materialiteit por edhe e konsideruar si një fushe me risk. 

Kuadri rregullator ligjor.

1. Ligji 9643 date 20.11.2006 i ndryshuar me ligjin 9800 date 10.09.2007

2. Rregullat për Prokurimin Publik (Vendime të Këshillit të Ministrave), udhëzimet e Agjensisë së prokurimit publik. 

4. (Dokumentat Standarte)

   5. Manual përdorimi për Audituesin e Autoritetit Kontraktor i cili përcakton hapat që duhet të ndjekë audituesi gjatë auditimit të zbatimit të procedurave të prokurimit kur ky kryhet në formën elektronike.

 Auditimi ushtrohet në këto drejtime:

· Argumentimi dhe përllogaritja e fondit limit sipas nevojave konkrete për punë, mallra dhe shërbime.

· Paraqitja në Agjensinë e Prokurimit Publik e statistikave për planifikimin dhe realizimin e prokurimeve.

· Analizimi dhe vlerësimi i zbatimit të proçedurave të prokurimit nga momenti i nxjerrjes së urdhërit të prokurimit deri në lidhjen e kontratës.

· Kontrolli i lidhjes dhe zbatimit të kontratës deri në marrjen në dorëzim të mallrave, shërbimeve e ndërtimeve.

Gjatë procesit të auditimit të blerjeve audituesi duhet të dokumentojë funksionimin e këtij sistemi edhe duke përdorur diagramën e cila ndihmon audituesit për dokumentimin dhe regjistrimin e secilës fazë që ndodh gjate procesit të prokurimeve . 
Më poshtë paraqitet një shembull i një diagrami blerjesh.


Prokurimi 




Shënimet Mbështetëse

	
	Formulari që kërkon blerjen e një diçkaje (për shembull një kompjuter të ri).
	
	Plotësohet formulari fillestar i kërkesës për blerje. Kjo firmoset nga nëpunësi që ndjek zbatimin e buxhetit, i cili konfirmon se lekët janë gjendje. 

	
	(
	
	

	
	Merren tre oferta. 
	
	Rregulloret përputhen me tre ofertat që vijnë nga lista e furnizuesve të përzgjedhur. 

	
	(
	
	

	
	Rishikimi i tre ofertave dhe selektimi i asaj me çmim më të ulët. 
	
	Ofertat hapen së bashku, në prani të tre personave dhe përzgjidhet oferta me çmim më të ulët. Në formular regjistrohen detajet e të gjitha prokurimeve dhe firmoset nga të pranishmit. 

	
	(
	
	

	
	Plotësimi i kërkesës zyrtare për livrimin e porosisë. 
	
	Plotësohet kërkesa zyrtare dhe më pas ajo firmoset nga nëpunësi që ndjek zbatimin e buxhetit. 


Hapat për auditimin e procedurave të prokurimit në mënyre elektronike: 

I. për fillimin e procedurave te auditimit në formë elektronike drejtuesi i njësisë së auditimit duhet të përcaktojë audituesit të cilët autorizohen të kryejnë auditimin e prokurimeve.

II. për të pasur akses audituesi duhet të jetë i loguar në sistem me emrin e tij të përdoruesit për të cilën me shkresë te veçantë duhet t’i drejtohen administratorit te autoritetit kontraktor për të marre fjalëkalimin me synim që të hyjë në vendin e punës Investigim e me pas aksesohet për kryerjen e auditimit. Marrja e fjalëkalimit kryhet me shkresë në të cilën theksohet logimi në sistem i audituesit bazuar në programin e auditimit si dhe periudha gjatë të cilit ai të ketë akses logimi në sistemin e njësisë që auditohet.

Audituesi ka akses për të audituar zbatimin e ligjishmërisë në këto drejtime:

	Dosja e tenderit: Audituesi merr të dhënat në lidhje me informacionin e plotësuar nga zyrtari i autorizuar i njësisë së prokurimit si tipi i kontrates, procedurës, përshkrimi i shkurter etj.

	Zyrtarët e prokurimit: Të dhënat për anëtarët e njësisë të prokurimit dhe të komisionit të hapjes dhe vlerësimit të ofertave, si dhe numrin minimal për hapjen e procedurës

	Kriteret e pjesëmarrjes: të dhëna në lidhje me kriteret e vendosura nga njësia e prokurimit: Kriteret e përgjithshme të kualifikimit, kapacitetet ekonomike financiare etj

	Kriteret e vlerësimit: Audituesi njihet me kriterin e vlerësimit të procedurës të zgjedhur në sistem nga zyrtari i autorizuar i njësisë së prokurimit.

	Dokumentet e tenderit: audituesi gjen të gjitha dokumentat e bashkëlidhur bashkë me modifikimet nqs janë bërë për procedurën e prokurimit.

	Informacioni administrative: gjenden të dhënat për datat e publikimit të tenderit në buletinin e Agjencisë së Prokurimit Publik dhe datat e zhvillimit tëprocedures. 

	Njoftimi i kontrates: formularin i shkurtuar të kontratës bashkëlidhur si dhe datën e publikimit 

	Njoftimi i operatorëve ekonomikë në rastin e procedurave “Kërkesë për Propozim” do shfaqet edhe faza e “Njoftimit të Operatorëve Ekonomik”, në të cilën po të klikoni dy herë do shfaqen emrat e operatorëve të njoftuar për shpalljen e publikuar.

	Dorëzimi i ofertave shfaqen emrat e operatorëve ekonomike pjesëmarres në ketë procedure si dhe përkrah tyre do jetë informacioni për krijimin, dorëzimin dhe numrin e ofertës. për çdo ofertë të operatorëve ekonomike gjenden të gjitha dokumentat e ofruara nga operatori ekonomik. Përkrah çdo dokumenti te bashkelidhur jepen të dhenat për datën sëi dhe i jepet mundësia audituesit të hapë dokumentat por edhe t’i ruajë në kompjuterin e tij për shqyrtim të hollësishme.

	Vlerësimi i ofertave: Audituesi gjen të dhëna për emrat e anëtarëve të komisionit të hapjes dhe vlerësimi të procedurës dhe përkrah tyre tregohet data dhe ora e hapjes së procedurës në sistem nga secili anëtar. Po kështu për secilin operator ekonomik pjesëmarrës në procedurë dhe përkrah tyre është e shënuar numri i ofertës së tyre.

Audituesi përzgjedh operatorin ekonomik për të cilin do bëhet investigimi dhe tek butoni Dokumente Faktesh gjen të dhëna për vlerësimin e kritereve të pjesëmarrjes, bërë nga secili anëtar i KVO - së për këtë operator ekonomik. 

	Njoftim Fituesi” audituesi gjen të dhëna do iu gjenerohet nga sistemi raporti i kualifikimit në të cilin shfaqen të gjithë operatoret pjesëmarrës në procedurë bashkë me oferten e tyre si dhe subjekti fitues 

Vlerësimi perfundimtar .




Auditohet i gjithë zhvillimi dhe dokumentimi i procesit dhe konkretisht:

· Urdhri i prokurimit- përmban objektin e prokurimit, fondin, llojin e procedurës. 

· Procesverbali i mbajtur para fillimit shqyrtimit dhe vlerësimit të ofertave

· Procesverbali i zhvillimit të tenderit 

· Raporti përmbledhës përfundimtar i zbatimit të procedurës
· Njoftimi i fituesit.

· Praktikat e ankimimit nëse ka për specifikimet teknike, vlerësimin e ofertave deri në shpalljen e fituesit, si janë shqyrtuar këto ankesa, bazueshmëria ligjore e shqyrtimit etj.

Auditohet rregullshmëria e dhe zbatimi i kritereve në dokumentacionin e prokurimit dhe konkretisht:

1. Formulari i Njoftimit te Kontratës 

2. Formulari i ftesës për ofertë (Të kufizuar ose me Negocim)

3. Udhëzimet për kandidatët

4. Formulari i ofertës, Sigurimi i ofertës

5. Kriteret e përgjithshme të kualifikimit

6. Formulari i sigurimit të ofertës

7. Formulari i sigurimit të kontratës

8. Formulari i skualifikimit të ofertuesve

9. Formulari i botimit të njoftimit të fituesit 

10. Formulari i ankesës

11.  Kushtet e përgjithshme dhe të veçanta të kontratës

12.  Formularë për informacione specifike në vartësi të natyrës së prokurimit 

-Ngritja e njësisë së prokurimit në strukturen e entitetit. 

-Përgatitja e dokumentacionit të prokurimit (kërkesat kualifikuese specifike etj)

-Auditohen nëse janë respektuar kërkesat ligjore për argumentimin e fondit limit.

Sipas llojit të prokurimit auditohen kërkesat e veçanta si:

Për mallrat: Specifikimet teknike, grafiku i livrimit, kriteret e vlerësimit.

Për punët: Projektet e zbatimit dhe specifikimet teknike, vëllimet e punës dhe radha e punimeve, afati i perfundimit te punimeve, kriteret e vlerësimit.

Për projektimet: Detyra e projektimit dhe specifikimet teknike, afatet dhe kriteret e vlerësimit.

Specifikimet teknike a pasqyrojne në mënyre të veçantë llojin e mallit apo të shërbimit që kërkohet të prokurohet dhe krahasimi këtyre me ofertat e paraqitura.

- Respektimi i kërkesave të veçanta për forma të ndryshme të përdorura për prokurim (Verifikohet zbatimi i dispozitave ligjore dhe nënligjore dhe sidomos zbatimin e ndryshimeve në këto dispozita pasi një herë në dy vjet qeveria ndryshon kufijtë monetarë)

4- Zhvillimi i procedurës së prokurimit lloji i procedurës që do të zbatohet. Ligji ka përcaktuar këto procedura prokurimi.

1)  procedurë e hapur. Auditohen hapat në ketë lloj prokurimi që janë:

· Procedura e preferuar për prokurimet

· AK boton njoftimin mbi objektin dhe përshkrim të rregullave proceduriale

· Ofertuesit dorëzojnë ofertën ekonomike, teknike dhe provën për përmbushje të kritereve përzgjedhëse të përcaktuara në ftesën për ofertë

· Më pas vazhdohen procedurat e përzgjedhjes së ofertave dhe shpalljen e fituesit 

2)  procedurë e kufizuar

· Malli, shërbimi apo puna ka karakter te veçantë, dhe të ndërlikuar dhe operatorët ekonomike kanë kapacitetin e duhur teknik profesional dhe ekonomik. Auditohet argumentimi i karakterit të veçantë natyrës së punës së kryer.

· Është ekonomikisht e leverdisshme për AK që në fillim te shqyrtojë kapacitetin teknik ekonomik dhe më pas fton ata që kanë kualifikimet minimale specifike. Në dy faza:

1. Përzgjedhja e kandidatëve të kualifikuar

2. Paraqitja e ofertave nga kandidatet e përzgjedhur

· Në thelb është paraseleksionim

3) Në rastin e procedurave me negocim me ose pa shpallje paraprake të njoftimit auditohet nëse janë respektuar kriteret dhe në rastet kur është përdorur kjo formë prokurimi argumentimi përkatës. Me shpallje paraprake të njoftimit:

·  Kur nga procedura e prokurimit të hapur apo të kufizuar (dy të njëpasnjëshme) ofertat janë të pavlefshme ose nuk përmbushin kërkesat 

· Përdoret për kontratat e sherbimit, si sherbime intelektuale, punë kërkimore, eksperimentimi etj raste. në këtë rast AK negocion për të përzgjedhur ofertën më të mirë.

· Pa shpallje paraprake të njoftimit

· Përdoret në rrethana të veçanta si:

· Kur nga dy procedura te njëpasnjëshme të hapura apo të kufizuara nuk dorëzohet asnjë ofertë

· Për nevoja urgjente apo fatkeqësi natyrore,

· pra shkaqe jashtëkontrollit të AK.

· Për të drejtat e autorit dhe ekskluzive kontrata mund të lidhet vetëm me një operator ekonomik

· Kontratat e ndërtimeve 20 % shtesa e kontratës fillestare e të tjera raste të parashikuara nga ligji

Për rastet kur ofertat janë të pavlefshme ose nuk përmbushin kërkesat apo nuk dorëzohet asnjë ofertë atëherë audituesi duhet të kontrollojë dosjet përkatëse të prokurimit dhe të identifikojë shkakun dhe arsyen përse janë të pavlefshme etj dhe të përcaktojë nëse kjo vjen për shkak të autoritetit kontraktor. 

Në prokurimet me formën kërkesë për propozime auditimi kryhet në këto drejtime: 

· A janë përcaktuar kufijtë monetare (Vlera është nën kufirin e ulët monetar por mbi 400 mijë leke)

· AK kërkon propozime (minimumi 5)

· Kriter vlerësimi çmimi dhe cilesia) 

· Pranohen dhe oferta të panjoftuara nga AK

· Nuk duhet të përdoret për të shmangur procedurat konkuruese të prokurimit 


Auditohet zbatimi i procedurave në zhvillimin e prokurimit.

- Deklarata nga anëtarët e komisionit të vlerësimit të ofertave lidhur me konfliktin e interesave 

- Paraqitja e numrit te mjaftueshëm të ofertave 

- Shqyrtimi i dokumentave të kualifikimit të paraqitura nga kandidatet (krahasimi i specifikimeve teknike)

- Vlerësimi i ofertave nga komisioni (dokumentacioni).

- Vendimi i komisionit për propozimin e fituesit dhe klasifikimi i shkallëzuar i ofertave. 

- Proces-verbali i komisionit dhe nënshkrimi i tij 

- Njoftimi i titullarit mbi zhvillimin e procedurës së tenderit dhe klasifikimi i pjesmarrësve 

- Respektimi i autoritetit për shqyrtimin paraprak te raportit permbledhës dhe shpalljen e fituesit.

- Miratimi i shpalljes së fituesit sipas kërkesave dhe afateve te përcaktuara ligjore.

- Respektimi i afateve të ankesave dhe lidhja e kontratës.

- Verifikimi i depozitimit të përqindjes së sigurimit 

- Lidhja e kontratës, detyrimet e palëve, afatet, penalitetet dhe parashikimi i kushteve te përgjithshme e veçanta.

- Zbatimi i kërkesave ligjore për lidhjen e kontratave shtesë, justifikimi i nevojës së shtesës respektimi i vleftës dhe afatit për lidhjen e saj 

- Zbatimi i kontratës është një nga drejtimet kryesore të auditimit. Auditohet nëse kontrata është lidhur sipas dokumenteve standarde tip. Auditohet në veçanti zbatimi i neneve përkatese në rastin e:

- aplikimit te sanksioneve, 

- vlera e kontratës a përputhet me vlerën fituese, 

- afati i levrimit të mallit apo kryerjes së punëve etj. 

Më pas kryhet verifikimi fizik i përmbushjes së detyrimit kontraktual për ndërtimin kryhet inspektim fizik i objektit të ndërtuar duke kontrolluar situacionimin zë për zë të punimeve me ato të kryera në vepër referuar projektit te zbatimit.

Bazuar në dosjen teknike të zbatimit të kontratës auditohet puna e kryer nga kolaudatori aktit të kolaudimit dhe konfirmimet e supervizorëve kundrejt kuadrit rregullator të fushës. 

Në fund auditohen edhe likujdimi i vlerave nëse është në përputhje me kushtet e kontraktuara. 

- AUDITIMI I BLERJEVE ME VLERË TË VOGEL


Drejtimet e auditimit: 

1. Si janë përcaktuar kufijtë monetarë për këtë procedurë që duhet të llogariten për grup mallrash apo shërbimesh të ngjashme, të cilat zakonisht prokurohen njëherësh dhe që, në asnjë rast, nuk duhet të ndahen për përdorimin e kësaj procedure.
2. Si janë planifikuar në fillim të vitit natyra, sasitë dhe llojet e kontratave, që do të prokurohen me këtë mnyrë.
3. A është ngritur nga titullari i autoritetit kontraktor ose personi i autorizuar një komision i veçantë, i përbërë prej 3 anëtarësh, nga të cilët njëri është kryetar.

5. Auditimi i blerjeve me vlerë te vogel në rastet e emergjencave apo te paparashikueshme. Auditohet plotësimi i kritereve të mëposhtme të përcaktuar në VKM dhe konkretisht:.

Kjo procedurë, mund të përfshijë të gjitha shërbimet me vlerë të ulët dhe të paparashikueshme, si për shembull: riparime të tilla, si ndryshimi i bravës, riparimi i pajisjeve të ndryshme, i fotokopjeve, kompjuterave, dhe riparimi i defekteve të vogla të automjeteve gjatë udhëtimit, si dhe shërbime të tjera të së njëjtës natyrë . Në të tilla raste emergjence dhe ku prania e komisionit është e pamundur, shërbimet mund të kryhen edhe nga persona, që nuk janë anëtarë të komisionit. 

Gjatë procesit të auditimit kontrollohen me kujdes formularët e miratuar standard në përputhje me kuadrin rregullator. 

Tema 9/b: Auditimi i Financiar
Çështjet e temës:

1. Auditimi i sistemit të kontabilitetit 

2. Auditimi i aktivit dhe pasivit te bilancit

3. Auditimi i pasqyrave financiare.

1.Auditimi i sistemit të kontabilitetit 

Politikat në lidhje me funksionin e kontabilitetit publik synojnë në përmirësimin e shpenzimeve publike të menaxhimit të pasurive dhe në rritjen e transparences fiskale. Kjo arrihet nëpërmjet kontrollit paraprak (ex ante) të procedurave të kontabilitetit publik dhe procedurave raportuese. Politikat kryesore bazohen në zbatimin e Standarteve të Kontabilitetit dhe Formateve të Raportimit për ekzekutimin e buxhetit, për t’u përdorur nga organizatat publike (njesitë shpenzuese) dhe strukturat e Thesarit. Përshpejtimi i punës për adoptimin formal te formatit GFSM 2001 për kontabilitetin, perfshirë dhe nxjerrjen e te dhenave që dalin me frekuence te lartë (flukset mujore në cash dhe të dhëna tremujore për operacionet e qeverise), si dhe për te dhënat tremujore të borxhit publik jo financiar. Në kuadrin e zhvillimit dhe zbatimit te infrastruktures së IT-së, bazuar në programin Oracle ndërtohet dhe dokumentohet një sistem kombetar llogarish për të gjithë nënsektorët e qeverisë, bazuar në klasifikimet e GFSM 2001.

Raportet mbi Zbatimin e Standarteve dhe Kodeve: Përfaqësojnë një sistem ndërkombëtar i monitorimit të financave publike, ku ka aderuar Shqipëria. në lidhje me këtë, Ministria e Financave është përgjegjëse për mbledhjen dhe shpërndarjen e të dhënave për operacionet e Qeverisë Qendrore si dhe për borxhin e jashtëm, të dyja këto janë fusha të rëndësishme për matjen dhe monitorimin e strategjisë së Financave Publike. Vlerësimi për cilësinë e të dhenave bazohet në gjashtë dimensione: 

1. Kriteret e cilësisë; 

2. Sigurimi i integritetit; 

3. Forca dhe saktësia e metodologjisë; 

4. Korrektësia dhe besueshmeria; 

5. Dobishmëria dhe aksesueshmëria; 

6. Periodiciteti, korrektësia dhe mbulimi i të dhënave. në lidhje me dimensionin e fundit, Shqipëria i tejkalojnë rekomandimet e Sistemit të Shpërndarjes së të dhënave (GDDS). 

Angazhimet për integrimin Europian, Standardet dhe Proceset e monitorimit

Marrëveshja e Stabilizim Asocimit përmban angazhime konkrete në lidhje me sektorin e Financave Publike, përfshirë dhe administratat tatimore dhe doganore. Angazhimet përbëjnë një standard në nivel rajonal (Bashkimi Europian), kundrejt të cilit Qeveria e Shqipërisë dhe Komisioni Europian matin dhe monitorojnë progresin e Shqipërisë, sipas afateve kohore të vendosura në Planin e Zbatimit të MSA-së. Plani Kombëtar i Zbatimit të Marrëveshjes së Stabilizim Asocimit nuk përmban indikatorë specifikë për progresin e bërë në lidhje me angazhimet por vetëm angazhime dhe afate kohore të lidhura me to. 

Aktivitete të tjera matje, monitorimi dhe vlerësimi

Përveç proceseve formale ndërkombëtare të vendosjes së standardeve dhe të monitorimit të përshkruara më lart, ka dhe një sërë vlerësimesh, periodike dhe jo, të organizmave financiare ndërkombetare dhe donatorëve, që ndihmojnë qeverinë për matjen dhe monitorimin e fushave specifike të financave publike. në kuadër të Korporatës për Sfiden e Mijëvjecarit (MCC), programi për Përmirësimin e Kritereve për Përfitimin nga Llogaria e Sfidës së mijëvjecarit, të rëndësishem janë indikatorët e vendosur për reformimin e administrates tatimore drejt eliminimit të korrupsionit. Impakti i këtij programi do të matet nëpërmjet indeksit MCC për politikën e taksave dhe indikatorit të tak notuse “tax buoyancy”. Rëndësi të veçantë në këtë grup ka rishikimi institucional i Shpenzimeve Publike të Bankës Botërore (PEIR), marrëveshjet midis Qeverisë dhe organizmave ndërkombëtare lidhur me fonde. Memorandumi i politikave ekonomiko-financiare, memorandumet teknike të mirëkuptimit, marrëveshjet e kredisë me Bankën Botërore etj. Gjithashtu të rëndësishme janë edhe planet e veprimit të miratuara nga Qeveria në lidhje me Menaxhimin e Investimeve, Menaxhimin e Borxhit dhe Parashikimet Makro dhe Fiskale. Këto përbëjnë standarde kundrejt te cilave mund te matet progresi. 

Përmirësimet e sistemit të kontabilitetit dhe programet kryesore.

Ministria e Financave me asistencen e Bankës Botërore (BB) dhe Bashkimit Europian (BE) në bashkëpunim me të gjithë palët e tjera të interesuara në treg, Këshillin Kombëtar të Kontabilitetit (KKK) dhe organizmat profesionale; Instituti i Ekspertëve Kontabël të Autorizuar (IEKA), Instituti i Kontabilistëve të Miratuar (IKM), Shoqata Kontabilstëve dhe Financierëve të Shqipërisë (SHKFSH), ka realizuar reformimin e kuadrit ligjor në kontabilitet si një nga garancitë e domosdoshme që siguron zhvillimin dhe implementimin e sistemit të Kontabilitetit. Përmirësimet në këtë fushë konsistojnë në:

· Hartimin e Klasifikimit te Ri Ekonomik që unifikoi për herë të parë kodifikimin në buxhet-thesar-kontabilitet

· Hartimin e Standardeve Kombëtare të Kontabilitetit (SKK) 14 të tilla të hartuara në bashkëpunim me BB dhe Kompaninë “Price Water House&Coopers (PWH&C)”

· Përkthimi i standardeve ndërkombëtare të kontabilitetit - IAS & IFRS-ve, në bashkëpunim me Kompaninë Angleze IMCL, në kuadrin e një projekti me PUND, nënkomponent i qeverisjes elektronike (e-government) dhe trajnimi i trajnerëve për këtë fushë - Dhjetor 2007;

· Përkthimin e Standardet Ndërkombetare të Kontabilitetit në Sektorin Publik (IPSAS), në bashkëpunim me Kompaninë Angleze IMCL, në kuadrin e një projekti me PUND, nënkomponent i qeverisjes elektronike (e-government) dhe trajnimi i trajnerëve për këtë fushë – Maj 2008;

Programet kryesore:

1.Përmirësimi i sistemit te Buxhetit dhe të shpenzimeve publike

Institucionalizimi i Programit Buxhetor Afatmesem (PBA). Respektimi i standarteve bazë të procedurave te PBA-së nga të gjitha ministritë e linjës. Zbatimi i procesit nëpërmjet udhezimeve, drejtimit, mbështëtjes dhe trajnimit, për të rritur kapacitetet për planifikimin, buxhetimin, kostimin, dhe kontabilitetin në Ministri dhe në të gjitha ministrite e linjes. 
Përmirësimi i rregullores për transfertat. Hartimi i procedurave te qarta dhe transparente për transfertat dhe rishikimin e buxhetit vjetor, për te pajisur përdoruesit e buxhetit me fleksibilitetin e përshtatshem, por duke ruajtur integritetin e procesit te buxhetit. 
Zbatimi i prokurimit shumëvjeçar me vlerë të plotë, sidomos për projektet e investimeve kapitale. 

2. Automatizimi dhe përafrimi i standarteve të Sistemit doganor me ato të BE-së.

Rritja e cilësisë së shërbimit dhe shpejtësisë së procedurave doganore nepërmjet;

Rritjes së komjuterizimit te procedurave doganore, vertikalisht dhe horizontalisht; shtrirja e sistemit të ASYCUDA në të gjitha pikat doganore;

Zbatimi i analizës së riskut në të gjitha degët me fluks të lartë dhe të mesëm mallrash; përmirësimi i përdorimit të modulit të riskut të sistemit ASYCUDA.

Marrja e masave për zbatimin e iniciativës “e-Doganat” (Dogana Elektronike), që do të realizojë: thjeshtimin e paraqitjes së deklaratave doganore; kompjuterizimin e procedurave doganore; sigurimin më të lehtë të informacionit; ofrimin e shërbimeve doganore të bazuara në metodën “dritare e vetme”; përhapjen e gjerë të informacionit mbi doganat në publik. Politikat në këtë fushë kanë për qëllim përmirësime organizative, zhvillimin e burimeve njerëzore dhe investimet në teknologji. Modernizimi i menaxhimit te Doganës Shqiptare, duke patur në konsideratë praktikat më të mira ndërkombëtare, duke përmirësuar sistemet e kontrollit të brendshëm dhe duke vendosur metoda të përditësuara të menaxhimit të cilësisë. Krijimi dhe zbatimi i koncepteve të centralizimit dhe decentralizimit për shpërndarjen e funksioneve dhe detyrave te kontrollit midis zyrave doganore. 

3. Automatizimi i Sistemit te Thesarit: Për të arritur këtë objektiv, në MF ka filluar të realizohet një projekt që financohet nga BB në kuadrin e Menaxhimit te Shpenzimeve Publike, për Automatizimin e Sistemit te Thesarit në vendin tone. Nepermjet ketij projekti realizohet:

· Manuali kontabël për Sistemin e Thesarit në vendin tonë;

· Kompjuterizimi dhe automatizimi e informacionit kontabël të sistemit. 

· Hartim rregullimesh ligjore dhe procedurash të administrimit të borxhit të brëndëshem dhe të jashtëm

· Kontrolli i zbatimit të buxhetit të shtetit në të dy nivelet (qendror dhe vendor)

· Unifikimi llogarive kontabël me strukturen (kodifikimin) e klasifikimit ekonomik të Buxhetit,

Dizenjimi dhe zbatimi i sistemit të kompjuterizuar të Menaxhimit te Thesarit. Zbatimi do te shtrihet në te gjithe Shqiperinë dhe do te perfshije sistemin e tatimeve dhe doganave, si edhe institucionet e tjera buxhetore. Formulimi dhe shperndarja e manualit për sistemin e kompjuterizuar te thesarit, në bashkepunim me PNUD dhe projektin ORACLE. Lëvizja e fokusit drejt menaxhimit dhe kontrollit të marrëveshjeve si edhe drejt cash-it dhe pagesave. Zhvillimi i praktikës së parashikimit të cash-it 

Disa nga politikat që prekin në veçanti dy fushat e menaxhimit të thesarit: 

1. ekzekutimi i buxhetit të shtetit dhe 

2. menaxhimi i aseteve finanaciare të zotëruara nga qeveria.

4. Automatizimi i Sistemit Fiskal në kuadrin e programit të qeverisë amerikane implementuar nga USAID, i cili mbështët automatizimin dhe modernizimin e sistemit fiskal në vendin tonë.

Në finalizim të këtyre dy programeve të automatizimeve shkëputen përfundimisht marrëdhëniet e drejtëpërdrejta midis subjekteve private dhe punonjësit fiskal apo atij të sistemit të thesarit, duke kontribuar në uljen e korrupsionit dhe elmenenteve te tjerë negative.

Nëpërmjet përmirësimeve ligjore dhe informatizimit të kontabilitetit realizohen: 

1. Hartimi i kuadrit ligjor dhe rregullimeve për kontabilitetit në sektorin publik.

2. Gjenerimi i një informacioni të saktë dhe efektiv, lidhur me llogaritë e sektorit publik dhe aplikimi i metodave te përshtatshme për analizen financiare te tij.

3. Kalimi i informacionit financiar për miratim në Parlament dhe njohja me te e publikut në rruge transparente duke përdorur komunikimin tradicional dhe modern te medias.

Në referencë të këtyre programeve implementimi i standarteve të kontabilitetit, nën qeverisjen elektronike (e-gevernment) kalon midis sistemeve me:

· bazes cash (arketim& pagesa)

· bazes cash te modifikuar

· bazes accruar (kanstatuese ose e angazhimeve) te modifikuar

· bazes accruar (kontabiliteti konstatues) 

Kontabiliteti është me liberal, në drejtim te;

a. Organizimit te kontabilitetit;

b. Kontabilitetit analitik (kostos dhe drejtimit);

c. Zgjedhjes se metodave kontabël psh (LIFO, FIFO, Mesatare, etj, metodat e amortizimit apo politikave kontabël);

d. Raportimi te informacionit në kohe (brenda vitit) analizes;

e. Riklasifikimi i informacionit kontabël për qëllime fiskale;

f. Pergatitja e llogarive te konsoliduara;

g. Sherbim kontabël me profesionist te diplomuar dhe/ose te licensuar

h. Auditim me profesionist te pavarur te licensuar dhe sherbime te dhenie se sigurise dhe sherbimet te tjera keshillimi.

Referuar vecorive të kontabilitetit publik, auditimi për sistemin e kontabilitetit duhet të përqëndrohet në:

Zbatimin e planit kontabël publik dhe standardeve që implementohen në sektorin Publik, që lidhen me:

· Detyrimin për zbatimin e kontabilitetit publik që aktualisht mbulon te gjitha institucionet buxhetore (njesitë shpenzuese) te çdo niveli që mbajne e përdorin fonde buxhetore, apo pjeserisht te vetat dhe pjeserisht fonde buxhetore. Zbatimi i ketij moduli rekomandohet për tu përdoruar edhe nga organizma apo shoqata te tjerë jo fitimprurëse.

· Vendosjen e zbatimit të SNKSP (IPSAS), sipas fazave të miratuar nga Ministria e Financave, e cila realizon shtrirjen e veprimit dhe konsolidimin e PF të gjithë sektorit publik shteteror (Institucione bushetore, Institucione publike pjeserisht buxhetore, ndermarrje shteterore, shoqeri tregetare me kapital te plotë apo te pjeseshem shteteror, e te tjera).

· Detyrimin për zbatimin e një strukture të miratuar për klasifikimin ekonomik dhe buxhetor. Struktura buxhetore = strukturen e llogarive për te ardhurat dhe shpenzimet. Nomenklature llogarie e miratuar nga Ministria e Financave.

Vecori në Sektorin Publik Buxhetor perben fakti që nuk ekziston koncepti i “Kapitalit”, por ai i fondeve. Koncepti i kapitalit është dhe vepron në shoqerite tregtare që jane apo synojne te jene ftitimprurese. Kapitali në keto shoqeri i sherben ushtrimit te aktivitetit dhe relalizimit në vazhdim te qëllimeve te tyre fitimprurese.Ne shoqerite tregetare niveli në arritjen e kapitalit dhe fitimi i periudhave përkatese (por dhe ai i akumuluar) sherben si mates për suksesin apo deshtimin, për arritshmerinë ose mosarritshmerinë e një veprimterie ekonomike dhe është si baze për te llogaritur treguesit me te rëndësishem te efektivitetit te biznesit dhe te kapitaleve te investuara në te.

Institucionet publike (sidomos ato teresisht buxhetore) kane fonde te akumuluara (per te cilat është investuar me pare), i kane menaxhuar ato për qëllime te veprimtarise se funksionimit. Ato marrin fonde(fonde buxhetore apo grante te tjera) për shpenzime korrente e kapitale nga donatore te ndryshem (primar është donatori shtet por dhe donatore te tjerë) për shtimin e “pasurise”, vetem me synimin për te funksionuar në përputhje e në linje me funksionimin e gjithe piramides shtetrore. 

Pra, thene shkurt, në institucionet publike buxhetore nuk ka kapital për te sjelle fitime por ka fonde për te funksionuar.Ne institucionet publike (sidomos ato buxhetore) nuk ekziston në përgjithesi koncepti i fitimit, por rezultati i ushtrimit që vjen kryesisht nga te ardhurat e pa përdorura e që trashegohen në përputhje me dispozitat ligjore.

Veçanarisht i decentralizuar me ligj është ky fenomen në organet e qeverisjes vendore.

Sektorin publik në krahasim me sektorin privat e dallon edhe fakti se kush janë donatorët për financime. në këtë drejtim përmendim se ;

· Në sektorin privat financimi (apo donatori që bën këtë financim) si rregull është tërësisht privat dhe qëllimi është që nëpërmjet këtyre burimeve, shoqëria tregtare të sjellë fitime për të ardhmen. Por mos harrojmë që kjo ndikon dhe për zhvillime të tjera favorizuese të komunitetit. Financues është edhe shteti i cili financon në shoqëritë tregtare me politika favorizuese për qëllime kardinale në shërbim të komuniteteve (rasti më i mirë janë subvecionet në sherbim të qytetarëve).

· Në sektorin e mirëfilltë publik buxhetor të të gjithë piramidës shtetërore qëllimi i donacioneve dhe efektiviteti i tyre matet vetëm me synimin primar që ato t’i shërbejnë një funksionimi më të mirë. në destinacionin më të mirë të fondeve shteti bëhet manaxhuesi më i mirë i të ardhurave që vijnë nga tatimpaguesit.

Misioni i auditimit është më i gjerë se sa vetë rishikimi i llogarive. Përveç llogarive vjetore ai kërkon të shqyrtojë një numër të konsiderueshëm informacionesh specifike të cilat lidhen me:

· Modifikimet e metodave të paraqitjes dhe vlerësimit te llogarive

· Mënyrën e mbajtjes së kontabilitetit, kur ai është i informatizuar cili është sistemi i zgjedhur dhe sa i përshtatet veprimtarisë së entitetit

· Zgjidhjen e çështjeve që kanë te bëjnë me konflikt interesash 

· Raportin e drejtimit

Dispozitat ligjore bazë për implementimin e sistemit të kontabilitetit, kryesisht në sektorin publik.

Kontabiliteti, përgatitja dhe paraqitja e PF në sektorin publik, pavarësisht se ende nuk janë implementuar standardet (ato jane miratuar dhe janë në proces implementimi) deri tani është rregulluar me ;

· Ligjin Nr. 7661, date 19/01/1993 “Për Kontabilitetin” i cili për sektorin publik funksionoi deri me hyrjen në fuqi te Ligjit Nr. 9228, date 29/04/2004 “Për Kontabilitetin dhe Pasqyrat Financiare (PF)” ndryshuar me Ligjin nr. 9477 date 09/02/2006 (i cili u jep fuqi ligjore zbatimit te SKK dhe SNK /SNRF më 01 Janar te vitit 2008.

· Vendimin e Këshillit te Ministrave Nr. 248, datë 10.04.1998, ndryshuar me Vendim të Këshillit të Ministrave Nr. 25, datë 20.01.2001, "Për Miratimin e Planit Kontabël Publik të Organeve të Pushtetit Lokal, Institucioneve Shtetërore Qendrore e Vendore si dhe njësive që varen prej tyre".
· Udhëzime në vazhdimësi të Ministrit të Financave. Më të fundit janë Udhëzimi nr.14 datë 28/12/2006 dhe nr.26 date 27/12/ 2007 “Për përgatitjen dhe paraqitjen e PF nga institucionet buxhetore të të gjitha niveleve”.
Ligji i Kontabilitetit, bën rregullime, dhe mbështet ligjërisht zbatimin e Standarteve Kombëtare e Ndërkombëtare te Kontabilitetit në Shoqëritë Tregtare për kontabilitetin në sektorin publik (jo vetem atë buxhetor) janë në proces, me faza, implementimi i Standarteve Ndërkombëtare të Kontabilitetit në Sektorin Publik (SNKSP).
· Udhëzime e rregulla të përkohshme për adoptimin e kontabilitetit e kryesisht të pasqyrave financiare;

· Plani Kontabël për Institucionet Buxhetore dhe organet e pushtetit vendor dhe njësitë në varësi te tyre; 

· Plani Kontabël i Bankave, miratuar nga KKK në 1998.

Ne këto dispozita ligjore janë vendosur rregulla dhe procedura:

· Per mbajtjen e kontabilitetit e teknikat kontabël

· Per procedurat e mbylljes se llogarive ushtrimore 

· Per përgatitjen dhe paraqitjen e Pasqyrave Financiare

Auditimi i dokumentacionit bazë kontabël.

Dokumentat bazë që përdoren nga çdo njësi buxhetore me llogari më vete dhe që ndihmon institucionet për të evidentuar pasurinë dhe veprimtarinë ekonomiko-financiare mbi të cilët mbështetemi për të audituar janë;

1. Mandat arketimet dhe mandat pagesat

2. Fletë hyrjet, fletë daljet, fletë shoqërimet

3. Faturë blerjeje dhe shitjeje (shoqëruar me urdhrat e prokurimeve, kontratat dhe dokumentacionin që vërteton kryerjen dhe marrjen në dorëzim të produkteve apo shërbimeve që prokurohen),

4. Faturat Tatimore të blerjeve dhe të shitjeve (për efekte fiskale) si modeli i thjeshtë ashtu dhe ai i përbëre si detyrim për subjektet e përcaktuara, për efekte fiskale e kontabile.

5. Situacionet e punimeve

6. Aktet e marrjeve në dorëzim

7. Procesverbalet e nxjerrjeve jashtë përdorimit (mbi bazen e hapësirave ligjore)

8. Aktet e dhurimit apo të transferimit

9. E të tjera.

Perveç sa më sipër në përdorimin e dokumentacionit bazë kontabël, sektori publik buxhetor ka veçori, pasi përdor edhe dokumenta specifike si:

1. Urdhër shpenzimi

2. Urdhë pagesa

3. Titulli i të ardhurave etj. Zbatimi i këtij dokumentacioni bazohet në parimin e kontabilitetit të të drejtave dhe detyrimeve të konstatuara. Dokumentacioni bazë që vërteton veprimet në lidhje me të drejtat dhe detyrimet shoqëron dokumentat e lartëpërmendura dhe lidhet me këto dokumenta specifik:
· Kontratat

· Aktmarrveshjet

· Proces verbale të ndryshme që shoqërojnë marrjen në dorëzim të punimeve shërbimeve apo produkteve

· dokumenta të tjerë specifikë sipas fushave apo veprimtarive të institucioneve buxhetore dhe subjekteve të tjera publike e private.

Librat e kontabilitetit dhe teknikat e regjistrimit.
Ligji për kontabilitetin detyron mbajtjen e regjistrimeve kontabile në mënyrë kronologjike në sistemin e ditarëve analitik me teknikën e përdorimit të partisë dyfishe. Sistemi i ditareve dhe përmbledhja e informacionit bëhet mbi bazën e respektimit të standarteve të kontabilitetit. Librat e kontabilitetit (libri i arkës, libri i magazinës, sistemi i ditarve, libri i madh, centralizatori), referuar ligjit dhe akteve nënligjore përcaktohet se duhen mbajtur jo vetem në mënyre manuale por edhe në softe informatike të miratuara, të cilat duhet të japin hapësirat për t’u audituar nga organet përkatëse.

Mbajtja e librave te kontabilitetit, nuk detyrohet te jete unik, mjafton që te zbatohen parimet lidhur me regjistrimin kronologjik dhe permbledhjen e informacionit.Qofte në mënyre manuale, qofte me softe informatike keshillohet një rregullesi në ditare, Libri i Madh apo Centralizator, për shembull;

· Ditari i Arkes (arketime dhe pagesa), i mbajtur në mënyrë kronologjike.

· Ditari i Bankes (arketime dhe pagesa), i mbajtur në mënyrë kronologjike.

· Ditari i magazinave(hyrje/dalje), kronologjik

· Ditari i te ardhurave (konstatim), kronologjik

· Ditari i shpenzimeve dhe pagave (konstatim), kronologjik

· Ditari i veprimeve te ndryshme, i cili përdoret për veprimet e mbylljes se periudhës ushtrimore, deri në përgatitjen dhe paraqitjen e pozicionit financiar të llogarive të gjendjes financiare apo dhe për pasqyrat financiare të performancës (të ardhura, shpenzime, rezultat financiar) që plotësohet në fund të vitit pas mbylljes së ditarëve dhe ndihmon për nxjerrjen e bilancit verifikues. Në këtë ditar pasqyrohen edhe veprime të pa regjistruara ose të rregjistruara gabimisht në sistemin e ditareve të kontabilitetit të përmendur më sipër, duke siguruar kështu evidentimin e saktë të veprimeve dhe paraqitjen në pozicione të sakta të llogarive të sistemit kontabël.

· Centralizatori, në rastin e mbajtjes së sistemit ditar centralizator për të nxjerrë fillimisht bilancin vërtetues apo verifikues.

· Libri i Madh në rastin kur përdoret sistemi ditar – Libri i Madh.

Njesitë që i nënshtrohen zbatimit të Planit Kontabël Publik janë;

· Te gjitha institucionet nacionale (njësi shpenzuese) apo institucionet vartëse që varen prej tyre që marrin tërësisht fonde buxhetore.

· Njësitë shpenzuese nacionale (apo njësitë që varen prej tyre) që marrin pjesërisht fonde buxhetore dhe pjesërisht përballohen nga të ardhurat e tyre.

· Te gjitha institucionet e qeverisjes lokale apo njesite që varen prej tyre (financim nga fonde te buxhetit nacional apo dhe me te ardhurat e tyre në kuadrin e vetqeverisjes lokale).

· Njesitë e menaxhimit / zbatimit të projekteve me donatorë të huaj.

· Rekomandohet për shoqata apo organizatat jo fitmimprurese.

2.Auditimi i aktivit dhe pasivit te bilancit

Ç’është bilanci kontabël. Bilanci është një dokument kontabël vjetor i detyrueshem që përshkruan veçmas elementet aktive dhe pasive te pasurise se institucionit (entitetit) dhe që paraqet në mënyre te dallueshme kapitalet e veta. Bilanci se bashku anekset e tij formon një tersi te pandashme që njihen me emrin “Llogari vjetore”

1.Permbajtja e Bilancit ekonomiko-Financiar

Rreziku që shoqeron auditiminRreziku i vetvetishem. Ky rrezik buron nga vecorite e subjekteve buxhetore dhe mjedisi në te cilin ai vepron. (Ne disa raste pavaresisht nga vendosja në funksion e sistemit te kontrollit te brendshem, disa subjekteve buxhetore kane me shume rrezik se disa te tjera)
Rreziku i kontrollit Përfaqëson shkallën e rrezikut sipas të cilit sistemi i kontrollit i vënë në funksionim nga subjektet buxhetore të mos jete në gjendje te parandalojë gabimet materiale. (mashtrimet apo vjedhjet)

Rreziku i mos-zbulimit përfaqëson rrezikun që procedurat dhe rishikimi analitik mund të dështojnë në gjetjen e gabimeve materiale (aftësitë profesionale të audituesve-fetishizimi i veprimeve nga strukturat e KMF) 

Vlerësimi i rrezikut së pari në mënyrë informale bazuar në gjykimin e audituesit, së dyti në mënyre formale, ku bëhen përpjekje për të vlerësuar rrezikun dhe për të përcaktuar kampionin që do të testohet, nëpërmjet rezultateve të marra paraprakisht nga një seri pyetjesh të detajuara. 
Gjykimi i Audituesit për të siguruar evidencën e auditimit të aktivit dhe të pasivit është e nevojshme që të përdoret një ose disa nga teknikat e mëposhtme:

-Inspektimi: një rishikim dhe ekzaminim i regjistrave kontabël, dokumenteve dhe aktiveve fizikisht

-Observimi: Ndjekja e një operacioni ose procedure që është kryer

-Kërkesat për informacione: Marrja e informacioneve nga burimet e jashtme, siç janë bankat, furnitorët dhe klientët dhe nga brenda entitetit (ekipi manaxherial dhe te punësuarit)

-Llogaritjet/Kalkulimet:Verifikimet e saktësive aritmetike te regjistrimeve kontabël dhe kryerja e llogaritjeve të pavarura.

Auditimi i bilancit ekonomiko-financiare Auditimi i bilancit, në thelb konsiston në se situata e paraqitur:
-Është koherente (njohja e veprimtarisë, aktivitetit dhe kontekstit ekonomik te subjektit)

-Rakordon me të dhënat e kontabilitetit.(ditarët dhe llog. analitike)

-Reflekton në mënyrë besnike gjendjen e subjektit (A janë të regjistruara të gjitha të ardhurat, shpenzimet, aktivet dhe detyrimet 

-Tregon se veprimet ekonomike jane evidentuar sipas parimeve kontabile dhe rregullave në fuqi, përgjithesisht te pranuara.

-Merr parasysh ngjarjet me rendësi të veçantë që kanë ndodhur pas datës së mbylljes së ushtrimit të mëparshëm

-Evidentohet pronësia (A janë aktivet në pronësi të subjektit dhe a janë detyrimet të lidhura me këtë subjekt

Hartimi i një pasqyre krahasuese (ndryshimet në vlerë apsolute dhe në perqindje

-krahasimi i realizimit te treguesve financiar (vlerësim)

-krahasimi i të dhënave të llogarive vjetore (gjendja fillestare me gjendjen përfundimtare –çeljet e llog.)

-krahasimi i përmbledhëseve te ditarëve me sistemin e centraliztorit.

-Verifikime aritmetikore në rakordimin e ditarëve dhe te llogarive analitike

-Element ekstrakontabël (inventarët, aprovime te llog. nga te tretët, skeda te Akt. qend, amort., stoqe, etj)

Auditimi i aktivit te bilancit. Auditimi i aktivit te bilancit duhet te krijojë bindjen:
-Nëse janë paraqitur aty të gjitha aktivet e qëndrueshme, dhe nëse ka diferenca me gjendjen faktike 

-Nëse vlera e tyre është e pranueshme,pozicionet korrigjuese [amortizimet-provizionet] dhe kalkulimet janë të sakta.

-Nëse aktivet financiare pasqyrojnë gjendjen reale

-Nëse aktivet qarkulluese rakordojnë me gjendjen fizike dhe nëse ka mallra stoqe.

-Nëse kërkesat mbi arktimin e debitorëve janë të identifikueshme dhe rakordojnë me llog. sintetike 

-Nëse llog. e disponibiliteteve rakordojnë me gj. në bankë kur llog. 85 është paraqitur në aktiv te vlersojë pozicionin e saj 

-Në auditimin e aktiveve te bilancit, një rëndësi te veçantë paraqet vlerësimi lidhur me vlerat atributive.

-Në rast dyshimi duhet të zgjedhim sistematikisht për vlerësimin më të kujdesshëm (neni 56 i ligjit nr.7661 “Për kontabilitetin” )

-Përgjithesisht preferohet të bazohemi në një vlerësim sa më afër me vlerën e zëvendësimit

-Kur vlerësimi në bilanc shmanget nga kjo vlerë, audituesi duhet të shprehet me një vlerësim të tij në raportin e auditimit lidhur me këto raste

Auditimi i pasivit te bilancit -Çfarë përfaqëson pasivi i bilanci kontabël
-Pasivi i bilancit rigrupon kapitalet e veta dhe të gjithë elementet e pasurisë që kanë një vlerë negative për institucionin (detyrimet). Tërësia e elementeve të pasivit përbën Burimet që disponon një entitet.

-Auditimi i pasivit të bilancit duhet të krijojë bindjen:

-Nëse në bilanc janë paraqitur të gjitha detyrimet dhe pasuria e vetë entitetit (kapitali dhe rezervat)

-Nëse provizonet dhe rezervat janë llogaritur dhe evidentuar sipas dispozitave ligjore dhe në nivel te mjaftueshëm . Pozicionet në bilanc.

Auditimi i letrave me vlerë dhe disponibiliteteve
-Ç’ janë letrat me vlerë të vendosjes

-Letrat me vlerë të vendosjes janë (aksionet, obligacionet dhe tituj të tjerë të ngjashëm) të blera nga entiteti me qëllim që të realizojë fitim me afat të shkurtër, të emetuara prej entitetit nëse një operacion i tillë autorizohet nga dispozita ligjore specifike.

Në këto raste auditimi ka si objektiv që të sigurohet:

-Nëse titujt e rregjistruar në bilanc kanë me të vertetë këtë natyrë

-ekzistenca fizike e këtyre titujve

-Nëse metoda e vlerësimit dhe kontabilizimit është korrekte 

-Për rregullaritetin e veprimeve për shitblerjet e tyre

-Për trajtimin e tyre fiskal 

-Nëse janë krijuar provizionet për titujt e kuotuar në bursë 

-Për veprimet që duhen kryer kur përpilohen në valutë 

Rekomandime te përgjithshme. Auditimi i letrave me vlerë konsiston në:

-Ekzaminimin dhe pronësinë e titujve

-Vlerën e titujve (veçanërisht metodat e përdorura në vlerësim e tyre) 

-Procedurat për blerjen dhe nënshkrimin e titujve. 
-Procedurat për shitjet ose rimbursimin e titujve.

-Blerjen prej ndërmarrjes të aksioneve te veta 

-Regjistrimin kontabël të operacioneve që lidhen me vlerat e luajtshme të vendosjes

-Të ardhurat që rrjedhin nga këto tituj. 

Rekomandime teknike 

a- Auditimi i ekzistencës dhe pronësisë së titujve

-Verifikimi i ekzistencës së titujve duke e konfirmuar direkt pranë shoqërive emetuese ose pranë ndërmjetësve financiarë dhe shqyrtimi mbi: 

-Çertifikatat e aksioneve ose obligacioneve

Çertifikatat e depozitimit të këtyre titujve në ndonjë instituc. bankar ose financiar

-Kur titujt nuk janë krijuar materialisht, çdo dokument që provon ekzistencën e tyre (kur nuk mund te paraqitet as një dokument te sigurohemi në se motivet e zhvilluara figurojnë në aneksin e bilancit

2-Verifikimi i pronësisë se titujve ( A janë ato në emër te subjektit

b-Auditimi i vlerës së titujve 

Auditimi i vlerës së titujve te kuotuar ( nëse kalohet kuota e muajit të kaluar, të shqyrtohen shmangiet

-auditimi i vlerës se titujve te pakuotuar ( sigurimi i rimbursimit te tyre

-auditimi i provizioneve te krijuara ( motivet e krijimit te provizioneve dhe nevoja e tyre 

-kur motivi që justifikon provizionin është zhdukur te sigurohemi në se provizioni I krijuar me pare është anuluar tërësisht apo pjesërisht

c-Auditimi i blerjeve dhe nënshkrimi i titujve 

1. shqyrtimi i dokumentacionit justifikues

-Numrat e titujve dhe çmimet e shënuara

-E drejta e pronësisë se ndërmarrjes mbi titujt e blere

-Verifikimi i titujve për ndonjë kontribut ( a ka ndonjë marrëveshje ( prononcimi i ekspertit kontabël etj. 

2-Shumat e regjistruara në kontabilitet ( vlerësimet

-shqyrtimi i rasteve për pagesat me afat

-Shqyrtimi i rasteve për pagesat pjesore 

 -Verifikimi i konfliktit te interesave

d-Auditimi i shitjeve ose rimbursimit të titujve 
Shqyrtimi i dokumentacionit justifikues që vjen nga të tretët me qëllim që të sigurohemi:

-Nëse numri i titujve dhe çmimet e shënuara në dokumentat kontabile rakordojnë me dokumentat justifikues

-Nëse shitjet janë kryer rregullisht

-Të verifikohen shumat e rregjistruara në kontabilitet ( evidentimi në llogaritë përkatese

-Verifikimi i konfliktit te interesave

e-Auditimi i blerjes se aksioneve te veta nga ndermarrja

-Verifikimi i blerjeve (për këtë qëllim të sigurohemi:

-Nëse blerja ka qenë e autorizuar (shqyrtimi i dokumentacionit të përpiluar)

-Nëse u është bërë oferte blerje të gjithë aksionarëve (procedura e njoftimit, afati ligjor, barazia e aksioneve)

-Te verifikohen anulimet e aksioneve

-Informacion nga aksioneret ( numri I titujve, kursimi mesatar,shpenzimet e negocimit etj.

f-Auditimi i regjistrimit kontabël të operacioneve që kanë të bëjnë me letrat me vlerë të vendosjes

-Verifikimi i dokumentimit dhe kontabilizimit të rasteve që lidhen me: 

-evidentimin e veprimeve të arkës dhe bankës (kl.5.) kujdes të gjitha llogaritë bankare me të cilat janë zhvilluar marrëdhënie (log. 512 dhe 531)

-evidentimi i gjendjes se letrave me vlerë te vendosjes sipas llogarive (kl.5) 506-509

-evidentimin e shpenzimeve sipas llogarive (kl. 6) përkatëse(665)

-evidentimin e të ardhurave sipas llogarive (kl. 7) përkatëse(765)

-shqyrtimin e angazhimeve jashtë bilanci

Auditimi i disponibiliteteve

Rubrika “Disponibilitete” e bilancit përmban aktivet likuide dhe te disponueshme në mënyrë immediate në llogarite bankare, çeqet postare dhe arkën

Auditimi i disponibiliteteve kërkon që te sigurohemi

-Per saktesin e tepricave

-Për ekzistencen materiale te rregjistruar në kontababilitet

-Për funksionimin e rregullt, sidomos të veprimeve të autorizuara për pagesat me arkë e bankë

Rekomandime të përgjitheshme

Auditimi lidhur me veprimet e Bankës konsiston në:

-Verifikimin e tepricave 

-Funksionimin e llogarive 

-Verifikimin e llogarive që flenë (shkaqet
-xhirimet e brendshme e të jashtme

Auditimi lidhur me veprimet e Arkës konsiston në:

-ligjshmërinë e arkëtimeve 

-Shqyrtimi i dokumentave në pritje

-Kushtet e sigurimit të mjeteve monetare 

-Kryerjen e veprimeve kronologjike ( gjendja ditore e arkës

-Kryqëzimi i veprimeve te tërheqjes nëpërmjet bankës

Auditimi i Aktiveve të Qendrueshme

Aktivet e qëndrueshme përfaqësojnë element e pasurisë që destinohen për t’i shërbyer veprimtarisë se entitetit për një kohë të gjatë (mbi një vit). Aktivet janë te patrupëzuara, të trupëzuara dhe financiare

1-Aktivet e Qëndrueshme te patrupëzuara: përfaqësojnë shpenzimet e nisjes, vendosjes, kërkimeve te aplikuara dhe të zhvillimeve (shpenzime për: koncensione, patenta, liçencat, markat, te drejtat dhe vlera të ngjashme etj) 

Aktivet e Qëndrueshme të trupëzuara janë sendet mbi të cilat ushtrohet një e drejtë pronësie dhe klasifikohen në: 

1. Terrene, 

2. Pyje,

3. plantacione, 

4. Ndërtime, 

5. Rrugë,

6. mjete dhe vepra ujore, 

7. Instalime teknike, makineri, pajisje, vegla, 

8. Inventar ekonomik, 

9. Mjete transporti, 

10. Rezerva shtetërore, 

11. Kafshë pune e prodhimi,

Aktivet e Qëndrueshme Financiare përfaqësojnë:

-Hua (afat mesëm dhe afatgjatë), 

Tituj nënhuash, 

Pjesëmarrje në kapitalin e vetë (të drejtat që lidhen me pjesëmarrjen, tituj etj), 

Evidentimi i veprimeve pasqyrohet në llogaritë e kl. 2 (25-26) me analizat e tyre, Kryqëzimi i veprimeve nëpërmjet bankës

Auditimi i Aktiveve të Qëndrueshme duhet të sigurojë se:


-aktivet ekzistojnë


-I përkasin ndërmarrjes


-janë te vlerësuara në mënyre korrekte (me vlerën bruto dhe neto


 -janë regjistruar në mënyre korrekte ( sipas klasifikimit dhe llogarive në kontabilitet


-rakordojnë me pasqyrat anekse te bilancit

Rekomandime teknike e kontabile

a-Hyrja e Ak. Q. (evidentimi


-Aktivet e blera (çmimi etj,


-Aktivet e prodhuara (kosto etj,


-Aktivet e falura ( vl. me vlerën e shitjes etj

b-Hyrja e inventarit (evidentimi


-Çmimi i tregut,tabelat e publikuara, treguesit specifik 

c-ndalimi i llogarive (shkaqet

-kujdes vlera bruto, amortizimet, provizionet etj

d-Dalja e Ak.Q. (evidentimi
 
-çmimi,


-amortizimi


-evidentimi në kontabilitet për paksimin 


-evidentimi në kontabilitet për te ardhurat e siguruara kur aktivet shiten.

e-Aktivet e qëndrueshme financiare (vlerësimi 


-me vlerën e hyrjes


-me vlerën e inventarit


-me vlerën blerjes

4.Auditimi i Aktiveve Qarkulluese
Aktivet qarkulluese përfaqësojnë elementet e pasurisë qe për nga destinacioni ose natyra e tyre, nuk priren të qëndrojnë gjatë në aktivitetin ekonomik me përjashtim te rasteve kur aktiviteti ka veçori. Ato përbëhen nga:


-Gjendja e inventarit (llog. kl. 3) (stoqet


-Kërkesa arkëtimi mbi deb. (llog.kl.4) (arkëtimet


-L. me vlerë te vendosjes (kl.5) (procedurat


-Disponibilitetet (llog. kl. 5) (administrimi

4.1. Gjendja e inventarit


-Materiale


-Objekte inventari


-prodhime,punime e shërbime në proces


-Produkte


-Mallra

 
-Gjë e gjalle në rritje e në majmëri


-Gjëndje të pambërritura ose pranë të tretëve


-Diferenca nga çmimet e magazinimit


-Shuma të parashikuara për zhvlerësim

4.2.Kërkesa arktimi mbi debitoret


-Furnitor (parapagime pagesa pjesore) [409]


-Klientë e llogari të ngjashme [411-418]


-Personeli (paradhënie deficite e gjoba) [423-429]


-Shteti tatim taksa [431]


-Tatime,mbledhur nga shteti për llog. të pusht. vend 

 
-Shteti fatkeqësi natyrore [433]


-Te tjera operacione me shtetin [4342] debitor


-Sigurime shoqërore e shëndetësore [435-436]


-Organizma te tjera shoq.,inst. publike [437-438-44]


-Mardh. me instituc. brenda dhe jashtë sist [450-452]


-Debitor te ndryshëm [468]


-Shuma te parashikuara për zhvlerësim [49]

4.3.Letra me vlerë te vendosjes dhe disponibilitetet


 ( letra me vlerë te vendosjes


-letra me vlerë te vendosjes [50]


-provizione zhvlerësimi [59]


 ( Disponibilitete


-Vlera për t’u arkëtuar [511]


-llogari në bankë [512]


-Arka [531]


-Disponibilitete në thesar [520]


-Vlera të tjera [532]


-Akreditiva dhe paradhënie [54]


-Llogari në organizma krediti [565]

AUDITIMI I KAPITALEVE DHE DETYRIMEVE 

1. Auditimi i kapitaleve të veta dhe rezervave. 

2. Auditimi i detyrimeve. 

3. Auditimi i provizioneve për rreziqe.

4. Auditimi i rezultatit financiar

5. Vlersimi i sistemit te kontabilitetit.

1-Auditimi i kapitaleve të veta dhe rezervave. Kapitalet e veta përfaqësojnë diferencën ndërmjet tërësisë së elementeve te aktiveve dhe tërësisë së elementeve të pasiveve ndaj të tretëve (pasiveve të jashtme) të entitetit. Ato përfaqësojnë 5 poste, te cilat paraqiten si më poshtë: 

1-Kapitalin


2-Shmangiet nga rivlerësimi


3-Rezervat


4-Rezultatin ushtrimor


5-Subvencionet për investime

Përmbajtja e Bilancit ekonomiko-Financiar 1.1-Auditimi i Kapitalit

Auditimi i kapitalit duhet të krijojë bindjen nëse:

-Llogarit e kapitaleve korrespondojnë me vendimet e organeve drejtuese

-Janë respektuar rregullat juridike evidentimi 

-Shuma e kapitalit është sipas ligjit (minimumi ligjor) 

-Primet janë konform kërkesave ligjore.

-Është respektuar barazia midis aksionerve

-Te gjitha informacionet e formuluara në aneksin e bilancit jane të plota dhe rakordojnë me llog. në bilanc

2-Auditimi i detyrimeve

I- Borxhe afatgjatë

· Huamarrje e brendshme dhe të ngjashme [16]

· Huamarrje e huaj [17]

· Hua pa derdhje paraprake fondesh [18]

II-Detyrime afat shkurtër

· Klient (kreditor) parapagesë pjesore [419]

· Furnitor e llogari te lidhura me to [401-408]

· Personeli e llogari te lidhura me to [421,424,425,427,428]


-Shteti tatim taksa [431]


-Tatime,mbledhur nga shteti për llog. te pusht. vend 

 
-Shteti fatkeqësi natyrore [433]


-Të tjera operacione me shtetin [4341] kreditor


-Sigurime shoqërore e shëndetësore [435-436]


-Organizma të tjera shoq.,inst. publike [437-438-44]


-Marrëdh. me instituc. brenda dhe jasht sist [450-452]


-Kreditor për mjete në ruajtje [466]


-Kreditor te ndryeshem [467]


-Detyrime të ndryshme [ kl.4.] 

-Shqyrtimi i tepricave të detyrimeve sipas llogarive

 sintetike dhe analitike ( evidentimi 

-Rregullariteti i detyrimeve ndaj furnitorëve ( mbështetja me fonde për likujdim

-Shqyrtimi i pagesave te kryera 

-Cirkolarizimi i llogarive te furnitorëve ( procedurat

-Shqyrtimi i llogarive debitore apo kreditore ( pozicionet sipas funksionimit te llogarive

-Verifikimi i zbritjeve te detyrimeve ( procedurat

3. Auditimi i provizioneve për rreziqe Provizionet për shpenzime janë vlera te llogaritura e te kontabilizuara dhe që destinohen për te mbuluar rreziqet e mundshme gjate veprimtarisë se entitetit 
Auditimi i tyre kërkon që të sigurohemi se:


-Motivet për krijimin e tyre, janë te justifikueshme


-Vlera e krijimit është e mjaftueshme 


-Ne se jane krijuar provizione edhe në kushtet e mungeses se fitimit


-Ne se veprimet lidhur me evidentimin e krijimit dhe te përdorimit te tyre jane te rregullta [681,686,687 te 15]


-nëse janë kryer veprimet e mbylljes se ushtrimit

4. Auditimi i rezultatit financiar. Llogaria Humbje –Fitim është një dokument kontabël i cili paraqet në mënyrë të përmbledhur të ardhurat dhe shpenzimet ushtrimore pa marrë parasysh datën e arktëimit apo të pagesës së tyre. Diferenca përfaqëson fitimin ose humbjen.
Auditimi i tyre kërkon që të sigurohemi se:


-Origjina e tyre është pasqyruar ekzaktësisht dhe se realizimi i tyre bazohet në ligj


-Rezultatet janë reale dhe konform aktivitetit te entitetit 


-Fitimi shpërndahet në formën e dividendeve


-Fitimi është ndare në përputhje me kërkesat ligjore.


-Veprimet e mbylljes janë kontabilizuar sipas rregullave

3.Auditimi i pasqyrave financiare.

Llogaria Vjetore (Pasqyrat Financiare Vjetore, individuale dhe te konsoliduara). 

Për të gjitha Institucionet Qendrore, Rajonale dhe Vendore dhe njësive që varen prej tyre si dhe te njesive te menaxhimit dhe zbatimit të projekteve me donatorë të huaj, pasqyrat Financiare Vjetore, që përgatiten dhe raportohen sipas formatit te miratuar, në zbatim të ligjit dhe akteve nënligjore të kontabilitetit janë si më poshtë:

1. Pasqyra mbi Aktivin e Bilancit kontabël (Formati nr. 1)

2. Pasqyra mbi Pasivin e Bilancit kontabël (Formati nr. 2)

3. Pasqyra Financiare “Shpenzimeve të vitit ushtrimor” (Formati nr.3/1)

4. Pasqyra Financiare “Të ardhura te vitit ushtrimor” (Formati nr.3/2)

5. Burimet dhe shpenzimet lidhur me investimet. (Formati nr. 4).

6. Pasqyra mbi levizjen “CASH” (Formati nr. 5).

7. Pasqyra mbi gjendjen dhe ndryshimet në Aktivet e Qendrushme si dhe amortizimin e tyre (Formatet nr. 6 e nr. 7).

8. Pasqyra e levizjes së fondeve (Formati nr. 8).

9. Pasqyra mbi numrin e punonjësve dhe fondin e pagave (Formati nr. 9).

10. Pasqyra Përmbledhëse e Konsoliduar e Gjendjes Financiare (Formati nr. 10).

11. Pasqyra Përmbledhëse e Konsoliduar e te ardhurave dhe shpenzimeve te funksionimit (Formati nr.11)

12. Pyetësor me të dhëna e shënime shpjeguese për hartimin e Pasqyrave Financiare (Formati nr.12).

Afatet e depozitimit të llogarisë vjetore janë objekt i auditimit, por lidhur me këtë çështje nuk do flasim në këtë leksion pasi afatet e dorëzimit të Bilancit dhe pasqyrat anekse financiare të tij, janë trajtuar në modulin e kontabilitetit. 

Nga pikpamja e përgatitjes dhe raportimit të Pasqyrave Financiare veçori në sektorin publik (kryesisht në atë buxhetor) ka lidhur me operacionet e korigjimit në PF të pozicionit financiar por dhe në ato të performancës (pasqyrat e të ardhurave e shpenzimeve të funksionimit), operohet me transaksione kontabile në mënyrë që të shmanget evidentimi i rezultatit financiar (fitim apo humbje) që, si rregull, për institucionet me financim tërësisht buxhetor nuk ka kuptim. Sipas rregullimeve të deritanishme, në Institucionet buxhetore, amortizimi i Aktiveve Afatgjata nuk rëndon koston por jep efekte në fondet e institucioneve.
Aktualisht, me rregullimet e përmendura më sipër për sektorin publik (kryesisht buxhetor), problemet që mund të ndeshen në praktikë lidhur me plotësimin e PF mund të evidentohen në se krahasohet gjendja faktike e pasqyrave me kërkesat dhe standardet që duhen zbatuar për plotësimin e tyre.

Audituesit e brendshëm gjatë auditimit të zbatimit të bazës ligjore dhe implementimit të sistemit të kontabilitetit duhet t’i referohen misionit dhe qëllimit për të cilin funksionon organizata që auditohet dhe në përshtatje me gjendjen faktike të pasqyrave të plotësuara bënë krahasimin e pasqyrave faktike me kërkesat që duhen zbatuar për plotësimin e tyre të cilat paraqiten si më poshtë:
1. Kërkesat për plotësimin e Formatit nr. 1 “Per Aktivin e Bilancit kontabël”
Informacioni kontabël për të gjitha rubrikat dhe postet e aktivit e të bilancit kontabël plotësohen në dy kollona (tepricat në fund dhe fillim të vitit ushtrimor). Referuar formatit të miratuar dhe që aktualisht është në fuqi për këtë format, Rubrikë me vete përbën posti 12"Rezultate të mbartura", humbje nga vitet e mëparshme. 

Në këtë post evidentohet humbja e mbartur nga rezultatet e ushtrimeve të mëparshme. Sipas natyrës së funksionimit të çdo institucioni humbja e mbartur duhet të justifikohet me shkaqe ligjërisht të argumentuara ku institucioni detyrohet të japë të dhëna shpjeguese. shoqëruese.

Duhet verifikuar shuma e Grupit A"Aktive te qëndrueshme" nësë përfaqësohet nga shuma e tre rubrikave si më poshtë ;

· Rubrika I – AAGj jomateriale sipas llogarive ku amortizimi evidentohet me shenje(-)

· Rubrika II – AAGJ materiale sipas llogarive ku amortizimi evidentohet me shenjë(-)

· Rubrika III – AAGj financiare 

Duhet verifikuar shuma e rrjeshtit 27 ku evidentohet Grupi B "Aktive qarkulluese" në se perfaqesohet nga shuma e tre rubrikave si me poshte; 

· Rubrika I – Gjendja e inventarit (klasa3) si shumë algjebrike e analizave te llogarive të materialeve, inventarit të imet, produkteve e mallrave ku shumat e parashikuara për zhvlerësim (ne rastet eventuale) paraqitet me shenjë (-).
· Rubrika II - Kërkesa arketimi mbi debitorët si shume algjebrike e analizave të të drejtave në llogaritë e evidentuara në postet respektive ku shumat e parashikuara për zhvlerësim në llogarinë 49 paraqitet me shenjë (-).

· Rubrika III – perfaqeson llogarite e mjeteve monetare te klases 5 si shume algjebrike e llogarive që analizohen në postet përkatese ku shumat e parashikuara për zhvlerësim në rastet eventuale te ndodhura paraqitet me shenjë (-).

Duhet verifikuar grupi C "Llogari të tjera aktive”, e cila perfaqëson shuma për disa llogari të veçanta rregulluese (477,481,486), të cilat funksionojnë si më poshtë:
· llogaria 477 “Diferenca konvertimi aktive” pasqyrohen diferencat aktive që lidhen me konvertimet nga vlersimi(per kërkesat debitore dhe detyrimet te shprehura në monedhe te huaj) me kurset e kembimit në mbyllje te ushtrimit.Me celjen e llogatrive vitin e ardheshem kjo llogari kunderkalohet.

· llogaria 481 "Shpenzime për tu regjistruar në disa ushtrime”, karakteristike kryesisht për institucionet lokale.Është llogari rregulluese ku perfshihen shpenzimet e kryera për riparimet e medha, shpenzimet për punime parapregatitore te një lloji veprimtarie, shpenzime te kryera gjate vitit ushtrimor(qe nuk perfshihen në aktivet e qendrueshme dhe nuk mund te rendohen teresisht në rezultatin e ushtrimit). Keto shpenzime shperndahen (amortizohen ) vitet e ardheshme.

· llogaria 486 "Shpenzime të periudhave të ardhshme". Përfaqësojnë shpenzime për blerje ose shërbime, realizimi faktik i të cilave ndodh në një ushtrim të ardhshëm (shpenzime të parapaguara), si p.sh. qera të paguara avance, prime të sigurimeve për rreziqe të paguara avance e tjera. 

Nëse llogaria 85 “Rezultati i Ushtrimit” (humbje nga viti ushtrimor), rezulton me saldo debitore. Shkaqet e kësaj humbjeje duhet të shpjegohen në relacionet që shoqërojnë llogarinë vjetore pasi për institucionet që nuk kryejnë aktivitet ekonomik nuk ka kuptim humbja.
Duhet të verifikohet «Shuma totale e aktivit te bilancit kontabël», që përbehet nga shuma e posteve apo rubrikave te aktivit.
2. Kërkesat për plotësimin e Formati nr. 2 “Pasivi i Bilancit kontabël”
Informacioni kontabël për të gjitha rubrikat dhe postet e pasivit të bilancit kontabël plotësohen në dy kollona (tepricat në fund dhe në fillim të periudhës ushtrimore).

Duhet verifikuar shuma e grupit A “Fonde të veta” ku përfshihet shuma algjebrike e gjashtë rubrikave si më poshtë;
Rubrika I – “Fonde të veta” përfaqëson shumën e llogarive te fondeve. në ketë rubrike llogarite 105 e 106 mbeten me teprice vetëm në rastet kur këto grante si burim kane investimet në proces (pa përfunduar ose pa marrë në dorëzim) për institucionin. Në aktiv të bilancit këto janë investime në proces në grupin e llogarive 23. Këto mbyllen (kapitalizohen) me fondet baze në kohen kur investimi është përfunduar dhe marre në dorëzim. Llogaria 107 "Mjete të caktuara në përdorim" evidenton vlerën neto të aktiveve që kanë marrë në përdorim. Teprica e saj tregon se këto aktive nuk janë të vetat. Llogaria 109 "Rezerva nga rivlerësimi" përfaqëson diferencat nga rivlerësimi që u bëhet aktiveve të qëndrueshme, te cilat kryhen me VKM.

Rubrika II “Fonde të tjera të veta” pasqyron fondet rezerve për shpenzime korrente të cilat evidentohen në llogaritë si më poshtë: 

· Verifikohet në se Llogaria 111 “Fonde rezerve” përmban tepricen midis fondeve te krijuara nga rezultatet e mbartura dhe atyre te përdorura gjate vitit për shpenzime korrente(ne përputhje me aktet ligjore e nënligjore),

· Verifikohet në se Llogaria 115 “Caktim nga rezultati i vitit për investime” përfaqëson pjesën që caktohet nga rezultati për mbulimin e shpenzimeve te kryera gjate vitit ushtrimor për investime dhe te mbuluara nga te ardhurat e krijuara gjate vitit në seksionin e funksionimit,

· Verifikohet nëse Llogaria 116 “Të ardhura nga shitja e aktiveve te qendrueshme" ka evidentuar tepricën e (plus-minus) vlerave që lidhen me shitjet eventuale te elementeve te pasurisë. Në kushtet e mosekzistencës së të drejtës së trashëgimit te plusvlerave të realizuara, ky post paraqitet me vlerë zero (veprimet integrohen në llogarinë 1011/ 1012).

Rubrika III, rezultate të mbartura, evidenton llogarinë 12 me të njëjtin emërtim që përfaqëson rezultatin e trashëguar nga viti ose vite të mëparshme. në të dhënat shpjeguese të llogarisë vjetore duhet te shpjegohet bazueshmeria ligjore e rezultatit te trashëguar dhe te sqarohet përbërja e tij (në ndarjen te konstatuara dhe të arkëtuara).

Rubrika IV, Subvencione te jashtëzakonshme, (llogaria 13) përfaqëson ketë llogari me shenje (-). Janë subvencione për investime te atribuara nga organe te pushtetit vendor për një organ tjeter vendor. Evidentohen te dhëna në përputhje me hapësirat aktuale ligjore që lindin te tilla mardhenie te cilat duhet te shpjegohen në relacionet shoqëruese. 

Rubrika V, Grante për pjesëmarrje në investime për llogari të të tretëve (llogaria 14), përfaqësohet nga kjo llogari dhe pasqyron shumat e përdorura për financimin e investimeve në proces për llogari te të tretëve.

Rubrika VI, provizione te parashikuara për rreziqe e shpenzime përfaqësohet nga llogaria 15 me te njëjtin emërtim. Provizione te tilla krijohen kryesisht për njësitë me karakter ekonomik.

Grupi B "Detyrime" përfaqësohet nga shuma e borxheve afatgjatë dhe detyrimeve afatshkurtër" specifikisht të analizuara sipas llojeve dhe afateve 

Hua dhe detyrime të ngjashme në klasifikimin e llogarive janë paraparë në grupin 16 ”Huamarrje e brendshme” dhe grupin 17 ”Huamarrje e huaj”.

Aktualisht huamarrja nuk vepron direkt nga institucionet apo përfituesit. Huaja si rregull merret nga Qeveria Shqiptare dhe për shlyerjen e saj përgjigjet Qeveria Shqiptare sipas kontratave te lidhura. Si me grantet e huaja ashtu dhe me kreditë e huaja sot në vendin tone veprojnë njësitë e menaxhimit/zbatimit te projekteve e marrëveshjeve me donatore te huaj te cilat e menaxhojnë ketë situate deri në dorëzimin tek institucioni përfitues. Kredia me e zakonshme afatshkurtër që merr aktualisht Qeveria Shqiptare brenda vendit janë “Bonot e Thesarit”. Në përputhje me hapësirat ligjore në vazhdim veçanërisht për organet e qeverisjes vendore mund te krijohen premisa për huamarrjen e huadhënien direkte pa ndërmjetësinë e Qeverisë Shqiptare.

Grupi C "Llogari të tjera" përfaqësohet nga shuma e posteve përkatëse të disa llogarive rregulluese që veprojnë në sensin kreditor. Llogaria 475 "Të ardhura për t’u regjistruar vitet pasardhëse" e cila hyn në grupin e llogarive rregulluese. Sipas rastit te çdo institucioni evidentohen te ardhurat që janë arkëtuar përpara ngjarjes ose veprimit që krijon te ardhura. Llogaria 478 “Diferenca konvertimi pasive” pasqyron diferencat pasive që lidhen me konvertimet që rezultojnë nga vlerësimi me kurset e këmbimit në mbyllje te ushtrimit (te kërkesave debitorë dhe detyrimeve) të shprehura në monedha të huaja. Llogaria 480 “Te ardhura për t’u klasifikuar ose rregulluar” pasqyron të ardhura të arkëtuara, por me dokumentacion të pa plotësuar ose të paqartë deri në datën e mbylljes së bilancit kontabël të institucionit. Teprica kreditore e kësaj llogarie kërkon sqarime në te dhënat shpjeguese. Llogaria 487 “te ardhura te arkëtuara para nxjerrjes se titullit” regjistron të ardhurat e arkëtuara, të cilat ekzistojnë në institucion të derdhura por nuk është marrë konfirmim nga Thesari deri në fund të periudhës. 

Llogaria 85"Rezultati i ushtrimit" kur del me saldo kreditore, përfaqësohet si rubrike më vete dhe përbën rezultatin nga viti ushtrimor si tepricë kreditore e kësaj llogarie.
Totali i pasivit të bilancit kontabël përbën shumën e bilancit sipas rubrikave të kësaj pasqyre financiare.
3. Kërkesat për plotësimin e Formatit nr. 3/1 Pasqyra Financiare “Shpenzime të vitit ushtrimor”.
Kjo përbën një nga pasqyrat financiare kryesore te seksionit te funksionimit në përbërje te llogarisë vjetore dhe përfaqëson shpenzimet e konstatuara dhe operacionet e korrigjimit te rezultatit te vitit ushtrimor .Hartohet e krahasuar ku në kolonën 1 përfaqësohet informacioni sipas rreshtave për vitin ushtrimor dhe në kolonën 2 i njëjti informacion por për vitin e mëparshëm. 
Grupi A. "Shpenzime te shfrytëzimit"(rrjeshti 1) përfaqësohet nga shuma e rubrikave te mëposhtme te cilat evidentojnë ; 
Ne Rubrika I “Shpenzime korrente” që në vetvete përbëhet nga shuma e nënrubrikave ; “Paga e shpërblime te tjera personeli”, “Kontribute te sigurimeve shoqërore e shëndetësore”, “Mallra dhe shërbime te tjera”, “Subvencionet”, “Transferimet korrente te brendshme”, “Transferimet korrente me jashte” dhe “Transfertat për buxhete familjare e individe”. në nenrubrikat respektive të përmendura në këtë paragraf analizohen emërtimet dhe strukturat në nivelet e llogarive katër shifrore. në analizat e llogarive të grupit 600 ”Paga e shpenzime të tjera personeli, evidentohen pagat bruto të konstatuara të personelit të përhershëm apo të përkohshem si dhe shperblimet apo shpenzimet e tjera të personelit në nivelin bruto (pa ndalesat). në grupin e llogarisë 601 me analiza përfaqësohen sigurimet shoqërore e shëndetësore që paguhen nga punëdhënësi (por jo ndalesat që paguhen nga punëmarrësi). 

Në Rubrikën II paraqiten ndryshimet e gjendjeve për materialet e mallrat e stokuara në magazinë sipas të dhënave debitore (+) apo kreditore (-) të grupit të llogarive 63 "Ndryshimi i gjendjeve të inventarit". 

Në rubrikën III " Kuota amortizimi e shuma të parashikuara" evidenton llogarite e grupit 68 të Planit Kontabël Publik. Në ketë rubrikë të plotësohen të dhënat për ato institucione (lokale ose nacionale) që ushtrojnë edhe aktivitet ekonomik (prodhues apo tregtar), te cilat llogarisin e rëndojnë në shpenzime amortizimin apo kuotat e parashikuara në aktivet e qëndrueshme.

Grupi B. "Shpenzime financiare", perfshin shumën e dy rubrikave si më poshtë;

Rubrika I ”Shpenzime financiare të brendshme”përfaqëson shumën (të analizuara në tre shifra të llogarive të grupit 65 për interesa për bono thesari, interesa për huamarrje të tjera të brendshme, interesa për letra të tjera me vlerë të Qeverise dhe shpenzime nga këmbimet valutore,).

Rubrika II “Shpenzime financiare të jashtme” përfaqëson shumën (sipas analizës së llogarive treshifrore të grupit 66 ku përfshihen interesat për huamarrje nga Qeveri të huaja, interesat për financime nga institucionet ndërkombtare dhe interesat për huamarrje të tjera të jashtme,). Këto plotësohen nga institucionet lokale dhe institucionet nacionale që kanë shpenzime të tilla me karakter financiar. 

Grupi C. "Shpenzime të jashtëzakonshme". Në këtë rubrikë te gjitha institucionet pasqyrojnë te dhënat sipas grupit te llogarive 67 "Shpenzime te jashtëzakonshme". Natyra e tyre duhet te sqarohet në te dhënat shpjeguese.

Totali i operacioneve te shpenzimeve korrente. Perfaqeson shumen e shpenzimeve sipas rubrikave respektive(Klasa 6).

Grupi D. Operacione te korrigjimit të rezultatit. Përbëhet nga shuma e posteve respektive ku përfshihen llogaritë e klasës 8 në sensin debitor të grupeve 82, 83 dhe 84 lidhur me transferimet.

Totali i operacioneve
Rezultati i veprimtarise Përfaqëson tepricën kreditore te llogarisë 85"Rezultati i ushtrimit". Sipas kolonave përkatëse përfaqëson diferencën pozitive midis totalit te operacioneve të të ardhurave me totalin e operacioneve te shpenzimeve. Detyrimisht shifra e përfaqësuar në ketë pasqyre (Pasqyra 1/1) duhet te jete e barabarte me llogarinë 85”Rezultati nga ushtrimi” që pasqyrohet në pasiv te bilancit kontabël.

Totali i pasqyres 1/1. Përbën shumën e gjithë operacioneve. Shuma totale e kësaj pasqyre është e barabartë me totalin e pasqyrës 1/2.

4. Kërkesat për plotësimin e Formati nr. 3/2. Pasqyra Financiare “Të ardhura të vitit ushtrimor”

Kjo përbën një nga pasqyrat financiare kryesore te seksionit të funksionimit në përbërje te llogarisë vjetore dhe përfaqëson të ardhurat e konstatuara dhe operacionet e korrigjimit të rezultatit të vitit ushtrimor. Hartohet e krahasuar ku në kolonën 1 përfaqësohet informacioni sipas rreshtave për vitin ushtrimor dhe në kolonën 2 i njëjti informacion por për vitin e mëparshëm. 
Grupi A "Te Ardhura te shfrytëzimit”. në këtë grup të kësaj pasqyre financiare evidentohen shuma e 6 rubrika kryesore si ;

· Rubrika I –  Te ardhura Tatimore

· Rubrika II –  Kontribute shoqërore e shëndetësore

· Rubrika III – Te ardhura jo tatimore

· Rubrika IV – Grante korrente

· Rubrika V – Ndryshimi i gjendjeve

· Rubrika VI – Punime për investime e rimarrje

Grupi B "Te ardhura financiare". Si për institucionet nacionale ashtu dhe për vendoret përdoret grupi i llogarive 76 me te njëjtin emër. Llogaria 760 "Te ardhura nga interesat e transaksioneve te huadhënies së brendshme" sipas rasteve eventuale përfaqëson të ardhura nga interesat për letrat me vlerë te vendosjes, interesat lidhur me huadhënie te tjera te brendshme. në llogarinë 761 përfaqësohen interesat nga huadhënia e huaj. në llogarinë 765 perfaqesohen te ardhurat nga interesat e depozitave për institucionet që kane llogari banke. Te tre keta poste plotësohen nga institucione specifike që kane te tilla te ardhura. Llogaria 766 "Te ardhura nga këmbimet valutore" ku përfshihen te ardhurat nga këmbimet valutore e ndonjë tjetër i ngjashëm.
Grupi C “Të ardhurat e jashtëzakonshme” pasqyron te ardhurat e konsideruara si te tilla nëse ka raste te argumentuara. Përbën shumën e posteve, sipas emërtimit e analizave në këtë pasqyrë financiare.

Totali i operacioneve të të ardhurave. Përfaqeson shumën e të ardhurave (Klasa 7) si shumë e rubrikave përkatëse.

Operacione të korrigjimit te rezultatit Përbëhet nga shuma e posteve përkatëse përfshihen llogaritë e klasës 8 që lidhen me operacionet buxhetore të institucionit. Llogarinë 829 "Urdhra shpenzimesh të anulluara" përfshihen të dhënat lidhur me anullimin e urdhrave te shpenzimeve te konstatuara në vitet e kaluara te cilat gjykohen te papagueshme. Posti tjetër përfaqëson operacionet lidhur me transferimin nga efektet që rrjedhin nga tepricat debitore te llogarive 63 e 73"Ndryshimi i gjendjeve" në mbyllje te ushtrimit. Efektet e ndryshimit te gjendjeve, si veçori e sektorit publik nuk do te pasqyrohen në rezultatin e ushtrimit.

Rezultati i veprimtarisë. Përfaqëson llogarinë 85 "Rezultati i ushtrimit", humbje nga veprimtaria. Sipas kollonave përkatëse përfaqëson diferencën midis totalit të operacioneve të shpenzimeve i pasqyrës 1/1 "Shpenzime të ushtrimit" me totalin e operacioneve të të ardhurave i pasqyrës 1/2"Te ardhura te ushtrimit"). Është e barabarte me tepricën debitore te llogarisë 85 "Rezultat i ushtrimit" që pasqyrohet në aktiv te bilancit kontabël. 

Totali i pasqyres 1/2, Përbën shumën e gjithë operacioneve. Totali i kësaj pasqyre është e barabarte me totalin e pasqyrës 1/1.

Formati 4 emërtohet “Burimet dhe shpenzimet lidhur me investimet”.

Kjo pasqyre paraqet lëvizjet dhe tepricat e analizuara te llogarive te burimeve te lidhura me investimet (Grante të brendshme e të huaja kapitale, mjete të veta kapitale, huamarrje të brendshme e te huaja) dhe shpenzimet për investime, transfertat kapitale, huadhënie e nenhuadhënie, pjesëmarrjet në kapitalin e vet).

Kjo pasqyrë ndahet në dy grupe të mëdha ;

· Grupi – I – Burimet e Investimeve

· Grupi – II – Shpenzimet për investime

Ne te dy grupet jepen analizat e llogarive dy, tre dhe katër shifrore sipas emërtimeve për burimet dhe shpenzimet për investime.

Për grupin (I), për çdo rresht analitik, kolona (f) përbehet nga kolonat (c+e-d).

Për grupin (II), për çdo rresht analitik, kolona (f) përbëhet nga kolonat  (c+d-e).

Tepricat në çelje e në mbyllje te ushtrimit te kësaj pasqyre duhet te jene detyrimisht te barabarta me tepricat respektive ne pasiv e aktiv te bilancit kontabël.

5. Kërkesat për plotësimin e Formati nr. 5 “Pasqyra e Levizja ne Cash”.
Ne ketë pasqyre jepet një tablo e gjendjeve dhe lëvizjeve te mjeteve monetare te institucionit gjate vitit ushtrimor ne Thesar dhe në Banke. Shifrat e paraqitura në rubrikat e Disponibiliteteve në Thesar duhet te kontrollohen veçanërisht nga inspektoret e kontabilitetit për realizimin e përputhjes se tyre me shifrat e degës se Thesarit.

· Rrjeshti 1 në kolonën “Debi” pasqyron tepricën në çelje te vitit ushtrimor te mjeteve monetare disponibël në thesar dhe në Banke e cila duhet te jete e barabarte me llogaritë përkatëse (520 e 512) tek postet në çelje të llogarive financiare në aktiv të bilancit kontabël.

· Arketimet në Cash (rrjeshti 2, kolona “c” dhe “e”) jane shume e rrjeshtave 3 deri në 6 sipas përshkrimeve. Rrjeshti 3 = 4+5 dhe rrjeshti 6 = shumat e rrjeshtave 7 deri 13. në ketë rubrike qelizat me shenjen “x” nuk plotësohen. 

· Pagesat e vitit në Cash (rreshti 14, kolonat «d» dhe «f») janë shume e rreshtave 15 deri 20 sipas përshkrimeve. në ketë rubrike qelizat me shenjen “x” nuk plotësohen. 

· Transferua (rrjeshti 21) përfaqëson shumën sipas kolonave te rreshtave 22 deri 24 sipas përshkrimeve. në ketë rubrike, qelizat me “x” nuk plotësohen.

· Shuma e lëvizjeve” (rreshti 25) pasyron sipas kolonave totalin e lëvizjeve debitore dhe kreditore te mjeteve monetare te pasqyruara në rreshtat (1+2+14+21).

· Teprica në mbyllje” (rreshti 26,kolonat “c” dhe “e” ) pasqyrojnë respektivisht tepricën e llogarisë se disponibiliteteve në Thesar e në Banke në fund te vitit ushtrimor. në ketë pasqyre këto janë te barabarte përkatësisht me diferencën pozitive midis lëvizjeve debitore dhe kreditore te rreshtit 25. Këto teprica duhet te jene detyrimisht te barabarta me tepricat e pasqyruara në aktiv te bilancit kontabël, për postet e ushtrimit te mbyllur.

6. Kërkesat për plotësimin e Formati nr. 6 “Gjendjet dhe ndryshimet në Aaktivet e Qendrueshme me vlerën bruto.
Kjo pasqyre plotësohet për Aktivevet e Qendrueshme me vlerën bruto sipas kritereve te vlerësimit te përcaktuara . në pjesen horizantale përcaktohet sipas kolonave gjendja në celje te ushtrimet, shtesat e paksimet sipas zerave dhe celja në mbyllje te ushtrimit. Vertikalisht jane emertuar sipas zerave llogarite e aktiveve te qendrushme te trupezuara e te pa trupezuara si dhe totalet e tyre.

Horizontalisht : “Gjendja në mbyllje te ushtrimit” e çdo reshti është shumë e kolonave : “Gjendja në çelje te ushtrimit” plus “Shtesat gjithsej” minus “Pakësimet gjithsej” (Kolona 11 = Kolonat 1+6-10). Shtesat gjithsej sipas rrjeshtave kolona 6 = kolonat 2+3+4+5. Paksimet gjithsej sipas rreshtave kolona 10 = kolonat 7+8+9. 

Vertikalisht: Sipas kolonave Rubrika I (rreshti 1) për aktivet e pa trupëzuara përbën sipas emërtimeve shumën e rreshtave 2 deri në 4. Po sipas kolonave. Rubrika II (rreshti 5) për aktivet e trupëzuara përbën sipas emërtimeve shumën e rreshtave 6 deri në 18. Totali i përgjithshëm i aktiveve te qëndrueshme për çdo kolone (rreshti 19) është shume e dy rubrikave në rreshtat 1+5. 

Gjendjet në çelje dhe në mbyllje të ushtrimit për çdo kategori të aktiveve të qëndrueshme duhet të jenë detyrimisht të barabartë me të dhënat e evidentuara për to në postet e aktiveve të Qëndrueshme në aktiv te bilancit kontabël.

7. Kërkesat për plotësimin e Formati nr. 7 “Pasqyra e amortizimeve”

Kjo pasqyre përfaqëson gjendjet dhe ndryshimet në total për amortizimin e aktiveve te qëndrueshme te trupëzuara e të pa trupëzuara. në te përfaqësohet amortizimi i akumuluar në celje, amortizimi vjetor i llogaritur dhe gjendja e akumuluar në fund te periudhës. Amortizimi vjetor llogaritet për çdo aktiv, pavarësisht se në ketë pasqyre evidentohet në total. 

Horizontalisht: “Shuma e akumuluar në mbyllje te ushtrimit” e çdo reshti është shume e kolonave sipas emërtimeve 1+4-8(“Shume akumuluar në çelje te ushtrimit” plus “Shtesat gjithsej” për ushtrimin minus “Pakësimet gjithsej” për ushtrimin ). në shtesa për çdo rresht pasqyrohet amortizimi vetor dhe ndonjë shtese tjetër (kolona 4 = kolonat 2 +3). Në pakësime për çdo rresht kolona 8 = kolonat 5+6+7) 

Vertikalisht : “Totali i përgjithshëm” përfaqëson për çdo kolonë shumën e rreshtave 1+2. Kjo shumë pasqyron amortizimin e llogaritur për të gjitha llogaritë e Aktiveve te Qëndrueshme. 

Gjendjet në çelje dhe në mbyllje të ushtrimit për amortizimin e aktiveve të qëndrueshme duhet të jenë detyrimisht të barabartë me të dhënat e evidentuara për to në postet e amortizimit të aktiveve të Qëndrushme në aktiv te bilancit kontabël.

8. Kërkesat për plotësimin e Formatit nr. 8 “Pasqyra e lëvizjes së fondeve”.
· Formati 8 emërtohet “Pasqyrë e lëvizjes së fondeve”. Në ketë pasqyrë evidentohen sipas emërtimeve në rrjeshta, kollonat që përfaqësojnë gjendjet në fillim, lëvizjet e periudhës (shtesa apo paksim) dhe gjendjet në fund të periudhes ushtrimore lidhur me fondet e veta të institucioneve (Grupi A i pasivit të bilancit kontabël).

· Sipas Kolonave; Fondet bazë (rreshti 1, llogaria 101) përfaqëson shumën e rreshtave 2 deri 8, Fondi i brendshëm (rreshti 10) përfaqëson shumën e rreshtave 11 deri 18, Fondi i jashtëm (rreshti 19) është shuma e rreshtave 20 e 21. Totali i Fondit te Konsoliduar (rreshti 22) është shuma e rreshtave (1+9+10+19).

· Sipas rreshtave; Teprica në mbyllje (kolona 4) = (kolona 1, teprice celje) + (kolona 3, kreditimet) – (kolona 2, debitimet). Qelizat e shënuara në ketë pasqyre me shenjen “X” nuk plotësohen.

· Tepricat në çelje dhe në mbyllje te llogarive respektive të fondeve duhet detyrimisht te jene te rakorduara me të dhenat e ketyre llogarive te pasqyruara në grupin A të pasivit të bilancit kontabël.

9. Kërkesat për plotësimin e Formati nr. 9 “Pasqyre mbi numrin e punonjseve dhe fondin e pagave”

Kjo pasqyre është statistikore. Nëpërmjet saj sigurohet një informacion, sipas kategorive te ndryshme që përshkruhen, për numrin mesatar te punonjësve, ndryshimin e këtij numri gjate vitit, fondin e pagave, shpërblimet suplementare dhe shpërblimet e tjera, ndihmat shoqërore, kontributet për sigurimet dhe tatimet mbi te ardhurat personale. 

Vertikalisht : Shuma e secilës kolone te rubrikës së kësaj pasqyre është shume e reshteve përkatës. Sqarimet për plotësimin tregohen në fund te kësaj pasqyre në mënyre te detajuar. “Kontributi i sigurimeve shoqërore dhe shëndetësore” llogaritet për shumën që paguan punëdhënësi për punëmarrësin dhe punëmarrësi në organet e sigurimeve shoqërore e shëndetësore. Totali i Fondit te pagave gjithsej (shuma bruto)” duhet te jete e barabarte me te dhënat respektive për shpenzimet në pagat e punonjëseve te përhershëm e te përkohshëm te evidentuara në Pasqyren 3/1. “Tatimi mbi te ardhurat” përfaqëson pjesën e tatimit që paguhet nga punëmarrësi për te ardhurat e tij personale, shume e cila është e përfshire në fondin e pagave.

Per Konsolidimin e Pasqyrave Financiare, Pasqyra e Konsoliduar e Gjendjes Financiare (Formati 10) dhe Pasqyra e Konsoliduar e te Ardhurave e Shpenzimeve te Funksionimit (Formati 11), jepen me hapa procedurash te miratuara.

10.Kërkesat për plotësimin e Formati nr. 12 “Per pyetesorin dhe shenimet shpjeguese”

Llogaria vjetore ka te shoqëruar në format relacionin me te dhënat shpjeguese mbi bazën e pyetësorit ku hartuesit e llogarive vjetore duhet te japin përgjigjet e duhura. Rregullat që lidhen me përgjigjet për hartimin e një llogarie sa me te sakte jane trajtuar me larte në ketë udhëzim dhe shtrohen në pyetësor e në të dhënat shpjeguese.

Përveç pyetjeve pyetësori ka edhe rreshta për te relatuar problemet e tjera që kane dale nga përgatitja e llogarive vjetore si për metodat e përdorura nga institucioni për vlerësimin dhe paraqitjen në bilanc te Aktiveve te Qëndrueshme dhe Qarkulluese, detyrimet dhe te drejtat afatgjate dhe afatshkurtër te institucionit, e të tjera.

Veçoritë e evidencës së llogarive në sektorin publik. 

Veçoritë e evidencës së llogarive të klasës 4 të detyrimeve.
Ka disa dallime në krahasim me sektorin privat që lidhen me: 

· Rastin e përdorimit te disa llogarive specifike te sektorit publik lidhur me te drejtat e detyrimet që evidentojnë institucionet për marrëdhëniet me shtetin (4342 e 4341)
· Rastin e funksionimit në sektorin publik te marrëdhënieve të qarkullimit në natyre për aktivet e qëndrueshme dhe qarkulluese sidomos brenda sistemit (llogaria 45).
· Rastin e funksionimit (si me specifike ) të llogarisë së mjeteve në ruajtje te institucioneve publike (llogaria 466 me analizat respektive)

· Rastin e përdorimit te llogarisë kalkulative 476 ”Të ardhura të caktuara për tu përdorur”si dhe të llogarive të tjera të përkohshme gjatë një periudhe të caktuara ushtrimore, kryesisht për marrëdhëniet me fondet buxhetore.
· Rastin e grupit 48 te llogarive rregulluese, 480 te ardhura për tu klasifikuar apo rregulluar, 481 shpenzime për tu shpërndare në disa ushtrime që e ka edhe sektori privat, 482 shpenzime te kryera para urdhrit te shpenzimeve, 486 shpenzime te periudhave te ardhshme që e ka edhe sektori privat, 487 te ardhura te arkëtuara para nxjerrjes se titullit).

· Rastin e specifikave lidhur me funksionimin e te drejtave e detyrimeve që lidhen në marrëdhëniet për tatimet e taksat në sektorin publik.

· Rastin e përdorimit te llogarive specifike që përdoren për rakordimet me institucionet (veçanërisht Tatimet, ISSH e ISKSH).

Trajtimi i veçorive nga pikëpamja kontabile është bërë në modulin e kontabilitetit publik dhe raportimit financiar.

Tema Nr.  10: Auditimi i performancës.

1. Koncepte dhe përkufizime mbi performancën: ekonomia, efiçenca dhe efektiviteti. Objektivat e auditimit të performancës.

2. Teknikat e auditimit të performances dhe llojët e evidencave të auditimit të performancës.

1.Koncepte dhe përkufizime

Ç’është performanca?

Kuptimi leksikor: në shqip nuk është përdorur përpara viteve 90të 
Në Anglisht është përdorur që në shek. 15-të, me kuptime si: 

(Efektshmëri, Interpretim, Rendiment, Përmbushje, Formë sportive, ekzekutim, Zbatim, Kryerje, Funksionim, etj.)

Në vendin tonë e përdorim për të analizuar funksionimin e një strukture organizative si dhe Vlerën e Parasë.

Shpjegimi dhe përdorimi si term në procesin e auditimit:

Çfarë është auditimi i performancës?

Auditimi i performancës është një veprimtari sistematike për sigurimin e një vlerësimi të drejtë dhe të pavarur të aktiviteteve, procedurave dhe funksioneve të subjekteve (organizatave) në sektorin publik. Ky auditim përfshin një vlerësim të pavarur nëse ekonomia, efiçenca dhe efektiviteti i veprimtarive janë arritur nga organizata. Qëllimi i këtij lloji auditimi është përmirësimi i metodave të punës. Auditimi i Performancës bazohet në marrjet e vendimeve ose mbi objektivat që janë përcaktuar nga legjislatura.

Auditimi i performancës, me pak fjalë është auditimi për vlerën e parasë me anën e të cilit vlerësohet funksionimi i menaxhimit nga pikëpamja ekonomike (ekonomi-eficencë-efektivitet) lidhur me zbatimin e programeve (Burimet financiare dhe stafi ) 

Çfarë kuptojmë me ekonomi, efiçencë dhe efektivitet?

1. Ekonomia

Ekonomi – do të thotë të mbash koston e ulët. Sipas Standardeve të Auditimit me “ekonomi” do të kuptojmë marrjen e burimeve, që do të përdoren në një aktivitet, me çmimin sa më të ulët, por me standardet e duhura. Auditimet e ekonomisë mund t’i përgjigjen pyetjeve të tilla si :

 - Materialet – inputet – janë marrë me çmimin më të arsyeshëm?

 - A janë kryer aktivitete menaxheriale sipas metodave që ishin planifikuar më parë?

Megjithëse koncepti i “ekonomisë” është përkufizuar në mënyrë shumë të saktë, auditimi i ekonomisë nuk është i thjeshtë për t’u kryer. Kjo kërkon nga audituesit që të përcaktojnë:

  - nëse zgjedhja e lëndëve të para (inputet) janë marrë në mënyrë ekonomike.

  - dhe nëse sasia dhe cilësia e inputeve janë blerë sipas standardeve të dëshiruara.

Një detyrë tjetër e vështirë për audituesit janë rekomandimet për uljen e kostos, por pa ndikuar tek sasia dhe cilësia e outputeve.

Shembull: Verifikimi nëse organizata ka kryer blerjet duke pasur në konsideratë nevojën për të pasur cilësinë e nevojshme, me koston më të ulët, duke zbatuar kuadrin ligjor në fuqi.

2.Çfarë është Efiçenca?

Efiçencë – do të thotë të realizosh sa më shumë outpute nga burimet e disponueshme. Në thelb, efiçenca përcakton se sa mirë një organizatë përdor burimet e veta për të prodhuar të mira dhe shërbime. Pra, efiçenca përqendrohet tek marrëdhënia midis produkteve të përfituara në terma të mallrave, shërbimeve ose të mirave të tjera (outputet) në raport me burimet e përdorura për t’i përfituar ato (inputet). Për ta kuptuar më mirë kuptimin e “efiçencës” është e nevojshme që të kuptojmë termat në vazhdim: inputet, outputet, (duke përfshirë sasinë dhe cilësinë) prodhueshmërinë, dhe nivelin e shërbimeve.

-Inputet janë burimet (p.sh. burimet njerëzore, financiare, pajisjet, materiale, lehtësira, informacione, energji, tokë) që do të përdoren për të prodhuar të mira (outpute).

-Outputet janë shërbimet dhe të mirat e prodhuara që përmbushin kërkesat e përdoruesve. Outputet janë përcaktuar në termat e sasisë dhe cilësisë dhe janë shpërndarë brenda parametrave në lidhje më nivelin e shërbimeve.

• Sasia i përket shumës, volumit, numrit të outputeve të prodhuara.  P.sh. numrit të pasaportave të lëshuara, numrit të aplikantëve të përzgjedhur për punë etj.

• Cilësia i përket vetive të ndryshme dhe karakteristikat e outputeve siç janë besueshmëria, saktësia, lehtësia, siguria, komoditeti.

Prodhueshmëria është raporti i shumës së pranueshme e të mirave dhe shërbimeve të prodhuara (outputet) me shumën e burimeve (inputet) për të prodhuar ato. Prodhueshmëria tregohet në formën e përqindjes siç janë kosto ose koha për njësi të outputit. Nëse rezultati i prodhueshmërisë është 1 ose më i madhe, situata e një organizate është shumë e mirë. Niveli i shërbimeve që ka lidhje me “bollëkun” e shërbimeve në terma të tillë karakteristikë siç janë, pranueshmëria, e drejta e zgjedhjes, frekuenca, dhe përgjigjja në kohë. 

Standardet e nivelit të shërbimeve ndonjëherë janë të përcaktuara nga, statutet, rregulloret dhe politikat. Të tilla standarde mund të ndikojnë në cilësi sikurse dhe në koston e shërbimit. Stafi dhe procesi i punës, midis faktorëve të tjerë, përcaktojnë përqindjen në të cilën burimet janë konsumuar për të prodhuar të mirat ose shërbimet. Efiçenca është një koncept relativ. 

Sasia dhe cilësia e arritur e outputeve dhe niveli i shërbimeve të siguruara do të krahasohen me standardet, ose qëllimet, për të përcaktuar në ç’farë shtrirje ky output mund të ketë pasur ulje të rendimentit ose ndryshim të efiçencës. 

Efiçenca ka lidhje me marrëdhëniet midis burimeve (inputeve) që janë përdorur dhe produkteve e shërbimeve të përfituara (outputet). Një organizatë është efiçente kur prodhon më shumë outpute me një cilësi të caktuar dhe me të njëjtën ose me sa më pak sasi inputesh, ose e njëjta sasi outputesh është prodhuar me sa më pak inpute, thënë ndryshe harxhim i mirë. Gjetjet mbi efiçencën mund të arrihen me anë të krahasimit me ente që kanë të njëjtat aktivitete, me anë të standardeve, etj. Vlerësimi i efiçencës mund të bazohet mbi kushtet që nuk janë të lidhura standarde specifike. Në të tilla raste, vlerësimi duhet të bazohet mbi argumentet dhe informacionet e disponueshme. Auditimi i efiçencës përfshin aspekte si :

 - njerëzit, financa, dhe burime të tjera janë përdorur në mënyrë efiçente,

 - procesi i punës në programet qeveritare, entet dhe aktivitete menaxheriale, rregulloret, organizmat shtetërorë, zbatueshmëria, monitorimi, që duhet të bashkëpunojnë në mënyre efiçente,

 - Shërbimet publike duhet të jenë të një cilësie të mirë, sipas kërkesave të klientit dhe të jenë të shpërndara në kohën e duhur.

 - Objektivat e programeve qeveritare të jenë arritur me një kosto efiçente.

Koncepti i kostos efiçente i përket aftësive, aktiviteteve, programeve ose zbatueshmërive për të arritur rezultate me një kosto të arsyeshme. Analizat e kostos efiçente janë studimet e marrëdhënieve midis kostos së projektit dhe rezultatit përfundimtar. Koncepti i efiçencës është kryesisht i përqendruar nëse burimet janë përdorur në mënyrë të rregullt ose janë shpërndarë në mënyrë të kënaqshme.

3.Çfarë është Efektiviteti?

Efektiviteti – është arritja e objektivave ose e qëllimeve të përcaktuara më parë. Efektiviteti lidhet kryesisht me konceptin mbi arritjen e qëllimit. Efektiviteti është përfundimi i outputeve dhe raporti i impaktit të synuar dhe atij të realizuar. Është marrëdhënia midis qëllimit ose objektivave me outputet dhe ndikimin që kanë sjellë outputet e arritura. Disa nga pyetjet mund të jenë:

 - A janë arritur outputet dhe objektivat nga punonjësit sipas kërkesave që ishin përcaktuar?

 - A kanë outputet ato ndikime siç ishin të planifikuara dhe përcaktuara me parë?

Audituesit mund të vlerësojnë efektivitetin duke krahasuar rezultatet, ndikimet (impaktet) e arritura me qëllimet të cilat janë të përcaktuara në objektivat e politikave. Kjo mënyrë shpesh quhet si analiza e “arritjes së qëllimeve”. Sidoqoftë kur auditojmë efektivitetin, audituesi duhet të përcaktojë se në ç’masë përdorimi i instrumenteve (ekonomisë dhe

efektivitetit) ka kontribuar drejt arritjes së objektivave politike. Ky është në të vërtetë auditimi i efektivitetit dhe kërkon evidenca për gjykimin e rezultateve të arritura.

Gjatë auditimit të efektivitetit (në auditimin e performancës) audituesit duhet të:

-vlerësojnë nëse programet qeveritare janë planifikuar dhe përgatitur në mënyrë të qartë dhe efektive.

-vlerësojnë nëse objektivat dhe procedurat (ligjore, financiare, etj) e përdorura në vazhdimësinë e programeve qeveritare janë të sakta, të qëndrueshme ose të përshtatshme.

-vlerësojnë efektivitetin e strukturës organizative, procesit të marrjes së vendimeve dhe të sistemit të administrimit për programin e zbatimit.

-vlerësojnë nëse kualiteti i shërbimeve publike plotëson, kërkesat e popullsisë, ose përcaktimin e objektivave.

-vlerësojnë saktësinë e sistemit në lidhje me matjen, monitorimin, dhe raportimin e programit të efektivitetit.

-vlerësojnë efektivitetin e programeve, investimeve qeveritare dhe të komponentëve të tjerë individuale (p.sh. përcaktimin nëse objektivat janë arritur)

-të identifikojnë faktorët që frenojnë arritjen e performancës ose arritjen e qëllimeve.

-të analizojnë problemet e konstatuara në mënyrë që të gjenden mënyra të tjera për të përmirësuar efektivitetin e programeve dhe aktiviteteve qeveritare.

-të japin këshilla për gjetjen e mënyrave të reja që përmirësojnë efektivitetin ose eliminojnë faktorët që frenojnë programin e efektivitetit.

Si përfundim mund të themi se:

Ekonomia shërben që të kemi një kosto sa më të ulët.

Efiçenca është marrja e sa më shumë outputeve me burimet që disponojmë.

Efektiviteti është arritja e qëllimit ose e objektivit që është planifikuar.

Si janë të lidhura ekonomia efiçenca dhe efektiviteti (3Etë)?

Tre E-të janë të lidhura ngushtë me njëra tjetrën. Ekonomia kërkon që burimet me sasinë dhe cilësinë e dëshiruar të merret me çmimin më të ulët. Për shkak se efiçenca ka prejardhjen si pasojë e marrëdhënies midis burimeve inputet dhe outputet, konceptet e efiçencës dhe të ekonomisë janë të lidhura ngushtë. Marrja e burimeve (lëndës së parë) në mënyrë ekonomike do të ndihmojë në efiçencë duke zvogëluar koston e inputeve që do të përdoren. Pyetjet e efektivitetit e tejkalojnë shtrirjen e efiçencës. Pyetjet përqendrohen rreth ndikimit dhe efektit të rezultateve që janë arritur. Efiçenca është shumë e lidhur me efektivitetin sepse është një faktor i rëndësishëm në përcaktimin e metodës me kosto më të ulët për të arritur rezultatin e dëshiruar. 

Për të arritur në një auditim sa më të mirë performancë është e nevojshme që të arrihen të vlerësohen të tre aspektet e saj (ekonomia, efiçenca dhe efektiviteti). Nëse do të auditonim vetëm ekonominë dhe efektivitetin nuk do të kishim një informacion më të saktë mbi një aktivitet qeveritar po të mos përshkruajmë qoftë edhe vetëm pak mbi efektivitetin. Në auditimin e efektivitetit, audituesit mund të dëshirojnë që të shikojnë dhe aspekte e tjera, që janë ekonomia dhe efektiviteti. Rezultatet e aktivitetit qeveritar mund të kenë impaktin e

dëshiruar, por a janë arritur me ekonomi dhe efektivitet objektivat e përcaktuara me parë? Për sa më sipër tregohet se të tre instrumentet (ekonomia, efiçenca dhe efektiviteti) janë të lidhua ngushtë me njeri-tjetrin. Për të kuptuar më mirë se si janë të lidhura 3 E-të po paraqesim shembullin në vijim.

N.q.s Ministria e Transportit apo Drejtoria e Përgjithshme e Rrugëve ndërton një rrugë atëherë 3E-të do jenë të lidhura si më poshtë:

Ekonomia

Marrja e inputeve në sasinë dhe cilësinë që në dëshirojmë do të jenë:

 • Toka

 • Ana financiare

 • Pajisjet

 • Makineritë

 • Burimet në para

 • Dhe materiale të tjera që na nevojiten

Efiçenca: 

Rritja e Outputit duke e krahasuar me inputet që kemi në dispozicion ose zvogëlimi i inputeve për të arritur të njëjtin output. Në rastin tonë është procesi, aktiviteti, pra studimet, projektimet e ndryshme, procesi prokurimit, kontraktimit, mbikëqyrjes etj. që Ministria e Transportit do të bëjë për ndërtimin e rrugës.

Efektiviteti: 

Është rezultati i rrugës që Ministria ka ndërtuar si pasojë e ekonomisë dhe efiçencës? Rruga që u ndërtua a është siç ishte planifikuar dhe me të njëjtën kosto? A është e kënaqur Ministria me rezultatet e arritura? A është lehtësuar trafiku? A është ulur numri i aksidenteve?

Tiparet dalluese të auditimit të performancës me auditimin financiar.

Auditimi financiar aplikon standarde fikse, ndërsa auditimi i performancës është më shumë elastik përsa i përket gjykimit, objektivave, mundësive dhe metodave të auditimit. Disa tipare të Auditimit të Performancës janë:

 - ka një ekzaminim të pavarur që i bëhet një subjekti/organizate.

 - ka një shtrirje të gjerë kërkimi dhe kërkon një gjykim dhe interpretim të lirë.

 - kërkon një përzgjedhje të madhe të dokumenteve.

 - ka një proces pune të ndryshëm nga auditimi financiar.

 - nuk është auditim që bazohet në listë verifikimesh (check – list).

 - ka një shumëllojshmëri dhe një kompleksitet përsa i përket pyetjeve gjatë auditimit.

Përfitimet nga auditimi i Performancës.

Me anë të auditimit të performancës, përftohet një informacion më i gjerë mbi ecurinë e të gjithë projekteve në subjektet e audituara, kurse me auditimin financiar shikohet vetëm ana financiare e subjektit dhe rregullshmëria e administrimit financiar. Gjithashtu nxjerrja në pah e ekonomisë, efiçencës dhe efektivitetit, është një mënyre direkte ose indirekte që ndihmon subjektet për të përcaktuar (gjetur) mundësi të tjera për rritjen e rezultateve (outputeve), ose përmirësimin e tyre me të njëjtën kosto. Në mënyrë më specifike, audituesit mund të:

· ndihmojnë drejtuesit dhe personelin që të jenë më të kujdesshëm në detyrat që ata kanë përsa i përket efiçencës;

· theksojnë rëndësinë e matjes së ekonomisë, efiçencës, efektivitetit dhe përdorimit të këtij informacioni për administrimin e zbatueshmërisë dhe sigurimin e besueshmërisë;

· këshillojnë mënyra të reja për përmirësimin e proceseve të punës dhe në veprimtaritë ku efiçenca është e vështirë për t’u matur;

· rritjen e sasisë, ose përmirësimin e cilësisë së outputeve dhe nivelit të shërbimeve pa rritur shpenzimet; dhe

· përdorim më të mirë të burimeve.

2.Objektivat e auditimit te performancës.

Kuadri i Monitorimit për shpenzimet publike dhe përgjegjshmërin financiare (Public Expenditure and Financial Accountability PEFA) dhe për Menaxhimin Publik Financiar (MPF), kërkojnë një vemendje të veçantë lidhur me përqëndrimin drejt auditimit të përformancës. Matja e treguesve të përformancës është një proces jo i lehtë.

Kuadri i Matjes se Performancës për Menaxhimin Publik Financiar (MPF) është një kuadër monitorimi i integruar që lejon matjet e performancës se vendeve në lidhje me menaxhimin publik financiar, në kohe te ndryshme. Ky kuadër është zhvilluar me përpjekjet e përbashkëta te partnereve te PEFA-s në bashkëpunim me OECD/DAC joint venture.

PEFA (Public Expenditure and Financial Accountability) është një agjenci shumëpalëshe e sponsorizuar nga Banka Botërore, Fondi Monetar Ndërkombëtar, Komisioni Evropian, Departamenti Britanik për Zhvillimin Ndërkombëtar, Ministria Franceze e Punëve Te Jashtme, Ministria e Punëve te Jashtme e Norvegjisë, Sekretariati i Shtetit për Çështjet Ekonomike te Suedisë, dhe Partneriteti Strategjik për Afrikën. Kuadri përfshin një grup indikatorësh me cilësi te larte, te bazuar në indikatorët HIPC për shpenzimet, në Kodin e Transparencës Fiskale dhe në standarde te tjera ndërkombëtare. Kuadri përfshin gjithashtu edhe një raport performancë mbi MPF-ne bazuar në indikatorët përkatës. 

Kuadri i Matjes se Performancës identifikon gjashtë dimensione kyçe te një sistemi te shëndoshë menaxhimi publik financiar. Këto janë:

· Besueshmëria e buxhetit–Buxheti është realist dhe zbatohet në mënyrën e planifikuar.

· Transparenca dhe gjithëpërfshirja – Monitorimi i buxhetit dhe i riskut fiskal është gjitheperfshires dhe informacioni mbi buxhetin është i aksesueshem nga publiku. 

· Buxhetimi bazuar në politika–Buxheti përgatitet bazuar në politikat e qeverise.

· Parashikueshmëria dhe kontrolli në zbatimin e buxhetit – Buxheti zbatohet në mënyre te rregullt dhe te parashikueshme, dhe ka marrëveshje në lidhje me ushtrimin e kontrollit mbi përdorimin e fondeve publike. 

· Kontabiliteti, regjistrimet dhe raportimi – Regjistrimet dhe informacioni që prodhohen dhe shpërndahen janë të përshtatshme për qëllime kontrolli te vendimmarrjes, menaxhimi dhe raportimi. 

· Shqyrtimi dhe auditimi i jashtëm – Marrëveshjet (institucionale) në lidhje me shqyrtimin dhe kontrollin e financave publike funksionojne në mënyre te drejte.

Objektivi kryesor i auditimit të performancës: është t'i
japë niveleve të menaxhimit informacion, siguri dhe opinion te pavarur rreth ekonomisë, eficencës dhe efektivitetit, (vlerës se parave) në fushat kryesore të të ardhurave, shpenzimeve dhe menaxhimit te tyre. Rishikimi i pavarur i performancës mund te tregojë se si janë dhe si duhen përdorur burimet e subjektit, për te arritur objektivat organizative; menaxhimi i njësisë ka arritur apo realizuar politikat e tij, parimet apo standardet në mënyre ekonomike, eficente apo efektive. në ketë kuptim, menaxhimi, aksionerët, vendimmarrësit dhe publiku i gjere marrin informacion mbi përmirësimin e burimeve publike.

Një objektiv dytësor i auditimit të performancës: është që të identifikohet mënyra për të përmirësuar përdorimin e parave dhe për t’i shtuar vlerën atyre si dhe për te inkurajuar dhe asistuar drejtuesit e nivelit të lartë të subjekteve, që te ndërmarrin veprimet e nevojshme për te përmirësuar sistemet dhe kontrollet.

Metoda që përdoret në auditimin e performancës përfshin ekzaminimin dhe vlerësimin e veprimtarisë së subjekteve, për te siguruar një vlerë te mirë te përdorimit të parave. Auditimi do te synojë gjithashtu që te evidentojë shpërdorimet serioze, ekstravagancat apo shembuj te tjerë te performancës se varfër. Auditimi i performancës asiston subjektin duke kontribuar nëpërmjet ndikimeve te mëposhtme:

· Politikat e zhvillimit;

· Rritja e te ardhurave

· Krijimi i ndërgjegjësimit për nevojën e një kontabiliteti te mirë dhe i transparencës në përdorimin e burimeve.

· Forcimi dhe zhvillimi i proceseve organizative te menaxhimit dhe te administrimit; 

· Përmirësimi i eficencës dhe i cilësisë se shërbimit;

· Arritja e qëllimeve dhe e objektivave me efektivitet, zvogëlimi i kostos apo shpenzimeve;

Një objektiv tjetër është dhënia e një informacioni të pavarur personave që bëjnë rregulloret, marrësit e vendimeve dhe popullsisë mbi përmirësimin e përgjegjësisë publike që enti ka marrë si detyrë.

Zonat e auditimit të performancës

Auditimi i performancës përdoret për te mbuluar te gjitha tipet e aktivitetit te menaxhimit, si tipet e projekteve, aktiviteteve, dhe programeve. Kjo mund te aplikohet gjithashtu në sektorë te veçante ose mund te shtrihet në gjithë sektorin publik. Ato mund te bazohen:

· Ne inpute (te lidhura me koston e burimeve te përdorura në lidhje me output); 

· I bazuar në sistem (ne lidhje me stafin, strukturën organizative apo procedurat ne një njesi);

· Apo te bazuara në output (te lidhura me efektivitetin).

Gjithsesi ekzaminimet e auditimit mund te ndahen në kater kategori te gjera:

1. Ekzaminimet selektive: Këto auditime përfshijnë ekzaminimin e shpërdorimit te mundshem serioz dhe shpenzimet jo me vend dhe të ekzagjeruara, ineficencën, inefektivitetin apo dobësinë në kontrollin e papajtueshmërisë me ligjet dhe rregullat. Keto kufizohen me vlerësimin nëse kritika e njësisë është e justifikuar, duke ekzaminuar shkaqet për mangesitë dhe dobësitë dhe duke marre në konsideratë veprimin e ndërmarrë apo te nevojshëm për te paraqitur përmirësimet.

2. Ekzaminimet kryesore te bazuara gjerësisht: Auditime te tilla mund te mbulojnë një njësi te audituar ai një aktivitet, projekte apo programe si te tera dhe te rëndësishme brenda njësisë. Ato janë hartuar që te cojne në raporte te balancuara te cilat japin siguri në zonat kryesore ku arranxhimet duket te jene te kënaqshme dhe kritika nuk është e justifikueshme, si dhe tërheqja e vëmendjes në dobësinë materiale në kontrollin apo arritjen dhe pasojat e tyre.

3. Rishikimet kryesore te veprimeve menaxheriale standarde: Keto rishikime mund te mbulojnë procedurat e zakonshme, sistemet apo praktikat e mira te vendosura, kryesisht në sistemin e kontrollit te brendshëm.

4. Ekzaminimet me shkalle me te vogël: Normalisht nuk pritet te cojne ne një raport që duhet te paraqitet në nivelet e larta te menaxhimit por kryesisht në ato te ultra dhe drejtohen kryesisht në përmirësime te dobishme operacionale te performancës (ne VFM), në sistemet e forcimit dhe në inkurajimin e veprimeve me kosto te ulet.

Synimi kryesor i programit te auditimit të performancës është të sigurojë disa ekzaminime dhe raporte që mbulojnë zona te shpenzimeve te mëdha në secilen nga tre kategoritë e para te përmendura më lart. Disa ekzaminime i ndjekin çështjet brenda një departamenti, ndërsa studime me te zgjeruara ndjekin një subjekt apo funksion te caktuar.

Cikli dhe hapat e auditimit te performancës

Një metode e strukturuar duhet te përshtatet me punën auditimit te performancës. Elementet në çdo studim te auditimit te performancës mund të grupohen në tre faza te mëdha, te quajtura: planifikimi, ekzaminimi dhe raportimi. Cikli dhe hapat e auditimit të performancës mund te përmblidhet si me poshtë:

· Vëzhgime te përgjithshme dhe rinovimi i zonave potenciale te studimit në mënyre që te fitojë njohuritë e fundit dhe te kuptojë njësinë që ka lidhje me te.

· Planifikimi dhe përgatitja e një strategjie te auditimit të performancës dhe studimi i zonave që duhen ekzaminuar duke marre parasysh zonat me risk te larte.

· Studime paraprake dhe planifikimi individual i auditimit të performancës, duke përfshirë konfirmimin e termave të referencës për auditimet specifike.

· Drejtimi i ekzaminimit te plotë te auditimit te performancës, kërkimet dhe analizat e zonave nen rishikim.

· Përgatitja e raporteve që rezultojnë nga auditimet.

· Te biesh dakord mbi zbulimet dhe qartësimin e raporteve me subjektet e audituara.

· Finalizimi dhe publikimi i raporteve dhe prezantimi i tyre te menaxhimi.

· Marrja në konsideratë nga menaxhimi dhe përgatitja e raportit përfundimtar duke reflektuar vendimmarrjen e menaxhimit.

· Rishikimi dhe ndjekja e përfundimeve te raportit.

4. Standardet e auditimit te performancës

Auditueset e njësive publike duhet te përmbushin standardet e auditimit edhe në drejtim te auditimit të performancës. Standardet tregojnë se kriteri i auditimit duhet te zhvillohet për secilën linje te ekzaminimit në auditimin e performancës. Auditueset kane nevojë për një mjet te matjes se performancës në zonat që janë subjekt i këtij auditimi. Kriteret e auditimit duhet te jene:

"Te përshtatshme”: Kriteret që kontribuojnë në berjen e vëzhgimeve dhe që arrijnë në konkluzione përkundër objektivave te auditimit.

"Te besueshme”: Kriteret që rezultojnë në konkluzione konsistente kur përdoren nga audituese te ndryshem në rrethana te ngjashme.

"Neutrale”: Kritere që nuk kane paragjykime.

"Te kuptueshme: Kriteret që jane te caktuara në mënyre te qarte dhe nuk jane subjekt i interpretimeve te ndryshme.

"Te plota”: Te gjitha kriteret te cilat mund te ndikojne në vezhgimet dhe perfundimet janë identifikuar dhe përdorur.

Është thelbësore që te vendosen kritere te përshtatshme për matjen e performancës kur planifikohet një auditim. Standardet theksojnë: rëndësinë e pavarësisë dhe kompetencën profesionale te stafit:

-duke ushtruar kujdesin e duhur; 

-planifikimin e duhur dhe mbikëqyrjen; 

-mjaftueshmërinë;

-besueshmerinë dhe përshtatshmërinë e fakteve dhe te gjetjeve për te mbështetur konkluzionet, drejtësinë dhe plotësinë në raportim.

Këto objektiva thelbësore të auditimit duhet të aplikohen rigorozisht në të gjithë punën e auditimit të performancës.

Llojet e Evidencave të Auditimit

Evidencat fizike: janë fotografitë, grafikët, hartat, ose çdo prezantim i ilustruar, etj. Evidencat fizike përfshijnë një inspektim ose vëzhgim të menjëhershëm të personave, pronës, ose evenimenteve të tjera siç janë vëzhgimi i inventarit, rezervave, gjendjes së parave, etj për të vërtetuar ekzistencën e aseteve të prekshme ose gjendjes aktuale të entit që po auditohet nga grupi i auditimit.

Evidencat dëshmuese: përcaktojnë marrjen e një përgjigjeje në formë të shkruar ose në formë bisede. Këto lloj evidencash merren nga intervistat dhe pyetësorët, nga pala e tretë e pavarur që vërtetojnë saktësinë e informacionit që është kërkuar nga audituesit. Meqë këto evidencat vijnë nga burime të pavarura, duhet të shqyrtohen nëse informacioni është i vlefshëm dhe i saktë dhe të merren në konsideratë për përdorim.

Evidencat e Dokumentuara: janë forma më e përdorshme (zakonshme) e evidencave. Evidencat e dokumentuara janë letrat e lëshuara dhe të firmosura nga personat përgjegjës, dosjet, kontratat, kërkesat, memorandumet (shënimet) e brendshme të entit, buxhetin e entit, rregulloret e brendshme, kuadri ligjor, rishikimet dhe raportimet e administruesve, të dhënat dhe publikimet e gjendjes faktike dhe performancës së entit në vite, raportet e auditimit të brendshëm, regjistrat e kontabilitetit. Të dhënat e mbajtura nga enti,

vëzhgimet e pavarura që janë kryer në ent, vlerësimet që i janë bërë entit, kërkimet, etj që janë kryer nga burimet e jashtme. Raportet e auditimeve që janë kryer më parë janë burime të rëndësishme evidence.

Evidenca të tjera:Në këtë grup futen të gjitha evidencat e tjera të marra të cilat nuk janë përmendur më sipër. Një formë e tillë e evidencave me anë të programeve kompjuterike. Grupi i auditimit duhet të jetë i kujdesshëm në të tilla evidenca dhe duhet të sigurohet se të dhënat janë të besueshme dhe të përshtatshme për auditimin që po kryejnë.

Analizat e Evidencave

Mbledhja e evidencave sipas objektivave të grupit të auditimit duhet të analizohen dhe të testohen sipas kritereve transparente të auditimit dhe të analizohen observacionet, konkluzionet dhe rekomandimet e auditimit. Analiza e evidencës midis të tjerave duhet të ketë karakteristikat e më poshtme:

  • Duhet të jetë logjike

  • Interpretimet dhe konkluzionet duhet të jenë bindëse dhe

  • Duhet të mbështes observacionet / pyetjet e auditimit

Dokumentimi i saktë i të dhënave dhe rezultateve është i rëndësishëm, për arsye se:

  • Konfirmon dhe mbështet opinionet dhe raportet e audituesve,

  • Rrit efiçencën dhe efektivitetin e auditimit,

  • Shërben si burim informacioni për përgatitjen e raporteve ose përgjigjeve për 

   çdo pyetje nga subjekti i kontrolluar ose nga ndonjë palë tjetër,

  • Shërben si evidencë e zbatimit të standardeve të kontrollit nga kontrollorët,

  • Lehtëson planifikimin dhe mbikëqyrjen,

  • Ndihmon zhvillimin profesional të kontrollit,

  • Ndihmon për t’u siguruar që puna është kryer në mënyrë të kënaqshme;

  • Siguron evidencën e punës si referencë për të ardhmen.”

Mënyra e Auditimit

Në auditimin e performancës nuk ekziston një mënyrë uniforme e cila të jetë e aplikueshme për të gjitha llojet e subjekteve. 

Disa nga mënyrat për të kryer auditimin e performancës janë:

     • Analizimi i procedurave;

     • Përdorimi i të dhënave ose gjendja faktike që është dhënë nga agjencia/subjekti që

      është duke u audituar;

     • Analiza e rezultateve financiare, inxhinierike, teknike, etj;

     • Studimi i çështjeve ;

     • Vëzhgimi në terren;

     • Kryerja e disa analizave deri sa të arrim në një konkluzion;

     •Hartimi i pyetësorëve që do i shpërndahen publikut ose personave që marrin shërbimin e dhënë që ka ofruar subjekti.

     •Studimi në terren se si kryhet procesi i punës. Kjo i shërben audituesit për të kuptuar më mirë proceset e ndryshme të punëve në organizatë.

3. Teknikat e auditimit dhe llojet e evidencave të auditimit te performancës.

Teknikat e auditimit të performancës

Disa nga teknikat që mund te përdorin auditueset në marrjen dhe analizimin e evidencës se auditimit te performancës janë si me poshtë:

Ekzaminimi i letrave

Materiali i shkruar është një burim i rëndësishem i evidences së auditimit dhe është elementi kryesor i shumicës se studimeve. Audituesit, ndërmjet te tjerave, duhet të administrojnë:

Burimi kryesor i evidencës është ekzaminimi dhe shqyrtimi i dosjeve dhe dokumenteve të njësisë së audituar. Mbledhja e evidencës nga dokumentet duhet bere me rregull dhe te ketë si qëllim marrjen e informacionit që mbështet gjetjet e rishikimit. Dosje dhe dokumente te tjera informacioni duhet te përmblidhen dhe regjistrohen në dosjet e punës. Audituesi përpara se të fillojë ekzaminimin e dokumenteve ose të formulojë raportet duhet të sigurohet se të gjitha dosjet dhe dokumentet përkatëse i kishte në disponim. Dokumentet e rëndësishme, domethënëse ose të diskutueshme duhen fotokopjuar për t'u ruajtur dhe duhet regjistruar burimi i tyre, në mënyre të tillë që të mund të shmanget kontestimi i evidencës bazuar në materialin e shkruar.

Intervistimi

Intervistat dhe pyetjet me stafin në njësinë e audituar janë mjetet kryesore për te mbledhur evidence dëshmuese (qe do te thote evidence e bazuar në intervistat dhe diskutimet).Te gjitha studimet e performancës përdorin një lloj intervistimi për te mbledhur informacion dhe për te rregulluar faktet. për te qene te suksesshëm, intervistat duhet te jene strukturuar dhe përgatitur me përpara. Përgatitja me kujdes, përfshirë edhe përgatitjen e listave te kontrollit aty ku është e nevojshme, ndihmon për maksimizimin e produktivitetit te intervistave. Personi i intervistuar duhet inkurajuar që të jetë i qetë dhe të flasë lirshëm. Llojet e pyetjeve dhe rrethanat e përdorimit të tyre mund të përmblidhen si më poshtë:

Pyetje të hapura dhe përshkruese. Këto fillojnë me si, pse, ku, kur dhe çfare dhe përdoren për te mbledhur sasinë e te rejave ose informacion te paanalizuar. Keto pyetje kane tendencën te jene me te gjera dhe te lejojnë një game te gjere përgjigjesh. P.sh. Sa veta jane përgjegjes për një funksion te caktuar dhe cili është funksioni i tyre, p.sh. në sistemin e reduktimit te humbjeve te energjisë? P.sh. A kishte vendosur ndermarrja një shenjester performancë për aktivitetin, p.sh. për te ulur humbjet në sistemin e energjise me x%? Sa kush ton programi ? Kur ka filluar përkeqësimi në humbjen e sistemit? në ç'shkalle krahasohet kjo me performancën e industrisë energjetike si një e tërë?

Pyetjet vlerësuese ose zhbiruese. Këto lejojnë që të merret informacion më specifik dhe të kontrollohet thellësia e njohurive dhe e eksperiencës. Gjithashtu, ato përdoren për të mbushur boshllëqet në njohuritë e intervistuesit rreth temës dhe të informojnë shume rreth punës së një auditimi të performancës. P.sh. A u arrit qëllimi për reduktimin e humbjeve te sistemit? nëse jo, kush mund te kenë qene arsyet? Çfarë veprimi u mor për t'u siguruar që u arrit qëllimi? Çfarë ndryshimi beri sistemi në drejtim te parandalimit te humbjeve te sistemit? Është e këshillueshme që të evitohen: Pyetjet komplekse. Kjo sugjeron që intervistuesi nuk e di se kush janë problemet ose çfarë do të gjejë. Pyetjet duhet te jene te planifikuara saktë dhe të menduara mire.

Pyetjet sugjestive ose drejtuese. Këto kanë tendencën te tensionojnë atë që përgjigjet që të përgjigjet ne një mënyre te caktuar. Ato mund te marrin përgjigje që intervistuesi do të dëgjojë, por nuk mund të konsiderohen si evidencë e saktë.

Pyetjet e zbehta. Intervistuesi duhet te jete i qartë për informacionin që kërkohet dhe çfarë dëshiron ai të zbulojë.

Pyetjet supozuese. Këto mund te sjellin vetëm përgjigje supozuese dhe nuk mund te përdoren si evidence e sakte. 

Ne mënyre që te ndihmohet kujtesa, duhen mbajtur shënime gjate çdo interviste dhe te shkruhen sa me shpejt te jete e mundur. nëse evidenca gojore është e një rëndësie te veçante për ekzaminimin, regjistrimi i intervistës duhet konfirmuar nga personi i intervistuar.

Vëzhgimi direkt

Një nga mënyrat me te mira për te kuptuar se çfarë po ndodh me te vërtete është vëzhgimi direkt i aktiviteteve. Teknika te tilla e ndihmojnë auditiuesin të marre evidenca rreth aseteve fizike dhe mund te jene te vlefshme gjate mbledhjes se evidencës nëse punonjësit po i ndjekin procedurat përkatëse. Duke vëzhguar me kujdes, audituesit përpiqen të formulojnë opinionin e tyre te pare rreth aktivitetit ose sjelljes që po studiohet. Inspektimi i veprimeve, ndërsa veprimet janë duke u kryer do t'i japë auditimit te kuptojë mjaftueshëm çështjet dhe do t'i japë besueshmëri gjate diskutimeve te zhvilluara me njësinë e audituar. Duhet mbajtur mend se një vëzhgim i vetëm nuk mund te përdoret për te nxjerre konkluzione rreth çështjeve që kane ndodhur gjate një periudhe te caktuar.

Çështjet që duhen mbajtur në mendje gjatë vëzhgimit direkt te aktiviteteve përfshijne:

Te kryhet vëzhgimi ne një mënyre kuptimplotë dhe ta bësh atë aktiv me shume se teorik.

Kur prezantohesh me stafin e përfshirë direkt, audituesi duhet te shpjegojë me takt se çfarë do të arrijë duke vëzhguar aktivitetin.

Audituesi duhet të përpiqet te mos e trazojë rrjedhën normale te punës ose sjelljen e njerëzve, duke i ngatërruar në punët e tyre. Vëzhguesit duhet të përpiqen të kuptojnë rolin e pjesëmarrësve në procedure, duke u përpjekur që te marrin informacion rreth aktivitetit si i brendshëm, por duke e ruajtur statusin e tij si vëzhgues objektiv. Çdo gjë që vëzhgohet duhet shënuar me kujdes meqenëse mund te behet evidence kyçe. Te vërejë komentet joformale që bëhen kur stafi fiton konfidencën e audituesit (por te jetë i kujdesshëm kur stafi thjesht ankohet). 

Studimi i rasteve 

Për auditimin e performancës, ekzaminimi i rasteve është një mënyre efektive për te marre, analizuar dhe për te paraqitur informacion. Studimi i rasteve i referohet ekzaminimit në thellesi te ngjarjeve te zgjedhura si përfaqësuese, transaksioneve ose njësive në mënyre që te kuptohet ose matet një program ose aktivitet si i tere. Metoda fokusohet në vlerësimin dhe eficencën e aktiviteteve te ndryshme, duke analizuar disa raste si modele për te marre një vështrim te brendshëm në punët precize te aktivitetit.

Shenimet baze

Qëllimi i shënimeve baze është te përcaktohet nepermjet krahasimit me performancën ose praktiken e vlefshme diku tjetër, nëse ka hapësire për performancë me te mire. Krahasimet mund te bëhen me dege te tjera ose njesi brenda njësisë ose me organizata te tjera te jashtme përkatëse brenda ose jashtë vendit. Qëllimi është te përcaktohet nëse nga krahasimi me praktiken e vlefshme diku tjetër ka hapësire për përmirësimin e gjerave. Kjo teknike mund te ndihmojë te përcaktohen mundësitë për përmirësimin e eficencës dhe për te kursyer. Krahasimet e nivelit te larte mund te bëhen me subjekte te tjera që kryejnë të njëjtin funksion. Shënimi bazë i performancës përdor një game te gjere masash dhe treguesish për te krahasuar performancën. Fushat e mbuluara përfshijnë efektivitetin, koston e njësive dhe cilësinë e shërbimit.

Përdorimi i teknikes se shënimeve baze mund t'i stimulojë ndërmarrjet te përmirësojnë performancën e tyre. Megjithatë, gjate bërjes se krahasimeve është e rëndësishme te sigurohet që ato që krahasohen janë te ngjashme (ndërmarrjet e mëdha mund te veprojne në rrethana te ndryshme nga te voglat dhe krahasimi mund te jete i padrejte); 

metoda e mbledhjes se te dhënave duhet te jete konsistente; ndërmarrjet e audituara nuk lejohen te pranojnë krahasime te favorshme dhe te mos pranojnë te tjerat. 

Pyetësorët 

Pyetësorët përmbajnë lista të pyetjeve të përgatitura për marrjen e informacionit nga një subjekt i caktuar. Kur kostoja e intervistimit te shume njerëzve mund te jete shume e larte, pyetësorët janë një mënyre e vlefshme për te mbledhur informacion. Ato shpesh përdoren për te vlerësuar cilësinë e shërbimit ose hapësirën e përmirësimit në shpërndarjen e shërbimit. Përgatitja e pyetësorëve do te ketë një ndikim direkt në cilësinë e evidencës se marre dhe kështu që është në mënyre te veçante i rëndësishëm. Ata duhet te jene te lehte për t'u plotësuar ndryshe ato do te pakësojnë mundësinë e atyre që do te jepnin përgjigje potenciale. Pyetësorët konfidenciale ka me shume te ngjare t'i inkurajojnë njerëzit te përgjigjen.

Survejimet

Kryerja e survejimeve është një mënyre e vlefshme për mbledhjen e informacionit te ri ose informacionit te standardizuar, sasior dhe cilësor nga një numër njerëzish që i përgjigjen pyetësorit ne një zone auditi. Metodat kryesore sasiore janë: pyetësorët postale (e vetëplotësimit), intervistimi personal dhe intervistimi telefonik. Studimet e VFM (auditimit performancës) mund te përdorin në mënyre te vlefshme pyetësorët për te krijuar evidence te kohës. Ato duhet të jenë të planifikuar, të skicuar mirë dhe të zbatuar nëse informacioni i marre do jetë i vlefshëm dhe i besueshëm. Atje ku është planifikuar të bëhet një survejim, auditet duhet të kërkojnë asistencë profesionale në përgatitjen, kryerjen e tij dhe në analizimin e rezultateve.

Grupet e fokusuara

Një grup i fokusuar është një grup njerëzish, shpesh klientë të një ndërmarrjeje, të mbledhur bashke për te diskutuar çështje ose tema te veçanta. një grup i fokusuar prej 15-20 vetësh është masa ideale për një diskutim të lirë. Meqenëse shume nga puna e auditimit te performancës është rreth ndikimit te programeve qeveritare në një numër të madh njerëzish, grupet e fokusuara mund te luajnë një rol te vlefshëm. Ata shpesh përdoren për te mbledhur informacion dhe për të dhëne rezultate që i lejojnë ata që përgjigjen te shprehin mendimet e tyre me fjalët e tyre. Shpesh kërkohen pikëpamjet e klientëve si për shërbimet, ashtu dhe ato te atyre që përfitojnë nga programet qeveritare. Megjithatë, grupet e fokusuara vetëm prodhojnë të dhëna cilësore dhe kështu kërkohet një ekspertize e konsiderueshme në interpretimin e tyre.

Analizat statistikore

Shpesh analiza statistikore përdoret kur duhen analizuar te dhëna në mënyre që të krijohen orientime te caktuara ose për te bere krahasime. Statistika merret me mbledhjen e të dhënave, organizimin, prezantimin dhe analizën e tyre. për investigimin e karakteristikave të një grupi te caktuar individësh, objektesh ose aktivitetesh (të quajtura "popullsia"), është marre një shembull dhe është vendosur vlera e objekteve të ndryshme që do të investigohen. Analiza statistikore mund te jete e vlefshme në matjen e performancës dhe për te siguruar qe do analize dhe interpretim i te dhënave që mbështet rekomandimet dhe konkluzionet është e dobishme. Të kuptuarit bazë të teorisë se probabilitetit do të ndihmojë në kryerjen e analizave statistikore. Prezantimi i te dhënave statistikore është gjithashtu i rëndësishëm për te shpjeguar të dhëna komplekse.

Pakot e softet mund te bëjnë një kontribut te rëndësishëm, veçanërisht në mbledhjen dhe zgjedhjen e te dhënave, në analizimin dhe interpretimin e tij, si dhe në paraqitjen e rezultateve.

Analiza e kostos dhe e fitimit

Analiza e kostos dhe e fitimit është forma më kuptimplotë e vlerësimit ekonomik. Ajo kërkon të përcaktojë sa më shumë që të jetë e mundur sasinë në para të kostos (input-it) dhe të përfitimit (output-it), duke përfshirë dhe ato për të cilat tregu nuk ka një masë të kënaqshme të vlerës ekonomike. Analiza e kostos dhe e fitimit duhet kufizuar në vlerësim, meqenëse mund te kryhet dhe pas ngjarjes. Në auditimin e performancës mund të jetë i vlefshëm ekzaminimi dhe vlerësimi i përfitimit te uljes se kostos në raport me atë te parashikuar, për të parë nëse kostoja aktuale në krahasim me përfitimet e arritura, akoma paraqet vlerë për para. Arsyet për dështimin e kostos së parashikuar për të arritur përfitimet e parashikuara mund të ekzaminohet si pjesë e auditimit te performancës.

Tema Nr.11. Raportimi dhe dokumentimi i veprimtarisë së Auditimit të Brendshëm  

1. Raportimi i rezultateve të angazhimit të auditimit. Llojet e raporteve të auditimit, procedurat e raportimit dhe ndjekja e rekomandimeve.
2. Objektivat dhe standartet e letrave të punës. Dokumentat e auditimit. Përmbajtja e dosjes së auditimit dhe administrimi i saj.

Raporti i auditimit është një vlerësim zyrtar i statusit financiar të njësisë ekonomike, i kombinuar me mendimet e audituesit, që bazohet në të dhënat e mbledhura rreth transaksioneve financiare të entitetit. Raporti i auditimit është një opinion zyrtar ose një mohim, i lëshuar nga audituesi (qoftë ky i brendshëm apo audituesi i pavarur i jashtëm), si rezultat i një auditimi ose vlerësimi të kryer mbi një person juridik, entitet publik apo privat ose divizion periferik të tij. Raporti i adresohet më pas një "përdoruesi", (të tillë mund të konsiderohen si një individ, një grup personash, një kompani, një qeveri, apo edhe publiku i gjerë, ndër të tjera), si një shërbim i sigurisë, në mënyrë që paskëtaj përdoruesi të marrë vendime të bazuara në rezultatet e arsyetuara të auditimit. 

Një opinion i auditimit normalisht është një format standard, i ndërlidhur me pasqyrat financiare dhe i konsideruar si një e tërë, duke bartur sipas natyrës një kuptim të përgjithshëm tek lexuesit e tyre. Një raport auditimi konsiderohet si një mjet thelbësor i raportimit të informacionit financiar për përdoruesit, veçanërisht në biznes. Shumë nga palët e treta, që efektivisht janë përdorues të informacionit preferojnë, ose edhe kërkojë informata financiare të çertifikuara nga një auditim i pavarur i jashtëm. Ndaj ato mbështeten në raportet e këtyre të fundit për të vërtetuar të dhënat e tyre, me qëllim tërheqjen e investitorëve, marrjen e kredive apo edhe përmirësimin e imazhit (ekspozimit) publik. Disa studiues të teorisë së auditimit madje, kanë deklaruar se informacionet financiare, pa raportin e auditimit janë "thelbësisht të pavlefshëm".

G1: Raporti i auditimit për pasqyrat financiare:

 
Është e rëndësishme të theksohet që raportet e auditimit për pasqyrat financiare nuk janë as vlerësime, as ndonjë përcaktim apo vendim i ngjashëm i përdorur për të vlerësuar një entitet në mënyrë subjekteve, që më pas të merret një vendim. Raporti është vetëm një opinion për të çmuar nëse informacioni i paraqitur është i saktë dhe pa anomali materiale, kurse të gjitha veprimet tjera më tej i lihen përdoruesit për të vendosur. 

Ekzistojnë katër lloje primare të raporteve të auditimit. Zgjedhja e njërit prej këtyre modeleve të raportimit varet së tepërmi nga niveli i sigurisë së informacionit financiar të disponuar, nga tërësia e të dhënave dhe lehtësia e qasjes në informatat mbi subjektin e audituar dhe nga qartësia e këtyre të dhënave financiare. Secili raport auditimi paraqet një situatë të ndryshme që haset gjatë punës së audituesit. Katër tipet e raporteve që aplikohen përgjithësisht në auditimin e jashtëm janë si më poshtë: 


· I. Raporti Opinioni i Pakualifikuar
(Unqualified opinion) 
 
Lloji më i shpeshtë i raportit është referuar si Opinion i Pakualifikuar, dhe konsiderohet nga shumë studiues e përdorues si opinion i pastër, ekuivalent i një "fature të pastër e shëndetit për një pacient". Ky lloj raporti lëshohet nga një auditues kur pasqyrat financiare të paraqitura, janë pa anomali materiale dhe përputhen me Parimet e Kontabilitetit Gjerësisht të Pranuara (PKGJP). Me fjalë të tjera, kjo do të thotë se gjendja financiare e kompanisë, pozita, dhe operacionet janë paraqitur në mënyrë të drejtë në pasqyrat financiare. Ky është lloji më i mirë i raportit që një entitet mund të marrë nga një auditues i jashtëm. 

Një opinion i pakualifikuar jepet kur audituesi është i kënaqur në të gjitha aspektet materiale që: 

    (a) pasqyrat financiare janë përgatitur duke shfrytëzuar baza dhe politika të pranuara të kontabilitetit, të cilat janë zbatuar në mënyrë konsistence (të qëndrueshme);

    (b) pasqyrat janë në pajtim me kërkesat statutore dhe rregulloret relevante;

    (c)  ekspozeja e pasqyrave financiare të paraqitura përputhet me njohuritë e audituesit në lidhje me entitetin e audituar; 

    (d) ekziston një shpalosje e të gjitha çështjeve materiale për pasqyrat financiare.


Skeleti strukturor i raportit përbëhet nga titulli dhe koka, trupi kryesor, nënshkrimet e auditëve, adresa dhe data e lëshimit të raportit. Standardet e auditimit kërkojnë që raporti të jetë i paanshëm në të gjitha aspektet. Tradicionalisht, “trupi” kryesor i raportit të pakualifikuar përbëhet nga tre paragrafë kryesor, secili me formulim standard dhe qëllim të dallueshëm individual. Konkretisht:


-Paragrafi i parë (zakonisht i referuar si paragrafi hyrës), identifikon përgjegjësitë e audituesit dhe misionin e auditimit të kryer në lidhje me pasqyrat financiare të entitetit. 

-Paragrafin e dytë (zakonisht i referuar si paragrafi i fushës), ofron një përshkrim të përgjithshëm të natyrës së punës, detajet e fushëveprimit të auditimit, shembuj të procedurave të kryera, dhe çfarëdo kufizimi me të cilin ballafaqohet auditimi, duke u bazuar në veçoritë dhe natyrën e punës. Ky paragraf gjithashtu thekson se auditimi është bërë në pajtim me standardet e auditimit përgjithësisht të pranuara dhe rregulloret e vendit.
-Paragrafi i tretë (zakonisht i referuar si paragrafi i opinionit), thjesht thekson mendimin e audituesit mbi pasqyrat financiare dhe nëse ato janë në përputhje me parimet e kontabilitetit të pranuara në përgjithësi. 

 
Në vijim jepet një ilustrim i modelit të raportit standard parezervë të auditimit mbi pasqyrat financiare, sipas modelit që aplikohet gjërësisht në shumë vende, duke përdorur emrin e kompanisë ABC si entiteti nën auditim:

RAPORTI I AUDITUESIT TË PAVARUR
Bordi i Drejtorëve, aksionerëve, pronarëve, dhe /ose Menaxhimit të Kompanisë ABC.

Ne kemi audituar pasqyrat financiare që shoqërojnë bilancin e kompanisë ABC, ("Kompania") më 31 dhjetor 2010 dhe pasqyrat përkatëse të të ardhurave, fitimeve të pashpërndara, dhe rrjedhjen e parasë për vitin e mbyllur. Këto pasqyra financiare janë përgjegjësi e menaxhimit të kompanisë. Përgjegjësia jonë është të shprehim një opinion mbi këto pasqyra financiare bazuar në auditimin tonë.
 
Ne e kryem auditimin tonë në përputhje me standardet e auditimit të pranuara përgjithësisht në ____ (vendin ku raporti është i lëshuar). Këto standarde kërkojnë që ne të planifikojmë dhe të kryejmë auditimin për të marrë siguri të arsyeshme se pasqyrat financiare janë pa gabime materiale. Një auditim përfshin ekzaminimin, në bazë testimesh, të dokumenteve që mbështesin shumat dhe shpalosjet në pasqyrat financiare. Një auditim përfshin gjithashtu vlerësimin e parimeve kontabël të përdorura dhe vlerësimeve të bëra nga drejtuesit, si dhe vlerësimin e paraqitjes së përgjithshme të pasqyrave financiare. Ne besojmë se auditimi ynë ofron baza të arsyeshme për opinionin tonë.

Sipas mendimit tonë, pasqyrat financiare të përmendura më sipër paraqesin në mënyrë të drejtë, në të gjitha aspektet materiale, pozicionin financiar të kompanisë më 31 dhjetor 2010, dhe rezultatet e operacioneve të saj dhe flukset e parasë për vitin e përfunduar më pas në përputhje me parimet e kontabilitetit përgjithësisht të pranuara në ___ (vendin ku raporti është i lëshuar).

Nënshkrimi i audituesit,
 Emri dhe adresa e Audituesit, 

Data e fundit e punës në terren.

 
Theksimi i çështjeve: Në disa rrethana audituesi mundët të konsideroj se lexuesi i raportit të tij nuk do të kuptojë në mënyrën e duhur pasqyrat financiare, pasi mund të ketë ndonjë aspekt që duhet theksuar, por që ky aspekt nuk ka efekt material e për rrjedhojë ai vetëm meriton evidentim, duke e nënvizuar si çështje që theksohet. Si rregull i përgjithshëm, auditimi kur jep një opinion të pakualifikuar, kjo nuk i referohet ndonjë aspekti specifik të pasqyrave financiare në opinionin e tij, ngaqë kjo mund të interpretohet gabimisht si opinion i kualifikuar. Me qëllim të shmangies së kësaj përshtypjeje, referencat që janë menduar si ”nënvizim i çështjes“ gjenden në paragrafët e ndara nga opinioni. Sidoqoftë, audituesi nuk duhet të përdor nënvizimin e çështjes për të përmirësuar mungesën e shpalosjeve të duhura në pasqyrat financiare apo si alternativë që zëvendëson kualifikimin e opinionit. Për ilustrim, kemi sjellë raportin vjetor të audituesve të pavarur të “Deloitte Albania sh.p.k”, mbi auditimin e pasqyrave financiare të Bankës së Shqipërisë për vitin 2007:

Deloitte Albania sh.p.k

RAPORTI I AUDITUESVE TË PAVARUR

Këshillit Mbikëqyrës të Bankës së Shqipërisë

Ne kemi audituar pasqyrat financiare të bashkëngjitura të Bankës së Shqipërisë (“Banka”), që përfshijnë bilancin në 31 dhjetor 2007, si dhe pasqyrat e të ardhurave dhe shpenzimeve, të ndryshimeve në kapitalin e vet dhe të rezervave dhe të rrjedhjes së parasë për vitin ushtrimor të mbyllur, dhe një përmbledhje të politikave kontabël kryesore, dhe shënime të tjera shpjeguese.

Përgjegjësia e Drejtimit për Pasqyrat Financiare

Drejtimi i Bankës është përgjegjës për përgatitjen dhe paraqitjen e drejtë të këtyre pasqyrave financiare, në përputhje me politikat kontabël të përshtatura nga Këshilli Mbikëqyrës i Bankës së Shqipërisë, të paraqitura në Shënimin 2 të pasqyrave financiare. Kjo përgjegjësi përfshin: hartimin, zbatimin dhe mbajtjen e kontrollit të brendshëm, në lidhje me përgatitjen dhe paraqitjen e drejtë të pasqyrave financiare pa gabime materiale, qoftë nga mashtrime apo pasaktësi; përzgjedhjen dhe aplikimin e politikave të duhura kontabël dhe bërjen e vlerësimeve kontabël që janë të përshtatshme me rrethanat.

Përgjegjësia e Audituesëve

 Përgjegjësia jonë është të shprehim një opinion mbi këto pasqyra financiare bazuar mbi auditimin tonë. Ne kryem auditimin tonë në përputhje me Standardet Ndërkombëtare të Auditimit. Këto standarde kërkojnë që ne të respektojmë kërkesat etike dhe të planifikojmë dhe të kryejmë auditimin, me qëllim që të përftojmë siguri të arsyeshme që pasqyrat financiare nuk kanë gabime materiale.

Auditimi përfshin procedura për të marrë prova auditimi për vlerat dhe paraqitjet në pasqyrat financiare. Procedurat e përzgjedhura varen nga gjykimi i audituesit, përfshirë dhe vlerësimin e rrezikut të ekzistencës së gabimeve në pasqyrat financiare, qofshin rezultat i mashtrimeve apo pasaktësive. Në bërjen e këtyre vlerësimeve, audituesi konsideron kontrollin e brendshëm në lidhje me përgatitjen dhe paraqitjen e drejtë të pasqyrave financiare, por jo për qëllimin e shprehjes së një opinioni mbi efektetivitetin e kontrollit të brendshëm të entitetit. Një auditim përfshin gjithashtu, vlerësimin për përshtatshmërinë e parimeve kontabël të përdorura dhe arsyeshmërinë e vlerësimeve kryesore të bëra nga drejtuesit, si dhe vlerësimin e paraqitjes së përgjithshme të pasqyrave financiare.

Ne besojmë se evidencat e audimit që kemi marrë, ofrojnë baza tëarsyeshme për dhënien e opinionit të auditimit.

Opinioni

Sipas opinionit tonë, pasqyrat financiare të bashkëngjitura paraqesin në të gjitha aspektet materiale, në mënyrë të drejtë pozicionin financiar të Bankës më 31 dhjetor 2007, dhe rezultatin e aktivitetit të saj, ndryshimeve në kapital dhe rrjedhjes së parasë për fundin e vitit, në përputhje me politikat kontabël të përshtatura nga Këshilli Mbikëqyrës i Bankës së Shqipërisë, të paraqitura në Shënimin 2, të pasqyrave financiare.

 Theksim i çështjes:

 
1. Siç paraqitet në pasqyrën e ndryshimeve të kapitalit dhe në shënimet 10, 19 dhe 37/1 të pasqyrave financiare në 31 dhjetor 2007, totali i kapitalit të paguar dhe detyrimeve të Bankës tejkalon vlerën e mjeteve në një shumë prej 1,210 milionë lekë, (2006: 740 milionë lekë) dhe Banka ka derdhur në buxhetin e shtetit gjatë vitit që mbyllet më 31 dhjetor 2007 një shumë prej 5,010 milionë lekë, (2006: 4,664 milionë), bazuar në një marrëveshje të nënshkruar në datë 26 mars 2003 me Ministrinë e Financave. Referuar ligjit nr. 8269, neni 11 asnjë transferim, shlyerje ose pagesë sipas neneve 8, 9 e 10 të këtij ligji, nuk duhet të kryhet në qoftë se mjetet e Bankës do të jenë më pak se shuma e detyrimeve të saj dhe e kapitalit të paguar. Në këto kushte, referuar ligjit 8269, neni 7, Ministria e Financave do të duhet t’i transferojë Bankës, letra me vlerë shtetërore të tregtueshme, duke zbatuar përqindjet e interesit të tregut, në atë vlerë, të mjaftueshme për të kompensuar këtë pamjaftueshmëri mjetesh.

 
2. Në vitet e kaluara Republika e Shqipërisë është anëtarësuar me kuotizacione në një sërë institucionesh financiare ndërkombëtare, përfshirë këtu Banka Ndërkombëtare për Rindërtim dhe Zhvillim, Agjencia Ndërkombëtare e Zhvillimit, Agjencia e Garantimit të Investimeve Shumëpalëshe, Korporata Ndërkombëtare Financiare, Banka Evropiane për Rindërtim dhe Zhvillim dhe Banka Islamike e Zhvillimit. Shuma e kuotizacioneve të paguara të Republikës së Shqipërisë ka një vlerë prej Lekë 991 milionë dhe kuotizacione të kërkueshme në shumën prej Lekë 8,001 milion, pjesë e të cilave siç detajohet në Shënimin 7 “Aktive të tjera në monedhë të huaj”, janë paguar nga Banka në shumën prej 498 milion Lekë (2006: 522 Lekë) me qëllim që të mbështesë Republikën e Shqipërisë, por nuk ka njohur detyrime shtesë për pjesën e kuotizacioneve të kërkueshme.

Banka e Shqipërisë dhe Republika e Shqipërisë janë në proces të negocimit të Marrëveshjes së Mirëkuptimit për ndarjen e kontributit origjinal dhe pronësinë e kuotizacioneve tek Institucionet Financiare Ndërkombëtare mes palëve.

Ndikimi i marrëveshjes finale mbi pasqyrat financiare të bashkëngjitura, nuk është e mundur të përcaktohet deri në datën e këtij raporti.

  Tiranë, Shqipëri                        Zagreb, Kroaci

  7 mars 2008                             7 mars 2008

· II. Raport Opinioni i Kualifikuar:
(Qualified opinion)

 
Një raport opinioni i kualifikuar lëshohet kur audituesi ka hasur një prej këtyre dy situatave, të cilat nuk përputhen me parimet e kontabilitetit të pranuara në përgjithësi, por pjesët e tjera të pasqyrave financiare janë prezantuar në mënyrë të drejtë. Ky opinion është shumë i ngjashëm me opinionin e pakualifikuar ose "mendimin e pastër". Këto raporte specifikojnë se pasqyrat financiare janë prezantuar në mënyrë të drejtë, me një përjashtim të caktuar: 

 
"Përveç siç diskutohet në paragrafin e mëposhtëm, ne e kryem auditimin tonë ..." 

Një raport opinioni i kualifikuar lëshohet kur audituesit nuk ishin në gjendje që të kënaqnin plotësisht veten e tyre në të gjitha aspektet mbi gjendjen financiare të kompanisë. Kështu, të dhënat specifike mund të mungojnë, ose disa pjesë të informacionit nuk mund të jenë sipas PKGJP. Në disa raste, audituesi mund të jetë në gjendje të ketë qasje në të dhëna, por jo t’i konfirmojë plotësisht ato. 
 
Audituesi mund të mos jetë në gjendje të shpreh një opinion të pakualifikuar, kur ekziston një nga këto rrethana:

(a)  Ka patur limitime në fushëveprimin e e auditimit. 

(b) Audituesi konsideron se pasqyrat nuk janë të plota e complete; janë çorientuese apo ekziston një ndarje e pajustifikuar nga standardet e pranueshme të kontabilitetit; 

(c) Ekzistojnë paqartësi që ndikojnë në pasqyrat financiare.

· A-Devijimi nga PKGJP - ky lloj kualifikimi ndeshet kur një ose më shumë fusha të pasqyrave financiare nuk përputhen me PKGJP (p.sh. janë deklarime të gabuara), por që nuk ndikojnë në pjesën tjetër të pasqyrave financiare dhe kur merren si një e tërë, ato paraqiten në mënyrë të drejtë. Shembulli tipik përfshin një kompani që nuk ka përllogaritur shpenzimet e amortizimit për aktivet e qëndrueshme të trupëzuara (ndërtimet e saj). Në qoftë se ky shpenzim konsiderohet material, kurse pjesa tjetër e pasqyrave financiare është në përputhje me PKGJP, atëherë audituesi kualifikon mendimin me përshkrimin në raport të anomalisë së amortizimit dhe lëshon një opinion të pastër për pjesën tjetër të pasqyrave financiare.

Për rastet kur ka një shmangie (devijim) nga parimet kontabile gjërësisht të pranuara, fraza e mëposhtme shtohet në paragrafin e opinionit.Duke marrë shembullin e mosllogaritjes së amortizimit si më lartë, fraza paraqitet si vijon:

"Sipas mendimit tonë, përveç efekteve të gabuara të shpenzimeve të zhvlerësimit të referuara në paragrafin e parë, pasqyrat financiare paraqesin në mënyrë të drejtë në të gjitha aspektet materiale pozitën financiare të kompanisë " 

· B- Kufizimi i fushëveprimit - ky lloj kualifikimi ndeshet kur audituesi nuk mund të auditojë një apo më shumë fusha të pasqyrave financiare, por, edhe pse ata nuk mund të verifikohen, pjesa tjetër e pasqyrave financiare janë audituar dhe gjenden në përputhje me PKGJP. Shembulli tipizues përfshin rastet kur audituesit nuk janë në gjendje për të vëzhguar dhe provuar inventarin e mallrave të kompanisë. Nëse audituesi ka audituar pjesën tjetër të pasqyrave financiare dhe ka bindjen dhe sigurinë e arsyeshme se ato gjenden në përputhje me PKGJP, atëherë audituesi thjesht thekson se pasqyrat financiare janë prezantuar në mënyrë të drejtë, me përjashtim të inventarit, i cili nuk mund të auditohej. 

 
Formulimi i raportit të kualifikuar është shumë i ngjashëm me opinionin e pakualifikuar, por një paragraf shpjegues shtohet për të shpjeguar arsyet e kualifikimit pas paragrafit të fushës, por para paragrafit të opinionit.  

 Paragrafin hyrës është lënë pikërisht i njëjtë si në opinionin e pakualifikuar, ndërsa paragrafët e qëllimit (fushëveprimit) dhe opinionit marrin një modifikim të vogël, në përputhje me kualifikimin në paragrafin shpjegues. 

Paragrafi i fushëveprimit është redaktuar duke përfshirë frazën vijuese në fjalinë e parë, në mënyrë që përdoruesi menjëherë të jetë i vetëdijshëm për kualifikimin. Kjo vendosje gjithashtu informon përdoruesit që, me përjashtim të kualifikimit, pjesa tjetër e auditimit është kryer pa kualifikime.


Paragrafi i opinionit është redaktuar gjithashtu duke përfshirë një frazë shtesë në fjalinë e parë, në mënyrë që përdoruesi të kuptoj në mënyrë eksplicite kualifikimin e shprehur.
 
Për një kualifikim që rrjedh nga kufizimi i hapësirës, fraza e mëposhtme shtohet në paragrafin e opinionit, duke supozuar shembullin e inventarit të përmendur më lart: 

  "Sipas mendimit tonë, përveç efekteve të rregullimeve të tilla, nëse ka, siç mund të ketë qenë kryerja e analizave të duhura dhe procedurave për inventarët e kompanisë, deklarimet financiare të referuara në paragrafin e parë paraqesin në mënyrë të drejtë, në të gjitha aspektet materiale, pozitën financiare të ...(entitetit /organizatës)" 

· III. Raport Opinioni NEGATIV (KUNDERSHTUES):
(ADVERSE OPINION)

Një opinion negativ ose kundërshtues lëshohet kur audituesi konstaton se pasqyrat financiare të një entiteti përmbajnë deklarime materiale dhe të konsideruara si një e tërë, nuk përputhen me PKGJP. Ky opinion është i kundërti i një opinioni të pakualifikuar ose të pastër, pasi në thelb deklarohet se informatat që gjenden janë të pa besueshme dhe të pasakta për të vlerësuar pozitën financiare të entitetit dhe rezultatet e operacioneve. Investitorët, institucionet e kreditimit, dhe shumë rrallë qeveritë pranojnë pasqyra financiare të një entiteti, nëse audituesi lëshon një opinion të kundërt, dhe zakonisht kërkojnë nga entiteti korrigjimin e pasqyrave financiare dhe marrjen e një raporti tjetër të auditimit. 

Në përgjithësi, një opinion i kundërt lëshohet vetëm në qoftë se pasqyrat financiare ndryshojnë nga PKGJP. 

Paragrafi i fushëveprimit në këtë rast ndryshohet në përputhje me rrethanat dhe një paragraf shpjegues është shtuar për të argumentuar arsyen për opinion të kundërt, pas paragrafit të fushës, por para paragrafit të opinionit. Megjithatë, ndryshimi më i rëndësishëm i raportit të opinionit negativ nga raporti i kualifikuar qëndron tek shpjegimi në paragrafin e opinionit, se pasqyrat financiare nuk janë në përputhje me PKGJP, që do të thotë se ata, si një e tërë, nuk janë të besueshme, nuk janë të sakta, dhe nuk paraqesin një pamje të drejtë të pozitës dhe operacioneve financiare të entitetit, si vijon. 

  "Sipas mendimit tonë, për shkak të situatave të përmendura më lart (në paragrafin shpjegues), pasqyrat financiare të referuara në paragrafin e parë nuk paraqesin në mënyrë të drejtë, në të gjitha aspektet materiale, pozitën financiare të...(entitetit /organizatës)" 
· IV. Raport i refuzimit te opinionit:
 
(DISCLAIMER)

 
Një refuzim i opinionit, lëshohet kur audituesi nuk mund të formojë, dhe për pasojë refuzon të paraqesë një opinion mbi pasqyrat financiare. Ky lloj raporti lëshohet kur audituesi u përpoq të realizojë angazhimet e auditimit të një entiteti, por nuk mundi ta plotësojë punën e tij për shkak të arsyeve të ndryshme, e si rrjedhim nuk mund të nxjerrë një opinion. Deklarata për Standardet e Auditimit (SAS) shpallin disa situata kur një refuzim i opinionit mund të jetë i pashmangshëm:

 
- Mungesa e pavarësisë, ose konflikti i interesit ekzistojnë mes audituesit dhe entitetit (SAS nr.26) 

- Ekzistojnë kufizime të rëndësishme të fushëveprimit, qofshin këto të qëllimshme ose jo, të cilat pengojnë punën e audituesit në marrjen e të dhënave apo mostrave (apo kampioneve për teste) dhe pengojnë kryerjen e procedurave (SAS nr.58); 

- Ka një dyshim të konsiderueshëm në lidhje me aftësinë e entitetit për të vazhduar ekzistencën në vijimësi ose, me fjalë të tjera, të vazhdojnë të veprojnë (SAS nr. 59); 

- Ka pasiguri të konsiderueshme brenda entitetit (SAS nr. 79).

Edhe pse ky lloj opinioni është përdorur shumë rrallë,shembujt më të zakonshëm përfshijnë:

1. entiteti fsheh me dashje ose refuzon të ofrojë dëshmi dhe informacione tek audituesit mbi fushat e rëndësishme të pasqyrave financiare, apo

2. entiteti është duke u përballur me çështje të rëndësishme ligjore dhe gjyqësore, (zakonisht hetimet e qeverisë), dhe

3. çështjet që ka entiteti shkaktojnë shqetësime të përgjithshme koncentrike (entitet nuk mund të vazhdojë që veprojnë në të ardhmen e afërt, pasojat sociale, p.sh rasti Enron)). 

Investitorët, institucionet e kreditimit, dhe në mënyrë tipike qeveritë refuzojnë pasqyrat financiare të një entiteti, nëse audituesi refuzon të japë opinion dhe kërkojnë nga entiteti korrigjimin e menjëhershëm të situatave të sipërpërmendura dhe marrjen e një raporti tjetër të auditimit. 

 
Një refuzim i opinionit ndryshon thelbësisht nga pjesa tjetër e raporteve të auditimit për shkak se ofron shumë pak informacion në lidhje me auditimin dhe përfshin një paragraf shpjegues ku deklarohen arsyet për refuzim. Edhe pse raporti ende përmban të dhënat mbi emrin dhe adresën e entitetit, nënshkrimin e audituesit dhe adresën e tij, datën e lëshimit të raportit, gjithë paragrafët e tjera ndryshojnë gjerësisht, dhe paragrafi i fushëveprimit lihet krejtësisht pas dore ngaqë audituesi në thelb është duke deklaruar se auditimi nuk mund të realizohet. 

 
Në paragrafin hyrës, ndryshimet në formulim nisin që nga fraza "ne kemi audituar" e cila transformohet sipas kontekstit të ri në formulimin e trajtës "ne ishim të angazhuar për të audituar", në mënyrë që të qartësohen përdoruesit e informacionit se audituesi nuk ka përfunduar domosdoshmërisht auditimin. Përveç kësaj, nga që auditimi nuk ishte kryer, audituesi refuzon të pranojë çdo përgjegjësi duke hequr fjalinë e fundit të paragrafit. Së fundi, ndryshon tërësisht paragrafi i opinionit, duke deklaruar se një opinion nuk mund të formohet dhe nuk është shprehur për shkak të situatave të përmendura në paragrafët e mësipërm. 
Në vijim janë projektuar tre paragrafët kryesore të një opinioni refuzimi, për shkak se të dhënat e kontabilitetit të entitetit janë të pamjaftueshme dhe ngaqë ka kufizime të rëndësishme të fushës:

Ne ishim të angazhuar për auditimin e bilancit të kompanisë ABC, ("Kompania") më 31 dhjetor 2010 dhe pasqyrave përkatëse të të ardhurave dhe flukset e mjeteve monetare për vitin e mbyllur më pas. Këto pasqyra financiare janë përgjegjësi e menaxhimit të kompanisë.

Kompania nuk ka mbajtur shënime e informata të mjaftueshme kontabiliteti për të siguruar përgatitjen e pasqyrave themelore financiare. Të dhënat e kontabilitetit të kompanisë nuk përbëjnë një sistem me dy hyrje të pasqyrave financiare

 
Për shkak të rëndësisë së çështjeve të diskutuara në paragrafët e mësipërm, fushëveprimi i punës sonë nuk ishte i mjaftueshëm për të na mundësuar që të shprehim, dhe ne nuk shprehim, një opinion mbi pasqyrat financiare të referuara në paragrafin e parë.
G2:Raporti i auditimit mbi kontrollet e brendshme të kompanive publike. 

 
Standardet e Auditimit kërkojnë që audituesit e kompanive publike të përfshijnë një shpalosje shtesë në raportin e opinionit, në lidhje me kontrollet e brendshme të entitetit. 
Vijimësia: Vijimësisë është një term që do të thotë se një njësi ekonomike do të vazhdojë të operojë në të ardhmen e afërt, që në përgjithësi është më shumë se 12 muajt e ardhshëm, pra nuk rrezikon të shpërndahet, të falimentojë, të mbyllet, etj., për sa kohë që ajo gjeneron apo merr burime të mjaftueshme për të vepruar. Në vijim është ngjizur formati i përdorur, në rastet, kur në fokusin e analizës është një kompani që ka humbje periodike.
Pasqyrat financiare janë përgatitur duke supozuar se kompania do të vazhdojë të ekzistojë. Siç është diskutuar në shënimin (X) të pasqyrave financiare, Kompania ka pësuar humbje të përsëritura dhe ka një mungesë të kapitalit neto. Në këto kushte janë ngritur dyshime të konsiderueshme në lidhje me aftësinë e saj për vijimësinë. Planet e menaxhimit në lidhje me këto çështje janë përshkruar gjithashtu në shënimin (X). Pasqyrat financiare nuk përfshijnë ndonjë ndryshim në lidhje me arkëtimet, klasifikimin e pasurisë dhe klasifikimin e detyrimeve, që mund të bëjë që kompania të jetë në gjendje të vazhdojë në vijimësi.
Tipet e raporteve në praktiken e auditimit të brendshëm:

 
Raporti i auditimit të brendshëm shërben për katër qëllime funksionale të rëndësishme.

1. Konkluzionet të bazohen mbi auditimin e kryer.
2. Të zbulohen shkaqet/arësyet e fenomeneve të padëshiruara.
3. Të ndërtohet korniza e veprimeve/aksioneve korigjuese nga menaxhimi.
4. Të qartësohen qëndrimet dhe pikëpamjet e entitetit nën auditim.
Për ilustrim u jemi referuar rezultateve të një auditimi, ku janë evidentuar abuzime në skemën e përfitimit të fondeve nga përfitimet afatgjata (pensionet e pleqërisë), përmes akteve të paligjëshme dhe mashtrimeve dokumentare. Nga ana e ISSH dhe strukturave të saj, për pagesat e përfitimeve afatgjata, të lidhura në kundërshtim me dispozitat ligjore ose mbi bazë dokumentacioni të dyshuar si të falsifikuar, nga një angazhim auditimi janë evidentuar gjatë 2-3 viteve te fundit 127 raste përfitimesh abuzive, në vlerën 68,213,146 lekë, sipas këtyre grupimeve:
A) Ndryshimi i të dhënave në certifikatat e lindjes të paraqitura nga përfituesi në momentin e aplikimit për pension pleqërie, me të dhënat e verifikuara në Zyrat e Gjendjeve Civile, për 40 raste me një dëm financiar të llogaritur me pensionin fillestar (pa pasqyruar rritjet e tyre) në vlerën 20,090,147 lekë. 

B) Ndryshime të të dhënave mbi vjetërsinë dhe kategoritë e vendit të punës të hedhura në librezat e punës e të marra në konsideratë për efekt të llogaritjes së vjetërsisë, me ato të verifikuara në regjistrat dhe listë pagesat në arkivat e DRSSH-ve dhe në Arkivat Qendrore e Vendore, për 74 raste me vlerë 41,826,602 lekë

C) Ndryshime të të dhënave në certifikatat e lindjes të paraqitura nga përfituesi dhe ndryshime të të dhënave mbi vjetërsinë dhe kategoritë e vendit të punës të hedhura në librezat e punës në momentin e aplikimit për përfitim, me të dhënat e verifikuara në Zyrat e gjendjeve civile dhe ato të verifikuara në regjistrat dhe listë pagesat në arkivat e DRSSH-ve dhe në Arkivat Qendrore e Vendore, për 13 raste me vlerë 6,296,397 lekë.

Duke u rikthyer tek skema e cituar më lart, do të plotësohej ky vizion rreth raportit:

1. Konkluzionet të bazohen mbi auditimin e kryer: (këtu nga shqyrtimi i njëpasnjëshëm i gjithë dosjeve të përftimit të pensioneve të pleqërisë).
2. Të zbulohen shkaqet/arsyet e fenomeneve të padëshiruara: (këtu përdorimi i certifikatave të lindjes të falsifikuara dhe rregjistrim fiktiv i viteve të punës të kryera në kooperativat bujqësore me ato të ndërmarrjeve shtetrore) 

3. Të ndërtohet korniza e veprimeve/aksioneve korrigjuese nga menaxhimi: (të pezullohet menjëherë dhënia e mëtejshme e pensioneve dhe të denoncohet shkelja në organet ligjore).

4. Të qartësohen qëndrimet dhe pikëpamjet e entitetit nën auditim: (analizohen observacione dhe pikëpamjet e specialistëve që kanë lidhur pensionet e pleqërisë).

Në praktikën e auditimit të brendshëm hartohen dhe formulohen këto 7 tipe raportesh:


1. Raportet e ndërmjetme: janë raporte që auditi i formulon me kërkesën e shefit ekzekutiv të auditimit. në këto raporte paraqitet përgjithësisht gjendja dhe ecuria e zbatimit te programit te auditimit në subjekt në një moment të dhënë, gjetjet, problemet dhe pengesat, respektimi i afateve kohore për përfundimin e auditimit, nevojat për burime shtesë të auditimit etj. Me marrjen e raportit shefi ekzekutiv i auditimit të brendshëm, kur është e nevojshme cakton detyra dhe merr masa suplementare për përfundimin e auditimit në kohë dhe me cilësi dhe zbatimin tërësor të drejtimeve të programit të aprovuar.

2. Raporte konfidenciale: përgjithësisht janë raportet që audituesi formulon dhe ia paraqet shefit ekzekutiv të auditimit, në rastet e zbulimit të veprave kriminale apo situatave të veçanta që meritojnë hetim e investigim të shpejtë. Në këto raporte paraqiten shkurtimisht zbulimet dhe argumentet për fillimin e një investigimi si dhe nevojat paraprake që kërkohen për burime komplementare të auditimit (p.sh angazhimi i profesionistëve që gëzojnë avantazhin e specializimeve të ngushta sektoriale) .Raporte konfidenciale paraqiten edhe në raste te tjera, sidomos kur audituesi e çmon të arsyeshme se problemet e trajtuara duhet të mbeten konfidenciale deri në diskutimin e tyre me drejtuesin e njësisë së auditimit brendshëm.

 3. Raport për ndalimin e përkohshëm të veprimtarive të paligjshme: janë raporte që audituesi ia paraqet shefit ekzekutiv të auditimit në rastet kur është zbuluar një veprimtari e paligjshme, e cila vazhdon të kryhet dhe që ka një impakt të rëndësishëm në cënimin e arritjes së objektivave, ose kur nga kryerja e saj dëmtohen rëndë interesat e entitetit a më gjerë. Një veprimtari e tillë mund të jetë p.sh lidhja e një kontratë me kushte diskriminuese për entitetin, dhe anulimi i saj me gjithë penalitetet eventuale do të ishte më i favorshëm se ekzekutimi i kontratës, ose një pagesë e paligjshme, e cila vazhdon të kryhet gjatë një periudhe kohore e cila shtrihet përtej periudhës që auditohet etj. Raporti përmban përshkrimin e veprimtarisë së paligjshme dhe argumentimin e kundraIigjshmërisë si dhe propozimin për ndalimin e përkohshëm të saj në baze të ligjit ”Për auditimin e brendshëm në sektorin publik“. Raporti i auditimit i përcillet menaxherit të larë (titullarit të subjektit publik) së bashku me komentet e shefit ekzekutiv të auditimit, për te ndërmarrë vendimin përkatës për ndërprerjen e veprimtarive të kundraligjshme.

4. Projektraporti për auditimin e entitetit: Projektraporti për auditimin e subjektit nuk është një dokument individual i auditimit, por ai është pronë e dosjes se auditimit dhe duhet të depozitohet në dosje krahas elementeve të tjera nominale të saj. Projekt raporti hartohet mbi bazen e programit te auditimit të entitetit duke përshkruar zbatimin e tij, si dhe gjetjet gjatë auditimit. 

5. Si projektraporti ashtu edhe raporti duhet të plotësojnë disa kërkesa të detyrueshme. Ceklista e kritereve për prezantimin efektiv të raporteve përfshin:

	1. Toni Profesional.
	2. Saktësia / përpikmëria

	3. Mirësjellje dhe takt
	4. Konsiderata dhe vlerësime

	5. Motivim dhe bindje
	6. Fjali të strukturuara

	7. Fjalë të zgjedhura
	8. Ndarje në paragrafë

	9. Korrektesë gramatikore
	10. I përpunuar dhe i lidhur


Cilësitë që duhet të demonstrojë një raport:

	Raporti përfundimtar i auditimit duhet të jetë:

	I pranueshëm
	Raporti duhet të jetë i thjeshtë për t’u pranuar me lehtësi nga të adresuarit. Gjuha e përdorur duhet të jetë sa më e thjeshtë dhe sa më e qartë të jetë e mundur. Në rastet e përdorimit të termave teknikë specifikë, shkurtimeve apo inicialeve, ato duhen përfshirë me kujdes në një fjalor të mëvetësishëm të termave. 



	I saktë
	Raporti duhet të bazohet mbi evidence të mjaftueshme, të rëndësishme dhe të besueshme. Qëllimi i auditimit, metodologjia, procedurat dhe përfundimet duhet të përshkruhen me saktësi. 

Çdo pasaktësi në raportin e auditimit mund të krijojë dyshime mbi vlefshmërinë e raportit si i tërë, ose mund të shpërqendrojë vëmendjen nga çështjet e rëndësishme. 



	kuptueshëm 
	Raporti duhet të përfshijë informacionin e nevojshëm për të kuptuar konkluzionet e arritura. 



	Objektiv
	Raporti i auditimit duhet të jetë “i pavarur, objektiv, i drejtë dhe konstruktiv”. Efekti i raportit të auditimit është mjaft i lartë kur evidenca e auditimit paraqitet në një mënyrë objektive dhe të paanshme. Ekzistenca e çdo konflikti interesash me subjektin e audituar mund të krijojë dyshime dhe mund të ndikojë në besueshmërinë, pavarësinë dhe objektivitetin e raporteve të auditimit, të auditëve të përfshirë dhe të vetë institucionit auditues. 


	I besueshëm 
	Raporti i auditimit duhet të jetë bindës dhe i besueshëm. Informacioni i paraqitur duhet të jetë i mjaftueshëm dhe i rëndësishëm në mënyrë që të bindë përdoruesit se përfundimet janë të vërteta, janë realiste, konkluzione të arsyeshme dhe se vënia në jetë e rekomandimeve do të jetë me përfitim. Raporti i auditimit duhet të përfshijë vetëm përfundime të mbështetura nga evidenca të mjaftueshme dhe të rëndësishme. Opinioni i auditimit duhet të mbështetet nga evidenca që justifikojnë konkluzionet e arritura. 

	I qartë
	Auditi duhet të sigurojë që opinioni dhe përfundimet janë shprehur me saktësi dhe pa mundësinë e një keqinterpretimi. Për rrjedhojë auditi përdor një tekst standard me përmbajtje dhe kuptim përgjithësisht të pranueshëm. Raporti duhet të ketë një strukturë logjike. Faktet dhe konkluzionet duhet të paraqiten me saktësi. Një numër i mjaftueshëm titujsh e bën raportin më të pranueshëm dhe më të lehtë për t’u kuptuar.. 

· Komunikimi të ndjekë një vijë logjike që nga evidenca e deri te konkluzionet dhe rekomandimet, duke përfshirë referenca për dokumentet përkatës;

· Të shmanget përdorimi i termave teknike dhe zhargoni pa shpjegime të qarta;

· Të jepet një ekspoze e përshtatshme për problemet komplekse;

· Të qartësohen çështjet komplekse duke përdorur diagram, grafikë apo mjete të tjera vizuale ndihmëse. 

· Të shmangen fjalitë e gjata që vështirësojnë kuptimin e qartë. 

	Konçiz
	· Raporti i auditimit duhet të jetë konciz dhe duhet të përmbajë vetëm çështje që kanë të bëjnë me qëllimin e auditimit, duke lënë jashtë detajet e parëndësishme që mund të ndikojnë pranueshmërinë dhe besueshmërinë e raportit. 

·  Të jesh konçiz nuk do të thotë që komunikimi të jetë domosdoshmërisht i shkurtër. Kur duhet raportuar informacion i konsiderueshëm, Audituesi i Brendshëm duhet të japë një përmbledhje të pikave kyçe. 

	Në KOHë
	· Në kohën e duhur për të mundësuar veprime të shpejta korrigjuese;

· Për gjetjet apo risqet kyçe, audituesit mund të përdorin diskutime joformale ose komunikime të vazhdueshme për të parashikuar konsideratat dhe veprimet e menaxhimit. 

· Komunikimi përfundimtar duhet të jetë në përputhje me Standardet profesionale, gjë që do të marrë kohë për ta përgatitur dhe rishikuar, por ai duhet të përfshijë të gjitha gjetjet dhe çdo veprim të ndërmarrë nga menaxhimi përpara daljes së raportit. 

· Raportet përfundimtarë duhet të dorëzohen në afatet e përcaktuara, pasi ato janë të rëndësishëm për vlerësimin e menaxhimit të mjedisit të kontrollit. 

	KONSTRUKTIV
	· Me tonalitet të përshtatshëm dhe profesional;

· Duhet të shmanget përmendja e emrave të individëve apo vënia në dukje e gabimeve të tyre;

· Duhet të merret parasysh rëndësia e çështjeve të ngritura dhe të lihen mënjanë vogëlsirat.

Komunikimi duhet të ndihmojë në përmirësimin e kontrolleve të menaxhimit që janë me rëndësi për përdoruesin. Përgjithësisht, menaxhimi i lartë merr në konsideratë dhe adreson çështjet e organizatës – koncepte të përgjithshme me vlerë për organizatën si një e tërë dhe menaxherët e njësive që adresojnë kontrolle specifike operacionale. Përveç sa u trajtua më sipër, rekomandimet e mëposhtme ndihmojnë për të pasur një stil më të thjeshtë, më të qartë të të shkruarit:

· Të shmangen fjalitë që janë shumë të gjata për t'u kuptuar menjëherë;

· Të përdoren paragrafë të shkurtër dhe disa kapituj me tituj përshkrues;

· Të përdoret renditja me pika, apo me numra, dhe të jepen referenca të qarta atje ku është e mundur;

· Të përdoret një strukturë e qëndrueshme fjalie dhe fjalori;

· Të shmangen dykuptimshmëritë që vijnë për shkak të përdorimit të përemrave që paraprihen nga emra të paqartë, apo renditja e pasaktë e fjalëve në fjali;

· Të shmanget zhargoni dhe gjuha teknike (apo njohuritë shkollore ose akademike) me të cilat përdoruesi mund të mos jetë i njohur. Kur janë të domosdoshme për t’u përdorur, ato duhet të shoqërohen me një shpjegim të shkurtër;

· Fjalitë të formohen në ligjëratën e drejtë dhe jo të zhdrejtë (psh. drejtuesi miraton pagesën dhe jo pagesa u miratua nga drejtuesi).

	Kompetent
	Raporti i auditimit duhet të hartohet në atë mënyrë që të pasqyrojë kompetencën dhe profesionalizmin e auditëve dhe cilësinë e veprimtarisë së kryer të auditimit. 




Struktura e raportit:

Raporti i auditimit duhet te informojë menaxhimin dhe përdoruesit e tjerë potencialë mbi permbushjen e një funksioni. Një mbledhje logjike e përmbajtjes i jep lexuesit një kuptim të plotë të informacionit që është paraqitur. Formati i Strukturës së Raportit të Auditimit është ky:
	Përmbledhja

 ekzekutive
	Jo të gjithë përdoruesit/lexuesit e raporteve të auditimit kanë kohë apo nevojë për të lexuar të gjithë raportin. Një përmbledhje ekzekutive përmban një parathënie të shkurtër të raportit (një ose dy paragrafë) që shpjegojnë se çfarë është bërë dhe pse është bërë. 

Përmbledhja ekzekutive duhet të përfshijë konkluzionet e përgjithshme të raportit dhe rekomandimet kryesore të tij. 

	Hyrje 
	Hyrja duhet të përcaktojë historikun e auditimit, punën që është bërë dhe arsyet. Audituesit duhet të mos përdorin shumë informacione këtu dhe të shmangin përfshirjen e informacioneve për të cilat lexuesi ka dijeni. 

	Metoda e 

Auditimit
	Si e ka bërë punën audituesi? Çfarë periudhe ka mbuluar auditimi? A kanë bërë intervista audituesit? A janë njohur ata me dokumentet më kryesore? Çfarë metodologjie është përdorur?

Puna e audituesit është e rëndësishme me qëllim që përdoruesi të mund t’i besojë një punë të tillë. 

	Gjetjet dhe konkluzionet
	Çfarë kanë gjetur audituesit si rezultat i punës së tyre? Gjatë hartimit të raportit, audituesit duhet të trajtojnë në seksione të veçanta sipas çështjeve dhe problematikave të trajtuara, me qëllim që përdoruesi ta ndjekë lehtësisht raportin e auditimit. Për shembull, mund të hartojnë më vete një seksion për planifikimin e buxhetit dhe një tjetër për zbatimin e buxhetit. 

Në fillim përfshihen gjetjet kryesore. Audituesit duhet të kuptojnë se çfarë e ka shkaktuar problemin - ishte si rrjedhojë e mungesës së trajnimit, ndarje e dobët e përgjegjësive, mungesë e kontrolleve të brendshme, e kështu me radhë, me qëllim që të gjenden zgjidhjet e duhura?

	Plan 

Veprimi
	Të gjitha rekomandimet duhet të përmblidhen në një plan veprimi. 

Menaxhimi duhet t’i përgjigjet të gjitha rekomandimeve të bëra. 

Përsa i përket plotësimit të planveprimit, do jepen më shumë informacione në vijim të këtij kapitulli. 


· Përmbledhja
Kjo është pjesa më e veshtirë e raportit dhe synon që auditi duhet të konsolidojë rezultatin e përgjithshëm, zbulimet kyç, rekomandimet dhe këndveshtrimin e drejtimit. Ai duhet të jetë i formuluar në paragrafë të shkurtër dhe koncizë. Është e rëndësishme që ky seksion të mos jetë më i gjate se një faqe dhe secila pikë të jetë:

* Me numër;

* Radhitur sipas rëndësisë;

* Përfaqesuese e trupit kryesor të raportit;

* I formuluar logjikisht dhe i qartë në kuptimin e lexuesit.

· Hyrja
Kjo duhet te përcaktojë fushën, qëllimin dhe periudhën e auditimit, rishikimin apo investigimiet speciale të kryera gjatë auditimit

· Raportimi i gjetjeve dhe konkluzioneve
Audituesit duhet të jenë të qartë kur raportojnë gjetjet e tyre. Nuk duhet të shprehet se “u gjetën një sërë problemesh përsa i përket sistemit të pagave”, por se çfarë është audituar dhe çfarë është gjetur. Për shembull audituesi mund të shprehet se “u audituan 20 pagesa jashtë orarit dhe u gjet se asnjëra nga këto nuk është e autorizuar nga menaxheri i duhur i linjës”.

Kur është e mundur, të përmendet shuma e përfshirë, sepse përdoruesit e raporteve të auditimit, shpesh pyesin “sa” kur shikojnë gjetjet e audituesve. Ndonjëherë gabimet duhet të përafrohen me qëllim që përzgjedhja të përfaqësojë tërësinë në mënyrë që përdoruesi të ketë një ide të qartë mbi problemin. 

Shembulli i mëposhtëm tregon qartë problemet e gjetura dhe ndikimet e mundshme brenda organizatës që auditohet: 

‘U audituan 20 listë prezenca mujore dhe u gjetën se katër nga ato kishin probleme aritmetike, një pagë ishte paguar më shumë prej 14 000 lekësh. Nëse ky gabim zgjat për një vit, atëherë totali që është paguar gabimisht është 168 000 lekë (12 x 14 000). 

· Raportimi i rekomandimeve 

Audituesit e Brendshëm përmbledhin gjetjet dhe konkluzionet e tyre në mënyrë konçize dhe të qartë/saktë dhe duhet t’i ndër-referojnë ato pjesë të veçanta të raportit. 

Në raste të veçanta kur gjetjet e grupit të auditimit janë të rëndësishme dhe tregojnë nivel të lartë dëmtimi dhe abuzimi për organizatën që auditohet, hartohet një raport paraprak specifik që i përcillet Drejtuesit të Njësisë së AB me qëllim vënien në lëvizje dhe angazhimin e strukturave të inspektimit financiar.

Rekomandimet duhet të jenë veçanta, të përshtatshme, të kohës dhe i drejtohen qartësisht një individi, njësie ose ndonjë departamenti për të ndërmarrë veprime përmirësuese. Për audituesit është e rëndësishme që të jetë e qartë se çfarë presin në organizatë me qëllim që të adresojnë mangësitë që ata kanë gjetur. 

Supozohet se po auditohet një fushë llogarie për sistemin e pagave dhe u gjet se pagesat e punës jashtë orarit janë bërë gabimisht. Nuk duhet të shkruhet se“Organizata nuk duhet të bëjë pagesa të pasakta për punën e bërë jashtë orarit në të ardhmen” pasi kjo shërben vetëm për të theksuar gjetjen dhe nuk ndihmon menaxhimin e organizatës, por duhet menduar cili ishte problemi, çfarë e ka shkaktuar atë dhe si mund të shmanget ai në të ardhmen. Për këtë rekomandohet:

· Organizata duhet të përditësojë procedurat e manualit të saj përsa i përket pagesave jashtë orarit;

· Gjithë stafi duhet të udhëzohet përsa i përket procesit të punës dhe pagesave të orëve jashtë orarit. E gjithë puna jashtë orarit duhet të programohet më parë, duke përdorur një “formular miratimi për orët jashtë orarit” që duhet të firmoset nga menaxheri i linjës së punonjësve;

· Pagesat për orët jashtë orarit nuk duhet të bëhen derisa formulari për miratimin e orëve jashtë orarit të plotësohet saktë dhe të dorëzohet tek departamenti pagave.

Me qëllim që raportimi i Auditimit të Brendshëm të jetë sa më efektiv, duhet të përdoret një sistem për renditjen e rekomandimeve sipas nivelit të drejtimit për raportimin e tyre. Tre kriteret që përdoren janë si më poshtë; 

· I lartë – Ky aplikohet në një parregullsi/mangësi të rëndësishme kontrolli dhe përbën një problem që duhet t’i raportohet menjëherë menaxhimit të lartë.

· I mesëm – Ky aplikohet në rast se kontrolli ka një mangësi të veçantë. Është një problem që duhet të trajtohet menjëherë, por nuk do të thotë se duhet të trajtohet nga menaxhimi më i lartë. 

· I ulët – Ky aplikohet kur gjenden mangësi të parëndësishme të sistemeve të kontrollit. Ndryshimet duhen të zbatohen me kalimin e kohës, por nuk janë të nevojshme që organizata t’i hartojë si primare. 

· Projekt raporti, raporti final dhe memorandumi

Projekt raporti është raporti i parë përmbledhës i veprimtarisë audituese që i dërgohet organizatës. Ky projekt raport shoqërohet me një kërkesë zyrtare për menaxhimin në të cilin i kërkohet organizatës të reagojë në lidhje me rekomandimet paraprake të paraqitura në projekt raport. Në kohën kur dërgohet projekt raporti, puna e bërë nga Auditimi i Brendshëm dhe vetë projekt raporti janë subjekt i rishikimeve të brendshme dhe sigurimit të cilësisë. Procedurat për sigurimin e cilësisë realizohen para dërgimit të projekt- raportit në organizatë, pasi është e pamundur të kërkohet rikthimi mbrapsht i projekt raportit. Pas dërgimit të projekt raportit (nëse kërkohet nga palët), Audituesit e Brendshëm takohen me drejtuesit, nivelet e menaxhimit të organizatës për të rënë dakord mbi përmbajtjen e tij dhe për të plotësuar plan veprimin ku përcaktohen reagimet e organizatës ndaj rekomandimeve të bëra nga Auditimi i Brendshëm. Duhet rënë dakord për saktësinë faktike të projekt raportit me organizatën, gjatë procesit të auditimit. (Kjo bën të mundur shmangien e çdo keqkuptimi dhe gjithashtu bën të mundur që projekt raporti të mos jetë diçka shokuese e (panjohur) për menaxhimin e organizatës). 

Pasi të jetë rënë dakord me planin e veprimit, një gjë e tillë duhet t’i bashkëngjitet në fund projekt raportit para se t’i dërgohet zyrtarisht menaxhimit të lartë si raport final. 

	Dërgimi në organizatë i raportit paraprak

	
	(
	

	Diskutimi me organizatën i raportit, përfshirë rekomandimet 

	
	(
	

	Ndryshimi i raportit për të reflektuar diskutimet (nëse është e nevojshme) dhe plotësimi i plan veprimit me përgjigjet e organizatës

	
	(
	

	Përfundimi i raportit dhe dërgimi tek organizata

	
	(
	

	Memorandumi dhe dërgimi te titullari i subjektit publik


Si pjesë e takimit fillestar, duhet të bihet dakord edhe për afatet e raportimit. Normalisht raporti paraprak i dërgohet organizatës brenda dy javëve pas përfundimit të punës audituese. Pas kësaj audituesit synojnë të bien dakord për raportin paraprak me menaxhimin e organizatës përfshi këtu edhe plan veprimin dhe përfundimin e raportit final brenda dy javëve pas dërgimit të raportit paraprak tek organizata. 

· Memorandumi 

Me dorëzimin e raportit final në subjektin e audituar, grupi i auditimit formulon një përmbledhje të shkurtër të raportit, e cila ruan strukturën e raportit, por është më koncize. Kjo përmbledhje do të quhet memorandum.

Memorandumi është një dokument përmbledhës i raportit final, i cili hartohet me qëllim për të informuar titullarin e subjektit publik. Memorandumi hartohet nga grupi i punës që ka kryer auditimin dhe duhet të jetë: i qartë dhe konçiz, jo shumë i detajuar (sintetik), i mundshëm për të nxjerrë përfundime.

Një kopje e këtij dokumenti do të dërgohet bashkëlidhur raportit periodik pranë NjQH/AB.

· Raportet periodike dhe raporti vjetor i AB

Pas përfundimit të çdo angazhim auditimi, audituesit e brendshëm i dërgojnë një raport menaxhimit të organizatës së audituar. Raporti bazohet në punën e kryer. 

Përveç raporteve të angazhimeve individuale, Njësia e Auditimit të Brendshëm duhet t’i dorëzojë organizatës raportin periodik dhe raportin vjetor i cili përmbledh veprimtaritë e auditimit. 

Raporti vjetor duhet të përmbajë numrin dhe llojin e angazhimeve të Auditimit të Brendshëm që janë ndërmarrë atë vit, rekomandimet e lëna si rrjedhojë e punës së bërë dhe veprimet që duhet të ndërmerren nga nivelet e menaxhimit të organizatës për zbatimin e rekomandimeve. 

Raportet periodike dhe raporti vjetor, të përgatitur nga njësitë e AB, pas miratimit nga titullari i institucionit, dorëzohen në rrugë zyrtare dhe në format elektronik pranë NjQH/AB jo më vonë se 15 ditë pas përfundimit të periudhës përkatëse raportuese. 

NjQH/AB, brenda një afati 60 ditor nga përfundimi i periudhës përkatëse raportuese, harton një raport të konsoliduar periodik dhe vjetor për gjithë veprimtarinë e AB në sektorin publik dhe e paraqet atë në Komitetin e Auditimit të Brendshëm. Pas vlerësimit nga KAB, raporti i konsoliduar i dërgohet Ministrit të Financave, i cili, në vijim e paraqet atë në Këshillin e Ministrave sipas përcaktimeve ligjore.

Forma e raportimit përcaktohen me udhëzime të veçanta nga NjQH/AB.

Harmonizimi i informatave që mblidhen varësisht nga sasia e evidencave, shkalla e sigurisë, raportimeve dhe tipeve të auditimit, renditet në këtë tabelë.

	Tipi i
angazhimit
	Sasia e evidencës
	Niveli i sigurisë
	Formulimi i
konkluzioneve
	Shpërndarja e raporteve

	Ekzaminimet
	Gjithëpërfshirëse
	I lartë
	Pozitiv
	E përgjithshme

	Rishikimet
	Domethënëse
	I moderuar
	Negativ
	E përgjithshme

	Rënia dakord me procedurat
	E ndryshueshme
	I Ndryshueshëm
	Negativ
	E kufizuar


Lidhja e formës së shprehjes së opinionit të auditimit me konkluzionet dhe nivelin e materialitetit është e këtillë:

	TIPI I OPINIONIT 
OSE RAPORTIT
	KONKLUZIONET E AUDITIMIT
	LIDHJA ME NIVELIN 
E MATERIALITETIT

	I qartë, 
i pakufizuar
	Auditi konkludon se pasqyrat financiare janë paraqitur me ndershmëri.
	Jo material

	I kufizuar
	Auditi konkludon se pasqyrat financiare janë paraqitur me ndershmëri, me përjashtim të ndonjë artikulli specifik.
	Material 
(i rëndësishëm)

	I kundërt, 
i pafavorshëm
	Auditi konkludon se pasqyrat financiare nuk janë paraqitur me ndershmëri.
	Material 
(shumë i lartë).

	Mohues, 
Mospranues
	Auditi nuk ka konkluduar nëse pasqyrat financiare janë të ndershme apo jo.
	Material 
(shumë i lartë).


RISHIKIMI I RAPORTEVE TE AUDITIMIT

Kërkesat e meposhtme jepen si -pika për t'u marre parasysh- për rishikimin e cilesise se

raportit te auditimit:

1. Paraqitja

· Të jetë e adresuar saktë dhe e nënshkruar;

· Përdorimi i duhur i titujve;

· Një hyrje e mirë që përshkruan auditimin;

· Zbulimet e auditimit te radhitura sipas rëndësisë;

· Referencat nga manualet dhe dispozitat që kane lidhje me te;

· Materiali i detajuar i bashkëngjitur si shtesë;

· Vënia e numrave tek paragrafet dhe faqet për një reference më të lehtë;

· Rekomandimet të korrespondojnë me zbulimet e auditimit;

· Të mos ketë gabime në te shtypur apo gramatikore;

· Të shprehë opinionin e audituesit mbi gjendjen e kontrollit të brendshëm dhe menaxhimit financiar dhe për te gjitha gjetjet.

2. I saktë dhe i plotë

· Janë përmendur të gjithe faktoret e rëndësishem që ndikojne në klasifikimin e përgjithshem te menaxhimit financiar.
· Të gjitha zonat e rëndësishme jo të mbuluara nga auditi janë vënë në pah.
3. Evidenca (faktet)

· Evidenca duhet të mbështësë zbulimet që janë cituar në këtë raport.

4. Konkluzionet e duhura

· Konkluzionet dhe rekomandimet përputhen me zbulimet e auditimit.

5. Përforcimi

· Raporti përmend zona të rëndësishme që kërkojnë një veprim përforcimi.

· Natyra e veprimit të përforcimit është përshkruar ashtu si duhet.

· Veprimi i përforcimit është bërë brenda kohës së përcaktuar.

6. Standardet profesionale

· Të shkruara në një mënyre të drejtë dhe profesionale.

· Të paraqitura në një mënyrë profesionale.

· Konstruktive dhe me mundësi për të ndikuar në menaxhim, për të përmirësuar ato zona të adresuara nga raporti.

Procedurat e Raportimit.

· Adresimi i projektraportit

Projektraporti duhet t'i adresohet të gjithë palëve të interesuara të subjektit që është audituar. Me palë të interesuara kuptohen strukturat e subjektit të audituar. Me dokumentet justifikuese duhet të njihen të gjithë personat e interesuar. (Një person që është përfshirë në një shkelje apo parregullësi duhet të njihet me opinionin e auditimit për ketë dhe të ketë dhënë konfirmimin apo kundërshtimin e tij nëpërmjet dokumentit përkatës, procesverbalit.)

Projektraporti dorëzohet zyrtarisht në protokollin e subjektit dhe përpilohet në aq kopje sa jane palët e interesuara dhe u lihen në dispozicion atyre për një periudhë prej dhjetë ditë-pune për t'i studiuar dhe për të paraqitur opsionet dhe kundërshtimet e tyre rreth projektit të raportit.

· Takimi pajtues

Krahas dorëzimit të raportit audituesit bien dakord me palën e audituar për kohën dhe organizimin e takimit pajtues, brenda afatit dhjetë ditor nga dorëzimi i projektraportit dhe njoftojnë për këtë edhe drejtuesin e njësisë së auditimit të brendshëm.

Në takimin pajtues marrin pjesë si rregull drejtuesi i subjektit publik të audituar dhe palë te tjera të interesuara të subjektit, si dhe auditet dhe drejtuesi i njesise se auditimit. Në takimin pajtues paraqiten argumentet dhe kunderargumentet për opinionet e auditeve të parashtruara në raport dhe sqarohen të gjitha detajet e raportit.

Në takimin pajtues audituesit marrin shënim të gjitha vërejtjet e bëra dhe sqarimet sipas nje protokolli të veçantë të mbajtur për këtë qëllim. Pala e audituar duhet të paraqesë me shkrim kundërshtimet për projektraportin që në takimin e pajtues.

· Përpunimi i raportit te auditimit

Nga takimi pajtues mund të mos arrihet në një mendim të përbashkët midis palëve, dhe opinionet ose kundërshtimet përfundimtare paraqiten pas hartimit dhe dorëzimit të raportit final. Audituesit mbi bazën e protokollit dhe të kundërshtimeve përkatëse bëjnë modifikimin e raportit për problemet për cilat është rënë dakord dhe formulojnë raportin final. Në raport duhet të bëhet arsyetimi i kundërshtimeve të subjektit të audituar, të cilat nuk janë reflektuar në raport dhe nuk janë marrë parasysh nga auditueset gjatë formulimit të raportit final.

· Adresimi i raportit final

Pas formulimit të raportit final, drejtuesi i njësisë së auditimit e përcjell zyrtarisht raportin në subjektin e audituar, së bashku me rekomandimet përkatëse si rregull në një kopje dhe marrin konfirmimin zyrtar për marrjen në dorëzim të tij.

Krahas subjektit të audituar një kopje e raportit i dërgohet Drejtorisë së Përgjithshme të Auditimit Brendshem, brenda pesë ditësh nga dorëzimi i raportit në subjektin e audituar sipas nenit 11/dh të ligjit nr. 9009 datë 13.2.2003 - Për auditimin e brendshem në sektorin publik-. Adresimi i raporteve si më sipër bëhet në këtë mënyre:

Ministritë dhe institucionet qendrore një kopje të raportit final të auditimit, njëherësh me paraqitjen e tij të subjekti i audituar, e paraqesin në Drejtorinë e Përgjithshme të Auditimit .

Subjektet publike e paraqesin kopjen e raportit në njësinë e auditimit të ministrisë ose të institucionit qendror krahas me paraqitjen e tij titullarit të subjektit publik.

· Memorandumi (përmbledhja e raportit për titullarin e subjektit publik)


Me dorëzimin e raportit final në subjektin e audituar, audituesi formulon një përmbledhje të shkurtër të raportit, e cila ruan strukturën e tij, por është më koncize. Kjo përmbledhje do të quhet memorandum.

Memorandumi është një dokument permbledhes i raportit final, i cili hartohet me qëllim për të informuar titullarin e ministrisë ose organin që ka strukturen e auditimit. Memorandumi hartohet nga grupi i punës që ka kryer auditin dhe duhet të jetë: i qartë dhe konciz, jo shumë i detajuar (sintetik), i mundshëm për të nxjerrë përfundime.

Ai detyrimisht duhet të përmbajë:

-
emërtimin e objektit të auditimit,

-
përbërjen e grupit të punës,

-
periudhën e audituar,

-
kohëzgjatjen e auditimit (prej datës deri me datën),

-
faktet kryesore të gjetura gjatë auditimit dhe përgjegjesitë përkatese,

-
zgjidhjet, rekomandimet dhe propozimet për masa disiplinore ose zhdemtimi,

-
vërejtjet e bëra nga subjekti i audituar dhe arsyetimet e audituesit për to.

Përmbledhja e raportit së bashku me gjithë dosjen e punës së auditimit i dorëzohet përgjegjesit të sektorit ose drejtuesit të njesise së auditimit (kur nuk ka strukura me të ulëta), i cili bën vlerësimet përkatëse për materialet e auditimit dhe për auditet, në fletën e vlerësimit sipas formës bashkëngjitur.

· Konfirmimi i raporteve

Brenda 15 ditë pune ministri ose titullari i subjektit publik, subjekti i te cilit është audituar jane te detyruar të nxjerrin urdhrin përkates për konfirmimin e raporti final të auditimit. Konfirmimi i raporteve është dokumenti perfundimtar që mbyll dosjen e auditimit. Konfirmimi i raportit hartohet nga drejtuesi i njesisë së audituar, i cili vlerëson përfundimisht dhe merr përgjegjësine për shkallen e zbatimit të rekomandimeve. Në këtë dokument, subjekti i audituar duhet të arsyetojë me shkrim rastet kur nuk merren parasysh rekomandimet e auditimit ose propozimet e tij për masa zhdëmtimi, disiplinore ose me karakter organizativ. Në mënyrë të përmbledhur konfirmimi i raportit duhet të përmbajnë:

1. adresën e subjektit të audituar,

2. faktet kryesore të gjetura gjatë auditimit dhe përgjegjesitë përkatëse,

3. konfirmimi i detyrave dhe zgjidhjeve të përcaktuara në raportin final,

4. arsyetimin e rekomandimeve të cilat nuk merren parasysh dhe mënyrat e tjera të zgjidhjeve të parashikuara me këtë rast,

4. të tjera probleme,

5. masat administrative të zhdëmtimit dhe disiplinore të aplikuara.


Konfirmimi i raportit i dërgohet zyrtarisht brenda afatit 15-ditor njësisë që ka kryer auditimin. Kur njësia që ka kryer auditimin vlerëson se rekomandimet dhe propozimet e saj nuk janë pranuar pa arsye, çështjen ia referon organit administrativ më të lartë.

· Raporte përmbledhëse mujore, tremujore e vjetore.


Të gjitha njësitë e auditimit të brendshem në fund të periudhave mujore tremujore apo vjetore hartojnë raporte përmbledhëse, të cilat ia paraqesin titullarit të subjektit publik (raportet mujore hartohen kur kërkohen nga titullari i subjektit). Raportet tremujore dhe vjetore, së bashku me të dhenat e zbulimeve i paraqiten edhe Drejtorisë Përgjithshme të Auditimit jo më vonë se 15 ditë nga muaji pasardhes nga ministritë dhe institucionet qendrore për të gjithë linjën e menaxhimit te tyre.

Njësitë e qeverisjes vendore i paraqesin raportet në Ministrinë e Pushtetit Vendor dhe të Decentralizimit dhe kjo e fundit, brenda afatit te përcaktuar më lart, një raport permbledhes e paraqet në Drejtorinë e Përgjithshme te Auditimit.

Drejtoria e Përgjithshme e Auditimit harton një raport përmbledhës tremujor dhe vjetor në shkalle sektori publik dhe e paraqet ate në Komitetin e Auditimit, te Ministri i Financave dhe ky i fundit ia përcjell Këshillit të Ministrave jo më vonë se 45 ditë nga mbarimi i tremujorit.

Ndjekja e rekomandimeve.


Ndjekja e rekomandimeve është një proces i zhvilluar nga audituesit e brendshëm, i cili kryhet sipas një plani të veçantë, për të përcaktuar nëse dhe në çfare shtrirje - përqendrimi, eficencë dhe mase - drejtuesi i subjektit të audituar ka marrë hapa për zbatimin e rekomandimeve të dhëna nga përfundimet e auditimit.

Objektivat


Objektivi për paraqitjen e ndjekjes se rekomandimeve është te sigurohet titullari i subjektit publik, nëse rekomandimet e nxjerra nga raporti final jane zbatuar si duhet, në kohë dhe me eficencë dhe nëse menaxheri ka vlerësuar riskun, lidhur me moszbatimin e rekomandimeve.

Si rregull, perfundimet e auditimit janë në formë rekomandimesh dhe zbatimi ose moszbatimi i tyre varet perfundimisht nga titullari i subjektit publik, i cili në rastin e moszbatimit duhet te llogarisë dhe të marrë përsipër koston e moszbatimit të rekomandimeve.

Kërkesa të domosdoshme

Ka një listë kërkesash të domosdoshme për paraqitjet efektive të ndjekjes së rekomandimeve:

-
Menaxhimi ka zhvilluar një mekanizem të besueshëm dhe të thjeshtë, të saktë dhe eficent për përgjigjen e rekomandimeve të dhëna nga audituesit e brendshëm, për zbatimin, kundërshtimin ose për më tepër zbatime të ndryshme të këtyre rekomandimeve;

-
Formati i raportit të auditimit dhe procedurat e raportimit për ndjekjen e rekomandimeve, krahasohen me atë që pritej nga menaxhimi;

-
Problemet dhe rekomandimet e zbuluara gjatë auditimit janë dërguar në nivelin e duhur të menaxhimit;

-
Veprimet rregulluese duhen kompletuar në kohë (roli i auditueseve të brendshëm është njohja e urgjencës së problemit dhe bërja e sugjerimeve për eliminimin e tij Brenda afatit). Përgjigjet e dhëna nga menaxhimi për zbatimin e rekomandimeve duhen analizuar. Problemet urgjente dhe të lidhura me dëme të mëdha duhet të jenë nën vëzhgimin e përgjegjësive personale për auditimin e brendshëm ose njësinë e auditimit të brendshëm deri kur ato të zgjidhen (rekomandimet janë zbatuar).

Përgjegjësitë e përcaktuara nga ndjekja e rekomandimeve do të reflektohen në dokumentet e tjera të auditimit të brendshëm dhe të gjitha këto do të integrohen në planin e punës brenda afatit.

Veprimet në zbatimin e rekomandimeve

Personi përgjegjës ose kryetari i njësisë së auditimit të brendshem do të harmonizojë me titullarin e subjektit të audituar procedurat për ndërmarrjen e veprimeve në zbatimin e rekomandimeve ose arsyen për mosbërjen e tij; në rastet kur rekomandimet nuk janë zbatuar, ai/ajo do të konsiderojnë nevojën për marrjen e hapave shtesë dhe hartimin e një raporti të drejtpërdrejtë për ministrin ose titullarin e subjektit publik.

Roli i menaxhimit

Drejtuesit e subjektit të audituar janë të përfshirë në ndjekjen e rekomandimeve, meqenëse ata kanë nevojë të hartojnë përfundimet e tyre dhe masat e marra mbi rezultatet e veprimtarisë së auditimit të brendshëm dhe gjetjet e listuara nga audituesit e brendshëm; nëse kjo kërkohet ato duhet të projektojnë dhe të zbatojnë masa për ndryshimin e sistemit.

Planifikimi i ndjekjes së rekomandimeve

Gjatë përcaktimit të procedurave për paraqitjen e ndjekjes së rekomandimeve (procedurat për paraqitjen, afatet dhe qëllimi) drejtuesi i njësisë së auditimit të brendshem duhet të marrë parasysh:

-
rëndësinë e rezultateve të auditimit;

-
koston e lidhur me zbatimin e veprimeve të zhvilluara nga rekomandimet, burimet e kërkuara dhe përpilimin e veprimeve;

-
risku veprues nga fakti se veprimet e lidhura me rekomandimet e auditimit nuk mund të zbatohen;

-
koha e duhur për zbatimin e veprimeve korrigjuese.

Dokumentet e ndjekjes se rekomandimeve dhe raportet

Rezultatet e ndjekjes së rekomandimeve do të shënohen në raportin përkatës. Për këtë qëllim dokumentet e mbledhura ose të zhvilluara gjatë ndjekjes së rekomandimeve së bashku me raportin do t'i bashkëngjiten kapitullit përkatës të dosjes.

Në rastet e zbulimit te deficencave të mëdha në zbatimin e rekomandimeve dhe kundërshtimet e subjektit të audituar, kopja e rekomandimeve do t'i dërgohet nivelit më të lartë mbikeqyrjes të menaxhimit të objektit të audituar.

Gjatë zhvillimit të raportit të ndjekjes së rekomandimeve, kërkesat e caktuara për hartimin e raportit final duhet të mbahen parasysh. në varësi të qëllimit të ndjekjes së rekomandimeve dhe rëndësisë së gjetjeve, një raport i thjeshtë format duhet të hartohet për ministrin ose titullarin e subjektit publik.

Raportimi i të gjitha gjetjeve të auditimit zbatohet pavarësisht natyrës dhe rëndësisë së gjetjeve. Ky është një parim i rëndësishëm. 

Nëse nuk janë identifikuar probleme, atëherë audituesi duhet t’i japë siguri menaxhimit se kontrollet po veprojnë në mënyrë efektive. Nga ana tjetër, nëse identifikohen probleme, audituesi duhet të bëjë rekomandime të dobishme për të përmirësuar strukturën, proceset dhe procedurat në organizatë në mënyrë sa më të përshtatshme. 

Tema Nr. 12. Rishikimi i brendshëm i cilësisë së punës së auditimit të brendshëm 



dhe kontrolli i jashtëm i cilësisë mbi veprimtarinë e Njësive të AB.  

Çështjet kryesore

1.Hyrje,Objektivat, parimet dhe qëllimi i rishikimi të cilësisë së punës së auditimit
3.Rishikimet e brendshme
3.Përgjegjësitë për rishikimin e cilësisë

3.1.Rishikimi i punës së auditimit nga përgjegjesi i grupit të punës 

3.2.Rishikimi i punës së auditimit nga pëergjegjesi i sektorit.


3.3.Rishikimi i punës së auditimit dhe sigurimi i cilësisë nga drejturesi e AB.

4. Kontrolli i jashtëm i cilësisë së punës audituese dhe sigurimi i zbatimit të standardeve të auditimit  

1.Hyrje 
Në përputhje me Standardin ndërkombëtare të Auditimit të Brendshëm Nr 1300 “Sigurimi i cilësisë dhe programet e përmirësimit”, Shefi Ekzekutiv i Auditimit duhet të zhvillojë dhe të mirëmbajë programe përmirësimi dhe sigurimi të cilësisë që mbulojnë të gjitha aspektet e veprimtarisë së auditimit të brendshëm. 

Standardet ndërkombëtare për auditimin e brendshëm kërkojnë që procese të tilla të përfshijnë si vlerësimet e brendshme ashtu dhe vlerësimet e jashtme. Pra ky standard (udhëzues) mund të përdoret për të dy llojet e rishikimeve të sigurimit të cilësisë (të Brendshëm dhe të Jashtëm). Sigurimi i cilësisë i referohet tre lloje veprimtarish, të ndara nga njëra-tjera të cilat janë si më poshtë:

1.Veprimtaria e parë - është “Kontrolli, mbikëqyrja dhe rishikimi i vazhdueshëm”, ditë pas dite i punës së Auditimit. Kjo veprimtari përfaqëson pjesën rutinë të realizimit (ndërmarrjes) të një angazhimi auditimi. Një gjë e tillë bëhet nga një anëtar më me eksperiencë i grupit të auditimit të brendshëm.

2.Veprimtaria e dytë - njihet si “Rishikim thelbësor” dhe kryhet nga një Drejtues i njësisë së auditimit të Brendshëm, zakonisht Përgjegjësi i sektorit ose funksioni i barazvlefshëm me këtë pozicion ose drejtuesi i njësisë së auditimit. Ky rishikim më shumë i referohet një angazhimi që është vlerësuar me risk të lartë, ose kur gjetjet janë të rëndësisë të veçantë. Rishikime të tilla nuk janë të zakonshme dhe bëhen vetëm për një pjesë të vogël të angazhimeve të auditimit të brendshëm.

3.Veprimtaria e tretë - përfaqëson “Rishikimin e Cilësisë së Kontrollit”. Një gjë e tillë bëhet si një ushtrim shtesë kundrejt atij “normal” të shqyrtimit të punës së auditimit. Rishikimi i cilësisë së kontrollit bëhet nga anëtarë të auditimit të brendshëm që nuk kanë marrë pjesë më parë në atë angazhim (mision) auditimi. Grupi që bën rishikimin e cilësisë së kontrollit mund të jetë ose pjesë e Njësisë së Auditimit të Brendshëm, veprimtari e cila lidhet me rishikimin e brendshëm, ose mund të jetë nga një organizatë tjetër, veprimtari e cila lidhet me një rishikim të jashtëm të punës audituese për përmirësimin e cilësisë së auditimit.

Për rastin e rishikimit të jashtëm nuk përjashtohet mundësia që ky rishikim të bëhet nga auditues të brendshëm të një organizate tjetër në bazë të një marrveshje ose kontrate shërbimi”.

Sigurimi i cilësisë së punës audituese, është veprimtaria që përdoret për të vlerësuar proceset që janë ndërmarrë me qëllim që të sigurohemi se të gjitha veprimtaritë dhe angazhimet e Auditimit, përmbushin Standardet e miratuara dhe janë të dobishme për organizatën e audituar. Metodologjia që zbatohet për veprimtaritë që lidhen me rishikimin e punës audituese dhe sigurimin e cilësisë së auditimit, bazohet në aktet ligjore dhe nënligjore për Auditmin e Brendshëm, në Manualin e Auditimit të Brendshëm dhe në Standardet ndërkombëtare të Auditimit të Brendshëm, të shpalluara nga Instituti i Auditorve të Brendshëm –IIA në Amerikë. Sigurimi i cilësisë është pjesë e procesit që bën të mundur zbatimin e Standardeve, prandaj duhet të zbatohet nga të gjitha njësit e auditimit për të gjitha angazhimet e auditimit. Sigurimi i cilësisë bëhet në tre mënyra kryesore:

· Me procese të vazhdueshme kontrolli, mbikëqyrje dhe rishikimi për çdo angazhim auditimi. Ky proces kryhet nga përgjegjësi i grupit dhe anëtarët e grupit të punës që realizon angazhimin e auditimit.
· Me një rishikim thelbësor i cili bëhet brenda Njësisë së Auditimit të Brendshëm. Zakonisht ky proces realizohet nga anëtarët me më shumë përvojë ose nga Përgjegjësi i sektorit apo çdo funksion tjetër i njësuar me përgjegjësin e sektorit.

· Me një rishikim të detajuar të cilësisë së kontrollit, i cili bëhet nga një palë e tretë jashtë Njësisë së Auditimit të Brendshëm. Ky proces realizohet nga Njësia Qendrore e Harmonizimit për Auditimin e Brendshëm ose mund të jetë veprimtari që realizohet nga një organizatë tjetër, e cila kryen rishikim të jashtëm të punës audituese. Kjo veprimtari synon kryesisht sigurimin e zbatimit të standardeve, përmirësimin e cilësisë së punës së auditimit për të ardhmen dhe rishikimin e standardeve.

Çështjet që rezultojnë (identifikohen) si pjesë e përgjithshme e procesit të sigurimit të cilësisë dhe pasi rishqyrtohen nga niveli i lartë i menaxhimit ndihmojn për të parë nëse ka nevojë për:

· Përditësimin dhe përmirësimin e përmbajtjes së Manualit të Auditimit të Brendshëm, i cili përfaqëson standardin kombëtarë;

· Zhvillimin e programeve të trajnimit për të gjithë Audituesit e Brendshëm; ose

· Miratimin e Udhëzimeve specifike për aspekte të veçanta të punës së auditimit.

Mbështetje dhe Rishikim

Duhet të ketë procese të vazhdueshme mbështetëse dhe rishikimi gjatë gjithë angazhimeve të Auditimit të brendshëm. Shtrirja e këtyre dy proceseve varet nga një numër faktorësh, përfshi këtu:

· Eksperiencën e anëtarëve të stafit që do të kryejnë misionin;

· Kompleksitetin e organizatës: dhe 


· Kompleksitetin dhe ndjeshmërinë e sistemit/fushës që do rishikohet. 

Minimalisht, veprimtaria që lidhet me mbështetjen dhe rishikimin duhet të siguroj që:

Planet e angazhimit për secilin mision të përmbajnë edhe metodat dhe teknikat e auditimit që do të zbatohen gjatë kryerjes së angazhimit. Ndryshimet dhe rishikimet e nevojshme duhet të reflektohen dhe të miratohen para se të ndërmerret ndonjë punë konkrete e detajuar. 

Letrat e punës të auditimit, projekt- raporti dhe raporti final i auditimit duhet të rishikohen para se t’i dërgohen njësisë së audituar. 

Personi që bën rishikimin e punës së auditimit duhet të jetë një anëtar me përvojë i Njësisë së Auditimit. Si i tillë, ky person ka të drejtën që t’i bëjë ndryshime projekt raportit dhe raportit final për t’i bërë ata më të saktë. Arsye për ndryshime të tilla në raportin paraprak apo në raportin final mund të jenë:

· Përmirësimi i gramatikës së raportit; 

· Ndryshimi i radhitjes së gjetjeve;  

· Vënien e theksit të gjetjeve;  

· Përmirësimi i rekomandimeve për t’i bërë ato më të kuptueshme për organizatën. 

Procedurat e vendosura për të ruajtur pavarësinë e Njësisë së Auditimit të Brendshëm janë të vlefshme si për stafin që bën rishikimin e cilësisë, ashtu dhe për stafin e përfshirë në fazën e planifikimit fillestar dhe punën në terren. 

Drejtuesi i Njësisë së auditimit është përgjegjës për të siguruar që angazhimet e Auditimit të Brendshëm mbështeten siç duhet, në mënyrë që procesi i angazhimit:

· Të ofrojë siguri që audituesit që caktohen në detyrën e angazhimit të zotërojnë njohuritë, aftësitë dhe kompentenca të tjera të domosdoshme për të kryer angazhimin, sipas të gjitha fazave deri në ndjekjen e zbatimit të rekomandimeve;

· Të ofrojë mbështetjen e nevojshme gjatë planifikimit të angazhimit, gjatë miratimit të Programit të angazhimit të auditimit dhe gjatë zbatimit të Programit të miratuar të auditimit për aq kohë sa nuk argumentohet apo nuk autorizohet ndonjë ndryshim i tij;

· Të ofrojë mbështetjen e nevojshme për dokumentimin e punës dhe ruajtjen e evidencave, gjatë miratimit të Planit të angazhimit të auditimit dhe gjatë zbatimit të Programit të miratuar të auditimit për aq kohë sa nuk argumentohet apo nuk autorizohet ndonjë ndryshim i tij;

· Të vlerësojë nëse letrat e punës së auditimit mbështesin në mënyrë të përshtatshme argumentet mbi observacionet, konkluzionet dhe rekomandimet e angazhimit;

· Të sigurojë se komunikimet e auditimit të jenë të sakta, objektive, të qarta, konçize dhe në kohë dhe të sigurojë që objektivat e auditimit janë të realizueshme; dhe

· Të ofrojë mundësi për zhvillimin e njohurive, aftësive dhe kompetencave shtes për stafin që realizon angazhimin e auditimit.

Përmasa e mbikëqyrjes varet nga aftësia dhe përvoja e audituesve të brendshëm si dhe nga kompleksiteti i njësisë së audituar. 

Drejtuesi i Njësisë së auditimit mban përgjegjësi për rishikimin, megjithatë, ai mund ta delegojë rishikimin tek një person tjetër brenda Njësisë së AB. Plotësimi i formatit Standard të Auditimit ofron një dokument kyç për rishikimin e cilësisë, i cili përdoret nga audituesit, përgjegjësi i Grupit, përgjegjësi i sektorit dhe nga Drejtuesi i Njësisë së auditimit për të verifikuar plotësimin e të gjithë hapave të auditimit. 

1.Objektivat, parimet dhe qëllimi i rishikimi të cilësisë së punës së auditimit
1.1.Objektivat e rishikimit të punës së auditimit të brendshëm
Objektivi i përgjithshëm i procesit të rishikimit është që të kontrollojë nëse është bërë një punë e përshtatshme nga auditimi i brendshëm dhe nëse puna e bërë i përmbush Standardet e përcaktuara kombëtare si dhe Standardet ndërkombëtare për Auditimin e Brendshëm. Një gjë e tillë arrihet duke konfirmuar: 

· Nëse planet strategjike dhe vjetore janë hartuar duke u bazuar në njohjen e organizatës që  auditohet dhe nëse  janë marrë në konsideratë risqet që i kanosen asaj. 

· Nëse planet vjetore përcaktojnë si dhe kur do të bëhen misionet e auditimeve.

· Nëse planet e angazhimit të auditimit përmbajnë metodat dhe teknikat që do të përdoren gjatë realizimit të angazhimit dhe nëse është përcaktuar se çfarë evidence nevojitet për të arritur në një konkluzion të përshtatshëm për veprimtarinë audituese;

· Nëse puna në terren është bërë në përputhje me planet e miratuara për çdo angazhim të auditimit të brendshëm dhe se ka rezultuar në plotësimin e një evidence të përshtatshme dhe të mjaftueshme për të mbështetur konkluzionet e auditimit, gjetjet dhe rekomandimet në raportin që do t’i paraqitet menaxhimit të organizatës së audituar; 

· Nëse janë trajtuar plotësisht të gjitha çështjet e rëndësishme që mund të dalin gjatë auditimit; 

· Nëse procesi i Auditimit është kryer dhe raportuar në përputhje me Standardet kombëtare dhe ndërkombëtare të auditimit. 

1.2.Parimet e rishikimit të punës së auditimit të brendshëm
Parimet e rishikimit të punës së auditimit të brendshëm lidhen kryesisht me kërkesat mbi stafin që 
realizon këtë veprimtari dhe me aspektet e procesit të sigurimit të cilësisë të cilat konsistojnë në tre element të rendësishëm të cilët janë; 

1. Drejtimi 

2. Mbikëqyrja

3. Rishikimi

Stafi që duhet të jetë pjesë e grupit të rishikimit të cilësisë:Rishikimet duhet të bëhen nga stafi që ka njohuri dhe eksperiencë të pavarur nga auditimi që po shqyrtohet. Rishikimet duhet të bëhen në mënyrë konstruktive dhe raportet që përgatiten nga ata duhet të trajtojnë kryesisht çështjet e rëndësishme, të cilat synojnë përmirësime të procedurave të auditimit, përmirësime të rekomandime dhe jo vetëm kritika mbi ecurinë (rendimentin) e punës. 

Drejtimi, mbikëqyrja dhe rishikimi në se zbatohen në përputhje me standardet ndihmojnë në arritjen e cilësisë së punës audituese, por ato duhen implementuar gjatë gjithë fazave që kalon një angazhim auditimi për të siguruar dobi dhe efektivitet në këtë proces si dhe për të ndihmuar funksionimin e njësisë së audituar me qëllim që ajo të mun dësojë realizimin e objektivave të saj me ekonomi, efektivitet dhe eficiencë. Drejtimi, mbikëqyrja dhe rishikimi si element të rendësishëm të sigurimit të cilësisë konsistojnë në sa më poshtë:

a. Drejtimi siguron se të gjithë anëtarët e grupit të auditimit për vlerësim cilësie kanë aftësitë e përshtatshme për të ndërmarrë angazhimin dhe se janë në dijeni për përgjegjësitë e tyre, natyrën e procedurave të punës që kërkohet në raste të tilla si dhe menaxhojnë çështjet të tjera të reja që mund të dalin. 

b. Mbikëqyrja merr në konsideratë progresin e angazhimit dhe gjithashtu, siguron se puna e auditimit të brendshëm është bërë në përputhje me planin e auditimit, si dhe trajtimin e çështjeve (problemeve) që mund të dalin gjatë auditimit. 

c. Rishikimi përbën një aspekt të rendësishëm për procesin e sigurimit të cilësisë së punës së auditimit, i cili siguron se të gjitha dokumentet e punës, raportet e auditimit dhe komunikime të tjera me organizatën e audituar, janë përpiluar në përputhje me Standardet kombëtare dhe ndërkombëtare të auditimit. Rishikimi për çdo proces duhet realizuar nga dikush tjetër dhe jo nga personi që e ka përgatitur apo kryer procesin. Rishikimi bëhet nga një anëtar me më shumë eksperiencë i Njësisë së Auditimit të Brendshëm.

1.3. Qëllimi i rishikimit të cilësisë 

Qëllimi kryesor i rishikimeve të cilësisë, është që të japë siguri se Auditimi i Brendshëm është planifikuar dhe realizuar në përputhje me Ligjin, aktet nënligjore, Manualin e Auditimit të Brendshëm, udhëzimet e miratuara nga Ministria e Financave si dhe me Standardet profesionale të praktikave më të mira ndërkombëtare. Një gjë e tillë i kërkon Grupit të Kontrollit të Cilësisë të jetë i sigurt që:

1. Auditimi është planifikuar dhe bërë siç duhet; 

2. Gjykimet e auditimit janë regjistruar qartësisht;

3. Është mbledhur evidencë e mjaftueshme dhe e përshtatshme;

4. Evidencat janë vlerësuar dhe komentuar siç duhet; dhe 

5. Raporti i auditimit është në përputhje me gjetjet e auditimit. 

Rishikime të tilla ndihmojnë që të sigurohet se të gjithë anëtarët e stafit mund të mësojnë nga shembuj të praktikës së mirë. Një gjë e tillë ndihmon Ministrinë e Financave për permirësimin e metodologjisë si dhe për përgatiten e një strategjie efektive për trajnimin e audituesve të brendshëm. Rishikimet do t’i demonstrojnë faktorëve të jashtëm se Ministria e Financave e kryen punën e saj në përputhje me Standardet ndërkombëtare të Auditimit të Brendshëm. 

Çdo rishikim cilësie duhet të shoqërohet me plotësimin e Formateve Standarde të miratuara për këtë veprimtari. Takimi me grupin e auditimit që ka realizuar angazhimin e auditimit para se të fillojë procesi i rishikimit të cilësisë, përbën një praktikë të mirë dhe të dobishme për këtë proces. Qëllimi kryesor i takimit është të mbulojë aspekte të tilla që lidhen me, mënyrën se si ishte planifikuar auditimi, çfarë problemesh kanë dalë nga puna në terren dhe si janë zgjidhur ato dhe më e rëndësishmja, se si janë raportuar gjetjet dhe rekomandimet tek menaxhimi i organizatës së audituar. 

Qëllimi i rishikimeve të cilësisë lidhet edhe me produktet që realizohen nga ky proces dhe që konsistojnë në:

a. Shembuj të praktikave të mira të identifikuara të cilat ndihmojnë në përmirsimin e metodologjisë së auditimit;

b. Fushat ku manuali i Auditimit të Brendshëm duhet të amendohet;

c. Detajet e keqkuptimeve të zakonshme me qëllim që të identifikohet ndonjë nevojë për trajnime. 

Gjithëashtu qëllimi i rishikimeve të cilësisë lidhet edhe me raportimin e rezultateve të rishikimeve. Pas përfundimit të rishikimeve, grupi i rishikimit të cilësisë duhet t’i mundësojë subjetit të audituar rezultatet e rishikimeve dhe t’u japë atyre udhëzime konstruktive për të përmirësuar auditimet në të ardhmen. Në një shkallë më të gjerë, rezultatet e rishikimeve të cilësisë së kontrollit duhet të raportohen në një formë të përmbledhur me qëllim që të përfitojnë edhe grupe të tjera auditimi. Rezultatet duhet të përfshijnë fusha ku aktet ligjore dhe nëligjore apo standardet kombëtare nuk janë zbatuar siç duhet dhe gjithashtu të marrin masa që të sigurohet se në të ardhmen ato do të aplikohen në mënyrë korrekte. 

Në rast mosmarrëveshjeje midis rishikuesit dhe nivelit drejtues të auditimit, të dy palët duhet të takohen me drejtuesin e strukturës që mbulon vlerësimin e cilësisë në NJQH/AB ose me Drejtorin e Përgjithshëm të Njësisë Qendrore të Harmonizimit të Auditimit të Brendshëm, që ta zgjidhin problemin. 

2. Rishikimet e Brendshme 

Rishikimet e Brendshme kryhen periodikisht nga audituesit për të vlerësuar cilësinë e punës audituese brenda njësisë së auditimit. Ato zakonisht plotësohen nga një auditues i vetëm ose nga një grup rishikimi, që përzgjidhet nga Drejtuesi i Njësisë së Auditimit. Të gjitha njësitë e Auditimit duhet të emërojnë një person, i cili do të ketë përgjegjësi të plotë, lidhur me sigurimin e cilësisë. Kjo kërkohet kryesisht për rastet kur Njësia e Auditimit ka një staf prej më shumë se shtatë anëtarë, në raste të tjera këtë e bën drejtuesi ose përgjegjësi i sektorit. Rishikimet e brendshme të cilësisë japin siguri tek Drejtuesi i Njësisë së Auditimit duke treguar nëse ka apo jo përputhje me Standardet kombëtare dhe ndërkombëtare për praktikat profesionale të Auditimit. Drejtuesi i Njësisë së Auditimit duhet të sigurohet se të gjithë rishikuesit e brendshëm të cilësisë janë me eksperiencë dhe që nuk janë pjesë e grupit të angazhimit. Auditimi duhet të japë rekomandime për përmirësimin e cilësisë, aty ku shihet e nevojshme. Drejtuesi është përgjegjës për të garantuar që do të merret veprimi i duhur për ndjekjen e këtyre rekomandimeve. Standarte Ndërkombëtare të Auditimit të IIA përcaktojnë se auditimi i brendshëm duhet të përshtasë një proces efektivitetit të programit të cilësisë për monitorimin dhe vlerësimin e gjithë aktivitetit të njësisë së auditimit. Procesi duhet të përfshijë të dyja vlerësimet të brendshme dhe të jashtme. Shefi ekzekutiv i auditimit (DNJA) duhet të jetë i besueshëm për vënien në zbatim të proceseve që hartohen për të garantuar siguri të arsyeshme për drejtuesit kryesorë të aktivitetit të auditimit të brendshëm duke siguruar kështu se ai: 

a. Kryen misionin e tij në përputhje me kartën e auditimit, e cila duhet të jetë në përputhje me Standartet për Praktikën Profesionale të Auditimit të Brendshëm dhe Kodin e Etikës, 

b. Vepron në një mënyrë efektive dhe të kualifikuar dhe perceptohet nga drejtuesit kryesorë si vlerë e shtuar që përmirëson veprimet e organizatës. 

Rishikime dhe mbikëqyrje të përshtatshme nga anëtarë me eksperiencë të grupit të auditimit të bëra në baza ditore janë komponentë thelbësore të një procesi efektiv të sigurimit të cilësisë. Megjithatë, Njësia e Auditimit të Brendshëm duhet të sigurojë se janë bërë rishikime të pavarura të punës së tyre. Këto rishikime mund të ndërmerren në mënyrë të brendshme ose të jashtme.Llojët e rishikimeve të brendshme janë dy: 
a. Rishikimet e brendshme të vazhdueshme të aktivitetit të auditimit të brendshëm.

b. Rishikime periodike vetë-vlerësimi i aktivitetit të auditimit të brendshëm.
a. Rishikimet e brendshme të vazhdueshme të aktivitetit të auditimit të brendshëm 

Rishikimet e brendshme te vazhdueshme të sigurimit të cilësisë në radhë të pare shërbejnë për nevojat e drejtorit të auditimit të brendshëm, por gjithashtu mund t'i sigurojnë menaxhimit të lartë një vlerësim të stafit të njësisë së auditimit të brendshëm. Keto rishikime duhet të strukturohen dhe të tregojnë shkallën e përputhjes me standardet për praktikat më të mira profesionale të auditimit të brendshëm. Rishikimet e Brendshme të vazhdueshme kryhen periodikisht nga audituesit e brendshëm për të vlerësuar cilësinë e punës audituese brenda njësie. Ato zakonisht plotësohen nga një auditues i vetëm ose nga një grup rishikimi që përzgjidhen nga Drejtuesi i Njësisë së auditimit. Të gjitha njësitë e auditimit duhet të emërojnë një person i cili do ketë përgjegjësi të plotë lidhur me sigurimin e cilësisë apo me një titull të ngjashëm. Rishikimet e brendshme të cilësisë japin siguri tek Drejtuesi i NjAB duke treguar nëse ka apo jo përputhje me standardet ndërkombëtare për praktikat profesionale të auditimit të brendshëm. Drejtuesi i Njësisë së Auditimit duhet të sigurohet se të gjithë rishikuesit e cilësisë janë me eksperiencë dhe të pavarur nga njerëzit të cilët kryejnë angazhimin e auditimit që rishikohet. Rishikimi duhet të japë rekomandime për përmirësim, aty ku shihet e nevojshme. Drejtuesi është përgjegjës për të garantuar që do të merret veprimi i duhur për ndjekjen e tyre.

b.Rishikime periodike vetë-vlerësimi i aktivitetit të auditimit të brendshëm

Rishikime periodike duhet të realizohen për të vlerësuar përputhjen me kartën e auditimit, Standartet për Praktikën Profesionale të Auditimit të Brendshëm, Kodin e Etikës dhe efektivitetin e veprimtarisë së punës audituese në plotësimin e nevojave të drejtuesve. Manuali i vlerësimit të cilësisë të Institutit të Audituesëve të Brendshëm-IIA, përfshin udhëzime mjaftë të plota dhe të qarta për rishikimet periodike dhe ato të vazhdueshme. Rishikimi i brendshem duhet te kryhet periodikisht nga anetare te stafit te auditimit te brendshëm për të vlerësuar cilësinë e punës së kryer nga stafi i auditimit. Keto rishikime duhet të kryhen në të njejtën mënyrë me plane të miratuara si në çdo mision tjetër auditimi. Rishikimet e brendshme peridioke, vetevleresuese, zakonisht kryhen nga një çift (ekip) ose auditues të vetem, të zgjedhur nga drejtori i auditimit te brendshem. Njesitë e medha të auditimit duhet të kenë një person të përcaktuar si menaxher të sigurimit të cilësisë ose me një titull të ngjashëm përgjegjësish. Rishikimi duhet gjithashtu të sigurojë rekomandime për përmirësim të veprimtarisë së auditimit. Programi i rishikimit te brendshem vecanerisht në njësitë e vogla do të kërkojë adoptime, që të merren gjithashtu ne konsiderate nga struktura e njesise dhe shkalla e perfshirjes se drejtorit dhe audituesve individual. Kur rishikimet e brendshme nuk janë të përshtatshme, kërkohen rishikime suplementare, atëherë drejtuesi i NJA duhet të sigurojë mbulimin e plotë per rishikime shtesë.

3. Përgjegjësitë për rishikimin e punës së auditimit të brendshëm
Rishikimi i punës audituese, ndikon drejtëpërsëdrejti në zbatimin e akteve ligjore dhe nenligjore dhe të standardeve kombëtare dhe ndërkombëtare lidhur me këtë veprimtari. 

Procedura efektive të rishikimit i kërkonë çdo anëtari të grupit të auditimit që të kuptojë plotësisht si përgjegjësitë e tij ashtu edhe rolin e anëtarëve të tjerë të grupit të auditimit. Të gjithë anëtarët e Njësisë së Auditimit janë përgjegjës për paraqitjen e rezultateve të punës së tyre sipas Standardeve, me qëllim që t’i mundësojnë një anëtari tjetër të hierarkisë së rishikimit që ta përfundojë punën e tij në mënyrë efiçiente dhe të efektshme.

Për këtë arsye rishikimi i punës audituese duhet të ushtrohet në të gjitha proceset dhe veprimtaritë që lidhen me shërbimin e auditimit. Rishikimi i punës audituese është përgjegjësi e drejtuesve të auditimit. Në varësi të niveleve të funksioneve organizative  të strukturava të auditimit rishikimi i punës audituese realizohet nga anëtarët më me përvojë, përgjegjësi i grupit të angazhimit, përgjegjësi i sektorit, çdo funksion tjetër i njësuar me këto pozicione dhe nga Drejtuesi i  Njësisë së Auditimit.  

Stafi auditues duhet të diskutojë çështjet e auditimit me Përgjegjësin e Grupit në mënyrë jo-formale, për ta bërë me dije mbi pengesat, çështjet e dala si dhe nevojat e audituesve deri në përfundim të punës audituese për përmbushjen e Programit të angazhimit të auditimit. Për auditime të rëndësishme, ky informim bëhet nëpërmjet raporteve të ndërmjetme.
Rishikime dhe mbikëqyrje të përshtatshme nga anëtarë me përvojë të grupit të auditimit, të bëra në baza ditore, janë komponentë thelbësorë të një procesi efektiv të sigurimit të cilësisë së punës në procesin e auditimit të brendshëm. Megjithatë, Drejtuesi i Njësisë së Auditimit duhet të sigurojë se janë bërë rishikime të pavarura të punës së tyre. Këto rishikime mund të ndërmerren në rrugë të brendshme ose të jashtme. 

Sigurimi i cilësisë ka rëndësi të veçantë, pasi nëpërmjet rishikimit duhet të sigurohet nëse puna e audituesve të brendshëm është kryer në përputhje me Standardet e kërkuara apo ka deviacione. Sigurimi i cilësisë, përfshin si rishikimin (vlerësimin) direkt të punës së auditimit nga një anëtar i stafit që ka më shumë eksperiencë në këtë proces. Nuk ka një metodë të vetme për të bërë vlerësimin e cilësisë. Megjithatë, për të realizuar këtë veprimtari, audituesit duhet të marrin në konsideratë, faktorët e mëposhtëm:

· Riskun e organizatës që auditohet, i bazuar në vlerësimin e mjedisit të përgjithshëm të  kontrollit;

· Riskun e sistemit/fushës që auditohet, bazuar në menaxhimin e riskut të sistemit, nënsistemit apo të fushës së llogarisë;

· Eksperiencën e grupit të angazhimit për auditimin e brendshëm;

· Marrëdhënien me klientët, ndjeshmëria politike etj.

Është e rëndësishme të mbahet parasysh se puna e auditimit për çdo angazhim duhet të rishikohet, në fazat e mëposhtme, nga një anëtar më me eksperiencë i NJAB:

1. Pas plotësimit të vlerësimit të riskut për sistemin, nënsistemin apo fushën e llogarisë që po auditohet dhe vlerësimit të riskut të mjedisit të përgjithshëm të kontrollit (referuar niveleve: i lartë/i mesëm/ i ulët) për sistemin, nënsistemin apo fushën e llogarisë.
2. Pasi të jetë përcaktuar objekti i auditimit të brendshëm dhe hartimit dhe miratimit të  programit të auditimit.

3. Pasi të kenë përfunduar testet e detajuara të auditimit të brendshëm.

4. Pasi të jetë përgatitur projekt raporti i auditimit, i cili dergohet tek menaxhimi i organizatës që auditohet për t’u diskutuar.

5. Pas hartimit të raportit final të auditimit të brendshëm dhe rënies dakord me njësinë e audituar për plotësimin e plan veprimit.

6. Pasi të ketë përfunduar plan veprimi për zbatimin e rekomandimeve duke përcaktuar  

· çfarë do të bëhet? 

· kush është përgjegjës?  

· kur do të realizohet?

Për çdo angazhim të auditimit të brendshëm, përgjegjësitë për rishikimin e punës audituese janë si më poshtë:

3.1.Rishikimi i punës së auditimit nga përgjegjesi i grupit të punës 
Përgjegjësi i grupit është përgjegjës për të mbikëqyrur punën e gupit ose të një asistenti gjatë auditimit dhe për t’u siguruar se puna e auditimit dokumentohet ashtu siç duhet. Një gjë e tillë jep siguri që puna është bërë në përputhje me planet e miratuara. Një përgjegjës grupi me eksperiencë, gjithashtu mund të bëjë rishikime të detajuara nën masat e deleguara. Përgjegjësi i grupit zakonisht rishikon punën e auditimit të kryer nga asistentët e auditimit si dhe plotëson procedurat kryesore të punës në terren, para se të prezantojë dosjen e auditimit tek Përgjegjësi i Sektorit. Drejtori është personi i fundit në këtë proces rishikimi dhe është përgjegjës që të japë siguri se të gjitha problemet e rëndësishme, që kanë dalë gjatë punës në terren janë zgjidhur në mënyrë të kënaqshme dhe se raporti i auditimit të brendshëm reflekton saktësisht gjetjet e auditimit. 

Raportet e auditimit përfaqësojnë produktin kryesore që merret nga puna e auditueseve, prandaj, Përgjegjësi i grupit të punës para se të prezantojë raportet e auditimit tek Përgjegjësi i Sektorit ose niveli tjetër më i lartë i drejtimit duhet të rishikojë punën e grupit. Gjatë rishikimit të raporteve përgjegjësi i grupit të punës duhet  bazohet në sa më poshtë.
Rishikimi i raporteve te auditimit

Përgjegjësi i grupit të auditimit për t’u siguruar se puna e auditimit është realizuar në përputhje me programin e parashikuar dhe në zbatim të dispozitave ligjore dhe të standardeve të miratuara para se të prezantojë dosjen e auditimit tek eprori i drejtpërdrejtë duhet të rishikoj me kujdes gjithë veprimtarinë e grupit të auditimit, e cila konkretizohet në përgatiten e raporteve që grupi i punës i ve në dispozicion të drejtuesve të niveleve më të larta në përputhje me shkallën e hierarkisë. Për rishikimin e cilësisë së raporteve të auditimit duhen marre parasysh kërkesat e mëposhtme:

1.Çuarja deri ne fund

e. Shënoni zonat që nuk janë të mbuluara nga auditimi, por që kanë një natyre të rendësishme dhe që duhen cuar deri në fund.

f. Lista e dyshimeve që kanë dalë gjatë auditimit që duhen çuar deri në fund.

2. Paraqitja

· Të sigurohemi se kemi hartuar një hyrje të mirë që përshkruan angazhimin  e auditimit
· Të jetë i adresuar saktë dhe i nënshkruar;

· Të sigurohemi mbi përdorimin e duhur të titujve;

· Të sigurohemi se zbulimet  janë radhitur sipas rendësisë; 

· Të sigurohemi se janë përdorur referencat të sakta  ligjore dhe nënligjore që kanë lidhje me veprimtarinë e audituar; 

· Të sigurohemi se janë vënë numra tek paragrafët dhe faqet për një referencë më të lehtë për lexuesit; 

· Të sigurohemi për gabime gramatikore apo në të shtypur ; 

· Të shprehë opinionin e AB për të gjitha gjetjet dhe mbi gjendjen e menaxhimit financiar dhe kontrollit. 

· Të shoqërohet me material të detajuar si shtesë; 

· Rekomandimet të korrespondojnë me zbulimet e auditimit; 

3. Saktësia dhe plotësia

Të sigurohemi se janë përmendur të gjithë faktorët e rendësishëm që ndikojnë në sistemin e menaxhimit financiar dhe kontrollit.
Të sigurohemi se janë venë në pah të gjitha zonat e rendësishme jo të mbuluara nga angazhimi i auditimit janë.

4. Plotësimi i evidencës së auditimit

Evidenca e auditimit nuk është thjesht dokumentacion. Është një komponent kritik i procesit të auditimit pasi e çon audituesin në arritjen e konkluzioneve të arsyeshëm mbi të cilat bazohet një gjykim. Evidenca e auditimit është informacioni i marrë gjatë punës. Kjo mund të merret nga rishikimi i dokumenteve thelbësorë, nga intervistat me stafin e organizatës apo nga testimi i transaksioneve individuale. Pa evidencë të mjaftueshme auditimi, konkluzionet do bazohen pak a shumë në hamendësime ose në një “ndjenjë të brendshme” dhe  do mund të kontestohen lehtësisht nga organizata që po rishikohet. Evidenca e auditimit merret si nëpërmjet inspektimeve, vëzhgimeve, hetimeve dhe konfirmimeve ashtu dhe nga llogaritjet dhe procedurat analitike. Zgjedhja e metodës që do të përdoret varet pjesërisht nga vlefshmëria e evidencës dhe nga forma në të cilën janë mbajtur shënimet. Vlerësimi se, çfarë është një evidencë auditimi e përshtatshme në mënyrë të mjaftueshme do influencohet nga faktorë të tillë si:

· Rëndësia e çështjes që ekzaminohet; 

· Eksperienca që përfitohet gjatë auditimeve të mëparshme; 

· Gjetjet nga puna e bërë gjatë auditimeve të tjera;

· Burimet dhe besueshmëria e informacionit; 

· Natyra e sistemit të kontrollit të brendshëm dhe e fushës së llogarisë, përfshirë mjedisin e përgjithshëm të kontrollit.

Vlefshmëria e evidencës ndikohet nga burimi i tij. Evidenca e auditimit është më bindëse kur treguesit (elementët) e të dhënave, burimeve të ndryshme, apo të natyrave të ndryshme përputhen me njëra-tjetrën. Kur evidenca e auditimit nga një burim është në kundërshtim me atë të një burimi tjetër, duhet të përcaktohet se çfarë duhet të bëjë audituesi për të zgjidhur mospërputhshmërinë. Për shembull, një intervistë me një person nga departamenti i pagave, mund të jetë e ndryshme me dokumentimin e sistemit, në këtë rast dukumentimi i sistemit është më i besueshëm se sa intervista verbale me një person. Në një kohë që besueshmëria e evidencës varet nga rrethana individuale, udhëzimet e mëposhtme ndihmojnë në vlerësimin e besueshmërisë:

· Evidentimi në formën e dokumenteve dhe prezantimeve te shkruara është më i besueshëm se sa prezantimet me gojë;

· Dokumentet origjinalë janë më të besueshëm se sa fotokopjet, faksi ose posta elektronike;

· Evidenca e auditimit që merret nga regjistrimet e palës së audituar është më e besueshme kur kontabiliteti dhe sistemet e kontrolleve të brendshme veprojnë në mënyrë efektive në atë organizatë;

· Evidenca e auditimit që merret nga regjistrimet e palës së audituar është më e besueshme kur kontabiliteti dhe sistemet e kontrolleve të brendshme veprojnë në mënyrë efektive në atë organizatë;

· Evidenca e marrë direkt nga audituesit është më e besueshme se ajo që merret  nga ose tek pala e audituar;

· Evidenca e auditimit e marrë nga burime të jashtme është më e besueshme se ajo e marrë nga regjistrimet e palës së audituar

Në mënyr figurative një gjë e tillë ilustrohet në diagramën e mëposhtme:

	Më e besueshme
	Një burim i jashtëm i pavarur
	Që e merrni në mënyrë direkte
	Dokumentet
	Dokumentet origjinalë

	(
	Burimi
	Kush e merr atë?
	Në çfarë forme?

	Më pak e besueshme
	Regjistrimet e organizatës
	Organizata 
	Ekzaminimet orale
	Kopjet


Dokumentimi i auditimit duhet të mundësojë një auditues tjetër profesional, i cili nuk ka eksperiencë në atë organizatë ose në punën që zhvillohet në atë sistem, nënsistem apo fushë të llogarisë që do të auditohet, të kuptojë punën e bërë dhe bazën e vendimeve të marra dhe gjykimet e bëra. Audituesi duhet të dokumentojë proceset e auditimit në detaje të mjaftueshme, në mënyrë të tillë që të lejojë përsëritjen e procesit. Për shembull, kur testohen faturat, duhet të regjistrohen detajet ekzakte të regjistrimeve të ekzaminuara si: 

Numrin e faturës;

Dosjen në të cilën ruhet fatura; dhe 

Data e përpilimit të faturës së bashku me nënshkrimet.

Kur evidenca është marrë nga intervistat me stafin e organizatës, duhet të regjistrohen;

· kush është intervistuar;

· data e intervistës;

· pozicioni ose roli në palën e audituar;

· çfarë pyetjesh i janë bërë atyre; dhe 

· një reflektim të saktë të përgjigjeve të tyre.

Evidenca për të mbështetur gjetjet duhet të regjistrohet sa më shpejt të jetë e mundur. Dokumentet e punës nuk duhet:

c. thjesht të regjistrojnë çdo gjë që është bërë, por vetëm nëse ato janë të përshtatshme për gjetjet e konstatuara; ose

d. të përfshijnë shumë kopje të dokumenteve. Kur ekzistojnë versione të ndryshme të një dokumenti, ata duhet të ruhen nëse versionet e ndryshme kanë rëndësi për punën e audituesit dhe për konkluzionet e arritura. 

Audituesëve u lind shpesh nevoja që të mbështesin dokumentet e tyre të auditimit me evidencë të mëtejshme të marrë nga organizata, si në letër ashtu dhe në version elektronik. Vendimi për të ruajtur dokumentet e palës së audituar (për shembull plane biznesi) është një çështje e gjykimit profesional, por një gjë e tillë ushtrohet brenda parametrave të mëposhtëm:

Dokumentet nuk duhet të merren thjesht sepse ata janë ekzaminuar gjatë punës. Për shembull, pas rishikimit të 10 faturave, nuk është e dobishme të mbahen kopje të tyre në dosje përveç se kur vihen re se ka përjashtime. Nëse është e mundur të përsëriten procedurat pa marrë një kopje, mos e merrni atë, me përjashtim të rastit kur:             

· Dëshmon ndonjë problem, i cili kërkon ndjekje të mëtejshme;

· Dëshmon dobësi që të çon në mungesa ose dëme të vlerave materiale apo monetare;

· Dëshmon diçka që shtrembron të dhënat mbi raportimin;

· Dëshmon diçka që kërkon ndjekje të përhershme.

Dokumentet nuk duhet të mbahen nëse ata janë marrë nga burime të tjera, për shembull legjislacioni i përgjithshëmme me përjashtim të rasteve kur është e domosdoshme për të mbajtur dokumentacion, edhe nëse këto janë marrë nga burimet e tjera. Shembuj mund të përfshijnë punën e kryer nga stafi pa eksperiencë, ose kur ka probleme të profilit të lartë, ku mund të kërkohet një shqyrtim i më tejshëm ose ri-performim. Në këto rrethana, mund të mos jetë e nevojshme të shikohet dokumentacioni origjinal dhe nuk mund të jetë ekonomike po nuk more informacion kur aksesi është i mundur. 

Një vlerësim i kujdesshëm duhet të behët mbi riskun që pala e audituar mund të shkatërrojë këto dokumente para se audituesi t’i bëjë ata të pavlefshëm, duke marrë në konsideratë formalitetin dhe rëndësinë e dokumenteve dhe rregulloren e organizatës për ruajtjen e dokumentacionit dhe shkatërrimin e tyre. Audituesi duhet të marrë dokumentacionin që është i përshtatshëm në punën e tij dhe konkluzionet; për shembull, audituesi nuk duhet të marrë ose të bashkëngjisë një dokument të plotë strategjik nëse gjetjet e tij kanë të bëjnë me një paragraf të vetëm ose një faqe të vetme. Dokumentet origjinale si faturat, dosjet e personalit e të tjera nuk duhet të merren nga audituesit, ato duhet të mbeten prone e organizatës që është audituar.

5. Konkluzionet e duhura

Konkluzionet dhe rekomandimet duhet të përputhen me zbulimet e auditimit. Gjatë hartimit të raportint, audituesit duhet të komentojnë çfarë kanë gjetur si rezultat i punës së tyre? Dhe të nxjerrin konkluzionet e duhura për përmirësimet e punës së veprimtarisë audituese për të ardhmen. 

6. Perforcimi

Raporti permend zona te rendesishme qe kerkojne nje veprim perforcimi atëhere kur.

c. Natyra e veprimit te perforcimit eshte pershkruar ashtu si  duhet.

d. Veprimi i perforcimit eshte bere brenda kohes se percaktuar.

7. Zbatimi i standardeve profesionale. Sigurohuni që:

l. është treguar kujdes për të gjitha zonat materiale të auditimit;

m. risqet e gabimeve, shkeljet, shpenzimet e paligjshme apo të pasakta, veprimet e pa autorizuara, harxhimi dhe ineficenca janë marrë parasysh;

n. është vlerësuar efektiviteti i kontrollit të brendshëm;

o. testet e auditimit janë të përshtatëshme dhe të dobishme;

p. puna është planifikuar dhe monitoruar kundrejt planit;

q. janë marrë në konsideratë zbulimet e mëparshme të auditimit;

r. është përdorur një metodologji e përshtatshme auditimi;

s. aty ku ka audituar një asistent  ka një evidencë të rishikimit nga audituesi i një niveli më  të lartë; 

t. gjykimi profesional është përdorur për të nxjerrë evidencën e auditimit;

u. janë bërë rekomandime të cilat do të çojnë në përmirësim.

8.Veprimet ne zbatimin e rekomandimeve

Te shkruara ne nje menyre te drejte dhe profesionale. Rekomandime duhet të jenë konstruktive dhe me mundesi per te ndikuar ne menaxhim, per te permiresuar të gjitha zonat e adresuara nga raporti i auditimit. Personi pergjegjes ose kryetari i njesise se auditit te brendshem do te harmonizoje me titullarin e subjektit te audituar procedurat per ndermarrjen e veprimeve ne zbatimin e rekomandimeve ose arsyen per mosberjen e tij; ne rastet kur rekomandimet nuk jane zbatuar, ai/ajo do te konsiderojne nevojen per marrjen e hapave shtese dhe hartimin e nje raporti –te drejiperdrejte- per ministrin ose titullarin e subjektit publik.

8.1.Roli i menaxhimit

Drejtuesit e subjektit te audituar jane te perfshire ne ndjekjen e rekomandimeve, meqenese ata kane nevoje te hartojne perfundimet e tyre dhe masat e marra mbi rezultatet e veprimtarise se auditimit te brendshem dhe gjetjet e listuara nga audituesit e brendshem; nese kjo kerkohet ato duhet te projektojne dhe te zbatojne masa per ndryshimin e sistemit.

8.2.Planifikimi i i ndjekjes se rekomandimeve

Gjatë përcaktimit të procedurave për paraqitjen e ndjekjes së rekomandimeve duhen marrë parasysh:

-rendësia e rezultateve të auditimit;

-koston lidhur me zbatimin e rekomandimeve, burimet e kerkuara për realizimin e  veprimtarive;

-risku lidhur me rekomandimet që nuk mund te zbatohen;

-koha e duhur per zbatimin e veprimeve korrigjuese.

3.2.Rishikimi i detajuar i bërë nga Përgjegjësi i Sektorit

Përgjegjësi i Sektorit është përgjegjës që të japë siguri se është bërë një rishikim i detajuar për çdo angazhim auditimi. 

Rishikimet thelbësore

Për të gjitha auditimet, kur planet strategjike dhe vjetore të auditimit të brendshëm identifikojnë fusha të veçanta të ndjeshme ose risqe të rëndësishme auditimi, ose kur identifikohen probleme të mëdha gjatë angazhimit, një Drejtues duhet të kryejë në mënyrë të pavarur rishikimin e punës së bërë. Një gjë e tillë njihet si rishikim thelbësor dhe bëhet nga Përgjegjësi i Sektorit ose peroni i njësuar me këtë funksion dhe nga drejtuesi i Njësisë së Auditimit. Një rishikim thelbësor përfshin rishikimin e planit të angazhimit të auditimit të brendshëm, raportet e propozuara të auditimit dhe dokumentet e punës të përzgjedhur sipas dëshirës së shqyrtuesit me qëllim që të japë siguri shtesë se objektivat e auditimit të brendshëm janë përmbushur. 

Një rishikim i sigurimit të Standardeve për angazhimin e auditimit, bëhet nga një Drejtues i pavarur i auditimit të brendshëm, i cili duhet të jetë i njohur me praktikat e auditimit dhe raportimit që përdoren dhe të jetë objektiv e të mos ndikohet padrejtësisht nga pikëpamjet e Drejtuesit të Njësisë së  Auditimit të Brendshëm. Përfitimet nga një rishikim thelbësor mund të arrihen kur shqyrtuesi i pavarur caktohet në auditim, sa më shpejt që të jetë e mundur. Një gjë e tillë do të thotë se ata janë të vlefshëm për konsultim në fazën e planit të auditimit, duke rishikuar ndonjë punë dhe konsultime të përkohshme mbi problemet që mund të dalin gjatë ushtrimit të auditimit. 

Rishikimi i detajuar i Përgjegjësit të Sektorit ka të bëjë me cilësinë dhe me efiçiencën e auditimit dhe përfshin një rishikim të: 

1. Planit të auditimit; 

2. Rezultateve të procedurave të auditimit; dhe 

3. Raportit të auditimit. 

1.Rishikimi i detajuar për planin e angazhimit të auditimit duhet të konfirmojë se: 

Problemet e përfshira në planin strategjik dhe atë vjetor të Auditimit të Brendshëm janë trajtuar gjatë planifikimit të detajuar për angazhimin e auditimit; 

Metoda e propozuar është në përputhje me manualin e auditimit të brendshëm dhe me Standardet ndërkombëtarë të auditimit të brendshëm, si dhe përmbush objektivat e auditimit në mënyrë të efektshme dhe efektive; dhe 

Se drejtori është vënë në dijeni të çdo problemi, që kërkon zgjidhje nga ai para dhe gjatë kryerjes së auditimit. 

2.Rishikimi i detajuar për rezultatin e procedurave të auditimit duhet të konfirmojë se: 

a. Puna është bërë në përputhje me manualin e Auditimit të brendshëm dhe me Standardet ndërkombëtarë të auditimit; 

b. Puna është bërë në përputhje me planet e auditimit për këtë angazhim specifik; 

c. Konkluzionet dhe rekomandimet mbeten të përshtatshme, duke marrë në konsideratë ndodhitë e rëndësishme që prezantohen pas miratimit të planit të auditimit dhe që kanë shkaktuar bërjen e ndryshimeve të miratuara; 

d. Puna e bërë është e mjaftueshme përsa i përket rezultateve të gjetura dhe është dokumentuar në mënyrë të përshatshme, veçanërisht në fushat ku është ushtruar gjykimi profesional; 

e. Janë bërë konsultime të përshtatshme me drejtorin dhe rezultatet e këtyre konsultimeve janë dokumentuar dhe se të gjitha problemet e rëndësishme janë ngritur për t’u konsideruar më tej me drejtorin; 

f. Objektivat e procedurave të auditimit janë përmbledhur; dhe 

g. Përfundimet janë në përputhje me punën e bërë. 

3.Rishikimi i detajuar për raportin e auditimit duhet të konfirmojë se: 

a. Raporti i auditimit bëhet sipas strukturës të sugjeruar në Manualin e Auditimit të Brendshëm;

b. Raporti i auditimit duhhet shkruar mirë, i lehtë për t’u ndjekur dhe përfshin të gjitha përgjigjet e identifikuara gjatë angazhimit të auditimit të brendshëm; dhe

c. Rekomandimet janë konstruktive, trajtojnë dobësitë e identifikuara dhe të miratuara në bashkëpunim me menaxhimin e organizatës që është audituar, gjatë përfundimit të planit të veprimit. 

d. Përgjegjësi i Sektorit gjithashtu, është përgjegjës që të sigurojë plotësimin e dokumenteve të punës. Shqyrtuesi është përgjegjës që të japë siguri se pyetjet dhe pikat e ngritura gjatë shqyrtimit janë përgjigjur në mënyrë të kënaqshme dhe janë të dokumentuara në letrat e punës para së të lëshohet projekt raporti. 

e. Rishikimi i detajuar i Përgjegjësit të Sektorit përfshin marrjen në konsideratë të rezultateve të procedurave të auditimit, ashtu siç janë regjistruar në dokumentet e punës të auditimit dhe të sigurohet se këta janë të kënaqshme. Ai përfshin gjithashtu, punën më të vështirë që është identifikimi i këtyre aspekteve të procedurave të auditimit që duhet të pasqyrohen në dokumentacionin e auditimit, por të cilat në të vërtetë nuk janë. 

f. Rishikimi i dokumenteve të punës së auditimit mund të bëhet në faza të ndryshme kur një gjë e tillë ndihmon shumë. Rishikuesit duhet të kenë parasysh se një aspekt i rëndësishëm i rishikimit është marrja në konsideratë e gjithë dokumentacionit të auditimit për të siguruar plotësinë e AB. Rishikuesit marrin gjithashtu në konsideratë përputhjen e dokumentacionit të auditimit me të dhëna të tjera që përmban dosja. Rishikuesit duhet të jenë gjithmonë të vëmendshëm ndaj mospërputhjeve në dokumentacionin e auditimit dhe të jenë të gatshëm që t’i kryejnë më në detaje procedurat e rishikimit, ose të bëjnë kërkime të mëtejshme mbi grupin e auditimit kur vërehen mospërputhje të tilla. 

Përgjegjësi i Sektorit, në konsultim dhe pasi të bihet dakord me Drejtorin, mund të delegojë aspekte të rishikimit të detajuar te Përgjegjësi i Grupit. Kur vendosin për të deleguar rishikimin, përgjegjësi i sektorit dhe drejtori marrin në konsideratë: 

· Aftësitë dhe eksperiencën e përgjegjësit të grupit;

· Natyrën e kompleksitetit të auditimit dhe të organizatës; dhe 

· Vlerësimin e riskut të auditimit. 

Përgjegjësi i sektorit vazhdon të jetë përgjegjës që të japë siguri se objektivat e rishikimit janë përmbushur në përputhje me parimin bazë të rishikimit por ai nuk do ta dublojë punën e përgjegjësit të grupit. Përgjegjësi i sektorit nuk mund të rishikojë punën e tij. 

Rezultatet e rishikimit të përgjegjësit të sektorit duhet t’i prezantohen drejtorit. Përgjegjësi i sektorit duhet të marre në konsideratë nëse duhen bërë sqarime të mëtejshme ose nëse duhen më shumë dokumentacione për përvijimin e rishikimeve. 

3.3.Rishikimi i punës së auditimit dhe sigurimi i cilësisë nga drejturesi e AB.

Drejtuesi i Njësisë së Auditimit të Brendshëm (DNJAB) është përgjegjës për realizimin e një rishikimi të përgjithshëm të punës së auditimit të brendshëm. Zakonisht Drejtuesi i Njësisë së Auditimit të Brendshëm duhet te inicioje dhe te monitoroje plotësisht procesin e realizimit të veprimtarisë së auditimit përfshir këtu edhe rishikimin dhe sigurimin e cilësisë. Për të realizuar sigurimin e cilësisë së punës së auditimit, drejtuesi i NJAB, mbështetet në dokumentacionin që lidhet me rishikimet e angazhimeve të auditimit dhe që plotësohen nga një anëntarë më me përvojë i stafit, Përgjegjësi i grupit të angazhimit të auditimit dhe Përgjegjësi i sektorit të auditimit ose përsoni i njësuar me këtë funksion.
Megjithëse nuk është e nevojshme që rishikimi të mbulojë të gjitha dokumentet e punës, në kryerjen e rishikimit të përgjithshëm Drejtuesi i NJAB midis të tjerave, konsideron se sa kompleks është auditimi, eksperiencën e audituesit me organizatën që është audituar, si dhe eksperiencën e stafit të auditimit dhe të Përgjegjësit të Sektorit së bashku me përfshirjen e tij në procesin e auditimit. Duke pasur parasysh se Përgjegjësi i Sektorit ka bërë një rishikim efektiv, rishikimi i përgjithshëm i Drejtuesi fokusohet në çështjet më të rëndësishme të auditimit. Në këto rrethana, Drejtuesi duhet të rishikojë vetëm dokumentet e detajuara të punës së auditimit duke marrë në konsideratë sa më poshtë: 

a. Aderimin me planin e auditimit për angazhimin dhe përputhjen e tij me planet vjetore dhe strategjike të auditimit të brendshëm; 

b. Dokumentimin e procesit ekzistues brenda fushës së llogarisë që është audituar; 

c. Të gjitha fushat kritike sipas gjykimit bazuar në cilësinë e evidencës së auditimit lidhur me fushat që paraqesin risk të lartë; 

d. Përputhshmërinë me aktet ligjore e nënligjore dhe me standardet e miratuara;

e. Rishikimin e çdo dokumenti pune të përgatitur nga përgjegjësi i sektorit;

f. Dokumentacionin mbi rishikimet e Raporteve të auditimit; dhe 

g. Çdo fushë tjetër të cilën Ai e cilëson të rëndësishme. 

Rishikimi i brendshëm nga drejtuesi i Njësisë së Auditimit, siguron nivelin e lartë të menaxhimit në organizatë se veprimtaria e auditimit është realizuar në përputhje me planet vjetore dhe strategjike dhe se produktet e NJAB ndihmojnë realizimin e objektivav të organizatës me ekonomi, efektivitet dhe eficiencë.

Ky eshte nje proces qe mund te kerkoje trajnime shtesë, shkembim idesh dhe nje uniformitet më të madh per ta siguruar drejtuesin ekzekutiv të auditimit të brendshëm mbi zbatimin e standardeve kombëtare dhe ndërkombëtare si dhe zbatimin e kerkesave të dispozitave ligjore dhe nënligjore lidhur me realizimin e veprimtarisë së auditimit të brendshëm në shkallë vendi. 

Drejtuesi i Njësisë së Auditimit të Brendshëm për të realizuar cilësi në veprimtarinë e auditimit të brendshëm bazohet edhe në thithjen e mendimeve nga audituesit nëpërmjet përdorimit të pyetësorëve ose survejimeve, në mënyrë rutine mbas çdo angazhimi auditimi ose periodikisht sipas auditimeve të seleksionuara. Ky proces do të nxjerrë perceptime për drejtuesin e njesise së auditimit të brendshem dhe si rezultat sugjerime, që do të jenë më efektive në përgjigje të nevojave të nivelit të lartë të manaxhimit.
Në selektimin dhe instruktimin e ekipit, drejtuesi i njesisë së auditimit të brendshem duhet të sigurojë që ekipi të jetë i kualifikuar dhe njëkohesisht i pavarur dhe praktik. Drejtuesi duhet të presë raportin e shkruar të rezultateve të secilit rishikim të brendshem dhe të sigurohet për veprimet e duhura që janë marrë, duke sugjeruar përmirësime nëse është e nevojshme. Gjithashtu, në ndihme të rishikimit të brendshëm është edhe vlerësimi i efektivitetit të njesisë së auditimit te brendshem për qellime të brendshme, i cili duhet të jetë i përshtatshëm për drejtuesin, për të ndarë rezultatet me personat e njësisë, jasht njësisë, të tillë si menaxhimi i lartë dhe me audituesit e jashtem. Rishikimet e brendshme mund të jenë gjithashtu të dobishme si pjesë e procesit të vetëvlerësimit në përgatitje për rishikimin e jashtëm.

Drejtuesi i NJA duhet të marrë në konsideratë cilësinë e auditimit duke bërë një rishikim të përgjithshëm të dokumenteve të punës. Një rishikim i tillë duhet të jetë i mjaftueshëm sa të japë siguri që dokumentet e punës përmbajnë evidencë të mjaftueshme për të mbështetur konkluzionet e dala dhe për raportin e auditimit që do të lëshohet. 

Drejtuesi nuk mund ta delegojë rishikimin e përgjithshëm tek Përgjegjësi i Sektorit ose tek ndonjë tjetër anëtar i grupit të auditimit. 

4. Kontrolli i jashtëm i cilësisë së punës audituese dhe sigurimi i zbatimit të standardeve të auditimit  

Rishikimet e Jashtme kryhen për të vërtetuar në mënyrë të pavarur cilësinë e punës së kryer nga strukturat (njësitë) e Auditimit. Këto rishikime kryhen nga NjQH/AB ose me shërbim kontraktimi. Këto rishikime duhet:

a. Të kryhen së paku një herë në pesë vjet;

b. Të përfundojnë me një raport të shkruar ku analizohet shkalla e përputhjes me Standardet e IIA dhe Kartën e Njësisë së Auditimit të Brendshëm ku të jepen rekomandime për përmirësim, sipas nevojës;

c. Të japin siguri të pavarur dhe të kualifikuar te menaxhimi i lartë, Komiteti i Auditimit të Brendshëm dhe strukturave të Auditimit të Jashtëm. 

d. Të kenë si rezultat përgatitjen nga Drejtuesi i NjAB i një plan- veprimi të shkruar për t’iu përgjigjur komenteve dhe rekomandimeve të raportit të rishikuesit të jashtëm dhe t’ia përcjellë planin NjQH për AB dhe Komitetit të Auditimit. Ndjekja e rekomandimeve është gjithashtu përgjegjësi e Drejtuesit të NjAB. 

Rishikuesi i jashtëm duhet të zotërojë aftësitë teknike dhe të ketë formimin arsimor të përshtatshëm me veprimtaritë e auditimit që po rishikohen. Ky rishikues mund të jetë një auditues i brendshëm jashtë njësisë që auditohet dhe i pavarur nga menaxherët e njësisë dhe njësia e Auditimit të brendshëm që po rishikohet. Standardet Ndërkombëtare përcaktojnë udhëzimet e mëposhtme për rishikimin e jashtëm:

· Rishikimi duhet të mbulojë të gjithë periudhën e auditimit;

· Stafi i rishikuesit të jashtëm duhet të zotërojë kualifikimet profesionale dhe të jetë i pavarur nga stafi auditues;

· Rishikimi përfundon me përpilimin e një raporti të shkruar që i drejtohet autoritetit që e kishte kërkuar rishikimin. Një kopje e këtij raporti i dërgohet menaxhimit të njësisë së auditimit;

· Drejtuesi i grupit të auditimit duhet të hartojë procedurat për zgjidhjen e ndonjë konflikti të mundshëm që mund të lindë nga procesi i rishikimit të cilësisë. 

Raporti duhet të jetë objektiv, i drejtë dhe të përfshijë të gjithë fushat e auditimit. Formati i tij duhet të përmbajë:

1. Titujt kryesorë dhe nëntitujt e duhur;

2. Komentet për letrat e punës dhe raportin;

3. Shembuj për të mbështetur komentet e dhëna;

4. Përmbledhjen, ku të jepet një opinion rreth cilësisë së punës së kryer; dhe

5. Rekomandime konstruktive dhe përmirësime të sugjeruara (duke shpjeguar arsyet për përmirësimin e punës audituese).

Rishikimet e jashtme duhet te kene vlerësimet për drejtorin dhe anëtarët e tjerë të njësisë së auditimit. Një qellim tjetër i rishikimeve të jashtme është edhe dhënia e një sigurimi të kualifikuar të pavarur për menaxhimin e lartë, dhe të tjerë si audituesit e jashtem, apo grupet e interesit, të cilët mbeshteten në punën e njësisë së auditimit te brendshem.

Drejtori i auditimit te brendshem duhet te diskutoje me menaxhimin e larte dhe bordin per natyren e rishikimit te jashtem ne kontekst te programit te pergjithshem te sigurimit te kualifikuar dhe duhet t'i perfshije ata ne zgjedhjen e rishikuesve te jashtem.

Rishikuesit e jashtem duhet te zgjidhen sipas kualifikimeve individuate, duhet te jene te pavarur ne subjekt dhe te mos kene asnje konflikt real ose te dukshem interesash. Personat e zgjedhur duhet te kene aftesi teknike dhe nje background te pershtatshem edukimi per aktivitetet e auditimit qe duhet te rishikohen dhe qe mund te perfshijne auditet e brendshem nga jashte subjektit ose jashte sherbimeve te siguruara. Ne zgjedhjen e rishikuesve te jashtem duhet te merren ne konsiderate konflikte interesash te mundshme reale ose te dukshme qe jane prezent ose kane lidhje te kaluara me organizaten ose njesine e auditimit te brendshem.

Organizatat e auditeve te jashtem ne vende te ndryshme kane specifikuar disa limite te procedurave te rishikimit qe duhet te konsiderohen ne vleresimin dhe perdorimin e punes se njesise se auditimit te brendshem. Keto kryesisht lidhen me cilesine e punes dhe shkallen e pavaresise nga auditet. Keto limite te procesit te rishikimit nga auditet e jashtem zakonisht lidhen vetem me auditimet e organizates se tyre. Procesi i rishikimit te jashtem, kerkon qe ekipi i rishikimit duhet te hartoje nje raport formal, qe duhet te permbaje nje opinion, qe te jete ne perputhje me standardet. Raporti duhet te jete ne perputhje edhe me karten e njesise se auditimit dhe me standarde te tjera te aplikueshme dhe duhet te perfshije rekomandimet perkatese per permiresim.

Raporti duhet t'i adresohet personit ose organizates e cila ka kerkuar kete rishikim. Drejtuesi i auditimit te brendshem duhet te pergatise nje plan veprimi te shkruar ne pergjigje te komenteve te rendesishme dhe te rekomandimeve, qe permbahen ne raportin e rishikimit te jashtem. Ndjekja e rekomandimeve eshte gjithashtu nje pergjegjesi e drejtorit.

Ne pergjithesi rishikimi i jashtem per auditimin e brendshem kryhet nga Kontrolli i Larte i Shtetit dhe nga Drejtoria e Pergjitheshme e Auditimit te Brendshem per subjektet publike te Qeverise, por standardet lejojne qe drejtuesit e subjektit publik mund te therrasin edhe eksperte te jashtem te pavarur te auditimit per te kryer rishikimin e cilesise se auditimit vecanerisht ne ato raste kur eshte evidentuar nevoja per rishikim dhe Kontrolli i Larte i Shtetit ose Drejtoria e Pergjitheshme nuk kane mundesi praktike per ta kryer kete rishikim ne kohen e kerkuar nga menaxhimi.

Monitorimi i programeve të cilësisë: Monitorimi duhet të përfshijë matjet dhe analizat e vazhdueshme në realizimin e veprimtarive të parashikuara për auditimin. Monitorimet duhet të vlerësojnë dhe dalin në konkluzione mbi cilësinë e aktivitetit të auditimit të brendshëm dhe udhëheqin drejt rekomandimeve për përmirësime të përshtatshme në të ardhmen. Monitorimet duhet të përfshijnë vlerësimin e: 

-Zbatimit të akteve ligjore dhe nënligjore, Standardeve, kartës së auditimit dhe Kodin e Etikës, 

-Përshtatshmërinë me qëllimet, objektivat, politikat dhe procedurat, që zbaton organizata 

-Kontributin për menaxhimin e riskut, proceseve të kontrollit dhe qeverisjes së organizatës 

-Përputhjen me ligjet e aplikueshme, rregullat dhe standartet e qeverisjes

-Efektivitetin e aktiviteteve të vazhdueshme të përmirësimit dhe përshtatjen e praktikave më të mira 

Përmirësimi i Vazhdueshëm: Të gjitha përpjekjet për përmirësimin e cilësisë duhet të përfshijnë një proces komunikimi të hartuar për të lehtësuar modifikimin e përshtatshëm të burimeve, teknologjinë, proceset dhe procedurat siç tregohet nga monitorimi dhe aktivitetet e vlerësimit. 

Komunikimi i Rezultateve: Të sigurosh besueshmëri, DNJAB duhet të ndajë rezultatet e vlerësimeve të jashtme dhe nëse është e mundur dhe të brendshme të programit të cilësisë me drejtuesit kryesorë, siç janë shefi më i lartë i menaxhimit, bordi dhe audituesët e jashtëm. Puna e Auditimit të Brendshëm është e rëndësishme për t’i shtuar vlerë organizatave që auditohen dhe nga ana tjetër, është po aq e rëndësishme që këto organizata të vlerësojnë punën e kryer nga auditimi i brendshëm. Si me çdo shërbim të mundësuar, përgjigjet e “klientit” janë një mënyrë e dobishme për përmirësimin e cilësisë së përgjithshme se çfarë është ofruar. Së bashku me raportin përfundimtar të auditimit, Drejtuesi i NjAB shpërndan një anketë për të marrë reagime në lidhje me auditimin. Kjo anketë i jepet palës së audituar në nivel mbikëqyrësi, menaxheri, ose në nivele më të larta, përfshirë personat me të cilët ka pasur më shumë kontakte grupi i auditimit dhe së paku një personi nga çdo departament i audituar. Formularët e plotësuar të kësaj ankete i kthehen NjAB, e cila përmbledh rezultatet dhe ia dorëzon Drejtuesit të NjAB. Përmbledhësja e këtyre reagimeve mund të përfshihet në përmbajtjen e raportit vjetor për Auditimin e Brendshëm, ose t’i bashkëlidhet atij.

Listat verifikuese për sigurimin e cilësisë

Listat verifikuese të sugjeruara për rishikimin e cilësisë, është e rëndësishme që të plotësohen nga secili grup i rishikimit. Rishikuesit nuk duhet t’u përgjigjen pyetjeve të Formatit Standard vetëm me përgjigjen “Po” ose “Jo” por duhet të synojnë vlerësimin e cilësisë së përgjithshme të punës që është bërë, duke e shoqëruar me komente për secilën pyetje tek kolona e komenteve. Një gjë e tillë bëhet e mundur duke bashkëpunuar ndërmjet grupit të rishikimit të cilësisë dhe grupit të auditimit që ka realizuar angazhimin e auditimit, i cili jep një reagim (feedback) të dobishëm jo vetëm për realizimin e mbikqyrjes dhe vlerësimit të procedurave por edhe për përpilimin e rekomandimeve që sigurojnë përmirsimet e nevijshme në procesin e auditimit për të ardhmen.Kryerja e një vlerësimi të përgjithshëm të punës së auditimit kërkon plotësimin e të gjitha formateve standard për sigurimin e cilësisë dhe kontrollin e jashtëm të veprimtarisë audituese. 

Çdo rishikim i sigurimit të cilësisë nëpërmjet kontrollit të jashtëm mbi veprimtarinë e auditimit të brendshëm nga një njësi e auditimit të brendshëm, duhet të shqyrtojë problemet që përfshihen në listat verifikuese, të detajuar si më poshtë:

Listat verifikuese për kontrollin e jashtëm dhe vlerësimin e cilësisë mbi veprimtarinë e strukturane (njësive) të auditimit të brendshëm. 

1.Lista verifikuese për planin strategjik dhe vjetor 

	Nr.
	Pyetje
	Po /Jo
	Komente

	1.1
	A ka një dosje të veçantë për planin e vitit aktual?
	 
	 

	1.2
	Ka një tregues (indeks) në fillim të dosjes?
	 
	 

	1.3
	A trajton treguesi gjithë përmbajtjen e dosjes?
	
	

	1.4
	A është ndarë dosja në kapituj (për  të kuptuar veprimtarinë, mjedisin e përgjithshëm ë kontrollit, e kështu me radhë)?
	 
	 

	1.5
	A u janë vënë numra dhe referenca të ndërsjella të gjitha dokumenteve të punës, kur një gjë e tillë është e nevojshme?
	
	 

	1.6
	A është regjistruar në dokumentet e punës:

· Emri i organizatës?

· Viti kur është audituar?

· Kush e kreu auditimin?

· Data në të cilën është kryer puna?

· Emri i shqyrtuesit dhe data në të cilën është bërë një gjë e tillë?
	
	

	1.7
	A ka bërë grupi një vlerësim të plotë për të kuptuar organizatën?
	
	

	1.8
	A është plotësuar në mënyrë korrekte Formati Standard 3 brenda Auditimit të Brendshëm dhe a ka evidenca të mjaftueshme për të mbështetur përgjigjet?
	
	

	1.9
	A ka evidencë nëse grupi i Auditimit të Brendshëm është përfshirë me menaxhimin e organizatës si pjesë e procesit të planifikimit?
	
	

	1.10
	A janë përmbledhur problemet kryesore në Formatin Standard 3 dhe a janë përgjigjet e auditimit të përshtatshme?
	
	 

	1.11
	A janë identifikuar të gjitha fushat e llogarisë duke përdorur Formatin Standard 4? A ka evidencë të mjaftueshme për të mbështetur një gjë të tillë?
	 
	 

	1.12
	A është plotësuar Formati Standard 5 me të gjitha problemet e identifikuar në fazën e planifikimit?
	
	 

	1.13
	A janë përllogaritur burimet e disponueshme të auditimit?
	 
	 

	1.14
	A është hartuar një plan strategjik pesëvjeçar i auditimit të brendshëm dhe a është një gjë e tillë e arsyeshme?
	
	 

	1.15
	A është hartuar plani vjetor i auditimit të brendshëm duke u bazuar në planin strategjik pesëvjeçar?
	 
	 

	1.16
	A ka evidencë që planet strategjike të auditimit të brendshëm janë miratuar në bashkëpunim me organizatën?
	
	 


2.Lita verifikuese për punën në terren

	Nr.
	Pyetje
	Po /Jo
	Komente

	3.1
	A ka një dosje të veçantë auditimi për këtë fushë llogarie dhe a është përdorur indeksi brenda Manualit të Auditimit?
	
	

	3.2
	A është plotësuar një vlerësim i riskut për fushën e llogarisë që është audituar?
	
	

	3.3
	A ka evidencë të mjaftueshme për të mbështetur këtë vlerësim risku?
	
	

	3.4
	A është bërë një vlerësim i përshtatshëm për këtë fushë llogarie?
	
	

	3.5
	A është kombinuar ashtu siç duhet vlerësimi i riskut të mjedisit të përgjithshëm me vlerësimin e riskut për fushën e llogarisë?
	
	

	3.6
	A është dokumentuar ashtu siç duhet fusha e llogarisë?
	
	

	3.7
	A i mbulon dokumentimi të gjitha hapat brenda fushës së llogarisë?
	
	

	3.8
	A është kontrolluar dokumentimi i sistemit duke bërë një test ec – përmes?
	
	

	3.9
	A është vlerësuar përshtatshmëria e përgatitjes të sistemit?
	
	

	3.10
	A është përgatitur një program auditimi për këtë fushë? A është bazuar një gjë e tillë në planin strategjik dhe atë vjetor të Auditimit për organizatën?
	
	

	3.11
	A është kryer puna e auditimit në përputhje me programin e auditimit? A janë mbuluar të gjitha fushat brenda programit të auditimit?
	
	

	3.12
	A janë përdorur referenca të ndërsjella në të gjitha dokumentet e punës dhe a janë bërë siç duhet?
	
	

	3.13
	A ka mbledhur evidencë të mjaftueshme grupi i auditimit për të mbështetur gjetjet e tij?
	
	

	3.14
	A janë përllogaritur madhësitë e kampioneve në përputhje me udhëzimet në Manualin e Auditimit të Brendshëm?
	
	

	3.15
	A ka qenë puna e auditimit të brendshëm subjekt i rishikimit në një nivel të përshtatshëm?
	
	


 3.Lista verifikuese për  dosjen e përherëshme

	Nr.
	Pyetje
	Po/Jo
	Komente

	2.1
	A ka një dosje të përhershme për organizatën?
	
	

	2.2
	A është përdorur indeksi i dosjes së përhershme brenda manualit të Auditimit të Brendshëm?
	
	

	2.3
	A janë vënë numra dhe referenca të ndërsjella në të gjithë dokumentet në dosjen e përhershme?
	
	

	2.4
	A i përmban dosja e përhershme të gjitha informacionet që u referohemi në Manualin e Auditimit dhe a janë ata të përshtatshme për auditimin e organizatës?
	
	

	2.5
	A ka evidencë që provon përdorimin e dosjes së përhershme?
	
	

	2.6
	A ka evidencë që përmbajtja e dosjes së përhershme është shqyrtuar dhe përmirësuar materiali jashtë afati?
	
	


4.Lista verifikuese për raportimin e auditimit

	Nr.
	Pyetje
	Po/ Jo
	Komente

	4.1
	A është lëshuar një raport pas përfundimit të punës në terren?
	
	

	4.2
	A i është dorëzuar raporti paraprak në kohë organizatës?
	
	

	4.3
	A është bërë raporti sipas strukturës të përcaktuar në manualin e Auditimit të Brendshëm?
	
	

	4.4
	A ka evidencë që raporti dhe dokumentet e punës të auditimit të brendshëm u shqyrtuan nga Drejtori para se projekt raporti t’i jepej organizatës?
	
	

	4.5
	A janë raportuar tek organizata të gjitha problemet e identifikuar gjatë auditimit?
	
	

	4.6
	A është shkruar raporti mirë dhe sipas stilit që mund të jetë i dobishëm për menaxhimin e organizatës?
	
	

	4.7
	A janë rekomandimet të përshtatshme dhe a trajtojnë problemet e gjetura gjatë punës së auditimit?
	
	

	4.8
	A ka evidencë që është diskutuar me menaxhimin e organizatës përsa i përket raportit?
	
	

	4.9
	A është plotësuar një plan veprimi dhe a është përfshirë një gjë e tillë në raport?
	
	

	4.10
	A është dorëzuar në kohë raporti final i auditimit tek organizata?
	
	


FUND

Sisteme Organizative-MF&K 





 Fiskale -Doganore 








  Përputhshmërie 





          Të cilësisë & Performancës  





    Sistem IT-Informatike   





Klasifikimi-drejtimet 





Llojët e auditimit 





Mënyra e organizmit,objekti  dhe nivelit të raportimit





Të brendshëm 

Të jashtëm  





Në lidhje me rregullat 





Të detyrueshme  





Me dëshirë  





Në lidhje me llojin e organizatës





Publike  





Private   





         Jo fitimprurse (OJF)





Në lidhje me fushat e administrimit 





Sistemit Kontabile





I plotë-certifikim-bilanci





Të pjesshme 





NjQH/AB përgatit planin strategjik dhe vjetor të konsoliduar të sistemit dhe e paraqet për vlerësim te KAB, brenda datës 15 dhjetor të çdo viti








Miratimi i planit strategjik dhe planit vjetor nga titullari i institucionit dhe dërgimi në NjQH/AB deri më 15 tetor të çdo viti





Njësia e AB harton planin strategjik dhe vjetor të auditimit brendshëm











UDHEZUESIT 


E TJERË











KODI ETIK











STANDARDET











PËRKUFIZIMI I


AUDITIMIT TE BRENDSHEM





KUADRI PER PRAKTIKAT


PROFESIONALE N/K


TE AUDITIMIT TE BRENDSHEM





STANDARDET 


IMPLEMENTIMIT


(ZBATIMIT)





STANDARDET 


PERFORMANCËS


(PERMBUSHJES)





STANDARDET 


ATRIBUTIVE


(TE VECORIVE)





FJALORI


SHPJEGUES I


TERMAVE





SETET 


E STANDARDEVE





HYRJA OSE


MEMORANDUMI





STANDARDET N/K


PER PRAKTIKAT


PROFESIONALE TE AB





Eksperienca etj.





Bazuar        në





Më shumë vlera





Më Shume burime





Vlerë e Shtuar














rlerë e Shtuar





Dhënie infor.





Plani strategjik dhe plani vjetor i konsoliduar, pas vlerësimit nga KAB-ja, i dërgohet Ministrit të Financave, brenda datës 31 dhjetor të çdo viti





Vlerësimi	i	riskut	gjatë	Planifikimit


Strategjik dhe Vjetor�
Vlerësimi  i  riskut  gjatë  programimit të auditimit


misionit të auditimit�
�
Mbulon gjithë institucionin�
Mbulon procesin (proceset) e përzgjedhura


për auditim�
�
Përdor informacionet e përgjithshme mbi


risqet�
Përdor informacione më të detajuara mbi


risqet.�
�
Informacionet mbi risqet mund të mos jenë


të kohëve të fundit.�
Informacionet	e	azhurnuara	për	risqet


mblidhen nga audituesi.�
�
Risqet	mund	të	vlerësohen	vetëm	nga


audituesi, ose së bashku me menaxhimin.�
Risqet vlerësohen vetëm nga audituesi.�
�
Audituesi merr parasysh risqet strategjike


lidhur me proceset e nivelit të lartë.�
Risqet zakonisht gjenden tek proceset tek


aktivitetet e nivelit operacional.�
�
Risqet e brendshme vlerësohen më vete nga


kontrollet e brendshme.

















�
Vlerësimi i riskut është pjesë e vlerësimit të


kontrollit	të	brendshëm	të	procesit	të përzgjedhur.





�
�






Raportet e auditimit





Raporte te 


Modifikuara 





Raporte te


Pamodifikuara





1.Kur ekzistojn ceshtje 


qe ndikojn ne opinion 





2.Kur ekzist. Ceshtje qe 


Nuk ndikojne opinionin





Opinion me rezervë





Refuzim per dhenie 


opinioni





A-nga kufizimet e objektit





B-nga mosmarrveshjet me 


menaxhimin





Opinion Kundershtues


(Negativ)





1. RAPORTE TE 


NDERMJETME





2. RAPORT 


KONFIDENCIALE





3.RAPORT TE NDALIMIT 


PËRKOHSHEM TE VEPRIMT





4. PROJEKT


RAPORTI





5. RAPORTI 


FINAL





6.MEMORANDUM





7.RAP.PERIODIK


I KONSOLIDUAR








